
ᓄᓇᕗᑦ ᒪᓕᒐᓕᐅᕐᕕᖓ 
 

ᐂᖀ⅔ᐸ 
ᐊᖓᔪᖅᑳᖅ ᔫ ᐃᓄᒃ 

(ᑐᓄᓂᖅ) 
 

ᐄᐂᓖᑑᐸᓵᑑ 
ᐊᓪᓚᑦᑎ 
ᔮᓐ ᑯᐊᒃ 

 

ᐊᓪᓚᑦᑎᐅᑉ ᐃᑲᔪᖅᑎᐊ 
ᓯᑏᕙᓐ ᐃᓄᒃᓱᒃ 

ᒪᓕᒐᓕᕆᔨ 
ᒪᐃᑯᓪ ᓵᓐᑐᓗ 

ᐃᖅᓱᖅᑎ 
ᓵᓕ ᐊᐅᓚᕿᐊᖅ 

ᑲᑎᒪᐅᑎᓂᒃ ᐋᖅᑭᒃᓱᐃᔩᑦ 
ᐃᓐᓂᕐᕕᒃ ᐃᑲᔪᖅᑏᑦ 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ 
(ᖁᑦᑎᒃᑐᖅ) 

ᓯᕗᓕᖅᑎᐅᑉ ᑐᖏᓕᐊ; ᒥᓂᔅᑕ 
ᐱᕙᓪᓕᐊᔪᓕᕆᓂᕐᒧᑦ ᐃᖏᕐᕋᔪᓕᕆᓂᕐᒧᓪᓗ 

 
ᑑᓂ ᐋᖁᐊᖅ 
(ᐅᖅᓱᖅᑑᖅ) 

ᐃᒃᓯᕙᐅᑕᐅᑉ ᑐᓪᓕᐊ, ᑲᑎᒪᔨᑐᐃᓐᓇᐃᑦ 
ᑲᑎᒪᔨᖏᑦ 

 
ᐸᑎᑯᓗᒃ ᐊᕐᓇᒃᑲᖅ 
(ᐃᖃᓗᐃᑦ-ᓂᐊᖁᓐᖒ) 

 
ᐊᖓᔪᖅᑳᖅ ᔩᓂ ᐃᖃᓪᓗᐊᖅ 

(ᐃᖃᓗᒃᑑᑦᓯᐊᖅ) 
ᒥᓂᔅᑕ ᒪᓕᒐᓕᕆᓂᕐᒧᑦ; ᒥᓂᔅᑕ ᑲᒪᒋᔭᓕᒃ 
ᐃᖅᑲᓇᐃᔭᖅᑐᓕᕆᓂᕐᒥᒃ; ᒥᓂᔅᑕ ᑲᒪᒋᔭᓕᒃ 

ᖁᓪᓕᖅ ᐆᒻᒪᖅᑯᑎᓕᕆᔨᒃᑯᓐᓂᑦ  
 

ᐊᖓᔪᖅᑳᖅ ᔪᐊᔾ Hᐃᒃᔅ 
(ᐃᖃᓗᐃᑦ-ᑕᓯᓗᒃ) 

ᒥᓂᔅᑕ ᑮᓇᐅᔭᓕᕆᔨᒃᑯᓐᓂᑦ, ᐃᒃᓯᕙᐅᑕᖅ 
ᑮᓇᐅᔭᓂᑦ ᐊᐅᓚᑦᑎᓂᕐᒧᑦ ᑲᑎᒪᔨᖏᓐᓄᑦ; ᒥᓂᔅᑕ 

ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ; ᒥᓂᔅᑕ 
ᐃᒻᒥᓃᖅᑕᐃᓕᒪᑎᑦᑎᓂᕐᒧᑦ; ᒥᓂᖦᑕ ᑲᒪᒋᔭᓕᒃ 
ᐃᖅᑲᓇᐃᔭᖅᑎᓄᑦ ᐊᑦᑕᓇᖅᑕᐃᓕᔪᓕᕆᓂᕐᒧᑦ 

ᑕᐅᖅᓯᖅᑕᐅᓂᖏᓐᓄᓪᓗ ᑲᒥᓴᓐᑯᓐᓂᑦ 
 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ 
(ᕿᑭᖅᑖᓘᑉ ᓂᒋᐊ) 

ᒥᓂᔅᑕ ᐃᓕᖅᑯᓯᓕᕆᓂᕐᒧᑦ; ᒥᓂᔅᑕ 
ᐃᓕᓐᓂᐊᖅᑐᓕᕆᓂᕐᒧᑦ; ᒥᓂᔅᑕ ᐅᖃᐅᓯᕐᓄᑦ 

 
ᔪᐃᓕ ᖃᐃᕐᓂᖅ 

(ᐊᒥᑦᑐᖅ)  

ᒦᓚ ᖃᒥᓐᖑᐊᖅ 
(ᖁᕐᓗᖅᑑᖅ) 

 
ᐸᐅᓗᓯ ᕿᔪᒃᑖᖅ 

(ᐅᖅᑯᒻᒥᐅᑦ) 
 

ᐊᖓᔪᖅᑳᖅ ᖁᐊᓴ ᑯᓱᒐᖅ 
(ᑲᖏᖅᖠᓂᐅᑉ ᓂᒋᐊ) 

ᒥᓂᔅᑕ ᓄᓇᓕᓐᓄᑦ ᒐᕙᒪᒃᑯᓐᓄᓗ 
ᐱᔨᑦᑎᕋᖅᑎᒃᑯᓐᓂᑦ; ᒥᓂᔅᑕ 
ᐃᖅᑲᓇᐃᔭᖅᑐᓕᕆᓂᕐᒧᑦ 

 
ᐋᑕᒻ ᓚᐃᑦᓯᑑᓐ 

(ᐃᖃᓗᐃᑦ-ᒪᓂᕋᔭᒃ) 
 

ᐋᕐᓗᒃ ᒪᐃᓐ 
(ᐊᕐᕕᐊᑉ ᐅᐊᓐᓇᖓ-ᑎᑭᕌᕐᔪᐊᖅ) 

 
ᓯᒥᐅᓐ ᒥᑭᓐᖑᐊᖅ 
(ᖃᒪᓂᑦᑐᐊᖅ) 

ᐅᖃᖅᑎᐅᑉ ᑐᓪᓕᐊ ᐊᒻᒪᓗ 
ᐃᒃᓯᕙᐅᑕᖅ ᑲᑎᒪᔨᑕᐃᓐᓇᐃᑦ 

ᑲᑎᒪᔨᖏᓐᓄᑦ 
 

ᒫᒡᒍᓚ ᓇᑲᓱᒃ 
(ᐸᓐᓂᖅᑑᖅ) 

 
ᐊᖓᔪᖅᑳᖅ ᐸᑎᖅ ᓇᑦᓯᖅ 

(ᐊᐃᕕᓕᒃ) 
ᒥᓂᔅᑕ ᑲᒪᒋᔭᓕᒃ ᓄᓇᕗᑦ 
ᓯᓚᑦᑐᖅᓴᕐᕕᒃᑯᓐᓂᑦ; ᒥᓂᔅᑕ 

ᑲᒪᒋᔭᓕᒃ ᓄᓇᕗᒥ 
ᐃᓪᓗᓕᕆᔨᕐᔪᐊᒃᑯᓐᓂᑦ 

ᐃᒥᓕᐊᓄ ᕿᓐᖑᖅ 
(ᓇᑦᓯᓕᒃ) 

 
ᐹᓪ ᖁᐊᓴ 
(ᐊᒡᒍ) 

 
ᐋᓚᓐ ᕋᒻᐴᑦ 
(ᑕᓯᐅᔭᕐᔪᐊᖅ) 

ᐃᒃᓯᕙᐅᑕᐅᑉ ᑐᓪᓕᐊ, ᑲᑎᒪᔨᑐᐃᓐᓇᐃᑦ 
ᑲᑎᒪᔨᖏᑦ 

 
ᓯᕗᓕᖅᑎ ᔫ ᓴᕕᑲᑖᖅ 

(ᐊᕐᕕᐊᑉ ᓂᒋᐊ) 
ᓯᕗᓕᖅᑎ; ᒥᓂᔅᑕ ᖁᑦᑎᓐᓂᖅᐹᑦ 

ᑲᑎᒪᔨᖏᓐᓄᑦ ᐊᒻᒪᓗ 
ᒐᕙᒪᐅᖃᑎᒌᑦᑐᓕᕆᓂᕐᒧᑦ; ᒥᓂᔅᑕ 
ᐃᑯᒻᒪᖅᑯᑎᓕᕆᓂᕐᒧᑦ; ᒥᓂᔅᑕ 

ᐊᕙᑎᓕᕆᓂᕐᒧᑦ; ᒥᓂᔅᑕ ᑲᒪᒋᔭᓕᒃ 
ᓄᓇᖃᖅᑳᖅᓯᒪᔪᓕᕆᓂᕐᒥᒃ; ᒥᓂᔅᑕ ᑲᒪᒋᔭᓕᒃ 

ᐃᓄᑐᖃᓕᕐᓂᕐᒥᒃ; ᒥᓂᔅᑕ ᑲᒪᒋᔭᓕᒃ 
ᐃᑯᒻᒪᖅᑯᑏᑦ ᐊᑭᖏᓐᓂᑦ ᕿᒥᕐᕈᔩᑦ 

ᑲᑎᒪᔨᖏᓐᓂᑦ   
 

ᐊᖓᔪᖅᑳᖅ ᐃᓕᓴᐱ ᓯᐅᑎᐊᐱᒃ 
(ᐃᖃᓗᐃᑦ-ᓯᓈ) 

ᒐᕙᒪᒃᑯᑦ ᒪᓕᒐᓕᐅᕐᕕᒻᒥ ᓯᕗᒃᑲᖅᑕᖅᑎᖓ; 
ᒥᓂᔅᑕ ᐃᓄᓕᕆᓂᕐᒧᑦ; ᒥᓂᔅᑕ ᑲᒪᒋᔭᓕᒃ 

ᐊᖏᕐᕋᖃᓐᖏᑦᑐᓕᕆᓂᕐᒥᒃ; ᒥᓂᔅᑕ ᑲᒪᒋᔭᓕᒃ 
ᓄᓇᑖᖅᐸᓕᐊᔪᓕᕆᓂᕐᒥᒃ; ᒥᓂᔅᑕ ᑲᒪᒋᔭᓕᒃ 

ᐊᕐᓇᐃᑦ ᑲᑎᒪᔨᕐᔪᐊᖏᓐᓂᑦ 
 

ᖄᑕᓂ ᑕᐅᑐᓐᖏ 
(ᑲᖏᖅᖠᓂᐅᑉ ᐅᐊᓐᓇᖓ-ᐃᒡᓗᓕᒑᕐᔪᒃ) 



 
 

 
 

ᐃᓗᓕᖏᑕ ᓇᓕᖅᑲᖏᑦ 

ᐃ. 
ᖃᐅᑕᒫᒧᑦ ᖃᐅᔨᒋᐊᕈᑎᑦ 

ᐃᖃᓗᐃᑦ, ᓄᓇᕗᑦ 
ᐅᓪᓗᑐᐃᓐᓇᖅ, ᒫᑦᓯ 8, 2019 

 
ᒪᓕᒐᓕᐅᖅᑏᑦ ᐅᐸᒃᑐᑦ: 
ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ, ᑑᓂ ᐋᖁᐊᖅ, 
ᐸᑎᑯᓗᒃ ᐊᕐᓇᒃᑲᖅ, ᐊᖓᔪᖅᑳᖅ ᔩᓂ ᐃᖃᓪᓗᐊᖅ, 
ᐅᖃᖅᑎ ᔫ ᐃᓄᒃ, ᐊᖓᔪᖅᑳᖅ ᔪᐊᔾ ᕼᐃᒃᔅ , 
ᐊᖓᔪᖅᑳᖅ ᑕᐃᕕᑎ ᔪᐊᓇᓯ, ᔪᐃᓕ ᖃᐃᕐᓂᖅ, 
ᒦᓚ ᖃᒥᓐᖑᐊᖅ, ᐸᐅᓗᓯ ᕿᔪᒃᑖᖅ, ᐊᖓᔪᖅᑳᖅ 
ᖁᐊᓴ ᑯᓱᒐᖅ, ᐋᑕᒻ ᓚᐃᑦᓯᑑᓐ, ᐋᕐᓗᒃ ᒪᐃᓐ, 
ᓯᒥᐅᓐ ᒥᑭᓐᖑᐊᖅ, ᒫᒡᒍᓚ ᓇᑲᓱᒃ, ᐊᖓᔪᖅᑳᖅ 
ᐸᑎᖅ ᓇᑦᓯᖅ, ᐃᒥᓕᐊᓐᓄ ᕿᓐᖑᖅ, ᐹᓪ ᖁᐊᓴ, 
ᐋᓚᓐ ᕋᒻᐴᑦ, ᓯᕗᓕᖅᑎ ᔫ ᓴᕕᑲᑖᖅ, ᐊᖓᔪᖅᑳᖅ 
ᐃᓕᓴᐱ ᓯᐅᑎᐊᐱᒃ, ᖄᑕᓂ ᑕᐅᑐᓐᖏ. 
 
>>ᑲᑎᒪᓯᒋᐊᖅᑐᑦ 10:01ᒧᐊᖅᑎᓪᓗᒍ 
 
ᑲᑎᒪᔾᔪᑎᒃᓴᖅ 1: ᑐᒃᓯᐊᕐᓂᕐᒧᑦ ᒪᑐᐃᖅᑕᐅᓂᖓ 
 
ᐅᖃᖅᑎ (ᐊᖓᔪᖅᑳᖅ ᔫ ᐃᓄᒃ): ᒥᔅᑐ ᕿᔪᒃᑖᖅ, 
ᑐᒃᓯᐊᕐᓂᒃᑯᑦ ᐱᒋᐊᖅᑎᓚᐅᖅᑎᒍᑦ. 
 
>>ᑐᒃᓯᐊᖅᑐᑦ 
 
ᐅᖃᖅᑎ ᖁᔭᓐᓇᒦᒃ, ᒥᔅᑐ ᕿᔪᒃᑖᖅ. 
ᒪᓕᒐᓕᐅᖅᑎᐅᖃᑎᒃᑲ ᐅᓪᓛᒃᑯᑦ, ᓄᓇᕗᒻᒥᐅᑦ 
ᐅᓪᓛᒃᑯᑦ.  
 
ᑲᑎᒪᔾᔪᑎᒃᓴᑦᑎᓐᓄᐊᓚᐅᖏᓐᓂᑦᑎᓐᓂ, 
ᐱᒃᑯᒍᓱᖃᑎᒋᓚᐅᕐᓚᔅᓯ ᒪᓕᒐᓕᐅᖅᑎᐅᖃᑎᒃᑳ 
ᐅᓪᓗᒥ ᓄᓇᕐᔪᕐᒥ ᐊᕐᓇᐃᑦ 
ᐅᓪᓗᖃᖅᑎᑕᐅᑎᓪᓗᒋᑦ. 
 
>>ᐸᑦᑕᑐᖅᑐᑦ 
 
ᑕᒪᒃᑯᐊ ᐊᐃᑉᐸᕆᔭᕗᑦ 
ᐊᔪᓐᖏᑉᐹᓪᓕᐅᑎᒋᓪᓚᕆᖃᑦᑕᕋᑦᑎᒍ ᐊᓈᓇᕗᑦ, 
ᓂᖏᐅᖅᐳᑦ, ᐸᓂᒃᐳᓪᓗ ᕿᑐᓐᖓᖃᐅᓕᖅᑐᑦ 
ᕿᑐᓐᖓᒥᓂᒃ ᑲᒪᔨᐅᖃᑦᑕᕐᒪᑕᑦᑕᐅᖅ. ᐊᕐᓇᐃᑦ 
ᓄᓇᕗᒻᒥᐅᑦ ᓇᓂᑐᐃᓐᓈᖅᑐᑦ ᖃᐅᑕᒫᑦ 
ᐱᒃᑯᒋᒐᓗᐊᕋᑦᑎᒋᑦ ᐅᓪᓗᒥ  

ᐱᒃᑯᒋᓗᐊᒃᑲᓐᓂᖅᐸᑦᑎᒋᑦ. ᖁᔭᓐᓇᒦᒃ. 
 
>>ᐸᑦᑕᑐᖅᑐᑦ 
 
ᑲᑎᒪᔾᔪᑎᒃᓴᑦᑎᓐᓄᑦ. ᒥᔅᑐᕋᒻᐴᑦ. 
 
ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ, ᐅᓪᓛᒃᑯᑦ 
ᓄᓇᕗᒻᒥᐅᑕᐃᑦ, ᐅᓪᓛᒃᑯᑦ ᐅᖃᖅᑏ. 
ᐊᖏᖅᑕᐅᔪᒪᒐᓗᐊᖅᑐᖓ ᒪᓕᒐᓕᐅᖅᑎᓕᒫᓄᑦ 
ᑲᑎᒪᔾᔪᑎᒃᓴᓂᑦ 19-ᒨᑦᑕᐅᑎᒋᔪᒪᓪᓗᖓ. ᖁᔭᓐᓇᒦᒃ 
ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑎ 
ᐊᖏᖅᑕᐅᓇᓱᐊᕐᒪᑦ ᑕᕝᕙᓂ ᑲᑎᒪᔾᔪᑎᒃᓴᑦᑎᓐᓄᑦ 
ᓇᐃᓴᐅᑎᓕᖕᒧᑦ 19-ᒧᐊᑲᐅᑎᒋᔪᒪᓪᓗᓂ. 
ᐋᒡᒑᖅᑐᖃᖅᐹ? ᑐᓴᓐᖏᓐᓇᒪ, ᑕᕝᕗᖓ 
ᑲᑎᒪᔾᔪᑎᒃᓴᑦᑎᓐᓄᑦ 19-ᒧᐊᑲᐅᑎᒋᕗᒍ. 
ᑲᑎᒪᑐᐃᓐᓇᕐᓂᖅ ᐃᓱᒪᒃᓴᖅᓯᐅᕈᑎᖃᓪᓗᑎᒃ 
ᐱᖁᔭᒃᓴᓂᒃ ᐊᓯᖏᓐᓂᒡᓗ. ᒪᓕᒐᒃᓴᐃᑦ 
ᓇᐃᓴᐅᑎᓖᑦ 13, 15, 16, 17, 18, 20, ᐊᒻᒪᓗ 
21. ᒥᔅᑕ ᒥᑭᓐᖑᐊᖅ ᐃᒃᓯᕙᐅᑕᐅᓂᐊᖅᑐᖅ. 
 
ᐊᒻᒪᓗ ᐱᖁᔨᕗᖔᕈᑎᒧᑦ ᓇᐄᓴᐅᑎᓕᖕᒧᑦ 17-5(2) 
ᐱᔪᓐᓇᖅᓯᑎᑕᐅᓯᒪᓂᕋ ᒪᓕᒡᓗᒍ ᑲᑎᒪᓂᐊᖅᑐᓯ 
ᓄᖅᑲᕈᒪᓕᓚᐅᖏᓐᓂᓕᒫᔅᓯᓐᓂᒃ. 
 
ᒫᓐᓇ ᑎᓕᐅᖅᑐᐃᕗᖓ ᑕᕝᕙᓂ 
ᐃᒃᓯᕚᖏᓐᓇᖁᓪᓗᓯ ᑕᕝᕗᖓ 
ᑲᑎᒪᑐᐃᓐᓇᕐᓂᕐᒨᑲᐅᑎᒋᓂᐊᕋᑦᑕ  
ᐊᑐᐃᓐᓇᕈᑐᐊᖅᐸᑕ ᑭᓯᐊᓂ ᐱᕕᖃᕐᓂᕐᓂ 
ᒪᓕᒐᓕᐅᖅᑎᐅᖃᑎᒃᑲ ᖁᔭᓐᓇᒦᖅᑳᓚᐅᕐᓚᖓ 
ᑖᒃᑯᐊ ᐱᔨᑲᑖᒋᔭᕗᑦ ᑕᒫᓂ ᐱᓇᓱᐊᕈᓯᕐᒥᑦ ᒪᕐᕉᒃ 
ᑕᑉᐱᑲᓐᖓᑦ ᒥᑦᑎᒪᑕᓕᐅᑉ 
ᐃᓕᓐᓂᐊᕕᖓᓂᓐᖔᖅᑑᒃ ᓇᓯᕝᕕᒃ, ᐅᓪᓗᒥ 
ᐊᐅᓪᓚᕆᐊᖃᕐᓂᐊᕐᒪᑎᒃ ᐅᓪᓛᖅ ᓱᓕ 
ᐃᖅᑲᓇᐃᔭᕐᒪᑎᒃ. ᑖᓐᓇ ᑕᓕᖅᐱᓐᓃᑦᑐᖅ ᓵᒥᐅᓪ 
ᐅᑦᑐᕙᒃ. 
 
>>ᐸᑦᑕᑐᖅᑐᑦ 

ᐊᒻᒪ ᑖᓐᓇ ᓴᐅᒥᓐᓃᑦᑐᖅ ᓈᑎᐊ ᐅᑦᑐᕙᒃ, 
ᐃᓐᖑᑕᕋ. 
 
>>ᐸᑦᑕᑐᖅᑐᑦ 
 
ᖁᔭᓐᓇᒦᕌᓗᒃ ᐊᖏᕐᕋᐅᑦᑎᐊᕐᓂᐊᖅᐳᓯᓗ ᐊᒻᒪ 
ᑲᒪᒋᔭᖓᑦ ᒫᓐᓇ ᐅᕙᓃᖏᑦᑑᒐᓗᐊᖅ, ᐊᕐᓇᐅᔭᖅ 
ᕿᓗᖅᑭᓵᖅ ᖁᔭᓐᓇᒦᒃᑕᐅᖅ ᑖᒃᑯᓂᖓ 
ᑲᒪᔭᖅᑐᖅᓯᒪᒐᕕᑦ.  
 
>>ᐸᑦᑕᑐᖅᑐᑦ 
 
ᒫᓐᓇ ᑲᑎᒪᓂᑐᐃᓐᓇᕐᒧᑦ ᐱᒋᐊᕐᓂᐊᖅᑐᒍᑦ.  
 
ᐃᖅᓱᖅᑏ. 
 

ᑲᑎᒪᔾᔪᑎᒃᓴᖅ 19: ᑲᑎᒪᔨᕋᓛᑦ 
ᑲᑎᒪᑐᐃᓐᓇᖅᑎᓪᓗᒋᑦ ᐃᓱᒪᒃᓴᖅᓯᐅᖅᑕᐅᓂᖏᑦ 

ᒪᓕᒐᒃᓴᐃᑦ ᐊᓯᖏᓪᓗ 
 
ᐃᒃᓯᕙᐅᑕᖅ (ᒥᑭᓐᖑᐊᖅ)(ᑐᓵᔨᑎᒍᑦ): ᖁᔭᓐᓇᒦᒃ. 
(ᑐᓵᔨᒃᑰᕈᓐᓃᖅᑐᖅ) ᐅᑉᓛᑦᓯᐊᖅ 
ᖃᒪᓂᑦᑐᐊᕐᒥᐅᑕᐃᑦ ᓄᓇᕗᒻᒥᐅᑕᐃᑦ. 
 
(ᑐᓵᔨᑎᒍᑦ) ᐅᓇ ᑲᑎᒪᑐᐃᓐᓇᕐᓂᖅ ᐱᒋᐊᖁᓕᖅᑕᕋ. 
ᑲᑎᒪᑐᐃᓐᓇᓂᕐᒥ ᐱᓕᕆᐊᒃᓴᖃᖅᑐᒍᑦ ᐅᑯᓂᖓ 
ᒪᓕᒐᒃᓴᖅ 13, 15, 16, 17, 18, 20 ᐊᒻᒪᓗ 21. 
ᖃᓄᐃᒍᒪᕙᑦ ᑲᑎᒪᔩᑦ? ᒥᔅᑕ ᒪᐃᓐ. 
 
ᒪᐃᓐ: ᒪ’ᓇ, ᐃᒃᓯᕙᐅᑖᖅ (ᑐᓵᔨᑎᒍᑦ) ᑲᔪᓯᒍᒪᔪᒍᑦ 
ᕿᒥᕐᕈᓂᑦᑎᓐᓂ ᒪᓕᒐᒃᓴᖅ 15, 2019-20 
ᑮᓇᐅᔭᖅᑐᕈᑎᒃᓴᓂᒃ. ᐃᑉᐸᒃᓴᖅ N-3-ᒦᓚᐅᖅᑐᒍᑦ 
ᑕᕝᕙᓂ ᓄᓇᕗᑦ ᓯᓚᑦᑐᖅᓴᕐᕕᒃᑯᓐᓂ, ᑖᓐᓇ 
ᐱᔭᕇᕈᒪᓂᐊᕋᑦᑎᒍ ᐊᒻᒪᓗ ᕿᒥᕐᕈᓕᕐᓗᑕ 
ᐱᖅᑯᓯᓕᕆᔨᒃᑯᓐᓂ ᐃᑦᑕᕐᓂᓴᓕᕆᔨᒃᑯᓐᓂᓪᓗ 
ᐊᒻᒪᓗ ᐃᖅᑲᓇᐃᔭᖅᑐᓕᕆᔨᒃᑯᓐᓂ ᑭᖑᓂᖃᕐᓗᑎᒃ 
ᐊᒻᒪ ᐊᕙᑎᓕᕆᔨᒃᑯᓪᓗᑦᑕᐅᖅ ᓴᖅᑭᕐᕕᒋᒋᐊᓕᖓ  

ᐊᓯᔾᔨᑐᐃᓐᓇᕆᐊᖃᖅᑐᓂ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. (ᑐᓵᔨᑎᒍᑦ) 
ᐊᖏᖃᑎᒌᒃᐱᑖ ᐱᒋᐊᕈᑎᖃᖅᑳᕐᓂᐊᓪᓗᑕ 
ᒪᓕᒐᒃᓴᖅ 15? (ᑐᓵᔨᒃᑰᕈᓐᓃᖅᑐᖅ) ᐊᖏᖅᐱᕼᐄ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᒪᓕᒐᒃᓴᖅ 15 - ᑮᓇᐅᔭᐃᑦ ᐊᑐᖅᑐᒃᓴᑦ 

(ᐊᐅᓚᔾᔪᑏᑦ ᐋᖅᑭᐅᒪᐃᓐᓇᕈᑏᓪᓗ) ᒪᓕᒐᖅ, 
2019-2020 - ᓄᓇᕗᑦ ᓯᓚᑦᑐᖅᓴᕐᕕᒃ - 
ᑲᑎᒪᔨᕋᓛᓂᑦ ᐃᓱᒪᒃᓴᖅᓯᐅᖅᑕᐅᓂᖓ  

 
ᐃᒃᓯᕙᐅᑕᖅ (ᑐᓵᔨᑎᒍᑦ): ᓅᓪᓗᓯ ᒪᒃᐱᒐᖅ N-3-
ᒨᕆᔅᓯ, ᐱᓕᕆᕕᖓ ᓯᓚᑦᑐᓴᕐᕕᒃᑯᑦ ᑲᑎᑦᑐᒋᑦ 
ᐋᖅᑭᐅᒪᒍᑎᔅᓴᐃᑦ ᓂᕈᐊᖅᑕᐅᒋᐊᓖᑦ 
$38,695,000, ᐊᖏᖅᑭᓰ? ᒥᔅ ᐊᕐᓇᒃᑲᖅ. 
 
ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᓇᓗᓇᐃᑦᑎᐊᕐᓂᐊᕐᖓᑦ ᑕᕝᕙᓂ ᒪᒃᐱᒐᕐᒥ 
ᐊᐱᖅᑯᑎᖃᕈᓐᓇᓕᖅᑭᑖ 
ᐃᓕᓐᓂᐊᕋᒃᓴᐅᑎᑕᐅᕙᒃᑐᓂ ᓯᓚᑦᑐᓴᕐᕕᖕᒥ? 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᐱᖅᑯᑏᑦ ᒪᒃᐱᒐᒃᓂᖅ 
ᑖᒃᑯᐊ ᐊᐱᖅᑯᑕᐅᔭᕇᓚᐅᕐᖓᑕ 
ᑭᖑᓪᓕᖅᐹᖓᓃᓕᕋᑦᑕ ᑖᒃᑯᓇᓂ ᐊᖏᕋᔅᓴᓂ. 
ᖁᔭᓐᓇᒦᒃ. N-3, ᑖᒃᑯᐊ ᐱᓕᕆᕕᐅᑉ 
ᓯᓚᑦᑐᖅᓴᕐᕕᒃ. ᒥᔅᑕ ᒪᐃᓐ. 
 
ᒪᐃᓐ (ᑐᓵᔨᑎᒍᑦ): ᖁᔭᓐᓇᒦᒃ, 
ᓇᓗᓇᐃᑦᑎᐊᖁᑐᐃᓐᓇᖅᑕᕋ 
ᐊᐱᖅᓱᕈᓐᓇᔾᔮᕈᓐᓃᖅᑭᑕᓖ ᓯᓚᑦᑐᓴᕐᕕᖕᒦ? ᑖᓐᓇ 
ᒪᒃᐱᒐᖅ ᓱᓕ ᐊᖏᓚᐅᓐᖏᓐᓇᑦᑎᒍᑦ ᑮᓇᐅᔭᒃᓴᖏᑦ 
ᖃᐅᔨᖏᓐᓇᒪ ᓱᒻᒪᑦ ᐊᐱᖅᓱᕆᐊᖃᕈᓐᓃᕐᒪᖔᑦᑕ? 
ᐱᔭᕇᖅᓴᕋᐃᓚᐅᕋᑦᑕ ᓯᓚ ᐱᔾᔪᑎᒋᓪᓗᒍ 
ᓄᖅᑲᖅᓴᕋᐃᓚᐅᕋᑦᑕ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒪᓕᒐᓕᐅᖅᑏ, 
ᐃᑉᐸᒃᓴᖅ ᐃᓱᓕᑎᓪᓗᒍ  

ᑲᑎᒪᑐᐃᓐᓇᕐᓂᖅ ᑕᕝᕙᓃᓚᐅᖅᑐᒍᑦ N-3 
ᒪᒃᐱᒐᕐᒥ, 2019-20-ᒥ ᑮᓇᐅᔭᖅᑐᕈᑎᒃᓴᖏᓐᓂ, 
ᓄᓇᕗᒻᒥ ᓯᓚᑦᑐᓴᕐᕕᒃᑯᑦ. 
 
ᐅᓂᒃᑳᕐᓂᐅᓴᓕᓚᐅᖅᑐᒍᑦ ᐱᕙᓪᓕᐊᓂᖅ  
ᐅᓂᒃᑳᕐᓂᐊᓕᖅᑎᓪᓗᒋᑦ ᐱᕙᓪᓕᐊᓯᒪᓂᖓᓂ. 
ᑕᒪᒃᑯᐊ ᒪᓕᓲᕗᑦ ᒪᓕᒃᑐᒋᑦ 
ᐊᐱᖅᓱᖃᑦᑕᕆᐊᖃᖏᑦᑐᐃᑦ ᑖᔅᓱᒪᓂ ᒪᓕᒐᕐᒥ 
ᐃᓗᓕᖏᑦ ᕿᒥᕐᕈᔭᐅᒌᖅᓯᒪᓚᐅᕐᖓᑕ, 
ᐊᖏᖅᑕᐅᒌᖅᑐᑎᓪᓗ ᒪᒃᐱᒐᖏᑎᒍᑦ. 
 
ᖃᐅᔨᒪᔪᖓᓗ ᐃᑉᐸᒃᓴᖅ ᓈᒻᒪᐃᓐᓇᓚᐅᕋᔅᓯ 
ᑲᑎᒪᒍᓐᓇᐃᓐᓇᓚᐅᕋᑦᑕ ᐊᒻᒪᓗ ᐱᖁᔨᕗᖔᕈᑎ 
ᓴᖅᑭᑕᐅᒻᒪᓐ ᐅᓂᒃᑳᖁᔨᓕᖅᑎᓪᓗᒍ, 
ᖃᑦᑎᒻᒪᕇᒃᑭᐊᖅ ᒪᓕᒐᓕᐅᖅᑏᑦ 
ᐊᖏᕐᕋᖅᓯᒪᓕᓚᐅᕐᖓᑕ ᓯᓚ ᐊᒻᒪᓗ ᓯᑎᒃᑯᑦ 
ᒪᑐᓯᕙᓪᓕᐊᓕᖅᑎᓪᓗᒋᑦ. 
 
ᐄ, ᑖᒃᑯᐊ ᐱᔾᔪᑎᒋᓪᓗᒋᑦ ᒫᓐᓇ ᐃᒃᓯᕙᐅᑕᐅᓂᕋ 
ᒪᓕᑦᑐᒍ ᐊᑕᐅᓯᐊᖅᑎᒃᑲᓐᓂᕈᓐᓇᓐᖑᓱᑉᐸᒃᑲ 
ᐊᐱᕆᒃᑲᓐᓂᕈᓇᑎᓪᓗᒋᑦ ᑕᐃᒃᑯᐊ ᐊᓂᓚᐅᖅᑐᐃᓐ 
ᐊᓂᓯᒪᓕᓚᐅᖅᑐᐃᓐ ᓄᖅᑲᑎᓪᓗᑕ. 
ᐱᒋᐊᓕᕋᑖᖅᑎᓪᓗᑕ ᐱᖃᑕᐅᓚᐅᖅᑐᓐ. ᑕᐃᒃᑯᐊᓕ 
ᐊᓯᖏᑦ ᐱᓕᕆᕖᑦ ᐱᓪᓗᒋᑦ 10 ᒥᓂᑦᓯᒥᒃ 
ᐃᓱᖃᖅᑎᓐᓂᐊᕐᒥᔭᒃᑲ ᐊᐱᖅᓱᕈᓐᓇᕐᕕᖏᑦ. 
ᒪᓕᒐᓕᐅᖅᑏᑦ ᐃᓚᖏᑦ 
ᐊᐱᖅᑯᑎᔅᓴᖃᖅᐸᓪᓚᐃᕚᑦ?  
 
ᖁᔭᓐᓇᒦᒃ. ᒫᓐᓇᑕᐃᒪ ᐊᐱᕆᒍᒪᔭᕋ 
ᒥᓂᔅᑕᕆᔭᐅᔪᖅ ᓯᓚᑦᑐᓴᕐᕕᒻᒧᑦ ᑕᐃᑯᖓ 
ᐅᖃᕆᐊᖅᑐᕝᕕᒻᒨᖁᓕᖅᑕᕋ. ᒥᓂᔅᑕ ᓇᑦᓯᖅ. 
 
ᖁᔭᓐᓇᒦᒃ. ᒫᓐᓇ ᐊᐱᕆᒍᒪᔭᕋ ᒥᓂᔅᑕ ᓇᑦᓯᖅ, 
ᐃᖅᑲᓇᐃᔭᖅᑎᑏᑦ ᐃᕝᕕᑦ ᓴᓂᐊᓃᖁᓂᐊᖅᑭᒋᑦ 
ᑕᕝᕙᓂ ᐅᖃᕆᐊᖅᑐᕐᕕᒻᒥ? ᒥᓂᔅᑕ ᓇᑦᓯᖅ. 
 
ᐊᖓᔪᖅᑳᖅ ᐸᑎᖅ ᓇᑦᓯᖅ: ᐄ, ᖁᔭᓐᓇᒦᒃ, 
ᐃᒃᓯᕙᐅᑖᖅ. (ᑐᓵᔨᑎᒍᑦ) ᐅᓪᓛᒃᑯᑦ, ᐄ. 
ᐄᖑᓂᐊᖅᑐᖅ ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᑲᑎᒪᔩᑦ ᐊᖏᖅᑳᑦ  

ᒥᓂᔅᑕᐅᑉ ᐃᖅᑲᓇᐃᔭᖅᑎᖏᑦ ᐱᓕᕆᔨᖏᑦ 
ᐅᖃᕆᐊᖅᑐᕕᒻᒨᕈᓐᓇᖁᓪᓗᒋᑦ. ᐊᖏᖅᐱᓰ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 
(ᑐᓵᔨᒃᑰᕈᓐᓃᖅᑐᖅ) ᐃᖅᓱᖅᑏ, ᐃᖅᑲᓇᐃᔭᖅᑎᖏᑦ 
ᐃᑎᖅᑎᑦᑑᓪᓗᐊᕋᕕᒋᑦ ᐊᐱᖅᓱᖅᑕᐅᕐᕕᖕᒧᑦ. 
 
ᒪ’ᓇ. ᓇᓗᓇᐃᑦᓯᐊᕐᓂᐊᕐᒪᑕ, ᒥᓂᔅᑕ ᓇᑦᓯᖅ 
ᓇᓗᓇᐃᔭᖅᑑᓪᓗᐊᕋᕕᒋᑦ ᐃᖅᑲᓇᐃᔭᖅᑎᑎᑦ. 
 
ᐊᖓᔪᖅᑳᖅ ᐸᑎᖅ ᓇᑦᓯᖅ: ᖁᔭᓐᓇᒦᒃ, 
ᐃᒃᓯᕙᐅᑖᖅ. ᖁᕕᐊᓱᒻᒪᕆᒃᐳᖓ ᐅᑉᓛᖅ ᑖᓐᓇ 
ᐃᓱᒪᑕᖅᐳᑦ ᐸᐅᓗᓯ ᓱᕕᒐᖅ ᐅᑎᕈᓐᓇᕐᒪᑦ 
ᓴᐅᒥᖕᓃᑦᑐᖅ ᐊᒻᒪ ᑖᓐᓇ ᐃᑉᐸᒃᓴᖅ 
ᓴᐅᒥᓐᓃᓚᐅᖅᑑᒐᓗᐊᖅ ᒥᔅ ᐸᑭ ᒨᓐᔅ 
ᑕᓕᖅᐱᓐᓃᖔᓕᕐᒪ ᐅᑉᓛᖑᔪᖅ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ, ᑐᓐᖓᕼᐅᒋᑦᓯ. 
(ᑐᓵᔨᑎᒍᑦ) ᑎᑎᕋᖅᓯᒪᔪᓐᓇᓂᐊᕐᖓᑦ, ᒥᔅᑕ ᒪᐃᓐ, 
ᒥᔅᑕ ᓚᐃᑦᓯᑑᓐ, ᒥᔅ ᐊᕐᓇᒃᑲᖅ 
ᐊᐱᖅᓱᕈᓐᓇᖅᑎᑕᐅᓐᖑᓱᖕᒪᑎᒃ. ᐊᐱᖅᑯᑏᑦ. ᒥᔅ 
ᐊᕐᓇᒃᑲᖅ. 
 
ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. 
ᖁᔭᓐᓇᒦᑦᑕᐅᖅ ᐊᐱᕆᒍᓐᓇᑎᒃᑲᕕᖓ 
ᐊᐱᖅᓱᕈᓐᓇᑎᒃᑲᕕᖓ. ᓯᓚ ᐃᑉᐸᒃᓴᖅ 
ᐱᐅᒍᓐᓃᖅᑐᐋᓘᓚᐅᕐᖓᑦ ᐊᓂᒋᐊᖃᓚᐅᕋᑦᑕ 
ᖃᑦᑎᐅᓪᓗᑕᑭᐊᖅ. 
 
ᐊᐱᖅᑯᑎᒃᑲᓕ ᒪᒃᐱᒐᕐᒥᓐᖔᖅᑎᓐᖑᓱᒃᑕᒃᑲ 
ᓄᓇᕗᒻᒥ ᓯᓚᑦᑐᓴᕐᕕᒃᑯᑦ 2018-19 
ᐃᓕᓐᓂᐊᕋᔅᓴᖁᑎᒥᓂᖏᓐᓂ ᐱᔾᔪᑎᖃᖅᑐᑦ, ᑖᒃᑯᐊ 
ᖃᓄᐃᓕᖓᓕᕐᒪᖔᑕ ᐅᓪᓗᒥ 
ᖃᐅᔨᒍᒪᑐᐃᓐᓇᖅᑐᖓ ᖃᓄᐃᑦᑐᓂ 
ᐃᓕᓐᓂᐊᕋᔅᓴᖃᖅᐸᒻᒪᖔᔅᓯ? 
 
ᐊᒻᒪᓗᑦᑕᐅᖅ ᓯᕗᓪᓕᖅ ᐊᐱᖅᑯᑎᒐ ᑖᒃᑯᐊᓕ 
ᕿᒥᕐᕈᐊᖅᑐᒋᓐ ᐃᓕᓐᓂᐊᕋᔅᓴᐃᑦ 
ᓴᖅᑭᔮᖅᑎᑕᐅᖃᑦᑕᖅᓯᒪᔪᐃᓐ ᐃᓛᒃ 
ᓴᖅᑭᔮᖅᑎᑕᐅᖃᑦᑕᖅᑐᐃᓪᓗ. ᑕᑯᒐᒪ ᐅᕙᓂ 
ᐅᖃᖅᓯᒪᖕᒪᑦ ᐃᓐᓇᐃᑦ ᐃᓕᓴᑎᑕᐅᓂᑐᐃᓐᓇᖏᑦ, 
ᐊᒻᒪᑦᑕᐅᖅ ᐃᓐᓇᐃᑦ ᐃᓕᓴᐅᑎᑐᐃᓐᓇᖏᑦᑕᐅᖅ 
ᑭᓱᑐᐃᓐᓇᕐᓂᒃ ᑐᕌᖓᓪᓚᕆᒃᑐᓄᑦ  

ᑐᕌᖓᓪᓚᕆᓐᓂᕋᖅᑕᐅᒋᓪᓗᓂ. 
ᐊᔾᔨᖓᐅᓈ ᓄᓇᓕᓐᓂ 
ᐃᓕᓐᓂᐊᕋᔅᓴᐅᑎᑕᐅᕙᒃᑑᖅ? ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᓂᔅᑕ ᓇᑦᓯᖅ. 
 
ᐊᖓᔪᖅᑳᖅ ᐸᑎᖅ ᓇᑦᓯᖅ: ᖁᔭᓐᓇᒦᒃ, 
ᐃᒃᓯᕙᐅᑖᖅ. ᐅᐊᑦᓯᐊᕈᐊ.  
 
(ᑐᓵᔨᑎᒍᑦ) ᒪᓕᒐᓕᐅᖅᑎ ᐊᐱᖅᑯᑎᖓᓂ 
ᐅᖃᑦᑎᐊᒃᑲᓐᓂᕈᓐᓇᖅᑳ? A, B, E ᐃᓐᓇᕐᓄᑦ 
ᐃᓕᓴᕖᑦ ᐊᒻᒪ ᑭᓱᒧᒃᑭᐊᖅ ᑐᕌᖓᓪᓚᕆᒃᑐᐃᑦ 
ᐃᓐᓇᕐᓄᑦ ᐃᓕᓴᕖᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ 
ᐊᕐᓇᒃᑲᖅ. 
 
ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᑕᒪᒃᑯᐊ ᓄᓇᓖᑦ ᐃᓚᖏᑦ ᐃᓐᓇᕐᓂ 
ᐃᓕᓐᓂᐊᖅᑎᑦᓯᓂᕐᒥᑦ ᐱᑕᖃᖃᑦᑕᕐᒪᑕ ᐊᒻᒪ 
ᐃᓚᖏᑦ ᐃᓐᓇᕐᓄᑦ ᐃᓕᓐᐊᑎᑦᓯᔨᑐᐃᓐᓇᕐᒥᒃ 
ᑖᒃᑯᐊ ᒪᕐᕉᒃ ᐊᔾᔨᒌᒃᐸᒃ? ᐅᕝᕙᓘᓐᓃᑦ 
ᐊᔾᔨᒌᓐᖏᓛᒃ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᓂᔅᑕ ᓇᑦᓯᖅ.  
 
ᐊᖓᔪᖅᑳᖅ ᐸᑎᖅ ᓇᑦᓯᖅ: ᖁᔭᓐᓇᒦᒃ, 
ᐃᒃᓯᕙᐅᑖᖅ. ᑖᓐᓇ ᑕᓕᖅᐱᓐᓃᑦᑐᖅ 
ᑭᐅᒍᓐᓇᖅᑕᖓᒎᖅ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ ᒨᓐᔅ. 
 
ᒨᓐᔅ: ᖁᔭᓐᓇᒦᒃ, ᐃᒃᓯᕙᐅᑖᖅ. (ᑐᓵᔨᑎᒍᑦ) ᐄ, 
ᐊᔾᔨᒌᖏᓐᓂᖃᖅᑑᒃ ᑕᒃᑯᐊ ᐃᓐᓇᕐᓄᑦ ᑐᕌᖓᔪᑦ 
ᐃᓚᖏᑦ ᐊᒻᒪ ᐃᓕᓐᓂᐊᕐᓃᑦ ᓱᓇᐅᒋᐊᖃᕐᒪᖔᑕ 
ᐃᓕᓐᓂᐊᖅᑎᔾᔪᑕᐅᖃᑦᑕᖅᑐᓐ, ᑭᓯᐊᓂ ᑕᒪᒃᑯᐊ  

ᐊᑐᓂ ᐊᑐᐃᓐᓇᐅᖃᑦᑕᖅᑐᑦ ᑕᒪᒃᑯᐊ 
ᐃᓕᓐᓂᐊᕆᐊᒃᑲᓐᓂᖅᑐᑦ ᑖᒃᑯᓄᖓ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅ ᐊᕐᓇᒃᑲᖅ.  
 
ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᑖᒃᑯᐊ ᐃᓐᓇᕐᓄᑦ ᐃᓕᓐᓂᐊᕐᓂᐅᔪᖅ 
ᖁᕙᓯᖕᓂᖅᓴᐅᕙ ᑖᓐᓇ? ᐊᒻᒪ ᖃᓄᖅ ᑖᒃᑯᐊ 
ᐊᔾᔨᒌᖏᓐᓂᖃᖅᐸᑦ ᐊᑯᓂᐅᑎᒋᔪᒃᑰᑦ ᐅᕝᕙᓘᓐᓂᑦ 
ᖁᕝᕙᓯᖕᓂᕆᔮ ᖃᓄᖅ ᑖᒃᑯᐊ ᐊᔾᔨᒌᖏᓚᑦ? 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᓂᔅᑕ ᓇᑦᓯᖅ.  
 
ᐊᖓᔪᖅᑳᖅ ᐸᑎᖅ ᓇᑦᓯᖅ (ᑐᓵᔨᑎᒍᑦ): 
ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ ᒥᔅ ᒨᓐᔅ 
ᑭᐅᖁᓂᐊᕋᒃᑯ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅ ᒨᓐᔅ. 
 
ᒨᓐᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ 
ᐊᕕᒃᑐᖅᓯᒪᓂᖏᑦ ᐱᓯᒪᓐᖏᑕᒃᑲ ᐅᕙᓂ ᑭᓯᐊᓂ 
ᓱᓇ ᐊᔾᔨᒌᖏᒻᒪᖔᑕ ABE ᐊᒻᒪᓗ ABE 
Essentials. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅ ᐊᕐᓇᒃᑲᖅ. 
 
ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᓱᓇᓗᒃᑖᓂᒃ ᐱᔪᒪᖏᒃᑲᓗᐊᖅᑐᖓ ᑖᒃᑯᐊ ᖃᓄᖅ 
ᐊᔾᔨᒌᖏᒻᒪᖔᑎᒃ ᐊᓯᐊᓄᓪᓕ, ᑖᒃᑯᐊ  

ᒥᖅᑯᓕᕆᓂᒻᒧᑦ ᐃᓕᓐᓂᐊᖅᑎᑦᓯᔨᐅᔪᑦ. 
 
ᑖᒃᑯᐊ ᒥᖅᓱᕐᓂᕐᒧᑦ ᕿᓯᓂᒃ ᑕᒪᓐᓇ 
ᖁᕕᐋᒋᔭᐅᓪᓚᕆᖃᑦᑕᕐᒪᑦ ᑕᒪᓐᓇ ᐃᓱᓕᓯᒪᓕᑉᒪᑦ 
2018, ᑎᓯᐱᕆ 2018 ᐸᖕᓂᖅᑑᕐᒥ ᑲᖏᖅᑐᒑᐱᖕᒥ 
ᐃᓕᓐᓂᐊᖅᑎᑦᑎᔾᔪᑕᐅᓚᐅᖅᑐᑦ, ᖃᒪᓂᑦᑐᐊᕐᒥ 
ᑭᖑᕙᕆᐊᖅᓯᒪᔪᖅ ᓯᕗᓪᓕᖅᐹᖏᓐᓇᖓᓂ 
ᐃᓕᓐᓂᐊᕐᓂᖅ ᓯᕗᓪᓕᖅᐹᖓᓅᖓᔪᖅ. 
ᑖᓐᓇ ᒪᕐᕉᖕᓄᑦ ᐊᕐᕌᒍᓄᑦ ᑐᕌᖓᕙ ᐅᕝᕙᓘᓐᓃᑦ 
ᐊᑕᐅᓯᕐᒧᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ.  ᒥᓂᔅᑕ ᓇᑦᓯᖅ. 
 
ᐊᖓᔪᖅᑳᖅ ᐸᑎᖅ ᓇᑦᓯᖅ: ᖁᔭᓐᓇᒦᒃ, 
ᐃᒃᓯᕙᐅᑖᖅ. (ᑐᓵᔨᑎᒍᑦ) ᑐᑭᓯᔭᒃᑯᑦ ᑖᒃᑯᐊ ᓄᑖᖅ 
ᑕᕝᕙᓂ ᐃᓕᓐᓂᐊᕐᕕᖃᓕᖅᑎᓪᓗᑕ ᒪᕐᕉᖕᓄᑦ 
ᐊᕐᕌᒍᓄᑦ ᐃᓕᓐᓂᐊᖅᑎᑦᓯᔾᔪᑕᐅᓂᐊᖅᑐᖅ ᑖᓐᓇ 
ᐃᓕᓐᓂᐊᑎᑦᑎᔨᒃᓴᖓᓂᒃ ᕿᓂᕐᓂᐊᓕᖅᑐᒍᓐ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅ ᐊᕐᓇᒃᑲᖅ. 
 
ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᑭᐅᔾᔪᑎᖓ ᑐᑭᓯᓐᖏᑕᕋ, ᑖᒃᑯᐊ ᐸᖕᓂᖅᑑᖅ 
ᑲᖏᖅᖢᒑᐱᖕᒥ, ᑖᒃᑯᐊ ᓄᑖᓂᒃ ᐱᖃᓕᒻᒪᑕ 
ᓄᑖᓂᒃ ᐅᕝᕙᓘᓐᓃᑦ ᑖᓐᓇ ᐅᕙᓃᑦᑐᖅ 
ᐅᖃᐅᓯᕆᕕᐅᒃ ᐃᖃᓗᓂ. ᐸᖕᓂᖅᑑᕐ ᐊᒻᒪᓗ 
ᑲᖏᖅᑐᒑᐱᐅᑉ ᒥᒃᓵᓄᑦ ᐊᐱᕆᔪᖓ, ᑖᒃᑯᐊ 
ᐊᑕᐅᓰᓐᓇᕐᒥ ᐃᓕᓐᓂᐊᖅᑎᑦᓯᓚᐅᕐᒪᑕ ᑐᒡᓕᐊ 
ᐃᓕᓐᓂᐊᖅᑎᔾᔪᑕᐅᓂᐊᓯᐸ? ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 
ᓇᑦᓯᖅ. 
 
ᐊᖓᔪᖅᑳᖅ ᐸᑎᖅ ᓇᑦᓯᖅ (ᑐᓵᔨᑎᒍᑦ):  

ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᐱᔭᕆᐊᑐᖕᒪᑦ 
ᐅᖃᐅᓯᕆᓇᓱᒃᖢᒍ, ᐃᓕᒃᑯᑦ ᐊᑐᕐᓗᒍ 
ᓴᓂᓕᓐᓃᑦᑐᖅ ᑭᐅᖁᓪᓗᒍ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅ ᒨᓐᔅ. 
 
ᒨᓐᔅ: ᖁᔭᓐᓇᒦᒃ, ᐃᔅᓯᕙᐅᑖᖅ. (ᑐᓵᔨᑎᒍᑦ) ᑖᒃᑯᐊ 
ᐸᖕᓂᖅᑑᕐᒥ ᐊᒻᒪ ᑲᖏᖅᑐᒑᐱᖕᒥ ᑖᒃᑯᐊᓕ 
ᐃᓐᓇᑐᖃᕐᓄᑦ ᐃᓕᓐᓂᐊᖅᑎᑕᐅᖃᑦᑕᕐᒥᔪᑦ ᑕᒪᓐᓇ 
ᒥᖅᑯᓕᕆᓂᕐᒧᑦ ᒥᖅᓱᕐᓂᕐᒧᑦ. ᑖᓐᓇ 
ᓯᕗᓪᓕᖅᐹᖑᓚᐅᖅᑐᖅ ᒪᕐᕉᖕᓄᒃ ᐊᕐᕌᒎᖕᓄᒃ ᑖᓐᓇ 
ᑕᐃᒪᓐᓇᐃᑦᑐᖅ ᑭᓯᐊᓂ ᑐᒡᓕᖓᓂ 
ᐃᓕᓐᓂᐊᖅᑎᑦᓯᒋᐊᓐᖏᑦᑐᒍᑦ ᑭᓯᐊᓂ ᓯᕗᒻᒧᑦ 
ᑖᓐᓇ ᐱᒋᐊᓛᕐᒥᔭᕗᑦ. ᑖᒃᑯᐊ ᓱᓕ ᓯᕗᓪᓕᖅᐹᒥ 
ᐃᓕᓐᓂᐊᖅᑎᑦᓯᖃᑦᑕᖅᑐᒍᑦ ᑐᒡᓕᖓᓂᒃ 
ᐃᓕᓐᓂᐊᖅᑎᑦᓯᓕᕈᑦᑕ ᑕᒫᓃᓐᓂᐊᖅᑐᒍᑦ 
ᐃᖃᓗᖕᓂ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅ ᐊᕐᓇᒃᑲᖅ. 
 
ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᑖᒃᑯᐊ ᖁᕕᐊᒋᔭᐅᔪᐃᑦ ᑖᒃᑯᐊ ᑐᒡᓕᖓ 
ᑕᑯᔪᒪᓐᓇᖅᑐᖅ ᕿᓚᒻᒥᐅᔾᔫᒥᔪᖅ. 
 
ᐱᖃᑖ ᐊᐱᖅᑯᑎ ᑕᒪᒃᑯᐊ ᐃᓕᓐᓂᐊᖅᐸᒌᕐᓂᖅ. 
ᑖᒃᑯᐊ ᑕᐅᑐᒃᖢᒋᑦ ᐊᕕᒃᑐᖅᓯᒪᔪᓂᑦ 
ᑐᕌᕐᕕᐅᓕᖃᑦᑕᕐᒪᑕ ᓲᖅ ᒪᑯᐊ 
ᐃᓕᓐᓂᐊᖅᐸᒌᕐᓂᐅᔪᑦ ᓄᓇᓕᖕᓂ 
ᐃᓕᓐᓂᐊᖅᐸᒌᕐᓗᑎᒃ ᑐᓐᖓᕕᖃᑦᓯᐊᕐᓂᐊᕐᒪᑕ 
ᐃᓕᓐᓂᐊᕆᐊᓕᕈᑎᑦ ᑕᒪᒃᑯᐊ ᐊᕕᒃᑐᖅᓯᒪᔪᓄᑦ? 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᓂᔅᑕ ᓇᑦᓯᖅ. 

ᐊᖓᔪᖅᑳᖅ ᐸᑎᖅ ᓇᑦᓯᖅ: ᖁᔭᓐᓇᒦᒃ, 
ᐃᒃᓯᕙᐅᑖᖅ. (ᑐᓵᔨᑎᒍᑦ) ᑖᒃᑯᐊ ᓄᓇᓕᖕᓂ 
ᑕᒪᒃᑯᐊ ᐃᓕᓐᓂᐊᕈᑏᑦ ᐊᑐᖃᑦᑕᖅᑕᕗᑦ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅ ᐊᕐᓇᒃᑲᖅ. 
 
ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᑖᓐᓇ ᐱᔾᔪᑎᒋᓗᐊᖅᑲᐅᔭᕋ ᑕᒪᒃᑯᐊ 
ᐃᓕᓐᓂᐊᕆᐊᖃᑦᑕᖅᑕᐃᑦ ᑕᒪᒃᑯᐊ 
ᐃᓕᓐᓂᐊᒃᑲᓐᓂᕈᒪᔪᐃᑦ ᖁᕝᕙᕆᐊᓕᖃᑦᑕᕐᒪᑕ. 
ᑖᓐᓇ ᐃᓐᓇᐃᑦ ᐃᓕᓐᓂᐊᖅᑎᑕᐅᓂᖏᑦ 
ᐊᔾᔨᒋᓐᖏᑖ ᑕᒪᒃᑯᐊ 
ᐃᓕᓐᓂᐊᖅᑎᑦᓯᔨᓐᖑᕐᓂᐊᕈᕕᑦ, 
ᐃᓕᓐᓂᐊᒃᑲᓐᓂᕆᐊᖃᕈᕕᑦ ᓱᓇᒥᒃᑭᐊᖅ ᑖᒃᑯᐊ 
ᓇᓪᓕᖅᑯᑐᖅᑕᐃᑦ ᖁᕝᕙᓯᒃᓯᒃᑲᓐᓂᕆᐊᖃᕐᒪᑦ 
ᐅᕝᕙᓘᓐᓃᑦ ᓄᓇᕗᒻᒥ ᐃᓕᓴᐃᔨᒃᓴᐅᓂᕐᒧᑦ 
ᐃᓕᓐᓂᐊᕋᒃᓴᖅ ᐅᕝᕙᓘᓐᓃᑦ ᓇᔭᓐᖑᐊᓄᑦᑕᐅᖅ 
ᐃᓚᐅᓂᐊᕈᕕᑦ ᐃᓕᓐᓂᐊᖅᐸᒌᕐᓗᑎᑦ ᑖᒃᑯᐊ 
ᐊᕕᒃᑐᖅᓯᒪᔪᓂᑦ ᐃᓕᓐᓂᐊᖅᑎᑕᐅᓕᖃᑦᑕᕐᒪᑕ 
ᓄᓇᓕᖕᓂ ᐃᓕᓐᓂᐊᖅᑎᑕᐅᖔᓪᓗᐊᖅᑎᓪᓗᒋᑦ 
ᖃᓄᖅ ᐃᓱᒪᓕᐅᖃᑦᑕᕐᒪᖔᑉᓯ ᓄᓇᓕᖕᓄᑦ ᐊᒻᒪ 
ᐊᕕᑦᑐᖅᓯᒪᔪᓄᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᓂᔅᑕ ᓇᑦᓯᖅ. 
 
ᐊᖓᔪᖅᑳᖅ ᐸᑎᖅ ᓇᑦᓯᖅ: ᖁᔭᓐᓇᒦᒃ, 
ᐃᒃᓯᕙᐅᑖᖅ. ᐊᒥᓱᑯᓗᖕᓂᒃ 
ᐃᓕᓐᓂᐊᖅᑐᖃᖃᑦᑕᕐᒪᑦ ᑕᒪᑦᓱᒪᑉ ᒥᒃᓵᓄᑦ ᖃᓄᖅ 
ᐸᕐᓇᒃᑕᐅᓪᓚᕆᓲᖑᖕᒪᖔᑦᑕ ᑕᐃᑯᖓ 
ᐃᑎᕐᓂᐊᕐᓂᖏᓐᓂᒃ. ᑖᓐᓇ ᓴᐅᒥᓐᓃᑦᑐᖅ ᒥᔅᑕ 
ᓱᕕᒐᖅ ᑭᐅᒃᑲᓐᓂᕈᓐᓇᖅᑖ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑕ ᓱᕕᒐᖅ. 
 
ᓱᕕᒐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᑕᒪᒃᑯᐊ ᑐᒃᑎᕋᖅᑐᖃᕌᖓᑦ ᖃᓄᑐᐃᓐᓇᖅ 
ᐃᓕᓐᓂᐊᕈᒪᔪᐃᑦ ᑕᒪᒃᑯᐊ 
ᑕᐃᒪᓐᓇᐃᓕᐅᕈᑎᖃᑦᑕᖅᑕᕗᑦ ᓄᓇᓕᖁᑎᒥᖕᓂᒃ 
ᐃᓱᒪᒋᓗᐊᖅᖢᒋᑦ ᑭᓯᐊᓂ ᐊᔪᕐᓇᕌᖓᑦ  

ᐊᕕᒃᑐᖅᓯᒪᔪᓄᑦ ᐃᓕᓐᓂᐊᕆᐊᖃᒃᑲᓐᓂᖃᑦᑕᕐᒪᑕ. 
ᑕᒪᒃᑯᐊᓗ ᑮᓇᐅᔭᑦ ᐃᓕᓐᓂᐊᖅᑎᑦᓯᔩ ᐅᕝᕙᓘᓐᓃᑦ 
ᐃᑲᔪᖅᑎᖏᑦ ᐊᑐᐃᓐᓇᐅᑦᓯᐊᕈᓐᓇᖅᐸᑕ 
ᐅᕝᕙᓘᓐᓃᑦ ᐃᓕᓐᓂᐊᖅᑎᑦᓯᔨᖃᑦᓯᐊᖅᐸᑦ ᑕᒪᒃᑯᐊ 
ᖁᕝᕙᓯᓐᓂᕐᒧᑦ ᐃᓕᓐᓂᐊᒃᑲᓐᓂᕈᒪᔪᐃᑦ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅ ᐊᕐᓇᒃᑲᖅ. 
 
ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᑭᐅᔭᕌᖓᑦ ᑕᐃᒪᓐᓇ ᑕᒪᒃᑯᐊ 
ᐃᓕᓐᓂᐊᖅᑎᑦᓯᖃᑦᑕᖅᐱᓰ ᖃᓄᖅ 
ᐊᔪᓐᖏᑎᒋᖕᒪᖔᑕ ᐃᓕᓐᓂᐊᖅᑎᑦᓯᔨᖃᓐᖏᒃᑯᕕᑦ 
ᐃᓕᓐᓂᐊᖅᑎᑦᓯᔨᖃᓐᖏᒃᑯᕕᑦ ᑖᑦᓱᒧᖓ ᑐᕌᖓᔪᒥᒃ 
ᖃᓄᖅ ᐱᓕᖃᑦᑕᖅᐱᓯ ᑕᒪᓐᓇ ᐊᐅᑉᓛᖅᑑᔮᕋᔅᓯ 
ᑕᐃᒪᓐᓇ ᐃᓱᒪᓕᐅᖃᑦᑕᖅᐱᓰ ᖃᓄᐃᓕᐅᕋᓱᖕᓂᖅ 
ᑕᒪᑐᒪᑉ ᒥᒃᓵᓄᑦ?  
 
ᑕᒪᒃᑯᐊ ᓇᔭᓐᖑᐊᓐᖑᕈᒪᔪᐃᑦ ᐃᖅᑲᖅᑐᐃᔩᑦ ᐃᓛᒃ 
ᒪᓕᒐᓕᓐᖑᕈᒪᔪᐃᑦ ᖁᕝᕙᓯᓐᓂᖅᓴᒧᑦ 
ᐃᓕᓐᓂᐊᕐᓂᖃᖃᑦᑕᕆᐊᖃᕐᒪᑕ. ᑖᒃᑯᐊ 
ᐊᕙᑎᓕᕆᓂᕐᒥ ᐃᓕᓐᓂᐊᖅᑎᑕᐅᖃᑦᑕᖅᑐᐃᑦ 
ᒥᑦᓯᒪᑕᓕᖕᒥ ᑕᐃᒪᓐᓇ ᐃᓱᒪᔭᕆᐊᖃᖅᑐᒍᑦ 
ᓄᓇᓕᖕᓄᑦ ᑕᒪᒃᑯᐊ ᐃᓕᓐᓂᐊᖅᑎᑦᓯᓂᖅ 
ᓄᓇᖁᑎᒥᖕᓂᒃ ᐊᐅᓪᓚᕆᐊᖃᓐᖏᓪᓗᑎᒃ ᑕᒪᓐᓇ 
ᐱᐅᓛᖑᓇᔭᕐᒪᑦ. ᖃᓄᖅ ᐃᓱᒪᒋᕕᐅᒃ ᑕᒪᓐᓇ? 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᓂᔅᑕ ᓇᑦᓯᖅ. 
 
ᐊᖓᔪᖅᑳᖅ ᐸᑎᖅ ᓇᑦᓯᖅ: ᖁᔭᓐᓇᒦᒃ, 
ᐃᒃᓯᕙᐅᑖᖅ. ᐃᑉᐸᒃᓴᖅ ᑭᐅᔭᐅᓚᐅᖅᑑᒐᓗᐊᖅ 
ᑕᒪᓐᓇ ᑖᑦᓱᒪᑉ ᓴᐅᒥᓐᓃᑦᑑᖅ  

ᐃᓚᒋᐊᒃᑲᓐᓂᕈᓐᓇᖅᑕᖓᒎᖅ. ᖁᔭᓐᓇᒦᒃ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᓱᕕᒐᖅ. 
 
ᓱᕕᒐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ 
ᐊᐱᖅᑯᑎᒋᔮ ᐃᑉᐸᒃᓴᖅ ᑭᐅᔭᐅᓚᐅᖅᑐᖅ ᑕᒪᒃᑯᐊ 
ᐃᓕᓐᓂᐊᕈᑎᒃᓴᐃᑦ ᐋᖅᑭᒃᑕᐅᖃᑦᑕᕐᒪᖔᑦᑕ.  
 
ᑕᒪᓐᓇ ᑲᑎᒪᔨᓄᑦ ᑕᒪᒃᑯᐊ ᑕᐃᒫᑐᐃᓐᓇᖅ 
ᐱᓐᖏᒻᒪᑕ. ᓇᓗᓇᐃᖅᑕᐅᔪᑦ 
ᐃᓕᓐᓂᐊᖅᑕᐅᔭᕆᐊᓖᑦ ᕿᒥᕐᕈᔭᐅᑉᓗᑎᒃ ᑕᒪᒃᑯᐊ 
ᖃᐅᔨᓴᕈᑏᑦ ᓄᓇᓕᖕᓂ ᖃᓄᖅ ᐊᔪᓐᖏᑎᒋᖕᒪᖔᑕ 
ᐃᓕᓐᓂᐊᕐᓂᕐᒧᑦ ᑕᒪᒃᑯᐊ ᐱᔾᔪᑕᐅᖃᑦᑕᕐᒪᑕ. 
ᐃᓱᒪᓕᐅᕋᓱᒃᖢᓂ ᖃᓄᐃᓕᐅᕐᓂᐊᕐᒪᖔᑉᑕ, 
ᐃᓕᓐᓂᐊᖅᑎᑦᓯᔨ, ᐃᒡᓗᕈᓯᖏᑦ, ᑮᓇᐅᔭᑦ ᐊᒻᒪ 
ᐃᓕᓐᓂᐊᕈᓐᓇᖅᑐᐃᑦ ᓇᔪᕐᓂᖏᓪᓗ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅ ᐊᕐᓇᒃᑲᖅ. 
 
ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᐅᒡᒍᐊᖅᐳᖓ ᑕᒫᓃᓚᐅᓐᖏᓐᓇᒪ ᐃᑉᐸᒃᓴᖅ. 
ᑕᒪᒃᑯᐊ ᐊᐱᖅᑯᑕᐅᓚᐅᖅᑐᑦ ᓯᓚ 
ᓈᒻᒪᓐᖏᔾᔪᑕᐅᓕᓚᐅᕐᒪᑦ. ᐃᓚᑰᖅᑰᔨᒐᒪ 
ᐃᓱᒫᓗᒃᖢᖓᓗ. ᑕᒪᒃᑯᐊ ᑕᐃᔭᐅᖃᑦᑕᓚᐅᖅᑐᐃᑦ 
ᓄᓇᓕᖕᓂ ᐱᒃᑲᓐᓂᕈᒪᔫᒐᓗᐃᑦ ᐊᕕᒃᑐᖅᓯᒪᔪᓄᑦ 
ᑐᕌᓕᖃᑦᑕᕐᒪᑦ. ᑕᒪᒃᑯᐊ ᐃᓐᓇᐃᑦ ᓯᓚᑦᑐᖅᓴᕐᕕᖓ 
ᓯᕗᒧᐊᓕᖅᑎᓪᓗᒋᑦ ᑕᒪᒃᑯᐊ 
ᐃᓕᓐᓂᐊᖅᑎᑦᓯᔾᔪᑎᒃᓴᐃᑦ 
ᐊᕕᒃᑐᖅᓯᒪᔪᑐᐃᓐᓇᕐᓂᐅᓐᖏᑦᑐᖅ ᑭᓯᐊᓂ 
ᓄᓇᓕᖕᓄᑦ, ᓄᓇᓖᑦ ᑖᒃᑯᐊ ᐅᐸᒋᐊᖃᖅᑐᒍᑦ. 
ᓄᓇᓕᖕᓄᑦ ᑕᐅᑐᖔᕆᐊᖃᖅᑐᒍᑦ ᑖᓐᓇ 
ᐊᔭᐅᕈᑎᒋᔭᕋ. 
 
ᐊᒻᒪ ᑖᒃᑯᐊ ᓴᕕᒐᐅᔭᓕᕆᓂᕐᒧᑦ ᓱᒡᓗᓕᕆᓂᕐᒧᑦ 
ᑕᒪᒃᑯᐊ ᓄᑖᑦ ᑲᖏᖅᖠᓂᕐᒥ  

ᐃᓕᓐᓂᐊᕐᕕᖃᓕᖅᑎᓪᓗᒍ, ᑖᒃᑯᐊ ᖃᓄᖅ 
ᐊᐅᓪᓛᖅᑎᒋᕙᑦ ᑖᓐᓇ ᓴᓇᔪᓕᕆᓂᕐᒧᑦ 
ᐃᓕᓐᓂᐊᕐᕕᒃ ᐊᐅᓪᓛᖅᑎᓪᓗᒍ ᐱᔾᔪᑎᖏᑦ ᓱᓇᑦ 
ᑐᓗᖅᑕᕈᑎᖏᑦ ᓱᓇᐅᕙᑦ? ᖃᓄᕐᓗ ᐊᒻᒪ ᓱᓇ 
ᐱᐅᕚ? ᑕᒫᓂ ᐃᓕᓐᓂᐊᖅᑐᐃᑦ ᑕᒡᕙᓂ 
ᖃᑉᓯᐅᓕᖅᐸᑦ? ᐊᐱᕆᑲᐅᑎᒋᓗᖓᓗ, ᓇᓕᐊᒡᓗ 
ᖁᕕᐊᒋᔭᐅᓛᖑᕙ ᐃᓕᓐᓂᐊᖅᑐᑦ? ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᓂᔅᑕ ᓇᑦᓯᖅ. 
 
ᐊᖓᔪᖅᑳᖅ ᐸᑎᖅ ᓇᑦᓯᖅ: ᖁᔭᓐᓇᒦᒃ, 
ᐃᒃᓯᕙᐅᑖᖅ. ᑖᓐᓇ ᓴᐅᒥᓐᓃᑦᑐᖅ 
ᑲᖏᖅᓯᓂᕐᒨᓐᖓᐅᖃᑎᒋᓚᐅᖅᓯᒪᒐᒃᑯ ᑕᐃᑲᓂ 
ᔮᓐᓄᐊᕆ ᑕᖅᑭᐅᑎᓪᓗᒍ ᑕᐃᒃᑯᐊ 
ᑲᑎᖃᑎᒋᔭᖅᑐᖅᓱᑎᒍᑦ. ᑲᖏᖅᓯᓂᕐᒥ 
ᐃᖅᑲᓇᐃᔭᖅᑎᕗᑦ. ᑐᑭᓯᐅᕆᐊᖅᓱᑕ ᓱᓇᒥᒃ ᓱᓇ 
ᐋᖅᑭᒃᐹᓪᓕᕈᓐᓇᕋᔭᓐᖏᒻᒪᖔᑦ ᑕᒪᒃᑯᐊ 
ᐃᓕᓐᓂᐊᖅᑐᖁᑎᕗᑦ ᐱᕚᓪᓕᖁᓪᓗᑎᒍᑦ.  
 
ᖁᓇ ᓴᖅᑭᑕᐅᓚᐅᖅᑐᖅ ᐊᒻᒪ 
ᐱᓕᕆᐊᕆᔪᒪᓪᓗᑎᒍᑦ ᑕᒡᕙᓂ ᐊᓪᓚᕝᕕᑎᒍᑦ. 
ᑕᒪᒃᑯᐊ ᐃᓕᓐᓂᐊᖅᑎᑦᑎᖃᑦᑕᖅᑐᐃᑦ ᐃᓕᓴᐃᔩᑦ 
ᒪᕐᕈᐃᓐᓈᓐᓄᒃ ᒪᕐᕉᓐᓄᒃ ᐊᕐᕌᒎᓐᓄᒃ ᑳᓐᑐᕌᒃᑦ-
ᑎᑕᐅᖃᑦᑕᕐᒪᑕ ᑖᓐᓇ ᐊᒃᓱᕈᕈᑕᐅᒃ ᐃᓛᒃ ᖃᓄᖅ, 
ᑖᓐᓇ ᒪᕐᕉᒃ ᐅᑭᐅᒃ ᐃᓱᓕᓐᓂᐊᓕᕌᖓᑦ 
ᓄᑖᓐᖑᖅᑎᑕᐅᓂᐊᕋᓗᐊᖅᐸᖃᐃ ᑖᓐᓇ 
ᑳᓐᑐᕌᒃᒋᔭᕋ ᐃᓕᓐᓂᐊᖅᑎᔪᒻᒪᕆᑯᓘᒐᓗᐊᖅᓱᓂ 
ᑖᒃᑯᓂᖓ ᐃᓕᓐᓂᐊᕆᐊᖅᑐᖁᑎᑦᑎᓐᓂ 
ᐊᔪᕈᓐᓃᖁᓪᓗᑎᒍᓗ ᑖᓐᓇ 
ᐱᓇᐃᓗᑕᓪᓚᕆᐅᓚᐅᖅᑐᖅ, ᐃᒃᓯᕙᐅᑖᖅ. 
ᑳᓐᑐᕌᒃᓯᒪᑐᐃᓐᓇᖅᑎᓪᓗᒋᑦ ᑕᒪᒃᑯᐊ 
ᐃᑲᔪᕈᒪᓪᓚᕆᑦᑎᓪᓗᒋᑦ ᐃᓕᓐᓂᐊᖅᑎᑦᑎᔨᖁᑎᕗᑦ 
ᑕᒪᓐᓇ ᐊᓯᓐᖑᕆᐊᖃᖅᑑᔭᕆᒐᒃᑯ. ᑖᒃᑯᐊ 
ᐃᖅᑲᓇᐃᔭᑲᐃᓐᓇᖅᑐᑎᑦ ᑳᓐᑐᕌᖏᓐᓂᒃ 
ᑕᐅᕗᖓᓕᒫᖅ ᐃᖅᑲᓇᐃᔭᖅᑎᒋᑲᐃᓐᓇᕐᓗᑎᒍᑦ 
ᐃᓄᖕᓂᒃ ᐊᔪᕈᓐᓃᖅᑐᖃᖅᐸ ᐃᒻᒪᖄ. 
 
ᐃᓕᓐᓂᐊᖅᑎᑦᑎᓂᕐᒥᒃ ᓄᑖᑯᓘᒐᑦᑕ ᐃᒃᓯᕙᐅᑖᖅ, 
20 ᐊᕐᕌᒍᑐᐃᓐᓇᖅ ᑕᒡᕙᓃᒃᑲᑦᑕ. ᑕᐅᒃᑯᐊ ᐅᓇᓂ 
ᐊᑯᓂᐊᓗᓪᓕ ᑕᒪᔅᓱᒥᖓ ᐱᓕᕆᐊᖃᕐᒪᑕ. 
ᑕᒪᐅᓐᖓᖃᑦᑕᕐᒪᑕ ᐃᑲᔪᕆᐊᖅᑐᖅᖢᑎᒃ. ᑖᓐᓇ 
ᐊᓯᓐᖑᕋᔭᕈᑦᑎᒍᑦ ᐅᖃᐅᓯᐅᓪᓚᕆᓚᐅᕐᒪᑦ 
ᐱᓕᕆᐊᕆᔪᒪᓪᓗᒍ ᑕᒡᕙᓃᓐᓂᒻᓂ ᑕᐃᒃᑯᐊ 
ᐃᓕᓐᓂᐊᕆᐊᖅᑎᑦᑎᖃᑦᑕᖅᑐᐃᑦ ᐃᓕᓴᐃᔩᑦ 
ᖁᕕᐊᒋᕙᒃᑲ ᓄᓇᕗᒻᒨᖃᑦᑕᕐᒪᑕ ᐊᔪᕈᓐᓃᖅᓴᐃᒻᒪᑕ 
ᐅᕙᑦᑎᓐᓂ ᒪᒃᑯᑐᑦᑎᓐᓂ. ᑖᔅᓱᒪᑉ ᓴᐅᒥᓐᓃᑦᑑᑉ 
ᑭᐅᒃᑲᓐᓂᕈᒪᑉᐸᒍ. ᐃᒃᓯᕙᐅᑖᖅ, ᖁᔭᓐᓇᒦᒃ. 



ᐅᓪᓗᑐᐃᓐᓇᖅ, ᒫᑦᓯ 8, 2019 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑕ ᓱᕕᒐᖅ. 
 
ᓱᕕᒐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ 
ᒥᓂᔅᑕᐅᑉ ᓇᓗᓇᐃᖅᑕᖓ ᑲᖏᖅᖠᓂᕐᒧ 
ᐳᓛᑦᓯᐊᓚᐅᕋᑦᑕ ᐅᑭᐅᖅ.  
 
ᑖᒃᑯᐊ ᐃᓕᓐᓂᐊᕐᓃᑦ ᐱᐅᔪᐃᑦ ᓈᒻᒪᒃᑐᐃᑦ ᐃᓛᒃ 
ᑕᒪᒃᑯᐊ ᐃᓕᓐᓂᐊᖅᑐᐃᑦ ᐅᖃᖃᑎᒌᓚᐅᖅᑐᒍᑦ 
ᖃᓄᖅ ᐱᐊᓂᒃᐸᓪᓕᐊᒻᒪᖔᑦᑕ ᒫᓐᓇ ᐅᖃᓪᓚᒃᖢᑕ 
ᑖᒃᑯᐊ ᓈᓴᐅᑎᖏᑦ ᐱᓇᓱᒃᑕᕗᑦ ᐃᓕᓐᓂᐊᕐᓂᕐᒧᑦ 
ᕿᓚᒥᐅᔾᔫᒥᔪᖅ ᓴᖅᑭᑐᒪᔭᕗᑦ ᑐᓗᖅᑕᕈᑕᐅᔪᑦ. 
ᐱᔾᔪᑎᖃᓗᐊᖅᖢᒍ ᑕᒪᒃᑯᐊ ᐃᖅᑲᓇᐃᔭᖅᑐᐃᑦ 
ᐃᓕᓐᓂᐊᖅᑐᐃᓪᓗ ᐊᖅᓴᐅᓕᖃᑦᑕᕐᒪᑕ 
ᐃᖅᑲᓇᐃᔮᒃᓴᖃᓗᐊᒧᑦ.  
 
ᑕᒪᒃᑯᐊᓗ ᑮᓇᐅᔭᓕᐅᕈᓐᓇᖅᑐᐃᑦ 
ᑕᐃᒪᐃᓕᐅᖅᑎᓪᓗᒋᑦ ᐃᓕᓐᓂᐊᕐᓃᑦ 
ᐊᔪᕐᓇᖃᑦᑕᖅᑐᑦ. ᑕᒪᒃᑯᐊ ᓇᖕᒥᓂᖃᖅᑐᐃᑦ 
ᐱᓕᕆᖃᑎᒋᓪᓚᑦᑖᕐᒥᔭᕗᑦᑕᐅᖅ. ᑕᒪᒃᑯᐊ ᖃᓄᖅ 
ᐃᓕᓐᓂᐊᖅᑕᐅᔪᒪᔪᐃᑦ ᐃᓱᒪᒋᖃᑦᑕᖅᑕᕗᑦ. 
 
ᑕᒪᒃᑯᐊᓗ ᐃᓕᓐᓂᐊᖅᑐᐃᑦ ᐃᓕᓐᓂᐊᖅᑎᑦᓯᔩ 
ᑲᑎᖃᑎᒌᒡᓗᒋᑦ ᑕᒪᒃᑯᐊ ᐅᐱᒍᓱᑦᓯᐊᕐᒪᑕ 
ᐃᓕᓐᓂᐊᖅᑐᐃᑦ ᐃᓕᓐᓂᐊᕐᓂᕐᒥᓂᒃ. ᑕᒪᓐᓇ 
ᒫᓐᓇᓵᖅ ᓴᖅᑭᑕᐅᓵᓚᐅᖅᑐᑦ ᐃᓕᓐᓂᐊᖅᑐᐃᑦ 
ᐱᔪᓐᓇᓚᐅᖅᑕᖓᑦ ᑖᒃᑯᐊ ᐋᖅᑭᒃᓯᓚᐅᕐᒪᑕ 
ᓴᓇᓯᒪᔪᒥᒃ ᑕᕐᕆᔭᐅᖕᒥᒃ ᑕᐃᑲᓂ ᑕᕝᕗᖓ 
ᐊᒡᒐᒥᓄᑦ ᓴᓇᓚᐅᕐᒪᑕ ᑕᐃᑲᓂ ᐃᓕᓐᓂᐊᖅᑎᓄᑦ 
ᓴᓇᔭᐅᓚᐅᖅᑐᖅ ᑖᒃᑯᐊ ᑕᐃᒪᓐᓇ 
ᑕᑯᒃᑲᓐᓂᕈᒪᔪᒍᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅ ᐊᕐᓇᒃᑲᖅ. 
 

ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᒥᓂᔅᑕᖃᐃ ᐅᖃᕈᓐᓇᖅᐸ ᐊᕐᕌᒍᓂᑦ ᖃᔅᓯᓂᑦ 
ᑕᐃᓐᓇ ᓯᓚᑦᑐᖅᓴᕐᕕᒃ ᒪᑐᐃᖓᓕᖅᐹ? ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 
ᓇᑦᓯᖅ. 
 
ᐊᕐᓇᒃᑲᖅ (ᑐᓵᔨᑎᒍᑦ): ᑖᒃᑯᐊ 
ᐸᐃᑉᐹᖅᑖᕋᓱᖕᓂᕐᒧᑦ ᐃᓕᓐᓂᐊᕐᕕᑦ. ᒪᒥᐊᓇᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 
ᓇᑦᓯᖅ. 
 
ᐊᖓᔪᖅᑳᖅ ᐸᑎᖅ ᓇᑦᓯᖅ: ᖁᔭᓐᓇᒦᒃ, 
ᐃᒃᓯᕙᐅᑖᖅ. ᖃᖓᓪᓚᕆᒃ 
ᐅᑦᑯᐃᖅᑕᐅᓚᐅᖅᓯᒪᖕᒪᖔᑦ 
ᐃᖅᑲᐅᒪᓪᓚᕆᓐᖏᑦᑐᖓ. ᑭᓯᐊᓂ ᑕᐃᔅᓱᒪᓂ 
ᒪᓕᒐᓕᐅᖅᑎᐅᓚᐅᖅᓯᒪᒐᒪ ᑐᑭᓯᓕᕋᑦᑕ 
ᐅᔭᕋᑦᑕᕆᐊᑦ ᐊᖏᔪᐊᓘᓂᐊᕐᓂᕋᖅᑕᐅᑎᓪᓗᒍ 
ᑕᒫᓂ ᓄᓇᕗᒻᒥ ᐊᒻᒪ ᑕᐃᒪᐃᑦᑐᖅᑕᖃᓐᖏᖦᖢᑕ 
ᓴᓇᔪᓕᕆᓂᕐᒧᑦ ᐃᓕᓐᓂᐊᕐᕕᒐᓚᖕᒥᒃ ᑕᐃᔅᓱᒪᓂ 
ᐱᒋᐊᓚᐅᖅᓯᒪᔪᒍᑦ. 2010-ᖑᑎᓪᓗᒍ 
ᒪᑐᐃᓚᐅᖅᓯᔪᖅ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅ ᐊᕐᓇᒃᑲᖅ. 
 
ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᑕᐃᒪᓕ ᐊᕐᕌᒍᑦ 9-ᖑᓕᖅᑐᑦ 
ᖁᓕᓐᖑᕆᐊᖅᑐᓕᖅᑐᑦ ᐊᕐᕌᒍᐃᑦ ᑕᐃᒪᐃᓕ 
ᖁᒃᓴᓪᓚᒃᑲᒪ ᐃᒪᓐᓇ ᖃᓄᑎᒋ ᐱᔭᕇᖅᐸᓪᓕᐊᔪᑦ 
ᐅᓄᖅᑎᒋᒻᒪᖔᑕ ᐊᕐᕌᒍᑦ ᐊᒥᓱᑦ ᐊᓂᒍᖅᑎᓪᓗᒋᑦ. 
ᒥᓂᔅᑕ ᐅᓂᒃᑳᕈᓐᓇᖅᐹ ᖃᓄᐃᒻᒪᑦ 
ᓈᓴᐅᑎᖁᑎᖃᓐᖏᒻᒪᖔᔅᓯ ᐱᔭᕇᖅᐸᓪᓕᐊᓯᒪᔪᓂᒃ? 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᓂᔅᑕ ᓇᑦᓯᖅ. 
 
ᐊᖓᔪᖅᑳᖅ ᐸᑎᖅ ᓇᑦᓯᖅ: ᖁᔭᓐᓇᒦᒃ, 
ᐃᒃᓯᕙᐅᑖᖅ. ᑖᓐᓇ ᐊᐱᖅᑯᑎᒋᔭᖓ 
ᐃᖅᑲᓇᐃᔭᖅᓯᓐᓈᑦ ᐃᓕᓐᓂᐊᖅᑐᑦ ᓴᓇᔨᐅᓂᕐᒧᑦ 
ᑎᑎᕋᖅᑕᐅᓂᖓ ᐃᓕᓐᓂᐊᖅᑎᖃᑦᑕᖅᑕᕗᑦ 
ᑕᐃᑲᓂ ᓯᓚᑦᑐᓴᕐᕕᒻᒥ (ᑐᓵᔨᑎᒍᑦ) ᑖᒃᑯᐊ 
ᐃᖅᑲᓇᐃᔭᖅᓯᓐᓈᑦ ᐃᓕᓐᓂᐊᖅᑐᑦ ᐊᑐᓂ 
ᐊᐅᓚᑕᐅᖕᒪᑕ ᑖᒃᑯᐊ ᐃᓄᓕᕆᔨᒃᑯᓐᓂ  

ᐊᐅᓚᑕᐅᖕᒪᑕ ᐊᑐᓂ ᑕᐃᒪᓕ ᓯᓚᑦᑐᓴᕐᕕᒃ ᑕᐃᒫᒃ 
ᓈᓴᐅᑎᖁᑎᖃᓐᖏᓚᖅ ᐱᔭᕇᖅᐸᓪᓕᐊᔪᓂᒃ. 
ᑭᓯᐊᓂ ᐱᔭᕇᖅᐸᓪᓕᐊᔪᖁᑎᖃᖃᑦᑕᖅᑐᒍᑦ 
ᐱᔭᕇᑦᑎᐊᖃᑦᑕᖅᑐᑦ. ᑕᒪᑐᒧᖓ. (ᑐᓵᔨᑎᒍᑦ) 
ᓇᓗᓇᓐᖏᑦᑐᖅ ᖁᔭᓐᓇᒦᒃ. 
ᐃᓕᓐᓂᐊᕆᐊᖃᑦᑕᕐᒪᑕ ᑕᐃᑯᖓ ᑲᖏᖅᓯᓂᕐᒧᑦ.  
 
ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅ ᐊᕐᓇᒃᑲᖅ. 
 
ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᖃᓄᕐᓕ ᑕᐃᒪ ᖃᐅᔨᓴᖃᑦᑕᖅᐱᓯ ᑖᒃᑯᐊ 
ᐃᓕᓐᓂᐊᖅᑎᑦᑎᔾᔪᑎᓯ ᑲᔪᓯᑦᑎᐊᕋᓗᐊᕐᒪᖔᑕ 
ᖃᐅᔨᒪᓐᖏᓪᓗᓯ ᖃᓄᖅ ᐅᓄᖅᑎᒋᔪᑦ 
ᐱᔭᕇᖅᐸᓪᓕᐊᒻᒪᖔᑕ? ᐃᒪᓐᓇ 
ᐸᐃᑉᐹᖅᑖᖃᑦᑕᖅᑐᑦ ᑕᐃᒪᖃᐃ ᐃᓄᓕᕆᔨᒃᑯᖅᑲᐃ 
ᒥᓂᔅᑕᖓᑦᑕ ᓈᓴᐅᑎᖁᑎᖃᖅᐸ ᐱᔭᕇᖅᐸᓪᓕᐊᔪᑦ 
ᐅᓄᕐᓂᖏᓐᓂᒃ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᓂᔅᑕ ᓇᑦᓯᖅ. 
 
ᐊᖓᔪᖅᑳᖅ ᐸᑎᖅ ᓇᑦᓯᖅ: ᑖᒃᑯᐊ, ᐃᒃᓯᕙᐅᑖᖅ 
ᖁᔭᓐᓇᒦᒃ, ᑖᒃᑯᐊ ᐃᓄᓕᕆᔨᒃᑯᑦ ᐱᓕᕆᖃᑎᒋᔭᕗᑦ 
ᒫᓐᓇᒫᑯᓘᕙᓪᓚᐃᔪᖅ ᐊᑎᓕᐅᕐᓂᐊᖅᑰᓕᕐᒥᔪᑦ 
ᑕᐃᒃᑯᓂᖓ ᐃᓕᓐᓂᐊᕆᐊᓚᐅᖅᑐᓂᑦ. ᐊᐅᐸᖅᑐᒥᒃ 
ᓇᓗᓇᐃᒃᑯᑕᖅᑖᐸᓪᓕᐊᔪᓂᒃ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅ ᐊᕐᓇᒃᑲᖅ. 
 
ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᒥᓂᔅᑕᐅᖅᑲᐃ ᐱᔪᓐᓇᖅᐸ ᒫᓐᓇ ᐸᕐᓇᒃᓯᒪᑉᐸᑦ 
ᑖᒃᑯᐊ ᐃᓄᓕᕆᔨᒃᑯᓐᓂᒃ ᑖᒃᑯᓂᖓ ᓈᓴᐅᑎᓂᒃ 
ᐅᖃᐅᑎᔪᓐᓇᖅᐱᑎᒎᑦ ᐃᓄᓕᕆᔨᒃᑯᓐᓂ 
ᐱᓕᕆᖃᑎᖃᕐᓗᓯ. 
 
ᐊᒻᒪᓗ ᐅᖃᐅᓯᖃᖅᑲᐅᒐᒪ ᖃᐅᔨᓴᕐᓂᕐᒥᒃ 
ᐃᓕᓐᓂᐊᖅᐸᓪᓕᐊᔭᔅᓯᖕᓂᑦ ᑭᒃᑯᑦ 
ᖃᐅᔨᓴᖃᑦᑕᖅᐹᑦ? ᓯᓚᑖᓃᓐᖔᖅᑐᓂᑦ ᖃᓄᕐᓕ  

ᖃᐅᔨᒪᖃᑦᑕᖅᐱᓯ ᐃᓕᓐᓂᐊᖅᑎᔾᔪᓯᖅ 
ᐊᑐᑦᑎᐊᕐᒪᖔᑦ ᐊᓯᔾᔨᕆᐊᖃᕐᒪᖔᓪᓘᓐᓃᑦ? 
ᑕᒪᒃᑯᓂᖓᑯᓘᔭᖅ ᐄ, ᖃᓄᖅ ᓯᓚᑦᑐᖅᓴᕐᕕᒃᑯᑦ 
ᖃᐅᔨᓴᖃᑦᑕᖅᐸᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᓂᔅᑕ ᓇᑦᓯᖅ. 
 
ᐊᖓᔪᖅᑳᖅ ᐸᑎᖅ ᓇᑦᓯᖅ: ᑕᐃᓐᓇ ᓯᕗᓪᓕᖅ, 
ᖁᔭᓐᓇᒦᒃ, ᐃᒃᓯᕙᐅᑖᖅ, ᑕᐃᓐᓇ ᓯᕗᓪᓕᕐᒥ 
ᐊᐱᖅᑯᑎᒋᔭᖓ ᐃᓄᓕᕆᔨᒃᑯᑦ ᒥᓂᔅᑕᖓ 
ᐱᓕᕆᖃᑎᒋᓂᐊᖅᑕᕋ ᑕᐃᒃᑯᐊ ᖃᔅᓯᑦ 
ᐃᓕᓐᓂᐊᕌᓂᒃᓯᒪᓕᖅᑐᓂᒃ. 
 
ᐊᒻᒪᓗ ᑖᓐᓇ ᑕᓕᖅᐱᓃᑦᑐᖅ 
ᑭᐅᒋᐊᒃᑲᓐᓂᕈᓐᓇᖅᑖ (ᑐᓵᔨᑎᒍᑦ) ᑕᒪᑐᒧᖓ 
ᖃᐅᔨᓴᕐᓂᕐᒧᑦ ᐃᓕᓐᓂᐊᖅᑕᐅᖃᑦᑕᖅᑐᓂᒃ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅ ᒨᓐᔅ. 
 
ᒨᓐᔅ: ᖁᔭᓐᓇᒦᒃ, ᐃᔅᓯᕙᐅᑖᖅ. (ᑐᓵᔨᑎᒍᑦ) ᑖᒃᑯᐊ 
ᐸᐃᑉᐹᖅᑖᕋᓱᓂᒧᑦ ᐃᓕᓐᓂᐊᒐᒃᓴᐃᑦ ᐸᐃᑉᐹᑦ 
ᑎᑎᖅᑕᐅᕙᓪᓕᐊᖃᑦᑕᕐᒪᑕ ᑲᓇᑕᒥ ᑲᓇᑕᓕᒫᒥ 
ᐃᓕᓴᕆᔭᐅᓯᒪᓪᓗᑎᑦ ᐊᓪᕘᑕ ᐊᖅᑯᑎᒋᓪᓗᒍ. 
ᑖᒃᑯᐊ ᐃᓕᓐᓂᐊᕈᑎᖏᑦ 
ᐊᖏᖅᑕᐅᓯᒪᔭᕆᐊᖃᖃᑦᑕᕐᒪᑕ 
ᐸᐃᑉᐹᖅᑖᕋᓱᖕᓂᕐᒧᑦ. ᑖᒃᑯᐊ 
ᐃᖅᑲᓇᐃᔮᖅᑖᖅᐸᓪᓕᐊᔪᑦ ᐊᐅᐸᖅᑐᓂᒡᓗ 
ᓇᓗᓇᐃᒃᑯᑕᖅᑖᐸᓪᓕᐊᔪᑦ ᑲᓇᑕᓕᒫᒥ 
ᐃᓕᓴᕆᔭᐅᓯᒪᔪᑦ. ᑖᒃᑯᐊ ᐃᓕᓐᓂᐊᕈᑎᖏᑦ 
ᐃᓕᓐᓂᐊᕐᕕᖏᓪᓗ ᐊᖏᖅᑕᐅᓯᒪᔭᕆᐊᖃᖃᑦᑕᕐᒪᑕ 
ᑕᒪᑐᒧᖓ ᓇᓕᒨᑎᓗᑎᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅ ᐊᕐᓇᒃᑲᖅ. 
 
ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᑕᐃᒪ ᐊᕐᕌᒍᑦ ᖃᔅᓯᑲᓪᓚᐅᓚᐅᖅᑐᓂᑭᐊᖅ 
ᐱᑕᖃᖅᑎᑦᑎᓚᐅᕋᔅᓯ ᓂᕿᓕᐅᕐᓂᕐᒧᑦ 
ᐃᖅᑲᓇᐃᔭᖅᓯᓐᓈᑦ ᐃᓕᓐᓂᐊᕐᓂᕐᒥᒃ. ᑕᕝᕙᓂ 
ᑎᑎᕋᖅᓯᒪᔪᑦ ᑕᑯᓐᖏᓐᓇᒃᑯ. ᑖᓐᓇ 
ᖃᓄᐃᓕᖓᓕᕐᒪᖔᖃᐃ 
ᐅᖃᐅᔾᔭᐅᒋᐊᕈᓐᓇᖅᐳᖓ? ᖁᔭᓐᓇᒦᒃ, 
ᐃᒃᓯᕙᐅᑖᖅ. 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᓂᔅᑕ ᓇᑦᓯᖅ. 
 
ᐊᖓᔪᖅᑳᖅ ᐸᑎᖅ ᓇᑦᓯᖅ: ᖁᔭᓐᓇᒦᒃ, 
ᐃᒃᓯᕙᐅᑖᖅ. ᑖᔅᓱᒪᒎᖅ ᑕᓕᖅᐱᓐᓃᑦᑑᑉ 
ᑭᐅᔪᓐᓇᖅᑖ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ ᒨᓐᔅ. 
 
ᒨᓐᔅ: ᖁᔭᓐᓇᒦᒃ, ᐃᔅᓯᕙᐅᑖᖅ. (ᑐᓵᔨᑎᒍᑦ) ᑖᔅᓱᒧᖓ 
ᐊᐅᐸᖅᑐᒥᒃ ᓇᓗᓇᐃᒃᑯᑕᕐᓂᕐᒧᑦ 
ᓂᕿᓕᐅᖅᑎᑦᑎᔪᑦ ᓂᕿᓕᐅᖅᑎᐅᓂᕐᒧᑦ 
ᐸᕐᓇᒃᓯᒪᔪᒍᑦ ᐊᑐᐃᓐᓇᐅᑎᑦᑐᒪᓪᓗᑎᒍᑦ ᓄᑖᒥᒃ 
ᐃᓕᓐᓂᐊᕐᕕᖕᒥ ᐃᖃᓗᒃᑑᑦᑎᐊᕐᒥ ᓴᓇᔭᐅᕋᑖᖅᑐᒥ 
ᑖᓐᓇ ᐊᐅᐸᖅᑐᒥ ᓇᓗᓇᐃᒃᑯᑕᖅᑖᖅᑐᖅ 
ᓂᕿᓕᐅᕐᕕᖃᕐᓂᐊᖅᑐᖅ. ᑖᓐᓇ ᒫᓐᓇ 
ᐱᖁᑎᖃᓐᖏᓐᓇᑦᑕ ᓂᖅᑎᐅᕐᕕᒻᒥ ᐊᐅᐸᖅᑐᓄᑦ 
ᐃᓕᓴᕆᔭᐅᓯᒪᔪᓄᑦ. ᖁᔭᓐᓇᒦᒃ.  
 
ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅ ᐊᕐᓇᒃᑲᖅ. 
 
ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᑭᖑᓪᓕᖅᐹᖅ ᐊᐱᖅᑯᑎᒐ ᐃᒃᓯᕙᐅᑖᖅ. 
ᑕᑯᓐᖏᒃᑯᑦᑕ ᐅᕙᓂ ᑎᑎᕋᖅᓯᒪᔪᒥ ᓄᓇᓕᖕᒥ 
ᑐᑭᖃᖅᐹ ᑕᐃᑲᓂ ᐃᓕᓐᓂᐊᖅᑎᑦᑎᔪᖃᓐᖏᑦᑑᖅ? 
ᑐᑭᓕᐅᑎᓗᒍ ᖃᐅᓱᐃᑦᑐᒥ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 
ᓇᑦᓯᖅ. 
 
ᐊᖓᔪᖅᑳᖅ ᐸᑎᖅ ᓇᑦᓯᖅ: ᑖᔅᓱᒪᑉ. ᖁᔭᓐᓇᒦᒃ, 
ᐃᒃᓯᕙᐅᑖᖅ. ᓴᐅᒥᓐᓃᑦᑐᖅ ᑭᐅᔪᓐᓇᖅᑕᖓᒎᖅ. 
ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᓱᕕᒐᖅ. 
 
ᓱᕕᒐᖅ: ᖁᔭᓐᓇᒦᒃ, ᐃᑦᓯᕙᐅᑖᖅ. (ᑐᓵᔨᑎᒍᑦ) ᑖᓐᓇ 
ᑐᕌᖓᓪᓗᐊᑕᖅᐸᑦ ᐃᓕᓐᓂᐊᖅᑎᑦᑎᔾᔪᑎᓕᒫᑦᑎᓐᓂ 
ᓯᓚᑦᑐᖅᓴᕐᕕᒻᒥ. ᒫᓐᓇ ᓄᓇᓕᒻᒥ ᐊᑕᐅᓯᕐᒦᒐᑦᑕ. 
ᐃᒪᓐᓇᐃᓕᐅᖅᓱᒍ  

ᑕᐃᒃᑯᓄᖓ ᐃᓯᖅ ᑎᑭᑦᑐᓂᓱᖃᑦᑕᖅᑐᑦ 
ᑐᓐᖓᕕᖃᕐᒪᑦ ᐃᓕᓐᓂᐊᕈᒪᔪᑦ ᐅᓄᕐᓂᖏᓐᓂᑦ 
ᐊᔾᔨᒌᓐᖏᑦᑐᓂᒃ ᐃᓕᓐᓂᐊᕈᒪᓯᒪᔪᓄᑦ. ᑕᐃᒪᓕ 
ᐃᓕᓐᓂᐊᖅᑎᑦᑎᖁᑕᑦ ᑎᒍᒥᐊᑐᐃᓐᓇᕈᒪᓐᖏᑦᑐᒍᑦ 
ᑕᐃᒪ ᓄᓇᓕᖕᓃᓐᖔᖅᑐᒥ 
ᐱᓕᕆᖃᑎᖃᕋᓱᖃᑦᑕᖅᑐᒍᑦ ᑖᒃᑯᐊ 
ᑐᓴᐅᒪᑎᑦᑎᐊᕋᓱᓪᓗᒋᑦ ᓯᓚᑦᑐᖅᓴᕐᕕᖕᒥ 
ᐃᓕᓐᓂᐊᒐᒃᓴᓄᑦ ᐱᔨᑦᑎᕐᓂᐅᔪᓂᒃ, ᓲᕐᓗ 
ᖃᐅᓱᐃᑦᑐᒥᒃ. ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑕ ᓚᐃᑦᓯᑑᓐ. 
 
ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᖁᔭᓐᓇᒦᒃ ᐱᕕᖃᖅᑎᒃᑲᕕᓐᖓ ᐱᕕᖃᖅᑎᒃᑲᑦᑎᒍᑦ 
ᐊᐱᖅᓱᕈᓐᓇᖅᑎᒃᑲᑦᑎᒍᑦ.  
 
ᐅᑉᐱᕈᓱᒃᐸᑕ ᒪᓕᒐᓕᐅᕐᕕᒃ ᕿᒥᕐᕈᔭᕆᐊᖃᖅᐳᑦ 
ᐃᒪᓐᓇ ᓴᖅᑭᑦᑎᓛᖅᑐᓂᒃ ᑭᓯᐊᓂ ᒫᓐᓇ 
ᐅᖃᐅᓯᕆᓪᓗᐊᕆᐊᖃᓐᖏᓐᓂᖅᑰᔨᓐᖏᓐᓇᑦᑎᒍᑦ.  
 
ᑐᓐᖓᓱᒋᑦ ᒥᔅᑕ ᓱᕕᒐᖅ 
ᖃᓄᐃᓐᖏᑦᑐᒃᓴᐅᒐᓗᐊᖅᐳᑎᑦ.  
 
ᐃᒻᒪᖄ ᖁᕕᐊᒋᔪᒪᓪᓗᒍ ᓯᓚᑦᑐᖅᓴᕐᕕᒃ 
ᐊᕐᕌᒎᕋᑖᖅᑐᒥᒃ ᐱᓕᕆᓂᔅᓯᖕᓂᑦ 
ᓴᖅᑭᔮᖅᑎᑦᑎᖃᕐᓂᖅᓯᓂ 
ᐃᓕᓐᓂᐊᖅᑎᑦᑎᔾᔪᑎᒃᓴᒃᓯᖕᓂᑦ ᓯᕗᓂᖓᒍᑦ 
ᐱᒋᐊᓚᐅᖅᑎᓐᓇᕗᑦ. ᑕᐃᒪ ᑲᔪᓯᑦᑎᐊᖅᓯᒪᖅᑰᖅ 
ᑕᒪᐅᓇ ᐱᐅᓯᒋᐊᖅ ᐋᖅᑭᒋᐊᖅᓯᒪᒐᔅᓯ ᐊᒻᒪᓗ 
ᖁᕕᐊᓱᑉᐳᖓ ᑕᑯᔪᓐᓇᕋᒪ. ᑖᒃᑯᐊ ᐅᑭᐊᒃᓵᖅ 
ᐃᓕᓐᓂᐊᒐᒃᓴᐅᓂᐊᖅᑐᑦ ᖃᕋᓴᐅᔭᒃᑯᑦ 
ᓴᖅᑭᔮᓕᕐᒪᑕ.  
 
ᑭᓯᐊᓂ ᑕᑯᓚᐅᓐᖏᓐᓇᒪ ᐅᓪᓘᑉ ᐃᓚᐃᓐᓇᖓᓂᒃ 
ᐃᓕᓐᓂᐊᖅᑕᐅᖃᑦᑕᕋᔭᖅᑐᓂᒃ 
ᐱᖃᓯᐅᑎᓯᒪᓐᖏᒻᒪᑕ ᐊᕐᕌᒎᓂᐊᖅᑐᒥᒃ ᐸᐃᑉᐹᑎᒍᑦ 
ᐃᓕᓐᓂᐊᓂᕐᒧᑦ. ᑕᒪᑐᒧᖓᖃᐃ  
ᐸᕐᓇᐅᑎᖃᖅᓯᒪᕕᓰ ᑕᒪᒃᑯᐊ ᐅᓪᓘᑉ 
ᐃᓚᐃᓐᓇᖓᓂᒃ ᐃᓕᓐᓂᐊᒐᒃᓴᐅᒐᔭᖅᑐᓂᒃ? 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 



ᐅᓪᓗᑐᐃᓐᓇᖅ, ᒫᑦᓯ 8, 2019 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᓂᔅᑕ ᓇᑦᓯᖅ. 
 
ᐊᖓᔪᖅᑳᖅ ᐸᑎᖅ ᓇᑦᓯᖅ: ᖁᔭᓐᓇᒦᒃ, 
ᐃᒃᓯᕙᐅᑖᖅ. ᑖᓐᓇᒎᖅ ᑕᓕᖅᐱᓐᓃᑦᑐᖅ 
ᑭᐅᔪᓐᓇᖅᑕᖓ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ ᒨᓐᔅ. 
 
ᒨᓐᔅ: ᖁᔭᓐᓇᒦᒃ, ᐃᔅᓯᕙᐅᑖᖅ. (ᑐᓵᔨᑎᒍᑦ) ᑖᓐᓇ 
ᐸᕐᓇᑉᐸᓪᓕᐊᖏᓐᓇᖅᑕᕗᑦ ᐊᕐᕌᒎᓂᐊᖅᑐᒥᒃ 
ᐃᓕᓐᓂᐊᖅᑕᐅᓂᐊᕐᓗᑎᒃ. ᑖᓐᓇ ᐸᕐᓇᐅᑎ 
ᐃᓗᐃᑦᑐᖅ ᐄᐳᕈᓪ 1-ᒥ ᓴᖅᑭᔮᓕᕐᓂᐊᖅᑐᖅ. 
ᑕᑯᓇᒃᑐᒍᑦ ᓇᓖᕌᒐᒃᓴᓂᒃ ᐅᓪᓘᑉ ᐃᓚᐃᓐᓇᖓᓂᒃ 
ᐃᓕᓐᓂᐊᒐᒃᓴᓂᒃ ᑲᔪᓰᓐᓇᕋᔭᖅᑐᓂᒃ. ᒫᓐᓇ 
ᐸᕐᓇᒃᐸᓪᓕᐊᓂᕗᑦ ᑲᔪᓰᓐᓇᕐᒪᑦ. ᑖᒃᑯᐊ 
ᑕᑯᒃᓴᐅᑎᓐᓇᓱᓐᓂᐊᖅᐸᕗᑦ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑕ ᓚᐃᑦᓯᑑᓐ. 
 
ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᑕᐃᒪ ᐱᔪᒪᔪᑦ ᐅᓄᖅᑐᒻᒪᕆᐅᒃᐸᑕ ᑮᓇᐅᔭᓕᕆᔨᐅᒃ 
ᑮᓇᐅᔭᓕᕆᔨᒻᒪᕆᖕᒧᑦ ᓄᓇᓕᓕᒫᑦᑎᓐᓂ. ᐊᒻᒪᓗ 
ᐅᑉᐱᕆᒐᒃᑯ ᑕᒪᓐᓇ ᐅᓄᖅᑐᒻᒪᕆᐅᖕᒪᑕ ᓄᓇᓕᖕᓂ 
ᐃᓕᓐᓂᐊᕐᕕᒃᑕᖃᐅᖅᑐᓂ ᐃᓐᓇᕐᓄᑦ. ᑕᐃᒪ 
ᓴᖅᑭᑦᑎᔪᒪᒐᒪ ᐊᑐᓕᖁᔭᓂᑦ ᒥᓂᔅᑕᒧᑦ, ᒥᓂᔅᑕᐅᑉ 
ᐃᓱᒪᒃᓴᖅᓯᐅᕈᑎᒋᓂᐊᖅᑕᖏᓐᓂᑦ. ᐅᒃᐱᕆᒐᒃᑯ 
ᓯᓚᑦᑐᖅᓴᕐᕕᒃ ᖃᓄᖅᑑᖃᑎᖃᕆᐊᖃᖅᑰᕐᒪᑦ 
ᐊᓯᖏᓐᓂᒃ ᐱᓕᕆᕝᕕᐅᔪᓂᒃ, ᐊᒻᒪᓗ ᐊᓯᖏᓐᓂᒡᓗ 
ᑎᒥᖁᑏᑦ ᒐᕙᒪᒃᑯᓐᓄᑦ ᑎᒥᖁᑎᒋᔭᖏᑦ ᒪᑯᓄᖓ 
ᑮᓇᐅᔭᓕᕆᔨᒻᒪᕆᖕᒧᑦ ᐱᑕᖃᕆᐊᓖᑦ 
ᐱᑕᖃᖅᑎᓪᓗᒋᑦ. 
 
ᐅᖃᕋᓱᒃᑐᖓ ᐱᔪᒪᔪᑦ ᐅᓄᖅᑐᒻᒪᕆᐅᖕᒪᑕ 
ᑮᓇᐅᔭᓕᕆᔨᓂᒃ ᑕᕝᕙᓂ ᓄᓇᕗᒻᒥ. ᑕᑯᔪᒪᒐᒃᑯ 
ᓯᓚᑦᑐᖅᓴᕐᕕᒃ ᖃᓄᖅᑑᖃᑎᖃᒃᑲᓐᓂᖁᓪᓗᒍ 
ᑲᑐᔾᔨᖃᑎᒌᖏᓐᓂᒃ ᑮᓇᐅᔭᓕᕆᔩᑦ ᑕᐃᒪ ᓄᓇᕗᑦ 
ᑕᒪᒃᑯᐊ ᑮᓇᐅᔭᓕᕆᓐᖑᕋᓱᒃᐸᓪᓕᐊᔪᑦ 
ᐸᐃᑉᐹᖅᑖᕋᓱᒃᐸᓪᓕᐊᔪᑦ ᑕᐃᒪᐃᑦᑐᓐᓇᖁᓪᓗᒋᑦ. 
 
ᒫᓐᓇᓕ ᑕᐃᒪ ᐋᖅᑭᒃᓯᒪᓂᖓ ᐃᓄᑐᐃᓐᓇᐃᑦ 
ᐃᒻᒥᒃᑰᖓᓪᓗᑎᑦ ᐱᓕᕆᓇᓱᒋᐊᖅᐸᑕ ᑕᒪᓐᓇ 
ᐊᔪᕐᓇᖅᑐᒻᒪᕆᐅᓲᖑᖕᒪᑦ. ᑕᐃᒪᓕ ᑮᓇᐅᔭᓕᕆᔩᑦ 
ᑲᑐᔾᔨᖃᑎᒌᖏᑦ ᑖᒃᑯᐊ ᑮᓇᐅᔭᓕᕆᔨᓐᖑᕋᓱᒃᑐᑦ 
ᐸᐃᑉᐹᖅᑖᖅ ᐃᒪᓐᓇ ᐃᖅᑲᓇᐃᔭᕐᓇᐅᓐᖏᑦᑎᓪᓗᒍ  
 

ᑕᐃᒪ ᐊᑐᓃᖓᑯᓘᔭᖅᑐᑎᒃ ᐊᒃᓱᕈᕐᓇᖅᑐᒻᒪᕆᐅᖕᒪᑦ 
ᖃᓪᓗᓈᓂᓕ ᑖᒃᑯᐊ ᑮᓇᐅᔭᓕᕆᓂᕐᒧᑦ 
ᐸᐃᑉᐹᖅᑖᕋᓱᐊᖅᑐᑦ ᐃᒪᓐᓇ ᑲᑎᓐᖓᓪᓗᑎᒃ 
ᐃᑲᔪᖃᑦᑕᐅᑎᕙᒃᖢᑎᒡᓗ ᓄᓇᕗᑦᑕᐅᖅ ᑕᐃᒪᓐᓇ 
ᐊᔾᔨᑲᓴᖓᓂᒃ ᐱᓕᕆᔭᕆᐊᖃᕐᒪᑕ ᑕᒪᒃᑯᐊ 
ᐱᔪᓐᓇᖁᓪᓗᒋᑦ ᑮᓇᐅᔭᓕᕆᓂᕐᒧᑦ ᐃᓕᓐᓂᐊᖅᑐᑦ. 
ᖃᓄᖅᑑᖃᑎᒌᒍᓐᓇᖁᓪᓗᒋᑦ. 
 
ᐃᓱᒪᒋᒐᒃᑯ ᑖᒃᑯᐊ ᓯᓚᑦᑐᖅᓴᕐᕖᑦ 
ᐱᓕᕆᔪᓐᓇᕐᓂᖅᓴᖃᖅᑐᒻᒪᕆᐅᖅᑰᔨᒐᓗᐊᕐᒪᑦ ᒪᑯᐊ 
ᐱᓇᓱᐊᕈᓯᐅᑉ ᓄᓐᖑᐊᒍᓪᓘᓐᓃᑦ 
ᐃᓕᓐᓂᐊᖃᑦᑕᕐᕕᐅᔪᓐᓇᕐᓗᓂ ᐸᐃᑉᐹᖅᑖᕋᓱᒃᑐᓄᑦ 
ᑮᓇᐅᔭᓕᕆᓂᕐᒧᑦ. ᑕᒪᒃᑯᐊ ᐱᓇᓱᐊᕈᓯᐅᑉ 
ᓄᓐᖑᐊᓂ ᐃᓕᓐᓂᐊᕈᓐᓇᕐᓗᑎᒃ ᐊᒻᒪᓗ 
ᐱᓇᓱᐊᕈᓯᐅᓪᓗ ᓄᕐᖑᐊᓂ ᑲᑎᕝᕕᐅᔪᓐᓇᕐᓗᓂ 
ᐃᓕᓐᓂᐊᕈᑎᓂᒃ ᐅᖃᐅᓯᖃᖅᑐᑦ ᑖᒃᑯᐊ 
ᐱᓇᓱᐊᕈᓯᑕᒫᑦ ᖃᐅᔨᓴᖅᑕᐅᔾᔪᑎᒃᓴᖏᑦ.  
 
ᑕᐃᒪ ᒥᓂᔅᑕ ᐊᐱᕆᔪᒪᕙᕋ ᑕᒪᓐᓇᖃᐃ 
ᐃᓱᒪᒃᓴᖅᓯᐅᕈᑎᒋᔪᓐᓇᖅᐹ ᒥᓂᔅᑕᐅᑉ? ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᓂᔅᑕ ᓇᑦᓯᖅ.  
 
ᐊᖓᔪᖅᑳᖅ ᐸᑎᖅ ᓇᑦᓯᖅ (ᑐᓵᔨᑎᒍᑦ): 
ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᒡᓗ 
ᒪᓕᒐᓕᐅᖅᑎ ᓴᖅᑭᒻᒪᒍ. ᑖᓐᓇ 
ᓯᕗᓪᓕᖅᐹᖅᔨᐅᖃᑎᓚᐅᕋᒃᑯ ᐃᖅᑲᓇᐃᔭᖅᑎᓐᓄᑦ 
ᐅᖃᐅᓯᕆᓗᒍ ᑕᑯᔪᒪᔭᓐᓂ ᓄᓇᓕᖕᓂ 
ᐃᓕᓐᓂᐊᖅᑕᐅᔪᓐᓇᖅᑐᓂᒃ ᓯᓚᑦᑐᖅᓴᕐᕕᒃᑯᑦ 
ᐃᓕᓐᓂᐊᕐᕕᖃᕐᓂᖏᑎᒍᓪᓗ ᒪᑯᐊ ᐱᑕᖃᕆᐊᓖᑦ 
ᑕᒪᑐᒪᑉ ᓄᓇᕗᑉ ᐃᓗᐊᓂ. ᑕᒪᓐᓇ ᐸᕐᓇᐅᑎᒋᔭᕗᑦ. 
ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑕ ᓚᐃᑦᓯᑑᓐ. 
 
ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ.  
ᖁᔭᓐᓇᒦᒡᓗ ᒥᓂᔅᑕ. ᐊᐱᖅᑯᑎᒋᓂᐊᓕᕐᒥᔭᕋ 
ᑕᒪᒃᑯᓄᖓ ᑮᓇᐅᔭᓕᕆᓂᕐᒧᑦ ᐸᐃᑉᐹᖅᑖᕋᓱᒃᑐᓄᑦ  

ᓄᓇᕗᒻᒥ ᓄᓇᕗᑉ ᐃᓗᐊᓂ. ᒥᓂᔅᑕᖃᐃ ᐃᓱᒪᒐᒪ 
ᒪᑐᐃᖅᓯᔪᓐᓇᕐᒪᖔᑦ ᐱᓇᓱᐊᕈᓯᐅᑉ ᓄᓐᖑᖏᓐᓂ 
ᑕᒪᒃᑯᓄᖓ ᓄᓇᓕᖕᓂ ᐃᓕᓐᓂᐊᖅᑎᑕᐅᖅᖢᓂ 
ᑖᑉᓱᒧᖓᑦᑕᐃᓐᓇᖅ ᐃᓕᓐᓂᐊᖅᑐᓄᑦ ᑐᕌᖓᓗᓂ. 
ᑕᒪᓐᓇ ᓇᓂᔭᕐᓂᕋᔭᖅᑐᒃᓴᐅᓐᖏᑦᑑᒐᓗᐊᖅ 
ᐃᓕᓐᓂᐊᖃᑎᒌᒡᕕᒃᓴᒥ ᓄᓇᓕᓕᒫᓂ. ᑕᐃᒪ 
ᐊᐱᕆᔪᒪᕙᕋ ᒥᓂᔅᑕ 
ᐃᓱᒪᒃᓴᖅᓯᐅᕈᑎᒋᔪᓐᓇᕐᒪᖔᒍ ᑕᒪᓐᓇ? ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᓂᔅᑕ ᓇᑦᓯᖅ. 
 
ᐊᖓᔪᖅᑳᖅ ᐸᑎᖅ ᓇᑦᓯᖅ (ᑐᓵᔨᑎᒍᑦ): 
ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᒡᓗ 
ᒪᓕᒐᓕᐅᖅᑎᐅᑉ ᓴᖅᑭᒻᒪᒍ ᐊᐱᖅᑯᑎᖑ. 
ᓯᓚᑦᑐᖅᓴᕐᕕᒃ ᐃᑲᔪᕋᓱᖕᒪᑦ ᐃᓄᖕᓂᒃ 
ᐃᓕᓐᓂᐊᖅᓯᒪᖁᓪᓗᒋᑦ ᐊᑐᐃᓐᓇᐅᑉᐸᑦ ᐄ, ᑖᒃᑯᐊ 
ᒪᑐᐃᕈᓐᓇᑦᑎᐊᖅᑕᕗᑦ ᒪᓕᒐᓕᐅᖅᑎᐅᑉ 
ᐊᐱᖅᑯᑎᖓᓄᒃ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑕ ᓚᐃᑦᓯᑑᓐ. 
 
ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᑐᑭᓯᓇᖅᓯᑎᒋᐊᒃᑲᓐᓂᖁᓪᓗᒍ ᑕᐃᒃᑯᐊ ᒫᓐᓇ 
ᐃᓕᓐᓂᐊᖅᑐᑦ ᐅᓐᓄᒃᑯᑦ ᐊᒻᒪᓗ ᐱᓇᓱᐊᕈᓯᐅᑉ 
ᓄᓐᖑᐊᓂ ᐊᒻᒪᓗ ᐊᓯᖏᑦ 
ᑮᓇᐅᔭᓕᐅᕋᓱᐊᓐᖏᑦᑐᑦ ᐃᓕᓐᓂᐊᖅᑐᑦ ᓄᓇᕗᒻᒥ 
ᓯᓚᑦᑐᖅᓴᕐᕕᖕᒥ ᐊᑐᕈᒪᔭᕌᖓᒥᒃ ᓇᒧᑦ 
ᐊᐱᕆᔭᕆᐊᖃᖅᐹᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᓂᔅᑕ ᓇᑦᓯᖅ. 
 
ᐊᖓᔪᖅᑳᖅ ᐸᑎᖅ ᓇᑦᓯᖅ (ᑐᓵᔨᑎᒍᑦ): 
ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᖅᑲᓇᐃᔭᖅᑎᑦᑎᓐᓄᑦ 
ᖃᐅᔨᒋᐊᕈᓐᓇᖅᑐᑦ ᐊᒻᒪᓗ ᐊᑐᕈᓐᓇᖅᑐᑦ ᑕᐃᒃᑯᐊ 
ᐃᓱᒪᒃᓴᖅᓯᐅᕈᑕᐅᓕᕐᓗᑎᒃ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑕ ᓚᐃᑦᓯᑑᓐ. 
 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᐊᓯᐊᓄᑦ ᓄᑦᑎᕐᓂᐊᓕᕋᒪ. ᓄᓇᕗᒻᒥ 
ᐃᓕᓴᐃᔨᓐᖑᕆᐅᖅᓴᕐᓂᕐᒥᒃ ᐃᓕᓐᓂᐊᖅᑐᑦ. ᐊᒻᒪᓗ 
ᑐᑭᓯᐅᒪᓪᓗᖓ ᑕᒪᒃᑯᓂᖓ ᐱᐅᔪᐊᓗᖕᓂᒃ 
ᓴᖅᑭᔮᖅᑎᑦᑎᖃᑦᑕᕐᒪᑕ ᐃᓕᓐᓂᐊᕈᑎᒃᓴᓂᒃ. 
ᐅᓄᖅᓯᕙᓪᓕᐊᑎᑕᐅᓇᓱᖕᒪᑕ ᐃᓕᓴᐃᔩᑦ 
ᐃᓕᓐᓂᐊᖅᑎᑕᐅ-ᐃᓕᓴᐃᔨᒃᓴᐃᑦ, 
ᐃᓕᓴᐃᔨᓐᖑᕐᓂᐊᖅᑐᓪᓗ. ᑭᓇᓕ 
ᓯᕗᒃᑲᖅᑕᖅᑎᒋᔭᐅᕙ ᑭᓇᓗ 
ᓴᖅᑭᔮᖅᑎᑦᑎᒃᑲᓐᓂᕋᓱᒐᔭᖅᐸ ᓯᓚᑦᑐᖅᓴᕐᕕᒃᑯᑦ 
ᐅᕝᕙᓘᓐᓃᑦ ᐃᓕᓐᓂᐊᖅᑐᓕᕆᔨᒃᑯᑦ? 
ᑕᑯᖃᑦᑕᖅᓯᒪᓪᓗᖓᓗ ᓄᓇᕗᒻᒥ ᐃᓕᓴᐃᔩᑦ 
ᑲᑐᔾᔨᖃᑎᒌᖏᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᓂᔅᑕ ᓇᑦᓯᖅ. 
 
ᐊᖓᔪᖅᑳᖅ ᐸᑎᖅ ᓇᑦᓯᖅ (ᑐᓵᔨᑎᒍᑦ): 
ᖁᔭᓐᓇᒦᒃ, ᐃᒃᓯᕙᐅᑖᖅ. ᒥᔅ ᒨᓐᔅᒎᖅ 
ᑭᐅᓂᐊᖅᑕᖓ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ ᒨᓐᔅ. 
 
ᒨᓐᔅ: ᖁᔭᓐᓇᒦᒃ, ᐃᔅᓯᕙᐅᑖᖅ. (ᑐᓵᔨᑎᒍᑦ) ᖁᔭᓐᓇᒦᒃ, 
ᐃᒃᓯᕙᐅᑖᖅ. ᒫᓐᓇᐅᔪᖅ ᑕᐃᓐᓇ 
ᐃᓕᓴᐃᔨᓐᖑᕆᐅᖅᓴᕐᓂᕐᒧᑦ ᐃᓕᓐᓂᐊᕈᑏᑦ 
ᑲᔪᖏᖅᓴᐅᑎᑎᒎᖅᑎᑕᐅᖃᑦᑕᖅᑐᑦ 
ᐱᔪᓐᓇᖅᓯᔭᕌᖓᒥᒃ. ᐊᒻᒪᓗ ᐃᖅᑲᓇᐃᔭᖅᑎᕗᑦ 
ᑖᔅᓱᒥᖓ ᐱᓕᕆᐊᓖᑦ ᑕᐃᒪᐃᑦᑐᓕᕆᖃᑦᑕᖅᑐᑦ. 
 
ᒫᓐᓇ ᑎᓴᒪᓂᒃ ᐱᓕᕆᔨᑕᓕᒃ ᑐᓴᐅᒪᔾᔪᑎᓕᕆᓂᕐᒥᒃ 
ᐃᖅᑲᓇᐃᔭᖅᑐᑦ ᓯᓚᑦᑐᖅᓴᕐᕕᖕᒥ 
ᓂᐅᕐᕈᑎᖃᕋᓱᐊᖅᑎᓂᒃ ᐃᓛᒃ ᓂᐅᕐᕈᑎᖃᕋᓱᐊᓲᑦ. 
ᐋᖅᑭᒃᓱᕙᒃᖢᑎᒃ ᑕᒪᒃᑯᓂᖓ ᓴᖅᑭᑕᐅᔪᒃᓴᓂᑦ 
ᐃᓕᓐᓂᐊᕈᑎᒃᓴᓕᕆᔪᑦ ᐃᓚᓕᐅᒃᖢᒍ 
ᐃᓕᓴᐃᔨᓐᖑᕆᐅᖅᓴᕐᓂᕐᒥᒃ ᐃᓕᓐᓂᐊᕈᑏᑦ. 
 
ᑕᐃᒪᓐᓇ ᓴᖅᑭᔮᖅᑎᑦᑎᒃᑲᓐᓂᕋᓱᖃᑦᑕᖅᑐᒍᑦ  
ᐃᓕᓐᓂᐊᕈᑎᒃᓴᐃᑦ ᑭᓲᖕᒪᖔᖏᑦ 
ᑕᐃᒪᐃᑦᑐᓕᕆᔨᐅᔪᑦ ᑐᓴᐅᒪᔾᔪᑎᓕᕆᔨᒃᑯᑦ  

ᐃᓗᐊᓃᑦᑐᑦ ᑕᐅᒃᑯᓂᖓ ᐱᓕᕆᐊᖄᓲᑦ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑕ ᓚᐃᑦᓯᑑᓐ. 
 
ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᐊᒻᒪᓗ ᐃᓕᓴᐃᔨᓐᖑᕆᐅᖅᓴᓂᕐᒧᑦ ᑐᕌᖓᔪᑦ. 
ᖃᓄᐃᑦᑐᓂᒃ ᒪᓕᒐᓂᒃ ᒪᓕᖃᑦᑕᖅᐸᑦ 
ᐃᓕᓐᓂᐊᕈᒪᒍᑎᒃ ᐃᓕᓴᐃᔨᓐᖑᕆᐅᖅᓴᕐᓂᕐᒥᒃ? 
ᐊᒻᒪᓗ ᐃᓕᓐᓂᐊᕐᕕᐊᓗᖕᒥ ᐃᓕᓐᓂᐊᖅᑐᑦ 
ᖃᔅᓯᓂᒃ ᐊᕐᕌᒍᖃᓕᕌᖓᒥᒃ 
ᐃᓱᒪᓕᐅᓕᓲᖑᕙᑦᑭᓱᓐᖑᕐᓂᐊᕐᒪᖔᕐᒥᓂᒃ? ᐊᒻᒪᓗ 
ᐃᓕᓐᓂᐊᕈᑎᒃᓴᐃᑦ ᑕᒪᒃᑯᐊ ᐊᔾᔨᒌᓐᖏᑦᑑᖕᒪᑕ 
ᓲᕐᓗ ᐃᓕᓴᐃᔨᓐᖑᕈᒪᒍᓂ ᐅᑯᓂᖓᖔᖅ 
ᐃᓕᓐᓂᐊᕋᔭᖅᑐᖅ. ᖁᔭᓐᓇᒦᒃ, ᐃᒃᓯᕙᐅᑖᖅ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᓂᔅᑕ ᓇᑦᓯᖅ. 
 
ᐊᖓᔪᖅᑳᖅ ᐸᑎᖅ ᓇᑦᓯᖅ (ᑐᓵᔨᑎᒍᑦ): 
ᖁᔭᓐᓇᒦᒃ, ᐃᒃᓯᕙᐅᑖᖅ. ᐱᕙᓪᓕᐊᔾᔪᓯᕐᓂᒃ ᐃᒃᑯᐊ 
ᐊᑐᖃᑦᑕᕆᐊᓖᑦ. ᐃᓗᓕᑯᓘᔭᖏᓐᓂᒃ ᓇᓗᒐᒪ. ᒥᔅ 
ᒨᓐᔅ ᑭᐅᖁᕙᕋ ᑖᔅᓱᒧᖓ ᐊᐱᖅᑯᒻᒧᑦ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ ᒨᓐᔅ. 
 
ᒨᓐᔅ: ᖁᔭᓐᓇᒦᒃ, ᐃᔅᓯᕙᐅᑖᖅ. (ᑐᓵᔨᑎᒍᑦ) 
ᖃᐅᔨᒪᔪᒃᓴᐅᕗᓯ ᒫᓐᓇ ᑐᑭᓯᐅᒪᖃᑎᒌᖕᓂᕐᒧᑦ 
ᐊᖏᕈᑎᓂᒃ ᐊᑎᓕᐅᖃᑎᖃᓚᐅᕋᑦᑕ 
ᓯᓚᑦᑐᖅᓴᕐᕕᕐᔪᐊᕐᓂᒃ. ᓯᕗᓪᓕᖅᐹᖑᓂᐊᖅᑐᖅ 
ᐃᓕᓴᐃᔨᓐᖑᕆᐅᖅᓴᕐᓂᕐᒥᒃ ᐃᓕᓐᓂᐊᕈᑦ. 
 
ᐃᖅᑲᓇᐃᔮᑦᑕ ᐃᓚᒋᔭᖓᑦ ᕿᒥᕐᕈᓇᒃᖢᑕ 
ᖃᓄᐃᑦᑐᓂᒃ ᐃᓕᓐᓂᐊᖅᓯᒪᔭᕆᐊᖃᕐᒪᖔᑦ.  
ᑖᓐᓇᓕ ᑕᐅᕗᖓᓕᒫᖅ ᐱᓕᕆᐊᕆᔭᕗᑦ. ᐊᒻᒪ  

ᒫᓐᓇᓗ ᐊᖏᕈᑎᓕᕆᒐᑦᑕ ᐃᓗᓕᑯᓘᔭᖏᓐᓂᒃ 
ᐱᓯᒪᓐᖏᑦᑐᒍᑦ ᓱᓕ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑕ ᓚᐃᑦᓯᑑᓐ. 
 
ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᒫᓐᓇ ᐃᓕᓴᐃᔨᓐᖑᕆᐅᖅᓴᓂᕐᒥᒃ ᐃᓕᓐᓂᐊᕈᒪᔪᑦ 
ᖃᓄᐃᑦᑐᓂᒃ ᒪᓕᒋᐊᖃᕋᔭᖅᐸᑦ? 
ᒪᓕᑐᐃᓐᓇᕐᓂᐊᖅᑐᒃᓴᐅᓪᓗᑎᒃ 
ᑐᑭᓯᐅᒪᖃᑎᒌᖕᓂᕐᒧᑦ ᐊᖏᕈᑎᓂᒃ. ᒫᓐᓇ ᑕᐃᒃᑯᐊ 
ᖃᓄᐃᑦᑐᓂᒃ ᐃᓕᓐᓂᐊᖅᓯᒪᓗᑎᒃ 
ᐃᓕᓴᐃᔨᓐᖑᕆᐅᖅᓴᕈᓐᓇᖅᐸᑦ ᐊᒻᒪᓗ ᖃᔅᓯᓂᒃ 
ᖁᕝᕙᓯᓐᓂᓕᖕᓂᑦ ᐃᓕᓐᓂᐊᖅᓯᒪᔭᕆᐊᖃᖅᐸᑦ 
ᐃᓱᒪᓕᐅᓚᐅᓐᖏᓐᓂ, ᐃᓛᒃ 
ᐃᓱᒪᓕᐅᕋᓱᓕᕐᓂᐊᕈᑎᒃ 
ᐃᓕᓴᐃᔨᓐᖑᕆᐅᖅᓴᕐᓂᕐᒧᑦ? ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᓂᔅᑕ ᓇᑦᓯᖅ. 
 
ᐊᖓᔪᖅᑳᖅ ᐸᑎᖅ ᓇᑦᓯᖅ (ᑐᓵᔨᑎᒍᑦ): 
ᖁᔭᓐᓇᒦᒃ, ᐃᒃᓯᕙᐅᑖᖅ. ᒥᔅ ᒨᓐᔅ ᑭᐅᓂᐊᕐᒪᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ ᒨᓐᔅ. 
 
ᒨᓐᔅ: ᖁᔭᓐᓇᒦᒃ, ᐃᒃᓯᕙᐅᑖᖅ. (ᑐᓵᔨᑎᒍᑦ) 
ᖁᔭᓐᓇᒦᒃ, ᐃᒃᓯᕙᐅᑖᖅ. ᒫᓐᓇᐅᔪᖅ 
ᐃᓕᓴᐃᔨᓐᖑᕆᐅᖅᓴᒧᑦ ᐃᓕᓐᓂᐊᕈᒪᔪᑦ ᕆᔭᐃᓇᒥ 
ᓯᓚᑦᑐᖅᓴᕐᕕᓂᒃᑯᐊ ᑕᐃᒃᑯᐊ 
ᐃᖅᑲᓇᐃᔭᖃᑎᒋᒐᑦᑎᒃᑯᑦ ᐊᒻᒪᓗ 65%-ᓂᒃ 
ᖃᐅᔨᒪᓂᖏᑦ ᑕᕝᕙᓐᖓᑦ ᐱᒋᐊᕆᐊᓖᑦ 
ᐃᓕᓐᓂᐊᕐᕕᐊᓗᖕᒦᒃᖢᑎᒃ ᐊᒻᒪᓗ 
ᐃᓕᓐᓂᐊᕈᓐᓇᖅᑕᖏᑦ ᑕᐃᒃᑯᐊ 
ᓯᓚᑦᑐᖅᓴᕐᕕᕐᔪᐊᒧᑦ ᓇᓗᓇᐃᔭᖅᑕᐅᓯᒪᔪᑦ 
ᖁᑦᑎᓐᓂᖃᕐᓗᑎᑦ 12 ᐊᒻᒪᓗ 65 ᐳᓴᖏᓐᓂᒃ  
ᐊᔪᓐᖏᓐᓂᖃᕐᓗᑎᒃ ᐊᑦᑎᓐᓂᖅᐹᓂ.  

ᑕᐃᒪᐃᓕᖓᖃᑦᑕᖅᑐᒍᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑕ ᓚᐃᑦᓯᑑᓐ. 
 
ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᓯᕗᒧᐊᒃᐸᓪᓕᐊᓗᖓ ᐊᑐᓕᖁᔭᐅᓕᐅᕈᒪᒋᓪᓗᖓ. 
ᑖᓐᓇ ᒥᓂᔅᑕ ᐃᓱᒪᒃᓴᖅᓯᐅᕈᑎᖃᕈᓐᓇᖅᐹ 
ᐃᓕᓐᓂᐊᖅ ᐃᓐᓇᕐᓂᒃ ᐃᓕᓐᓂᐊᕐᕕᖕᒥ ᐃᓕᓴᐃᔩᑦ 
ᐃᓕᓐᓂᐊᕐᕕᐊᓗᖕᒧᐊᖃᑦᑕᕐᓗᑎᒃ 
ᐃᓱᒪᓕᐅᕈᓐᓇᕐᓂᐊᕐᒪᑕ ᐃᒪᐃᑦᑐᓂᒃ ᐃᓕᓐᓂᐊᕈᕕᑦ 
ᐃᒪᐃᑦᑐᓐᖑᕈᓐᓇᖅᑐᑎᑦ, ᐃᒪᐃᑦᑐᓄᑦ 
ᐃᓕᓐᓂᐊᒃᑲᓐᓂᕈᓐᓇᖅᑐᑎᑦ?  
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᓂᔅᑕ ᓇᑦᓯᖅ. 
 
ᐊᖓᔪᖅᑳᖅ ᐸᑎᖅ ᓇᑦᓯᖅ (ᑐᓵᔨᑎᒍᑦ): 
ᖁᔭᓐᓇᒦᒃ, ᐃᒃᓯᕙᐅᑖᖅ. ᖃᓄᖅᑑᕈᑎᒃᓴᐃᑦ ᑕᐃᓐᓇ 
ᐃᓱᒪᒃᓴᖅᓯᐅᕈᑎᒋᓂᐊᖅᐸᕋ. ᒪᒃᑯᒃᑐᑦ 
ᐱᔭᕇᖅᐸᓪᓕᐊᒍᒪᒐᑦᑎᒃᑯᑦ ᓯᕗᓂᒃᓴᑦᑎᓐᓂ ᐊᒻᒪᓗ 
ᑕᐃᒪᐃᓕᐅᕋᓱᒃᑐᒍᑦ ᒪᒃᑯᒃᑐᑦ ᑕᒪᒃᑯᓄᖓ 
ᐃᓯᖅᐸᓪᓕᐊᖁᓪᓗᒋᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑕ ᓚᐃᑦᓯᑑᓐ. 
 
ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᐊᒻᒪᓗ ᖁᔭᓐᓇᒦᖅᖢᑎᑦ. ᐊᓯᐊᓄᑦ. ᐃᖅᑲᓇᐃᔮᑦ 
ᓄᓇᕗᒻᒥ ᐅᓄᖅᑐᑦ ᐊᖁᔾᔪᑎᖃᕆᐊᖃᓲᖑᖕᒪᑕ 
ᖁᑦᑎᓐᓂᓕᒻᒥᓘᓐᓃᑦ 5-ᒥᓪᓘᓐᓃᑦ 
ᐊᑦᑎᕐᓂᖅᐹᖓᓂᒃ ᐱᖃᕐᓗᑎᒃ. ᓯᓚᑦᑐᖅᓴᕐᕕᒃᑯᑦ 
ᖃᖓ ᐃᑲᔪᕆᐊᕐᓂᐊᖅᐸᑦ ᓄᓇᕗᒻᒥᐅᑦ 
ᐊᖁᔾᔪᑎᑖᕋᓱᒃᑐᓂᒃ ᐊᒻᒪᓘᓐᓃᑦ ᖁᕝᕙᓯᓐᓂᖅᓴᓂᒃ 
ᓲᕐᓗᒃ ᑕᐃᒃᑯᐊ ᓄᓇᓯᐅᑎᕐᔪᐊᑦ ᐊᖁᑕᐅᒋᐊᓖᑦ? 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᓂᔅᑕ ᓇᑦᓯᖅ. 
 

ᐊᖓᔪᖅᑳᖅ ᐸᑎᖅ ᓇᑦᓯᖅ: ᖁᔭᓐᓇᒦᒃ, 
ᐃᒃᓯᕙᐅᑖᖅ. ᑕᐃᑲᓂ ᑕᐃᒪ ᑲᖏᖅᓯᓂᕐᒥ 
ᐃᓕᓐᓂᐊᑎᑦᑎᔨᐅᖃᑦᑕᖅᑐᖅ ᖃᐅᔨᒪᔪᖓ 
ᓴᓪᓕᒨᓚᐅᖅᓯᒪᓪᓗᓂ ᓇᐅᔮᓄᓪᓗ ᐃᒡᓗᒑᕐᔪᖕᒧᓪᓗ 
ᖃᒪᓂᑦᑐᐊᕐᒨᓚᐅᖅᓯᒪᔪᖅ. ᑕᒪᓐᓇ ᐱᓕᕆᐊᕆᔭᕗᑦ 
ᐃᒃᓯᕙᐅᑖᖅ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑕ ᓚᐃᑦᓯᑑᓐ. 
 
ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᑖᓐᓇ ᒥᓂᔅᑕ ᑕᒪᑐᒥᖓ ᐅᓂᒃᑲᐅᓯᖃᒃᑲᓐᓂᕐᓕ 
ᖃᓄᐃᓕᐅᖃᑦᑕᖅᐸᑦ ᓄᓇᓕᖕᓄᑦ ᑕᐃᓐᓇ 
ᐃᓕᓴᐃᔨ ᐳᓛᕆᐊᕌᖓᒥᒃ. ᐊᒻᒪᓗ ᐊᓯᖏᓐᓄᑦ 
ᓄᓇᓕᖕᓄᑦ ᐳᓛᕆᐊᕐᓂᐊᖅᐹ? ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᓂᔅᑕ ᓇᑦᓯᖅ. 
 
ᐊᖓᔪᖅᑳᖅ ᐸᑎᖅ ᓇᑦᓯᖅ: ᖁᔭᓐᓇᒦᒃ, 
ᐃᒃᓯᕙᐅᑖᖅ. ᐃᒃᓯᕙᐅᑖᖅ, ᒫᓐᓇᐅᓕᖅᑐᑦ ᑕᐃᒃᑯᐊ 
ᐳᓪᓚᓅᑦᑕᖅᑐᐃᑦ ᓄᖅᑲᕈᑕᐅᖃᑦᑕᖅᑐᐃᑦ 
ᓄᖅᑲᖅᑕᐅᑎᖏᓐᓂᒃ. ᑕᐃᒪᐃᑦᑐᓂᒃ 
ᐃᓕᓐᓂᐊᖅᑎᑦᑎᖃᑦᑕᖅᑐᖅ ᑕᐃᒃᑯᐊᓗ 
ᐃᓕᓐᓂᐊᖅᑎᑕᖏᑦ ᒪᑯᓂᖓ ᓱᕈᓯᖅᑕᐅᑎᓄᑦ 
ᐃᓕᓐᓂᐊᕐᕖᑦ ᕙᓯᖏᓐᓂᒃ ᐱᐊᓂᒃᑳᖓᑕ 
ᐊᖁᒍᓐᓇᖅᓯᖃᑦᑕᖅᑐᐃᑦ. ᐃᒃᓯᕙᐅᑖᖅ, ᖁᔭᓐᓇᒦᒃ.  
 
ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑕ ᓚᐃᑦᓯᑑᓐ. 
 
ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, 
ᐄ, ᖁᕕᐊᓇᖅ ᑕᐃᓐᓇ ᐃᑲᔪᖃᑦᑕᕐᒪᑦ 
ᐊᖁᔾᔪᑎᑖᖃᑦᑕᕈᓐᓇᕐᓂᐊᕐᒪᑕ ᐊᖏᓂᖅᓴᓂᓪᓗ 
ᐊᖁᑦᑐᓐᓇᖅᓯᓗᑎᒃ. ᖃᖓ ᓯᓚᑦᑐᖅᓴᕐᕕᒃᑯᑦ 
ᑕᒪᑐᒥᖓ ᐱᓕᕆᐊᖃᒃᑲᓐᓂᕈᓐᓇᕐᓂᐊᖅᐸᑦ 
ᐊᖁᔾᔪᑎᑖᕋᓱᖃᑦᑕᕈᓐᓇᕐᓂᐊᕐᒪᑕ ᑕᖅᑲᒃᑯᐊ 
ᓄᓇᕗᒻᒥᐅᑕᐃᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᓂᔅᑕ ᓇᑦᓯᖅ. 
 
ᐊᖓᔪᖅᑳᖅ ᐸᑎᖅ ᓇᑦᓯᖅ: ᖁᔭᓐᓇᒦᒃ, 
ᐃᒃᓯᕙᐅᑖᖅ. ᒫᓐᓇ ᑕᒪᓐᓇ ᐊᐱᖅᑯᑎᒋᔭᖓ  
ᕿᒥᕐᕈᐊᖅᑕᕗᑦ. ᖃᖓᓪᓚᕆᒃ ᐱᒋᐊᓪᓚᕆᓛᕐᒪᖔᑦᑕ 
ᓱᓕ ᐅᑉᓗᖓᓂ ᐋᖅᑭᒃᓯᒪᓐᖏᓐᓇᑦᑕ ᑭᓯᐊᓂ 
ᑕᒪᑐᒧᖓ ᐸᕐᓇᒃᑐᒍᑦ.  

ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑕ ᒪᐃᓐ. 
 
ᒪᐃᓐ: ᒪᓐᓇ, ᐃᒃᕼᐃᕙᐅᑖᖅ. ᐱᕕᖃᖅᑎᓐᓇ’ᒪ ᒪ’ᓇ 
ᓇᐃᓈᕆᐊᕐᓂᐊᖅᐸᒃᑲ ᐊᐱᖅᑯᑎᒃᑲ. ᒥᓂᔅᑕ 
ᐅᑉᓛᑦᓯᐊᖅ.  
 
ᐅᐊᑦᓯᐊᖅ ᐱᓕᕆᔩᑦ ᒥᒃᕼᐋᓄᑦ ᒥᓂᔅᑕ 
ᐅᖃᒐᔮᓚᐅᕐᒪᑦ ᐅᑯᐊ ᐃᖅᑲᓇᐃᔭᑲᐃᓐᓇᖃᑦᑕᖅᑐᑦ 
ᐃᖢᐃᒋᔭᐅᐸᓗᒃᖢᑎᒃ. ᐅᑯᐊ ᓄᓇᕗᒻᒥ 
ᐃᒡᓗᓕᕆᔨᕐᔪᐊᒃᑯᑦ ᑯᐊᐳᕇᓴᓐ ᐃᒻᒥᒍᑦ 
ᐱᓕᕆᔨᒥ’ᓂᒃ ᐅᐊᑦᓯᕼᐅᐊᓕᖅᖢᑎᒃ. 
ᐅᖃᐅᕼᐃᖃᓗᕿᓚᐅᕐᒪᑕ ᑕᒪᓐᓇ ᓯᓚᑦᑐᖅᓴᕐᕕᒃ. 
(ᑐᓵᔨᑎᒍᑦ) ᑖᒃᑯᐊᖃᐃ ᓯᓚᑦᑐᖅᓴᕐᕕᒃᑯᑦ 
ᐃᖅᑲᓇᐃᔭᖅᑐᓕᕆᑖᕈᒪᓂᐊᖅᐸᑦ ᓯᓚᑦᑐᖅᓴᕐᕕᒃᑯᑦ 
ᐃᓗᐊᓃᓐᓂᐊᖅᑐᒥᒃ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᓂᔅᑕ ᓇᑦᓯᖅ. 
 
ᐊᖓᔪᖅᑳᖅ ᐸᑎᖅ ᓇᑦᓯᖅ: ᖁᔭᓐᓇᒦᒃ, 
ᐃᒃᓯᕙᐅᑖᖅ. ᐊᔪᓐᖏᑎᑕᐅᒍᑦᑕ 
ᐄᖑᓪᓚᕆᒐᔭᖅᑐᖅ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑕ ᒪᐃᓐ. 
 
ᒪᐃᓐ: ᒪ’ᓇ, ᐃᒃᕼᐃᕙᐅᑖᖅ. (ᑐᓵᔨᑎᒍᑦ): 
ᑲᔪᖏᖅᓴᑐᐃᓐᓇᖅᐸᕋ ᑖᓐᓇ ᒥᓂᔅᑕᕆᔭᐅᔪᖅ 
ᑕᒪᓐᓇ ᕿᒥᕐᕈᓇᖁᓪᓗᒍ. ᐅᑯᐊ 
ᐃᖅᑲᓇᐃᔭᖅᑐᓕᕆᓂᕐᒧᑦ ᑐᕌᖓᔪᑦ 
ᓇᐃᓪᓕᑎᖅᓯᒪᔪᑦ ᐅᖃᖅᓯᒪᖕᒪᑕ 35%-ᒎᖅ 
ᐃᓄᖃᓐᖏᑦᑐᑦ. ᐄ, ᐃᓕᓴᐃᔨᓂᒃ 
ᓄᖅᑲᖅᓴᕋᐃᖃᑦᑕᓗᐊᖅᑰᕐᒪᑦ 
ᐊᑲᐅᓐᖏᓕᐅᕈᑎᓪᓚᕆᒃ ᑖᓐᓇ. ᑕᐃᒪᐃᑦᑑᖕᒪᑦ 
ᑕᒪᓐᓇ ᕿᒥᕐᕈᓇᒃᑕᐅᖁᔭᕋ ᓯᓚᑦᑐᖅᓴᕐᕕᒃᑯᓐᓄᑦ. 
ᑖᒃᑯᐊ ᐱᖃᑎᒋᓗᒋᑦ ᐃᖅᑲᓇᐃᔭᖅᑐᓕᕆᔨᑖᓵᑦ.  
ᐱᕐᔪᐊᒻᒪᕆᐊᓗᒃ ᑕᐃᒃᑯᐊ ᐃᓐᓄᒃᑕᐅᓗᑎᒃ 
ᐃᓄᖃᓐᖏᑦᑐᑦ ᒫᓐᓇ ᐃᖅᑲᓇᐃᔮᑦ. 
 

ᐅᖃᐅᓯᕆᔪᒪᓕᕐᒥᔭᕋᐅᓇ ᒪᑉᐱᖅᑐᒐᖅ 21, ᓇᐅᔮᓂ 
ᐅᖁᒪᐃᑦᑐᓂᒃ ᐊᖁᒍᓐᓇᕐᓂᕐᒧᑦ ᐃᓕᓐᓂᐊᕈᑎᖏᑦ 
ᐱᖃᑎᒋᓪᓗᒋᑦ ᑭᕙᓪᓕᕐᒥ ᐃᓄᐃᑦ ᑲᑐᔾᔨᖃᑎᒌᖏᑦ 
ᐊᒻᒪᓗ ᐊᕗᖓᐅᔨᓯᒪᔪᑦ ᑮᓇᐅᔭᑦ ᒪᑉᐱᕐᓗᒍ 
ᑕᑯᓐᖏᑦᑐᖓ ᓇᓂ ᑕᐃᒪᐃᑦᑐᓂᒃ 
ᐃᓕᓐᓂᐊᖅᑎᑦᑎᓂᐊᕐᒪᖔᑦ. (ᑐᓵᔨᑎᒎᕈᓐᓃᖅᑐᖅ) 
ᐊᐱᕆᕼᐅᐊᖅᖢᖓ ᒪ’ᓇ, ᐃᒃᕼᐃᕙᐅᑖᖅ. 
 
ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᓂᔅᑕ ᓇᑦᓯᖅ. 
 
ᐊᖓᔪᖅᑳᖅ ᐸᑎᖅ ᓇᑦᓯᖅ: ᖁᔭᓐᓇᒦᒃ, 
ᐃᒃᓯᕙᐅᑖᖅ. (ᑐᓵᔨᑎᒍᑦ) ᓄᓇᕗᑦ ᓯᓚᑦᑐᖅᓴᕐᕕᒃᑯᑦ 
ᑭᕙᓪᓕᕐᒥ ᐃᖅᑲᓇᐃᔭᖃᑎᖃᖅᑐᑦ ᐅᖁᒪᐃᑦᑐᓂᒃ 
ᐊᖁᒋᐅᖅᓴᕐᓂᕐᒥᒃ ᐊᖁᓐᓂᕐᒥᓪᓗ ᖁᑦᑎᖕᓂᓖᑦ 1, 
2, ᐊᒻᒪᓗ 3-ᓂᒃ 
ᐃᓕᓐᓂᐊᖅᑎᑦᑎᖃᑦᑕᕈᓐᓇᕐᓂᐊᕐᒪᑕ ᑭᕙᓪᓕᕐᒥ. 
 
ᖁᑦᑎᓐᓂᓖᑦ 1-ᒥ ᐊᖁᒋᐅᖅᓴᕐᓂᖅ ᑲᖏᖅᖠᓂᕐᒥ 
7, ᒪᕐᕉᒃ ᐊᒧᓪᓗᑎᒃ ᐊᑕᐅᓯᖅ ᐊᓂᒍᐃᓐᖏᖦᖢᓂ 
ᐊᒻᒪᓗ ᓱᕈᓯᖅᑕᐅᑎᓂᒃ ᐊᖁᒍᓐᓇᕐᓂᕐᒥᒃ 
ᐃᓕᓐᓂᐊᖅᑐᖃᓚᐅᕆᓪᓗᓂ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑕ ᒪᐃᓐ. 
 
ᒪᐃᓐ: ᒪ’ᓇ, ᐃᒃᕼᐃᕙᐅᑖᖅ. (ᑐᓵᔨᑎᒍᑦ) ᑕᐃᒪ 
ᐸᕐᓇᐅᓯᐅᖅᓯᒪᕕᓰ ᓇᓕᐊᖕᓄᑦ ᓄᓇᓕᖕᓄᑦ 
ᑕᐃᒪᐃᑦᑐᓂᒃ ᐃᓕᓐᓂᐊᖅᑐᖃᓛᕐᒪᖔᑦ? 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᓂᔅᑕ ᓇᑦᓯᖅ. 

ᐊᖓᔪᖅᑳᖅ ᐸᑎᖅ ᓇᑦᓯᖅ: ᖁᔭᓐᓇᒦᒃ, 
ᐃᒃᓯᕙᐅᑖᖅ. (ᑐᓵᔨᑎᒍᑦ) ᕼᐊᒻᓚᒃᑯᓐᓂᑦ 
ᐃᖅᑲᓇᐃᔭᖃᑎᖃᖃᑦᑕᕐᒥᔪᒍᑦ 
ᐃᖅᑲᓇᐃᔮᖅᑖᕈᒪᔫᒐᓗᐊᓂᒃᑯᐊ ᐊᖁᔾᔪᑎᓂᒃ ᐃᓛᒃ 
ᒪᑯᓂᖓ ᐊᖁᔾᔪᑎᖏᑦ ᐊᑐᕈᓐᓇᓐᖏᒻᒪᑕ ᒪᑯᓄᖓ 
ᐊᓇᖅᑕᐅᑎᓄᑦ ᒥᓪᓗᐊᕈᑎᓄᓪᓗ. ᕼᐊᒻᓚᒃᑯᓐᓂ 
ᐃᖅᑲᓇᐃᔭᖃᑎᖃᖃᑦᑕᖅᑐᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑕ ᒪᐃᓐ. 
 
ᒪᐃᓐ: ᒪ’ᓇ, ᐃᒃᕼᐃᕙᐅᑖᖅ. ᖃᓄᖅ ᐊᕐᕕᐊᓂᑦ 
ᕼᐊᒻᓚᒃᑯᑦ ᐊᖏᕈ’ᒥᒃ ᐊᑎᓕᐅᖃᑎᒋᓚᐅᖅᕼᐃᐅᒃ 
ᐃᒻᒥᒍᒥᐊᖅ ᐱᓕᕆᓂᓘᔭᖃᑦᑖᕐᒪᑕ 
ᐃᓕᓐᓂᐊᖅᑐᓕᕆᓂᐅᑉ ᒥᒃᕼᐋᓄᑦ, 
ᐅᔭᕋᑦᑕᕆᐊᕐᓂᐅᑉ ᒥᒃᕼᐋᓄᑦ. ᑕᐃᑲᓂ ᐊᓪᓛᑦ 
ᐱᓕᕆᓚᐅᖅᕼᐃᒪᒐᒪ ᐃᓕᑕᕆᓚᐅᖅᕼᐃᒪ’ᒪᔾᔪᒃ 
ᐱᓕᕆᐊᒃᕼᐊᖅᑖᕈᑕᐅᔫᓪᓗᐊᕐᓂᖓ 
ᑲᑎᖃᑎᒋᓇᔭᖅᐸᒋᑦ ᐊᒻᒪ ᐊᖏᖃᑎᒌᔾᔪᒻᒥᒃ 
ᕼᐅᓇᒥᑭᐊᖅ ᐃᑲᔪᕋᔭᖅᑑᒐᓗᐊᖅ. 
ᐃᑲᔪᓪᓚᕆᒐᔭᖅᑑᒐᓗᐊᖅ ᑕᐃᒃᑯᓄᖓ. 
ᐅᖃᐅᕼᐃᒃᕼᐊᑐᐃᓐᓇᖅ.   
 
(ᑐᓵᔨᑎᒍᑦ) ᒪᑉᐱᖅᑐᒐᖅ 11 ᐅᑯᓇᓂ 
ᐱᓕᕆᐊᖑᓂᐊᖅᑐᑦ ᐃᓗᓕᖏᑦ, 
ᐅᖃᖅᓯᒪᔪᖅᑕᖃᕐᒪᑦ ᓄᓇᓕᖕᓂ ᐃᓕᓐᓂᐊᕐᕖᑦ, 
ᑕᐃᒃᑯᐊ ᐃᓐᓇᕐᓄᑦ ᐃᓕᓐᓂᐊᕐᕖᑦ 
ᐊᓯᔾᔨᖅᑕᐅᕙᓪᓕᐊᔪᒪᒻᒪᑕ ᐊᐅᓚᔾᔪᑏᓪᓗ 
ᒪᑭᒪᐅᑏᓪᓗ ᑮᓇᐅᔭᖃᑎᖏᑦᑕ ᐃᓗᐊᓃᖦᖢᑎᒃ. 
ᖃᐅᔨᓴᖅᑕᐅᓚᐅᖅᑳᕐᓗᑎᐅᔭᕆᐊᖃᕐᓂᐊᖅᑐᑦ 
ᐊᒻᒪᓗ ᑐᑭᒧᐊᕈᑎᒃᓴᓂᒃ ᐋᖅᑭᒃᓱᐃᓗᑎᒃ 
ᐊᓯᔾᔨᖅᑕᐅᕙᓪᓕᐊᔪᑦ ᑐᖏᓕᕇᖅᓱᖅᑕᐅᓂᐊᕐᒪᑕ. 
ᑕᒪᑐᒪᓂ ᓯᕗᓪᓕᐅᔾᔭᐅᓯᒪᓐᖏᖦᖢᓂ.  
 
ᑐᑭᓯᓇᖅᓯᑎᑕᐅᒃᑲᓐᓂᖁᔭᕋᐅᓇ ᖃᐅᔨᒪᒐᒪ 
ᐃᓚᖓᑦ ᓇᓖᕌᕈᑦ ᐊᒻᒪᓗ ᓯᕗᓪᓕᐅᔾᔭᐅᓯᒪᔪᖅ 
ᑲᖏᖅᖠᓂᕐᒥ ᓴᓇᔨᒃᓴᓐᖑᕆᐅᖅᓴᕐᓂᕐᒧᑦ 
ᐃᓕᓐᓂᐊᕐᕕᒃ ᑕᕝᕙᓃᖃᑕᐅᖕᒪᑦ. ᓄᓇᓕᖕᓂ  
ᐃᓐᓇᕐᓄᑦ ᐃᓕᓐᓂᐊᕐᕕᒃ ᓲᕐᓗᓕ ᖁᔭᓇ 
ᐅᓇᖔᖑᓂᐊᕐᒪᑦ, ᓲᕐᓗ ᐃᓱᒪᒋᔭᐅᓐᖏᓗᐊᕐᒪᑕ 
ᐊᕕᒃᑐᖅᓯᒪᔪᑦ ᑕᐃᒃᑯᐊ ᓇᔪᒐᐅᖃᑦᑕᖅᑐᑦ  

ᐱᓗᐊᓐᖑᐊᖅᑰᕐᒪᑕ. 
 
ᖃᓄᐃᑦᑐᓂᒃ ᐸᕐᓇᐅᑎᖃᕐᒪᖔᔅᓯᓐᓂᒃ 
ᐅᓂᒃᑳᕐᕕᐅᒃᑲᓐᓂᕈᒪᔪᖓ. ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᓂᔅᑕ ᓇᑦᓯᖅ. 
 
ᐊᖓᔪᖅᑳᖅ ᐸᑎᖅ ᓇᑦᓯᖅ (ᑐᓵᔨᑎᒍᑦ): 
ᖁᔭᓐᓇᒦᒃ, ᐃᒃᓯᕙᐅᑖᖅ. ᖃᖓᑐᐃᓐᓇᖅ ᑕᐃᒫᒃ 
ᐊᐅᓚᔾᔭᐃᒋᐊᕈᑎᖃᓕᕋᐃᒐᑦᑕ ᐸᕐᓇᐅᑎᓂᒃ ᒪᓕᓲᑦ 
ᐊᒻᒪ ᐊᑭᑐᔪᖅᑐᕈᑎᔅᓴᓄᑦ ᐸᕐᓇᐃᔨᖃᖅᑐᒍᑦ 
ᐃᖅᑲᓇᐃᔮᖅᑖᖅᓯᒪᓕᖅᑐᖅ. ᐊᖏᔪᖅᑳᒧᑦ ᑖᓐᓇ 
ᑭᐅᔭᐅᒃᑲᓐᓂᖁᔭᕋᓗᐊᕋ. ᖁᔭᓐᓇᒦᒃ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᓱᕕᒐᖅ. 
 
ᓱᕕᒐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ 
ᐊᑭᑐᔪᓄᑦ ᐸᕐᓇᐃᔨᕗᑦ ᐱᔭᔅᓴᓕᕆᔾᔪᐊᕌᓘᓯᒪᔪᖅ 
ᑕᖅᑭᓂᒃ ᒪᕐᕉᓐᓂᒃ ᓄᓇᓕᖕᓂ ᐳᓚᕋᕈᓘᔭᖅᑐᓂ 
ᓄᓇᓕᓐᓂ ᐃᓐᓇᕐᓄᑦ ᐃᓕᓴᕕᓐᓂ ᕿᒥᕐᕈᓪᓗᓂ 
ᐃᑲᔪᖅᓯᑕᐅᑦᑎᐊᖅᐸᒃᑲ ᓄᓇᓕᓐᓂ ᒐᕙᒪᒃᑯᓐᓂ 
ᐱᔨᑦᑎᕋᖅᑎᑯᓐᓂᑦ ᐊᒻᒪ ᑮᓇᐅᔭᓕᕆᔨᒃᑯᓐᓂ 
ᖁᔭᒋᓯᒪᔭᕗᑦ. ᑖᒃᑯᐊ ᐸᕐᓇᐅᑏᑦ ᖃᓄᖅ 
ᑕᐅᑦᑐᖃᕆᐊᖃᕐᒪᖔᑕ ᐋᖅᑭᑎᖅᓯᒪᒐᑦᑎᒍᑦ 
ᑲᑐᔾᔨᑎᑎᓪᓗᑎᒍᑦ.  
 
ᐱᔭᐅᔭᕆᐊᓖᑦ ᐊᖏᓂᖅᓴᒻᒪᕆᐊᓗᐃᑦ ᑮᓇᐅᔭᓂᒃ 
ᓄᐊᑦᓯᒋᐊᖃᕐᓂᐊᖅᐸᓪᓚᐃᔪᒍᑦ ᓄᓇᕗᑉ 
ᓯᓚᑖᓃᓐᖔᖅᑐᓂᑦ. 
ᐊᔭᐅᕆᔾᔪᑕᒋᐊᖃᕐᓂᐊᖅᑐᕕᔾᔪᐊᕌᓘᔮᖅᑐᖅ 
ᑕᐃᒪᐃᑦᑐᓄᑦ ᐊᑭᑐᔪᖅᑐᕈᑎᔅᓴᓄᑦ 
ᐱᒃᑲᓐᓂᕆᐊᖃᓪᓚᕆᓐᖑᓱᒻᒪᑕ 
ᐊᖅᑯᑎᒋᔭᐅᓪᓚᕆᒋᐊᖃᕐᓂᐊᕐᖓᑕ  
ᐃᑲᔪᖅᓯᑕᐅᒃᑲᓂᓪᓚᕆᓪᓗᑎᓪᓗ ᓄᓇᕗᒻᒥ, ᓄᓇᕗᑉ 
ᓯᓚᑖᓂᓗ. 

ᑕᒪᒃᑯᐊ ᓄᓇᓖᑦ ᐳᓚᕋᑦᑕᐅᓗᑎᑦ ᑭᓱᓂᑦ 
ᐱᒋᐊᖃᕐᒪᖔᑕ ᐱᔭᕇᕈᒪᓂᐊᖅᑕᕗᑦ ᐅᐱᕐᖔᖅ, 
ᐅᐱᕐᖔᕈᖅᐸᓪᓕᐊᑎᓪᓗᒍ. ᐃᑲᔪᖅᓰᒍᑎᑦ 
ᐃᖅᑲᓇᐃᔭᖅᑎᖏᑦ ᐃᒥᖅᑕᖅᑕᐅᖃᑦᑕᕐᓂᖏᑦ 
ᐅᐊᑦᑕᒃᑯᑕᖅᑕᐅᖃᑦᑕᕐᓂᖏᑦ ᑕᒪᒃᑯᐊᕈᓘᔭᐃᑦ 
ᕿᒥᕐᕈᔭᐃᓐᓇᕆᓗᑎᒍᑦ ᐃᓗᓕᖅᑐᔪᓂᑦ 
ᐸᕐᓇᐅᑎᓕᐅᕈᑎᒋᒐᓱᓪᓗᑎᒍᑦ ᐊᑕᖐᒐᓱᑦᑐᓂᒃ. 
ᐊᑭᑐᔪᖅᑐᕈᑎᔅᓴᓕᕆᔨᖏᑎᒍᑦ ᐅᕙᓂ ᓄᓇᕗᑦ 
ᒐᕙᒪᒃᑯᖏᓐᓂ ᐱᖃᑦᑕᕐᓗᑎᒍᑦ ᐊᒻᒪᓗ 
ᐊᒥᒐᕐᓂᕆᖃᑦᑕᖅᑕᖏᑦ ᐊᓯᐊᓂᒃ 
ᕿᓂᕈᑎᒋᖃᑦᑕᕐᓗᒋᑦ. ᖁᔭᓐᓇᒦᒃ, ᐃᔅᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᒪᐃᓐ. 
 
ᒪᐃᓐ: ᒪ’ᓇ, ᐃᒃᕼᐃᕙᐅᑖᖅ. (ᑐᓵᔨᑎᒍᑦ) ᐊᒻᒪ 
ᖁᔭᓐᓇᒦᑦᑕᐅᖅ ᑐᑭᓯᒃᑲᓐᓂᖅᑎᑦᑎᒐᕕᑦ ᒥᓂᔅᑕ. 
 
ᐅᖃᕈᒪᑐᐃᓐᓇᖅᑐᖓᓕ ᐃᓛᒃ 
ᐃᒪᐃᖁᔨᒐᓗᐊᖅᑐᖓ ᑖᓐᓇ ᐱᓕᕆᐊᕆᓕᕈᔅᓯᐅᒃ 
ᓄᓇᓖᑦ ᐃᓄᒋᐊᓐᓂᖏᑦ ᐃᓱᒪᒋᒋᐊᖃᑦᑕᕐᓗᒋᑦ 
ᑭᒃᑯᓕᒫᕌᓗᓐᓄᒃ ᐊᑕᐅᓯᖅ ᓈᒻᒪᑦᑎᒐᓱᓐᖏᓪᓗᒍ. 
ᑕᒪᒃᑯᐊᓗ ᐸᐃᕆᕕᖃᕆᐊᖃᕐᓃᑦ 
ᐃᓱᒪᒋᔭᐅᒋᐊᕐᒥᓗᑎᑦ. ᐊᕐᕕᐊᕐᒥ ᐃᓐᓇᕐᓄᑦ 
ᐃᓕᓴᕕᒃ ᐸᐃᕆᕕᖃᓐᖏᒻᒪᑦ. ᒥᓂᔅᑕᐅᑉ ᓇᒻᒥᓂᖅ 
ᑕᑯᔪᓐᓇᕋᔭᖅᑕᖓ ᐳᓛᕆᐊᖅᑲᒍ. ᒥᑭᔪᑯᓘᒻᒪᑦ. 
ᐅᖂᓐᖏᑦᑑᒐᓗᐊᕐᖏᓛᒃ, ᓇᑎᖓᓗ ᐱᑕᖅᓯᒪᒐᓂ. 
ᑭᓯᐊᓂᓕ ᒥᑭᓂᖓ ᑖᓐᓇᑐᐊᖅ ᑕᕝᕙ. ᓄᓇᓕᒃ 
ᑕᑯᓐᓈᖅᑐᒍ ᒥᑭᓗᐊᖅᑑᔮᕐᖓᑦ, ᐃᓛᒃ ᓈᒻᒪᓐᖏᒻᒪᑦ. 
 
ᑭᖑᓪᓕᖅᐹᖅ ᐊᐱᖅᑯᑎᒐ, ᐅᖃᐅᓯᔅᓴᑐᐃᓐᓇᖅ. 
ᒪᕐᕉᓐᓂᒃ ᐅᖃᐅᓯᔅᓴᖃᖅᑐᖓ ᐊᐱᖅᑯᑎᐅᓐᖏᑦᑑᖅ. 
ᓯᕗᓪᓕᖅ ᐱᔾᔪᑎᖃᖅᑐᖅ ᓄᓇᕗᒻᒥ 
ᐃᖃᓗᓕᕆᓂᕐᒥᒃ ᐃᒪᕐᒥᐅᑕᓕᕆᓂᕐᒥᒃ 
ᐃᓕᓐᓂᐊᑎᑦᑎᔨᐅᖃᑦᑕᖅᑐᐃᑦ ᓯᓚᑦᑐᓴᕐᕕᑦᑎᒍᑦ. 
ᑖᓐᓇ ᑕᕝᕙ ᐊᖅᑯᑎᔅᓴᑦᑎᐊᕚᓗᒃ 
ᐅᔭᕋᓐᓂᐊᖅᑐᓕᕆᓂᕐᒥᒃ ᐃᓕᓴᑎᑦᑎᓂᐊᕈᔅᓯ. 
ᐅᔭᕋᓐᓂᐊᖅᑐᓕᕆᓂᕐᒧᑦ ᐃᓕᓐᓂᐊᑎᑦᑎᓂᕐᒧᑦ 
ᑎᒥᐅᔪᒥᒃ ᓴᖅᑮᑦᑕᐅᑎᑎᒋᐊᖃᕋᓗᐊᖅᑐᓯ 
ᐱᒍᓐᓇᖅᓯᑐᐊᕈᔅᓯ. ᑖᒃᑯᐊ ᐅᔭᕋᓐᓂᐊᖅᑏᑦ 
ᐊᖏᔪᐊᓗᒻᒥᒃ ᐱᖃᑕᐅᓂᖃᖅᐸᒻᒪᑖ. ᐅᖃᖅᐸᑦᑐᑎᒃ 
ᐃᒫᒃ ᑕᕝᕙ ᐃᓕᓐᓂᐊᖁᔨᒐᓗᐊᖅᑐᒍᑦ ᐅᑯᐊ 
ᐃᖅᑲᓇᐃᔮᑦ ᐃᓐᓄᑦᑕᐅᒍᓐᓇᓛᕐᖓᑕ 
ᐃᓕᓐᓂᐊᕇᖅᑲᑕ. ᑕᐃᒫᒃ ᑕᕝᕙ ᑖᓐᓇ  

ᐱᒋᐊᕋᔅᓴᑦᑎᐊᕚᓗᒃ. ᐃᑉᐸᓴᕐᓗ 
ᐅᖃᖅᑐᖃᓚᐅᖅᑐᓂ ᑖᒃᑯᐊ ᐃᖃᓗᓕᕆᓂᕐᒧᑦ 
ᐃᒪᕐᒥᐅᑕᓕᕆᓂᕐᒧᑦ ᐃᓕᓐᓂᐊᑎᑦᑎᔩᑦ ᓯᓚᑦᑐᓴᕐᕖᑦ 
ᐊᑖᓃᒻᒪᑕᒎᖅ. ᐊᐅᓚᑕᐅᓪᓗᑎᑦ ᓯᓚᑦᑐᓴᕐᕕᑯᓐᓄᑦ 
ᐱᒻᒪᕆᐅᓱᒋᔭᕋ ᑕᒪᒃᑯᐊ 
ᐅᔭᕋᓐᓂᐊᖅᑐᓕᕆᔨᒃᑯᑦᑕᐅᖅ ᓴᖅᑭᖅᑕᐅᒋᐊᓕᓐᓂᒃ 
ᓴᖅᑮᖃᑕᐅᖃᑦᑕᖅᑲᑕ, ᐃᓛᒃ ᐅᖃᖅᑎᐅᖃᑦᑕᖅᑲᑕ 
ᐃᖅᑲᓇᐃᔮᑦ ᐱᓪᓗᒋᑦ ᐅᔭᕋᓐᓂᐊᕕᓐᓂ. 
 
ᑭᖑᓪᓕᖅᐹᖅ ᐅᖃᐅᓯᔅᓴᕋ, ᒪᑉᐱᒐᖅ 26-ᖓᓂ 
ᓯᕗᓪᓕᐅᑎᑕᓯ ᐃᓚᖓᑦ ᐊᐅᓚᒍᓐᓇᕋᔭᕐᒪᖔᖅ 
ᖃᐅᔨᓴᕐᓂᐊᕋᔅᓯᒎᖅ ᒪᓕᒐᓕᕆᓂᕐᒧᑦ 
ᐃᓕᓴᑎᑦᑎᓂᖅ ᐱᖓᔪᒋᒐᔭᖅᑕᖓᑦ. 
ᓯᓚᑦᑐᓴᕐᕕᖑᓇ ᑕᐃᒫᒃ ᑮᓇᐅᔭᓂᒃ 
ᐊᑐᖅᑎᐊᕐᓂᐅᒐᓗᐊᕐᒪᖔᖅ ᖃᐅᔨᒋᐊᖁᔭᕋ. ᑖᒃᑯᐊ 
ᒪᓕᒐᓕᕆᓂᕐᒧᑦ ᐃᓕᓴᔪᐃᑦ ᑮᓇᐅᔭᔅᓴᖏᑦ 
$250,000-ᕌᕐᓂᐊᕐᖓᑦ ᐊᑕᐅᓯᖅ ᐃᓕᓐᓂᐊᖅᑎ 
ᑎᓴᒪᓄᑦ ᐊᕐᕌᒍᓄᑦ. 
 
ᐊᓯᖏᓪᓗ ᑕᐃᒪ ᐊᑭᒃᑲᓐᓂᐊᓗᖏᑦ ᓴᖅᑭᔮᕐᒥᓇᑎᑦ 
ᑕᕝᕙᓂ. ᑖᓐᓇ ᐊᑭᕋᖅᑐᖏᑦᑎᐊᖅᑕᕋ 
ᒪᓕᒐᓕᕆᓂᕐᒧᑦ ᐃᓕᓐᓂᐊᕐᓂᖅ $250,000-ᓂᑦ 
ᑎᓴᒪᓄᑦ ᐊᕐᕌᒍᓄᑦ ᐊᑕᐅᓯᕐᒧᑦ ᐃᓕᓴᔪᒧᑦ, 
ᑕᐃᒫᔅᓴᐃᓐᓇᖅᑕᐅᖅ ᐃᖅᑲᓇᐃᔮᑦ ᐊᓯᖏᑦ 
ᐃᓕᓴᑎᑦᑎᕕᐅᖃᑦᑕᕆᐊᓖᑦ ᖃᖓᑕᓲᕐᒧᑦ 
ᐊᖁᑎᕈᖅᑐᖃᕐᓂᐊᖅᑲᑦ ᐊᖁᑎᕈᕆᐅᖅᓴᓗᓂ 
$250,000-ᕌᕐᓂᐊᖅᑲᑦ ᐊᖁᑎᕈᖅᑎᒐᓱᓪᓗᒍ, 
ᓈᒻᒪᒋᓗᒍ ᑮᓇᐅᔭᖅᑖᖅᑎᖃᑦᑕᓕᕐᓚᕗᑦ ᑕᐃᒃᑯᐊ. 
ᑕᐃᒪᐃᓕᐅᖃᑦᑕᕇᕋᑦᑕ ᑖᒃᑯᓄᑦ 
ᒪᓕᒐᓕᕆᔨᕈᕆᐅᖅᓴᔪᓄᑦ. ᑖᓐᓇ 
ᐅᖃᐅᓯᔅᓴᑐᐃᓐᓇᕆᕋᑖᖅᑕᕋ 
ᐃᓱᒪᔅᓴᖅᓯᐅᕈᑎᒋᔭᐅᖁᓪᓗᒍ. ᑖᔅᓱᒧᖓ 
(ᑐᓵᔨᑎᒎᕈᓐᓃᖅᑐᖅ) ᐅᖃᐅᕼᐃᒃᕼᐊᑐᐃᓐᓇᐅᖕᒪᑦ, 
ᒪ’ᓇ, ᐃᒃᕼᐃᕙᐅᑖᖅ.  
 
ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᓂᔅᑕ ᓇᑦᓯᖅ. 
 
ᐊᖓᔪᖅᑳᖅ ᐸᑎᖅ ᓇᑦᓯᖅ: ᖁᔭᓐᓇᒦᒃ,  
ᐃᒃᓯᕙᐅᑖᖅ. (ᑐᓵᔨᑎᒍᑦ) ᐄ, ᑖᓐᓇ ᑐᓴᑦᑎᐊᖅᑲᕗᑦ 
ᖃᐅᔨᓴᖅᑕᐃᓐᓇᕆᕙᒃᑲᑎᒍᑦ  



ᐅᓪᓗᑐᐃᓐᓇᖅ, ᒫᑦᓯ 8, 2019 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᓕᓐᓂᐊᑎᑦᑎᒍᑎᒋᖃᑦᑕᖅᑕᕗᑦ ᑐᕌᒐᖏᓪᓗ. 
ᑕᐃᑲᓐᖔᓚᐅᖅᑐᑕ ᑲᔪᓯᒋᐊᖅᐸᑦᑐᒍᑦ.  
 
ᑖᒃᑯᐊ ᐃᖃᓗᓕᕆᓂᕐᒥᒃ ᐃᒪᕐᒥᐅᑕᓕᕆᓂᕐᒥᒃ 
ᐃᓕᓴᑎᑦᑎᓃᑦ, ᓚᐃᓴᖃᖅᑐᒍᑦ 
ᐃᓕᓐᓂᐊᑎᑦᑎᒍᓐᓇᖅᑐᑕ ᑕᐃᒃᑯᓄᖓ. ᐄ, 
ᑕᑯᓐᓈᕈᓐᓇᓪᓚᕆᑦᑐᒍᑦ ᐅᔭᕋᓐᓂᐊᖅᑐᓕᕆᓂᕐᒥᒃ 
ᐃᓕᓐᓂᐊᑎᑦᑎᓂᕐᒥᒃ ᓴᖅᑮᒍᓐᓇᕆᐊᔅᓴᖅ ᓄᓇᕗᒻᒥ 
ᓯᓚᑦᑐᓴᕐᕕᑦᑎᒍᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. N-3. 
ᓄᓇᕗᒻᒥ ᓯᓚᑦᑐᓴᕐᕕᒃᑯᑦ ᑲᑎᑦᑐᒋᑦ 
ᐊᐅᓚᑦᑎᒍᑎᔅᓴᐃᑦ ᐋᖅᑭᐅᒪᒍᑎᔅᓴᐃᑦ 
ᓂᕈᐊᕈᑕᐅᒋᐊᓖᑦ. $38,695,000. ᐊᖏᖅᑭᓯᐅᒃ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 
ᒪᓕᒐᓕᐅᖅᑏᑦ ᐊᖏᖅᑭᓰ ᐱᔭᕇᕋᑦᑎᒍᑦ ᓄᓇᕗᒻᒥ 
ᓯᓚᑦᑐᓴᕐᕕᒃᑯᑦ? ᐊᖏᖅᑭᓰ?  
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒪᑐᓯᔾᔪᑎᓂᑦ 
ᐅᖃᐅᓯᔅᓴᐃᑦ. ᒥᓂᔅᑕ ᓇᑦᓯᖅ.  
 
ᐊᖓᔪᖅᑳᖅ ᐸᑎᖅ ᓇᑦᓯᖅ: ᖁᔭᓐᓇᒦᒃ, 
ᐃᒃᓯᕙᐅᑖᖅ. ᐃᒃᓯᕙᐅᑖᖅ, (ᑐᓵᔨᑎᒍᑦ) ᑖᒃᑯᐊ 
ᐃᑉᐸᔅᓴᓂᑦ ᐅᓪᓗᒥᓗ ᐃᓕᑉᐹᓪᓕᕐᕕᒋᐅᑎᒃᑲᒃᑭᑦ 
ᐅᖃᐅᑎᒍᒪᒋᔅᓯ ᑭᖑᓪᓕᕐᒥ ᑕᕝᕙᓃᓕᕈᑦᑕ 
ᐊᔾᔨᒋᔾᔮᓛᓐᖏᒻᒪᒍ. 
 
ᐃᖅᑲᓇᐃᔭᖅᑏᒃᑲᓗ ᑖᒃᑯᐊᒃ ᖁᔭᓐᓇᒦᕈᒪᔮᒃᑲᒃ 
ᑭᐅᖃᑦᑕᕕᐅᑎᔅᓯᒪᒻᒪᑎᑦ ᐃᑉᐸᔅᓴᓂᒃ ᐅᓪᓛᕐᓗ. 
ᖁᔭᓐᓇᒦᒃ. ᕿᐊᑦᑕᐃᓕᒋᑦ ᐊᓂᒍᕐᖓᑦ. ᑕᐃᒫᒃ  

ᐅᖃᖅᑐᖃᓚᐅᖅᓯᒪᒻᒪᑦ ᖁᖓᖔᕆᐊᖃᖅᑐᒍᑦ 
ᐊᓂᒍᕐᖓᑦ. ᖃᐅᔨᒪᔭᕗᑦ ᓯᓚᑐᓕᕐᔪᑎᒋᓚᐅᕐᓚᕗᑦ, 
ᐊᑐᖅᑕᕗᓪᓗ ᓯᓚᑐᓕᕐᔫᒥᔾᔪᑎᒋᖃᑦᑕᓚᐅᕐᓚᕗᑦ. 
(ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᐃᖅᓱᖅᑏ. 
ᐃᖅᑲᓇᐃᔭᖅᑎᖏᑦ ᐊᓂᑦᑑᓪᓗᐊᕈᕕᒋᑦ.  
 
ᒪᓕᒐᒃᓴᖅ 15 - ᑮᓇᐅᔭᐃᑦ ᐊᑐᖅᑐᒃᓴᑦ 

(ᐊᐅᓚᔾᔪᑏᑦ ᐋᖅᑭᐅᒪᐃᓐᓇᕈᑏᓪᓗ) ᒪᓕᒐᖅ, 
2019-2020 - ᐃᓕᖅᑯᓯᓕᕆᔨᒃᑯᑦ - 
ᑲᑎᒪᔨᕋᓛᓂᑦ ᐃᓱᒪᒃᓴᖅᓯᐅᖅᑕᐅᓂᖓ  

 
ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. (ᑐᓵᔨᑎᒍᑦ) ᒫᓐᓇ 
ᑕᐃᒪ ᒥᓂᔅᑕ ᔪᐊᓇᓯ ᐊᐱᕆᒍᒪᔭᕋ 
ᐃᖅᑲᓇᐃᔭᖅᑎᖏᓐᓂᑦ ᓴᓂᓕᖃᕈᒪᓂᐊᕐᒪᖔᑦ 
ᐅᖃᕆᐊᖅᑐᕕᒻᒥ. ᒥᓂᔅᑕ ᔪᐊᓇᓯ. 
 
ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, 
ᐃᑦᓯᕙᐅᑖᖅ. ᐅᓪᓛᒃᑯᓪᓗ ᓄᓇᕗᒻᒥᐅᑦ. ᐄ, 
ᐊᖏᕈᑦᓯ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑲᑎᒪᔩᑦ 
ᐊᖏᖅᑳᑦ ᐃᖅᑲᓇᐃᔭᖅᑎᖏᑦ 
ᐅᖃᕆᐊᖅᑐᕕᒻᒨᕈᓐᓇᖁᓪᓗᒋᑦ. ᐊᖏᖅᑭᓰ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 
(ᑐᓵᔨᑎᒎᕈᓐᓂᖅᑐᖅ) ᐃᖅᓱᖅᑏ. 
ᐃᖅᑲᓇᐃᔭᖅᑎᖏᑦ ᐃᑎᖅᑎᖅᑑᓪᓗᐊᕈᕕᒋᑦ. 
 
ᒪ’ᓇᓪᓗᐊᕕᒃ. ᓇᓗᓇᑦᓯᐊᕐᓂᐊᕐᒪᑕ, ᒥᓂᔅᑕ ᔪᐊᓇᓯ 
ᓇᓗᓇᐃᔭᖅᑑᓪᓗᐊᕈᕕᒋᑦ ᐃᖅᑲᓇᐃᔭᖅᑎᑎᑦ ᐊᒻᒪ 
ᑲᔪᕼᐃᒋᐊᒻᒫᓕᕐᓗᑎᑦ ᐅᑦᑯᐃᕈᑎᖕᓄᑦ. ᒥᓂᔅᑕ 
ᔪᐊᓇᓯ.  

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, 
ᐃᑦᓯᕙᐅᑖᖅ. ᐃᑦᓯᕙᐅᑖᖅ, ᖁᕕᐊᑦᑐᖓ, ᒪᒥᐊᓇᖅ.  
ᐅᑯᐊ ᐃᖅᑲᓇᐃᔭᖅᑏᒃᑲ ᐅᕙᓃᖃᑕᐅᔪᐃᑦ 
ᑕᓕᖅᐱᓐᓃᑦᑐᖅ ᑐᖏᓕᕋ ᐳᔾᔫᑦ ᑯᓱᒐᖅ, 
ᐃᓕᖅᑯᓯᓕᕆᔨᒃᑯᓐᓂ. ᐊᒻᒪᑦᑕᐅᖅ ᓴᐅᒥᓐᓃᑦᑐᖅ, 
ᕋᐃᒡᒋᓕ ᐊᓪᓚ. ᑖᓐᓇ ᑐᑭᒧᐊᑦᑎᑦᑎᔨᐅᓪᓗᓂ 
ᑮᓇᐅᔭᓕᕆᔨᒃᑯᓐᓄᑦ ᐃᓕᖅᑯᓯᓕᕆᔨᒃᑯᓐᓂ.  
 
ᖁᕕᐊᑦᑐᖓ ᓴᖅᑭᑦᑕᕆᐊᔅᓴᖅ ᑲᑎᒪᔨᕋᓛᑦ ᓵᖓᓂ 
ᐃᓕᖅᑯᓯᓕᕆᔨᒃᑯᑦ 2019-2020-ᒥ 
ᓇᓚᐅᑦᓵᖅᑕᐅᓯᒪᔪᑦ 2019-2020-ᒥᓪᓗ ᐱᓕᕆᔨᑦᑕ 
ᐱᓕᕆᐊᑦᓴᑦᑕ ᐸᕐᓇᐅᑎᖏᓐᓂᒃ. 
ᐃᓕᖅᑯᓯᓕᕆᔨᒃᑯᑦ ᐅᑯᐊ 2019-2022-ᒧᓄᑦ 
ᐸᕐᓇᐅᑏᑦ, ᓇᓗᓇᐃᕆᐊᒃᑲᓐᓂᕐᓗᒍ.  
 
ᐃᓕᖅᑯᓯᓕᕆᔨᒃᑯᑦ ᓯᕗᓪᓕᖅᑎᒋᔭᐅᕗᑦ ᓄᓇᕗᑦ 
ᒐᕙᒪᒃᑯᖏᓐᓂᑦ ᐊᓯᐅᑎᑦᑎᑦᑕᐃᓕᒪᓂᕐᒥᒃ 
ᐱᕙᓪᓕᐊᑎᑦᓯᓂᕐᒥᓪᓗ. ᐱᐅᓯᒋᐊᖅᑎᑦᓯᓂᕐᒥᒃ 
ᓄᓇᕗᒻᒥᐅᑦ ᐃᓕᖅᑯᓯᖏᓐᓂᒃ ᐱᖅᑯᓯᕕᓂᑦᑎᓐᓂ 
ᐅᖃᐅᓯᖏᓐᓂᓪᓗ ᓄᓇᕗᒻᒥᐅᑦ. 
 
ᐃᑦᓯᕙᐅᑖᖅ, ᑖᓐᓇ ᐃᓅᓂᕗᑦ ᒪᓕᑦᓱᒍ ᑐᕌᖅᑕᕗᑦ 
ᐃᓗᐊᓂ, ᓴᓐᖏᑦᑎᓇᓱᒃᑐᒍᑦ ᓄᓇᕗᑦ 
ᐊᔾᔨᐅᓐᖏᑦᑐᒃᑯᑦ ᑲᓇᑕᒥ ᓄᓇᕐᔪᐊᕐᒥᓪᓗ 
ᐱᓕᕆᕝᕕᐅᔪᑦ ᐱᓕᕆᖃᑎᖃᕋᓱᐊᖅᓱᑕᓗ 
ᐊᔾᔨᒌᓐᖏᑦᑐᓂᒃ ᐃᓚᐅᓪᓗᑎᒃ ᐃᓄᐃᑦ 
ᐅᖃᐅᓯᖏᓐᓂᒃ ᑕᐃᒎᓯᓕᐅᖅᑏᑦ. 
ᐱᕚᓪᓕᖅᑎᑦᑎᓇᓱᐊᖅᖢᑎᓪᓗ ᓄᓇᕗᒥᐅᑦ 
ᐅᖃᐅᓯᖏᓐᓂᒃ ᖁᕕᐊᒋᓗᓂᔾᔪᓪᓗ ᐃᓄᒃᑐᑦ 
ᐅᖃᓕᒫᕈᓐᓇᕐᓂᕐᒥᒃ. ᐃᓕᖅᑯᓯᓕᕆᔨᒃᑯᑦ 
ᐱᓕᕆᓂᐊᖅᑐᑦ ᓴᖅᑭᑦᑎᓐᓇᓱᓪᓗᑎᑦ ᓄᓇᕗᒻᒥ 
ᓯᕗᓕᖅᑎᓄᑦ ᑲᑎᒪᓂᕐᒥᒃ ᐅᐸᓗᖓᐃᔭᖅᓯᒪᔪᒥᒃ 
ᑐᑭᒧᐊᖁᓪᓗᑕ ᐱᒋᐊᓪᓚᓪᓗᒋᓪᓗ 
ᐊᔾᔨᒌᓐᓂᖅᓴᐅᔪᒃᑯᑦ ᓴᓐᖏᓂᖅᓴᐅᖁᓪᓗᒋᓪᓗ 
ᑐᓐᖓᕕᐅᔪᖅ ᐅᖃᐅᓯᑦᑎᓐᓄᑦ ᓄᓇᕗᒻᒥ. ᑖᓐᓇ 
ᑐᕌᖅᑕᕗᑦ ᑕᐅᑐᓐᖑᐊᖅᑕᐅᓯᒪᑎᓪᓗᒍ. 
 
ᐃᓕᓴᕆᔭᐅᓯᒪᔪᑦ ᐅᖃᐅᓯᓕᕆᕝᕕᑦᑎᓐᓂ 
ᑐᑭᒧᐊᖏᓐᓇᖅᓯᒪᕗᒍᑦ ᐊᑐᓕᖅᑎᑦᓯᓪᓗᑕ 
ᐅᖃᐅᓯᕐᓄᑦ ᐱᓕᕆᐊᒃᓴᓂᑦ ᐱᔨᑦᑎᕋᐅᑎᓂᓪᓗ 
ᒐᕙᒪᓕᒫᕐᒥ. ᑕᒪᑐᒪᓂ ᐊᕐᕌᒎᔪᒥ ᓄᓇᕐᔪᐊᕐᒥ 
ᐊᕐᕌᒍᒋᔭᖅ ᓄᓇᖃᖅᑳᖅᓯᒪᔪᓄᑦ ᐅᖃᐅᓯᖏᓐᓄᑦ 
ᐃᓕᖅᑯᓯᓕᕆᔨᒃᑯᑦ ᐱᓕᕆᐊᖃᕈᒪᔪᑦ 

ᑐᓴᐅᒪᑎᑦᓯᓂᕐᒧᑦ ᓴᖅᑭᔮᖅᑎᑦᓯᓗᑎᒃ ᐃᓄᒃᑐᑦ 
ᖃᖓᓕᓴᐅᓂᖓ, ᐊᑐᖅᑕᐅᓂᖓ, 
ᖃᓄᐃᓕᖓᓕᕐᓂᖓᓗ, ᐱᒻᒪᕆᐅᓂᖓ 
ᐊᔾᔨᒌᓐᖏᑦᑑᓂᖓᓂᓪᓗ. ᑕᒪᑐᒪᓂ ᐊᕐᕌᒍᒥ 
ᓯᕗᓪᓕᖅᐹᕆᓂᐊᖅᑕᖓᓂ ᓄᓇᕗᒥ 
ᑲᑎᒪᑎᑦᓯᓛᖅᑐᑦ ᒥᓂᔅᑕᐅᖃᑎᒌᑦ ᑲᑎᒪᓂᖏᓐᓂ 
ᑲᓇᑕᒥ ᐅᐃᕖᓄᑦ ᐱᔾᔪᑎᒋᓗᒍ. 
ᓯᕗᓪᓕᖅᐹᑦᑎᐊᒥᓗ ᑐᓵᔩᑦ ᐱᔨᑦᓯᕋᓛᖅᑐᑦ 
ᑕᒪᐃᓐᓂ ᓄᓇᕗᒻᒥ ᐃᓕᓴᕆᔭᐅᓯᒪᔪᑎᒍᑦ 
ᐅᖃᐅᓯᖏᑦᑎᒍᑦ.  
 
ᐃᑦᓯᕙᐅᑖᖅ, ᓴᖅᑭᑕᐅᓚᐅᖅᓯᒪᑎᓪᓗᒍ ᓄᓇᕗᑦ 
ᐃᓕᖅᑯᓯᓕᕆᔨᒃᑯᑦ ᐱᓕᕆᐊᖃᖅᓯᒪᔪᑦ 
ᓴᓐᖏᑦᑎᕆᓂᕐᓂᒃ ᐊᒥᓱᒻᒪᕇᑦ ᐃᑦᑕᕐᓂᓴᓕᓴᐃᑦ 
ᓄᐊᑦᑎᓂᕐᒥᒃ ᐃᓚᖃᖅᑐᑦ ᑐᖅᑯᐃᓂᕐᒥᒃ ᐃᓄᖕᓄᑦ 
ᖃᐅᔨᓴᕐᓂᕐᓂᑦ ᓄᓇᒥ ᖃᐅᔨᓴᕐᓂᕐᓂᑦ 
ᐃᑦᑕᕐᓂᓴᓕᕆᓂᕐᒥᓪᓗ. ᖃᖓᑲᓪᓚᓂᓴᓐᓂ ᓄᓇᒥ 
ᓴᓇᐅᒐᓕᕆᓂᕐᓂᓪᓗ ᑕᒪᑐᒪᓂ ᐊᕐᕌᒍᒥ, 
ᓴᖅᑭᑦᑎᓚᐅᖅᐳᒍ ᓄᑖᒥᒃ ᐃᑦᑕᕐᓂᓴᓂᑦ 
ᓄᐊᑦᑎᓂᕐᒧᑦ ᐱᓕᕆᐊᒃᓴᓂᒃ ᐱᕕᒃᓴᖃᖁᓪᓗᒋᑦ 
ᓴᖅᑭᔮᖅᑎᑕᐅᕙᓪᓗᑎᑦ ᓄᓇᕘᑉ ᐱᐅᔪᒻᒪᕆᐊᓗᐃᑦ 
ᐃᓕᖅᑯᓯᖏᓐᓂᒃ ᓄᓇᕗᓕᒫᒥ, ᑲᓇᑕᒥ 
ᓄᓇᕐᔪᐊᕐᒥᓗ. ᑖᒃᑯᐊᓗ ᓄᐊᓯᒪᔪᑦ 
ᐊᑐᐃᓐᓇᐅᓂᖅᓴᐅᓕᕐᓗᑎᒃ.  
 
ᐃᑦᓯᕙᐅᑖᖅ, ᐊᖏᖅᑕᐅᓗᓂ ᐃᕕᖅᑎᑉᐸᓪᓕᐊᔪᑦ 
ᐃᓕᖅᑯᓯᓕᕆᔨᒃᑯᑦ ᑖᒃᑯᐊ ᒐᕙᒪᒃᑯᑦ 
ᐱᓕᕆᐊᒃᓴᖏᑦ ᐱᔨᑦᑎᓯᕋᐅᑎᖏᓪᓗ 
ᐊᑑᑎᖃᕋᓗᐊᕆᐊᖅᓴᖏᑦ ᓈᒻᒪᓪᓗᑎᓪᓗ ᐃᓄᐃᑦ 
ᖃᐅᔨᒪᔭᑐᖃᖏᑎᒍᑦ ᐃᓄᐃᑦ 
ᐱᒻᒪᕆᐅᒋᔭᖏᑦᑎᒍᓪᓗ, ᓄᓇᕗᑦ ᒐᕙᒪᒃᑯᖏᑕ 
ᒪᓕᒐᖏᑦᑎᒍᑦ, ᐊᑐᐊᒐᒃᑯᑦ, ᐱᓕᕆᐊᒃᓴᒃᑯᑦ, 
ᐱᔨᑦᑎᓯᕋᐅᑎᒃᑯᓪᓗ. ᐃᓕᖅᑯᓯᓕᕆᔨᒃᑯᑦ 
ᐃᑲᔪᕐᓂᐊᖅᑐᑦ ᐱᓕᕆᕝᕕᐅᔪᓂᒃ ᓴᖅᑭᑦᑎᓂᕐᓂᑦ 
ᐊᑐᓕᖅᑎᑦᑎᓂᕐᓂᓪᓗ ᐃᓄᐃᑦ ᖃᐅᔨᒪᔭᑐᖃᖏᑕ 
ᑐᕌᒐᕆᔭᖏᓐᓂ ᐱᒋᐊᖅᓯᒪᔭᖏᓐᓂᓪᓗ, 
ᓇᓗᓇᐃᔭᖅᓯᒪᔪᑦ ᐃᕕᖅᑎᑉᐸᓪᓕᐊᔪᑦ ᑐᓐᖓᕕᐊᓂ.  
 
ᑖᒃᑯᐊ ᑕᕝᕙ ᐅᖃᐅᓯᒃᓴᒃᑲ ᖁᕕᐊᓐᓂᐊᖅᑐᖓᓗ 
ᑭᐅᖃᑦᑕᕐᓂᐊᖅᑎᓪᓗᑕ ᐊᐱᖅᑯᑎᒃᓴᓂᒃ 
ᑲᑎᒪᔨᕋᓛᓃᓐᖔᖅᑐᓂᒃ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᐃᒃᓯᕙᐅᑕᐅᔪᖅ 
ᑲᑎᒪᔨᕋᓛᓂᒃ ᐅᑦᑯᐃᕈᑎᓂᒃ ᐅᖃᐅᓯᒃᓴᖃᖅᐹ? ᒥᔅ 
ᓇᑲᓱᒃ. 

ᓇᑲᓱᒃ: ᖁᔭᓐᓇᒦᒃ, ᐃᔅᓯᕙᐅᑖᖅ. ᖁᕕᐊᓱᑉᐳᖓ 
ᐅᓪᓛᖅ ᐅᖃᐅᓯᖃᕐᓂᐊᖅᑎᓪᓗᑕ ᑲᑎᒪᔨᕋᓛᑎᒍᑦ  
ᕿᒥᕐᕈᓂᖃᖅᑎᓪᓗᑕ ᑐᔅᓯᕋᐅᑎᐅᓯᒪᔪᑦ 2019-
2020 ᑮᓇᐅᔭᐃᑦ ᐊᒻᒪᓗ ᐸᕐᓈᔭᐅᓯᒪᔪᐃᑦ 
ᐃᓕᖅᑯᓯᓕᕆᔨᒃᑯᓐᓄᑦ 2019-2020.  
 
(ᑐᓵᔨᑎᒍᑦ) ᑖᒃᑯᐊ ᑲᑎᒪᔨᕋᓛᕆᔭᕗᑦ 
ᓇᓗᓇᐃᖅᓯᕗᑦ ᑖᒃᑯᐊ 2019-2020 ᐊᓪᓛᕈᑎᖏᑦ 
$26.8 ᒥᓕᐊᒦᒻᒪᑕ ᐊᖏᓪᓕᒋᐊᕐᓂᖃᖅᑐᑦ 4 ᐳᓴᓐ, 
ᑖᒃᑯᐊ ᐊᕐᕌᓂᐅᓚᐅᖅᑐᑦ 2018-2019 ᑮᓇᐅᔭᓄᑦ 
ᑐᒃᓯᕋᐅᑎᒋᓚᐅᖅᑕᖏᑦ.  
 
ᑕᒪᒃᑯᐊ ᐃᖅᑲᓇᐃᔮᒃᓴᐃᑦ 97.8 ᐱᓕᕆᐊᒃᓴᐃᑦ 
ᐊᖏᓪᓕᕚᓪᓕᖅᑐᖅ ᐊᕐᕕᓂᓕᖕᓂᒃ ᐱᓕᕆᐊᒃᓴᓂᑦ 
2019-2020. ᑕᒡᕙᓂ ᑲᑎᒪᔨᐅᔪᑦ ᖁᕕᐊᓱᒃᑐᑦ 
ᑕᒪᒃᑯᐊ ᖁᕕᐊᒋᔭᐅᔪᑦ ᓇᓗᓇᐃᖅᑕᐅᓯᒪᖕᒪᑕ 
ᑕᒪᒃᑯᐊ ᑐᓵᔨᐅᓂᕐᒧᑦ ᐱᓕᕆᓂᕆᔭᖓᑦ.  
 
ᑖᒃᑯᐊ ᐃᓕᖅᑯᓯᓕᕆᔨᒃᑯᑦ ᑐᑭᒧᐊᑦᑎᑦᓯᔨᐅᖕᒪᑕ 
ᒐᕙᒪᒃᑯᑦ ᐱᓕᕆᓂᕆᔭᖏᑦ ᐅᖃᐅᓯᓕᕈᓂᐅᒃ 
ᐱᖁᔭᖓ ᐊᒻᒪ ᐃᓄᐃᑦ ᓴᐳᓐᓂᐊᖅᑎᖓᑦ ᐱᖁᔭᖅ. 
ᑕᒪᒃᑯᐊ ᓇᓗᓇᐃᖃᑦᑕᕐᓗᑎᑦ ᐊᕐᕌᒍᑕᒫᑦ 
ᐅᓂᒃᑳᖅᓯᒪᔪᓂᑦ ᖃᓄᐃᓕᐅᕐᒪᖔᑕ ᒐᕙᒪᒃᑯᑦ 
ᓴᖅᑭᖃᑦᑕᖅᑕᖏᑦ ᐅᖃᐅᓯᓕᕆᓂᕐᒧᑦ ᑐᕌᖓᔪᑦ. 
ᑕᒫᓐᖓᑦ ᐊᒻᒪ ᑲᓇᑕᐅᑉ ᒐᕙᒪᒃᑯᖏᓐᓂ 
ᑮᓇᐅᔭᖃᖅᑎᑕᐅᓂᖅ ᐊᒻᒪ ᐅᖃᐅᓯᓕᕆᓂᖅ 
ᑕᒪᒃᑯᐊ ᐃᖅᑲᓇᐃᔭᖅᑏᑦ ᐃᓗᐊᓂ.  
 
ᑖᓐᓇ ᐅᖃᐅᓯᓕᕆᓂᕐᒧᑦ ᒥᓂᔅᑕ 
ᓇᓗᓇᐃᖅᓯᓚᐅᕐᒪᑦ ᐊᕐᕌᒍᑕᒫᑦ 2014-15 ᔫᓂ 
2018-ᒥ ᓴᖅᑭᑕᐅᓚᐅᕐᒪᑦ. ᑕᒪᒃᑯᐊ ᒥᓂᔅᑕᒥᑦ 
ᓴᖅᑭᔮᕐᓂᖅᓴᐅᔪᓂᑦ ᐊᕐᕌᒍᑕᒫᖅᓯᐅᑎᒥᒃ 
ᑕᑯᔪᒪᔪᒍᑦ. 
 

ᑖᒃᑯᐊ ᒫᓐᓇᓵᖅ ᐸᕐᓇᒃᓯᒪᔭᖓᑦ ᑐᒡᓕᕆᔭᖓᓂᑦ 
ᑐᕌᒐᐅᔪᐃᑦ ᐃᓄᐃᑦ ᐅᖃᐅᓯᖓᓂᒃ ᒐᕙᒪᒃᑯᓐᓂ 
ᐊᑐᖅᑕᐅᓂᖓ, ᐅᖃᐅᓯᕗᑦ 2.0, 2018-2023-ᒧᑦ  
ᑖᓐᓇ ᔫᓂ 14-ᒥ ᓴᖅᑭᑎᑕᐅᓚᐅᕐᒪᑦ 2018. ᑖᒃᑯᐊ 
ᑲᑎᒪᔩᑦ ᐃᑲᔪᖅᑐᐃᕗᑦ ᐃᓄᒃᑎᑐᑦ ᒐᕙᒪᒃᑯᓐᓂ 
ᐅᖃᐅᓯᕆᔭᐅᓗᓂ ᐊᒻᒪ ᐱᔾᔪᑎᖃᕐᓗᓂ 
ᐊᔾᔨᒌᓕᖅᑎᕆᓂᕐᒥᒃ ᐊᒻᒪ ᐅᖃᐅᓯᓕᕆᓂᕐᒥᒃ 
ᐱᓕᕆᖃᑎᖃᕐᓗᑎᒃ ᑖᒃᑯᓂᖓ ᐃᓄᐃᑦ 
ᐅᖃᐅᓯᖏᓐᓂᒃ ᑕᐃᒎᓯᓕᐅᖅᑎᒃᑯᓐᓂ. ᑲᑎᒪᔩᑦ 
ᐊᔭᐅᖅᐳᑦ ᒐᕙᒪᒃᑯᓐᓂ ᑕᒪᒃᑯᐊ 
ᐱᓕᕆᖃᑎᖃᕐᓗᑎᒃ ᓇᖕᒥᓂᖃᖅᑐᐃᑦ ᑕᖅᑳᓂ 
ᐃᓄᒃᑎᑐᑦ ᐅᖃᐅᓯᐅᒃᑲᓐᓂᕈᓐᓇᖁᓗᓂ ᓵᓐᖓᔪᐃᑦ 
ᐃᓄᖕᓄᑦ.  
 
ᐅᖃᐅᓯᕗᑦ 2.0 ᓇᓗᓇᐃᖅᓯᖕᒪᑦ 
ᐃᓕᖅᑯᓯᓕᕆᔨᒃᑯᑦ ᑕᒪᒃᑯᐊ ᑲᔪᓯᓂᐊᕐᒪᑕ 
ᐃᓕᑕᕆᔭᐅᖁᓗᒍ ᐃᓄᒃᑎᑐᑦ ᑕᒪᓐᓇ 
ᐅᖃᐅᓯᓪᓚᕆᐅᓗᓂ ᑲᓇᑕᒥ, ᓄᓇᕗᑦ ᐃᓗᐊᓂ. 
ᑖᓐᓇ ᑐᕌᒐᖅ ᐱᓇᓱᒃᑎᓪᓗᒍ ᑖᒃᑯᐊ ᑲᑎᒪᔨᕋᓛᑦ 
ᖁᕕᐊᓱᒃᑐᑦ ᑖᒃᓱᒥᖓ ᑕᐅᑐᒍᒪᓪᓗᑎᒃ ᖃᓄᖅ 
ᑖᒃᑯᐊ ᑲᓇᑕᐅᑉ ᒐᕙᒪᒃᑯᖏᑦ 
ᓴᖅᑭᑎᑦᓯᓚᐅᖅᑎᓪᓗᒋᑦ ᐱᖁᔭᒃᓴᖅ C-91. ᑖᓐᓇ 
ᐱᖁᔭᖅ ᓄᓇᖃᖅᑳᖅᑐᐃᑦ ᐅᖃᐅᓯᖏᓐᓄᑦ 
ᑐᕌᖓᔪᖅ. 
 
ᓄᓇᕗᑦ ᒐᕙᒪᒃᑯᖏᑦ ᑕᒪᒃᑯᓂᖓ 
ᐃᓂᓪᓚᒃᑎᕆᓕᓚᐅᕐᒪᑕ ᐃᓄᐃᑦ ᐅᖃᐅᓯᖏᑦ 
ᐱᖁᔭᖅ. ᐊᒃᑑᕝᕙ 2017-ᖑᑎᓪᓗᒍ. ᑲᑎᒪᔨᕋᓛᑦ 
ᖁᕕᐊᓱᓚᐅᖅᑐᑦ ᑖᒃᑯᐊ 400 ᒐᕙᒪᒃᑯᓐᓂ 
ᐃᖅᑲᓇᐃᔭᖅᓯᒪᔪᑦ ᖃᐅᔨᓴᖅᑕᐅᖃᑦᑕᖅᓯᒪᖕᒪᑕ 
ᐃᓄᒃᑎᑐᑦ. ᑖᒃᑯᓄᖓ ᐃᓄᐃᑦ ᖃᐅᔨᓴᕐᓂᖏᓐᓂᑦ 
ᑕᐃᒎᓯᓕᐅᖅᑏᑦ ᑖᒃᑯᐊ ᑮᓇᐅᔭᓕᕆᔨᒃᑯᑦ... 
 
>>ᐅᖄᓚᐅᑦ ᓯᕙᓂᕐᕙᓗᑉᐳᖅ 
 
ᒪᒥᐊᓇᖅ, ᑖᒃᑯᐊ ᑮᓇᐅᔭᓕᕆᔨᒃᑯᑦ 
ᑐᑭᒧᐊᑦᑎᑦᓯᔨᐅᖃᑕᐅᑉᓗᑎᒃ ᑕᒪᒃᑯᐊ 
ᐅᖃᐅᓯᓕᕆᓂᕐᒥᒃ ᐃᑲᔫᓯᐊᖅ ᑖᒃᑯᐊ 
ᐅᖃᓪᓚᒍᓐᓇᖅᑐᓄᑦ ᐅᖃᓕᒫᕈᓐᓇᖅᑐᓄᑦ. ᑕᒪᒃᑯᐊ  
ᑲᑎᒪᔩᑦ ᓂᕆᐅᓐᓂᐊᖅᐳᖅ 

ᖃᓄᖅ ᑖᓐᓇ ᐃᓂᓪᓚᒃᑎᑕᐅᕙᓪᓕᐊᒻᒪᖔᑦ ᐊᒻᒪ 
ᖃᑉᓯᑦ ᐃᓄᐃᑦ ᖃᐅᔨᓴᖅᑕᐅᓯᒪᓕᕐᒪᖔᑖ ᐊᒻᒪ 
ᐅᖃᐅᓯᖏᑦ ᐊᔾᔨᒌᓐᖏᑦᑐᑦ ᖃᑉᓯᐅᒻᒪᖔᑕ ᐊᒻᒪ 
ᖃᓄᖅ ᐊᔪᓐᖏᑎᒋᖕᒪᖔᑕ ᐃᓄᒃᑎᑐᑦ. 
 
ᐃᒃᓯᕙᐅᑖᖅ, ᑖᒃᑯᐊ ᐃᓕᖅᑯᓯᓕᕆᔨᒃᑯᑦ 
ᐱᔾᔪᑎᖃᕐᒪᑕ ᒐᕙᒪᒃᑯᑦ ᐃᑦᓴᕐᓂᑕᖏᑦ 
ᑕᑯᕋᓐᓈᕐᕕᐅᔪᑦ ᐊᔾᔨᒌᓐᖏᑦᑐᓪᓗ ᐱᖁᔭᐃᑦ ᐊᒻᒪ 
ᑮᓇᐅᔭᖃᖅᑎᑦᓯᓂᐅᖃᑦᑕᖅᑐᖅ.  
 
ᑖᒃᑯᐊ ᑲᑎᒪᔨᕋᓛᑦ ᐃᑲᔪᖅᑐᐃᕗᑦ ᒐᕙᒪᒃᑯᑦ 
ᐱᓕᕆᓂᕆᔭᖓᓐᓂᑦ ᑖᒃᑯᐊ ᐃᑲᔪᖅᑎᒋᔭᐅᔪᑦ 
ᓇᖕᒥᓂᖃᖅᑐᐃᑦ ᑕᒪᓐᓇ ᑐᕌᖓᔪᖅ ᑕᐅᕗᖓ 
ᐅᖓᓯᒃᑐᒧᑦ ᓴᐳᓐᓂᐊᕈᑎᒃᓴᒧᑦ. ᑕᒪᒃᑯᐊ 
ᐃᑦᓴᕐᓂᓴᐃᑦ ᐱᖁᑏᑦ ᑕᒫᓂ ᓄᓇᕗᑉ ᐃᓗᐊᓂ. 
ᑲᑎᒪᔩᑦ ᑖᒃᑯᐊ ᓂᕆᐅᒃᑭᕗᑦ ᑐᓴᒐᒃᓴᓂᑦ 
ᐊᔾᔨᒌᓐᖏᑦᑐᓂᑦ ᓄᓇᕗᑦ 
ᓴᓇᓐᖑᐊᖅᑕᐅᖃᑦᑕᖅᑐᐃᑦ 
ᓴᖅᑭᔮᖅᑎᑕᐅᖃᑦᑕᖅᑎᓪᓗᒋᑦ ᓄᓇᕗᒻᒥ.  
 
ᑖᒃᑯᐊ ᑲᑎᒪᔨᕋᓛᑦ ᖁᕕᐊᓱᑦᑐᑦ ᓴᖅᑭᔮᖅᑎᑕᖏᑦ 
ᖁᕕᐊᒋᔭᐅᔪᑦ ᐃᓄᖕᓄᑦ ᐊᑐᖅᑕᐅᖃᑦᑕᕐᒪᑕ. 
ᑕᒪᒃᑯᐊ ᑮᓇᐅᔭᐃᑦ ᓴᖅᑭᔮᖅᑎᑕᐅᖃᑦᑕᕐᒪᑕ 
ᐃᑲᔫᑎᓪᓗ ᐃᓄᐃᑦ ᐃᓕᖅᑯᓯᖓᓂᒃ 
ᐊᔭᐅᕈᑎᖃᖅᑎᓪᓗᒋᑦ ᐃᓐᓇᐃᑦ ᐊᒻᒪ ᒪᒃᑯᑦᑐᓄᑦ 
ᐊᑐᖅᑕᐅᖃᑦᑕᕐᒪᑕ ᓄᓇᕗᒻᒥ. ᑲᑎᒪᔩᑦ ᐊᔭᐅᖅᐳᑦ 
ᑖᒃᑯᐊ ᐃᓕᖅᑯᓯᓕᕆᔨᒃᑯᑦ ᓄᓇᓖᑦ 
ᐱᓕᕆᖃᑎᒋᓗᒋᑦ ᑖᒃᑯᓄᖓ ᒫᓐᓇᒧᑦ 
ᐃᓚᐅᓯᒪᓐᖏᑦᑐᑦ ᑖᒃᑯᐊ ᑐᒃᓯᕋᐅᑎᖏᓐᓂᒃ 
ᐃᑲᔪᕐᓗᒋᑦ ᐊᒻᒪ ᐱᓕᕆᖃᑎᒋᓗᒋᑦ ᑖᒃᑯᐊ. 
ᑲᑎᒪᔨᕋᓛᑦ ᒥᓂᔅᑕᒥᑦ ᐊᔭᐅᖅᐳᑦ 
ᐃᖅᑲᓇᐃᔭᖅᑎᖏᓪᓗ ᑖᒃᑯᐊ ᖃᐅᔨᓴᕐᓂᕐᒧᑦ 
ᑐᑭᓯᒋᐊᖃᓱᓪᓗᒋᑦ ᑕᒪᒃᑯᐊ ᑕᐃᒪᓐᓇᐃᓕᐅᖅᓯᒪᔪᑦ 
ᖃᓄᐃᓕᖓᓕᕐᒪᖔᑕ. 
 
ᐃᒃᓯᕙᐅᑖᖅ, ᑖᒃᑯᐊ ᐃᓕᖅᑯᓯᓕᕆᔨᒃᑯᑦ 
ᑐᑭᒧᐊᒃᑎᑦᑎᔨᐅᖕᒪᑕ ᒐᕙᒪᒃᑯᑦ ᐃᓄᐃᑦ 
ᖃᐅᔨᒪᔭᑐᖃᖏᑦ ᐱᓕᕆᓂᖏᑦ ᒐᕙᒪᒃᑯᓐᓂ. ᑖᒃᑯᐊ  

ᒐᕙᒪᒃᑯᑦ ᐃᕕᖅᑎᑉᐸᓪᓕᐊᔪᒥᑦ ᐱᒋᐊᕈᑎᖃᕐᒪᑕ 
ᑖᓐᓇ ᓴᖅᑭᑕᐅᓚᐅᖅᓯᒪᖕᒪᑦ ᓄᕖᕝᕙ 2018. 
ᑖᒃᑯᐊᓗ ᑲᑎᒪᔩᑦ ᑖᒃᓱᒥᖓ ᑐᓴᕈᒪᓂᐊᕐᒥᔪᑦ 
ᖃᓄᐃᓕᖅᐸᓪᓕᐊᓕᒻᒪᖔᑕ ᑕᒪᒃᑯᐊ 
ᐃᓂᓪᓚᒃᑎᕆᓂᕐᒧᑦ ᑖᒃᓱᒧᖓ ᐃᓄᐃᑦ 
ᐃᓕᖅᑯᓯᖏᑦᑕ ᒥᒃᓵᓄᑦ ᒐᕙᒪᒃᑯᓐᓂ. ᑖᒃᑯᐊ 
ᑲᑎᒪᔨᕋᓛᑦ ᓂᕆᐅᓐᓂᖃᑦᑎᐊᕆᕗᑦ ᓯᕗᒻᒧᑦ 
ᑕᒪᒃᑯᐊ ᓇᓗᓇᐃᖅᑕᐅᑎᓪᓗᒋᑦ ᐱᓕᕆᐊᖑᔪᑦ ᐊᒻᒪ 
ᑐᑭᖏᑦ ᐃᓄᐃᑦ ᖃᐅᔨᒪᔭᑐᖃᖏᑦ ᑲᑎᒪᔩᑦ ᐊᒻᒪ 
ᑖᒃᑯᐊ ᐊᕕᑦᑐᖅᓯᒪᔪᑦ ᑐᑦᑕᕐᕖᑦ ᑲᑎᒪᔨᖏᑦ 
ᐃᕕᖅᑎᖅᐸᓪᓕᐊᓂᕐᒥᒃ ᐱᓕᕆᐊᖃᖅᑎᓪᓗᒋᑦ. 
 
ᐃᒃᓯᕙᐅᑖᖅ, ᑕᒡᕙ ᐱᒋᐊᕈᒻᒧᑦ ᑖᒃᑯᐊ ᑮᓇᐅᔭᖏᑦ 
2019-2020 ᐊᒻᒪ ᐸᕐᓇᒃᑕᖏᑦ 2019-2020-ᒧᑦ 
ᑖᒃᑯᓄᖓ ᐃᓕᖅᑯᓯᓕᕆᔨᒃᑯᓐᓄᑦ. ᖁᔭᓐᓇᒦᒃ, 
ᐃᔅᓯᕙᐅᑖᖅ. 
 
ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. (ᑐᓵᔨᑎᒍᑦ) ᑕᒪᒃᑯᐊ 
ᑲᑎᒪᔩᑦ ᓂᑉᓕᕈᒪᕙᑦ ᐊᐱᖅᓲᑎᒃᓴᓂᒃ. 
(ᑐᓵᑎᒎᕈᓐᓃᖅᑐᖅ) ᒥᔅᑕ ᖁᐊᓴ. 
 
ᖁᐊᓴ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑐᓐᖓᓱᒋᑦᑎ 
ᒥᓂᔅᑕ ᐊᒻᒪᓗ ᐱᓕᕆᔨᑎᑦ.  
 
ᑕᒪᓐᓇᐃᓛᒃ ᐃᓄᐃᑦ ᐅᖃᐅᓯᖓ ᐱᔾᔪᑎᒋᓪᓗᒍ 
ᐊᒃᓱᕉᑎᒌᓐᓇᖅᐸᒃᑲᑦᑎᒍᑦ ᓲᖃᐃᒻᒪᑦ 
ᐅᖃᐅᓯᕆᒐᑦᑎᒍᑦ. ᐊᒻᒪᓗ 
ᑕᑯᒃᑲᓐᓂᕈᒪᓐᓇᓪᓚᕆᒻᒪᓂᓛᒃ ᓲᕐᓗ ᓄᓇᕗᑦ ᒪᑯᐊ 
ᐊᖅᑯᑎᒥᓘᓐᓃᑦ ᑎᑎᕋᖅᑕᐅᕙᒃᑐᐃᑦ ᐅᕝᕙᓘᓐᓃᑦ 
ᐃᒡᓗᕐᔪᐊᑦ ᑕᒫᓂ ᐊᑭᐊᓂ ᑎᑎᕋᖅᓯᒪᔭᐅᕙᑦᑐᑦ 
ᓯᓚᑖᓂ. ᑕᒪᒃᑯᐊ 
ᐊᔭᐅᖅᑐᖅᑕᐅᔾᔫᒥᖃᑦᑕᖁᑐᐃᓐᓇᕋᓗᐊᖅᑕᒃᑲ 
ᓱᓖᓛᒃ, ᐃᓄᒃᑎᑐᑦ ᓲᕐᓗ ᐅᖃᐅᓯᕆᒐᑦᑎᒍᑦ.  
ᐅᖃᑦᑎᐊᖅᑲᐅᖕᒪᑦ ᐃᓄᐃᒃᑎᑐᑦ ᐅᖃᐅᓯᖅ 
ᓯᕗᓪᓕᖅᐹᖑᓪᓗᒥ ᐅᖃᐅᓯᐅᓚᐅᕐᒪᑦ ᑕᒫᓂ 
ᓄᓇᑦᑎᓐᓂ. 
 
ᑖᓐᓇ ᐅᐱᒋᓪᓗᒍ ᓲᕐᓗ ᑎᑎᕋᖅᓯᒪᔪᐃᑦ ᒪᑯᐊ  
ᒐᕙᒪᒃᑯᓐᓂ ᑎᑎᕋᖅᑕᐅᕙᑦᑐᑦ ᐊᖅᑯᑎᓄᑦ 
ᐊᑐᕆᐊᓖᑦ ᓱᓇᑐᐃᓐᓇᐃᑦ ᐃᓄᒃᑎᑐᑦ ᑖᓐᓇ 
ᓯᕗᓪᓕᖅᐹᖑᑎᑕᐅᖏᓐᓇᖃᑦᑕᕆᐊᖃᕐᓂᖓᓂᒃ  

ᐊᔭᐅᖅᑐᒃᑲᓐᓂᓪᓚᕆᐊᖃᓪᓚᕆᖅᑰᕐᒪᑕ ᑕᒪᑐᒥᖓ 
ᐊᒻᒪᓗ ᖃᐅᔨᒪᔪᖓ ᐱᓕᕆᑦᑎᐊᖅᑐᑦ 
ᐱᓕᕆᕙᓪᓕᐊᓪᓚᕆᒃᑑᒐᓗᐊᑦ ᑭᓯᐊᓂ 
ᓱᓕᒃᑲᓐᓂᐅᖕᒪᑦ. ᐅᐱᒋᓗᒍ ᑕᒪᓐᓇ ᐅᖃᐅᓯᕗᑦ 
ᑎᑎᕋᐅᓯᕗᓪᓗ. ᑕᒪᑐᒥᖓ 
ᐅᖃᒃᑲᓐᓂᕈᒪᑐᐃᓐᓇᖅᑲᐅᕗᖓ. ᐃᒃᓯᕙᐅᑖᖅ, 
ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. 
ᐅᖃᐅᕼᐃᒃᓴᑐᐃᓐᓇᐃᑦ. ᐊᑎᖁᑎᖃᕈᓐᓃᕋᒪ. 
ᒪᑉᐱᕐᓗᕼᐃ F-4. ᐃᓕᖅᑯᕼᐃᓕᕆᔨᒃᑯᑦ 
ᐊᖓᔪᖅᑳᖃᕐᕕᐊ. (ᑐᓵᔨᑎᒍᑦ) ᑲᑎᓪᓗᒋᑦ ᑮᓇᐅᔭᑦ 
$5 ᒥᓕᐊᓐ. ᒥᔅᑕ ᕿᓐᖑᖅ. 
 
ᕿᓐᖑᖅ: ᖁᔭᓐᓇᒦᒃ, ᐃᒃᕼᐃᕙᐅᑕᓖᒃ. (ᑐᓵᔨᑎᒍᑦ) 
ᖁᔭᓐᓇᒦᒃ, ᐃᒃᓯᕙᐅᑖᓕᒃ. ᒥᓂᔅᑕ ᑐᓐᖓᓱᓪᓕ 
ᐃᑲᔪᖅᑎᖏᓪᓗ. ᑖᒃᑯᐊ ᐃᒃᓯᕙᐅᑕᑉᑕ 
ᓇᓗᓇᐃᖅᑕᕋᓗᐊᖏᑦ ᓈᓴᐅᑎ ᑕᑯᑉᓗᒋᑦ 
ᖁᕕᐊᓇᖅᑐᐃᑦ. ᑕᒪᓐᓇ ᐅᖃᐅᓯᕗᑦ 
ᐃᓕᖅᑯᓯᑦᑎᓐᓂ ᐱᔾᔪᑎᖃᕐᓂᐊᖅᑎᓪᓗᒍ. 
 
ᐊᐱᕆᔪᒪᔪᖓ ᐆᒥᖓ, ᑐᑭᓯᔪᒪᓪᓗᖓ, 
ᐃᓄᒃᑎᑑᖁᔨᕙᒃᑲᓗᐊᖅᑎᓪᓗᖓ 
ᖃᑉᓗᓈᑎᑑᕐᓂᐊᕋᒪ, ᐃᒃᓯᕙᐅᑖᖅ. (ᑐᓵᔨᑎᒍᑦ) 
ᑖᒃᑯᐊ ᐃᓕᖅᑯᓯᓕᕆᔨᒃᑯᑦ $2 ᒥᓕᐊᓐᒥᒃ 
ᓇᓗᓇᐃᖅᓯᖃᑦᑕᕐᒪᑕ ᐅᖃᐅᓯᓕᕆᓂᕐᒧᑦ ᑐᕌᖓᔪᑦ, 
ᐃᓄᐃᑦ ᐅᖃᐅᓯᖏᓐᓂᒃ ᑕᐃᒎᓯᓕᐅᖅᑏᑦ. ᑖᒃᑯᐊ 
ᖃᓄᖅ ᐱᓕᕆᖃᑎᖃᖃᑦᑕᖅᐸᑦ 
ᑕᐃᒎᓯᓕᐅᖅᑎᒃᑯᓐᓂᑦ ᓇᓕᐊᒃ 
ᑲᒪᒋᔭᐅᖅᑳᕐᓂᐊᕐᒪᖔᑦ ᐅᖃᐅᓯᓕᕆᓂᐅᑉ ᒥᒃᓵᓄᑦ 
ᖃᕆᑕᐅᔭᒃᑯᑦ ᐋᖅᑭᒃᑕᐅᕙᓪᓕᐊᓕᖅᑎᓪᓗᒍ 
ᒐᕙᒪᒃᑯᓐᓄᑦ ᓵᓐᖓᔪᐃᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᓂᔅᑕ ᔪᐊᓇᓯ.  
 
ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, 
ᐃᑦᓯᕙᐅᑖᖅ. ᖁᔭᓐᓇᒦᓪᓗ ᐊᐱᖅᑯᑎᖓᓄᑦ. ᑖᒃᑯᐊ 
ᑕᐃᒎᓯᓕᐅᖅᑏᑦ ᒫᓐᓇᐅᔪᖅ, ᐃᓛᒃ,  
ᐱᓕᕆᖃᑎᒋᓗᐊᓐᖑᐊᖅᓯᒪᔭᕗᑦ ᑎᑎᕋᐅᓯᖅ 
ᐱᔾᔪᑎᒋᓪᓗᒍ ᐊᒻᒪᓗ ᖃᓄᐃᑦᑐᒥᒃ ᐊᑕᐅᓯᕐᒥᒃ  
ᑎᑎᕋᐅᓯᕐᒥᒃ ᓈᒻᒪᒃᑐᒥᒃ 

ᐊᑐᕐᓂᐊᕐᒪᖔᑦᑕ ᒐᕙᒪᐅᑉ ᐃᓗᐊᓂ. ᐅᑯᐊ ᐊᕐᕌᒍᑉ 
ᐃᓗᐊᓂᑦᑕᐅᖅ ᑲᑎᒪᖃᑦᑕᕐᒥᖕᒪᑕ 
ᑕᐃᒎᓯᓕᐅᖅᑎᒃᑯᑦ ᐊᒻᒪᓗ 
ᐅᔾᔨᕆᔭᐅᒋᐊᖁᒃᑲᓐᓂᑐᐃᓐᓇᖅᓱᒍ ᓲᕐᓗ 
ᒐᕙᒪᒃᑯᓐᓄᑦ ᐊᑦᑐᐊᖓᓪᓚᑦᑖᓐᖏᒃᑲᓗᐊᖅᓱᑎᒃ 
ᐃᓛᒃᑰᖓᐅᕐᒪᑕ, ᓇᒻᒥᓂᖅ ᑲᑎᒪᔨᖃᐅᕐᒪᑕ. 
 
ᑕᕝᕙᓂ ᑕᖅᑭᐅᑉ ᓄᓐᖑᐊᓂ 
ᑲᑎᒪᖃᑎᖃᕈᒪᓯᒪᒐᓗᐊᕐᒥᖕᒪᑕ ᐅᕙᓐᓂᒃ 
ᐊᖏᖅᓯᒪᑦᓱᒋᓪᓘᖑᒐᒪ. ᖃᓄᐃᑦᑐᓂᒃ 
ᓯᕗᓪᓕᐅᖁᔭᖏᓐᓂᓘᓐᓃᑦ ᑕᒪᒃᑯᓇᓐᖓᑦ 
ᓇᓗᓇᐃᖅᓯᕙᓪᓕᐊᖃᑎᒋᒍᒪᒐᓗᐊᖅᑕᕗᑦ. ᑭᓯᐊᓂ 
ᐅᓇ ᐱᔾᔪᑎᒋᓗᐊᖅᓯᒪᔭᕗᑦ ᑎᑎᕋᐅᓯᖅ 
ᖃᓄᐃᑦᑑᓂᐊᕐᒪᖔᑦ. ᐊᒻᒪᓗ ᑕᐃᒃᑯᐊ ᐃᓄᐃᑦ 
ᑕᐱᕇᑦ ᑲᓇᑕᒥᒃᑯᑦ ᐃᓚᒋᓪᓗᒋᑦ ᑕᐃᒃᑯᐊ 
ᑕᐃᒎᓯᓕᐅᖅᑏᑦ ᐃᓚᐅᖃᑕᐅᒻᒥᒻᒪᑕ. ᑕᒪᑦᓱᒪᓐᖓᑦ 
ᖃᐅᔨᑎᒋᐊᖅᑲᕋ. ᐃᑦᓯᕙᐅᑖᖅ, ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑕ ᕿᓐᖑᖅ. 
 
ᕿᓐᖑᖅ: ᖁᔭᓐᓇᒦᒃ, ᐃᒃᓯᕙᐅᑕᓖᒃ. ᑖᒻᓇ 
ᑐᑭᕼᐃᒋᐊᖅᐹᓪᓕᕈᒪᓪᓗᒍ. (ᑐᓵᔨᑎᒍᑦ) ᖁᔭᓐᓇᒦᒃ, 
ᐃᒃᓯᕙᐅᑕᓖᒃ ᑐᑭᓯᕚᓪᓕᕈᒪᔪᖓ ᑕᒪᓐᓇ ᐅᖃᐅᓯᖅ 
ᑎᑎᕋᐅᓯᖅ ᐊᔾᔨᖐᓐᖏᒻᒪᑕ ᓄᓇᕕᒻᒥ 
ᐊᔾᔨᒌᓐᖏᒻᒪᑕ ᓄᓇᕗᒻᒥ ᐊᔾᔨᒌᓕᖅᐸᑕ 
ᑐᑭᓯᐊᓕᖅᐹᓪᓕᑐᕋᐅᑎᓇᔭᖅᐳᒍᖅᑲᐃ? ᓄᓇᓖᑦ 
ᑕᐃᒪᓐᓇ, ᓄᓇᓖᑦ ᐊᔾᔨᒌᓐᖏᒃᑲᓗᐊᖅᑎᓪᓗᒋᑦ. 
ᑕᒪᓐᓇ ᑎᑎᕋᐅᓯᖅ ᖃᓄᖅ, ᖃᓄᖅ 
ᑎᑎᕋᐅᓯᐅᓂᐊᕐᒪᑦ ᓇᓕᐊᓐᓂᒃ ᐊᒻᒪ ᖃᓄᖅ 
ᐊᑯᓂᐅᑎᒋᔪᖅ ᑖᓐᓇ ᖃᖓ ᓂᕆᐅᓐᓇᖅᐸ? 
ᐊᐱᖅᑯᑎᒋᔭᕋ. ᐃᒃᓯᕙᐅᑕᓖᒃ, ᖁᔭᓐᓇᒦᒃ.  
 
ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᓂᔅᑕ ᔪᐊᓇᓯ.  
 
ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, 
ᐃᑦᓯᕙᐅᑖᖅ. ᐄ, ᑖᓐᓇ ᑐᕌᒐᕆᓪᓗᑎᒍᑦ ᑕᐃᒪᓐᓇ 
ᑕᑯᔪᒪᔪᒍᑦ ᑕᐅᑐᓕᕐᔫᒥᓗᑕ 
ᐅᖃᐅᓯᖃᖃᑎᒌᓐᖏᒃᑲᓗᐊᕐᓗᑕ ᑭᓯᐊᓂ 
ᑖᑦᓱᒪᓐᖓᓴᐃᓐᓇᖅ ᑎᑎᕋᐅᓯᕐᒥᒃ ᐊᑐᕐᓗᓂ ᐊᒻᒪᓗ  
ᑖᓐᓇ ᐃᓕᓐᓂᐊᕐᕕᐅᑉ ᐃᓗᐊᒍᑦᑕᐅᖅ 
ᐱᓕᕆᖃᑎᖃᖅᓯᒪᒋᕗᒍᑦ ᐃᓕᓐᓂᐊᖅᑐᓕᕆᔨᒃᑯᑦ 
ᐱᓕᕆᕝᕕᖓᓂ ᐃᓕᓐᓂᐊᕈᑎᒃᓴᐃᑦ 
ᐊᑕᐅᓯᐅᓕᕐᔫᒥᒋᐊᖁᓪᓗᒍ. ᑕᐃᒫᒃ 
ᑐᑭᓯᐅᒪᖃᑦᑕᐅᑎᓂᕐᒥᒃ ᑐᕌᒐᖃᖅᑐᒍᑦ ᑎᑎᕋᐅᓯᖅ 
ᒪᕐᕉᖑᒐᓗᐊᕐᒪᑎᒃ ᑖᒃᑯᐊ, ᖃᓂᐅᔮᖅᐸᐃᑦ 

ᖃᓕᐅᔮᖅᐸᐃᑦ ᑭᓯᐊᓂ. ᑕᐃᒪᐃᓯᒪᕗᒍᑦ 
ᐃᑦᓯᕙᐅᑖᖅ. 
 
ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑕ ᕿᓐᖑᖅ. 
 
ᕿᓐᖑᖅ: ᖁᔭᓐᓇᒦᒃ, ᐃᒃᓯᕙᐅᑕᓖᒃ. (ᑐᓵᔨᑎᒍᑦ) 
ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᒃ, ᑭᐅᖕᒪᑦ 
ᒥᓂᔅᑕ. ᑖᒻᓇ ᐃᓄᐃᑦ ᐃᓕᖅᑯᓯᐊ ᐃᒡᓘᑉ ᐃᓗᐊᓂ 
ᓄᐃᑕᖕᒪᑦ. ᐊᐱᖅᓲᒪᑎᓪᓗᑕ ᐊᐱᖅᓱᖅᑕᑦᑎᒻᓂ 
ᑕᐃᒋᐊᖃᓐᖏ ᐃᓄᐃᑦ ᐃᓕᖅᑯᕼᐃᐊ ᑕᒪᔾᔭ. 
ᐊᖏᕐᕋᑦᑎᓐᓂ ᐊᑐᖃᑦᑕᖅᑕᕗᑦ ᐱᒋᐊᕈᑕᐅᓯᒪᔪᖅ. 
ᑖᒃᑯᓇᓂ ᐃᓕᖅᑯᓯᓕᕆᔨᒃᑯᓐᓂ ᑕᐅᑐᖅᑰᕐᓂᐊᕆᕙ 
ᖃᓄᐃᓕᐅᖅᑕᐅᔪᓐᓇᕐᒪᖔᑕ ᕼᐊᓇᕝᕕᐅᑉ 
ᐃᓗᐊᓂ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᓂᔅᑕ ᔪᐊᓇᓯ.  
 
ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, 
ᐃᑦᓯᕙᐅᑖᖅ. ᑕᐃᓐᓇ ᓴᖅᑭᓚᐅᖅᑕᕗᑦ 
ᐃᕕᖅᑎᖅᐸᓪᓕᐊᔪᒥᒃ ᑕᐃᒍᖅᑕᐅᔪᖅ ᑖᓐᓇ 
ᐊᑐᕐᓗᒍ ᑖᒃᑯᐊ ᒐᕙᒪᐅᑉ ᐱᓕᕆᕝᕕᖏᑦ ᐃᓄᐃᑦ 
ᐃᓕᖅᑯᓯᖏᓐᓂᒃ ᖃᓄᖅ 
ᐊᑦᑐᐊᖓᑦᓯᐊᕈᓐᓇᕋᔭᕐᒪᖔᑕ ᐃᓄᐃᑦ 
ᐅᑉᐱᕆᔭᖏᓐᓂᓪᓗ ᖃᓄᖅ ᐊᑐᖅᑕᐅᒍᓐᓇᕐᒪᖔᖅ 
ᐱᓕᕆᕕᐅᑉ ᐃᓗᐊᒍᑦ ᐊᒻᒪ ᐱᖁᔭᐃᑦ 
ᐋᖅᑭᓱᖅᑕᐅᓕᖅᑎᓪᓗᒋᑦ ᐊᑐᐊᒐᐃᑦ 
ᑎᑎᕋᖅᑕᐅᓕᖅᑎᓪᓗᒋᑦ ᑕᒪᒃᑯᐊ 
ᐃᕕᖅᑎᖅᐸᓪᓕᐊᔫᑉ ᐃᓗᐊᒍᑦ ᑖᓐᓇ ᐱᔾᔪᑎᖃᖅᑐᖅ 
ᐃᕕᖅᑎᑉᐸᓪᓕᐊᔪᖅ. ᖁᔭᓐᓇᒦᒃ, ᐃᑦᓯᕙᐅᑖᖅ. 
 
ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑕ ᕿᓐᖑᖅ. 
 
ᕿᓐᖑᖅ: ᖁᔭᓐᓇᒦᒃ, ᐃᒃᓯᕙᐅᑕᓖᒃ. ᑖᒻᓇ 
ᐃᕕᖅᑎᖅᐸᓪᓕᐊᓂᖓ ᑕᐅᑐᓐᓇᖅᑎᓪᓗᒍ, ᐄ,  
ᑕᐅᕗᖓ ᐃᓕᓐᓂᐊᕈᑕᐅᕙᓪᓕᐊᓂᐊᖅᑐᖅ ᐃᓅᑉ 
ᐅᖃᐅᕼᐃᐊ ᑭᓇᑐᐃᓐᓇᕐᒥᒃ. ᖃᑯᒍᓕ 
ᐱᔭᕇᖅᕼᐃᒪᔫᒥᔪᒫᖅᑑᔭᖅᐸ ᑖᒻᓇ (ᑐᓵᔨᑎᒍᑦ) 
ᖃᖓᒃᑯᑦ ᐱᔭᕇᖅᓯᒪᓕᕈᒫᖅᐸ ᓲᖃᐃᒻᒪᑦ 
ᑲᔪᓰᓐᓇᕐᓂᐊᕋᑦᑕ ᐱᓕᕆᖃᑎᒌᓐᓇᕐᓗᒋᑦ ᐃᓄᐃᑦ 
ᐃᓄᒃᑎᑐᑦ ᐃᓄᐃᓐᓇᖅᑐᓪᓗ ᐃᖅᑲᓇᐃᔭᕐᕕᓐᓂᓗ 
ᒐᕙᒪᐅᑉ ᐃᓗᐊᓂ. ᑖᓐᓇ ᑕᒪᓐᓇ 
ᑐᑭᓯᓇᒃᑲᓐᓂᖁᑐᐃᓐᓇᖅᑕᕋ. ᖁᔭᓐᓇᒦᒃ.  
 
ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᓂᔅᑕ ᔪᐊᓇᓯ.  
 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, 
ᐃᑦᓯᕙᐅᑖᖅ. ᑖᓐᓇ ᑐᑭᓯᑦᓯᐊᕈᒃᑯ ᐊᐱᖅᑯᑎᖓᓂᒃ, 
ᐃᓄᐃᑦ ᐅᖃᐅᓯᖓ ᐊᒻᒪᓗ ᐃᓕᖅᑯᓯᐊ ᖃᖓᒎᖅ 
ᐃᓛᖃᐃ ᑕᒪᐃᓐᓂ ᐃᓗᐃᒃᑲᐅᓕᕐᓗᒍ 
ᐊᑐᓕᖅᑎᑕᐅᒍᒫᕐᓂᐊᕐᒪᖔᑦ. ᑖᒃᑯᐊ ᐅᑯᐊ 
ᐃᑲᔪᖅᑎᒋᓗᒋᑦ ᐃᕕᖅᑎᖅᐸᓪᓕᐊᔪᑦ ᐸᕐᓇᐅᑦ ᐃᓛᒃ 
ᑐᑭᒧᐊᒍᑎ ᑕᐃᓐᓇ ᐅᖃᐅᓯᕗᑦ 
ᐸᕐᓇᐅᑎᐅᒻᒥᒻᒪᑦᑕᐅᖅ. ᐅᖃᐅᓯᕗᑦ 2.0 ᐃᓗᐊᓂ 
ᓯᑕᒪᓂᑦ ᑐᓐᖓᕕᖃᕐᓗᓂ 
ᐊᑐᓕᖅᑎᑦᓯᕙᓪᓕᐊᒍᒪᒐᑦᑕ ᐅᖃᐅᓯᐅᑉ 
ᐃᓕᓐᓂᐊᕐᕕᖕᒥ, ᐱᓕᕆᕝᕕᐅᑉ ᐃᓗᐊᓂ, ᐊᒻᒪᓗ 
ᑖᒃᑯᐊ ᐱᔨᑦᓯᕋᐅᑏᑦ, ᐊᐅᓚᔾᔪᑏᑦ ᐃᓄᒃᑎᑐᑦ 
ᐃᓄᐃᑦ ᐅᖃᐅᓯᖏᓐᓂᒃ ᐊᑐᕐᓗᑎᑦ. ᐊᒻᒪᑦᑕᐅᖅ 
ᑭᖑᓪᓕᖅᐹᖓᑦ ᐊᑐᖅᑕᐅᔫᒥᓕᒃᑲᓐᓂᖃᑦᑕᕐᓗᓂ 
ᓲᕐᓗᒃ ᒪᑭᒋᐊᖅᑎᒃᑲᓐᓂᕐᓗᒍ ᐊᔾᔨᒌᓐᖏᑦᑐᒃᑯᑦ. 
ᑖᒃᑯᐊ ᐸᕐᓇᐅᑏᑦ ᐊᒻᒪᓗ ᑐᑭᒧᐊᒍᑏᑦ ᐊᑐᕐᓗᒋᑦ 
ᖃᐅᑕᒫᑦ ᐅᓪᓗ ᐊᒻᒪ ᐊᕐᕌᒍᑕᒫᑦ 
ᑲᔪᓯᓂᖃᕋᓱᐊᕈᒪᕗᒍᑦ ᐊᒻᒪᓗ 
ᓴᖅᑭᔮᕐᓂᖅᓴᐅᓕᖁᓪᓗᒍ ᑐᓴᖅᓴᐅᓂᖅᓴᐅᓗᓂ 
ᐊᑐᖅᑕᐅᓂᖅᓴᐅᓗᓂ ᐃᓄᐃᑦ ᐅᖃᐅᓯᖏᑦ ᐊᒻᒪᓗ 
ᐃᓕᖅᑯᓯᖏᑦ. ᖁᔭᓐᓇᒦᒃ, ᐃᑦᓯᕙᐅᑖᖅ. 
 
ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑕ ᕿᓐᖑᖅ. 
 
ᕿᓐᖑᖅ: ᖁᔭᓐᓇᒦᒃ, ᐃᒃᓯᕙᐅᑕᓖᒃ. ᖁᔭᓐᓇᒦᒃ, 
ᐃᒃᓯᕙᐅᑖᖅ. ᖁᔭᓐᓇᒦᒃ ᑭᐅᔾᔪᑎᖕᓄᑦ ᒥᓂᔅᑕ. ᐄ, 
ᑐᑭᓯᓇᑦᑎᐊᖅᑐᖅ ᐅᕙᓐᓄᑦ.  
 
ᐊᒻᒪᓗ ᐊᐱᕆᒃᑲᓐᓂᕈᒪᑐᐃᓐᓇᖅᑐᖓ 
(ᑐᓵᔨᑎᒎᕈᓐᓃᖅᑐᖅ) ᐃᓄᐃᑦ ᐅᖃᐅᓯᖏᓐᓂᒃ 
ᑕᐃᒎᓯᓕᐅᖅᑏᑦ (ᑐᓵᔨᑎᒍᑦ) ᑖᓐᓇ 
ᓴᖅᑭᑕᐅᓚᐅᖅᓯᒪᔪᖅ ᒪᐃ 30, 2018-ᖑᑎᓪᓗᒍ 
ᐅᖃᖅᓯᒪᓚᐅᕐᒪᑦ ᑖᒃᑯᐊ ᐅᖃᐅᓯᖃᕐᓂᕐᒧᑦ 
ᖃᐅᔨᓴᕐᓂᖅ ᐃᓄᐃᑦ  
ᐅᖃᐅᓯᖏᓐᓂᒃ ᐊᑐᓕᕐᔫᒥᑎᑦᑎᔪᒪᓂᕐᒧᑦ ᑕᓪᓕᒪᓂᒃ 
ᐅᖃᐅᓯᕐᓂᒃ ᐊᔾᔨᒌᑎᑦᑐᓂᑦ ᐊᑐᕐᒪᑦ: 
ᐃᓄᐃᓐᓇᖅᑐᓐ, ᓇᑦᑎᓕᖕᒥᐅᑐᑦ, ᐹᓪᓕᕐᒥᐅᑐᑦ, 
ᕿᑭᖅᑖᓗᒃ, ᖁᑦᑎᒃᑐᒥ ᐊᒻᒪᓗ ᕿᑭᖅᑖᓗᒃ 
ᓂᒋᐊᓂ. 
 
ᑖᒃᑯᐊ ᓂᒋᐊᓂ ᐅᓪᓗᒥᒧᑦ ᑖᒃᑯᐊ 
ᖃᐅᔨᓴᖅᑕᐅᓯᒪᔪᖃᑦᑕᖅᓯᒪᔪᑦ ᓄᓇᕗᑦ ᒐᕙᒪᒃᑯᓐᓂ 
ᐃᖅᑲᓇᐃᔭᖅᑏᑦ ᖃᐅᔨᓴᕐᓂᕐᒧᑦ. ᓇᓕᐊᑭᐊᖅ 
ᖃᐅᔨᓴᖅᑕᐅᖃᑦᑕᖅᓯᒪᓕᖅᐹᑦ? ᖁᔭᓐᓇᒦᒃ,  
ᐃᒃᓯᕙᐅᑖᖅ. 
 



ᐅᓪᓗᑐᐃᓐᓇᖅ, ᒫᑦᓯ 8, 2019 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᓂᔅᑕ ᔪᐊᓇᓯ.  
 
ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, 
ᐃᑦᓯᕙᐅᑖᖅ. (ᑐᓵᔨᑎᒍᑦ) ᑕᒪᓐᓇ ᖃᐅᔨᓴᕐᓂᖅ 
ᐊᑐᖅᑕᐅᖃᑦᑕᖅᑐᖅ ᑖᒃᑯᐊ ᐅᖃᐅᓯᕐᒥ 
ᐊᑐᕈᒪᑎᑦᑎᕚᓪᓕᕐᓂᕐᒧᑦ ᐊᑐᖃᑦᑕᖅᑐᑦ ᐃᓄᐃᑦ, 
ᐃᓄᐃᑦ ᐱᖅᑯᓯᓕᕆᓂᖏᑎᒍᑦ ᑖᒃᑯᐊ 
ᖃᓕᐅᔮᖅᐸᐃᑐᑦ ᖃᓂᐅᔮᖅᐸᐃᑐᓪᓘᓐᓃᑦ. 
 
ᖃᓄᓪᓚᑦᑖᕐᓕ ᒪᓕᒐᓕᐅᖅᑎᐅᑉ ᐊᐱᖅᑯᑎᓪᓚᑦᑖᖓ, 
ᑭᓯᐊᓂ ᐃᓗᓕᑯᓘᔭᖏᓐᓂᒃ ᐱᓯᒪᓐᖏᓐᓇᒪ ᑭᓯᐊᓂ 
400-ᖏᓐᓃᓕᖅᑐᑦ 400-ᖑᓚᐅᖅᑐᑦ 
ᐃᖅᑲᓇᐃᔭᖅᑏᑦ ᖃᐅᔨᓴᖅᑕᐅᓯᒪᓕᖅᑐᑦ ᐅᓪᓗᒥᒧᑦ 
ᐊᑐᕈᓐᓇᕐᓂᖏᓐᓄᑦ ᐅᖃᐅᓯᕐᒥᒃ. ᑭᓯᐊᓂ 
ᐃᓗᓕᑯᓘᔭᒃᑲᓐᓂᖏᓐᓂᒃ ᕿᓂᕈᓐᓇᖅᑐᖓ. 
ᖁᔭᓐᓇᒦᒃ. ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑕ ᕿᓐᖑᖅ. 
 
ᕿᓐᖑᖅ: ᖁᔭᓐᓇᒦᒃ, ᐃᒃᓯᕙᐅᑕᓖᒃ. (ᑐᓵᔨᑎᒍᑦ) 
ᖁᔭᓐᓇᒦᒃ, ᐃᒃᓯᕙᐅᑖᖅ. ᒪᕐᕉᓕᖅᑲᖓᖅᑰᔨᖕᒪᑎᒃ 
ᑎᑎᕋᐅᓯᖅ ᖃᓕᐅᔮᖅᐸᐃᑐᑦ ᖃᓂᐅᔮᖅᐸᐃᑐᓪᓗ. 
ᑖᒃᑯᓇᓂ ᑎᑎᕋᐅᓯᖅ, ᓇᓕᐊᑭᐊᖅ 
ᐊᑐᖅᑕᐅᔪᒪᓂᖅᓴᐅᖅᑰᔨᕙ, ᑐᑭᓯᐅᒪᓂᖅᓴᐅᕙᑦ? 
 
ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᓂᔅᑕ ᔪᐊᓇᓯ.  
 
ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ):  
ᖁᔭᓐᓇᒦᒃ, ᐃᒃᓯᕙᐅᑖᖅ. (ᑐᓵᔨᑎᒎᕈᓐᓃᖅᑐᖅ) 
ᓇᓕᐊᒍᑐᐃᓐᓇᖅ ᐊᑲᐅᒋᓂᖅᓴᖓᒍᑦ 
ᐊᑐᕈᓐᓇᖅᑐᖅ ᑖᓐᓇ ᖃᓂᐅᔮᖅᐸᐃᑦ 
ᖃᓕᐅᔮᖅᐸᐃᓪᓗ.  
 
ᐊᒻᒪᓗ ᐃᓚᒋᐊᒃᑲᓐᓂᕐᓗᒍ, ᒫᓐᓇᐅᔪᖅ 888 
ᑐᑦᓯᕋᖅᓯᒪᔪᑦ ᖃᐅᔨᓴᖅᑕᐅᒍᒪᓪᓗᑎᒃ ᑕᕝᕘᓇ 
ᐊᑐᐊᒐᒃᑯᑦ. ᑭᓯᐊᓂ 400 ᒫᓐᓇᐅᔪᖅ 400 
ᐅᖓᑖᓃᕌᕐᔪᑐᐃᓐᓇᖅᑐᑦ  
ᐅᔨᓴᖅᑕᐅᓚᑦᑖᖅᓯᒪᓕᖅᑐᐃᑦ. ᖁᔭᓐᓇᒦᒃ,  
ᐃᒃᓯᕙᐅᑖᖅ.  
 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑕ ᕿᓐᖑᖅ.  
 
ᕿᓐᖑᖅ: ᖁᔭᓐᓇᒦᒃ, ᐃᒃᓯᕙᐅᑕᓖᒃ. 
ᐅᐱᖅᑯᑎᔅᓴᐅᓗᐊᓐᖏᑦᑐᖅ ᑭᖑᓪᓖᖅᑐᕆᓗᒍ. 
ᑎᐊᒻᓇ ᑕᐅᑐᒍᒪᓐᓇᕐᒪᑦ ᑐᕼᐋᔪᒪᓐᓇᕐᒪᑦ 
ᐅᖃᐅᓯᑐᖃᖅ ᐊᑐᖅᑕᐅᕼᐃᖏᑎᓪᓗᒍ ᑕᒫᓂ 
ᓄᓇᕗᑦᑕ ᐃᓗᐊᓂ ᑲᔪᖏᖅᑑᑕᐅᓂᐊᖅᑯ 
ᒐᕙᒪᒋᔭᑉᑎᓐᓂ. ᑖᑉᓱᒥᖓ ᐅᖃᕈᒪᓪᓗᖓ. 
ᖁᔭᓐᓇᒦᒃ, ᐃᒃᓯᕙᐅᑕᓖᒃ. ᑕᐃᒫᖅᑯᖓ.  
 
ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. F-4. 
ᐃᓕᖅᑯᓯᓕᕆᔨᒃᑯᑦ. ᐊᐅᓚᑦᑎᔨᒃᑯᑦ. ᒥᔅᑕ ᐋᖁᐊᖅ.  
 
ᐋᖁᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᐅᓪᓛᒃᑯᑦ ᒪᓕᒐᓕᐅᖅᑎᐅᖃᑎᒃᑲ ᒥᓂᔅᑕ 
ᐃᖅᑲᓇᐃᔭᖅᑎᑎᓪᓗ.  
 
ᐊᐱᖅᑯᑎᒐ ᑖᒃᑯᐊ ᓯᕗᓪᓕᐅᑎᓯᒪᔭᖏᑦ 2018-19-
ᒧᑦ ᑎᑎᕋᖅᓯᒪᓚᐅᕐᒪᑦ ᐊᕐᕌᓂᓴᕐᓂ 2018-2021 
ᐱᔭᔅᓴᓄ ᐸᕐᓇᐅᑎᓂᒃ ᓇᓗᓇᐃᖅᓯᓯᒪᓚᐅᕐᖓᑦ 
ᐱᓕᕆᕝᕕᒎᖅ ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᓐᓂ 
ᐱᓕᕆᖃᑎᖃᕐᓂᐊᕐᒪᑕ ᐋᖅᑭᓱᐃᖃᑎᒋᓗᒋᑦ 
ᐃᓚᓕᐅᔾᔨᓂᕐᒧᑦ ᐃᓄᐃᑦ ᖃᐅᔨᒪᔭᑐᖃᖏᓐᓂ 
ᐅᑉᐱᕆᔭᖏᓐᓂ ᐃᒡᓗᐃᑦ ᑎᑎᕋᐅᔭᖅᑕᐅᓂᖏᓐᓄᑦ.  
 
ᖃᓄᖅ ᐃᑲᔪᖅᓯᓯᒪᕙᑦ ᐱᓕᕆᕝᕕᖓᑦ ᑖᒃᑯᓄᖓ 
ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᓐᓄᑦ ᐱᓪᓗᒍ 
ᐃᒡᓗᓕᐅᕐᓂᕐᒧᑦ ᓲᕐᓗ ᐃᓐᓇᕐᓄᑦ? ᖁᔭᓐᓇᒦᒃ, 
ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᓂᔅᑕ ᔪᐊᓇᓯ.  
 
ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ,  
ᐃᑦᓯᕙᐅᑖᖅ. ᖁᔭᓐᓇᒦᓪᓗ ᐊᐱᖅᑯᑎᖓᓄᑦ. ᑖᓐᓇ 
ᐊᔪᕐᓇᖏᓐᓂᖅᐸᑦ ᑐᖏᓕᕋ ᑭᐅᑎᒍᓐᓇᕈᒃᑯ, 
ᐃᑦᓯᕙᐅᑖᖅ.  
 



ᐅᓪᓗᑐᐃᓐᓇᖅ, ᒫᑦᓯ 8, 2019 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑕ ᑯᓱᒐᖅ.  
 
ᑯᓱᒐᖅ: ᒪ’ᓇ, ᐃᒃᕼᐃᕙᐅᑖᖅ ᐊᒻᒪ ᑖᒻᓇ 
ᐊᐱᕆᔭᐅᒻᒪᑦ. ᑖᒃᑯᐊ ᐃᒡᓗᓕᕆᔨᒃᑯᑦ 
ᑲᑎᒪᖃᑎᒋᓂᐅᔭᖅᑕᕗᑦ ᑖᓐᓇ ᑲᔪᕼᐃᐅᔭᖅᑐᖅ. 
ᑖᒃᑯᐊ ᐅᕙᒍᑦ ᐃᓕᖅᑯᕼᐃᓕᕆᔨᒃᑯᑦ 
ᐃᑲᔪᖃᑕᐅᒍᐊᖅᖢᑕ ᑖᒻᓇ 
ᐱᓕᕆᐊᕆᕙᓪᓕᐊᕋᐅᔭᕐᓂᐊᖅᑕᕗᑦ 
ᑲᔪᕼᐃᐅᔭᖅᖢᓂ ᑖᒻᓇ ᑕᐃᓐᓇ ᑭᐅᒍᐊᖅᑲᐅᕙᕋ. 
ᒪ’ᓇ, ᐃᒃᕼᐃᕙᐅᑖᖅ.  
 
ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑕ ᐋᖁᐊᖅ.  
 
ᐋᖁᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᑐᓴᕈᒪᑐᐃᓐᓇᖅᑐᖓ ᐱᓕᕆᕝᕕᔅᓯ 
ᐃᒡᓗᓕᕆᔨᕐᔪᐊᒃᑯᓪᓗ ᐃᓐᓇᕐᓄᖃᐃ ᐅᐸᒍᑎᓯᒪᕙᑦ 
ᖃᐅᔨᓇᓱᓪᓗᑎ ᐅᖃᕐᕕᖃᕈᓐᓇᕐᒪᖔᑕ 
ᑎᑎᕋᐅᔭᖅᑕᐅᓂᖏᑦᑎᒍᑦ ᐃᒡᓗᐃᑦ ᓄᓇᕗᑦ 
ᐃᓗᐊᓂ ᓲᖃᐃᒻᒪ? ᐃᒡᓗᐃᑦ 
ᑎᑎᕋᐅᔭᖅᑕᐅᓯᒪᓂᖏᑦ ᖃᓪᓗᓈᓂ ᓄᓇᖓᓂ 
ᒪᓕᒃᓯᒪᖃᑦᑕ ᐋᖅᑭᓯᒪᓗᐊᓐᖏᒻᒪᑕ ᓄᓇᕗᒥᐅᓄᑦ 
ᓂᒡᓕᓯᖅᑐᕐᒥᐅᑕᐅᓪᓗᑕ. ᐃᓱᒪᔪᖓ ᑖᒃᑯᐊ 
ᐱᓕᕆᕝᕕᖓᑦ ᐃᓐᓇᕐᓄᖅᑲᐃ ᐅᐸᒍᑎᓯᒪᕙᑦ 
ᐃᓐᓇᐃᓪᓗ ᐅᖃᐅᓯᔅᓴᖃᕐᕕᖃᖅᓯᒪᕚᑦ 
ᑎᑎᕋᐅᔭᖅᑕᐅᓯᒪᓂᑎᒃᑯ? ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᓂᔅᑕ ᔪᐊᓇᓯ.  
 
ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, 
ᐃᑦᓯᕙᐅᑖᖅ. ᐄ, ᑕᒪᒃᑯᐊ ᐃᓐᓇᕆᔭᕗᑦ 
ᐃᓚᐅᑎᒐᓱᐊᕈᒪᔭᕗᑦ ᑕᒪᑦᓱᒧᖓ ᐃᓪᓗᓕᕆᓂᐅᑉ  
ᖃᓄᖅ ᓴᓇᒪᒐᔭᕐᒪᖔᖅ ᐊᑲᐅᓈᕐᓂᖅᓴᐅᒐᔭᕐᒪᑭᐊᖅ 
ᐊᒻᒪᑦᑕᐅᖅ ᐆᑦᑑᑎᒋᓗᒍᑦᑕᐅᖃᐃ ᐅᑯᐊ ᐃᓄᐃᑦ 
ᖃᐅᔨᒪᔭᑐᖃᖏᓐᓄᑦ ᑲᑎᒪᔩᑦ ᐊᔾᔨᒌᓐᖏᑦᑐᓂᒃ 
ᒐᕙᒪᐅᑉ ᐱᓕᕆᕝᕕᖏᓐᓄᑦ ᐅᕝᕙᓘᓐᓃᑦ 
ᑯᐊᐳᕇᓴᓐ ᐅᕝᕙᓘᓐᓃᑦ ᐊᑐᓕᖁᔨᔾᔪᑎᓂᑦᑕᐅᖅ 
ᑎᓕᐅᕆᔪᓐᓇᓲᖑᒥᒻᒪᑕ ᐃᓪᓗᓕᕆᔨᒃᑯᓄᓪᓘᓐᓃᑦ  
ᐅᕝᕙᓘᓐᓃᑦ ᐊᓯᖏᓐᓂ ᐃᓄᐃᑦ ᑕᐅᑐᑦᑕᖓᒍᑦ 
ᐃᓱᒪᒋᔭᖓᒍᓪᓗ ᐱᓕᕆᓗᑎ. ᖁᔭᓐᓇᒦᒃ, 
ᐃᑦᓯᕙᐅᑖᖅ.  
 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑕ ᐋᖁᐊᖅ.  
 
ᐋᖁᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᐅᖃᐅᓯᕆᔪᒪᖅᑲᐅᔭᕋ ᐃᓐᓇᖅᐳᑦ 
ᐊᑐᖅᓯᒪᔪᑐᖃᐅᒻᒪᑕ ᐃᓄᐃᑦ ᐃᓕᖅᑯᓯᑐᖃᖏᓐᓂ 
ᐊᒻᒪᓗ ᖃᐅᔨᒪᓪᓗᑎ ᖃᓄᖅ ᓴᓇᔭᕆᐊᒃᓴᖅ 
ᐃᒡᓗᓕᐅᕆᐊᔅᓴᖅ ᓂᓪᓚᓱᑯᑖᒃᐸᒃᑲᓗᐊᖅᑎᓪᓗᒍ. 
ᐅᖃᕈᒪᑐᐃᓐᓇᖅᑐᖓ ᒪᒃᑯᒃᑐᐃᑦ ᑐᑭᓯᔭᕆᐊᖃᕐᒪᑕ 
ᐃᓕᓪᓗᑎᓪᓗ ᐃᓐᓇᖁᑎᑦᑎᓐᓂ ᒪᑯᓄᖓ ᐃᓄᐃᑦ 
ᐃᓕᖅᑯᓯᑐᖃᖏᓐᓄᑦ. ᖁᔭᓐᓇᒦᒃ.  
 
ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑕ ᒪᐃᓐ. 
 
ᒪᐃᓐ: ᒪ’ᓇ, ᐃᒃᕼᐃᕙᐅᑖᖅ. ᖃᐅᔨᕼᐊᒃᑐᓕᕆᓂᐅᑉ 
ᒥᒃᕼᐋᓄᒃ ᐅᕙᑦᑎᐊᖅ ᒥᓂᔅᑕ ᐅᓂᒃᑳᕆᒋᐊᓚᐅᕐᒪᑦ 
800-ᒎᖅ ᑕᐃᒪ ᐱᓕᕆᔩᑦ ᖃᐅᔨᕼᐊᖅᑕᐅᒍᐊᖅᑐᑎᒃ 
ᐅᖃᐅᕼᐃᓕᕆᓂᐅᑉ ᒥᒃᕼᐊᓄᑦ 
ᖃᐅᔨᕼᐊᒃᑕᐅᕈᐊᖅᕼᐃᒪᓪᓗᑎᑦ 400 ᖃᑉᕼᐃᑭᐊᖅ 
ᖃᐅᔨᕼᐊᒃᑕᐅᕌᓂᒃᕼᐃᒪᓂᕋᖅᑐᓂᒋᑦ. ᖃᑯᒋᐊᖅ 
ᑕᐃᒪ ᑖᒃᑯᐊ 800 ᑕᒪᓗᑦᑖᖏᑦ 
ᖃᐅᔨᕼᐊᒃᑕᐅᕌᓂᒃᕼᐃᒪᓂᐊᖅᐸᑦ? ᒪ’ᓇ, 
ᐃᒃᕼᐃᕙᐅᑖᖅ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑕ ᔪᐊᓇᓯ.  
 
ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᐅᑕᖅᑭᒍᓐᓇᕈᓂ.  
 
ᖁᔭᓐᓇᒦᒃ. ᒫᓐᓇ ᓇᓗᓇᖅᑐ. ᐅᑯᐊ ᐃᓚᖏᑦ 
ᓄᓇᓕᓐᓃᒻᒪᑕ ᑖᒃᑯᐊ ᖃᐅᔨᓴᖃᑦᑕᖅᑐᐃᓪᓗ 
ᑕᐃᑯᖓ ᓄᓇᓕᓐᓄᑦ  
ᐊᐅᓪᓚᑎᑦᑕᕆᐊᖃᓲᖑᓪᓗᑎᑦ. ᑭᓯᐊᓂ ᒫᓐᓇ 
ᓇᓗᓇᖅᑐ ᑕᐃᒃᑯᐊ ᑕᐃᒪᓐᓂᓗᑦᑖᖅ 
ᖃᐅᔨᓴᖅᑕᐅᒐᔭᕆᐊᖏᓐᓂ. ᖁᔭᓐᓇᒦᒃ, 
ᐃᑦᓯᕙᐅᑖᖅ.  
 
ᐃᒃᓯᕙᐅᑕᖅ: ᒪ’ᓇ. ᒥᔅᑕ ᒪᐃᓐ.  
 



ᐅᓪᓗᑐᐃᓐᓇᖅ, ᒫᑦᓯ 8, 2019 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᒪᐃᓐ: ᐃᒃᕼᐃᕙᐅᑖᖅ, ᖁᐊᓇ. ᐃᑲᔪᖅᑐᕐᓇᕋᓗᐊᑯᓂ 
ᑕᒪᓐᓇ ᖃᓄᖅᑐ ᑖᒃᑯᐊ ᖃᐅᔨᕼᐊᒃᑎᐅᔪᑦ 
ᐱᓕᕆᐊᒥᓐᓂᒃ ᑖᕗᖓ ᓄᓇᓕᒻᒧᑦ 
ᐊᐅᓪᓚᓐᖏᒃᑲᓗᐊᕐᓗᑎ ᐅᖃᓘᑎᒃᑯᑦ ᖃᕆᑕᐅᔭᒃᑯᑦ 
ᖃᐅᔨᕼᐊᕐᓂᕐᒥᒃ ᐋᖅᑭᕼᐅᐃᔫᓪᓗᐊᖅᐸᑦ 
ᐅᕝᕙᓘᓐᓃᑦ ᑕᐃᒃᑯᐊ ᖃᐅᔨᕼᐊᒃᑏᑦ ᑕᐅᕗᖓ 
ᓄᓇᓕᒻᒧᑦ ᑎᑭᑉᖄᕐᓗᑎ ᑭᕼᐃᐊᓂᐅᕙ? ᒪ’ᓇ, 
ᐃᒃᕼᐃᕙᐅᑖᖅ.  
 
ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᓂᔅᑕ ᔪᐊᓇᓯ.  
 
ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, 
ᐃᑦᓯᕙᐅᑖᖅ. ᑖᒃᑯᐊ ᒪᕐᕈᐃᓇᐅᒻᒪᑎᒃ 
ᖃᐅᔨᓴᖃᑦᑕᖅᑑᒃ ᑖᓐᓇ 
ᐊᑲᐅᓐᖏᓕᐅᕈᑎᖃᖅᓯᒪᔪᖅ ᐊᒥᓲᓂᖅᓴᓂ 
ᖃᐅᔨᓴᕈᒪᒐᓗᐊᖅᑑᒐᓗᐊ ᑭᓯᐊᓂ 
ᒪᕐᕈᐃᓐᓇᐅᑎᓪᓗᒋᒃ ᐃᖅᑲᓇᐃᔭᖅᑑᒃ ᑕᒪᑦᓱᒧᖓ 
ᐊᒻᒪᓗ ᐊᐅᓪᓚᐃᓐᓇᖃᑦᑕᕆᐊᖃᖅᑎᓪᓗᒋ 
ᒫᓐᓇᐅᔪᖅ ᑕᐃᒫᒃ ᐊᑲᐅᓈᕐᓂᓴᐅᖅᑰᕐᒪᑦ. ᑭᓯᐊᓂ 
ᑖᒃᑯᐊ ᐅᔾᔨᕆᔭᐅᑎᒋᐊᖁᓂᐊᖅᐸᒃᑯ 
ᑕᐃᒎᓯᓕᐅᖅᑎᒃᑯᓐᓄᑦ. ᐃᒻᒪᖃ ᐅᖃᓘᑎᒃᑯᑦ 
ᖃᕋᓴᐅᔭᒃᑯᑦ ᑖᒃᑯᐊ 
ᖃᐅᔨᓴᖅᑕᐅᖔᕈᓐᓇᓐᖏᒃᑲᓗᐊᕐᒪᖔᑕ. ᖁᔭᓐᓇᒦᒃ, 
ᐃᑦᓯᕙᐅᑖᖅ.  
 
ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑕ ᒪᐃᓐ.  
 
ᒪᐃᓐ: ᒪ’ᓇ, ᐃᒃᕼᐃᕙᐅᑖᖅ. ᒪ’ᓇ ᒥᓂᔅᑕ. 
ᐅᖃᐅᕼᐃᕼᐊᑐᐃᓐᓇᐅᓕᖅᐳᖅ ᑕᒪᓐᓇ 
ᑐᑭᕼᐃᐅᒪᔭᒃᑯᑦ ᐅᑭᐅᑦ ᑕᕝᕙ 
ᖃᐅᔨᕼᐊᒃᑕᐅᕌᓂᓐᖑᐊᖅᐸᑦ ᐱᓕᕆᔨᐅᔪᖅ 
ᑮᓇᐅᔭᓕᐊᖓ ᐊᒡᓕᒋᐊᕋᔭᖅᐸᑦ? ᐅᑭᐅᑦ ᑕᓪᓕᒪᑦ 
ᖄᖏᖅᕼᐃᒪᓕᖅᐸᑕ 
ᖃᐅᔨᕼᐊᒃᑕᐅᒃᑲᓐᓂᕆᐊᖃᓕᕋᔭᕐᒪᑦ ᐅᖃᐅᕼᐃᒥᓂᒃ 
ᐊᕼᐃᐅᔨᓐᖏᑲᓗᐊᕐᒪᖔᑦ ᑕᒪᓐᓇ  
ᑐᑭᕼᐃᐅᒪᓗᐊᓐᖏᓇᒃᑯ ᕼᐅᖅ ᑎᐊ 
ᐋᖅᑭᒃᕼᐃᒪᖕᒪᖔᑦ ᐅᖃᐅᕼᐃᕐᒥᓂᒃ? 
ᐊᕼᐃᐅᒋᐊᓪᓚᓪᓚᓐᖏᑦᑐᔾᔫᔮᕋᓗᐊᖅᖢᑎᒃ ᑕᒪᒃᑯᐊ 
ᐱᓕᕆᔨᖁᑎᕗᑦ. ᐅᖃᐅᕼᐃᕼᐊᑐᐃᓐᓇᐅᒐᓗᐊᖅ.  
 
ᖃᐅᔨᒪᔪᖓ ᐃᖅᑲᓇᐃᔭᖅᑐᓕᕆᔩᑦ 
ᐃᓗᐊᓂᓂᐊᖅᑑᒐᓗᐊᖅ ᑕᒪᓐᓇ 
ᐊᐱᖅᕼᐅᑎᒋᒋᐊᕈᒫᖅᖢᒍᓗ ᑕᐃᒃᑯᓄᖅᖠᖓ. ᒪ’ᓇ, 
ᐃᒃᕼᐃᕙᐅᑖᖅ.  
 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑕ ᖁᐊᓴ.  
 
ᖁᐊᓴ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ 
ᑲᔪᓯᒋᐊᒃᑲᓐᓂᑐᐃᓐᓇ ᖃᐅᔨᒋᐊᕈᒪᑐᐃᓐᓇᖅᑐᖓ 
ᓯᕗᓪᓕᖅᐹᒥ. ᑕᒪᒃᑯᐊ ᐃᓄᐃᑦ ᓴᓇᓕᓵᖅᑐᓪᓘᓐᓃᑦ 
ᒐᕙᒪᒃᑯᑦ ᐃᓗᐊᓂ ᑕᒪᕐᒥᓕᒫᑦ ᐃᓄᐃᑦ 
ᖃᐅᔨᓴᖅᑕᐅᖃᑦᑕᖅᐹᑦ ᖃᓄᖅ ᐅᖃᐅᓯᖓ 
ᓴᓐᖏᑎᒋᒻᒪᖔᑦ ᐅᕝᕙᓘᓐᓃᑦ ᐅᖃᓕᒫᕐᓂᖓ 
ᓴᓐᖏᓂᖓᓂ? ᐃᓄᓕᒫᑦ ᓲᕐᓗ ᐅᕙᖓ ᐃᓄᑦᑎᑐᑦ 
ᐅᖃᕈᓐᓇᑦᑎᐊᖦᖤᕋᒪ ᐅᖃᓕᒫᕈᓐᓇᑦᑎᐊᖦᖤᕋᒪ. 
ᑕᕝᕙ ᓴᓂᒋᐊᓕᕐᓂᕈᒪ ᖃᐅᔨᓴᖅᑕᐅᓇᔭᖅᐳᖔ? 
ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᔪᐊᓇᓯ.  
 
ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, 
ᐃᑦᓯᕙᐅᑖᖅ. ᑕᐃᒃᑯᐊ 
ᐅᑕᖅᑭᔪᓅᖃᑕᐅᒋᐊᖃᕋᔭᖅᑐᑦ ᒫᓐᓇᐅᔪᖅ ᑕᐃᒃᑯᐊ 
ᖃᐅᔨᓴᖃᑦᑕᖅᑐᐃᑦ ᒪᕐᕈᐃᓇᐅᒻᒪᑎᒃ ᐊᒻᒪᓗ 
ᐊᒥᓱᐃᑦ ᓱᓕ ᐅᑕᖅᑭᓪᓗᑎᑦ 
ᖃᐅᔨᓴᖅᑕᐅᒋᐊᖃᕐᓂᖏᓐᓂ ᐊᒻᒪᓗ ᐃᒪᐃᑦᑐᒥ 
ᑎᑎᕋᕆᐊᓕᒻᒥᒃ ᑕᑕᑎᕆᐊᓕᒻᒥ 
ᑐᔅᓯᕋᕆᐊᖃᕋᔭᖅᑐᖅ ᓇᓕᐊᑐᐃᓐᓇᖅ 
ᐃᖅᑲᓇᐃᔭᖅᑎ ᖃᐅᔨᓴᖅᑕᐅᒍᒪᓂᕋᕐᓗᑎ. 
ᖁᔭᓐᓇᒦᒃ, ᐃᑦᓯᕙᐅᑖᖅ.  
 
ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑕ ᖁᐊᓴ.  
 
ᖁᐊᓴ: ᖁᔭᓐᓇᒦᒃ, ᐃᒃᓯᕙᐅᑖᖅ. 
ᒪᓕᒐᓕᐅᖅᑎᐅᖃᑎᒐ ᑕᐃᓐᓇ 
ᐊᐱᖅᑯᑎᖃᖅᑲᐅᒥᒻᒪᑦ ᑖᒃᑯᐊ ᐅᖃᐅᓯᕗᑦ 
ᐊᔾᔨᒌᓐᖏᑦᑑᑎᐅᒻᒪᑕ ᐃᓄᐃᓐᓇᖅᑐᓐ, 
ᓇᑦᑎᓕᖕᒥᐅᑎᑐᑦ, ᐹᓪᓚᕐᒥᐅᑎᑐᑦ, 
ᐅᖅᑯᕐᒥᐅᑎᑐᖅᑲᐃ, ᐊᒻᒪ ᐅᐊᖕᓇᒥᐅᑎᑐᑦ. ᑖᒃᑯᐊ  
ᒪᓕᒃᑕᐅᓪᓗᑎᒃ ᖃᐅᔨᓴᖅᑕᐅᑦᑎᐊᖃᑦᑕᖅᐹ? 
ᐅᓇᕼᐋᒃ ᑐᑭᓯᔾᔪᑎᒋᔪᒪᓗᐊᖅᑕᕋ ᓲᕐᓗ 
ᕿᑎᕐᒥᐅᑕᐅᒐᒪ ᕿᑎᕐᒥᐅᑕᒥᒃ 
ᖃᐅᔨᓴᖅᑕᐅᓇᔭᖅᐳᖓ? ᐅᖃᖅᑲᐅᒐᓗᐊᖅᑎᓪᓗᑎᑦ 
ᒪᕐᕈᐃᓐᓇᐅᖕᒪᑎᒎᖅ, ᕿᑎᕐᒥᐅᓂᒃ ᐱᑕᖃᕋᓗᐊᕆᕚ 
ᐅᕝᕙᓘᓐᓃᑦ ᑭᕙᓪᓕᕐᒥᐅᓂᒃ? ᖁᔭᓐᓇᒦᒃ, 
ᐃᒃᓯᕙᐅᑖᖅ.  

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᓂᔅᑕ ᔪᐊᓇᓯ.  
 
ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, 
ᐃᑦᓯᕙᐅᑖᖅ. ᑖᒃᑯᐊ ᑕᐃᒎᓯᓕᐅᖅᑎᒃᑯᑦ 
ᐋᖅᑭᓯᓯᒪᔪᑦ ᑖᒃᑯᐊ ᖃᐅᔨᓴᕈᑏᑦ 
ᑕᓪᓕᒪᐅᒍᓐᓇᖁᓪᓗᒋᑦ 5 ᐅᖃᐅᓯᖏᑦ 
ᐊᔾᔨᒌᖏᓐᓂᖃᐅᕌᕐᔪᖕᓂᖏᑎᒍᑦ ᐅᑯᐊᖑᓪᓗᑎᑦ 
South Baffin, North Baffin, ᑭᕙᓪᓕᖅ, 
ᐃᓄᐃᓐᓇᖅᑐᓐ, ᓇᑦᓯᓕᖕᒥᐅᑐᑦ. ᖁᔭᓐᓇᒦᒃ, 
ᐃᑦᓯᕙᐅᑖᖅ.  
 
ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑕ ᖁᐊᓴ.  
 
ᖁᐊᓴ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒪ 
ᒪᕐᕈᐃᓐᓇᐅᓂᕋᖅᑲᐅᒐᕕᐅᒃ ᑖᒃᑯᐊ ᖃᐅᔨᓴᖅᑏᑦ, 
ᐃᓚᒋᐊᒃᑲᓐᓂᕐᓂᐊᖅᑑᑦ ᐃᓛᒃ 
ᑕᓪᓕᒪᓐᖑᖅᑎᓐᓇᓱᖅᑰᖅᑕᓯᐅᑯᐊ? ᕿᓂᕋᓗᐊᖅᐱᓰ 
ᐃᓂᒃᓴᖏᓐᓂᒃ ᐱᑕᖃᖅᐹ? ᖁᔭᓐᓇᒦᒃ, 
ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᓂᔅᑕ ᔪᐊᓇᓯ.  
 
ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, 
ᐃᑦᓯᕙᐅᑖᖅ. ᑕᐃᒎᓯᓕᐅᖅᑎᒃᑯᑦ ᐃᖅᑲᓇᐃᔭᖅᑎᖏ 
ᒪᕐᕈᐃᓐᓈᒃ ᐊᒻᒪᓗ ᐃᓚᒋᐊᕐᓂᐊᕐᒪᖔᑖ 
ᑐᑭᓯᒋᐊᕐᕕᒋᑦᑎᐊᕆᐊᖃᑕᕋᓗᐊᒃᑲ ᑭᓯᐊᓂ ᐅᑯᐊ 
ᑕᓪᓕᒪᐃᑦ dialects-ᖑᔪᖅ ᒫᓐᓇᐅᔪᖅ 
ᖃᐅᔨᓴᖅᑕᐅᒍᑎᒋᔭᐅᒍᓐᓇᖅᑐᑦ. ᑐᑭᓯᓇᕐᓂᖅᐸᑦ. 
ᖁᔭᓐᓇᒦᒃ.  
 
ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑕ ᖁᐊᓴ.  
 
ᖁᐊᓴ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ 
ᐃᓅᓯᓕᕆᔨᒃᑯᑦ ᐃᓕᖅᑯᓯᓕᕆᔨᒃᑯᑦ ᑕᐃᒪ 
ᐋᔩᖃᑎᖃᖃᑦᑕᕐᒪᑕ ᒐᕙᒪᑐᖃᒃᑯᓐᓂ ᑖᓐᓇ ᑲᓇᑕ 
ᓄᓇᕗᑦ ᐊᖏᕈᑎᐅᔪᖅ ᐅᐃᕖᑎᑐᑦ 
ᐅᖃᐅᓯᓕᕆᓂᕐᒧᑦ ᐅᐃᕖᑎᑐᑦ ᐅᖃᐅᓯᕐᓄᑦ 
ᑐᕌᖓᔪᑦ ᐊᒻᒪᓗ ᐃᓄᒃᑎᑐᑦ ᐅᖃᐅᓯᖏᓐᓄᑦ. ᖃᖓ 
ᑖᒃᑯᐊ ᑕᕝᕙ ᐋᔩᕈᑏᑦ ᓄᑖᓐᖑᖅᑎᑕᐅᓕᒑᕙᑦ? 

ᓇᓕᐊᓐᓄᓪᓗ ᐃᑲᔫᑎᒃᓴᓂ ᑕᕝᕙ.ᓂ  
ᐊᖏᕈᑕᐅᓂᐊᖅᑐᒥ ᕿᓂᖃᑦᑕᖅᐱᓯ? ᖁᔭᓐᓇᒦᒃ, 
ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᓂᔅᑕ ᔪᐊᓇᓯ.  
 
ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, 
ᐃᑦᓯᕙᐅᑖᖅ. ᑖᓐᓇ ᑲᓇᑕ ᓄᓇᕗᑦ ᐊᖏᕈᑎᐅᔪᖅ 
ᐃᓱᓕᕝᕕᖃᖅᑐ ᐅᖃᐅᓯᓕᕆᓂᕐᒧᑦ ᐊᖏᖃᑎᒌᒍᑦ 
2020-ᒧᑦ ᐊᒻᒪᓗ ᐃᓂᓪᓚᖅᐸᓪᓕᐊᒐᓱᐊᕐᓂᐊᖅᑕᕗᑦ 
ᒐᕙᒪᑐᖃᒃᑯᓪᓗ ᐱᓕᕆᖃᑎᒋᓗᒋᑦ ᑖᓐᓇ ᖃᓄᖅ 
ᐊᖏᖃᑎᒌᒍᑦ ᓄᑖᕈᖅᑎᒋᐊᕐᓂᐊᕐᒪᖔᑦᑎᒍ. 
ᐃᑦᓯᕙᐅᑖᖅ, ᖁᔭᓐᓇᒦᒃ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᖁᐊᓴ.  
 
ᖁᐊᓴ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒻᒪᖃ 
ᑭᖑᓪᓕᖅᐹᕆᓕᖅᑕᕋ, ᐃᒃᓯᕙᐅᑖᖅ. 
ᖃᓪᓗᓇᐅᔭᕐᓗᒍ ᐊᐱᖅᑯᑎᒋᓂᐊᕐᒥᒐᒃᑯ. ᐃᓄᑦᑎᑐᑦ 
ᐅᖃᖃᑎᒋᔪᓐᓇᑎᐊᖅᑕᕋᓗᐊᕋ ᒥᓂᔅᑕ 
ᖃᐅᔨᒪᓪᓗᖓ.  
 
ᑭᓯᐊᓂ ᐃᒪᓐᓇᐃᓕᖓᓂᐊᖅᐳᖓ 
ᐃᕕᑦᑎᖅᐸᓪᓕᐊᔪᐃᑦ ᖃᓄᕐᖑᓇ 
ᐃᕕᑦᑎᖅᐸᓪᓕᐊᔪᑦ (ᑐᓵᔨᑎᒎᓕᖅᑐᖅ) 
ᒥᓂᔅᑕᕆᔭᐅᔪᖅ ᒪᓕᒐᓕᐅᕐᕕᒻᒧᑦ 
ᓴᖅᑭᑦᑎᓚᐅᖅᓯᒪᔪᖅ ᐃᕕᑦᑎᖅᐸᓪᓕᐊᔪᖅ ᓅᕖᕝᕙ 
1, 2018 ᐊᒻᒪᓗ ᒪᒃᐱᖅᑐᒐᖅ 10-ᒥ ᑖᒃᑯᐊ 
ᒥᓂᔅᑕᕆᔭᐅᔪᑦ ᑐᖏᓕᖏᑦ 
ᐱᔭᒃᓴᖅᑖᖅᑎᑕᐅᓂᐊᖅᑐᑦ ᐃᖅᑲᓇᐃᔭᕐᕖᑦ 
ᑐᓐᖓᕕᖃᖁᓪᓗᒋᑦ ᐃᓄᐃᑦ ᐅᒃᐱᕆᔭᖏᓐᓂ. 
ᖃᓄᐃᑦᑐᓂᒃ ᒪᓕᒐᓂᒃ ᐊᑐᕐᓂᐊᖅᐱᓯ ᑖᒃᑯᐊ 
ᐱᕙᓪᓕᐊᓂᖏᑦ ᖃᐅᔨᒪᓇᕐᓂᐊᕐᒪᑕ ᑕᒪᓐᓇ 
ᐱᔾᔪᑎᒋᓪᓗᒍ? ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ  
ᔪᐊᓇᓯ.  
 
ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, 
ᐃᑦᓯᕙᐅᑖᖅ. ᑖᔅᓱᒪᖃᐃ ᑐᖏᓕᕐᒪ 
ᑭᐅᑦᑎᐊᕈᓐᓇᖅᓯᒪᒻᒪᒍ, ᐊᖏᕈᕕᑦ, ᐃᑦᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᑯᓱᒐᖅ.  

ᑯᓱᒐᖅ: ᒪ’ᓇ, ᐃᒃᕼᐃᕙᐅᑖᖅ. ᑖᒃᑯᐊ ᒪᓕᒐᐃᑦ 
ᐊᑐᖅᑕᐅᓂᐊᖅᑎᓪᓗᒋᑦ 
ᐋᖅᑭᕼᐅᒃᑕᐅᕙᓪᓕᐊᕋᐅᔭᕐᓂᐊᖅᑐᑦ ᑖᒃᑯᐊ 
ᐱᓕᕆᕕᐅᔪᓄᑦ. ᑖᒃᑯᐊ ᑐᒡᓕᕆᔭᐅᔪᑦᑕᐅᖅ 
ᑐᕼᐊᐅᒪᑎᑕᐅᑉᓗᑎᑦ ᐊᒻᒪ ᖃᓄᖅ 
ᐊᕿᒃᕼᐅᐃᓂᐊᕐᒪᖔᑕ ᕼᐅᓇᓂ 
ᒪᓕᒐᖃᕐᓂᐊᕐᒪᖔᑕ ᐊᒻᒪ ᑖᒃᑯᐊ 
ᐱᓕᕆᐊᕆᔭᐅᕙᓪᓕᐊᔪᑦ ᖃᓄᖅ 
ᐊᑐᖅᑕᐅᕙᓪᓕᐊᓂᐊᕐᒪᖔᑕ 
ᓇᓗᓇᐃᔭᖅᑕᐅᕙᓪᓕᐊᓂᐊᑦ ᑖᓐᓇ 
ᐃᓕᖅᑯᕼᐃᓕᕆᔨᒃᑯᑦ ᑖᓐᓇ ᐃᓄᐃᑦ 
ᖃᐅᔨᒪᔭᑐᖃᖏᓐᓂ ᐃᖅᑲᓇᐃᔭᖅᑎᖏᓐᓄᑦ 
ᐱᓕᕆᐊᕆᕙᓪᓕᐊᔮ ᑖᒃᑯᐊ ᑕᒪᕐᒥᓗᒃᑖᖅ 
ᑲᑎᒪᖃᑎᒋᔭᐅᕌᓂᒃᕼᐃᒪᓐᖏᑦᑐᑦ ᒫᓐᓇ. ᑭᕼᐃᐊᓂ 
ᑖᒃᑯᐊ ᐱᐊᓂᒃᑕᐅᓂᐊᕐᓂᕼᐅᒋᔫᒐᓗᐊᑦ ᑖᒃᑯᐊ 
ᑕᖅᑭᐅ ᒫᑦᓯ ᓄᓐᖑᐊᓂ. ᒪ’ᓇ, ᐃᒃᕼᐃᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. F-4 
ᐃᓕᖅᑯᓯᓕᕆᔨᒃᑯᑦ. ᑐᑦᑕᕐᕕᒃ. ᒥᔅ ᑕᐅᑐᓐᖏ.  
 
ᑕᐅᑐᓐᖏ: ᖁᔭᓐᓇᒦᒃ, ᐃᒃᓯᕙᐅᑖᖅ ᐊᒻᒪ ᖁᔭᓐᓇᒦᒃ 
ᒥᓂᔅᑕ ᐱᓕᕆᔨᖁᑎᓪᓗ ᑐᓐᖓᓱᒋᑦᑎ.  
 
ᐅᓇ ᐊᐱᖅᑯᑎᒋᔭᕋ ᑕᕝᕙᓂ ᐅᑭᐅᕆᓚᐅᖅᑕᑦᑎᓐᓂ 
2018-ᖑᑎᓪᓗᒍ ᑎᑎᕋᖅᓯᒪᔪᖃᕐᒪᑦ 
ᑎᑭᒋᐊᕐᓗᒍᒎᖅ 2021 ᐃᖃᖅᓴᐅᑎᒋᓯᒪᔭᖏᓐᓂ 
ᑖᓐᓇ ᐱᓕᕆᖃᑎᖃᕐᓂᐊᕐᒪᑕ 
ᐃᒡᓗᓕᕆᔨᕐᔪᐊᒃᑯᓐᓂ ᓄᓇᕗᒻᒥ ᐃᓚᒋᔭᐅᑎᑦᑎᓗᑎ 
ᐃᓄᐃᑦ ᖃᐅᔨᒪᔭᑐᖃᖏᓐᓂᒃ ᐃᒡᓗᓕᐅᕐᓂᕐᒧᑦ. 
ᑕᑯᖃᑦᑕᖅᓯᒪᒐᒪ ᐃᓐᓇᕐᓄᑦ ᐃᒡᓗᒋᔭᐅᔪᑦ 
ᑐᖅᓲᖃᑦᑎᐊᖏᒻᒪᕆᒃᑐᑦ ᐊᒻᒪ ᑕᑯᖃᑦᑕᖅᓯᒪᓪᓗᖓ 
ᐃᓄᐃᑦ ᐃᒡᓗᖏᑦ ᐃᖅᑲᖅᓴᐅᑎᒋᓪᓗᒋᑦ 
ᖁᐊᖅᑐᕐᕕᖃᕐᓂᐊᖅᑑᔭᖅᓱᑎᒃ ᓇᑎᕐᒥ, ᓇᑎᕐᒥ 
ᖁᐊᖅᑐᓲᖑᒐᑦᑕ ᐊᒻᒪᓗ ᑯᕕᕝᕕᖃᕐᓂᐊᖅᑑᔭᖅᓱᑎᒃ 
ᒪᖃᐃᑦᑐᓄᑦ ᒪᖃᐃᑕᕐᒥᓂᒃ ᑎᑭᐅᔾᔨᒑᖓᑕ 
ᐱᑕᖃᖃᑦᑕᓐᖏᒻᒪᑕ. 
 
ᑖᓐᓇᖃᐃ ᐱᓕᕆᕝᕕᒋᔭᓯ ᐃᑦᑕᕐᓂᑕᓕᕆᔩᑦ  
ᐃᓕᖅᑯᓯᓕᕆᔩᑦ ᒫᓐᓇᐅᔪᒥ ᐱᓕᕆᖃᑎᖃᖅᓯᒪᕙᑦ 
ᐃᒡᓗᓕᕆᔨᕐᔪᐊᒃᑯᓐᓂ ᐊᒻᒪ ᐃᓐᓇᕐᓂ 
ᐋᖅᑭᒃᓱᖅᓯᒪᓂᖏᓐᓄᑦ ᐃᒡᓗᕐᔪᐊᑦ? ᖁᔭᓐᓇᒦᒃ, 
ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ: ᒪ’ᓇ. ᐊᐱᖅᑯᑕᐅᓚᐅᒐᓂᑦᑑᒐᓗᐊᖅ 
ᑭᐅᔭᐅᒻᒫᓚᐅᖅᕼᐅᓂ. ᐊᐱᖅᑯᕼᐃᒃᓴᖃᒃᑲᓐᓂᖅᐱᑦ? 
ᒥᔅ ᑕᐅᑐᓐᖏ.  
 

ᑕᐅᑐᓐᖏ: ᖁᔭᓐᓇᒦᒃ. ᐄᑯᓗᒃ, ᐃᒃᓯᕙᐅᑖᖅ, 
ᐄᑯᓘᖅᐳᖓ. ᑕᐃᒪᓕ ᑕᐃᒃᑯᐊ ᐃᓄᐃᑦ ᑕᐱᕇᑦ 
ᑲᓇᑕᒥ ᐊᑯᓂ ᐱᓕᕆᓯᒪᖕᒪᑕ ᐅᖃᐅᓯᑦᑎᓐᓂ 
ᑎᑎᕋᐅᓯᕐᒥᒃ ᐃᓄᐃᑦ ᓄᓇᖓᓂ 
ᐊᑕᐅᓯᓐᖑᖅᑎᑦᑎᒐᓱᒃᓱᑎᒃ. ᑖᓐᓇᖃᐃ ᓇᒦᓕᖅᐸ? 
ᓱᑯᑦᑎᕐᒦᓕᖅᐸ? ᖁᔭᓐᓇᒦᒃ, ᐃᒃᓯᕙᐅᑖᖅ. 
ᑭᖑᓪᓕᖅᐹᖅ ᐊᐱᖅᑯᑎᒐ.  
 
ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᓂᔅᑕ ᔪᐊᓇᓯ.  
 
ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, 
ᐃᑦᓯᕙᐅᑖᖅ. ᖁᔭᓐᓇᒦᒃ ᐊᐱᖅᑯᑎᖓᓄᑦ. ᑖᒃᑯᐊ 
ᒫᓐᓇᒧᑦ ᓱᓕ ᖃᓄᐃᓕᖓᓪᓚᑦᑖᕐᓂᐊᖅᑐᒥ 
ᑎᑎᕋᐅᓯᕐᒥᒃ ᐊᖏᖅᑕᐅᓯᒪᔪᒥᒃ 
ᑕᑯᑎᑕᐅᓯᒪᓐᖏᑦᑐᒍᑦ ᑭᓯᐊᓂ ᑖᒃᑯᐊ 
ᑕᐃᒎᖅᓯᓕᐅᖅᑏᑦ ᑲᑎᒪᓂᐊᕐᒪᑕ ᑕᕝᕙᓂ ᑕᖅᑭᑦᑕ 
ᓄᓐᖑᐊᓂ ᑐᑭᓯᒋᐊᕐᕕᒋᑦᑎᐊᕈᓐᓇᓂᐊᖅᑕᒃᑲ 
ᖃᓄᐃᓕᖓᓕᕐᒪᖔᖅ ᐊᒻᒪᓗ ᑐᓴᖅᑎᓪᓗᒋᑦ 
ᒪᓕᒐᓕᐅᖅᑎᐅᖃᑎᒃᑲ. ᖁᔭᓐᓇᒦᒃ, ᐃᑦᓯᕙᐅᑖᖅ.  
 
ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. F-4. 
(ᑐᓵᔨᑎᒎᓕᖅᑐᖅ) ᐃᓕᖅᑯᓯᓕᕆᔨᒃᑯᑦ ᑐᑦᑕᕐᕕᒃ. ᒥᔅ 
ᓇᑲᓱᒃ.  
 
ᓇᑲᓱᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. 
ᐊᐱᖅᑯᑎᔅᓴᓕᐊᓘᓐᖏᒃᑲᓗᐊᖅᑐᖓ ᐅᓇ 
ᓯᕗᓪᓕᖅᐹᒥ ᐊᐱᖅᑯᑎᒋᔪᒪᔭᕋ. ᐅᖃᓕᒫᖅᑲᐅᔭᓐᓂ 
97-ᓂ ᐃᖅᑲᓇᐃᔭᖅᑎᑕᖃᑦᑕᕐᖓᑦ ᑕᐃᒃᑯᐊᓕ 6 
ᓄᑖᖑᔪᐃᑦ ᐃᖅᑲᓇᐃᔭᖅᑏᑦ ᓇᒦᑦᑕᕐᒪᖔᑕ? 
ᖁᔭᓐᓇᒦᒃ, ᐃᒃᓯᕙ.ᐅᑖᖅ.  
 
ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, 
ᐃᑦᓯᕙᐅᑖᖅ. ᑖᒃᑯᐊ ᓯᑕᒪᐅᒐᔭᖅᑐᑦ 
ᐅᖃᐅᓯᓕᕆᕕᑦᑕ ᐱᓕᕆᕝᕕᖓᓃᑦᑐᑦ ᑖᒃᑯᐊ 
Editor/Reviewer, Translation Bureau-ᒥᑦ 
ᐃᒡᓗᓕᖕᒥ ᐊᑕᐅᓯᖅ, ᐃᖃᓗᓐᓂ ᒪᕐᕉᒃ, ᖁᕐᓗᖅᑑᒥ 
ᐊᑕᐅᓯᖅ ᐊᒻᒪᑦᑕᐅᖅ ᒪᕐᕉᒃ ᐃᓕᖅᑯᓯᓕᕆᕕᒃ 
Heritage division-ᒥ ᐊᑐᕚᒥ ᒪᕐᕉᓐᓂᒃ 

ᐃᖅᑲᓇᐃᔭᖅᑎᑖᕋᓱᐊᖅᑐᒍᑦ. ᑖᒃᑯᐊ 
ᐱᑐᖃᓕᕆᔨᐅᖃᑦᑕᕋᔭᖅᑐᑦ. ᐃᑦᓯᕙᐅᑖᖅ 
ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅ ᓇᑲᓱᒃ. 
 
ᓇᑲᓱᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ 
ᐃᓕᖅᑯᓯᓕᕆᔨᒃᑯᑦ ᑎᒍᒥᐊᖃᑦᑕᖅᑕᖏ 
ᐃᖅᑲᓇᐃᔭᖅᑏᓪᓗ ᑭᓐᖒᒪᒋᔭᐅᖃᑦᑕᕐᖓᑕ 
ᓇᒥᑐᐃᓐᓇᖅ ᐱᓗᐊᖅᑐᒥᒃ ᓄᓇᓕᕋᓛᖑᔪᓂ 
ᐃᓐᓇᕐᓂ ᐱᓗᐊᖅᑐᒥ. ᖃᓄᖅ 
ᐃᖅᑲᓇᐃᔭᖅᑎᐅᒍᓐᓇᖅᑐᓂᒃ ᓄᓇᓕᓐᓄ 
ᓯᐊᒻᒪᐸᓪᓕᐊᔪᒥ ᐸᕐᓈᕆᔭᖃᖅᓯᒪᑦᑕᕐᒪᖔᔅᓯ 
ᑐᑭᓯᒍᒪᒋᓪᓗᖓ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᓂᔅᑕ ᔪᐊᓇᓯ. 
 
ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, 
ᐃᑦᓯᕙᐅᑖᖅ. ᒫᓐᓇᐅᔪᖅ ᐸᕐᓇᓗᐊᖅᓯᒪᖏᑦᑐᒍᑦ 
ᑕᒪᒃᑯᐊ, ᐃᓛᒃ ᐅᑯᐊ ᒫᓐᓇᐅᔪᖅ 
ᐊᒡᓚᕝᕕᖁᑎᖃᕋᑦᑕ ᐃᒡᓗᓕᖕᒥ, ᖁᓪᓗᖅᑐᕐᒥ, 
ᑕᒫᓂᓗ ᐃᖃᓗᖕᓂ, ᐊᓯᖏᓪᓗ 
ᓯᐊᒻᒪᒃᑲᓐᓂᕆᐊᒃᓴᖅ ᐸᕐᓇᓗᐊᖅᓯᒪᖏᑦᑐᒍᑦ 
ᐅᓪᓗᒥᒧᑦ. ᐃᑦᓯᕙᐅᑖᖅ ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅ ᓇᑲᓱᒃ.   
 
ᓇᑲᓱᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᓇ ᑭᖑᓪᓕᖅᐹᒥ 
ᐊᐱᖅᑯᑎᒋᓂᐅᓴᔭᕋ, ᐊᓯᐊᓃᒻᒪᑕ ᐅᑯᐊ 
ᐊᐱᖅᑯᑎᒋᔪᒪᓯᒪᔭᒃᑲ, ᑕᐃᒪ ᐅᖃᐅᓯᐅᖅᑲᐅᕐᒪᑦ 
ᒐᕙᒪᒃᑯᓐᓄᑦ ᐃᖅᑲᓇᐃᔭᖅᑏᑦ ᐃᓄᒃᑎᑐᑦ 
ᐅᖃᐅᓯᖏᑦ ᑎᑎᕋᐅᓯᖏᑦ ᐊᐱᖅᓱᖅᑕᐅᓲᖑᒻᒪᑕ 
ᐅᖃᐅᓯᖃᕈᓐᓇᑦᑎᐊᕋᓗᐊᕐᒪᖔᑦ ᐅᕝᕙᓗ 
ᑎᑎᕋᕈᓐᓇᑦᑎᐊᕋᓗᐊᕐᒪᖔᑦ ᐃᓄᒃᑐᑦ. 
ᖃᓄᓪᓕ ᐃᓕᖅᑯᓯᓕᕆᔨᒃᑯ ᐱᓲᖑᕙᑦ ᐃᓄᒃᑎᑐᑦ 
ᐅᖃᕈᓐᓇᖏᑦᑐᓂᒃ ᖃᓄ ᐊᔭᐅᕆᒋᐊᒃᑲᓂᓲᖑᕕᓯ 
ᐱᔨᑦᑎᕋᖅᑎᐅᔪᓂᒃ ᐃᓛᒃ, ᐃᖅᑲᓇᐃᔭᖅᑎᐅᔪᓂᒃ 
ᑕᐃᒪᐃᑦᑐᒧ ᐃᓕᓐᓂᐊᒃᑲᓐᓂᕋᓱᐊᖁᓪᓗᒋᑦ.  
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᓂᔅᑕ ᔪᐊᓇᓯ. 
 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, 
ᐃᑦᓯᕙᐅᑖᖅ. ᑖᒃᑯᐊ ᐊᔾᔨᒌᖏᑦᑐᐃᑦ 
ᑲᔪᖏᖅᓴᖃᑦᑕᕈᒪᓲᕆᔭᕗᑦ ᐃᓄᒃᑎᑐᑦ ᐃᓄᐃᑦ 
ᐅᖃᐅᓯᖏᓐᓂᒃ ᐃᓕᓐᓂᐊᕈᒪᑉᐸᑕ ᐃᖅᑲᓇᐃᔮᒥᒍᑦ 
ᐅᕝᕙᓘᓐᓃᑦ ᓇᒥᑐᐃᓐᓇᖅ. ᑖᓐᓇᓗ 
ᐊᑐᐃᓐᓇᐅᑎᑦᓯᖃᑦᑕᕈᒪᒋᓪᓗᑕ ᐊᔾᔨᒌᖏᑦᑐᓂᒃ. 
 
ᐅᓇ ᐅᖃᐅᓯᕗᑦ 2.0 ᐃᓗᐊᓂ language 
revitalization ᒪᑭᒋᐊᕐᓂᖅ ᐅᖃᐅᓯᕗᑦ 
ᐊᑐᖅᑕᐅᒃᑲᓐᓂᕈᑎᒃᓴᖏᓂ ᑖᓐᓇ ᐃᓗᐊᒍᑦ 
ᐱᓕᕆᖃᑎᖃᕈᒪᓲᖑᕗᒍᑦ, ᐃᒻᒪᖄ 
ᐅᖃᕈᓐᓇᕈᓐᓃᖅᑐᓂᑦ ᐅᕝᕙᓘᓐᓃᑦ 
ᐅᖃᒡᒐᖅᑑᒐᓗᐊᑦ ᐊᒻᒪᓗ 
ᐅᖃᕈᓐᓇᑦᓯᐊᕈᓐᓇᕐᓂᖅᓴᐅᒍᓐᓇᓕᓪᓗᑎᒃ. ᑕᐃᒫᒃ 
ᐃᑲᔪᖅᑐᕈᒪᔭᕗᑦ ᓄᓇᕗᒻᒥᐅᑦ ᑕᕝᕗᓇ ᐅᒃᑑᑎᒋᓗᒍ 
ᕿᑎᕐᒥᐅᑦ ᐃᓄᐃᑦ ᑲᑐᔾᔨᖃᑎᒌᑦ 
ᐱᓕᕆᖃᑎᒋᓯᒪᔭᕗᑦ ᑖᓐᓇ ᐅᖃᐅᓯᕐᒥᓂ 
ᐊᖏᔪᐊᓗᖕᒥᑦᑕᐅᖅ ᐱᓕᕆᕙᒻᒪᑕᑦᑕᐅᖅ. 
ᑖᓐᓇ ᐃᓕᓐᓂᐊᖅᑕᐅᒍᓐᓇᖁᓪᓗᒍ ᐊᔾᔨᒌᖏᑦᑐᓄᑦ 
ᓄᑲᖅᓯᐅᓂᖅᓴᐅᒐᓗᐊᖅᐸᑕ ᐅᕝᕙᓘᓐᓃᑦ 
ᐃᓐᓇᐅᒍᓗᐊᖅᐸᑕ. ᖁᔭᓐᓇᒦᒃ, ᐃᑦᓯᕙᐅᑖᖅ. 
 
ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. F-4, (ᑐᓵᔨᑎᒍᑦ) 
ᐃᓕᖅᑯᓯᓕᕆᔨᒃᑯᑦ ᑐᑦᑕᕐᕕᖓ ᑲᑎᓕᒫᖅᖢᒋᑦ 
ᐊᐅᓚᔾᔪᑏᑦ ᒪᑭᒪᐅᑏᓪᓗ ᓂᕈᐊᕈᑕᐅᓂᐊᖅᑐᑦ 
$5,275,000. ᐊᖏᖅᐱᓯ? 
 
ᐃᓚᖏᑦ ᑲᑎᒪᔨᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): 
ᐅᓗᕈᒥᑕᑲᐃᓐᓇᕐᓂᐊᖅᐳᒍᑦ ᐅᑎᕐᓂᐊᖅᖢᑕ 1:30-
ᒥ ᐅᓐᓄᓴᒃ. 
 
>>ᑲᑎᒪᓂᖅ ᓄᖅᑲᑲᐃᓐᓇᖅᑐᖅ 12:04ᒥ 
ᑲᔪᓯᓪᓗᑎᓪᓗ 13:30ᒥ 
 
ᐃᒃᓯᕙᐅᑕᖅ: ᐅᑉᓗᑦᓯᐊᖅ, ᑲᔪᕼᐃᒋᐊᕐᓂᐊᓕᕐᒥᒐᑉᑕ 
ᑲᑎᒪᔨᕋᓛᑐᐃᓐᓇᐃᑦ ᐱᓕᕆᐊᒃᓴᖃᕐᒪᑕ. ᒥᓂᔅᑕ 
ᔪᐊᓇᓯ. 
 
ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ,  
ᐃᑦᓯᕙᐅᑖᖅ ᐊᒻᒪ ᐅᓪᓗᒃᑯᑦ ᓄᓇᕗᒻᒥᐅᑦ.  
 
(ᑐᓵᔨᑎᒍᑦ) ᒫᓐᓇ 
ᓇᓗᓇᐃᖅᓯᖄᑲᐃᓐᓇᕈᒪᕋᑖᖅᑐᖓ 

ᐅᓪᓛᖅ ᐊᐱᖅᑯᑎᐅᖅᑲᐅᔪᓂᒃ ᐱᔾᔪᑎᖃᖅᑐᓂᒃ 
ᐃᓄᐃᑦ ᐅᖃᐅᓯᕐᒥᒃ ᐃᓄᒃᑎᑑᕈᒪᓕᕈᑕᐅᒐᓱᒃᑐᓂᒃ 
ᑮᓇᐅᔭᑦ ᐊᑐᐊᒐᕐᒥ. ᐊᑎᖏᐸᓗᒃ ᐊᒥᓱᐊᓗᐃᑦ 
ᒐᕙᒪᒃᑯᑦ ᐃᖅᑲᓇᐃᔭᖅᑎᖏᑦ ᐅᑕᖅᑭᔪᑦ 
ᖃᐅᔨᓴᖅᑕᐅᖅᓯᖅᑐᑦ ᐅᖃᐅᓯᕐᒥ ᐊᔪᖏᒻᒪᖔᑕ, 
ᑕᐃᒪᓕ ᖃᐅᔨᓴᖅᑕᐅᒐᐃᒻᒪᑖ, ᐊᔪᖏᒻᒪᖔᑕ 
ᐃᓄᒃᑎᑐᑦ ᐅᑎᕆᐊᕐᕕᖃᖅᑎᑕᐅᓲᑦ ᑕᐃᑯᖓ 
ᑐᒃᓯᕋᕆᐊᕝᕕᒋᔪᔭᖓᓄᑦ ᑮᓇᐅᔭᖅᑖᖏᑦ 
ᐱᔾᔪᑎᒋᓪᓗᒋᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. (ᑐᓵᔨᑎᒍᑦ) 
ᑕᕝᕙᓃᑦᑐᒍᑦ ᒪᒃᐱᒐᖅ F-5, ᐱᖅᑯᓯᓕᕆᔨᒃᑯᑦ 
ᐃᑦᑕᕐᓂᓴᓕᕆᔨᒃᑯᑦ, ᐃᓕᓴᕆᔭᐅᓯᒪᔪᑦ ᐅᖃᐅᓰᑦ. 
ᒥᔅᑕ ᖁᐊᓴ. 
 
ᖁᐊᓴ: ᖁᔭᓐᓇᒦᒃ, ᐃᒃᓯᕙᐅᑖᖅ. 
ᐱᒋᐊᓚᐅᖅᑳᖅᑎᓐᓇᖓ ᐅᐱᒋᑦᑎᐊᖃᑦᑕᕋᒃᑭᑦ 
ᑕᒪᒃᑯᐊ ᐱᔨᑦᓯᕋᑏᑦ ᑕᕝᕙᓂ ᐃᕐᖑᑕᕋ ᑕᐅᕙᓂ 
ᐃᒃᓯᕚᕐᒪᑦ ᐅᐱᒋᓗᐊᒃᑲᓐᓂᖅᐸᕋ ᕙᐃᓐ ᖁᐊᓴ. 
 
ᑕᐃᒪᐃᓛᒃ ᑕᒪᓐᓇ ᐃᓚᖓ 15-ᒥ ᑕᒡᕙᓂ 
ᐅᖃᐅᓯᓕᕆᓂᕐᒧᑦ ᒪᓕᒐᖅ, ᐊᒻᒪᓗ ᐃᓚᖓ 27 
ᓇᐃᓴᐅᑎᓕᒃ ᑕᒡᕙᓂ ᐃᓄᐃᑦ ᐅᖃᐅᓯᖓ 
ᖃᓄᕐᖏᓐᓇ, ᐅᖃᐅᓯᕋ ᐊᑐᑐᐃᓐᓇᕐᓗᒍ. 
ᐸᐸᑦᑎᔾᔪᑎ ᐃᓄᐃᑦ ᐅᖃᐅᓯᖏᓐᓄᑦ ᒪᓕᒐᖅ, 
ᑕᐃᒪ ᓇᓗᓇᐃᔭᑦᑎᐊᖅᓯᒪᖕᒪᑦ ᑖᓐᓇ ᒥᓂᔅᑐ 
ᐅᖃᐅᓯᓕᕆᓂᕐᒧᑦ.ᐊᕐᕌᒍᑕᒫᑦ ᐅᓂᒃᑲᐅᑎᒥᒃ 
ᓴᖅᑭᑎᑦᑎᖃᑦᑕᕆᐊᖃᕐᒪᑦ ᑖᒃᑯᓄᖓ ᒪᕐᕉᖕᓄᑦ 
ᒪᓕᒐᕐᓄᑦ. ᑕᐃᒪ ᓄᑖᖑᓛᖑᓚᐅᖅᑐᖅ ᑕᐃᓐᓇ 
2014-15-ᖑᓚᐅᖅᓯᒪᖕᒪᑦ, ᔫᓂ 14, 2018-ᒥ 
ᓴᖅᑭᑕᐃᑦ. ᒥᓂᔅᑕ, ᖃᑯᒍᓕ ᑕᐃᒪ 
ᓂᕆᐅᒃᑲᓐᓂᕈᓐᓇᕋᔭᕋᓗᐊᖅᐱᑕ ᓲᕐᓗ ᑖᒃᑯᐊ 
2014-15-ᒦᓚᐅᕐᒪᑎᒃ ᐅᓂᒃᑳᒃ. ᑖᒃᑯᐊ ᒪᓕᒑ ᒪᕐᕉᒃ 
ᐱᔾᔪᑎᒋᓪᓗᒋ ᖃᑯᒍᓕᑭᐊᖅ ᑕᒡᕗᖓ 
ᐃᒡᓗᕐᔪᐊᑦᑎᓐᓄᑦ ᓴᖅᑭᑕᐅᔪᓐᓇᓛᖅᐸᑦ? 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᓂᔅᑕ ᔪᐊᓇᓯ. 
 
ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, 
ᐃᑦᓯᕙᐅᑖᖅ. ᑖᒃᑯᐊ  
ᐅᓂᒃᑳᓕᐊᕆᔭᐅᖃᑦᑕᕆᐊᖃᖅᑐᐃᑦ ᐊᕐᕌᒍᑕᒫᑦ, ᓱᓕ 
ᐱᓕᕆᐊᕆᔭᐅᕙᓪᓕᐊᒐᓗᐊᕐᒪᑕ ᐊᒻᒪᓗ ᑭᓯᐊᓂ 
ᒫᓐᓇ ᓇᓗᓇᐃᕈᓐᓇᖏᑦᑐᖓ ᖃᖓ 
ᓴᖅᑭᒍᓐᓇᕋᔭᕐᒪᖔᒃᑭᑦ ᑕᕝᕗᖓ ᒪᓕᒐᓕᐅᕐᕕᖕᒧᑦ. 
ᐃᕐᓯᕙᐅᑖᖅ. ᖁᔭᓐᓇᒦᒃ. 
 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑕ ᖁᐊᓴ. 
 
ᖁᐊᓴ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒻᒪᖄ ᓱᓇᒧᑭᐊᖅ 
ᑕᐃᒪ ᐱᔾᔪᑎᖃᓗᐊᖅᖢᑎᒃ ᓲᕐᓗ 
ᐱᐊᓂᒃᑕᐅᔪᓐᓇᐃᓪᓕᖅᑰᔨᖦᖤᕐᒪᑎᒃ ᓱᓇᒥᒃ 
ᐱᔾᔪᑎᖃᓗᐊᖅᐸ? ᐱᔭᒃᓴᖃᓗᐊᕐᒪᑖ ᐃᓗᐊᓂ 
ᑎᑎᕋᕈᑎᒃᓴᖃᓗᐊᕐᒪᑕ? ᖃᓄᑭᐊᖅ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᓂᔅᑕ ᔪᐊᓇᓯ. 
 
ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, 
ᐃᑦᓯᕙᐅᑖᖅ. ᑖᓐᓇᑦᑕᐅᖅ ᐱᔾᔪᑎᖓᓂ 
ᑐᑭᓯᒋᐊᕐᕕᒋᔭᕆᐊᖃᕐᓂᐊᖅᑕᒃᑲ ᐃᖅᑲᓇᐃᔭᖅᑏᑦ 
ᐃᒻᒪᖄ ᐃᓗᓕᖏᑦ ᐅᕝᕙᓘᓐᓃᑦ 
ᐃᖅᑲᓇᐃᔭᖅᑎᖃᓐᖏᓗᐊᒧᓪᓗᑭᐊᖅ ᐅᕝᕙᓗ 
ᐊᓯᖏᓐᓂᒃ ᐱᔾᔪᑎᖃᖅᐸᑕ ᑐᑭᓯᒋᐊᕆᐊᖃᖅᑐᖓ 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᒪ’ᓇ. ᒥᔅᑕ ᖁᐊᓴ. 
 
ᖁᐊᓴ: ᖁᔭᓐᓇᒦᒃ, ᐃᒃᓯᕙᐅᑖᖅ. 
ᓂᕆᐅᒍᒪᑦᑎᐊᕐᓂᐊᖅᐳᒍᓂᓛᒃ ᑖᒃᑯᐊ 
ᓴᖅᑭᑦᑐᖃᓛᕐᓂᐊᕐᓂᖓᓂᒃ ᑕᒫᓂ ᐃᓛᒃ, ᑖᓐᓇ 
ᒪᓕᒐᓕᐅᖅᑎᐅᓂᖅᐳᖅ ᑖᓐᓇ 
ᐃᓱᓕᓚᐅᖅᑳᖅᑎᓐᓇᒍ.  
 
ᑕᐃᑲᓂᑦᑕᐅᖅ ᓇᐄᓴᐅᑎᓕᖕᒥ ᐃᓚᖓ 3 ᑕᒡᕙᓂ 
ᐃᓄᐃᑦ ᐅᖃᐅᓯᖓ ᐸᐸᑕᐅᑦᑎᐊᕈᑎᖓ ᐃᓄᐃᑦ 
ᐅᖃᐅᓯᖏᓐᓄᑦ ᐱᖁᔭᖅ. ᑕᐃᒪ 
ᓇᓗᓇᐃᔭᑦᑎᐊᖅᓯᒪᖕᒪᑦ ᑕᒪᒃᑯᐊ ᑎᒥᐅᔪᐃᑦ 
ᓄᓇᕗᑦᒥ ᓴᓇᔨᖃᖅᐸᒃᑐᐃᑦ ᑕᒪᒃᑯᓂᖓ ᐃᓄᒃᑎᑐᑦ 
ᑐᓴᐅᒪᑎᑦᑎᓂᕐᒥᒡᓗ ᐃᓄᐃᓪᓗ ᐅᖃᐅᓯᖓ 
ᐊᑐᖅᑕᐅᓂᖓᓂᒃ. ᓇᓗᓇᐃᔭᕈᑎ ᑖᓐᓇ ᒪᓕᒐᖅ  
ᔪᓚᐃ 9-ᖑᑎᓪᓗᒍ 2017-ᒥ ᓴᖅᑭᓚᐅᖅᓯᒪᖕᒪᑦ. 
ᐅᓪᓗᒥᒧᑦ ᑎᑭᖦᖢᒍ ᐊᑲᐅᓐᖏᓕᐅᕈᑎᓂᒃ 
ᐅᕝᕙᓘᓐᓃᑦ ᓱᓇᓂᓪᓘᓐᓃᑦ ᑕᑯᓯᒪᓕᖅᐱᓯ ᑖᓐᓇ 
ᒪᓕᒐᖅ ᔪᓚᐃ 9-ᒥ ᐊᑐᕆᐊᓕᓚᐅᖅᑐᖅ 
ᐊᑐᖅᑎᓐᓇᓱᐊᖁᓪᓗᒍ ᑕᒫᓂ ᓄᓇᕗᒻᒥ? 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᓂᔅᑕ ᔪᐊᓇᓯ. 
 
ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, 
ᐃᑦᓯᕙᐅᑖᖅ. ᖁᔭᓐᓇᒦᒃ 

ᒪᓕᒐᓕᐅᖅᑎᐅᑉ ᐊᐱᖅᑯᑎᖓᓄᑦ. ᑖᓐᓇ ᐱᖁᔭᐅᑉ 
ᐃᓗᐊ ᐊᑐᓕᖅᑎᑕᐅᓕᓚᐅᕐᒪᑦ ᔪᓚᐃ 1-ᖑᑎᓪᓗᒍ. 
ᑕᐃᓐᓇ ᐊᓱᐃᓪᓛᒃ ᐊᑐᓕᖅᑎᑕᐅᒍᓐᓇᖅᓯᑎᓪᓗᒍ 
ᑮᓇᐅᔭᒃᑯᑎᒍᑦ ᐃᑲᔪᕈᑎᒋᔭᐅᒍᓐᓇᖅᑐᒥᒃ 
ᐊᐃᑦᑑᓯᐊᓂᑦ ᓴᖅᑮᓯᒪᒐᓗᐊᖅᑐᒍᑦ. ᑖᒃᑯᐊ 
ᓇᒻᒥᓂᖃᖅᑐᐃᑦ ᐅᖃᐅᓯᓕᕆᓂᒃᑯᑦ ᐱᖁᔭᕐᒥᒃ 
ᒪᓕᒍᓐᓇᖅᓯᒍᓐᓇᖁᓪᓗᒋᑦ. ᑖᓐᓇ ᑮᓇᐅᔭᑎᒍᑦ 
ᐃᑲᔪᖅᓲᑎᒋᔭᒃᓴᐅᔪᖅ ᑐᑦᓯᕋᕐᕕᐅᓐᖏᓗᐊᖅᓯᒪᔪᒍᑦ 
ᐅᓪᓗᒥᒧᑦ ᐊᒥᓱᒃᑲᓐᓂᕐᓂᒃ 
ᑐᑦᓯᕋᕐᕕᐅᒍᓐᓇᕋᓗᐊᖅᑎᓪᓗᑕ ᑐᓴᖅ ᐃᒻᒪᖄ 
ᖃᐅᔨᒪᔭᐅᓐᖏᓗᐊᒧᓪᓗᑭᐊᖅ ᐅᕝᕙᓘᓐᓃᑦ 
ᐅᖃᐅᓯᓕᕆᒍᑎᒃᓴᓂᑦ ᖃᓄᖅ 
ᐸᕐᓇᒃᑲᓐᓂᕈᒪᒐᓗᐊᖅᑎᓪᓗᒋᑦ 
ᐃᑲᔪᖅᓯᖅᑕᐅᒋᐊᖃᖅᑑᔮᑐᐃᓐᓇᕆᐊᓖᑦ ᑕᒪᒃᑯᐊ 
ᓇᒻᒥᓂᖃᖅᑐᑦ. ᑭᓯᐊᓂ ᒪᑐᐃᖓᔪᒍᑦ $5,000-
ᖑᖃᑦᑕᖅᑐᕐᖑᓇ ᐊᕐᕌᒍᑕᒫᑦ ᓇᒻᒥᓂᖃᖅᑐᓄᑦ 
ᑐᕌᖓᔪᑦ ᒪᑐᐃᖓᓪᓗᑕ. ᖁᔭᓐᓇᒦᒃ, ᐃᑦᓯᕙᐅᑖᖅ. 
 
ᐃᒃᓯᕙᐅᑕᖅ: ᒪ’ᓇ. ᒥᔅᑕ ᖁᐊᓴ. 
 
ᖁᐊᓴ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒪ ᑕᐃᔅᓱᒧᖓ 
ᓯᕗᓪᓕᖅᐹᒥᒃ ᐅᖃᐅᓯᕆᐊᕐᔪᖅᑲᐅᔭᕋ ᑕᒪᒃᑯᐊ 
ᑎᑎᖅᑲᐃᑦ ᑎᒥᐅᔪᓄᑦ ᓲᕐᓗ 
ᓇᒻᒥᓂᖁᑎᒋᔭᐅᔪᓄᓪᓘᓐᓃᑦ 
ᑎᑎᖅᑲᖁᑎᖃᖅᐸᖕᒪᑕ ᐊᔾᔨᒌᓐᖏᑦᑐᓂᒃ. ᑖᔅᓱᒧᖓ 
ᑖᓐᓇ ᐊᑐᒐᒃᓴᐅᔪᒃᓴᐅᒍᓗᐊᕐᒪᑦ. ᑕᒪᒃᑯᐊ 
ᐊᔭᐅᖅᑐᖅᑕᐅᖃᑦᑕᕋᓗᐊᖅᐹᑦ ᓲᕐᓗ 
ᑎᑎᖅᑲᖁᑎᖃᖃᑦᑕᖅᑐᐃᑦ ᓂᐅᕕᕐᕖᓪᓘᓐᓃᑦ 
ᓱᓇᑐᐃᓐᓇᓪᓘᓐᓃᑦ ᓯᓚᑖᓃᑦᑐᓂᒃ ᐃᓄᒃᑎᑐᑦ 
ᓯᕗᓪᓕᐅᑎᑕᐅᖃᑦᑕᕆᐊᖃᕐᓂᖓᓂᒃ, 
ᖁᓛᓃᒋᐊᖃᕐᓂᖓᓂᒃ. ᑕᒪᒃᑯᓂᖓ ᑖᓐᓇ ᒪᓕᒐᖅ 
ᓲᕐᓗᒃ ᑐᕌᕈᑎᖃᖅᓯᒪᓇᓱᒃᑲᓗᐊᕐᒪᑦ 
ᑕᐃᒪᓐᓇᐃᑦᑐᒥᒃ ᐊᔭᐅᖅᑐᖃᑦᑕᖅᐹ ᑖᓐᓇ 
ᒥᓂᔅᑕᐅᑉ ᑎᑎᕋᕐᕕᖓ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᓂᔅᑕ ᔪᐊᓇᓯ. 
 
ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, 
ᐃᑦᓯᕙᐅᑖᖅ. ᑖᓐᓇ $5,000 ᐊᕐᕌᒍᑕᒫᑦ 
ᐊᑐᕈᓐᓇᖅᑐᖅ ᑮᓇᐅᔭᐃᑦ ᑕᐃᑰᓇ 
ᓇᒻᒥᓂᖃᖅᑐᐃᑦ. ᑖᒃᑯᐊ ᐊᔾᔨᒌᓐᖏᑦᑐᓄᑦ  
ᐊᑐᕈᓐᓇᖅᑐᑦ ᓲᕐᓗ ᑕᒪᒃᑯᐊ ᑎᑎᖅᑲᐃᑦ, ᓂᕕᖓᑖᑦ, 
ᓇᓗᓇᐃᒃᑯᑕᑦ, ᓴᖅᑭᔮᕆᐊᕐᔫᒥᑎᑦᑎᒍᑏᑦ 
(ᑐᓵᔨᑎᒍᑦ) ᐃᓪᓘᑉ ᓯᓚᑖᓂ ᐊᑎᖏᓐᓄᑦ 
ᓴᖅᑭᔮᖅᑎᑎᔾᔪᑎᓄᑦ (ᑐᓵᔨᑎᒎᕈᓐᓃᖅᑐᖅ) 
ᓇᒻᒥᓂᖅ ᐱᔭᐅᒻᒪᑕ ᓲᖃᐃᒻᒪᑦ ᐃᓚᖏᑦ 
ᐊᑭᓕᕆᐊᖃᕈᑏᑦ ᐅᕝᕙᓘᓐᓃᑦ ᐊᑭᓕᒃᓴᓄᑦ 
ᓇᓕᖅᑲᖏᑦ ᑕᒪᒃᑯᐊ ᑕᖅᑲᐅᖓ ᓄᓇᕗᒻᒥᐅᓄᑦ 

ᑐᕌᖓᑎᓪᓗᒋᑦ ᑕᒪᒃᑯᐊ ᐅᖃᐅᓯᓕᕆᓂᒃᑯᑦ 
ᐃᑲᔪᖅᓲᑎᒋᔭᐅᒍᓐᓇᕋᔭᖅᑐᑦ ᑕᒪᒃᑯᓇᓐᖓᑦ 
ᓴᖅᑭᑦᓯᒍᓐᓇᐸᓪᓗᑎᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᒪ’ᓇ. ᒥᔅᑕ ᖁᐊᓴ. 
 
ᖁᐊᓴ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ $5,000 
ᐊᑐᖅᑕᐅᓗᐊᓐᖏᓐᓂᕋᖅᑲᐅᒐᕕᐅᒃ 
ᐊᒥᓲᓗᐊᓐᖏᑦᑐᓂᑦ ᐆᒃᑐᕋᓱᒃᑐᓂᒃ 
ᐊᔭᐅᖅᑐᒃᑲᓐᓂᑐᐃᓐᓇᖅᐸᕋ ᒥᓂᔅᑕ. ᑕᒪᓐᓇ 
ᒪᓕᒐᓕᐅᓕᕐᒪᑦ ᒪᓕᒃᑕᐅᔭᕆᐊᖃᖅᖢᓂᓗ. 
ᑖᒃᑯᓄᖓ ᓇᖕᒥᓂᖃᖅᑐᓄᑦ ᑎᒥᐅᔪᓄᓪᓘᓐᓃᑦ 
ᑎᑎᕋᒃᑲᓐᓂᕆᐊᖃᓪᓚᕆᖅᑰᖅᑐᖅ 
ᐊᔭᐅᖅᑐᒃᑲᓐᓂᕐᓗᒋᑦ ᐅᕝᕙᓗᒃᑕᐅᖅ ᐅᕝᕙ 
ᐃᑲᔫᑎᖃᕈᓐᓈᕐᔪᖕᒥᒐᑦᑕ, ᑕᒪᒃᑯᓂᖓ 
ᓴᖅᑭᔮᖅᑎᑦᑎᒃᑲᓐᓂᕆᐊᖃᓪᓚᕆᖅᑰᖅᑐᖅ. ᑕᒪᓐᓇ 
ᐅᖃᐅᓯᖅᐳᑦ ᑎᑎᕋᐅᓯᖅᐳᑦ ᐱᒻᒪᕆᐅᖕᒪᑦ 
ᐊᑐᖅᑕᐅᔭᕆᐊᖃᓪᓚᕆᒃᖢᓂᓗ ᓄᓇᕗᒻᒥ 
ᒪᓕᒐᓕᐅᓕᖅᑎᓪᓗᒍᓗ. ᑖᓐᓇ ᒥᓂᔅᑕ 
ᐊᔭᐅᖅᑐᖅᐸᕋ. ᓲᕐᓗ 
ᓇᓗᓇᐃᔭᕐᕕᒋᒃᑲᓐᓂᕆᐊᖃᓪᓚᕆᒃᑐᐃᑦ ᑖᒃᑯᐊ. 
ᓄᓇᕗᒻᒦᒻᒪᑕ. ᑖᔅᓱᒥᖓ ᐅᖃᐅᓯᑐᐃᓐᓇᐸᓗᒃ. 
ᐃᒃᓯᕙᐅᑕᖅ, ᖁᔭᓐᓇᒦᒃ.  
 
ᐃᒃᓯᕙᐅᑕᖅ: ᒥᓂᔅᑕ ᔪᐊᓇᓯ. 
 
ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ. ᐄ, 
ᐅᖃᐅᓯᐅᒐᓗᐊᑐᐃᓐᓇᐅᒐᓗᖅ ᑭᓯᐊᓂ ᐄ, ᑖᒃᑯᐊ 
ᐊᔾᔨᒌᑦᑐᐃᑦ ᐱᓕᕆᖃᑎᒋᒐᓱᐊᕐᓂᐊᖅᑲᕗᑦ ᐃᓛᒃ 
ᐊᕐᕌᒍᑕᒫᑦ ᑮᓇᐅᔭᑎᒍᑦ ᐊᐃᑦᑑᓯᐊᑦ 
ᑐᓂᕐᕈᓯᐊᖅᑎᑦᑎᒍᑎᑦᑎᓂᓪᓗ ᓄᓇᓕᓐᓂ  
ᑐᓴᖅᑎᑦᓯᒋᐊᖅᑐᕋᓱᐊᖃᑦᑕᕋᑦᑕ ᐊᒻᒪᓗ 2018-
ᖑᑎᓪᓗᒍ ᐃᓛᒃ ᐅᑯᐊ ᐃᑉᐱᐊᕐᔪᖕᒥ, ᐅᖅᓱᖅᑑᕐᒥ, 
ᐊᒻᒪᓗ ᐃᒡᓗᓕᒑᕐᔪᖕᒥ ᑕᒪᒃᑯᐊ 
ᑐᓴᖅᑎᖃᑦᑕᓚᐅᖅᑕᕘᒐᓗᐊᖅ ᐊᔾᔨᒌᓐᖏᑦᑐᓂᑦ. 
ᑖᓐᓇᓗ ᐃᓚᒋᖃᓯᐅᑎᓪᓗᓂᐅᒃ ᓇᒻᒥᓂᖃᖅᑐᓄᑦ  
ᑐᕌᖓᔪᑦ ᑮᓇᐅᔭᐃᑦ ᑐᑦᓯᕋᐅᑕᐅᒍᓐᓇᖅᑐᑦ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᒪ’ᓇ. ᒥᔅᑕ ᖁᐊᓴ. 

ᖁᐊᓴ: ᖁᔭᓐᓇᒦᒃ, ᐃᒃᓯᕙᐅᑖᖅ. 
ᑭᖑᓪᓕᖅᐹᕆᓕᕐᓗᒍ ᑕᐃᒪᐃᓛᒃ ᑕᒪᓐᓇ 
ᐅᖃᐅᓯᓕᕆᓂᕐᒧᑦ ᑎᑎᕋᕐᕕᐊ. ᐊᒻᒪ ᑖᒃᑯᐊ 
ᐃᓄᓕᓯᕆᓂᕐᒧᑦ ᐃᓕᖅᑯᓯᓕᕆᓂᕐᒧᑦ 
ᐱᖅᑯᓯᓕᕆᓂᕐᒧᓪᓗ ᓇᓗᓇᐃᔭᖅᓯᒪᖕᒪᑕ $1.7 
ᒥᓕᐊᓂᒃ ᐊᑐᖅᑕᐅᔪᓐᓇᖅᑐᓂᒃ ᓄᓇᕗᒻᒥᐅᑕᓄᑦ. 
ᖃᑦᓯᓂᒃ, ᖃᑦᓯᓂᒃ, ᖃᔅᓯᓂᒃ ᑕᒪᒃᑯᐊ ᓄᓇᓕᖕᓂ 
ᑮᓇᐅᔭᓂᒃ ᑖᒃᑯᐊ ᐊᑐᖅᑕᐅᔪᓐᓇᖅᑐᐃᑦ 
ᐊᑐᖅᑕᐅᓯᒪᕚᑦ ᑎᑎᕋᕐᕕᖕᓂ? ᖃᑦᓯᓄᑦ ᑖᒃᑯᐊ 
ᐊᑐᖅᑕᐅᓯᓕᖅᐸᑦ ᐊᖏᖅᑕᐅᓯᒪᕙᓪᓗ ᑐᒃᓯᕋᐅᑏᑦ? 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᓂᔅᑕ ᔪᐊᓇᓯ. 
 
ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, 
ᐃᑦᓯᕙᐅᑖᖅ. ᒪᒥᐊᓇᖅ, ᓇᓕᐊᓪᓚᕆᐅᒐᓗᐊᑭᐊᖅ 
ᐊᐱᖅᑯᑎᒋᔭᖓ. ᑮᓇᐅᔭᖅ ᐃᓛᒃ 
ᓇᓗᓇᐃᕆᐊᒃᑲᓐᓂᕈᓐᓇᖅᐸᑦ. ᐃᑦᓯᕙᐅᑖᖅ. 
ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᒥᔅᑕ ᖁᐊᓴ. 
 
ᖁᐊᓴ: ᖁᔭᓐᓇᒦᒃ, ᐃᒃᓯᕙᐅᑖᖅ. 
ᖃᓪᓗᓇᐅᔭᕈᒃᑯᖃᐃ. 
 
>>ᐃᓪᓚᖅᑐᑦ 
 
(ᑐᓵᔨᑎᒍᑦ) ᑖᓐᓇ ᐃᓕᓴᕆᔭᐅᓯᒪᔪᓄᑦ 
ᐅᖃᐅᓯᓕᕆᕕᒃ ᐊᓪᓚᕝᕕᖓ ᑖᒃᑯᐊ 
ᐱᖅᑯᓯᓕᕆᔨᒃᑯᑦ ᐃᑦᑕᕐᓂᓴᓕᕆᔨᒃᑯᓪᓗ 
ᐊᑐᐃᓐᓇᖃᖃᑦᑕᕐᖓᑕ $1.7 ᒥᓕᐊᓂᒃ  
ᑐᓂᕐᕈᑎᔅᓴᓂᒃ ᐃᑲᔫᑎᔅᓴᓂᓪᓗ. ᖃᑦᑎᓄᑯᐊ 
ᑕᕝᕙᓐᖓᑦ ᐃᑲᔫᑎᔅᓴᓂᒃ ᑐᓂᕐᕈᑎᔅᓴᓂᒃ 
ᐊᖏᖅᑕᐅᓯᒪᔪᖃᓕᖅᑲ ᐊᕐᕌᒍᒧᑦ 
ᐊᑕᐅᓯᐅᓐᖏᑦᑐᒧᑦ ᑮᓇᐅᔭᖅᑖᖃᑦᑕᕐᓂᐊᕐᓗᑎᒃ. 
ᖁᔭᓐᓇᒦᒃ, ᐃᔅᓯᕙᐅᑖᖅ. 
 
ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᓂᔅᑕ ᔪᐊᓇᓯ. 
 
ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, 
ᐃᑦᓯᕙᐅᑖᖅ. (ᑐᓵᔨᑎᒍᑦ) ᖁᔭᓐᓇᒦᒃ 

ᓇᓗᓇᐃᖅᓯᑦᑎᐊᕋᑖᕋᕕᑦ. ᖁᔭᓐᓇᒦᒃ, ᐃᔅᓯᕙᐅᑖᖅ.  
ᐊᕐᕌᒍᒧᑦ ᐊᑕᐅᓯᐅᓐᖏᑦᑐᒧᑦ ᑐᓂᓯᖃᑦᑕᖅᑐᒍᑦ 
ᑕᕝᕘᓇ, ᐃᓛᒃ ᐊᕐᕌᒍᒧᑦ ᐊᑕᐅᓯᐅᓐᖏᑦᑐᒧᑦ 
ᐊᑐᖅᑕᐅᓂᐊᖅᑐᓄᑦ ᑕᕝᕘᓇ ᐊᓪᓚᕕᑦᑎᒍᑦ. 
ᐱᒍᓐᓇᖅᑕᕋᓗᐊᒃᑲ ᖃᑦᑎᑦ ᐊᖏᖅᑕᐅᓂᕐᒪᖔᑕ 
ᐊᕐᕌᓂ ᑮᓇᐅᔭᖃᖅᑎᑕᐅᓐᓂᕐᒪᖔᑕ ᑕᕝᕙᓐᖓᑦ 
ᐃᓕᓴᕆᔭᐅᓯᒪᔪᐃᑦ ᐅᖃᐅᓰᑦ ᐊᓪᓚᕝᕕᖓᓂᒃ. 
ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. 
ᐊᓐᓄᒥᐊᑦᑐᐊᖅᐸᓐᖏᑦᑐᒎᒐᓗᐊᖅ ᐃᓛᓐᓂᒃ 
ᖁᖓᓚᐅᖅᐸᑦᑐᒎᒐᓗᐊᖅ.  
 
ᐊᑎᖁᑎᒃᑲ ᒪᓕᒃᖢᒋᑦ, ᒥᔅ ᑕᐅᑐᓐᖏ. 
 
ᑕᐅᑐᓐᖏ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐃᒫᒃ. ᐅᑉᓗᒥ 
ᓯᕗᓪᓕᖅᐹᕐᒥ ᐊᕐᓇᐃᑦ ᐅᑉᓗᕆᖕᒪᒍ ᐊᓈᓇᑦᑎᐊᑦ, 
ᐊᕐᓇᐅᑎᖃᒃᑲ ᐅᑉᓗᖃᑦᑎᐊᕐᓕ, ᐊᒻᒪ ᐊᖓᔪᕐᖑᕋ 
ᕉᓯ ᐃᐅᓕᔪᑦ ᓇᓪᓕᐅᑎᖕᒪᑦ, 
ᓇᓪᓕᐅᓂᖅᓯᐅᑦᑎᐊᕆᑦ ᐊᖓᔪᕐᖒᖅ. 
 
ᐅᓇᓕ ᐊᐱᖅᑯᑎᒐ ᑕᕝᕙᓂ 
ᐃᖅᑲᖅᓴᐅᑎᒋᔭᐅᓯᒪᔪᒥᒃ ᑲᔪᓯᔾᔪᑕᐅᓯᒪᔪᒥᒃ 2019-
2022. ᑖᓐᓇᒎᖅ ᑐᓵᔨᐅᓂᕐᒧᑦ ᑎᑎᕋᕐᕕᖓ 
ᐳᖅᑐᓯᒋᐊᖅᑕᐅᓂᐊᕐᒪᑦ $4.4 ᒥᓕᐊᓐ 
ᐅᑭᐅᕆᓂᐊᖅᑕᑦᑎᓐᓂ. ᑖᓐᓇᓕ $1 ᒥᓕᐊᓐ ᓱᓇᒧᑦ 
ᑐᕌᖅᑎᑕᐅᓂᐊᖅᐹ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᓂᔅᑕ ᔪᐊᓇᓯ. 
 
ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, 
ᐃᑦᓯᕙᐅᑖᖅ. ᑕᕝᕙᓃᑦᓯᐊᕈᒪ ᑖᓐᓇ 4-ᓂᒃ  
ᐃᖅᑲᓇᐃᔭᖅᑎᑖᒃᑲᓐᓂᕆᐊᖃᕐᓂᖏᓐᓂᒃ 
ᑐᓵᔨᓕᕆᓂᕐᒨᖓᔪᑦ ᑖᒃᑯᐊ. ᐊᒻᒪᑦᑕᐅᖅ ᐃᓚᖏᑦ 
ᐊᓯᖏᓐᓅᖓᓪᓗᑎᒃ ᐃᖏᕐᕋᔾᔪᑏᑦ 
ᖃᖓᑦᑕᐅᑎᕈᔪᓐᓄᑦ ᐅᕝᕙᓘᓐᓃᑦ ᐊᓯᖏᓐᓄᑦ. 
ᐃᑦᓯᕙᐅᑖᖅ, ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ 
ᑕᐅᑐᓐᖏ. 
 
ᑕᐅᑐᓐᖏ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ 
ᑐᓵᔨᐅᓂᕐᒧᑦ ᑕᐃᒪ ᓇᓗᓇᐃᖅᓯᓯᒪᕚ ᑭᒃᑯᑦ 

ᑐᓵᔨᐅᓲᖑᒻᒪᖔᑕ ᓄᓇᕗᑦ ᐃᓗᐊᓂ ᐊᒻᒪ  
ᓇᓗᓇᐃᖅᓯᓯᒪᓐᖏᑉᐸᑕ ᖃᕆᓴᐅᔭᒃᑯᓪᓘᓐᓃᑦ 
ᑐᓵᔨᐅᔪᓐᓇᖅᑐᓂᑦ, ᒥᓂᔅᑐᖃᐃ ᐊᖏᕋᔭᖅᐳᖅ 
ᖃᕆᓴᐅᔭᒃᑯᑦ ᓴᖅᑭᑎᑦᑎᔪᓐᓇᕐᓗᓂ 
ᑐᓵᔨᐅᔪᓐᓇᖅᑐᓂᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᓂᔅᑐ ᔪᐊᓇᓯ. 
 
ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ. ᐄ, 
ᑖᓐᓇᐊᐱᖅᑯᑎᒋᔭᖓᓄᑦ ᐅᑎᕆᐊᖃᕐᓂᐊᖅᑐᖓ, 
ᐃᑦᓯᕙᐅᑖᖅ. ᐊᔾᔨᒌᓐᖏᑦᑐᐃᑦ ᐃᒻᒪᖃᓗ 
ᒐᕙᒪᒃᑯᓐᓄᑦ ᑐᓵᔨᐅᖃᑦᑕᖅᑐᑦ ᐃᓚᖏᑦ 
ᑳᓐᑐᕌᖓᑎᒎᖓᖃᑦᑕᖅᑎᓪᓗᒋᑦ. ᑖᒃᑯᐊ 
ᑐᑭᓯᒋᐊᕆᐊᖃᕐᓂᐊᖅᑐᖓ ᖃᓄᐃᓕᖓᔪᒃᑯᑦ 
ᓴᖅᑭᔮᖅᑎᑕᐅᒍᓐᓇᕐᖔᑕ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅ ᑕᐅᑐᓐᖏ. 
 
ᑕᐅᑐᓐᖏ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᐱᖅᑯᑎᒐ 
ᑭᖑᓪᓕᖅᐹᖑᓂᐊᓕᖅᑐᖅ. ᑕᕝᕙᓂ ᒪᑉᐱᖅᑐᒐᖓᓂ 
90 ᑮᓇᐅᔭᕐᒧᑦ ᐃᖅᑲᖅᓴᐅᑎᒋᔭᐅᓯᒪᔪᑦ 
ᐅᑭᐅᕆᓂᐊᖅᑕᑦᑎᓐᓂ ᓄᓇᕗᑦᒎᖅ 
ᖁᕕᐊᓲᑎᖃᕐᓂᐊᕐᒪᑦ ᐅᖃᐅᓯᑦᑎᓐᓂᒃ ᐃᓄᒃᑐᑦ 
ᑖᓐᓇ ᐊᑐᖃᖅᑐᓂ ᐃᓄᐃᑦ ᐱᓯᖏᑦ ᐃᓐᖏᐅᓯᖏᑦ. 
ᐊᔮᔮ ᒪᑯᐊ ᐃᑦᑕᕐᓂᓴᑎᑐᑦ ᐅᖃᐅᓯᐅᓲᖑᒻᒪᑕ ᐱᓰᑦ 
ᐊᔮᔮᖑᖏᒃᖢᑎᒃ. ᓄᓇᑦᑎᓐᓂ ᕿᑎᕐᒥᐅᓂ ᐊᒻᒪ 
ᑭᕙᓪᓕᕐᒥ ᑎᒥᖁᑎᖃᐅᒻᒪᑕ ᐃᑦᑕᕐᓂᓴᑎᑐᑦ 
ᐱᕈᖅᑎᑦᑎᓇᓱᒃᑐᓂᒃ ᑮᓇᐅᔭᕐᒥᓐᓂᒃ ᓇᒻᒥᓂᖅ 
ᐱᕈᖅᑎᑦᑎᖃᑦᑕᖅᑐᑎᒃ.  
 
ᑖᓐᓇᖃᐃ ᕿᓚᐅᑦ ᐃᓐᖏᐅᓰᑦ 
ᐊᑐᖅᑕᐅᓂᐊᓕᕌᖓᑕ ᐱᓰᑦ, ᐆᑦᑑᑎᒋᓗᒍ, 
ᐃᓐᖏᐅᓯᓪᓚᑦᑖᓂᑦ ᐃᑦᑕᕐᓂᓴᓂᑦ ᐱᓯᕐᓂᑦ  
ᐋᖅᑭᒃᓱᐃᓕᕌᖓᒥᒃ ᓇᓅᓚᕙᓐᖏᒻᒪᑕ. ᐅᖃᓲᖑᒻᒪᑕ 
ᖃᑯᖅᑐᕐᔪᐊᖅ ᐅᕝᕙ”ᓘᓐᓃᑦ ᖁᖅᓱᖅᑐᕐᔪᐊᖅ. 
ᑖᓐᓇᖃᐃ ᐃᓱᒪᒋᔭᐅᓪᓗᓂ ᓴᖅᑭᑕᐅᓯᒪᕙ 
ᐱᒡᒍᓴᐅᔾᔪᐊᕐᓂᖅ ᑕᕝᕙᓂ ᐃᓄᒃᑎᑐᑦ, ᑖᓐᓇᓗ  
ᐃᓂᖅᓯᒪᔭᕆᐊᖃᕐᓂᐊᕐᒪᑦ ᒫᑦᓯ ᑕᖅᑭᕆᔭᑦᑎᓐᓂ. 
ᑖᓐᓇ ᐊᐱᖅᑯᑎᒋᑐᐃᓐᓇᖅᑕᕋ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᓂᔅᑐ ᔪᐊᓇᓯ. 
 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, 
ᐃᑦᓯᕙᐅᑖᖅ. ᑖᓐᓇ ᕿᓚᐅᑦ ᐃᓐᖏᐅᓯᑐᖃᓂ 
ᐊᒻᒪᓗ ᐅᓪᓗᒥᑦᓯᐅᑎᐅᓂᖅᓴᐅᔪᓂᑦᑕᐅᖅ 
ᐊᔾᔨᒌᓐᖏᑦᑐᓂᒃ ᑐᓴᖅᓴᐅᔪᓐᓇᖅᓯᑦᓯᒍᒪᓪᓗᑕ 
ᐊᒻᒪᓗ ᓴᖅᑭᔮᖅᑎᑦᓯᒍᓐᓇᖁᓪᓗᑕ ᑖᓐᓇ 
ᒪᑐᐃᖓᔪᖅ ᑕᒪᒃᑯᓄᖓ ᐊᔮᔮᕐᓂᑯᓄᑦ ᑭᒃᑯᓪᓘᓐᓃᑦ 
ᐃᓐᖏᐅᓯᑉᐸᑕ ᐊᔮᔮᕈᓰᑦ. ᑕᒪᒃᑯᐊᓗ ᐃᓚᖏᑦ 
ᑕᐃᒪ ᑕᕝᕙᓂ ᕿᓚᐅᒻᒧᑦ ᓵᓚᒃᓴᓚᐅᖅᑐᑦ 
ᐅᖃᐅᓯᕆᓚᐅᖅᑕᒃᑲ ᑯᒃᑭᑦᑕᐹᖃᑦᑕᖅᓱᑎᒃ ᑕᒪᒃᑯᐊ. 
ᑖᓐᓇ ᖁᕕᐊᒋᔭᐅᓂᖅᐹᖑᖃᑕᐅᓯᒪᖅᑰᖅᑐᖅ 
ᐱᓕᕆᐊᕆᔭᑦᑎᓐᓄᑦ ᐅᖃᐅᓯᓕᕆᓂᒃᑯᑦ ᐊᒻᒪᓗ 
ᐃᒻᒪᖄ ᖃᓄᒃᑲᓐᓂᖅ ᐱᒋᐊᓪᓚᒃᑲᓐᓂᕈᓐᓇᕐᒪᖔᑕ 
ᐃᓱᒪᒃᓴᖅᓯᐅᕈᑎᔅᓴᖃᓕᖅᑐᓂᑦ. ᑖᒃᑯᐊ, ᐄ, 
ᒪᑐᐃᖓᒻᒥᔫᒐᓗᐊᑦ ᐊᔮᔮᕈᓯᓄᑦ ᐃᓐᖏᐅᓯᓄᓪᓗ. 
ᖁᔭᓐᓇᒦᒃ, ᐃᑦᓯᕙᐅᑖᖅ. 
 
ᐃᒃᓯᕙᐅᑕᖅ: ᒪ’ᓇ. ᐊᑎᖁᑎᒃᑲ ᒪᓕᓪᓗᒋᑦ. ᒥᔅᑐ 
ᕿᓐᖑᖅ. 
 
ᕿᓐᖑᖅ: ᖁᔭᓐᓇᒦᒃ, ᐃᒃᓯᕙᐅᑕᓖᒃ. ᑖᓐᓇ 
ᑐᑭᓯᒪᓗᑦᑕ ᐊᐱᖅᑯᑎᒋᔪᒪᔭᕋ ᖃᓪᓗᓈᑑᕐᓗᒍ 
ᑐᑭᓯᓇᑦᑎᐊᕐᓂᐊᕋᒪ.  
 
(ᑐᓵᔨᑎᒍᑦ) ᑖᒃᑯᐊ ᐃᓕᖅᑯᓯᓕᕆᔨᒃᑯᑦ ᐃᓅᒐᑦᑕ 
ᑕᒪᓐᓇ ᐅᖃᐅᓯᓕᕆᓂᕐᒧᑦ ᒫᑦᓯ 2019-ᒥ ᑖᒃᑯᐊ 
ᑮᓇᐅᔭᐃᑦ 2019-2022 ᐸᕐᓇᒃᓯᒪᔭᖏᓐᓂ 
ᓇᓗᓇᐃᖅᓯᒪᒻᒪᑦ ᑖᒃᑯᐊ ᖃᐅᔨᓴᕐᓂᕆᓯᒪᔭᖏᑦ 
ᐃᓄᒃᑎᑑᕐᓂᕐᒧᑦ ᑐᕌᖓᔪᑦ ᐊᒻᒪ ᐅᖃᐅᓰᑦ 
ᐃᓕᑕᕆᔭᐅᓯᒪᔪᑦ ᓄᓇᕗᒥ ᑕᒪᓐᓇ 
ᓇᓗᓇᐃᖅᑕᐅᓂᐊᕐᒪᑦ ᑕᕝᕙᓂ. ᑕᒪᒃᑯᐊ 
ᖃᐅᔨᓴᖅᓯᒪᔭᓯ ᐃᓱᒪᓕᐅᕈᑕᐅᓂᐊᖅᐸᑦ 
ᑐᕌᒐᕆᓂᐊᖅᑕᑦᑎᓐᓂ ᐅᖃᐅᓯᓕᕆᓂᕐᒧᑦ  
ᐃᓄᒃᑎᑐᑦ ᓴᖅᑭᔮᕐᓂᖏᑦ ᑖᒃᑯᐊ 
ᐃᓕᑕᕆᔭᐅᓯᒪᔪᐃᑦ. ᑕᐃᒪᓐᓇᐃᓕᐅᕐᓂᐊᕈᑦᑎ, 
ᓱᓇᓂᑦ ᐱᓕᕆᓂᐊᖅᐱᓯ, ᓱᓇᓗ 
ᓇᓗᓇᐃᖅᑕᐅᓯᒪᕙ ᑕᕝᕗᖓ 2019-2020 
ᐊᕐᕌᒍᖓᓄᑦ? (ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ,  
ᐃᒃᓯᕙᐅᑕᓖᒃ. 
 
ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᓂᔅᑐ ᔪᐊᓇᓯ. 
 
ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, 
ᐃᑦᓯᕙᐅᑖᖅ. 



ᐅᓪᓗᑐᐃᓐᓇᖅ, ᒫᑦᓯ 8, 2019 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

(ᑐᓵᔨᑎᒍᑦ) ᑖᓐᓇ ᐊᐱᖅᑯᑎᒋᖅᑲᐅᔭᐃᑦ ᓯᕗᓪᓕᖅ, 
ᐄ, ᐱᖃᑖ ᐋᒡᒐᐅᑐᐃᓐᓇᕆᐊᓕᒃ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑐ 
ᕿᓐᖑᖅ. 
 
ᕿᓐᖑᖅ: ᖁᔭᓐᓇᒦᒃ, ᐃᒃᓯᕙᐅᑕᓖᒃ. ᖃᓄᖅ 
ᑐᑭᓕᐅᕈᓐᓇᖅᑲᐅᒃ ᑖᓐᓇ 
ᐃᓪᓗᐊᖅᓯᖅᑲᒻᒪᕆᓐᖏᓐᓂᖓ ᐱᔾᔪᑎᓪᓗᒍ. 
ᖁᔭᓐᓇᒦᒃ, ᐃᒃᓯᕙᐅᑕᓖᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 
ᔪᐊᓇᓯ. 
 
ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, 
ᐃᑦᓯᕙᐅᑖᖅ. ᑖᒃᑯᐊ ᐅᓂᒃᑳᓕᐊᕆᔭᐅᓯᒪᔪᑦ 
ᐅᖃᐅᓯᓕᕆᓂᕐᒧᑦ ᐃᑲᔪᖅᓲᑎᖃᕐᓂᐊᖅᑐᖅ 
ᐅᕙᑦᑎᓐᓄᑦ ᐸᕐᓇᒐᓱᐊᖃᑦᑕᑎᓪᓗᑕ ᖃᓄᖅ 
ᐱᓕᕆᐊᒃᓴᕆᓂᐊᖅᑕᑎᓐᓂᒃ ᐊᒻᒪᓗ ᑕᐃᒃᑯᐊ 
ᐅᖃᐅᓯᕗᑦ ᐸᕐᓇᐅᑎᒃ ᐆᑦᑑᑎᒋᓗᒍ 
ᐃᓕᓐᓂᐊᕐᕕᐅᑉ ᐃᓗᐊᓂ, ᒐᕙᒪᐅᑉ ᐃᓗᐊᓂ 
ᐱᔨᑦᓯᕋᕈᑏᑦ ᐊᒻᒪᓗ ᒪᑭᒃᑲᓐᓂᕈᑎᒃᓴᐅᓂᐊᖅᑐᓂᒃ. 
ᑖᒃᑯᐊ ᑐᓯᐅᒪᑦᓯᐊᕈᒪᒐᓗᐊᕋᑦᑕ 
ᖃᓄᐃᓕᖓᓕᕐᒪᖔᑦ ᐅᖃᐅᓯᕗᑦ ᓄᓇᕗᑦ ᐃᓗᐊᓂ 
ᐊᒻᒪᓗ ᐊᕐᕌᒍᑕᒫᑦ ᑖᓐᓇ 
ᕿᒥᕐᕈᐃᓐᓇᖃᑦᑕᕆᐊᖃᓂᐊᖅᓱᑎᒍ 
ᓇᒧᓐᖓᓕᕐᒪᖔᑦᑕ. ᐃᒻᒪᖄ ᑲᑕᑉᐸᓪᓕᐊᓕᕐᒪᖔᖅ 
ᐅᕝᕙᓗ ᖁᕝᕙᓯᑉᐸᓪᓕᐊᓕᕐᒪᖔᖅ. ᐊᒻᒪᓗ 
ᐃᑲᔪᖅᑎᖃᕆᐊᖃᕐᓂᐊᖅᑐᒍᑦ ᓄᓇᕗᒻᒥᐅᓂᒃ 
ᑕᒪᓐᓇ ᖁᕝᕙᖅᑎᑉᐸᓪᓕᐊᖏᓐᓇᕐᓗᑎᒍ 
ᐊᑕᒍᑦᑐᐃᓐᓇᖃᑦᑕᕐᓗᒍ ᓴᓐᖏᓕᓴᕐᓗᒍ ᐱᒍᒪᒐᑦᑕ. 
ᖁᔭᓐᓇᒦᒃ, ᐃᑦᓯᕙ:ᐅᑖᖅ. 
 
ᐃᒃᓯᕙᐅᑕᖅ: ᒪ’ᓇ. ᒥᔅ ᓇᑲᓱᒃ. 
 
ᓇᑲᓱᒃ: ᑲᑎᒪᔨᐅᖃᑎᒪ ᐊᐱᖅᑯᑎᒋᖃᑖᖅᑕᖓᑕ 
ᐃᓚᖓᓄᑦ ᐅᖃᖅᑲᐅᒐᕕᑦ ᐃᓕᖅᑯᓯᓕᕆᔨᒃᑯᑦ 
ᑮᓇᐅᔭᒥᒃ $5,000-ᒥᒃ ᑐᓂᓯᖃᑦᑕᖅᑐᐃᑦ 
ᐃᓄᑦᑎᑐᑦ ᐅᖃᐅᓯᕐᒥᒃ  
ᓴᖅᑭᔮᖅᑎᑦᑎᒋᐊᒃᑲᓐᓂᕈᓐᓇᖁᓪᓗᒋᑦ 
ᓇᒻᒥᓂᖃᖅᑎᐅᔪᐃᑦ ᑕᐃᒫᖃᐃ 
ᑐᑭᓯᑦᑎᐊᖅᑲᐅᕗᖓᖃᐃ, ᐃᔅᓯᕙᐅᑖᖅ, 
ᑐᑭᓯᑦᑎᐊᕈᒪᔪᖓ. ᖁᔭᓐᓇᒦᒃ. 
 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᓂᔅᑐ ᔪᐊᓇᓯ. 
 
ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, 
ᐃᑦᓯᕙᐅᑖᖅ. ᑖᓐᓇ $5 ᒥᓕᐊᓂᑦ 
ᓴᓂᕐᕙᐃᖃᑦᑕᖅᑐᒍᑦ... 
ᓂᐱᖅᑯᖅᑐᑲᐃᓐᓇᕈᓐᓇᖅᐸᑦ.  
 
(ᑐᓵᔨᑎᒍᑦ) ᐃᓄᐃᑦ ᐅᖃᐅᓯᖓᓂᒃ 
ᐊᑐᓕᖅᑎᑦᑎᓂᕐᒧᑦ ᑮᓇᐅᔭᐃᑦ ᑖᓐᓇ 
ᖃᓄᐃᓘᕈᑎᒃᓴᐅᖃᑦᑕᕐᓂᐊᖅᑐᖅ ᒐᕙᒪᐅᑉ ᐃᓗᐊᓂ 
ᐸᕐᓇᐅᑎᖃᖃᑦᑕᕐᒪᑕ ᐊᔾᔨᒌᓐᖏᑦᑐᓂᒃ 
ᐱᓕᕆᕕᐅᔪᑦ. ᑖᓐᓇ ᒐᕙᒪᒃᑯᓐᓄᑦ ᑐᕌᖓᑦᑕᖅᑐᖅ, 
ᑭᓯᐊᓂᑦᑕᐅᖅ ᑕᐃᓐᓇ ᓇᒻᒥᓂᖃᖅᑐᓄᑦ ᑐᕌᖓᔪᒥᒃ 
ᐊᓯᐊᓂᑦᑕᐅᖅ ᑮᓇᐅᔭᖃᕐᒥᔪᖅ, ᑕᒻᒪᕐᓂᖏᒃᑯᒪ 
$200,000-ᖒᖅᑰᖅᑐᐃᓐᓇ ᑕᐃᓐᓇ 
ᓇᒻᒥᓂᖃᖅᑐᓄᑦ ᑐᕌᖓᔪᖅ ᐊᒻᒪᓗ ᐊᑕᐅᓯᖅ 
ᑲᒻᐸᓂᐅᔪᖅ ᑐᑦᓯᕋᕈᓐᓇᖃᑦᑕᑕᖅᑯᖅ ᐊᕐᕌᒍᑕᒫᑦ 
$5,000 ᑕᐃᑲᓂ. ᖁᔭᓐᓇᒦᒃ, ᐃᑦᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ ᓇᑲᓱᒃ. 
 
ᓇᑲᓱᒃ: ᖁᔭᓐᓇᒦᒃ, ᐃᔅᓯᕙᐅᑖᖅ. ᐊᔅᓱᐊᓗᒃ 
ᐊᑲᕐᕆᔮᖅᑑᑎᒋᒐᒃᑯ ᑖᒃᑯᐊ ᓄᓇᕘᒥ 
ᓇᒻᒥᓂᖃᖅᑎᐅᔪᐃᑦ ᐃᓄᑦᑎᑐᑦ ᑎᑎᖅᑲᓂᒃ ᐅᕝᕙᓗ 
ᐅᖃᐅᓯᕐᒥ ᓯᕗᓪᓕᐅᔾᔨᓗᐊᓐᖏᒍᓐᓇᕐᓂᖏᑦ 
ᑮᓇᐅᔭᓂᑦ ᑐᓂᓯᔭᐅᒍᓐᓇᕐᒪᕆᑦᑐᐃᑦ 
ᓴᖅᑭᔮᒃᑲᓐᓂᕋᓱᐊᖁᔭᐅᓪᓗᑎᑦ. ᒐᕙᒪᒃᑯᓄᓪᓕᖃᐃ 
ᐃᓱᒪᒋᔭᐅᓚᐅᖅᓯᒪᓐᖏᒻᒪᑦ ᐃᓄᑦᑐᑦ ᐅᖃᐅᓯᖅ 
ᓯᕗᓪᓕᐅᔭᕆᐊᖃᕐᓂᖓᓂᒃ 
ᓵᖅᑭᔮᖅᑎᑦᑎᒋᐊᖃᕐᓂᖏᑦ. ᐃᒃᑯᐊ ᖃᓄᖅ 
ᑕᐃᔭᐅᓲᑦ, ᒐᕙᒪᒃᑯᓪᓕᖃᐃ ᐱᔪᓐᓇᕐᓂᖃᓐᖏᒻᒪᑕ 
ᑕᐃᒪᐃᑦᑐᓂᒃ ᐊᑐᕐᓂᐊᖏᒃᑯᑎᒃ 
ᐊᑭᓖᖔᕆᐊᓕᐅᒐᓗᐊᑦ ᒪᓕᒐᕐᒥᒃ ᓱᕋᐃᒻᒪᑕ. 
ᖁᔭᓐᓇᒦᒃ, ᐃᔅᓯᕙᐅᑖᖅ. 
 
ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᓂᔅᑐ ᔪᐊᓇᓯ. 
 
ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, 
ᐃᑦᓯᕙᐅᑖᖅ. ᐃᓛᖃᐃ ᓇᓗᓇᐃᕆᐊᒃᑲᓐᓂᕐᓗᒍ  
ᐅᑯᐊ ᑕᐃᒃᑯᐊ $5 ᒥᓕᐊᖑᖃᐅᔪᖅ ᓇᒻᒥᓂᖅ 
ᑮᓇᐅᔭᖁᑎᑦᑎᓐᓂᒃ ᐃᓕᖅᑯᓯᓕᕆᔨᒃᑯᓐᓂ 
ᓴᓂᕝᕙᐃᓲᖑᑦᑕᕋᑦᑕ, ᑭᓯᐊᓂᑦᑕᐅᖅ ᒐᕙᒪᑐᖃᒃᑯᑦ 
$5 ᒥᓕᐊᒃᑲᓐᓂᕐᓂᑦ ᑐᓂᓯᓲᖑᑦᑕᕆᕗᑦᑕᐅᖅ 
ᒐᕙᒪᒃᑯᑦ ᐊᐅᓚᔾᔪᑎᖏᓐᓄᑦ ᐃᓄᐃᑦ 
ᐅᖃᐅᓯᖏᓐᓂᒃ ᐊᑐᕈᓐᓇᖃᓪᓗᑕ ᓇᐅᒃᑯᑐᐃᓐᓇᖅ 
ᐱᔨᑦᑎᕋᐅᑎᒃᑯᑦ. ᑭᓯᐊᓂᑦᑕᐅᖅ ᐊᓯᐊᒍᑦ 
ᑮᓇᐅᔭᓂᑦᑕᐅᖅ ᑐᒃᓯᕋᕐᕕᐅᒍᓐᓇᓲᖑᑦᑕᕆᕗᒍᑦ 
ᓄᓇᕗᒻᒥᐅᓄᑦ 

ᐅᖃᐅᓯᓕᕆᒍᑎᒋᓂᐊᖅᑕᓂᑦ. ᑖᓐᓇ ᑕᖅᑲᐅᖓ 
ᓄᓇᕗᒻᒥᐅᓄᑦᑕᐅᖅ ᑐᕌᖓᔪᖅ. ᐃᑦᓯᕙᐅᑖᖅ, 
ᖁᔭᓐᓇᒦᒃ. 
 
ᐃᒃᓯᕙᐅᑕᖅ ᒪ’ᓇᓪᓗᐊᕕᒃ. 
ᑲᔪᓯᒋᐊᓚᐅᖅᑖᖅᑎᓐᓇᑕ ᑐᓐᖓᓱᖁᕙᕋ, ᑕᑯᒐᒪ 
11-ᒧᑦ ᐅᖃᖅᑎᑦᓯᔨᐅᕙᓚᐅᖅᑐᖅ ᑕᕝᕙᓂ 
ᒪᓕᒐᓕᐅᕐᕕᒻᒥ, ᒥᔅᑐ ᔪᐊᔾ ᖁᓚᐅᑦ. 
 
>>ᐸᑦᑕᑐᖅᑐᑦ 
 
ᒪ’ᓇ. ᒥᔅ ᓇᑲᓱᒃ. 
 
ᓇᑲᓱᒃ: ᐃᓛᓕ ᐊᐱᖅᑯᑎᒋᓗᐊᖃᑖᖅᑕᕋ 
ᑭᐅᔭᐅᖃᑖᓐᖏᓐᓇᒪ ᒪᑯᐊ ᑕᑯᓐᓇᖅᑐᒋᑦ 
ᖃᖓᑕᓲᓕᕆᔩᑦ ᓇᒻᒥᓂᖃᖅᑎᐅᔪᐃᑦ, 
ᑐᔪᕐᒥᕕᐅᔪᐃᑦ ᖃᓪᓗᓇᐅᔭᕈᓐᓇᖏᑦᑐᓄᑦ 
ᐅᐸᑦᑕᐅᑉᐸᑖ ᐅᕝᕙᓗ ᖃᖓᑕᓱᐃᑦ ᐃᓗᐊᓂ 
ᑐᔪᕐᒥᕕᒻᒧᓘᓐᓃᑦ ᐅᖄᓚᑉᐸᑕ ᐃᓄᒃᑎᑑᖅᑐᒥᒃ 
ᐊᑐᐃᓐᓇᖅᑕᖃᓐᖏᑐᐃᒧᑦ. ᒐᕙᒪᒃᑯᓪᓕᖃᐃ 
ᐸᕐᓈᕆᔭᖃᓐᖏᒻᒪᑕ ᐃᓄᐃᑦ ᐅᖃᐅᓯᖓᓂᒃ 
ᓯᕗᓪᓕᐅᔾᔨᒋᐊᖃᖅᑎᓪᓗᒋᑦ ᐃᓕᓴᕆᔭᐅᓯᒪᓂᖓ 
ᑕᑯᓐᓈᖅᑐᒍ ᑭᖑᓪᓕᐅᔾᔭᐅᖏᓐᓇᕐᖓᑦ ᐃᓄᑦᑎᑐᑦ. 
ᐃᓱᒪᒋᔭᐅᓯᒪᓐᖏᑐᕐᓕᖃᐃ ᑕᒃᑯᓇᓐᖓᑦ? 
ᐊᐱᖅᑯᑎᒋᖃᑖᖅᑕᕋ. ᖁᔭᓐᓇᒦᒃ, ᐃᔅᓯᕙᐅᑖᖅ. 
 
ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᓂᔅᑐ ᔪᐊᓇᓯ. 
 
ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, 
ᐃᑦᓯᕙᐅᑖᖅ. ᑖᒃᑯᐊᓗ ᐃᒻᒪᖄ ᐅᖃᐅᓯᓕᕆᓂᐅᑉ  
ᑲᒥᓱᓇᖓ ᐊᖅᑯᑎᒋᔭᐅᓗᑎᑦ ᐃᒻᒪᖄ ᑕᒃᑯᐊ 
ᓇᒻᒥᓂᖃᖅᑐᐃᑦ ᓇᓕᐊᑐᐃᓐᓇᖅ 
ᒪᓕᓐᓂᓐᖏᑐᐊᖅᐸᑕ ᐅᖃᐅᓯᓕᕆᓂᒃᑯᑦ 
ᐱᖁᔭᕆᔭᐅᔪᓂᑦ ᑕᐃᑰᓇᖃᐃ 
ᑐᓐᖓᓱᑐᐃᓐᓇᖅᐸᓪᓚᐃᔪᖅ. ᑭᓯᐊᓂ ᓇᒧᑦ 
ᑐᕌᖅᑐᖃᕆᐊᖃᕐᒪᖔᖅ  
ᐃᑲᔪᖅᑎᐅᖃᑦᑕᕈᓐᓇᕋᓗᐊᖅᑐᒍᑦ ᓄᓇᕗᒻᒥᐅᓄᑦ 
ᐅᖃᐅᓯᓕᕆᓂᕐᒥᒍᑦ ᐱᔨᑦᑎᖅᑕᐅᖏᑐᐊᕈᑎᒃ ᓇᒧᑦ 
ᑐᕌᕆᐊᖃᕐᒪᖔᑕ. ᖁᔭᓐᓇᒦᒃ, ᐃᑦᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ ᓇᑲᓱᒃ. 
 
ᓇᑲᓱᒃ: ᖁᔭᓐᓇᒦᒃ, ᐃᔅᓯᕙᐅᑖᖅ. ᑕᕝᕘᓇ  
ᐃᓚᖓᒍᑦ 

ᖁᓅᒥᓇᕐᒥᔫᒐᓗᐊᖅ ᒐᕙᒪᒃᑯᑦ 
ᑎᒍᒥᐊᓐᓂᖃᕆᐊᖃᕋᓗᐊᕐᒥᒻᒪᑕ ᐃᓄᐃᑦ 
ᐃᓕᖅᑯᓯᖓᓂᒃ ᐸᐸᑦᑎᔨᓪᓚᕆᐅᕈᑦᑕ ᐅᖃᐅᓰᑦ 
ᐃᓄᑦᑎᑐᑦ ᓇᒥᑐᐃᓐᓇᖅ ᐊᑐᖅᑕᐅᒋᐊᖃᖅᑑᔮᕐᖓᑦ.  
 
ᐆᒥᖓᓕ ᐊᐱᖅᑯᑎᖃᕈᒪᑐᐃᓐᓇᓕᖅᑐᑎᖓ. ᑕᐃᒪ 
ᒐᕙᒪᑐᖃᒃᑯᑦ ᐃᓕᓴᖅᓯᓯᒪᓇᓱᓚᐅᕐᖓᑕ 
ᐃᖅᑯᓪᓕᐅᓪᓗᑎᒃ ᓄᓇᖃᖅᑳᖅᓯᒪᔪᐃᑦ 
ᐅᖃᐅᓯᖓᓂᒃ ᐃᓕᑕᖅᓯᓪᓗᑎᒃ, ᐃᓄᑦᑎᑑᑦ ᐅᖃᐅᓯ 
ᐃᓕᑕᕆᔭᐅᓯᒪᓐᖏᒻᒪᑦ ᓱᓕ. ᒐᕙᒪᒃᑯᓪᓕ ᓇᒦᑉᐸᑦ 
ᑖᔅᓱᒪᓐᖔᑦ ᑎᑎᕋᖅᓯᒪᕙᑦᑦ ᐅᕝᕙᓗ 
ᐃᑲᔪᖅᓱᐃᓯᒪᕙᑦ ᑕᒪᔅᓱᒥᖓ 
ᐃᓕᓴᖅᓯᒐᓱᐊᖁᓪᓗᒋᑦ ᑲᓇᑕᒥ? ᖁᔭᓐᓇᒦᒃ, 
ᐃᔅᓯᕙᐅᑖᖅ. 
 
ᐃᒃᓯᕙᐅᑕᖅ: ᒪ’ᓇ. ᒥᓂᔅᑐ ᔪᐊᓇᓯ. 
 
ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, 
ᐃᑦᓯᕙᐅᑖᖅ. ᓇᓗᓇᐃᒃᑲᓐᓂᕆᐊᑐᐃᓐᓇᕐᓗᒍ 
ᑐᑭᓯᐅᒪᔭᒃᑯᑦ ᑕᐃᒃᑯᐊ ᐅᖃᐅᓯᓕᕆᓂᐅᑉ 
ᑲᒥᓴᓇᖓ ᐃᒻᒪᖄ ᑕᐃᒫᒃ ᑮᓇᐅᔭᑎᒍᑦ 
ᐊᑭᓕᒃᓴᖅᑖᖅᑎᑦᓯᒍᓐᓇᖅᑰᓲᖑᒐᓗᐊᑦ 
ᓇᒻᒥᓂᖃᖅᑐᓄᑦ ᒪᓕᓐᓂᓐᖏᑐᐊᖅᐸᑕ 
ᐱᖁᔭᕆᔭᑦᑎᓐᓂ. ᑭᓯᐊᓂᑦᑕᐅᖅ ᐅᕝᕙᓘᓐᓃᑦ 
ᑎᑎᖅᑐᐃᒍᓐᓇᖅᑎᑦᓯᓗᑎᒃ. 
ᐊᐱᖅᑯᑎᒋᑲᐃᓐᓇᖅᑕᖓᑕ. 
 
ᑖᓐᓇ ᓄᓇᖃᖅᑳᖅᓯᒪᔪᐃᑦ ᐱᖁᔭᕆᓂᐊᖅᑕᖓᓂᒃ 
ᓴᖅᑮᓚᐅᖅᑎᓪᓗᒋᑦ ᒐᕙᒪᑐᖃᒃᑯᑦ 
ᐱᓕᕆᖃᑎᒋᓇᓱᐊᕈᒪᓯᒪᔭᕗᑦ ᐊᒻᒪᓗ ᑕᐃᓐᓇ 
ᐃᓕᖅᑯᓯᓕᕆᔨᕐᔪᐊᒃᑯᓐᓄᖃᐃ ᒐᕙᒪᑐᖃᒃᑯᑦ 
ᒥᓂᔅᑐᖓᑦ ᑕᒫᓃᓚᐅᖅᑎᓪᓗᒍ  
ᐅᖃᐅᓯᕆᒐᓛᓚᐅᕐᒥᔭᕗᑦ ᑖᓐᓇ ᐊᒻᒪᓗ 
ᓇᓗᓇᐃᖅᓱᖅᑐᑎᒍᑦ. ᑖᓐᓇ ᐃᓄᐃᑦ ᐅᖃᐅᓯᖓ 
ᒐᕙᒪᑦ ᑲᓇᑕᓕᒫᒥ ᓲᕐᓗ 
ᐃᓕᓴᕆᔭᐅᖏᓗᐊᖅᓯᒪᓂᖓᓂᒃ ᐊᒻᒪᓗ ᐃᓄᐃᑦ 
ᑲᑐᔾᔨᖃᑎᒌᒃᑯᖏᓐᓂᑦᑕᐅᖅ 
ᐱᓕᕆᖃᑎᖃᕈᒪᒐᓱᐊᖅᓯᒪᓪᓗᑕ ᑖᓐᓇ ᐱᖁᔭᒃᓴᖅ  
ᒐᕙᒪᑐᖃᒃᑯᓐᓄᑦ ᓴᖅᑭᑕᐅᓯᒪᒐᓗᐊᖅᑎᓪᓗᒍ 
ᐊᒻᒪᓗ ᐅᖃᖅᓯᒪᒋᓪᓗᑕ ᐅᑯᐊ ᒪᕐᕉᒃ ᐱᖁᔭᕆᔭᕗᑦ 
ᓄᓇᕗᒥ ᐆᒃᑑᑎᑦᓯᐊᕙᐅᒐᓗᐊᑦ ᒐᕙᒪᑐᖃᒃᑯᑦ 
ᑲᔪᓯᓂᐊᖅᐸᑕ ᑕᐃᒪᐃᒐᓱᐊᖅᓯᒪᕗᑦ ᐅᓪᓗᒥᒧᑦ 
ᐃᒃᓯᕙᐅᑕᖅ ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᐊᑎᖁᑎᒃᑲ ᒪᓕᒃᖢᒋᑦ  

ᒥᔅ ᖃᒥᓐᖑᐊᖅ. 
 
ᖃᒥᓐᖑᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᒥᓂᔅᑕ ᑐᓐᖓᓱᒋᑦ ᐃᖅᑲᓇᐃᔭᖅᑎᑎᓪᓗ. 
 
ᐅᖃᐅᓯᖃᐱᓪᓚᖃᐅᔪᑎᑦ ᖃᐅᔨᒪᔪᖓ 
ᒪᓕᒐᓕᐅᖅᑎᐅᖃᑎᒪ ᐊᐱᖅᑯᑎᖓᓂᒃ 
ᐅᓄᖅᓯᒋᐊᖅᑎᑦᑎᓂᕐᒥ ᑖᒃᑯᐊ ᑐᓵᔨᖃᖅᑎᑦᑎᔩᑦ 
ᑎᓴᒪᓂᒃ ᐃᖅᑲᓇᐃᔮᓄᑦ ᓇᓂᑭᐊᖅ 
ᐃᓂᖃᕐᓂᐊᖅᐸᑦ ᑖᒃᑯᐊ ᐃᖅᑲᓇᐃᔮᑦ ᐃᓂᖏᑦ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 
ᔪᐊᓇᓯ. 
 
ᐊᖓᔪᖅᑳᖅ ᑕᐃᕕᑦ ᔪᐊᓇᓯ (ᑐᓵᔨᑎᒍᑦ): 
ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᒃᓗ 
ᒪᓕᒐᓕᐅᖅᑎ ᐊᐱᖅᑯᑎᖓᓄᑦ. ᒪᕐᕉᒃ ᐃᖃᓗᖕᓂ 
ᐊᑕᐅᓯᖅ ᐃᒡᓗᓕᒃ ᐊᒻᒪᓗ ᐊᑕᐅᓯᖅ ᖁᕐᓗᖅᑑᒥ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅ 
ᖃᒥᓐᖑᐊᖅ. 
 
ᖃᒥᓐᖑᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᐅᖃᐅᓯᖃᕐᕕᒋᔭᑦ ᑕᐃᒪ ᐱᓕᕆᕝᕕᒃᓴᖅ 
ᐃᓱᒪᒃᓴᖅᓯᐅᓪᓚᕆᒃᑐᒃᓴᐅᒍᓗᐊᖅᐳᑦ 
ᐱᓕᕆᔪᓐᓇᕐᓂᖏᓐᓂᒃ ᑐᓵᕕᖃᕐᕕᖕᒥ ᖁᕐᓗᖅᑐᒥ 
ᑕᑯᒍᕕᐅᒃ ᐃᓄᐃᓐᓇᖅᑐᑦ ᐊᒻᒪᓗ ᐃᓄᒃᑎᑑᖅᑐᑦ 
ᑐᓵᔨᑦ ᒪᕐᕉᖕᓂ ᑎᑎᕋᕐᕕᖃᕐᒪᑕ ᐊᑕᐅᓯᖅ 
ᐃᒡᓗᓕᖕᒥ, ᐃᖃᓗᖕᓂᓗ ᐊᒻᒪᓗ ᐊᑕᐅᓯᐅᓪᓗᓂ 
ᖁᕐᓗᖅᑑᒥ ᐃᓄᐃᓐᓇᕐᓄᑦ. ᑕᐃᒃᑯᐊ  
ᐱᓕᕆᑦᑎᐊᖅᑐᒻᒪᕆᐅᖃᑦᑕᕐᒪᑕᐃ ᑭᓯᐊᓂ 
ᐱᔭᒃᓴᖃᓗᐊᖃᑦᑕᖅᑐᑦ ᐱᓗᐊᖅᑐᒥᒃ ᒪᓕᒐᓕᐅᕐᕕᒃ 
ᑲᑎᒪᑎᓪᓗᒋᑦ ᑕᐃᒪ ᐊᔭᐅᖅᑐᖅᐸᒋᑦ  
ᐃᓱᒪᒃᓴᖅᓯᐅᖁᓪᓗᒋᑦ ᐅᓄᖅᓯᒋᐊᕆᐊᖅ ᑖᒃᑯᐊ 
ᐃᓄᐃᓐᓇᖅᑐᑦ ᑐᓵᔨᑦ ᖁᕐᓗᖅᑐᒥ 
ᐅᓄᖅᓯᒋᐊᖁᓪᓗᒋᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ 
ᔪᐊᓇᓯ. 
 

ᐊᖓᔪᖅᑳᖅ ᑕᐃᕕᑦ ᔪᐊᓇᓯ (ᑐᓵᔨᑎᒍᑦ): 
ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᒃᓗ 
ᐃᓱᒪᒋᖁᒐᕕᐅᒃ ᐃᖅᑲᓇᐃᔭᑲᐃᓐᓇᖅᑐᓂᒃ 
ᑲᓐᑐᕌᒃᑎᒍᑦ ᑐᓵᔨᓂᒃ ᐃᖅᑲᓇᐃᔭᖅᑎᖃᑦᑕᖅᑕᕗᑦ 
ᐱᑕᖃᕆᐊᖃᕌᖓᑦ ᐱᔭᒃᓴᐃᑦ ᐊᖏᒡᓕᔭᕌᖓᑕ. 
ᒫᓐᓇᒧᓪᓕ ᐊᑕᐅᓯᕐᒥ ᐅᓄᖅᓯᒋᐊᖅᑐᑦ 
ᐃᓱᒪᓇᕋᓗᐊᖅᐳᖅ ᑖᒃᑯᓇᖓᑦ 
ᐱᔭᒃᓴᖃᖏᒃᑲᓐᓂᕐᔫᒥᓗᑎᒃ ᖁᕐᓗᖅᑑᒥᑑᖏᑦᑐᖅ 
ᑎᑎᕋᕐᕕᓂ ᑖᒃᑯᐊ ᑐᓵᔨᖃᕐᕕᓕᒫᑦᑎᓐᓂ. ᑖᒃᑯᐊ 
ᐃᖅᑲᓇᐃᔮᑦ ᐃᓂᖏᑦ ᐋᖅᑭᒋᐊᕈᑏᑦ 
ᐃᖅᑲᓇᐃᔮᒃᓴᓄᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᒪ’ᓇ. ᐊᑎᖁᑎᒃᑲ ᒪᓕᒃᖢᒋᑦ. ᒥᔅᑕ 
ᐋᖁᐊᖅ. 
 
ᐋᖁᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᐅᓐᓄᓴᒃᑯᑦ. ᐊᐱᖅᑯᑎᓐᓄᐊᓚᐅᖏᓐᓂᓐᓂ 
ᐅᑎᑲᐃᓐᓇᕈᒪᔪᖓ ᒥᔅ ᖃᒥᓐᖑᐊᖅ 
ᐊᐱᖅᑯᑎᒋᕋᑖᖅᑕᖓᓄᑦ. ᐃᓱᒪᒋᓚᐅᖅᓯᒪᕕᓯᐅᒃ 
ᓇᑦᑎᓕᖕᒥᐅᓄᑦ ᑐᓵᔨᖃᕐᕕᒃᑖᕆᐊᒃᓴᖅ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 
ᔪᐊᓇᓯ. 
 
ᐊᖓᔪᖅᑳᖅ ᑕᐃᕕᑦ ᔪᐊᓇᓯ (ᑐᓵᔨᑎᒍᑦ): 
ᖁᔭᓐᓇᒦᒃ, ᐃᒃᓯᕙᐅᑖᖅ. ᒫᓐᓇ ᐋᒃᑲ. 
ᐊᐃᑦᑖᖑᒐᓗᐊᖅ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ 
ᐋᖁᐊᖅ. 
 
ᐋᖁᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᑖᒃᑯᐊ 2019-2022 ᐱᔭᒃᓴᐃᑦ ᐸᕐᓇᐅᑎᑦ 
ᓯᕗᓪᓕᐅᔾᔨᓯᒪᔪᑦ 2020-2021-ᒧᑦ ᓯᕗᓪᓕᐅᑎᓯᒪᔭᑦ 
ᐱᓕᕆᕝᕕᒎᖅ ᑖᓐᓇ ᒪᒃᐱᒐᖅ 91-ᒦᑦᑐᖅ  
ᐱᓕᕆᖃᑎᖃᕐᓗᑎᒃ ᐊᕕᒃᑐᖅᓯᒪᔪᓂᒃ ᐃᓄᐃᑦ 
ᑲᑐᔾᔨᖃᑎᒌᖏᓐᓂᒃ ᓄᓇᕗᑦ ᑐᓐᖓᕕᒃᑯᓐᓂ 
ᐊᓯᖏᓐᓂᒡᓗ ᐱᓕᕆᖃᑎᖃᕐᓗᑎᒃ ᑕᐃᒪ 
ᑐᓴᐅᒪᑎᑦᑎᓂᕐᒧᑦ ᑖᒃᑯᐊᐅᖃᐅᓯᕐᒥᓂᒃ 
ᐊᑐᑦᑎᐊᖏᑦᑐᓂᒃ ᑲᓐᖑᓴᐃᖃᑦᑕᖅᑎᑦᑎᓂᕐᒥᒃ 
ᐃᔪᕆᓪᓗᒋᑦ. ᑕᐃᓱᕐᖔᕇᖅᐳᖓ. ᖃᓄᖅ 
ᐱᓕᕆᕝᕕᓯ ᐊᑐᖃᑦᑕᕐᓂᐊᖅᐸ ᑖᓐᓇ  



ᐅᓪᓗᑐᐃᓐᓇᖅ, ᒫᑦᓯ 8, 2019 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑲᓐᖑᓵᕆᓂᕐᒥ ᑖᒃᑯᐊ ᓄᓇᕗᓕᒫᒥᒃ 
ᐊᑐᖃᑦᑕᖅᑐᓂᒃ ᖃᓄᕐᓗ ᐋᖅᑭᒍᑎᒃᓴᖏᓐᓂᒃ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 
ᔪᐊᓇᓯ. 
 
ᐊᖓᔪᖅᑳᖅ ᑕᐃᕕᑦ ᔪᐊᓇᓯ (ᑐᓵᔨᑎᒍᑦ): 
ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᔅᓱᒧᖓᓕ 
ᓯᕗᓪᓕᐅᑎᓯᒪᔭᖏᑦ ᐅᖃᕈᓐᓇᖏᑦᑐᒍᑦ 
ᖃᓄᓪᓚᑦᑖᖅ ᐊᑐᖃᑦᑕᕐᓂᐊᕐᒪᖔᑕ ᑖᒃᑯᐊ 
ᐋᖅᑭᒍᑎᒋᓇᓱᒡᓗᒋᑦ ᑲᓐᖑᓵᕆᖃᑦᑕᕐᓂᖅ ᑭᓯᐊᓂ 
ᓇᓗᓇᐃᖅᓯᒪᒐᑦᑎᒍᑦ 
ᖃᓄᐃᓕᐅᕐᓂᕆᔭᕆᐊᖃᖅᑕᖏᑦ ᐊᔾᔨᑲᓴᖓᒍᑦ 
ᒪᓐᓇ ᖃᓄᖓᓵᕆᖃᑦᑕᕐᓂᖅ ᐊᔾᔨᑲᓴᒋᖕᒪᒍ 
ᖃᓄᖓᓴᕐᓂᖅ ᐃᒪᓐᓇ ᐊᑑᑎᖃᖏᑦᑎᐊᕐᒪᑦ 
ᑲᑕᒃᑎᑦᑎᓇᓱᖕᓂᖅ ᐃᓅᖃᑎᒥᒃ ᐃᓕᓐᓇᓱᒃᑐᓂᒃ, 
ᐅᖃᐅᓯᕐᒥᓂᒃᓗ ᐃᓕᒃᑲᓐᓂᕋᓱᖕᓂᖅ ᑕᒪᓐᓇ 
ᐊᑐᖏᑎᑦᑕᐃᓕᔪᒪᒐᑦᑎᒍᑦ ᑭᓇᑐᐃᓐᓇᕐᒧᑦ 
ᐊᑲᐅᓈᖃᑦᑕᖁᓪᓗᒋᑦ ᐃᓕᓐᓇᓱᒃᑎᓪᓗᒋᑦ, 
ᑲᓐᖑᓵᖅᑕᐅᖏᓪᓗᑎᒃ. ᑕᒪᓐᓇ ᐊᑑᑎᖃᖏᒻᒪᑦ 
ᓄᓇᕗᒻᒥᐅᑦ ᐊᑐᕋᓱᒍᓐᓇᖁᓪᓗᖏᑦ 
ᐊᖏᒡᓕᕚᓪᓕᕈᑎᓇᓱᒡᓗᒋᑦ ᐃᓄᒃᑎᑐᑦ 
ᐃᓕᓴᕆᔭᐅᓯᒪᔪᓕᒫᓂ ᐅᖃᐅᓯᑦᑎᒍᑦ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 
ᐋᖁᐊᖅ. 
 
ᐋᖁᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᖁᔭᓐᓇᒦᒃ ᒥᓂᔅᑕ, ᐃᒃᓯᕙᐅᑕᖅ ᐱᕈᖅᐸᓪᓕᐊᓪᓗᖓ 
ᐅᖃᐅᓯᕋ ᐊᑐᕋᓱᖃᑦᑕᓚᐅᕋᒃᑯ ᐊᑐᕈᓐᓇᕐᓂᓕᒫᓂ 
ᑭᓯᐊᓂᓕ ᑲᓐᖑᓵᖅᑕᐅᓂᕐᒧᑦ ᓇᓕᒧᓐᓂᒃ ᑖᓐᓇ 
ᐆᒻᒪᑎᒧᑦ ᐊᒃᑐᕐᓇᕐᒪᑦ ᐃᒃᐱᖕᓇᕐᒪᑦ  
ᐋᓐᓂᕐᓇᖅᖢᓂᓗ ᐊᑐᖅᖢᒍ ᑕᒪᓐᓇ. 
ᐃᓱᒪᒐᓗᐊᖅᐳᖓ ᑖᒃᑯᐊ ᕿᑐᕐᖓᕗᑦ ᑕᐃᒪᐃᑦᑐᒥ 
ᐊᑐᖁᓇᒋᑦ ᑭᓯᐊᓂ ᐃᓱᒪᒐᓗᐊᖅᑐᖓ 2020-ᒥ 
ᑕᒪᓐᓇ ᑐᕌᕈᒪᒐᑦᑕ ᐅᖃᐅᓯᖃᑦᑎᐊᕐᓂᕐᒥᒃ  
ᖃᐅᔨᒪᔪᖓ ᒪᒃᑯᒃᑐᕗᑦ ᑭᖑᕚᕗᑦ 
ᐅᖃᓪᓚᒃᑲᓐᓂᕈᒪᒐᓗᐊᕐᒪᑕ ᐃᓄᒃᑐᑦ ᐅᖃᐅᓯᖏᓐᓂ 
ᑭᓯᐊᓂ ᑲᑕᒃᑎᑕᐅᑐᐃᓐᓇᖃᑦᑕᕐᒪᑕ 
ᐊᑐᕈᓐᓇᑦᑎᐊᖏᓐᓂᖏᓐᓄᑦ ᐅᖃᐅᓯᕐᒥᖕᓂᒃ. 
ᖁᔭᓐᓇᒦᒃ.  
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. F-5-ᒥᑦᑐᒍᑦ. 
ᐱᖅᑯᓯᓕᕆᔨᒃᑯᑦ. ᐃᑦᑕᕐᓂᓴᓕᕆᓂᕐᒥᒃ. ᒥᓂᔅᑕ 
ᔪᐊᓇᓯ. 
 
ᐊᖓᔪᖅᑳᖅ ᑕᐃᕕᑦ ᔪᐊᓇᓯ: ᖁᔭᓐᓇᒦᒃ, 
ᐃᑦᓯᕙᐅᑖᖅ. ᒪᓕᒐᓕᐅᖅᑏᑦ ᐊᒡᒍᒧᑦ 
ᐊᐱᖅᓱᖃᐅᖕᒪᑦ ᑭᐅᒍᒪᓪᓗᒍ ᑕᐃᒃᑯᐊ $1.7 
ᒥᓕᐊᓐ ᑮᓇᐅᔭᑦ ᓴᓂᕐᕙᒃᑕᐅᓯᒪᔪᑦ ᐊᐃᑦᑑᓯᐊᒃᓴᓂᒃ 
ᑐᓂᕐᕈᓯᐊᓂᓗ $1.19 ᒥᓕᐊᓂᒃ 
ᑐᓂᐅᖃᐃᓯᒪᓕᖅᑐᒍᑦ ᐅᓪᓗᒥᒧᑦ. ᖁᔭᓐᓇᒦᒃ, 
ᐃᑦᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᖁᔭᓐᓇᒦᒃ f5 
ᐱᖅᑯᓯᓕᕆᔨᒃᑯᑦ ᐱᓕᕆᕕᖓ ᐊᐅᓚᔾᔪᑎᒃᓴᐃᑦ 
ᒪᒥᒪᐅᑎᒃᓴᐃᑦ ᑲᑎᓪᓗᒋᑦ $12,021,000 
ᐊᖏᖅᐱᓯ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. F-6 
ᐱᖅᑯᓯᓕᕆᔨᒃᑯᑦ ᐱᓕᕆᕕᖓ. ᒥᔅᑕ ᕿᔪᒃᑖᖅ. 
 
ᕿᔪᒃᑖᖅ: ᖁᔭᓐᓇᒦᒃ, ᐃᔅᓯᕙᐅᑖᖅ. ᑕᐃᒪ, 
ᑕᐃᒪᐃᓛᒃ ᖃᐅᔨᒪᒐᑦᑕ ᐅᖃᐅᓯᕆᕙᓚᐅᖅᑐᑎᒍᓗ 
ᑕᒪᒃᑯᐊ ᐱᑐᖃᐃᑦ ᑕᑯᔭᒐᖃᕐᕕᖕᒦᑦᑐᑦ ᓄᓇᕗᑦ 
ᓯᓚᑖᓂ ᐊᒥᓱᐊᓗᐃᑦ ᐊᐅᓪᓚᖅᑎᑕᐅᓯᒪᖕᒪᑕ 
ᓄᓇᕗᒻᒦᒐᑎᒃᓗ. ᑕᒪᓐᓇ ᐸᕐᓈᕆᔭᐅᓯᒪᓕᕐᖓᑦ 
ᓄᓇᕗᒧᑦ ᐊᐅᓪᓛᖅᑕᐅᓛᕐᓂᖓᓂᒃ. ᑕᒪᓐᓇ 
ᑕᑯᔪᒥᓇᕐᖓᑦ ᑕᒫᓂ ᓄᓇᕗᑦᑕ ᐃᓗᐊᓂ ᑕᐃᓐᓇ 
ᑕᑯᔭᒐᖃᕐᕕᖕᒥ ᑕᑯᔅᓴᐅᑎᑦᑎᓂᐅᒐᔭᖅᑐᖅ ᐊᒻᒪᓗ 
ᓇᒻᒥᓂᖅ ᐃᑦᑕᕐᓂᓴᕐᓂᒃ ᑕᒫᓂ ᐱᖁᑎᒋᔭᑦᑎᓐᓂᒃ 
ᓄᓇᑦᑎᓐᓄᑦ ᓂᕈᐊᖅᑕᐅᓯᒪᔪᒧᑦ ᓄᓇᓕᓐᓄᑦ 
ᓇᓕᐊᓐᓄᑐᐃᓐᓇᖅ ᓴᖅᑭᖅᑎᑕᐅᒐᔭᕐᖓᑦ. ᑕᐃᒪ 
ᓇᓕᐊᑭᐊᕐᖓᐃᑦ ᓄᓇᓖᑦ ᓂᕈᐊᖅᑕᐅᓯᒪᕙᑦ 
ᓴᖅᑭᔮᖅᑎᑕᐅᕕᐅᒐᔭᕐᓗᑎᒃ ᑕᒫᓂ ᓄᓇᒋᔭᑦᑎᓐᓂ? 
ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ  
ᔪᐊᓇᓯ. 
 
ᐊᖓᔪᖅᑳᖅ ᑕᐃᕕᑦ ᔪᐊᓇᓯ: ᖁᔭᓐᓇᒦᒃ, 
ᐃᑦᓯᕙᐅᑖᖅ. ᖁᔭᓐᓇᒦᒃ ᑕᐃᒃᑯᐊ ᒫᓐᓇᐅᔪᖅ 
ᓄᓇᕗᑦ ᓯᓚᑖᓃᑎᓪᓗᒋᑦ ᐊᒥᓱᒻᒪᕆᐊᓗᐃᑦ 
ᓄᓇᒥᓐᖔᖅᓯᒪᔪᑦ ᐃᑦᑕᕐᓂᓴᐃᑦ ᓴᓇᐅᒐᑐᖃᐃᓪᓗ 
ᑕᐃᓐᓇᓗ ᕗᐃᓂᐱᐊᒡ-ᒦᑐᖃᑦᑕᖅᑯᖅ ᐊᒻᒪᓗ  
ᒐᑎᓅᒥ 

ᐃᓛᒃ ᐊᑐᕚᒥ ᑕᐃᒃᑯᐊ ᒪᕐᕉᒐᓗᐊᖅᑎᓪᓗᒋᑦ 
ᑭᓯᐊᓂ ᐊᒥᓲᓗᐊᖏᑦᑐᓂᒃ ᑕᒪᐅᖓ ᓄᓇᕗᒧᑦ 
ᐊᐅᓪᓚᖃᑦᑕᕋᔭᖅᑐᒥᒃ ᐸᕐᓇᒃᑲᓗᐊᖅᑐᒍᑦ ᑕᒪᒃᑯᐊ 
ᐃᑦᑕᕐᓂᓴᖃᕐᕕᐅᒍᓐᓇᖃᑦᑕᖅᑐᑦ ᐅᕝᕙᓘᓐᓃᑦ 
ᐃᓕᖅᑯᓯᓕᕆᓂᕐᒧᑦ ᐱᓕᕆᔨᐅᖃᑕᐅᔪᑦ ᑕᒫᓂ 
ᐆᒃᑐᑎᒋᓗᒍ ᓄᓇᑦᑕ ᓱᓇᒃᑯᑖᖏᑦ ᐊᒻᒪᓗ 
ᕿᑎᕐᒥᐅᑦ ᑕᑯᔭᒐᖃᕐᕕᖃᕋᓗᐊᕐᒥᖕᒪᑕ 
ᑕᒪᒃᑯᐊᓕᒫᖅ ᐱᓕᕆᖃᑎᒋᒍᒪᓂᐊᖅᑕᕗᑦ 
ᑕᒪᒃᑯᓇᖓᑦ ᐊᔾᔨᒌᖏᑦᑐᓂᒃ 
ᓴᖅᑭᔮᖅᑎᑦᓯᑲᐃᓐᓇᖃᑦᑕᖁᓪᓗᒋᑦ. ᐅᑯᐊ 
ᖁᕐᓗᖅᑑᖅ ᐃᓄᐃᑦ ᐃᓕᖅᑐᓯᓕᕆᔨᒃᑯᑦ ᕿᑎᕐᒥᐅᑦ 
ᐱᑐᖃᓕᕆᔨᒃᑯᑦ ᐃᖃᓗᒃᑑᑦᓯᐊᒦᑦᑐᖅ, 
ᖃᒪᓂᑦᑐᐊᕐᒥ ᐃᓄᐃᑦ ᐱᖁᑎᖏᓐᓄᑦ ᑎᒥᐅᔪᖅ, 
ᓄᓇᑦᑕ ᓱᓇᒃᑯᑖᖏᑦ ᑕᒫᓂ ᐃᖃᓗᓐᓂ, ᓇᑦᑎᓕᒃ 
centre, ᐅᖅᓱᖅᑑᒥ ᐊᒻᒪᓗ ᒥᑦᑎᒪᑕᓕᖕᒦᑦᑐᖅ 
ᑖᒃᑯᐊᖑᔪᑦ ᐱᓕᕆᖃᑎᒋᒐᓱᐊᕐᓂᐊᖅᑕᕗᑦ, 
ᐃᑦᓯᕙᐅᑕᖅ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑕ ᕿᔪᒃᑖᖅ. 
 
ᕿᔪᒃᑖᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒪ ᑕᕝᕙᓂ 
ᐸᕐᓇᐅᑎᖏᓐᓂ 2019-2022-ᒧᑦ ᐱᓕᕆᐊᔅᓴᓄᑦ 
ᐸᕐᓇᐅᑕᐅᔪᓂᒃ ᓄᑖᖑᓛᖑᔪᖅ ᐃᓂᒃ, ᑕᐃᒃᑯᐊ 
ᐃᑦᑕᕐᓂᓴᐃᑦ ᓅᑕᐅᓯᒪᔪᑦ ᐊᓪᓚᕝᕕᖓᓐᓂ 
ᓴᖅᑭᖅᑎᑕᐅᓛᖓᑦ 2019−2022ᒥ. ᓇᓂ ᑖᓐᓇ 
ᐊᓪᓚᕕᐅᒐᔭᖅᑐᖅ ᓴᖅᑭᔮᕋᔭᕐᒪᖔᖅ ᐊᒻᒪᓗ 
ᖃᑦᓯᓂᑭᐊᕐᖓᐃᑦ ᐃᖅᑲᓇᐃᔭᖅᑎᖃᕋᔭᖃ? 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᓂᔅᑕ ᔪᐊᓇᓯ. 
 
ᐊᖓᔪᖅᑳᖅ ᑕᐃᕕᑦ ᔪᐊᓇᓯ: ᖁᔭᓐᓇᒦᒃ, 
ᐃᑦᓯᕙᐅᑖᖅ. ᐅᑯᐊ ᒪᕐᕉᒃ ᓄᑖᒃ 
ᐊᐱᖅᑯᑎᒋᖅᑰᖅᑕᖏᑦ ᑕᕝᕙᓂ ᐃᓕᖅᑯᓯᓕᕆᔨᐅᑉ 
ᐱᑐᖃᒃᑯᕕᖓ ᐃᓗᐊᓃᑦᑐᖅ ᑖᒃᑯᐊ ᒐᑎᓅᒦᑦᑐᓂᒃ 
ᓴᖅᑮᒐᓱᐊᖅᑐᒍᑦ ᑕᐃᒃᑯᐊ ᐊᒥᓲᓂᖅᐹᖑᖕᒪᑕ 
ᑕᐅᓇᓂ ᐊᑐᕚᒥᑦᑐᑦ ᑕᐃᒃᑯᐊᓗ ᑕᑯᔭᒐᖃᕐᕕᒃ 
ᑐᖅᑯᖅᓯᒪᑐᐃᓐᓇᖅᑐᑦ. ᑐᖅᑯᖅᓯᒪᑐᐃᓐᓇᕐᒪᑕ  
ᐊᒻᒪᓗ ᓇᓗᓇᐃᔭᖅᓯᒪᑦᓯᐊᕆᐊᖃᖅᓱᑎᒃ ᓲᕐᓗ 
ᓇᓗᓇᐃᒃᑯᑦᑎᖅᑕᐅᕙᓪᓕᐊᔪᑦ-ᒧᑦ 
ᐃᓕᐅᖅᑲᖅᑕᐅᓗᑎᒃ ᐊᒻᒪᓗ ᓈᓴᐅᑎᓕᖅᑕᐅᓗᑎᒃ 
ᑕᐃᒪᓐᓇ ᓱᓕ ᐱᔭᐅᒋᐊᖃᕐᒪᑕ ᐊᒥᓱᒻᒪᕆᐅᑎᓪᓗᒋᑦ 
ᑖᒃᑯᐊ ᒪᕐᕉᒃ ᑕᐅᓇᓂ ᐱᓕᕆᔨᐅᒐᔭᖅᑑᒃ  
ᒑᑎᓄᐊ-ᒥ. ᖁᔭᓐᓇᒦᒃ, ᐃᑦᓯᕙᐅᑖᖅ. 
 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑕ ᕿᔪᒃᑖᖅ. 
 
ᕿᔪᒃᑖᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᑕᒪᐅᖓ 
ᓅᑕᐅᒐᔭᕐᓂᖃᓂᓛᒃ ᑕᑯᔭᒐᖃᕐᕕᒃᓴᐅᒐᔭᖅᑐᖅ ᓱᓕ 
ᒫᓐᓇ ᓇᓗᓇᐃᖅᑕᐅᓯᒪᖏᑦᑑᖅ ᓇᒦᒃᑲᔭᕐᒪᖔᖅ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᓂᔅᑕ ᔪᐊᓇᓯ. 
 
ᐊᖓᔪᖅᑳᖅ ᑕᐃᕕᑦ ᔪᐊᓇᓯ: ᖁᔭᓐᓇᒦᒃ, 
ᐃᒃᓯᕙᐅᑖᖅ. ᐃ, ᐃᒃᓯᕙᐅᑖᖅ. ᐄ. 
 
ᐃᒃᓯᕙᐅᑕᖅ: ᒪ’ᓇ ᐊᑎᖁᑎᒃᑲ ᒪᓕᒃᖢᒋᑦ. ᒥᔅᑕ 
ᒪᐃᓐ. 
 
ᒪᐃᓐ: ᒪ’ᓇ, ᐃᑦᓯᕙᐅᑖᖅ. ᑕᐃᖕᓇ 
ᐅᖃᐅᓯᕆᐊᓂᓵᒐ ᒪᓕᒐᓕᐅᖅᑎᐅᖃᑎᒪ 
ᑕᑯᔭᒐᖃᕐᕕᒃᓴᖅ ᐊᑕᐅᓯᐅᓇᔭᖅᐸᓪᓘᕝᕙ 
ᐱᖓᓱᓂᒃᓘᕝᕙ ᐊᕕᒃᑐᖅᓯᒪᔪᓂᒃ ᓄᓇᕘᑉ ᐃᓗᐊᓂ 
ᑕᐅᑐᖅᑯᖅᐸᑦ ᐅᕝᕙᓘᓐᓃᑦ ᑕᒪᓐᓇ ᐅᖃᐅᓯᐅᕙ 
ᓱᓕ? ᒪ’ᓇ, ᐃᑦᓯᕙᐅᑕᖅ. 
 
ᐃᒃᓯᕙᐅᑕᖅ: ᒪ’ᓇ ᒥᓂᔅᑕ ᔪᐊᓇᓯ. 
 
ᐊᖓᔪᖅᑳᖅ ᑕᐃᕕᑦ ᔪᐊᓇᓯ: ᖁᔭᓐᓇᒦᒃ, 
ᐃᑦᓯᕙᐅᑖᖅ. ᑕᐃᒃᑯᐊ ᐱᕙᓪᓕᐊᔪᓕᕆᔨᒃᑯᑦ 
ᐃᖏᕐᕋᔪᓕᕆᔨᒃᑯᑦ ᐱᓕᕆᖃᑎᒋᔪᒐᑦᑎᒍᑦ  
ᖃᓄᐃᑦᑐᒥᒃ ᐱᐅᓂᖅᐹᒥᒃ ᐊᑲᐅᓂᖅᐹᒥᒃ 
ᓴᖅᑮᒐᔭᕈᒪᒋᐊᒃᓴᑦᑎᓐᓂ ᐃᓕᖅᑯᓯᓕᕆᕕᒻᒥ 
ᑕᑯᔭᕋᖃᕐᕕᒻᒥ ᖁᓐᖏᐊᕐᕕᐅᒐᔭᖅᑐᒥ ᒫᓐᓇᒃᑯᑦ 
ᑕᐃᒃᑯᐊ ᑲᑎᒪᔨᕋᓛᓕᐅᖅᓯᒪᓂᐊᕋᑦᑕ ᑖᒃᑯᓇᖓᑦ 
ᑕᒪᒃᑯᓇᖓᑦ ᓇᓗᓇᐃᔭᐃᔨᐅᒐᔭᖅᑐᓂᒃ  
ᐅᖃᕈᓐᓇᖏᑦᑐᖓ ᒫᓐᓇ ᐊᕕᒃᑐᖅᓯᒪᔪᓃᒐᔭᕐᒪᖔᖅ 
ᐊᑕᐅᓯᐅᑐᐃᓐᓇᐅᒐᔭᕐᒪᖔᖅ ᑐᑭᐊ. ᖁᔭᓐᓇᒦᒃ, 
ᐃᑦᓯᕙᐅᑖᖅ. 
 
ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑕ ᒪᐃᓐ. 
 
ᒪᐃᓐ: ᒪ’ᓇ, ᐃᑦᓯᕙᐅᑖᖅ. ᐅᖃᐅᓯᒃᓴᑐᐃᓐᓇᐅᑉᓗᓂ 

ᑕᒪᓐᓇ ᖃᑉᓗᓈᖑᒐᒪ ᖃᑉᓗᓈᑦ ᐃᓕᖅᑯᓯᕆᖅᑰᒑ 
ᑕᒪᓐᓇ ᐱᖁᑎᓗᒃᑖᑦ ᑖᒃᑯᐊ ᐱᒻᒪᕆᒋᔭᐅᔪᑦ 
ᐊᑕᐅᓯᕐᒧᑦ ᑲᑎᓪᓗᒋᑦ. ᖃᑉᓗᓈᑦ ᑕᕝᕙ 
ᐃᓕᖅᑯᓯᓪᓚᕆᐊ ᓄᓇᓕᐸᐅᔭᕐᓂᒃ 
ᐊᒡᓕᑎᕆᓂᓗᒃᓗᑎᒃ ᖃᑉᓗᓈᑦ ᐱᕙᖕᒪᑕ. 
ᐃᒡᓗᕐᔪᐊᓂᒃ ᐊᖏᔪᕐᔪᐊ’ᖢᒥᐊᑦᔪᐊᓂᒃ 
ᑕᑯᕋᓐᓂᕈᓱᒃᖢᑎᒃ.  
 
ᑕᒪᔾᔭ ᖃᑉᓗᓈᑦ ᐃᓕᖅᑯᓯᖏᑦ ᒪᓕᖕᓂᐊᕐᓂᕈᑉᑎᒍᑦ 
ᑕᑯᔭᒐᖃᕐᕕᒃᓴᖅ ᑖᓐᓇ ᐅᖃᐅᓯᕆᓂᐊᒍᑉᑎᒍᑦ ᑭᐊᑉ 
ᐃᓕᖅᑯᓯᐊᓂᒃ ᐊᑐᕐᓂᐊᕐᒪᖔᑉᑕ 
ᐃᓱᒪᒃᓴᖅᓯᐅᖅᓯᒪᔭᕆᐊᖃᖅᑐᒍᑦ.  
ᑕᐃᒃᑯᐊ ᐱᖁᑏᑦ ᑕᑯᕋᓐᓂᖅᑐᓪᓚᕆᐅᓇᔭᖅᑰᕐᒪᑕ 
ᓄᓇᓕᖕᒧᑦ ᐊᑕᐅᓯᕐᒧᑦ ᐃᓕᔭᐅᒥᐊᕈᒫᕐᓂᖅᐸᑕ 
ᖃᓄᖅ ᐊᒥᓱᓄᑦ ᓄᓇᕗᒻᒥᐅᓄᑦ 
ᑕᑯᔭᐅᓚᐅᖅᓯᓚᖏᑦᑐᑦ ᓲᕐᓗ 
ᐊᑐᕚᒥᓯᐅᖅᑐᑎᑐᒥᐊᖅ ᐅᖓᓯᒃᑐᐃᓐᓇᕋᔭᕐᒪᑕ 
ᐃᓄᖕᓂᒃ. ᐅᖃᐅᓯᒃᓴᒥᐊᖅ ᐊᐃᑦᑐᖅᐸᕋ ᑕᒪᓐᓇ 
ᖃᑉᓗᓈᑦ ᐃᓕᖅᑯᓯᐊ ᐅᖃᐅᓯᕆᕈᐊᓐᖏᓕᖅᖢᒍᓗ. 
 
>>ᐃᒡᓚᖅᑐᖅ 
 
ᐅᓇ ᐅᔾᔨᕆᓚᐅᕋᒃᑯ ᓈᓚᐅᑎᖃᕐᕕᖕᓄᑦ 
ᑮᓇᐅᔭᖅᑖᕆᔭᐅᓱᖅᑐᖅ ᐊᖏᓗᐊᖏᑦᑑᒐᓗᐊᖅ 
$150,000 ᐅᕙᓃᓚᐅᕋᓗᐊᖅᖢᓂ 
ᐃᓕᖅᑯᓯᓕᕆᓂᕐᒥᒃ ᐃᑯᖓᖅᖠᖔᖅ 
ᐃᓕᓯᒪᓕᕋᑉᓯᐅᒃ ᐅᖃᐅᓯᓕᕆᓂᕐᒧᑦ ᑕᒪᓐᓇ ᓲᖅ 
ᑎᐊᑦᓇ ᐊᓯᔾᔩᓚᐅᕐᒪᖔᑕ ᑐᑭᓯᓱᐊᖅᖢᖓ. ᒪ’ᓇ, 
ᐃᑦᓯᕙᐅᑖᖅ. 
 
ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ.  ᒥᓂᔅᑕ ᔪᐊᓇᓯ. 
 
ᐊᖓᔪᖅᑳᖅ ᑕᐃᕕᑦ ᔪᐊᓇᓯ: ᖁᔭᓐᓇᒦᒃ, 
ᐃᑦᓯᕙᐅᑖᖅ. ᑕᐃᓐᓇ ᐃ, ᓅᓚᐅᖅᑕᕗᖑᓇ  
$150,000 ᐅᖃᐅᓯᓕᕆᓂᕐᒧᑦ 
ᓈᒻᒪᖕᓂᖅᓴᐅᔫᑎᒋᓪᓗᑎᒍᑦ ᑕᐃᑯᖓ ᓅᓚᐅᖅᑕᕗᑦ 
ᑖᓐᓇᓗ ᓈᓚᐅᑎᖃᕐᕕᖕᓄᑦ 
ᑐᒃᓯᕋᕐᕕᐅᖃᑦᑕᓲᖑᖕᒪᑦ ᑐᓴᐅᒪᑎᑦᓯᖃᑦᑕᑎᓪᓗᒋᑦ 
ᓄᓇᕗᒻᒥᐅᓂᒃ ᐃᓄᒃᑐᑦ ᖃᓪᓗᓈᑎᑐᑦ ᐅᐃᕖᑎᑐᑦ 
ᑖᓐᓇ ᐊᑲᐅᓈᕐᓂᖅᓴᐅᔫᑎᒋᒐᑦᑎᒍᑦ 
ᐅᖃᐅᓯᓕᕆᓂᐅᑉ ᐃᓗᐊᓃᑎᓪᓗᒍ. ᐃᑦᓯᕙᐅᑖᖅ,  
ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᒪᐃᓐ. 
 

ᒪᐃᓐ: ᒪ’ᓇ, ᐃᑦᓯᕙᐅᑖᖅ. ᑖᒃᑯᐊ 
ᓈᓚᐅᓯᕆᔨᐅᕙᒃᑐᑦ ᓄᓇᓕᖕᓂ 
ᐃᑲᔪᖅᑐᕐᓇᓪᓚᕆᖕᒪᑕᐃᓛᒃ ᐅᖃᐅᓯᕐᒥᒃ ᖃᓄᖅ 
ᐅᖃᐅᓯᓕᕆᓂᖅ ᑕᐅᑐᒃᖢᒍ ᑕᒪᒃᑯᐊ ᓈᓚᐅᑎᑦ 
ᓄᓇᓕᖕᓂ ᐃᑲᔪᓪᓚᕆᖕᒪᑕ. 
ᓈᓚᐅᓯᕆᔨᖃᑦᓯᐊᖏᒃᑳᖓᑦ ᓄᓇᓕᖕᓂ 
ᑭᓐᖒᒪᓇᓪᓚᕆᓱᕐᒪᑦ. ᑕᒻᓇᖃᐃ $150,000 
ᖃᑉᓯᓂᒃ ᓈᓚᐅᑎᖃᕐᕕᖕᓂᒃ ᐃᑲᔪᖅᑕᖅᐸ? 
ᐅᑭᐅᑕᒫᑦ. ᒪ’ᓇ, ᐃᑦᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 
ᔪᐊᓇᓯ. 
 
ᐊᖓᔪᖅᑳᖅ ᑕᐃᕕᑦ ᔪᐊᓇᓯ: ᖁᔭᓐᓇᒦᒃ, 
ᐃᑦᓯᕙᐅᑖᖅ. ᖁᓕᐅᖃᑦᑕᖅᑐᑦ ᐊᕐᕌᒍᑕᒫᑦ ᐊᒻᒪᓗ 
ᒫᓐᓇ ᐅᑯᐊ 2018-19-ᒥ ᐃᑲᔪᓚᐅᖅᑕᕗᑦ 
ᐃᒡᓗᓕᒑᕐᔪᒃ, ᑲᖏᖅᖢᒑᐱᒃ, ᓴᓪᓕᖅ, ᐃᒡᓗᓕᒃ, 
ᐃᖃᓗᐃᑦ, ᖁᕐᓗᖅᑑᖅ, ᒥᑦᑎᒪᑕᓕᒃ, ᕿᑭᖅᑕᕐᔪᐊᖅ 
ᐊᒻᒪᓗ ᓴᓂᑭᓗᐊᖅ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᒪᐃᓐ. 
 
ᒪᐃᓐ: ᒪ’ᓇ, ᐃᑦᓯᕙᐅᑖᖅ. ᐅᑭᐅᓂᒃ ᖃᐃᔪᓂᒃ 
ᑕᒪᓐᓇ ᐊᒡᓕᒋᐊᖅᑕᐅᓇᔭᖅᐸᑦ ᖁᕕᐊᓇᕋᔭᑯᓂ 
ᓄᓇᓕᓗᒃᑖᑦ ᐃᑲᔪᒐᐅᔫᓪᓗᐊᕋᔭᕐᓂᖅᐸᑕ 
ᒪᑭᑕᔾᔪᑎᖦᖢᒥᐊᑦᔫᖕᒪᑕ ᑖᒻᓇ ᓈᓚᐅᓯᕆᓂᕐᒥᒃ.  
 
ᑭᖑᓪᓕᖅᐹᕆᓕᖅᖢᒍ ᑖᒻᓇ ᐅᓇ  
ᐅᖃᓕᒫᒐᖃᕐᕕᓄᑦ ᑮᓇᐅᔭᖅ-ᖑᑦᑕᔪᔪᖅ $494,000 
ᐊᓯᔾᔨᖅᓯᒪᖏ’ᒪᑦ ᒫᓐᓇᒧᑦ. ᑕᐃᓐᓇ ᑖᓄᑦ ᓱᓗᒃ 
ᐅᖃᓕᒫᒐᖃᕐᕕᐊ ᐊᕐᕕᐊᓂ ᖃᓄᖅ, ᒪᒃᑯᒃᑐᓄᑦ  
ᐊᑐᒐᐅᒐᔪᒃᑐᑦᔫᒐᓗᐊᖅᖢᓂ ᒥᓂᔅᑕᐅᑉ 
ᑕᑯᓚᐅᖅᑰᕐᒪᒍ ᐃᔨᖕᒥᓄᑦ 
ᓄᑕᐅᒍᓐᓃᖅᐸᓪᓕᐊᓛᓪᓚᕆᖕᒪᑦ ᐊᒻᒪ ᐅᑯᐊ 
ᐱᓕᕆᔩᑦ ᑮᓇᐅᔭᓕᐅᕋᔭᒐᓗᐊᒐᐃᑦ 
ᐊᒥᒐᖅᓯᑦᑕᖅᖢᑎᒃ ᖃᕆᑕᐅᔭᓄᑦ 
ᖃᕆᑕᐅᔭᓕᕆᓂᕐᒧᑦ ᑮᓇᐅᔭᐅᓱᓚᐅᖅᓯᒪᔪᖅ 
ᐊᑐᐃᓐᓇᐅᔪᓐᓃᖅᖢᓂ. 
 
ᐅᕙᓂ ᑎᑎᕋᖅᓯᒪᒐᑉᓯ 2020-21-ᒥᑦ ᖃᕋᑕᐅᔭᑎᒍᑦ 
ᐅᑲᓕᒫᒐᕐᓂᒃ ᑕᒪᒃᑯᐊ 
ᐊᑐᐃᓐᓇᐅᒋᐊᒥᐊᕐᓂᐊᕋᑦᓯᐅᒎᖅ. ᑮᓇᐅᔭᖅ ᑖᒻᓇ 
ᐊᖏᒡᓕᒋᐊᕐᓂᐊᖅᑑᔭᖅᐸ ᐅᑭᐅᓂᒃ ᖃᐃᔪᓂᒃ? 



ᐅᓪᓗᑐᐃᓐᓇᖅ, ᒫᑦᓯ 8, 2019 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑭᖑᓪᓕᖅᐹᕆᓕᖅᖢᒍ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᔪᐊᓇᓯ. 
 
ᐊᖓᔪᖅᑳᖅ ᑕᐃᕕᑦ ᔪᐊᓇᓯ: ᖁᔭᓐᓇᒦᒃ, 
ᐃᑦᓯᕙᐅᑖᖅ. ᒫᓐᓇᐅᔪᖅ ᑖᓐᓇ ᑮᓇᐅᔭᖅ 
ᑐᑦᓯᕋᖅᑐᖃᕈᓐᓇᕋᓗᐊᖅᑐᖅ ᑕᒃᑯᐊ 
ᐅᖃᓕᒫᒐᖃᕐᕖᑦ ᐊᖏᒡᓕᒋᐊᖅᓯᒍᒪᒃᐸᑕ ᑖᒃᑯᐊᓗ 
ᐊᒥᓲᓂᖅᓴᐃᑦ ᑎᑎᕋᖅᐸᑕ ᐅᕙᒍᑦᑕᐅᖅ 
ᑮᓇᐅᔭᑦᑎᓐᓂᒃᑕᐅᖅ 
ᐊᖏᓪᓕᒋᐊᖅᑎᑕᐅᑎᓐᓇᓱᖃᑦᑕᕐᓂᐊᕋᑦᑎᒍᑦ. 
ᐃᓱᒪᓇᖅᑐᖅ ᓲᕐᓗᖃᐃ ᐱᔭᕆᐊᖃᑐᐊᖅᐸᑕ 
ᑐᑦᓯᕋᓪᓗᐊᒃᑲᓐᓂᕆᐊᖃᕋᔭᖅᑐᒍᑦ ᓯᕗᓂᒃᓴᑦᑎᓐᓂ 
ᐊᖏᓪᓕᒋᐊᖏᓐᓇᖅᐸᑕ ᑐᑦᓯᕋᖅᑕᐅᔪᑦ. ᖁᔭᓐᓇᒦᒃ, 
ᐃᑦᓯᕙᐅᑕᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 
(ᑐᓴᔨᑎᒎᖏᑦᑐᖅ) ᐊᑎᖁᑎᒃᑲ ᒪᓕᒃᖢᒋᑦ, ᒥᔅ 
ᑕᐅᑐᓐᖏ. 
 
ᑕᐅᑐᓐᖏ: ᖁᔭᓐᓇᒦᒃ, ᐃᒃᓯᕙᐅᑕᖅ. ᑕᐃᒪᓕ 
ᐊᐱᖅᑯᑎᒋᔪᒪᔭᕋ ᑕᒡᕙᓂ ᑮᓇᐅᔭᓄᑦ 
ᑐᒃᓯᕋᐅᑕᐅᓯᒪᔪᖅ ᐅᖃᖅᓯᒪᖕᒪᑦ ᓄᓇᓕᖕᓄᒡᒎᖅ 
ᐊᔾᔨᒌᖏᑦᑐᓄᑦ ᐃᖏᕐᕋᔭᒃᑎᑦᑎᓂᐊᕐᒪᑕ 
ᐃᑦᑕᕐᓂᑕᓂᒃ ᐃᓄᐃᑦ ᐱᖁᑎᕕᓂᖏᓐᓂᒃ ᐊᒻᒪ 
ᐃᓄᐃᑦ ᓴᓇᔭᕕᓂᖏᓐᓂᒃ. ᑖᒻᓇ ᖃᓄᐃᑦᑐᓂᒃ 
ᑕᑯᒃᓴᐅᑎᑦᑎᓂᐊᖅᐸᑦ ᐊᒻᒪ ᓇᒧᑦ ᓄᓇᓕᖕᓄᑦ 
ᐃᖏᕐᕋᔭᖕᓂᐊᖅᐸᑦ ᑖᒃᑯᐊ ᑕᐅᑐᒃᑕᐅᓂᐊᕐᒪᑕ?  
ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 
ᔪᐊᓇᓯ. 
 
ᐊᖓᔪᖅᑳᖅ ᑕᐃᕕᑦ ᔪᐊᓇᓯ: ᖁᔭᓐᓇᒦᒃ, 
ᐃᑦᓯᕙᐅᑖᖅ. ᑖᒃᑯᐊ ᓱᓕ ᓇᓗᓇᐃᕈᓐᓇᖏᑦᑐᒍᑦ 
ᓇᒧᑦ ᓄᓇᓕᖕᒧᐊᕋᔭᕐᒪᖔᑦ ᑭᓯᐊᓂ 
ᐋᖅᑭᒃᓱᖅᐸᓪᓕᐊᖑᔭᕐᓂᐊᖅᑐᑦ 
ᖃᓄᐃᓕᖓᒐᔭᕐᒪᖔᑦ 
ᑕᑯᔭᒐᖃᕐᕕᐅᑲᐃᓐᓇᕋᔭᖅᑐᒥᒃ ᓄᓇᓕᖕᓄᑦ. 
ᑕᐃᒃᑯᐊ ᑕᐃᒍᖅᑲᐅᔭᒃᑲ ᑕᑯᔭᒐᖃᕐᕕᓖᑦ 
ᐱᓕᕆᖃᑎᒋᔪᒪᓂᐊᕋᑦᑎᒍ ᐊᒻᒪᓗ ᑕᐃᒃᑯᐊᖃᐃ 
ᓲᕐᓗ ᓇᓗᓇᐃᖅᓯᕕᐅᓂᖅᓴᐅᒃᐸᑕ ᖃᓄᐃᑦᑐᓂᒃ  
ᐊᔪᖏᓐᓂᖃᕐᒪᖔᑕ, ᖃᓄᐃᑦᑐᓂᒃ 
ᑕᑯᑦᓴᐅᑎᑦᑎᒍᓐᓇᕐᒪᖔᑕ ᐅᕙᒍᑦ 

ᐃᑲᔪᖅᑎᒋᓕᕐᓗᑎᒃᑯᑦ ᑕᑯᒍᒪᒐᓗᐊᖅᑐᒍᑦ. ᑭᓯᐊᓂ 
ᑖᓐᓇ ᓂᕆᐅᒋᔭᐅᒍᓐᓇᕐᓂᐊᖅᑐᖅ ᓄᓇᕗᒧᑦ 
ᑕᐃᒃᑯᐊ ᑕᑯᔭᒐᖃᕐᕕᓖᑦ ᐱᓗᐊᖅᑐᒥᒃ. 
ᓴᖅᑭᔮᖅᑎᑦᓯᒃᑲᓐᓂᕈᒪᒐᑦᑕ. 
ᐊᒥᓱᒻᒪᕆᐊᓘᖕᒪᑕᐃᒃᑯᐊ ᓄᓇᕗᑦ ᓯᓚᑖᓃᑦᑐᑦ 
ᐊᒻᒪᓗ ᑕᒪᐅᖓ ᓄᓇᕗᒻᒥᐅᓄᑦ 
ᓴᖅᑭᔮᕐᓂᖅᓴᐅᓗᑎᒃ ᑕᑯᔭᐅᒍᓐᓇᖁᓪᓗᒋᑦ. ᑖᓐᓇ 
ᐱᓕᕆᐊᕆᓯᒪᔭᕕᑦ-ᐱᓕᕆᐊᕆᓂᐊᖅᑕᕗᑦ. 
ᖁᔭᓐᓇᒦᒃ, ᐃᒃᓯᕙᐅᑖᖅ.    
 
ᐃᒃᓯᕙᐅᑕᖅ: ᒪ’ᓇ. ᒥᔅ ᑕᐅᑐᓐᖏ. 
 
ᑕᐅᑐᓐᖏ: ᖁᔭᓐᓇᒦᒃ, ᐃᒃᓯᕙᐅᑖᖅ ᐊᒻᒪᓗ ᒥᓂᔅᑐ 
ᑭᐅᑦᑎᐊᕐᒫᖓ. ᑖᒻᓇᑦᑕᐅᖅ ᐅᑭᐅᖑᓂᐊᖅᑐᒥ 
ᖃᐃᔪᓂ 2022 ᑎᑭᓪᓗᒍ ᐃᓂᓪᓚᒃᓴᖅᑕᐅᓯᒪᔪᖅ 
ᐅᖃᖅᓯᒪᖕᒪᑦ, ᓄᑖᓂᒡᒎᖅ ᐃᑦᑕᕐᓂᓴᓂᒃ 
ᑲᑎᑕᐅᓯᒪᔪᓄᑦ ᐱᓕᕆᕝᕕᐅᓇᔭᖅᑐᒥᒃ 
ᓴᖅᓯᑦᑐᖃᕐᓂᐊᕐᒪᑦ ᐅᑭᐅᖑᓂᐊᖅᑐᒥᒃ 2019-
2020-ᒧᑦ ᓇᒦᓐᓂᐊᖅᐸ ᑖᓐᓇ 
ᐱᓕᕆᕝᕕᐅᓂᐊᖅᑐᖅ ᐊᒻᒪ ᖃᔅᓯᓂᒃ 
ᐱᓕᕆᔨᖃᕐᓂᐊᖅᐸ? ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 
ᔪᐊᓇᓯ. 
 
ᐊᖓᔪᖅᑳᖅ ᑕᐃᕕᑦ ᔪᐊᓇᓯ: ᖁᔭᓐᓇᒦᒃ, 
ᐃᑦᓯᕙᐅᑖᖅ. ᑕᐃᓐᓇ ᐊᕆᖅᑯᑕᐅᖅᑲᖁᔫᒍᓗᐊᖅ 
ᒪᕐᕉᖕᓂᒃ ᐃᑦᑕᕐᓂᓴᓕᕆᔨᐅᓂᐊᖅᑑᖕᓂᒃ,  
ᒑᑎᓅᒻᒦᓐᓂᐊᖅᑐᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ ᑕᐅᑐᓐᖏ. 
 
ᑕᐅᑐᓐᖏ: ᖁᔭᓐᓇᒦᒃ, ᐃᒃᓯᕙᐅᑖᖅ. 
ᑭᖑᓪᓕᖅᐹᕆᓂᐊᖅᑕᕋ ᑖᔅᓱᒧᖓ. ᑕᐃᒪᑦᑕᐅᖅ  
ᑕᐅᕙᓂ ᒪᓕᒐᓕᐅᖅᑎᐅᑉ ᐊᕐᕕᐊᑦ ᐅᐊᖕᓇᖓᓄᑦ 
ᑭᒡᒐᖅᑐᖅᑕᖏᓐᓂᒃ ᐊᕼᐃᐊᕐᒥᐅᑕᐅᓂᒐᖅᑕᐅᔪᑦ 
ᐅᒡᒍᐊᕐᕕᐅᓪᓗᑎᒃ ᐅᖃᖅᓯᒪᖕᒪᑕ 
ᐃᓕᓐᓂᐊᖅᑎᑦᑎᔪᒪᑉᓗᑎᒃ ᓄᓇᕗᑦᒥᐅᑕᓂᒃ ᐊᒻᒪ 
ᓯᓚᑖᓂ ᑲᓇᑕᒥ ᐃᑦᑕᕐᓂᑕᓕᕆᓂᕐᒧᑦ ᖃᓄᖅ 
ᐃᓕᓐᓂᐊᖅᑎᑦᑎᔪᒪᖕᒪᑕ ᐊᔾᔨᐅᖏᑦᑐᒥᒃ ᐃᓄᐃᑦ 
ᐃᓕᖅᑯᓯᖏᓐᓂᒃᑕᐅᖅ ᑕᕆᐅᕐᒥᐅᑕᓂᒃ, 
ᑕᕆᐅᕐᒥᐅᑕᐅᓯᒪᖏᒻᒪᑕ ᓇᑦᑎᓂᒃ ᓴᒪᒃᑯᓂᖓ  
ᕿᓇᓗᒐᕐᓄᑦ ᐊᓐᓇᒃᑐᖅᓯᒪᖏᒻᒪᑕ. ᑕᐃᒃᑯᐊᓕ 
ᑐᓴᐅᒪᔭᒃᑯᑦ, ᐅᒃᐱᒐᐃᒡᒎᖅ ᒥᓗᒋᐊᒑᓘᖃᑦᑕᕐᒪᑕ 
ᑲᑎᖅᓱᖅᑕᐅᓪᓗᑎᒃ ᑕᑉᓯᒥᖕᓄᑦ ᐅᒃᐱᒐᐃᑦ 
ᕿᓚᒃᑕᐅᓪᓗᑎᒃ ᒥᓗᒋᐊᓄᑦ ᐱᓱᒃᐸᓚᐅᕐᒪᑕ. 

ᑕᒪᓐᓇᖃᐃ ᐃᑦᑕᕐᓂᑕᓕᕆᔨᒃᑯᓐᓄᑦ ᐋᔩᖃᑎᖃᖅᐸᑦ 
ᐊᕼᐃᐊᕐᒥᐅᑕᓂᒃ. ᑕᕝᕙᑕᒻᓇ ᐊᐱᖅᑯᑎᒋᓯᒪᒐᑉᑯ 
ᓴᖅᑭᑉᐸᕋ ᐅᒃᐱᕈᓱᒃᑲᒪ ᑕᐃᒃᑯᓂᖓ. ᖁᔭᓐᓇᒦᒃ, 
ᐃᒃᓯᕙᐅᑖᖅ.   
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 
ᔪᐊᓇᓯ. 
 
ᐊᖓᔪᖅᑳᖅ ᑕᐃᕕᑦ ᔪᐊᓇᓯ: ᖁᔭᓐᓇᒦᒃ, 
ᐃᑦᓯᕙᐅᑖᖅ. ᒪᑐᐃᖓᑐᐃᓐᓇᖅᑯᒍᑦ ᑕᒪᒃᑯᓇᓐᖓᑦ 
ᓄᓇᓖᑦ ᐃᓕᖅᑯᓯᑐᖃᖏᓐᓂᒃ ᐅᕝᕙᓘᓐᓃᑦ 
ᑕᐃᔅᓱᒪᓂᑕᓂᒃ ᐊᔾᔨᐅᖏᑦᑑᖁᑎᒋᔭᖏᓐᓂᒃ 
ᐃᓱᒪᒃᓴᖅᓯᐅᕈᑎᑦᑎᐊᕙᖕᓂᒃ 
ᑐᓂᓯᕕᐅᖃᑦᑕᕈᒪᒐᓗᐊᖅᑯᒍᑦ ᐊᒻᒪᓗ 
ᐊᔪᕐᓇᓐᖏᑐᐊᖅᐸᑦ ᐱᐅᒃᓴᑐᐊᖅᑲᑕ ᑕᒪᒃᑯᐊ 
ᐅᓇᓐᖓᑦ ᐃᓕᓐᓂᐊᖅᑕᐅᒍᓐᓇᖅᑐᓂᒃ 
ᓴᖅᑭᒃᑲᓐᓂᕋᓱᐊᖃᑦᑕᕈᓐᓇᖅᑐᒍᑦ.  
 
ᑕᑯᔭᒐᖃᕐᕕᖃᓐᖏᑦᑕᐅᓛᒃ ᓄᓇᕗᓕᒧᑦ ᑐᕌᖓᔪᒥᒃ. 
ᑕᐃᒃᑯᐊ ᓄᓇᕗᑦ ᓯᓚᑖᓃᑦᑐᑦ 
ᐊᒥᓱᒻᒪᕆᐊᓘᑎᓪᓗᒋᑦ. ᐃᓚᖓᒍᑦᑕᐅᖅ ᐅᓇ 
ᐱᓕᕆᐊᕆᓯᒪᔭᕗᑦ ᓴᖅᑮᒍᒪᓂᐊᖅᓱᑕ 
ᓯᕗᓂᒃᓴᑎᓐᓂ ᑕᐃᒃᑯᐊ ᓴᓇᔭᒥᓂᑐᖃᐃᑦ ᐃᓄᖕᓄᑦ 
ᐃᑦᑕᕐᓂᓴᐃᑦ ᐊᔾᔨᖏᓐᓂᒃ ᓴᓇᒪᓗᑎᒃ ᐱᓐᖑᐊᒐᓄᑦ 
ᐃᓛᒃ ᐃᓕᓐᓂᐊᕐᕕᓄᑦ 
ᑐᓂᔭᐅᖃᑦᑕᕈᓐᓇᕐᓂᐊᖅᑐᓂᒃ ᐅᓂᒃᑲᐅᓯᕆᔭᐅᓗᑎᒃ 
ᓇᑭᓐᖔᖅᓯᒪᖏᒪᖔᑕ, ᓱᓇᓂᒃ 
ᐱᔾᔪᑎᒋᔭᐅᓐᓂᕐᒪᖔᑕ, ᖃᓄᖅ 
ᐊᑐᖅᑕᐅᓐᓂᕐᒪᖓᑕ. ᑕᐃᒫᒃ 
ᐃᓕᓐᓂᐊᕈᑎᒋᔭᐅᔪᓐᓇᕐᓂᐊᕐᒪᑕ ᐃᓕᓐᓂᐊᕐᕕᐅᑉ 
ᐃᓗᐊᓂ ᑖᒃᑯᐊᓗ ᐅᖃᓕᒐᖃᕐᕕᖕᓄᑦ 
ᐊᑐᖅᑕᐅᒍᓐᓇᕋᔭᖅᑐᓂᒃ. ᑕᓐᓇᑦᑕᐅᖅ 
ᐱᓕᕆᐊᕆᓇᓱᐊᕐᓂᐊᕐᒥᔭᕗᑦ ᑕᕐᓱᒪ 
ᐱᖅᑯᓯᓕᕆᕕᐅᑉ ᐃᓗᐊᓂ. ᖁᔭᓐᓇᒦᒃ,  
ᐃᑦᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 
ᐊᑎᖁᑎᓐᓂᒃ ᑭᖑᓪᓕᐅᓕᕐᒥᔪᖅ, ᒥᔅᑕ ᓚᐃᑦᓯᑑᓐ. 
 
ᓚᐃᑦᓯᑑᓐ (ᑐᓴᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. 
ᐊᐱᖅᑯᑎᒃᓴᖃᓗᐊᖏᑦᑐᖓ ᑭᓯᐊᓂ 
ᐱᒋᐊᕈᑎᒋᔪᒪᔭᕋ ᓄᓇᕗᒻᒥ ᐅᖃᓕᒫᒐᓕᕆᓂᕐᒧᑦ 
ᐱᔨᑦᑎᕈᑎᑦ ᐊᐅᓚᑕᐅᓂᖏᑦ. ᒫᓐᓇᑭᐊ 
ᖃᓄᐃᓕᖓᕙᑦ ᑕᐃᒃᑯᐊ ᐅᖃᓕᒫᒐᖃᕐᕖᑦ  
ᓄᓇᕗᒻᒥ ᖃᔅᓯᐅᖕᒪᖔᖏᑦ? ᖁᔭᓐᓇᒦᒃ, 
ᐃᒃᓯᕙᐅᑖᖅ.     
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 
ᔪᐊᓇᓯ. 
 
ᐊᖓᔪᖅᑳᖅ ᑕᐃᕕᑦ ᔪᐊᓇᓯ: ᖁᔭᓐᓇᒦᒃ. 
ᐅᑕᖅᑭᑲᐃᓐᓇᕈᓐᓇᖅᐸᑦ. 
 
ᒫᓐᓇᐅᔪᖅ 9-ᖑᔪᑦ ᐅᖃᓕᒫᒐᖃᕐᕖᑦ. ᐊᒻᒪᓗ 
ᖃᒪᓂᑦᑐᐊᕐᒥ ᒪᑐᓯᒪᔪᖃᕋᑖᓚᐅᕐᒪᑦ 
ᑕᐃᒪᐃᓕᖓᕗᒍᑦ ᐅᓪᓗᒥᒧᑦ ᐃᑦᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 
ᓚᐅᑦᓯᑑᓐ. 
 
ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᐅᖃᓕᒫᒐᖃᕐᕖᑦ ᐊᑐᖅᑕᐅᔪᓪᓛᓘᓲᖑᖕᒪᑕ 
ᐃᓕᓐᓂᐊᕈᑎᒃᓴᓄᑦ ᒪᑯᓄᖓᓗ 
ᐅᖃᓕᒫᕈᓐᓇᖏᑦᑐᓄᑦ. ᒥᓂᔅᑕ ᐊᐱᕆᔪᒪᔭᕋ ᑖᓐᓇ 
ᓱᓕᖕᒪᖔᑦ ᐅᖃᐅᓯᕆᓵᖅᑕᕋ. ᖁᔭᓐᓚᒦᒃ 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 
ᔪᐊᓇᓯ. 
 
ᐊᖓᔪᖅᑳᖅ ᑕᐃᕕᑦ ᔪᐊᓇᓯ: ᖁᔭᓐᓇᒦᒃ, 
ᐃᑦᓯᕙᐅᑖᖅ. (ᑐᓵᔨᑎᒍᑦ) ᐄ, ᐊᖏᖃᑎᒋᔮᑎᒡᒎᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 
ᐊᖏᖃᑎᒋᔮᑎᒡᒎᖅ. 
 
ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᐊᖏᖃᑎᒋᕈᓘᔭᕌᖓ ᒥᓂᔅᑑᑉ. ᖁᕕᐊᒋᔭᕋ.  
ᖁᐊᖅᓵᖅᓯᒪᒐᒪ ᑭᓯᐊᓂ ᖃᑦᑏᓐᓇᑯᓘᓕᕐᖓᑕ 
ᓄᓇᕗᒥ.  
 
ᐅᒃᐱᕈᓱᓪᓚᕆᒃᑲᒪᐃᓛᒃ ᐃᑲᔫᓯᐊᕐᕕᐅᔪᓐᓇᕐᓂᖏᑦ 
ᕿᒥᕐᕈᐊᒐᖃᕐᕖᑦ ᐱᑕᖃᕆᐊᖃᓪᓚᕆᒻᒪᑕ 
ᒥᑭᔫᑕᐅᓂᖅᐹᑦ ᐃᓕᓐᓂᐊᕆᐊᓚᐅᖅᑎᓐᓇᒋᑦ  
ᐅᓂᒃᑳᕐᕕᐅᔪᓐᓇᖃᑦᑕᖅᑐᑎᒃ ᐊᒻᒪᓗ 
ᐱᓕᕆᕕᐅᖃᑦᑕᒍᓐᓇᖅᑐᑎᒃ 
ᖃᕋᓴᐅᔭᕆᐊᖅᑐᕐᕕᐅᔪᓐᓇᖅᑐᑎᒃ 
ᐃᑭᐊᖅᓯᕕᓐᓄᓪᓗ ᖃᕋᓴᐅᔭᒃᑯᑦ 
ᑕᑯᒍᓐᓇᖅᑐᒃᓴᐅᓪᓗᑎᒃ. ᐅᒃᐱᕈᓱᓪᓚᕆᒃᑲᒪᓕ 

ᓄᓇᓕᓕᒫᑦ ᐃᓪᓚᕆᖅ ᐅᖃᓕᒫᕐᕕᖃᕆᐊᓖᑦ 
ᐱᖃᕆᐊᖃᖅᑐᒋᓪᓗᒋᑦ. ᐊᓱᓕ ᐊᖏᖃᑎᒋᕙᕐᒪ. 
ᑕᕝᕘᓇ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑐ ᔪᐊᓇᓯ.  
 
ᐊᖓᔪᖅᑳᖅ ᑕᐃᕕᑦ ᔪᐊᓇᓯ (ᑐᓵᔨᑎᒍᑦ): 
ᖁᔭᓐᓇᒦᒃ, ᐃᒃᓯᕙᐅᑖᖅ. ᕿᒥᕐᕈᐊᒐᖃᕐᕖᑦ 
ᑮᓇᐅᔭᖏᓐᓂᒃ ᑐᔅᓯᕌᖑᓪᓗᑎᒃ ᑭᓯᐊᓂ 
ᓴᖅᑭᓲᖑᖕᒪᑕ. ᐱᓕᕆᖃᑎᖃᓲᖑᔪᒍᑦ 
ᑲᑐᔾᔨᖃᑎᒌᒃᑕᖃᕋᐃᒻᒪᑦ 
ᑮᓇᐅᔭᓕᐅᕋᓱᑦᑎᐅᖏᑦᑐᓂᒃ. ᑕᐃᒃᑯᐊ 
ᐋᖅᑮᒐᐃᒻᒪᑕ ᑎᒥᐅᔪᑦ ᑐᒃᓯᕋᐅᑎᓂᒃ ᑐᔪᖅᓯᓲᑦ 
ᐅᕙᒍᑦ ᐱᓕᕆᕕᖓᓄᑦ. ᑕᐃᒪᑕᐃᒃᑯᐊ 9 ᓄᓇᓖᑦ 
ᒫᓐᓇ ᑕᐃᒪᐃᓯᒪᒻᒪᑕ. ᖁᔭᓐᓇᒦᒃ, ᐃᔅᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 
ᓚᐅᑦᓯᑑᓐ. 
 
ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᖃᐅᔨᒍᒪᔪᖓ ᒥᓂᔅᑐ ᓄᓇᓕᓐᓄᑦ ᐊᓯᖏᓐᓄᑦ 
ᐅᖃᓕᒫᒐᖃᕐᕕᖃᖏᑦᑐᓄᑦ ᖃᐅᔨᒋᐊᖅᓯᒪᒻᒪᖔᑦ 
ᑕᐃᒃᑯᓄᖓ ᓄᓇᓖᑦ ᐊᓯᖏᓐᓄᑦ 
ᓴᖅᑮᒍᒪᔪᖃᖏᒃᑲᓗᐊᕐᒪᖔᑦ  
ᑮᓇᐅᔭᓕᐅᕋᓱᑦᑎᐅᖏᑦᑐᓂᒃ 
ᕿᒥᕐᕈᔨᓕᐅᕈᓐᓇᕋᔭᖅᑐᓂᒃ? ᖁᔭᓐᓇᒦᒃ, 
ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐃᓪᓗᓂᒃ  
ᐅᖃᐅᓯᓕᐊᓗᑐᐃᓐᓇᐅᓕᕋᑦᑕ ᑕᒃᑯᐊᓕ 
ᐊᑭᑐᔪᖅᑐᕈᑎᔅᓴᓄᑦ ᐊᑐᖅᑕᐅᓲᖑᒐᓗᐊᕐᖓᑕ. 
ᒥᓂᔅᑕ ᔪᐊᓇᓯ. 
 
ᐊᖓᔪᖅᑳᖅ ᑕᐃᕕᑦ ᔪᐊᓇᓯ (ᑐᓵᔨᑎᒍᑦ): 
ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᑉᕘᓇ ᑐᓂᕐᕈᑎᔅᓴᒃᑯᑦ 
ᐃᑲᔫᑎᔅᓴᓄᓪᓗ ᑮᓇᐅᔭᖁᑎᒍ ᑕᒪᒃᑯᐊ  
ᑐᓴᖅᑎᑕᐅᒐᓱᓲᑦ ᓄᓇᕗᒻᒥᐅᓕᒫᑦᑎᐊᑦ. ᓄᓇᓖᑦ 
ᐱᑎᑕᐅᒍᓐᓇᕋᔮᖅᑐᐃᑦ ᐱᕕᖃᖅᑎᓲᕗᑦ ᑎᒥᐅᒧᐃᑦ 
ᑎᒥᐅᔪᓂᓪᓘᓐᓃᑦ ᓴᖅᑭᑦᑎᔪᒪᔪᖃᕐᓂᖅᑲᑦ.  
 

ᐊᐱᖅᑯᑎᖓᓕ ᑭᐅᓇᓱᓪᓗᒍ ᓄᓇᓕᓐᓄᑦ 
ᐅᐸᒍᑎᓯᒪᖏᑦᑐᒍᑦ ᕿᒥᕐᕈᕕᖃᖏᑦᑐᓄᑦ. 
ᐊᐱᕆᔭᖅᑐᓚᐅᖅᓯᒪᖏᑦᑐᒍᑦ ᑕᐃᒪᐃᑦᑐᓂᒃ 
ᒪᑐᐃᖅᓯᔪᒪᒐᔭᕐᒪᖔᑦ, ᑎᒥᒥᒃ 
ᓴᖅᑮᔪᖃᕈᒪᒐᔭᕐᒪᖔᑦ. ᖁᔭᓐᓇᒦᒃ, ᐃᔅᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 
ᓚᐅᑦᓯᑑᓐ. 
  
ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᑐᔅᓯᕋᕈᒪᔪᖓ, ᒥᓂᔅᑕᐃᓛᒃ ᑐᔅᓯᖃ’ᕕᒋᔪᒪᔭᕋ 
ᐊᖏᕈᓐᓇᖁᑦᑕᕋᓗᐊᖅᑲᕋ ᑎᑎᖅᑲᒥᒃ 
ᓇᔅᓯᐅᔨᖁᓪᓗᒍ ᕼᐋᒻᓚᑦᓕᒫᑦᑎᐊᓄᑦ 
ᐅᖃᓕᒫᕆᐊᖅᑐᖃᖏᑦᑐᓕᒫᓄᑦ ᐊᐱᕆᓗᓯ 
ᖃᐅᔨᒪᔮᖃᖏᒃᑲᓗᐊᕐᒪᖔᑕ ᑎᒥᐅᔪᓂ 
ᓴᖅᑮᔪᓐᓇᕐᒪᖔᑕ ᐃᓄᑐᐃᓐᓇᕐᓂᓪᓘᓐᓃᑦ 
ᓴᖅᑮᔪᓐᓇᕋᔭᖅᑐᓂᒃ. ᑯᔭᓐᓇᒦᒃ ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑐ ᔪᐊᓇᓯ.  
 
ᐊᖓᔪᖅᑳᖅ ᑕᐃᕕᑦ ᔪᐊᓇᓯ (ᑐᓵᔨᑎᒍᑦ): 
ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᑕᐃᒪᐃᒍᓐᓇᖅᑐᒍᑦ. 
ᖁᔭᓐᓇᒦᒃ, ᐃᔅᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑐ  
ᕿᓐᖑᖅ. 
 
ᕿᓐᖑᖅ: ᖁᔭᓐᓇᒦᒃ, ᐃᒃᓯᕙᐅᑕᓖᒃ. ᑖᒻᓇ 
ᐅᖃᐅᓯᐅᔪᖅ ᐃᓚᖓ ᐱᖁᑎᑐᖃᒃ ᖃᕐᕖᑦ 
ᐅᖃᐅᓯᐅᒻᒪᑕ ᑕᐃᒃᑯᓄᖓ ᐱᖁᑎᒋᔭᐅᔪᕕᓂᕐᓄᑦ 
ᐃᓄᓐᓂᑦ ᓯᕗᓕᑦᑎᓐᓂᑦ ᑕᑯᔭᒃᓵᓗᒋᑦ 
ᐱᑦᓱᑦᓴᐅᑕᐅᑎᓪᓗᒋᑦ. ᐅᓇᓕ ᐃᓱᒪᒋᑉᓗᒍ ᑕᒫᓂ 
ᓄᓇᑦᑎᓐᓂ ᐱᖁᑎᑕᖃᖅᑕᖃᐅᒻᒪᑦ ᓱᓕ ᒪᓂᖅᑲᒥ. 
ᑕᐃᒃᑯᐊ ᐳᓚᕋᖅᑐᑎᒋᑉᐸᓪᓕᐊᓂᐊᖅᑎᓪᓗᒋᑦ 
ᑲᒪᒋᔭᐅᓂᐊᓐᖏᑉᐸᑕ ᓯᐊᒻᒪᖅᑎᑕᐅᕙᓪᓕᐊᓂᐊᒻᒪ 
ᐱᖁᑎᑐᖃᐃᑦ ᒪᓂᖅᑲᒦᑦᑐᑦ ᓯᕗᓕᑉᑕ ᐱᖁᑎᕕᓃᑦ. 
ᑐᑭᓯᔪᒪᑉᓗᖓ 

ᒥᓂᔅᑕ ᐊᐱᕆᔪᒪᕙᕋ ᑕᐃᒻᓇᓕ ᐱᔾᔪᑎᒋᓪᓗᒍ 
ᐊᕙᑎᓕᕆᔨᒃᑯᑦ ᖃᓄᖅᑑᖃᑎᒌᕝᕙᓪᓕᐊᒐᓗᐊᖅᐳᖅ 
ᒥᓂᔅᑐ ᑕᐃᒃᑯᐊ ᐱᖁᑎᑐᖃᕕᓃᑦ ᒪᓂᖅᑲᒦᑦᑐᑦ 
ᑕᕝᕘᓇ ᒥᕐᖑᐃᖅᓯᕐᕕᑎᒎᖅᓯᒪᑎᓪᓗᒋᑦ ᖃᓄᖅ 
ᐃᓱᒪᒋᔭᐅᓯᒪᓐᖏᒃᑲᓗᐊᕆᐊᒃᓵ ᑐᑭᓯᔪᒪᓪᓗᖓ 
ᐊᐱᕆᕗᖓ, ᐃᔅᓯᕙᐅᑕᓖ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑐ ᔪᐊᓇᓯ.  
 
ᐊᖓᔪᖅᑳᖅ ᑕᐃᕕᑦ ᔪᐊᓇᓯ: ᖁᔭᓐᓇᒦᒃ, 
ᐃᒃᓯᕙᐅᑖᖅ. ᑖᒃᑯᐊ ᐃᑦᑕᕐᓂᓴᐃᑦ ᐱᑐᖃᐃᑦ 
ᓯᕗᓕᕕᓂᑦᑕ ᓴᓇᐅᖓᖏᑦ ᑕᒪᒃᑯᐊ ᐱᖁᔭᑎᒍᑦ 
ᓴᐳᒻᒥᔭᐅᓯᒪᖕᒪᑕ ᐊᒻᒪᓗ ᐱᓕᕆᖃᑎᒋᔪᓐᓇᖅᓱᑎᒍᑦ 
ᑕᐃᒃᑯᐊ ᐃᓄᐃᑦ ᐱᖁᑎᖏᓐᓂᒃ ᓇᐅᑦᑎᖅᓱᖅᑏᑦ 
ᑐᖅᓱᖅᑎᑦ ᑕᐃᒃᑯᐊ ᓇᓂᔭᐅᓯᒪᒃᐸᑕ ᐃᓂᕕᓂᖏᑦ 
ᓇᓃᒻᒪᖔᖏᑕᓗ ᐊᒻᒪ ᐱᓕᕆᐊᕆᔭᐅᓂᐊᖅᐸᑕᓗ. 
ᐸᕙᒪᒃᑯᓐᓄᑦ ᐱᔪᓐᓇᐅᑎᑖᕆᐊᖃᖃᑦᑕᕐᒪᑕ ᒪᑯᐊ 
ᐲᔭᖅᑕᐅᓂᐊᖅᐸᑕ ᐅᕝᕙᓗ ᐸᐸᑕᐅᑦᓯᐊᕐᓗᑎᒃ 
ᐱᔭᐅᑦᓯᐊᕐᓗᑎᒃ ᐱᒋᐊᖃᕐᒪᑕ. ᑕᐃᒪᑑᓂᖓᓄᑦ 
ᐃᑲᔪᖅᓱᑐᐃᓐᓇᕐᒥᔭᕋ.  
 
ᐃᑲᔪᖅᑕᐅᔪᒪᕗᖓ ᓄᓇᕗᒻᒥᐅᑦ 
ᐃᓕᖅᑯᓯᓕᕆᔨᒃᑯᓐᓄᑦ ᑐᓴᖅᑎᑦᑎᖃᑦᑕᕐᓗᑎᒃ 
ᒥᕐᖑᐃᖅᓯᕐᒦᑲᑕᑲᓗᐊᖅᐸᑕᓗ ᐅᕝᕙᓘᓐᓃᑦ 
ᒥᕐᖑᐃᖅᓯᕐᕕᖕᒦᖏᑉᐸᑕ ᑕᐃᓐᓇ ᑕᕐᕆᔭᕐᕕᒃᓴᒥᒃ 
ᓴᖅᑮᓚᐅᖅᓯᒪᕗᒍᑦ ᓱᕐᕋᒃᑕᐃᓕᓗᐳ 
ᓱᕋᒃᑕᐃᓕᓗᒍᓗ ᐅᓂᒃᑳᖃᕐᒪᑕ ᓄᓇᕗᑦ ᒥᒃᓵᓄᑦ.  
ᑖᓐᓇ ᑐᓴᐅᒪᔭᐅᒃᑲᓐᓂᖁᑐᐃᓐᓇᖅᓱᒍ ᑕᓐᓇ 
ᐱᓕᕆᐊᕆᖃᑦᑕᕋᑦᑎᒍ. ᓇᓂᓯᔪᖃᖅᐸᑦ 
ᐅᖄᓚᐅᑎᖃᖅᑐᒍᑦ ᐊᒻᒪᓗ 
ᖃᓄᐃᑎᑕᐅᒋᐊᖃᓲᖑᒐᑦᑕ ᓇᒦᒻᒪᖔᑕ ᐊᒻᒪᓗ 
ᐱᓕᕆᐊᕆᔭᐅᒋᐊᖃᕐᒪᖔᑦ. ᖁᔭᓐᓇᒦᒃ, 
ᐃᒃᓯᕙᐅᑖᖅ.   
      
ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑐ ᕿᓐᖑᖅ. 
 
ᕿᓐᖑᖅ: ᖁᔭᓐᓇᒦᒃ, ᐃᒃᓯᕙᐅᑕᓖᒃ. ᑖᒻᓇ 

ᐊᐱᖅᑯᑎᒋᔭᕋ ᑐᓴᑦᑎᐊᒻᒪᕆᖅᑰᓐᖏᓐᓇᒃᑯ 
ᐊᐱᖅᑯᑎᒋᖅᑰᕐᓂᐊᖅᐸᕋ. ᑕᐃᒻᓇ ᒥᕐᖑᐃᓯᕐᕕᐅᑉ 
ᐃᓗᐊᓃᑉᐸᑕ ᑕᐃᒃᑯᐊ ᐱᖁᑎᑐᖃᕕᓃᑦ 
ᓇᒥᑐᐃᓐᓇᖅ ᐃᓗᐊᓂᐅᓐᖏᒃᑲᓗᐊᖅᐸᓘᓐᓃᑦ 
ᐊᕙᑎᓕᕆᔨᒃᑯᑦ ᑕᐃᑉᓱᒧᖓ 
ᓴᓇᖃᑎᒌᒍᑎᒃᓴᒥᓪᓘᓐᓃᑦ ᑕᐅᑐᓐᓇᖅᑐᖃᓐᖏᓚᖅ 
ᓯᕗᓂᒃᓴᒥ. ᑐᑭᓯᓐᓇᕐᓂᕈᒪ, ᐃᒃᓯᕙᐅᑕᓖᒃ, 
ᖁᔭᓐᓇᒦᒃ. 
  
ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᓂᔅᑐ ᔪᐊᓇᓯ. 
 
ᐊᖓᔪᖅᑳᖅ ᑕᐃᕕᑦ ᔪᐊᓇᓯ: ᖁᔭᓐᓇᒦᒃ, 
ᐃᒃᓯᕙᐅᑖᖅ. ᐃᒻᒪᖄ ᐃᓱᒪᒋᔭᖓᓂᒃ 
ᐃᓱᒪᒃᓴᖅᓯᐅᕈᑎᖃᖅᐸᑦ ᖃᓄᐃᓕᖓᒐᔭᖅᑐᒥᒃ 
ᑕᐅᑐᓐᖑᐊᕐᒪᖔᑦ ᑐᓴᐱᐊᒃᑲᓐᓂᕈᒪᑐᐃᓐᓇᖅᑐᖓ 
ᑐᑭᓯᒃᑲᓐᓂᕈᒪᓪᓗᖓ, ᖃᓄᐃᑦᑐᒥᒃ 
ᐱᓕᕆᖃᑎᖃᕈᒪᒐᔭᕐᒪᖔᑦ ᐊᕙᑎᓕᕆᔨᒃᑯᓐᓂᓪᓗ 
ᐃᓚᖃᕐᓗᑕ. ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑐ ᕿᓐᖑᖅ.  
 
ᕿᓐᖑᖅ: ᖁᔭᓐᓇᒦᒃ, ᐃᒃᓯᕙᐅᑕᓖᒃ. ᑖᒃᑯᐊ 
ᐳᓚᕋᖅᑐᑦ ᑎᑭᑉᐸᓪᓕᐊᓂᐊᕐᒪᑕ 
ᐅᒥᐊᕐᔪᐊᖃᒃᑯᓪᓘᓐᓃᑦ ᐅᒥᐊᕐᔪᐊᒃᑰᖏᑦᑐᕐᓘᓐᓃᑦ 
ᐱᓱᖕᓂᐊᕐᒪᑕ ᓄᓇᒥ ᓱᒥᑐᐃᓐᓇᖅ ᖃᑯᒍᑐᐃᓐᓇ 
ᐱᓱᓐᓂᐊᕐᒪᑕ ᐳᓚᕋᖅᑏᑦ ᓱᓇᑐᐃᓐᓇᕐᒥᒃ 
ᑕᑯᔪᒪᖃᑦᑕᕐᒪᑕ ᑎᒍᓯᔪᒪᓪᓗᑎᒡᓗ ᓲᖃᐃᒻᒪ 
ᑕᑯᖅᑲᓐᓂᖏᑦᑕᖅᑎᒋᔪᒪᓐᓇᖃᑦᑕᕐᒪᑦ. ᑕᐃᓐᓇ 
ᐃᓱᒪᒋᑉᓗᒍ ᑕᕝᕘᓇ ᐊᕙᑎᓕᕆᔨᒃᑯᑦ 
ᑐᓴᐅᒪᖃᑎᒌᒃᐸᑕ ᐅᑯᐊᓪᓗ  
ᐱᑐᖃᔪᓕᕆᔨᒃᑯᑦ ᑐᓴᐅᒪᖃᑎᒌᒃᐸᑕ 
ᑲᑦᓱᖓᐃᑦᑎᐊᕈᓐᓇᖅᑰᕐᒪᑦ ᑕᐃᑉᓱᒧᖓ 
ᐱᖁᑎᑐᖃᖃᕐᕕᐅᑉ ᓄᓇᐃᓐᓇᕐᒦᑦᑐᑦ ᒥᒃᓵᓄᑦ. 
ᑕᒪᓐᓇ ᐃᓱᒪᒋᓪᓗᒍ ᐊᐱᖅᑯᑎᒋᔭᕋ. ᓯᕗᓪᓕᕐᒥ 
ᑖᓐᓇᓕ ᐅᖃᐅᓯᒃᓴᑐᐃᓐᓇᖅ ᐅᖃᐅᓯᕆᔭᕋ. 
ᖁᔭᓐᓇᒦᒃ, ᐃᒃᓯᕙᐅᑕᓖᒃ.  

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᐅᖃᐅᓯᒃᓴᑐᐃᓐᓇᕐᒥᒃ 
ᓇᓗᓇᐃᔭᐃᖕᒪᑦ. F6. (ᑐᓵᔨᑎᒍᑦ) 
ᐃᓕᖅᑯᓯᓕᕆᔨᒃᑯᑦ ᐊᐅᓚᔾᔪᑎᓄᑦ ᑲᑎᖦᖢᒋᑦ 
$5,996,00 ᓂᕈᐊᖅᑕᐅᔪᒃᓴᖅ. ᐊᖏᖅᐱᓯ? 
 
ᐃᓚᖏᑦ ᑲᑎᒪᔨᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 
ᑕᐃᒪᓐᓇᐅᒻᒪᑦ ᓄᖅᑲᖔᑲᐃᓐᓇᓚᐅᐃᕐᒥᑕ 10 
ᒥᓇᑦᓯᓂᑦ. 
 
>>ᓄᖅᑲᖓᑲᐃᓐᓇᖅᑐᑦ 14:39ᒥ ᑲᔪᓯᓪᓗᑎᓪᓗ  
14:55ᒥ 
 
ᐃᒃᓯᕙᐅᑕᖅ (ᑐᓵᔨᑎᒍᑦ). ᖁᔭᓐᓇᒦᒃ. 
ᐱᒋᐊᕐᓂᐊᓕᕆᕗᒍᑦ ᑲᑎᒪᓂᕐᒧᑦ. F-7-ᒦᑦᑐᒍᑦ. 
ᑖᒃᑯᐊ ᐃᓕᖅᑯᓯᓕᕆᔨᒃᑯᑦ. ᐃᓐᓇᐃᑦ ᐊᒻᒪ ᒪᒃᑯᒃᑐᑦ. 
ᒥᔅ ᑕᐅᑐᓐᖏ. 
 
ᑕᐅᑐᓐᖏ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᓇ 
ᖁᕕᐊᒋᑦᑎᐊᕋᒃᑯ ᑎᑎᕋᖅᓯᒪᔪᓂᒃ ᐅᑭᐅᖑᓚᐅᖅᑐᒥ 
2019 ᐃᒪᓐᓇᒎᖅ ᐃᓂᒡᓚᒃᓴᐃᓂᐊᕐᒪᑕ 
ᓴᖅᑭᑎᑦᑎᓗᑎᒡᓗ ᖃᐅᔨᒪᔪᑐᖃᐅᔪᓂᒃ 
ᐃᓕᖅᑯᓯᕕᓂᕐᓂᒡᓗ ᐊᒻᒪ ᓴᕿᓴᐅᑎᓄᑦ ᕿᒻᒥᓄᑦ. 
ᕿᒧᒃᓯᖃᑦᑕᖅᓯᒪᓕᕋᑦᑕ ᕿᒻᒥᖃᖅᓱᑕᓗ ᐅᐃᒐᓗ 
30-ᓄ ᐅᑭᐅᓄᑦ ᐅᔾᔨᕈᓱᖕᓇᖕᒪᑦ ᒪᑯᐊ ᓇᑰᔪᑦ 
ᕿᒻᒦᑦ ᓇᓄᕐᓄᑦ ᐊᑐᖅᑕᐅᖃᑦᑕᖅᓯᒪᔪᑦ ᐊᒻᒪᓗ 
ᓴᕿᓴᐅᑏᑦ, “ᕼᐊᓚ ᕼᐊᓚ” ᑕᓕᖅᐱᖕᒧᑦ “ᐊᐅ 
ᐊᐅ” ᑕᒪᒃᑯᐊᖑᖕᒪᑕ. 
 
ᑖᓐᓇᒎᖅ ᐱᓕᕆᓂᐊᕐᒪᑕ 2019-2022 ᖃᓄᖅ 
ᕿᒥᕐᕈᐊᖅᑕᐅᓗᓂ ᐃᓂᓪᓚᒃᓴᖅᑕᐅᓗᓂ ᐊᒻᒪ 
ᑲᑎᒪᖃᑦᑕᕐᓗᑎᒃ ᑕᒪᑐᒪ ᕿᒻᒥᓕᕆᓂᐅᑉ ᒥᒃᓵᓄᑦ. 
ᖃᖓᐅᓇ ᐱᒋᐊᕐᓂᐊᖅᑐᖅ? ᐅᕝᕙᓘᕝᕙ 
ᐱᐊᓂᒃᓯᒪᕚ? ᐊᒻᒪ ᑕᒪᒃᑯᐊ ᑎᑎᕋᐅᓰᑦ ᖃᑯᒍ  
ᓴᖅᑭᑕᐅᓂᐊᖅᐸᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᓂᔅᑕ ᔪᐊᓇᓯ. 
 
ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ. ᑖᓐᓇ 
ᐱᒋᐊᓕᓵᑕᐃᓐᓇᕐᒪᑦ ᐊᒻᒪᓗ ᑕᐃᑯᖓ 2019-
2022-ᒧ ᑲᔪᓯᒋᐊᖃᕈᑎᒋᓂᐊᖅᑕᕗᑦ. ᑕᒪᒃᑯᓄᖓ 

ᐃᓕᓐᓂᐊᕈᑎᒃᓴᐅᓂᐊᕐᓗᑎᒃ ᐊᒻᒪ 
ᖃᐅᔨᒪᔭᐅᒍᓐᓇᖁᓪᓗᒋᑦ ᑖᒃᑯᐊ ᕿᒧᒃᓯᓕᕆᓂᐅᑉ 
ᒥᒃᓵᓄᑦ ᓴᖅᑭᔮᖅᑎᑦᑎᒍᒪᓂᐊᕋᑦᑕ ᑭᓯᐊᓂ 
ᐱᒋᐊᓕᓵᑕᐃᓐᓇᕐᒪᑕ ᐊᒻᒪᓗ 
ᑲᔪᓯᕙᓪᓕᐊᒃᑲᓐᓂᕆᐊᖃᕐᒥᐊᖅᑐᒍᑦ ᓱᓕ  
ᐃᒃᓯᕙᐅᑖᖅ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅ ᑕᐅᑐᓐᖏ. 
 
ᑕᐅᑐᓐᖏ: ᖁᔭᓐᓇᒦᒃ. ᑭᖑᓪᓕᖅᐹᖅ 
ᐊᐱᖅᑯᑎᒋᔪᒪᔭᕋ. ᐃᒡᓗᓕᒑᕐᔪᖕᒥ ᐃᓐᓇᐃᓪᓗ  
ᒪᒃᑯᒃᑐᐃᓪᓗ ᑐᕌᖅᑎᖃᑦᑎᐊᖅᑐᐊᓘᓪᓗᑎᒃ 
ᐊᑕᐅᑦᑎᒃᑯᑦ ᐊᓯᐅᔨᔭᐅᕙᓪᓕᐊᓕᖅᑐᒥᒃᑕᐅᖅ 
ᓴᖅᑭᑎᑦᑎᑦᑎᐊᖅᓯᒪᖕᒪᑕ ᖃᔭᖅᑐᕐᓂᕐᒥᒃ ᖃᔭᓂᒡᓗ.  
 
ᒫᓐᓇᐅᔪᒥ ᖃᓄᖅ ᑐᕌᖅᑎᖃᑦᑎᐊᖅᐱᓯ 
ᐱᖅᑯᓯᓕᕆᔨᐅᔪᓯ ᑲᑎᑎᑦᑎᕚᓪᓕᕐᓂᕐᒧᑦ ᐃᓐᓇᕐᓂᒃ 
ᒪᒃᑯᒃᑐᓂᒡᓗ ᐱᓕᕆᖃᑎᒌᖕᓂᕐᒧᑦ? ᖃᓄᖅ ᓱᓇᒥᒃ 
ᑐᕌᖅᑕᖃᕐᓗᓯ ᓴᖅᑭᑎᑦᑎᓂᐊᖅᐱᓯ 
ᐅᑭᐅᕆᔭᑦᑎᓐᓂ? ᖁᔭᓐᓇᒦᒃ, ᐃᒃᓯᕙᐅᑖᖅ. 
ᑕᐃᒫᕋᒪ. 
 
ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᓂᔅᑕ ᔪᐊᓇᓯ.  
 
ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, 
ᐃᒃᓯᕙᐅᑖᖅ. ᑕᒪᒃᑯᐊ ᐊᔾᔨᒌᖏᑦᑐᐃᑦ 
ᐱᓕᕆᔾᔪᑎᒋᔭᐅᖃᑦᑕᕈᓐᓇᖅᑐᑦ ᐃᓐᓇᕐᓄᑦ 
ᒪᒃᑯᒃᑐᓄᓪᓗ ᒪᑐᐃᖓᑎᖃᑦᑕᖅᑕᕗᑦ ᓇᓕᐊᖕᓂ 
ᐱᒍᒪᔪᑐᖃᑐᐊᖅᐸᑦ. ᑖᒃᑯᐊᓗ 
ᓇᓗᓇᐃᔭᐃᖃᑦᑕᕈᓐᓇᕐᓗᑎ ᓇᓕᐊᓪᓂ 
ᓯᕗᓪᓕᐅᑎᑦᓯᔪᒪᖕᒪᖔᑕ. ᓄᓇᒧᓪᓗ 
ᐊᐅᓪᓚᕈᓐᓇᖃᑦᑕᖅᑎᑦᓯᒍᓇᓲᖑᑎᓪᓗᒋᑦ. 
ᐃᑲᔪᖅᑐᖃᑦᑕᖅᓯᒪᒐᑦᑎᒍ ᐃᓐᓇᐅᔪᑦ 
ᑲᑎᒪᔨᕋᓛᖃᖃᑦᑕᓲᖑᑎᓪᓗᒋ ᐃᒻᒥᒃᑯᓪᓗ ᒪᒃᑯᑦᑐᑦ 
ᑲᑎᒪᔨᖃᐅᖃᑦᑕᖅᑎᓪᓗᒋᑦ. ᑐᑭᒧᐊᒍᑎᒃᓴᓂᒃ 
ᖃᓄᐃᑦᑐᓂ ᑕᑯᒍᒪᔭᖃᕐᒪᖔᑕ 
ᑐᑭᓯᕝᕕᒋᒐᓱᐊᖃᑦᑕᖅᑕᕗᑦ ᐊᒻᒪᓗ ᖃᓄᖅ 
ᐃᑲᔪᖅᑐᖅᑕᐅᒍᓐᓇᕐᒪᖔᑕ ᐅᕙᑦᑎᓄ 
ᐃᓕᖅᑯᓯᓕᕆᔨᒃᑯᓐᓂ.  
 
2019 ᐅᐱᕐᖓᒃᓵᖑᓂᐊᖅᑐᒥ ᕿᑎᕐᒥᐅᑦ ᑕᒪᐅᖓ 
ᓄᓇᓕᐊᕈᔾᔨᓂᕐᒥ ᐃᓐᓇᕐᓂ ᒪᒃᑯᑦᑐᓂᓪᓗ 
ᐱᓕᕆᑎᑦᑎᒐᓱᐊᕐᓂᐊᖅᑐᒍᑦ ᕿᑎᕐᒥᐅᓂ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 
ᐃᓕᖅᑯᓯᓕᕆᔨᒃᑯᑦ. ᐃᓐᓇᐃᓪᓗ ᒪᒃᑯᒃᑐᐃᓪᓗ 



ᐅᓪᓗᑐᐃᓐᓇᖅ, ᒫᑦᓯ 8, 2019 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑮᓇᐅᔭᖏᑦ. ᒥᔅᑕ ᕿᓐᖑᖅ.  
 
ᕿᓐᖑᖅ: ᖁᔭᓐᓇᒦᒃ, ᐃᒃᓯᕙᐅᑕᓖᒃ. ᑖᒻᓇ 
$800,000 ᕼᐋᕕᑦᑎᕕᐅᕼᐃᒪᔪᖅ ᑖᒃᑯᓄᓐᖓ  
ᐃᓐᓇᕐᓄᑦ ᐃᓅᕼᐅᒃᑐᓄᑦ  
ᐊᕕᒃᑐᑕᐅᔪᓐᓇᕈᓐᓇᕐᓂᐊᖅᑎᓪᓗᒍ 
ᐊᑐᕐᓂᐊᖅᑕᒥ’ᓄᑦ (ᑐᓵᔨᒃᑯᑎᒍᑦ) ᒪᒃᑯᒃᑐᓄᑦ 
ᑐᕌᖓᔪᑦ ᑮᓇᐅᔭᑦ. ᖃᓄᕈᑯᐊ 
ᐊᑐᖅᑕᐅᓂᐊᖅᑐᑦᓄᓇᒥ? ᐊᒻᒪ ᖃᑯᒍ 
ᐊᑐᖅᑕᐅᓂᐊᕐᒪᖔᑕ ᓇᓕᐊ ᓯᕗᓪᓕᐅᑎᑕᐅᕙᑦ? 
ᓄᓇᒧᓐᖓᐅᓂᖅ ᐃᒃᓯᕙᐅᑖᖅ. ᑕᒪᓐᓇ 
ᑐᑭᓯᐊᑦᑎᐊᕈᒃᑯ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᒥᓂᔅᑕ ᔪᐊᓇᓯ. 
 
ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ. ᑖᒃᑯᐊ 
ᑲᑎᒪᔨᕋᓛᖃᐅᖅᑐᑦ ᐃᓐᓇᕐᓄᓘᓐᓃᑦ 
ᒪᒃᑯᑦᑐᓄᓪᓘᓐᓃᑦ ᐅᕝᕙᓘᓃᑦ ᐃᓐᓇᕐᓄᑦ 
ᒪᒃᑯᑦᑐᓄᓪᓗ ᑐᑦᓯᕋᖃᑦᑕᖅᑎᓪᓗᒋᑦ ᐅᕙᑦᑎᓐᓄᑦ 
ᐊᒥᓱᐃᑦ ᑐᑦᓯᕋᖅᑎᓪᓗᒋᑦ ᕿᒥᕐᕈᖃᑦᑕᖅᑕᕗᑦ 
ᓇᓕᐊᓐᓅᕐᓂᐊᕐᒪᖔᑦ. ᐃᒻᒪᖄ 
ᑐᑦᓯᕋᖃᑦᑕᓐᖏᓂᑯᕕᓃᑦ 
ᑕᐅᑐᖕᓂᖅᓴᕆᖃᑦᑕᕋᑦᑎᒍᑦ ᑕᐅᒃᑯᐊᔅᓴᐃᓐᓇᐃᑦ 
ᐱᑎᑐᐃᓐᓇᖃᑦᑕᕋᑎᒃ. ᑭᐅᑦᑎᐊᖅᐸᕋᓗᑭᐊᖅ? 
ᑐᑭᓯᓇᕐᓂᕈᒪ. ᖁᔭᓐᓇᒦᒃ, ᐃᑦᓯᕙᐅᑖᖅ. 
 
ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑕ ᕿᓐᖑᖅ. 
 
ᕿᓐᖑᖅ: ᖁᔭᓐᓇᒦᒃ (ᑐᓵᔨᑎᒍᑦ) ᐃᒃᓯᕙᐅᑖᖅ. 
ᑐᑭᓯᖅᑲᐅᔮᖓ. ᐃᓱᒫᓗᒋᖃᑦᑕᕋᒃᑯ ᒪᒃᑯᒃᑐᐃᑦ 
ᐱᓕᕆᑎᑕᐅᔪᓐᓇᖅᐸᑕ ᒪᒃᑯᒃᑑᖃᑎᒥᓂ ᐊᒻᒪ 
ᐃᓐᓇᕐᓂ ᑲᑎᓚᐅᕈᓐᓇᖃᑦᑕᕈᑎᒃ. ᑭᓇᒃᑯᓐᓂ 
ᐊᐱᕆᔪᓐᓇᖅᐸᑦ ᑮᓇᐅᔭᖅᑖᕈᓐᓇᖅᑐᐃᑦ 
ᑕᐃᒪᓐᓇᐃᓕᐅᕐᓂᐊᖅᑎᓪᓗᒋ 
ᕼᐋᒻᓚᒃᑯᓐᓄᓪᓘᓐᓃᑦ? ᑐᑭᓯᔪᒪᔪᖓ 
ᑭᒃᑯᓐᓂᓐᖔᖃᑦᑕᕐᒪᖔᑖ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᒥᔅᑕ ᔪᐊᓇᓯ.  
 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ. 
ᕼᐋᒻᓚᒃᑯᓘᓐᓃᑦ ᐅᕝᕙᓘᓐᓃᑦ GLO 
ᐊᖅᑯᑎᒋᔭᐅᒍᓐᓇᕐᒥᔪᑦᑕᐅᖅ 
ᑐᑦᓯᕋᐅᑎᓕᐅᕈᒪᔪᖃᖅᐸᑦ. ᑖᓐᓇᓗ ᐊᕐᕋᐅᒍᑕᒫᑦ 
ᐊᑐᐃᓐᓇᖃᖅᑎᑦᓯᓲᖑᒐᑦᑕ ᑮᓇᐅᔭᓂ ᔮᓐᓄᐊᕆ 31 
ᐃᓱᓕᕝᕕᐅᖃᑦᑕᖅᑎᑕᐅᖃᑦᑕᕐᓂᐊᖅᑐᖅ 
ᑐᑦᓯᕋᐅᑎᓄᑦ ᐊᕐᕋᐅᒍ ᐃᓗᐊᓂ 
ᐱᓕᕆᓂᐊᖅᑎᓪᓗᒍ. ᖁᔭᓐᓇᒦᒃ, ᐃᑦᓯᕙᐅᑖᖅ. 
 
ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑕ ᕿᓐᖑᖅ. 
 
ᕿᓐᖑᖅ: ᖁᔭᓐᓇᒦᒃ, ᐃᒃᓯᕙᐅᑕᓖᒃ. (ᑐᓵᔨᑎᒍᑦ). 
ᒪᒃᑯᒃᑐᓄᑦ ᐃᓐᓇᕐᓄᓪᓗ ᓄᓇᒧᓐᖓᐅᔾᔨᓂᖅ ᖃᓄᖅ 
ᑲᑎᓪᓗᐊᖅᑎᒋᒍᓐᓇᖅᐸᑦ ᓄᓇᒥ? ᓄᓇᓖᑦ ᐃᓚᖏᑦ  
ᑐᑭᓯᔪᒪᖕᒪᑕ ᓄᓇᓕᖕᒧᓐᖓᐅᓂᐅᑉ ᒥᒃᓵᓄᑦ.  
 
ᐃᒃᓯᕙᐅᑕᖅ: ᒥᔅᑕ ᔪᐊᓇᓯ. 
 
ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, 
ᐃᑦᓯᕙᐅᑖᖅ. ᓇᒻᒥᓂᖅ ᑲᑎᒪᔨᖃᐅᖅᐸᑕ 
ᑲᑎᕝᕕᒃᓴᕆᓂᐊᖅᑕᖓᓂ ᓇᓂᓯᖃᑦᑕᕆᐊᖃᕋᔭᖅᑐᑦ 
ᑭᓯᐊᓂ ᐃᒻᒪᑳ ᕼᐋᒻᓚᒃᑯᑦ 
ᐃᑲᔪᖅᑎᐅᔪᓐᓇᑐᐃᓐᓇᕆᐊᓖᑦ. ᖁᔭᓐᓇᒦᒃ, 
ᐃᑦᓯᕙᐅᑖᖅ. 
 
ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑕ ᕿᓐᖑᖅ. 
 
ᕿᓐᖑᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᑖᒃᑯᐊ ᕼᐋᒻᓚᑦ ᐊᑐᐃᓐᓇᕈᓐᓇᖃᑦᑕᖏᓐᓇᑦᑎᒍ 
ᑮᓇᐅᔭᓂ ᐆᒃᑐᕌᖓᑉᑕ. ᑖᒃᑯᐊᓕᑭᐊᖅ ᑮᓇᐅᔭᐅᑉ 
ᒥᒃᓵᓄᑦ ᐊᓯᖏᑦ ᐃᑲᔪᕈᓐᓇᕐᒪᖔᑖ ᐃᓐᓇᐃᑦ ᐊᒻᒪ 
ᒪᒃᑯᒃᑐᐃᑦ ᓄᓇᒧᓐᖓᐅᔪᓐᓇᖁᓪᓗᒋᑦ. ᑖᒻᓇ 
ᐃᓱᒪᒋᒋᐊᖃᖅᑕᕗᑦ ᓯᕗᒻᒧᐊᒡᓗᑕ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᒥᓂᔅᑕ ᔪᐊᓇᓯ. 
 
ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᐃᒻᒪᖄ 
ᐃᓕᓐᓂᐊᖅᑐᓕᕆᔩᑦ ᑲᑎᒪᔨᖏᓐᓄᖃᐃ 
ᖃᐅᔨᒃᑲᐅᑎᑉᐸᑕ ᐊᑲᐅᓈᕋᔭᖅᑐᖅ, ᐃᑦᓯᕙᐅᑖᖅ. 
ᖁᔭᓐᓇᒦᒃ. 

ᐃᒃᓯᕙᐅᑕᖅ: ᒪ’ᓇ. (ᑐᓵᔨᑎᒍᑦ). 
ᐃᓕᖅᑯᓯᓕᕆᔨᒃᑯᑦ ᐃᓐᓇᕐᓄᑦ ᒪᒃᑯᒃᑐᓄᓪᓗ. 
ᑲᑎᓪᓗᒋᑦ ᐊᐅᓚᔾᔪᑎᓄᑦ ᐋᖅᑭᐅᒪᐃᓐᓇᕈᑎᓄᓪᓗ 
ᓂᕈᐊᖅᑕᐅᔪᒃᓴᐃᑦ. $2,208,000. ᐊᖏᖅᐱᓯᐅᒃ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᑦ. F-8. 
ᐃᓕᖅᑯᓯᓕᕆᔨᒃᑯᑦ. (ᑐᓵᔨᑎᒎᕈᓐᓃᖅᑐᖅ) ᐃᓄᐃᑦ 
ᖃᐅᔨᒪᔭᑐᖃᖏᑦ. (ᑐᓵᔨᑎᒍᑦ) ᑲᑎᓪᓗᒋᑦ 
ᐊᐅᓚᔾᔪᑎᓄᑦ ᐋᖅᑭᐅᒪᐃᓐᓇᕈᑎᓄᓪᓗ 
ᓂᕈᐊᖅᑕᐅᔪᒃᓴᐃᑦ. ᒥᔅᑐ ᕿᓐᖑᖅ. 
 
>>ᐃᓪᓚᖅᑐᑦ 
 
ᕿᓐᖑᖅ: ᖁᔭᓐᓇᒦᒃ, ᐃᒃᕼᐃᕙᐅᑕᓖᒃ.  
ᐅᖃᖃᖅᑐᒋᑑᓕᕋᒪ ᖁᕕᐊᕼᐅᒃᐳᖓ. 
 
>>ᐃᓪᓚᖅᑐᑦ 
 
ᑖᒻᓇ ᐃᓄᐃᑦ ᖃᐅᔨᒪᔭᑐᖃᖏᑦᑕ ᒥᒃᓵᓄᑦ 
ᐃᖅᑲᓇᐃᔭᕐᕕᖓ ᐊᐱᕆᔪᒪᑉᓗᒋᑦ. (ᑐᓵᔨᑎᒍᑦ). 
ᐃᓄᐃᑦ ᖃᐅᔨᒪᔭᑐᖃᖏᑦ ᖃᓄᖅ ᐃᓐᓇᕐᓄᑦ 
ᖃᐅᔨᒪᔭᐅᖕᒪᑕ ᐊᑯᓂ ᐃᓄᐃᑦ ᖃᐅᔨᒪᓚᐅᕐᒪᔾᔪᒃ. 
ᖃᓄᖅ ᑕᒡᕙ ᑐᓴᕈᒪᖃᑦᑕᖅᑐᓯ ᐃᓐᓇᕐᓂᑦ 
ᓄᓇᓕᖕᓂ. ᑕᒡᕙ ᐊᐱᖅᑯᑎᒐ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᓂᔅᑕ ᔪᐊᓇᓯ.  
 
ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, 
ᐃᑦᓯᕙᐅᑖᖅ. ᑮᓇᐅᔭᑎᒍᑦᑕᐅᖅ ᐃᓄᐃᑦ 
ᖃᐅᔨᒪᔭᑐᖃᖏᓐᓄᑦ ᑲᑎᒪᔨᑕᖃᕐᒪᑦ ᒐᕙᒪᒃᑯᑦᑕᐅᖅ 
ᐊᐅᓚᔾᔪᓯᕆᔭᖏᓐᓂ ᐱᓕᕆᐊᕆᔭᖏᓐᓂ ᓲᕐᓗ 
ᐅᖃᖅᑎᐅᖃᑦᑕᕐᒥᒻᒪᑕ ᖃᓄᖅ ᐱᕚᓪᓕᕈᓐᓇᕐᒪᖔᑦ 
ᐅᕝᕙᓘᓐᓃᑦ ᐋᖅᑭᒋᐊᕈᓐᓇᕐᒪᖔᑦ 
ᐊᑐᓕᖅᑎᑦᑎᒐᓱᐊᖁᔨᑎᓪᓗᒋᑦ. ᐃᓐᓇᐅᔪᑦ ᑕᕝᕘᓇ 
ᐃᓕᖅᑯᓯᓕᕆᔨᒃᑯᓐᓂ ᑎᒃᑯᐊᖅᑕᐅᖃᑦᑕᕆᓪᓗᑎᒃ. 
ᑖᒃᑯᐊᖑᒐᓗᐊᖅᑎᓪᓗᒋᑦ ᑭᓯᐊᓂᑦᑕᐅᖅ 
ᑲᑎᒪᔨᕋᓛᖃᕐᒥᒻᒪᑕ ᓄᓇᓕᓐᓂ ᐊᔾᔨᒌᖏᑦᑐᓂ. 
ᑕᐃᑯᖓᑦᑕᐅᖅ ᐃᓱᒪᒋᔭᕐᒥᓂ ᐃᓄᐃᑦ 
ᖃᐅᔨᒪᔭᑐᖃᖏ ᑲᑎᒪᔨᖏᓐᓄ 
ᒪᑐᐃᖓᖃᑦᑕᐅᑎᒋᐊᖃᖅᑑᒐᓗᐊᑦ. ᐊᑲᐅᓈᖅᑐᒃᑯᑦ 
ᐱᓕᕆᖃᑎᒌᒍᒪᖃᑦᑕᖅᑐᒍᑦ ᐃᓐᓇᐃᑦ 
ᐅᖃᐅᓯᕆᔭᖏᑦ ᐃᓱᒪᒋᔭᖏᑦ 
ᑐᓴᖅᑕᐅᒍᓐᓇᖁᓪᓗᒋᑦ. 

ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᒪ’ᓇ. ᒥᔅᑕ ᕿᓐᖑᖅ. 
 
ᕿᓐᖑᖅ: ᖁᔭᓐᓇᒦᒃ, ᐃᒃᕼᐃᕙᐅᑕᓖᒃ. (ᑐᓵᔨᑎᒍᑦ). 
ᐃᓱᒪᖅᑲᐅᔪᖓ ᑖᒃᑯᐊ ᐃᓄᖕᓄᑦ ᖃᐅᔨᒪᔭᖏᑦ 
ᐃᓱᒪᑐᐃᓐᓇᖅᑐᖓ ᐃᓕᖅᑯᓯᓕᕆᔨᒃᑯᑦ  
ᐅᓂᒃᑳᖅᓯᒪᔪᒥᒃ ᓴᖅᑭᑎᑦᑎᓂᐊᕐᒪᖔᑕ 
ᑕᑯᔪᓐᓇᕐᓂᐊᕋᑦᑕ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᓂᔅᑕ ᔪᐊᓇᓯ. 
 
ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, 
ᐃᑦᓯᕙᐅᑖᖅ. ᑕᐃᓐᓇ ᓴᖅᑭᓚᐅᖅᑕᕋᐃᓐᓇ 
ᐃᕕᑦᑎᖅᐸᓪᓕᐊᔪᕐᒥ ᑕᐃᒍᖅᑕᐅᔪᖅ 
ᐅᖃᐅᓯᕆᖅᑰᕐᒪᒍ ᐅᕝᕙᓘᓐᓃᑦ ᐊᓯᖓᓂ 
ᓂᕆᐅᖕᓂᖅᐸᑦ ᓲᕐᓗ ᓴᓇᕐᕈᑎᒋᓂᐊᖅᑕᖓ 
ᒐᕙᒪᒃᑯᑦ ᐃᕕᖅᑎᑉᐸᓪᓕᐊᔪᑦ ᐊᒻᒪᓗ 
ᐃᓂᓪᓚᖅᐸᓪᓕᐊᓗᒋᑦ ᐃᑲᔪᖅᓱᖅᐸᓪᓕᐊᓗᒋᑦ 
ᐱᓕᕆᕝᕕᐅ ᐃᓗᐊᒍᑦ ᖃᓄᖅ ᑖᒃᑯᐊ ᒐᕙᒪᕗᑦ 
ᐊᐅᓚᔾᔪᓯᕆᔭᖏᑦ ᓈᒪᓂᖅᓴᐅᒍᓐᓇᖁᓪᓗᒋᑦ, 
ᐃᑦᓯᕙᐅᑖᖅ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᒪ’ᓇ. ᒥᔅᑕ ᕿᓐᖑᖅ. 
 
ᕿᓐᖑᖅ: ᐊᐱᖅᑯᑎᒃᕼᐊᐅᖏᑦᑐᖅ 
ᐅᖃᐅᕼᐃᒃᕼᐊᑐᐃᓐᓇᖅ. (ᑐᓵᔨᑎᒍᑦ). 
ᒐᕙᒪᖃᓕᖅᑎᓪᓗᑕ ᐅᕙᑉᑎᓐᓂ ᐊᐅᓚᓕᖅᑎᓪᓗᑕ 
ᐃᓄᖕᓄᑦ ᐊᐅᓚᑕᐅᔪᒧᑦ. ᑭᒡᒐᖅᑐᐃᓇᓱᒃᑲᑉᑕ 
ᐃᓅᖃᑎᑉᑎᓐᓂ. ᑭᒡᒐᖅᑐᕋᓱᒃᑲᑉᑎᒍᑦ ᐃᓄᐃᑦ 
ᐃᓕᖅᑯᓯᕗᑦ ᔭᒐᐃᔪᒪᖏᒻᓇᑉᑎᒍᑦ ᖃᐅᔨᒪᔭᕗᑦ. 
ᖁᔭᓐᓇᒦᒃ ᑭᐅᔪᓐᓇᖅᑲᐅᖕᒪᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. 
ᐅᖃᐅᕼᐃᒃᕼᐊᑐᐃᓐᓇᐅᖕᒪᑦ. ᐊᑎᖁᑎᒃᑲ ᒪᓕᒡᓗᒋᑦ, 
ᒥᔅ ᑕᐅᑐᓐᖏ. 
 
ᑕᐅᑐᓐᖏ: ᖁᔭᓐᓇᒦᒃ. ᑐᒡᓕᕆᔭᐅᖅᑰᕋᒪ, 
ᐃᒃᓯᕙᐅᑖᖅ, ᐊᐱᖅᓱᖅᑐᓂᒃ ᐅᑉᓗᒥ.  
 
ᕿᒥᕐᕈᐊᖅᓱᒋᑦ ᑮᓇᐅᔭᕐᒧᑦ ᐃᓂᒡᓚᖅᑕᐅᓯᒪᔪᑦ 
2019 ᑎᑭᔅᓱᒍ 2022 ᐱᓕᕆᕝᕕᖓᑦᑕ 
ᐃᖅᑲᖅᓴᐅᑎᒋᓯᒪᔭᖓᑦ ᐅᑭᐅᕐᒧᑦ ᖃᐃᓂᐊᖅᑐᒧᑦ.  
ᐅᑭᐅᕆᔭᑦᑎᓐᓄᑦ ᑲᑎᒪᕐᔪᐊᖅᑎᑦᑎᓂᐊᕐᒪᑕ ᐃᓄᐃᑦ 
ᖃᐅᔨᒪᔭᑐᖃᖓᑦ ᐱᔾᔪᑎᒋᓪᓗᒍ 20-ᓄᑦ ᐅᑭᐅᓄᑦ 
ᓄᓇᕗᖃᕐᓂᕗᑦ ᐱᔾᔪᑕᐅᓪᓗᓂ. ᖃᖓᐅᓇ 
ᑲᑎᒪᕐᔪᐊᕐᓂ ᑲᑎᒪᓂᐊᖅᐸᑦ ᐊᒻᒪ ᖃᓄᖅ 
ᑲᑎᒪᓕᖅᐸᑕ ᐱᓕᕆᐊᖃᕐᓂᐊᖅᐸᑦ? ᖁᔭᓐᓇᒦᒃ, 
ᐅᖃᖅᑎᑦᑎᔩ. 
 
ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᓂᔅᑕ ᔪᐊᓇᓯ. 
 
ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, 
ᐃᑦᓯᕙᐅᑖᖅ. ᖁᕕᐊᓇᒻᒪᕆᒃᑐᖅ 
ᐸᕐᓇᒃᑕᐅᓂᐊᖅᑐᖅ ᐊᒻᒪ ᓇᓗᓇᖏᑦᑐᖅ ᐃᓐᓇᕐᓄᑦ 
ᐃᓚᒋᔭᐅᖃᑕᐅᓂᐊᕐᒪᑕ ᐃᒻᒪᖄ. ᒫᓐᓇ ᐸᕐᓇᒃᑐᒍ 
2019 ᓄᕕᐱᕆᒥᕈᔪᒃ ᐅᑭᐅᖑᓂᐊᓕᖅᐸᑦ. ᐃᓄᐃᑦ 
ᖃᐅᔨᒪᔭᑐᖃᖏᑦ ᐊᒻᒪᓗ ᐊᔾᔨᒌᖏᑦᑐᐃᑦ ᑕᒪᒃᑯᐊ 
ᐊᔾᔨᒌᖏᑦᑐᑦ ᓇᓗᓇᖏᑦᑐᖅ ᐅᖃᐅᓯᓕᕆᓂᖅ 
ᐱᕕᓪᔪᐊᕆᔭᐅᓛᕐᒥᒻᒪᑦ ᑕᐃᑲᓂ ᑲᑎᒪᓕᖅᐸᑕ. 
ᐃᕕᖅᑎᑉᐸᓪᓕᐊᔪᖅᑕᐅᖃᐃ ᖃᓄᖅ 
ᐃᓱᒪᒋᔭᐅᒻᒪᖔᑦ ᐊᒻᒪ ᖃᓄᖅ 
ᐊᑐᓕᖅᑎᑕᐅᒃᑲᓐᓂᕈᓐᓇᓂᐊᕐᒪᖔ ᒐᕙᒪᑦᑎᓐᓄ 
ᐃᓱᒪᓇᖅᑐᖅ ᐅᖃᐅᓯᕆᔭᐅᒐᔭᕆᐊᖏᓐᓂ, 
ᐃᑦᓯᕙᐅᑖᖅ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅ ᑕᐅᑐᓐᖏ. 
 
ᑕᐅᑐᓐᖏ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑭᖑᓪᓕᖅᐹᖅ 
ᐊᐱᖅᑯᑎᒐ. ᑖᒃᑯᐊ ᕿᒥᕐᕈᐊᖅᓱᒋᑦ 2018-ᒥ 
ᐱᒋᐊᖅᓱᓂ ᑎᑭᔅᓱᒍ 2021 ᐃᓂᓪᓚᒃᓴᖅᑕᐅᓯᒪᔪᖅ. 
ᐱᓕᕆᕕᖓᑦᑕᒎᖅ ᐱᓕᕆᐊᕆᓯᒪᔭᖓᑦ ᐅᑭᐅᕐᒧᑦ 
2018-ᒥ ᐱᒋᐊᓚᐅᖅᑐᖅ ᐃᓱᓕᑦᑐᖅ 2019. 

ᓴᖅᑭᑎᑦᑎᓂᐊᓚᐅᕐᒪᑕ ᐃᓄᐃᑦ ᒪᓕᒐᖏᓐᓂᒃ  
ᑲᑎᖅᓱᖅᑕᐅᔪᕕᓃᑦ ᐃᓄᐃᑦ ᖃᐅᔨᒪᔭᑐᖓ ᑲᑎᒪᔩᑦ 
ᑕᐃᑲᓐᖔᖅᑐᑦ. ᖃᖓᐅᓇ ᓴᖅᑭᓐᓂᐊᖅᐸ ᐊᒻᒪ 
ᓱᓇᒥᒃ ᓴᖅᑭᑎᑦᑎᓂᐊᖅᐸ ᑖᓐᓇ 
ᑐᓴᐅᒪᑎᑦᑎᓂᒎᖅ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᓂᔅᑕ ᔪᐊᓇᓯ. 
 
ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, 
ᐃᑦᓯᕙᐅᑖᖅ. ᑭᖑᕙᓯᐊᕐᔪᒃᓯᒪᔪᖅ 
ᐅᖃᓕᒫᒐᓕᐊᕆᔭᐅᕙᓪᓕᐊᒐᓱᐊᖅᓯᒪᔪᖅ ᐃᓄᐃᑦ 
ᒪᓕᒐᖏᓐᓂ ᐅᖃᐅᓯᓕᒃ. ᐊᒥᓱᒻᒪᕆᓄᑦ 
ᐱᓕᕆᐊᕆᔭᐅᖃᑦᑕᖅᓯᒪᓪᓗᓂ 
ᐋᖅᑭᒋᐊᖅᑕᐅᖏᓐᓇᕋᓱᐊᖃᑦᑕᖅᓯᒪᒻᒪᑦ ᑭᓯᐊᓂ 
ᓂᕆᐅᓐᓇᖅᑑᒐᓗᐊᖅ ᑕᕝᕙᓂ 
ᓴᖅᑭᔮᓪᓚᖅᑖᓕᕐᓗᓂ ᓯᕗᓂᒃᓴᑦᑎᐊᑦᑎᓐᓂ  
ᑐᓴᖅᑎᒍᒫᖅᑕᒃᑲ ᒪᓕᒐᓕᐅᑎᖃᑎᒃᑲ 
ᓄᓇᕗᒻᒥᐅᓪᓗ ᐊᑐᐃᓐᓇᐅᓕᕐᓂᖅᐸᑦ. ᖁᔭᓐᓇᒦᒃ, 
ᐃᑦᓯᕙᐅᑖᖅ. 
 
ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᑭᖑᓪᓕᖅᐹᖅ 
ᐊᑎᖁᑎᒐ ᑖᑉᑯᓂᖓ ᑎᑎᖅᑲᓂ, ᒥᔅᑐ ᖁᐊᓴᖅ. 
 
ᖁᐊᓴ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᔭᐅᕙᖕᒪᑦ 
ᐃᓄᐃᑦ ᖃᐅᔨᒪᔭᑐᖃᖏᑦ ᓲᕐᓗ ᓄᑕᐅᖏᖦᖢᓂ 
ᖃᐅᔨᒪᔭᑐᖃᖏᑦ ᒫᓐᓇᐅᓕᖅᑐᖅ 
ᓂᓪᓕᐅᑕᐅᕙᓕᕐᒥᖕᒪᑦ ᐃᓄᐃᑦ ᖃᐅᔨᒪᔭᖏᒡᒎᖅ 
ᐊᑐᖔᓚᐅᕐᓚᕗᑦ. ᐃᓄᐃᑦ ᖃᐅᔨᒪᔭᑐᖃᖏᑦ 
ᐊᑐᓐᖏᖔᕐᓗᒍ. ᖃᓄᑭᐊᖅ ᑖᓐᓇ. 
ᓂᓪᓕᐅᑎᒋᔪᒪᑐᐃᓐᓇᖅᑲᐅᔭᕋ. 
ᑐᓴᖃᑦᑕᖅᑐᒃᓴᐅᒋᕗᑎ ᒥᓂᔅᑕ ᑕᒪᑐᒥᖓ ᓇᓕᐊᒃ 
ᐊᑐᕐᓂᐊᕐᒪᖔᑦ ᒥᓂᔅᑕᐅᑎᓪᓗᑎᑦ. ᐃᒻᒪᖃ ᑖᒃᑯᐊ 
ᐃᓄᐃᑦ ᐅᖃᐅᓯᖏᓐᓂ ᑕᐃᒎᓯᓕᐅᖅᑎᖏᓐᓂ 
ᐋᖅᑭᒃᑕᐅᑦᑎᐊᕈᓐᓇᖅᑐᒃᓴᐅᕗᖅ. 
 
ᐆᒥᖓ ᐊᐱᕆᔪᒪᓪᓗᖓ ᑖᒃᑯᐊ ᑕᐃᔭᐅᖃᑦᑕᖅᑐᑦ 
ᐃᕕᒃᑎᖅᐸᓪᓕᐊᔪᑦ. ᑖᓐᓇ ᓴᖅᑭᓚᐅᖅᓯᒪᒐᖕᓂ 
ᓄᕕᐱᕆ 1-ᖑᑎᓪᓗᒍ 2018-ᒥ ᐊᒻᒪ 
ᓇᓗᓇᐃᔭᖅᓯᒪᑦᑎᐊᓚᐅᕐᒪᑦ ᖃᓄᖅ ᑕᒪᒃᑯᐊ 
ᐃᓄᐃᑦ ᐃᓕᖅᑯᓯᖏᑦ ᐅᒃᐱᕆᔭᖏᑦ 
ᐊᑐᖅᑎᑕᐅᕙᓪᓕᐊᒍᓐᓇᕐᒪᖔᑕ ᒐᕙᒪᐅ ᐃᓗᐊᓂ. 
ᖃᓄᖅ ᐱᒋᐊᕈᑎᖃᓚᐅᖅᐱᓯ ᑖᓐᓇ 
ᓯᐊᒻᒪᖅᑎᑕᐅᕙᓪᓕᐊᓇᓱᖕᓂᐊᖅᑎᓪᓗᒍ ᒐᕙᒪᐅ 
ᐃᓗᐊᓂ ᐊᒻᒪᓗ ᒐᕙᒪᐅ ᐃᓗᐊ ᐊᕕᒃᑐᖅᓯᒪᐅᕐᒪᑕ 
ᓇᓕᐊᖕᓄᑦ ᓯᐊᒻᒪᖅᑎᑕᐅᓇᓱᒃᓯᒪᕙ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᓂᔅᑕ ᔪᐊᓇᓯ. 
 
ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, 
ᐃᑦᓯᕙᐅᑖᖅ. ᑕᒪᐃᓐᓂ ᐱᓕᕆᕝᕕᐅᔪᑦ 
ᑐᑦᑕᕐᕕᐅᖃᑦᑕᖅᑐᒥ ᐱᓕᕆᔨᖃᕐᒪᑕ 
ᐃᖅᑲᓇᐃᔭᖅᑎᒥ ᐊᖅᑯᑎᒋᔭᐅᖃᑦᑕᖅᓱᑎᒃ 
ᐃᕕᖅᑎᖅᐸᓪᓕᐊᔪᖅ ᐋᖅᑭᓱᑕᐅᒐᓱᐊᖅᓯᒪᕗᖅ 
ᐊᒻᒪᓗ ᐊᔾᔨᒌᖏᑦᑐᑦ ᑖᒃᑯᐊ ᐊᑐᐊᒐᐃᑦ, ᒪᓕᒐᐃᑦ, 
ᐱᖁᔭᐃᑦ ᐃᓄᐃᑦ ᖃᐅᔨᒪᔭᖏᓐᓂ ᐱᒻᒪᕆᔭᖏᓐᓂ 
ᐃᓚᒍᑦᓯᐅᑎᒐᓱᐊᕆᐊᖃᕐᓂᐊᕐᒪᑕ ᑕᐃᒫ 
ᐃᕕᖅᑎᑉᐸᓪᓕᐊᔪ ᐋᖅᑭᑦᓯᒪᕗᖅ. ᐊᑐᐊᒐᐃᑦ, 
ᐱᖁᔭᐃᑦ, ᒪᓕᒐᐃᑦ, ᐱᓕᕆᐊᑦ, ᐱᔨᑦᓯᕋᐅᑏᑦ 
ᑕᐃᒪᐃᓕᖓᐃᓐᓇᑦᓯᐊᕈᓐᓇᖁᓪᓗᒋᑦ. ᖁᔭᓐᓇᒦᒃ,  
ᐃᑦᓯᕙᐅᑖᖅ. 
 
ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑕ ᖁᐊᓴ. 
 
ᖁᐊᓴᖅ: ᑭᖑᓪᓕᖅᐹᕋ. ᐅᓇᑦᑕᐅᕐᖔᒃ. 
ᐅᖃᖅᐸᒃᑲᑦᑕ ᐃᓄᐃᑦ ᖃᐅᔨᒪᔭᑐᖃᖏᑦ 
ᒪᕐᕉᓕᖅᑎᑕᐅᓯᒪᖃᑦᑕᕐᒪᑕ ᐊᔾᔨᒌᖂᔨᖏᖦᖢᑎᒃ 
ᐊᔾᔨᒌᒃᑲᓗᐊᖅᑎᓪᓗᒋᑦ. ᐊᔾᔨᒌᖏᒪᑏᒃ ᑕᐃᒪᓐᓇ 
ᐊᑐᖃᑦᑕᖅᐱᑎᒍᑦ ᐅᖃᐅᓯᖃᓕᕌᖓᑦᑕ ᑖᒃᑯᓂᖓ 
ᒪᕐᕉᖕᓂ. ᒥᓂᔅᑕ ᐊᐱᕆᕙᕋ ᑖᔅᓱᒥᖓ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᓂᔅᑕ ᔪᐊᓇᓯ. 
 
ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ. ᐃᒻᒪᖄ 
ᑕᐃᓐᓇ ᐅᖃᐅᓯᕆᖅᑲᐅᒻᒪᔾᔪᒃ ᐃᓄᐃᑦ 
ᖃᐅᔨᒪᔭᑐᖃᖏᓐᓂ ᓲᕐᓗ ᐱᑐᖃᖅ ᑕᐃᒪᓐᓇ 
ᐊᑐᖅᑕᐅᓂᖅᓴᐅᓕᖔᓚᐅᕐᒪᑦ Inuit Societal 
Values ᑭᓯᐊᓂ ᖃᖓ ᑕᐃᒪᓐᓇ ᑖᔅᓱᒧᖓ 
ᑐᕌᖓᕙᓪᓕᐊᓂᖅᓴᐅᓕᓚᐅᖅᓯᒪᖕᒪᖔᑦ. ᐃᒻᒪᖄ 

ᑖᓐᓇ ᐅᖃᐅᓯᕆᔭᐅᔪᓐᓇᖅᑰᓛᕐᒥᔪᖅ  
ᑲᑎᒪᕕᒡᔪᐊᓕᖅᐸᑕ ᐅᑭᐊᒃᓵᖑᔪᒥ. ᖁᔭᓐᓇᒦᒃ, 
ᐃᑦᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐱᖅᑯᓯᓕᕆᔨᒃᑯᑦ 
ᐃᑦᑕᕐᓂᓴᓕᕆᔨᒃᑯᑦ, ᐃᓄᐃᑦ ᖃᐅᔨᒪᔭᑐᖃᖏᑦ 
ᑲᑎᓐᓂᖏᑦ ᐊᐅᓚᔾᔭᐅᑎ ᒪᑭᒪᔪᑎᔾᔪᑏᑦ 
ᓂᕈᐊᕈᑕᐅᔭᕆᐊᓖᑦ $1,335, 000. ᐊᖏᖅᐱᓰ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐅᑎᕐᕕᒋᓗᒍ 
F-3. ᐱᓕᕆᔾᕕᖕᒥ ᓇᐃᓈᖅᓯᒪᔪᑦ ᐱᖅᑯᓯᒃᑯᑦ 
ᑲᑎᓐᓂᖏᑦ ᐊᐅᓚᔾᔪᑎᓄᑦ ᒪᑭᒪᔾᔪᑎᓄᑦ  
ᓂᕈᐊᕈᑕᐅᔭᕆᐊᓖᑦ $26,805,000. ᐊᖏᖅᐱᓯᐅᒃ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒪ’ᓇ. ᐱᖅᑯᓯᓕᕆᔨᒃᑯᑦ 
ᐱᔭᕇᖅᑕᕗᑦ. ᐊᖏᖅᐱᓰ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒪ’ᓇ. ᒥᓂᔅᑕ ᔪᐊᓇᓯ.  
 
ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, 
ᐃᒃᓯᕙᐅᑖᖅ. ᖁᔭᓐᓇᒦᒡᓗ ᒪᓕᒐᓕᐅᖃᑎᒪ 
ᐊᐱᖅᑯᑎᒋᑲᑕᖅᑲᐅᔭᖏᑦ. ᓇᑯᕐᒦᕆᕙᒃᑲᑦᑕᐅᖅ 
ᐃᖅᑲᓇᐃᔭᖅᑏᒃᑲ ᐊᒻᒪᓗ ᐱᓗᐊᖅᑐᒥ ᖁᔭᓕᕙᕗᑦ 
ᑐᓵᔨᑯᓗᒃᐳᑦ ᐊᒻᒪᓗ ᑕᕝᕙᓂ 
ᒪᓕᒐᓕᐅᕐᕕᒻᒥᑐᐃᓐᓇᐅᖏᑦᑐᑦ ᒐᕙᒪᐅᑉ 
ᑐᓵᔨᖁᑎᖏᑦ ᖁᔭᓐᓇᒦᖅᐸᕗᑦ.  
 
2019 ᓄᓇᕐᔪᐊᕐᒥ ᐃᓕᓴᕆᔭᐅᓯᒪᔪᖅ 
ᓄᓇᖃᖅᑳᖅᑐᑦ ᐅᖃᐅᓯᕆᔭᖓᓂ ᐊᑏ, ᐅᖃᐅᓯᕗᑦ 
ᐊᑐᖃᑦᑕᕐᓚᕗᑦ ᐊᒻᒪᓗ ᓴᓐᖏᓕᓴᕐᓚᕗᑦ 
ᑲᓐᖑᓇᖏᒻᒪᑦ. ᐊᒻᒧᑦᑎᕆᒋᐊᖃᓐᖏᓐᓇᑦᑕ 
ᐅᖃᐅᓯᑦᑎᓐᓂ ᐊᑐᖅᑐᓂ. ᖁᔭᓐᓇᒦᒃ, ᐅᖃᖅᑏ.  
 
>>ᐸᑦᑕᑐᖅᑐᑦ 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᐃᖅᓱᒃᑏ, 
ᐃᖅᑲᓇᐃᔭᖅᑎᖏᑦ ᐊᓂᑎᑦᑑᓪᓗᐊᕈᕕᒋᑦ 
ᐊᐱᖅᓱᒃᑕᐅᕝᕕᖕᒥ.  
 
ᒪᓕᒐᒃᓴᖅ 15 - ᑮᓇᐅᔭᐃᑦ ᐊᑐᖅᑐᒃᓴᑦ 

(ᐊᐅᓚᔾᔪᑏᑦ ᐋᖅᑭᐅᒪᐃᓐᓇᕈᑏᓪᓗ) ᒪᓕᒐᖅ, 
2019-2020 - ᑮᓇᐅᔭᓕᕆᔨᒃᑯᑦ - 
ᑲᑎᒪᔨᕋᓛᓂᑦ ᐃᓱᒪᒃᓴᖅᓯᐅᖅᑕᐅᓂᖓ  

 
ᒥᓂᔅᑕ ᐊᐱᕆᔪᒪᔭᕋ ᒥᔅᑕ ᕼᐃᐅᕆᔅ 
ᐃᖅᑲᓇᐃᔭᖅᑎᖃᖅᐲᑦ ᑲᑎᒪᔨᕋᓛᑦ 
ᓵᖓᓃᖃᑎᒋᔪᒪᔭᑏᑦ? 
 
ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᐊᖏᕈᓐᓇᕈᔅᓯ; ᐄ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑲᑎᒪᔩᑦ 
ᐊᐱᕆᕙᒃᑲ ᒥᓂᔅᑕᐅᑉ ᐃᖅᑲᓇᐃᔭᖅᑎᖏᑦ 
ᐊᐱᖅᓱᖅᑕᐅᕕᖕᒦᖁᓪᓗᒋᑦ.  
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 
(ᑐᓵᔨᑎᒎᕈᓐᓃᖅᑐᖅ) ᐃᖅᓱᖅᑏ, 
ᐃᖅᑲᓇᐃᔭᖅᑎᖏᑦ ᐃᑎᖅᑎᑦᑑᓪᓗᐊᕈᕕᒋᑦ. 
 
ᖁᔭᓐᓇᒦᒃ. ᑎᑎᕋᖅᓯᒪᓂᐊᕐᒪᑦ ᒥᓂᔅᑕ ᕼᐃᒃᔅ 
ᐃᖅᑲᓇᐃᔭᖅᑎᑎᑦ ᐅᖃᐅᓯᕆᒃᑭ. ᑲᔪᓯᒋᐊᕐᓗᑎᓪᓗ  
ᒪᑐᐃᕈᑎᖕᓄ. ᒥᓂᔅᑕ ᕼᐃᒃᔅ. 
 
ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᒥᔅᑕ ᔨᐊᕝ ᑦᓴᐅᓐ ᑕᓕᖅᐱᓐᓃᑦᑐᖅ 
ᑐᖏᓕᕋ ᑮᓇᐅᔭᓕᕆᔨᒃᑯᓐᓂ, ᓴᐅᒥᒃᖠᓐᓃᑦᑐᖅ ᑖᓐ 
ᑲᐅᕈᓴᓐ, ᑐᖏᓕᒃᑲᓐᓂᕋ. ᖁᔭᓐᓇᒦᒃ 
ᓵᔅᓯᓐᓃᑦᑐᓐᓇᕋᒪ.  
 
ᐃᒃᓯᕙᐅᑕᖅ, ᒪᓕᒐᓕᐅᖅᑎᑦ 
ᓴᖅᑭᑎᑦᑎᖅᑕᖅᑐᖅᓯᒪᔪᑦ ᑮᓇᐅᔭᓕᕆᔨᒃᑯᑦ 2019-
2020 ᑮᓇᐅᔭᖅᑐᕈᑎᒃᓴᖏᑦ ᐱᕙᒌᕈᑎᖏᓪᓗ.  
 

ᐃᒃᓯᕙᐅᑖᖅ, ᑕᒃᑯᐊ ᑮᓇᐅᔭᓕᕆᔨᒃᑯᑦ 
ᐃᑲᔪᖅᓱᐃᔪᑦ ᓄᓇᕗ ᒐᕙᒪᒃᑯ ᐱᓕᕆᕝᕕᖏᓐᓂ 
ᐃᓱᒪᒋᔭᐅᑦᑎᐊᕐᓂᖏᓐᓂ ᒐᕙᒪᒃᑯᑦ 
ᑮᓇᐅᔭᖁᑎᖏᓐᓂ ᐊᒻᒪᓗ ᒪᑭᒪᑎᒃᑲᑦᑎᒍᑦ 
ᒪᓕᒐᖏᑦ ᑮᓇᐅᔭᖁᑎᖏᓐᓄ ᑭᐅᔪᓐᓇᕈᑎᓂ 
ᐱᕙᒌᔭᖃᑦᑕᖅᑐᖓ ᒐᕙᒪᒃᑯᑦ 
ᑮᓇᐅᔭᓕᕆᔾᔪᑎᖏᓐᓂ. ᓇᐅᑦᑎᖅᓱᖃᑦᑕᖅᑐᒍᑦ 
ᐊᑭᑐᔪᖅᑐᕈᑎᖏᓐᓂ ᐊᐅᓚᔾᔪᑎᖏᓐᓂ.  
ᑕᒻᒪᖅᓯᒪᔪᖅᓯᐅᖃᑦᑕᖅᑐᒍᑦ ᑖᒃᓯᔭᐅᑎᓂ 
ᓄᐊᑦᑎᓪᓗᑕ ᐃᑲᔪᖅᓯᓪᓗᑕᓗ ᓄᓇᕗ ᒐᕙᒪᒃᑯᓐᓂ 
ᐊᒻᒪᓗ ᐅᓪᓗᑕᒫᑦ ᑮᓇᐅᔭᓕᕆᓃᑦ 
ᐊᑭᓕᖅᓱᕆᐊᓕᖕᓂ ᐊᑮᓖᓂᖅ ᐊᑭᓕᒃᓴᓂᒡᓗ 
ᓄᐊᑦᑎᓂᕐᒥᒃ. ᑮᓇᐅᔭᓕᕆᔨᒃᑯᑦ ᐊᐅᓚᑦᑎᖃᑦᑕᕐᒥᔪᑦ  
ᐊᑭᓕᒃᓴᓂᒡᓗ ᓄᐊᑦᑎᓂᕐᒥ.  
 
ᑮᓇᐅᔭᓕᕆᔨᒃᑯᑦ ᐊᐅᓚᑦᑎᖃᑦᑕᕐᒥᔪᑦ 
ᐊᑭᓕᖅᓱᐃᓪᓗᑎᒃ ᓄᓇᕗ ᒐᕙᒪᒃᑯᓐᓂ 
ᐱᓕᕆᐊᖏᓐᓂ ᓲᕐᓗ ᓄᓇᕗᒻᒥ ᓱᑲᓐᓇᖅᑐᓂ 
ᐃᑲᔫᑎᓕᖕᓂ, ᓄᓇᕗᒻᒥ ᓱᕈᓯᕐᓄ ᐃᑲᔪᕐᓃᑦ, 
ᓄᓇᕗᒻᒥᓪᓗ ᓇᓪᓕᐅᒃᑯᒫᓂ ᐊᒻᒪᓗ ᓄᓇᕗ 
ᒐᕙᒪᖏᑦᑕ ᐃᑲᔫᓯᐊᖏᓐᓂ.  
 
ᑖᓐᓇ ᓄᓇᕗᒻᒥ ᐃᒥᐊᓗᖕᒧᑦ ᓱᕐᕋᖕᓇᖅᑐᒧᓪᓗ  
ᑲᒥᓴᓐ ᑎᒥᐅᔪᖅ ᐅᓂᒃᑳᖃᑦᑕᖅᑐᖅ ᐃᒥᐊᓗᒃ 
ᓱᕐᕋᖕᓇᖅᑑᓪᓗ ᓂᐅᕐᕈᑕᐅᓂᖏᑦ. ᐃᒥᐊᓗᓕᕆᓂᕐᒧ 
ᓱᕐᕋᖕᓇᖅᑐᒧᓪᓗ ᑲᒪᒋᖃᑦᑕᕐᒪᔾᔪᒃ. ᐅᔾᔨᖅᓱᖅᑕ 
ᖃᐅᔨᒃᑲᐃᓇᓱᖕᓂᕐᒥ ᒥᒃᖠᕙᓪᓕᐊᑎᑕᐅᒋᐊᖃᕐᓂᖓ 
ᐋᓐᓂᕐᓇᕐᓂᖓᓄᑦ ᐃᒥᐊᓗᒃ ᓄᓇᕗᒻᒥ. 
ᑐᓴᐃᒪᑎᑦᑎᓂᖅ ᐱᖓᔪᖓᓐᓂ ᐊᕐᕋᐅᒍᒥ 
ᒪᑐᐃᖓᓕᕐᒪᑦ ᑖᔅᓱᒥᖓᓗ ᓱᕐᕋᖕᓇᖅᑐᓕᕆᓕᕐᒥᔪᖅ 
ᓂᐅᕐᕈᑕᐅᓂᖓᓂᒃ.  
 
ᐃᒃᓯᕙᐅᑖᖅ, ᑖᓐᓇ ᐱᒻᒪᕆᐅᓂᕆᓂᐊᖅᑕᖓ 2019-
2020 ᓴᖅᑭᑕᐅᓂᖓ ᐱᓕᕆᕝᕕᒃ 
ᐃᖅᑲᓇᐃᔭᖅᑐᓕᕆᓂᕐᒧᑦ. ᐃᖅᑲᓇᐃᔭᖅᑐᓕᕆᔨᒃᑯᑦ 
ᐱᓕᕆᐊᖓ ᑮᓇᐅᔭᓕᕆᔨᒃᑯᑦ ᐃᓗᐊᓃᑦᑐᑦ 
ᓄᒃᑎᖅᑕᐅᕙᓪᓕᐊᓂᐊᖅᑐᑦ ᓄᑖᒧ ᐱᓕᕆᕝᕕᖕᒧᑦ.  
ᐃᒃᓯᕙᐅᑖᖅ, ᑖᓐᓇ ᐊᓯᔾᔨᕐᓂᖅ 
ᓴᖅᑭᔮᖅᑎᑦᑎᒃᑲᓐᓂᕐᓂᐊᖅᑐᖅ ᑮᓇᐅᔭᓕᕆᓂᕐᒧᑦ  

ᑐᕌᖓᓪᓗᐊᑕᖅᑐᒧᑦ ᐃᓱᒫᓘᑕᐅᔪᓂ ᑮᓇᐅᔭᓕᕆᔪᑦ.  
 
ᐊᕐᕌᒎᓂᐊᖅᑐᒥ ᐱᓕᕆᕝᕕᒃ ᓯᕗᒧᐊᒃᐸᓪᓕᐊᓂᐊᕐᒪᑦ 
ᑮᓇᐅᔭᓕᕆᔪᓐᓇᕐᓂᖏᑦ ᐱᔪᓐᓇᖅᓯᕙᓪᓕᐊᖁᓪᓗᒋᑦ 
ᓄᓇᕗ ᒐᕙᒪᒃᑯ ᐃᖅᑲᓇᐃᔭᖅᑎᖏᑦ ᐱᓗᐊᖅᑐᒥ 
ᐋᖅᑭᒃᓯᒋᐊᕈᒪᒐᑦᑕ ᐱᖓᓱᓂᒃ ᐃᖅᑲᓇᐃᔮᓂᒃ 
ᐊᐅᓚᑦᑎᔨᐅᓂᐊᖅᑐᓂ ᑮᓇᐅᔭᓕᕆᕙᖕᖕᓂᐊᖅᑐᓂ 
ᑲᒪᑦᑎᐊᕈᓐᓇᕐᓂᐊᖅᑐᓂᐱᓕᕆᐊᒥ ᐋᖅᑭᒃᓱᖅᓯᒪᔪᒥ 
ᐱᓕᒻᒪᒃᓴᕈᓐᓇᕐᓗᑎᒃ. ᐱᓕᕆᐊᖃᕐᓂᐊᖅᑐᑦ ᓄᓇᕗ 
ᒐᕙᒪᖓᑦᑕ ᐃᖅᑲᓇᐃᔭᖅᑎᓕᒫᑦ ᐱᓕᕆᕝᕕᖏᓐᓂ.  
 
ᑲᔪᓰᓐᓇᕐᓂᐊᖅᑐᖅ 
ᓴᖅᑭᑦᑎᕙᓪᓕᐊᒃᑲᓐᓂᕋᓱᒡᓗᑎᓪᓗ ᒐᕙᒪᒃᑯᑦ 
ᐃᓗᐊᓂ ᑮᓇᐅᔭᓕᕆᓂᕐᒧᑦ 
ᐃᓕᓐᓂᐊᖅᑎᑦᑎᕙᖕᓂᐊᕐᓂᕐᒥ. ᑮᓇᐅᔭᓕᕆᓂᕐᒧ 
ᑲᒪᒋᐊᖃᕐᓂᐊᖅᐳᑦ ᐱᔪᓐᓇᕐᓂᕆᔭᖏ ᐃᓄᐃᑦ 
ᐃᖅᑲᓇᐃᔭᖅᑎᖏᑦᑕ ᐱᓕᕆᕕᑦᑎᓐᓂ. 
 
ᐊᓯᖏᓪᓗ ᐱᓕᕆᐊᖏᓐᓂ ᓄᓇᕗ ᒐᕙᒪᒃᑯᑦᑕᐅᖅ 
ᓯᕗᓪᓕᐅᑎᑕᖏᑦ ᐱᓕᕆᕙᓪᓕᐊᓂᐊᖅᐳᑦ  
ᖃᓄᖅᑑᖃᑎᖃᕐᓗᑎᒃ ᐃᖅᑲᓇᐃᔭᖅᑐᓕᕆᔨᒃᑯᓐᓂ 
ᐊᒻᒪᓗ ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᓐᓂ 
ᓴᖅᑭᑦᑎᕙᓪᓕᐊᓗᑎᒃ ᑲᔪᓯᑎᑦᑎᓗᑎᒡᓗ 
ᐱᐅᓯᕚᓪᓕᕈᑎᓂ. ᐃᖅᑲᓇᐃᔭᖅᑎᖏᑦ 
ᐃᒡᓗᓕᖃᖅᑎᓕᒫᑦ ᐊᓯᖏᓐᓂᒡᓗ 
ᐃᒡᓗᖃᖅᑎᑦᑎᓂᐅᑉ ᐃᑲᔫᓯᐊᖃᕐᓂᕐᒥ. 
 
ᐃᒃᓯᕙᐅᑖᖅ, ᑮᓇᐅᔭᓕᕆᔨᒃᑯᑦ ᑐᒃᓯᕋᖅᐳᑦ 
$86,363,000-ᓂ ᐊᐅᓚᓂᑎᑦᑎᓂᕐᒧᑦ 
ᒪᑭᒪᑎᑦᑎᓂᕐᒧᓪᓗ 2019-2020-ᒥ  
$32.5 ᒥᓕᐊᓐᑲᓴᐃᑦ ᑮᓇᐅᔾᔭᒃᓵᓄᑦ ᐃᑲᔫᓯᐊᓄᓪᓗ. 
ᐊᖏᓂᖅᐹᕆᔭᖓ ᐊᐅᓚᑕᐅᖃᑦᑕᕐᓂᖓ 2019-
2020-ᒧ $55.9 ᒥᓕᐊᓐᓂ ᑐᒃᓯᕋᖅᑐᖓ. ᑖᒃᑯᓄᖓ 
ᐱᓕᕆᒃᓴᓄᑦ ᐱᖃᓯᐅᑎᓪᓗᓂ: 
 
• $27.3 ᒥᓕᐊᓐ ᒐᕙᒪᑯᓕᒫᒥ ᐃᑲᔫᓯᐊᓄᑦ 

ᐃᖅᑲᓇᐃᔭᖅᑐᓄ ᓲᕐᓗ ᑭᒍᓯᕆᔾᔪᑎᒃᓴᑦ, 
ᐋᓐᓂᖅᑐᓕᕆᔨᒃᑯᑦ ᓇᓪᓕᐅᒃᑯᒫᓕᕆᓂᖅ 
ᐊᒻᒪᓗ  

ᐋᓐᓂᐊᕕᓕᐊᖅᑕᖅᑐᓄᑦ; 
 

• $6.8 ᒥᓕᐊᓐ ᐊᑭᓖᔾᔪᑎᓂ ᐊᑐᖅᑐᐊᕈᑎᓄᑦ 
ᓄᓇᕗ ᒐᕙᒪᒃᑯᑦ ᑎᑎᕋᕐᕕᖃᕐᕕᖏᓐᓂ 
ᓄᓇᕘᒥ; 
 

• $10.9 ᒥᓕᐊᓐ ᓄᓇᕗᒻᒥ ᓱᑲᓐᓇᖅᑐᓄᑦ 
ᐃᑲᔫᓯᐊᖃᕐᓂᕐᒧᑦ ᐱᓕᕆᐊᖑᕗᑦ ᐊᑭᑭᔾᔫᒥᔪᓂ 
ᓱᑲᓐᓇᖅᑐᖃᖁᓪᓗᒍ ᐃᓄᑐᐃᓐᓇᐃᑦ 
ᒥᑭᑦᑑᑕᐅᔪᓪᓗ ᓇᖕᒥᓂᖅ ᑮᓇᐅᔭᓕᐅᕋᓱᒃᑐᑦ; 
 

• $8.8 ᒥᓕᐊᓐ ᓄᓇᕗ ᒐᕙᒪᒃᑯᑦ 
ᓇᓪᓕᐅᒃᑯᒫᖃᕐᓂᕐᒧᑦ ᐊᑭᓖᔾᔪᑎᒃᓴᖏᑦ; 
 

• $2.1 ᒥᓕᐊᓐ ᓄᓇᕗᒻᒥ ᓱᕈᓯᕐᓄ 
ᐃᑲᔫᓯᐊᖏᓐᓄ ᐊᕐᕋᐅᒍᑕᒫᑦ 
ᖃᔅᓰᓐᓇᐅᒐᓗᐊᓂ ᐊᑭᓖᔾᔪᑕᐅᖃᑦᑕᖅᑐᑦ 
ᕿᑐᕐᖓᖃᖅᑐᓄᑦ. 

 
ᐃᒃᓯᕙᐅᑖᖅ, ᑐᒃᓯᕋᖅᐳᒍᑦ $600.000-
ᖑᓗᐊᕌᕐᔪᒃᑐᓂ ᐊᕐᕌᓂ ᐅᓄᕐᓂᖅᓴᐅᓪᓗᑎᒃ. 
ᐅᑯᓂᖓ ᐅᓄᖅᓯᒋᐊᕈᑎᒋᔭᖓ: 
 
• $796,000 ᓇᓪᓕᐅᒃᑯᒫᓄᑦ 

ᐊᑭᑦᑐᕆᐊᕈᑎᖏᓐᓂ ᐊᕝᕙᕆᓗᐊᖅᑕᖏᑦ 
ᑖᒃᑯᐊ $48,000 ᐊᒃᑐᐊᖕᒪᑕ ᐃᖃᓗᐃᑦ 
ᒥᑦᑕᕐᕕᖓᓐᓄᑦ. ᐱᓗᐊᖅᑐᒥ ᓄᓇᕗ ᒐᕙᒪᒃᑯᑦ 
ᐱᓕᕆᐊᖃᖅᑐᑦ ᐱᖁᑎᖏᓪᓗ 
ᐱᕈᖅᐸᓪᓕᐊᑎᓪᓗᒋᑦ ᐊᒻᒪᓗ 
ᐃᓇᖏᖅᑕᐅᔾᔪᑎᖏᑦ ᐊᑭᑦᑐᕆᐊᕐᓂᖏᓐᓂ 
ᓇᓪᓕᐅᒃᑯᒫᑦ ᐱᕈᖅᐸᓪᓕᐊᖃᑦᑕᕐᒥᖕᒪᑕ.  

 
• ᕿᓂᒃᑲᓐᓂᕐᒥᔪᒍ $4 ᒥᓕᐊᒃᑲᓐᓂᕐᓂ 

ᐊᑭᓕᐅᑎᐅᓂᐊᖅᑐᓂ ᓄᓇᕗ ᒐᕙᒪᒃᑯᑦ 
ᐃᖅᑲᓇᐃᔭᖅᑎᖏᑦᑕ ᐃᓅᓕᓴᖅᑕᐅᔾᔪᑎᖏᓐᓄ 
ᐅᓄᖅᓯᓂᖅᓴᐅᑎᓪᓗᒋ ᐃᖅᑲᓇᐃᔭᖅᑎᑦ 
ᐊᑭᑦᑐᖅᐸᓪᓕᐊᑎᓪᓗᒋᑦ ᐊᒻᒪᓗ 
ᐋᓐᓂᐊᕕᓕᐊᖅᐸᒃᑐᑦ ᐅᓄᖅᓯᕙᓪᓕᐊᑎᓪᓗᒋᑦ. 
 

• ᐅᓄᖅᓯᒋᐊᕈᑏᑦ ᒥᒃᖠᒋᐊᕌᕐᔪᒃᓯᒪᖕᒪᑕ 
ᐱᓕᕆᕖᑦ ᑮᓇᐅᔭᖏᑦ ᐊᒻᒪᓗ $3.4 ᒥᓕᐊᓐᓂ 
ᖃᔅᓰᓐᓇᕈᕆᐊᖅᖢᑎᒃ ᐊᑐᖅᑐᐊᕈᑎᓄᑦ 
ᒪᓕᒐᓕᐅᕐᕕ ᐃᒡᓗᖁᑎᖓᓐᓄᑦ 

ᐊᓯᖏᓪᓗ ᓄᓇᕗ ᒐᕙᒪᒃᑯᑦ ᑎᑎᕋᕐᕕᖏᑦ 
ᓄᒃᑎᖅᑎᖅᑕᐅᓂᖏᑦ ᐱᔨᑦᑎᖅᑎᖏᓪᓗ 
ᐋᔩᖃᑎᒋᖕᓂᒃᑯᑦ ᓇᖕᒥᓂᖅᑖᕋᓱᒃᑎᓪᓗᒋᑦ. 

 
ᐃᒃᓯᕙᐅᑖᖅ, ᒪᓕᒐᓕᐅᖅᕕᐅᑉ ᑕᕝᕙ ᐃᓚᒋᕙᐃᑦ 
ᐱᕙᒌᕈᑎᖓᑕ ᑮᓇᐅᔭᓕᕆᔨᒃᑯᑦ 2019-2020-ᒥ. 
ᖁᔭᓐᓇᒦᒃ. ᒪᓕᒐᓕᐅᖅᑎᓪᓗ 
ᐃᓱᒪᒃᓴᖅᓯᐅᕈᓐᓇᕐᓂᐊᕐᒪᑕ.  
 
ᐊᐱᖅᑯᑎᑕᖃᖅᐸᓪᓗ ᑭᐅᔪᓐᓇᑦᑎᐊᕐᓂᐊᖅᑕᕗᑦ 
ᑲᑎᒪᔨᓄᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑲᑎᒪᔨᕋᓛᑦ 
ᒪᑐᐃᖅᓯᔾᔪᑎᓂᒃ ᐅᖃᐅᓯᒃᓴᖃᖅᐸᑦ. ᐊᑏ, ᒥᔅᑕ 
ᒪᐃᓐ. 
 
ᒪᐃᓐ: ᒪ’ᓇ, ᐃᑦᓯᕙᐅᑖᖅ. (ᑐᓵᔨᑎᒍᑦ) 
ᖁᕕᐊᓱᒃᑐᖓ ᒪᑐᐃᕈᑎᓂᒃ ᐅᖃᐅᓯᖃᕈᓐᓇᕋᒪ 
ᑭᒡᒐᖅᑐᖅᖢᒋᑦ ᒐᕙᒪᒃᑯᑦ ᐊᐅᓚᓂᖏᓐᓄᑦ 
ᑮᓇᐅᔭᖅᑐᕈᑎᕕᓂᖏᓐᓄᓪᓗ ᓇᐅᑦᑎᖅᓱᖅᑏᑦ 
ᑲᑎᒪᔨᕋᓛᑦ, ᕿᒥᕐᕈᓇᒃᑎᓪᓗᒋᑦ ᑮᓇᐅᔭᓕᕆᔨᒃᑯᑦ  
ᑐᒃᓯᕌᕆᔭᖏᓐᓂᒃ 2019-2020 ᑮᓇᐅᔭᑦ 
ᐊᑐᕈᒫᕐᓂᐊᖅᑐᓂᒃ ᐊᒻᒪ 2019-2022 
ᐱᓕᕆᐊᕆᓂᐊᖅᑕᖏᑦᑕ ᐸᕐᓇᐅᑎᖏᓐᓂᒃ. 
 
(ᑐᓵᔨᑎᒎᕈᓐᓃᖅᑐᖅ) ᐃᑦᓯᕙᐅᑖᖅ, ᑖᒃᑯᐊ 
ᐊᕕᑦᑐᖅᓯᒪᔪᑦ 2018-2019-ᒥ ᐃᖏᕐᕋᓂᖏᑕ 
ᓇᓛᓄᑦ ᑐᕌᖅᑐᑦ ᑮᓇᐅᔭᑦ ᒪᓕᒐᓕᐅᕐᕕᐅᑉ 
ᐃᓗᐊᓂ ᓴᖅᑭᑎᑕᐅᓚᐅᖅᓯᒪᔪᑦ $100.258 
ᒥᓕᐊᖑᓚᐅᕐᒪᑕ. ᐊᒻᒪ ᒫᓐᓇ 2019-2020-
ᖑᓂᐊᓕᖅᑐᒥ ᐃᖏᕐᕋᓂᕐᒧᑦ ᑐᕌᖓᓂᐊᖅᑐᑦ 
ᑮᓚᐅᔭᑦ $86.363 
ᒥᓕᐊᖑᓂᐊᕐᓇᕋᖅᑕᐅᓯᒪᑉᓗᑎᒃ. ᑖᒃᑯᐊ 
ᐊᕕᑦᑐᖅᓯᒪᔪᑦ ᐱᓕᕆᔨᖁᑎᖏᑦ 
ᐊᒥᓲᒍᓐᓃᕐᓂᐊᕐᒪᑕ 292-ᓂᒃ 
ᐱᓕᕆᔨᖃᓚᐅᕋᓗᐊᖅᖢᑎᒃ 2018-2019-ᒥ, 220-
ᓂᒃ ᐱᓕᕆᔨᖃᕈᒫᓕᖅᖢᑎᓪᓕᒎᖅ 2019-2020 
ᐃᓗᐊᓂ. ᑖᒃᑯᐊ ᐊᓯᔾᔨᕐᓂᐅᔪᑦ ᓴᖅᑭᓯᒪᔪᑦ ᑖᒃᑯᐊ 
ᐃᖅᑲᓇᐃᔭᖅᑐᓕᕆᔨᒃᑯᑦ ᓇᒻᒥᓂᖅ 
ᐊᕕᑦᑐᖅᓯᒪᓂᕐᒥᒃ ᐱᑕᖃᕈᒫᓕᕐᓂᖓᓂᒃ. 
 
(ᑐᓵᔨᑎᒍᑦ) ᒥᓂᔅᑕ ᒫᓐᓇᕈᓘᓚᐅᖅᑐᖅ ᑲᑎᒪᔨᕋᓛᑦ 
ᓵᖓᓐᓃᑎᓪᓗᒍ 

ᐊᑕᐅᓯᐅᓐᖏᑦᑐᓂᒃ ᐅᖃᐅᓯᖃᓚᐅᖅᑐᑦ ᐊᒻᒪ 
ᓇᓗᓇᐃᔭᐃᓪᓗᑎᒃ  
ᐃᓱᒫᓘᑎᒋᔭᕐᒥᓂᒃ.  
 
ᑮᓇᐅᔭᓕᕆᔨᒃᑯᑦ ᐃᑲᔪᖅᓱᐃᔨᐅᕗᑦ 
ᑮᓇᐅᔭᓕᕆᔨᒃᑯᑦ ᑲᑎᒪᔨᖏᓐᓂᒃ. ᒐᕙᒃᑯᑦ 
ᐱᓕᕆᕝᕕᓕᒫᖏᓐᓄᑦ ᑐᕌᖓᔪᑦ, ᑮᓇᐅᔭᓕᕆᔨᒃᑯᑦ 
ᑲᑎᒪᔨᖏᑦ ᐱᔭᒃᓴᖅᑖᖅᓯᒪᓪᓗᑎᒃ ᒐᕙᒪᒃᑯᑦ 
ᐃᖅᑲᓇᐃᔭᖅᑎᖏᓐᓂᒃ. ᑲᑎᓕᒫᕐᓗᒋᑦ ᐃᖅᑲᓇᐃᔮᑦ 
ᐃᓂᖏᑦ ᒐᕙᒪᒃᑯᓐᓂ ᐅᓄᖅᓯᕙᓪᓕᐊᑐᐃᓐᓇᖅᐳᑦ.  
ᒐᕙᒪᒃᑯᑦ ᑐᒃᓯᕌᕆᔭᖏᑦ 2019-2020 ᑮᓇᐅᔭᑦ 
ᐊᑐᕈᒫᕐᓂᐊᖅᑐᑦ ᐅᖃᖅᓯᒪᕗᑦ ᑕᒫᓂ 4,888-
ᖑᓂᕋᖅᑕᐅᓪᓗᑎᒃ ᐊᖏᖅᑕᐅᓯᒪᔪᑦ ᐃᖅᑲᓇᐃᔮᑦ  
ᒐᕙᒪᒃᑯᑦ ᐱᓕᕆᕝᕕᖏᓐᓂ ᐊᒻᒪ 
ᑎᒥᓐᖑᖅᑎᓯᒪᔭᖏᓐᓂ ᐊᒻᒪ ᓄᓇᕗᒻᒥ 
ᑯᐊᐳᕇᓴᐅᔪᓂ, ᐃᓚᐅᓐᖏᖢᓂ ᖁᓪᓕᒃᑯᑦ 
ᐆᒻᒪᖅᑯᑎᓕᕆᔨᖏᑦᑕ ᑯᐊᐳᕇᓴᖓᑦ. ᑕᐃᒪᐃᒻᒪᑦ 
ᐃᓚᒃᑲᓐᓂᖅᑐᑦ 70-ᓂᒃ ᑕᑯᓐᓇᕈᑦᑎᒍᑦ 2018-
2019 ᑮᓇᐅᔭᑦ ᐊᑐᕈᒫᕐᓂᐊᖅᑐᑦ, ᐊᒻᒪ 
ᐃᓚᒃᑲᓐᓂᖅᖢᑎᒃ ᑕᒫᓂ 430-ᓂᒃ ᑕᑯᓐᓇᕈᑦᑎᒍᑦ 
2015-2016 ᑮᓇᐅᔭᑦ ᐊᑐᕈᒫᕐᓂᐊᖅᑐᑦ, 
ᑕᓪᓕᒪᐃᓐᓇᑯᓗᐃᑦ ᐊᕐᕌᒍᑦ ᐊᓂᒍᖅᑎᓪᓗᒋᑦ. 
ᑕᐃᒪᐃᒃᑲᓗᐊᖅᑎᓪᓗᒍ ᒐᕙᒪᒃᑯᑦ ᓯᑎᐱᕆ 
December 2018-ᒥ ᐊᕐᕌᒍ ᐱᖓᓱᐊᖅᑕᖅᖢᒍ  
ᐃᖅᑲᓇᐃᔭᖅᑐᓕᕆᓂᕐᒧᑦ ᐅᓂᒃᑳᓕᐊᕆᕙᒃᑕᖏᑦ 
ᐅᖃᖅᓯᒪᓚᐅᖅᑐᑦ 1,475 ᐃᓐᓄᒃᑕᐅᓯᒪᓐᖏᑦᑐᑦ, 
ᑕᐃᒪᐃᓐᓂᖓᓄᓪᓗ ᐃᓐᓄᒃᑕᐅᓯᒪᓐᖏᑦᑐᑦ 30 
ᐳᓴᓐᑎᖏᓐᓃᖢᑎᒃ. 
 
ᑮᓇᐅᔭᓕᕆᔨᒃᑯᑦ ᑲᑎᒪᔨᖏᑦ 
ᐃᓱᒪᒋᔭᖃᑦᑎᐊᕆᐊᓖᑦ 
ᐊᐅᓚᑕᐅᑦᑎᐊᕆᐊᖃᕐᓂᖏᓐᓂᒃ ᒐᕙ>ᒪᒃᑯᓐᓄᑦ 
ᐃᖅᑲᓇᐃᔭᖅᑏᑦ ᐅᓄᖅᓯᕙᓪᓕᐊᑐᐃᓐᓇᑕᕐᓂᖏᑦ, 
ᐱᓕᕆᕝᕖᑦ, ᒐᕙᒪᒃᑯᑦ ᑎᒥᓐᖑᖅᑎᓯᒪᔭᖏᑦ ᐊᒻᒪ 
ᐅᑭᐅᖅᑕᖅᑐᒥ ᑯᐊᐳᕇᓴᐃᑦ ᐃᖅᑲᓇᐃᔭᖅᑎᓂᒃ 
ᐃᓐᓄᒃᑕᐅᓯᒪᔪᖃᐅᓐᖏᑎᓪᓗᒋᑦ ᐊᒻᒪ ᒐᕙᒪᒃᑯᑦ 
ᐃᖅᑲᓇᐃᔭᖅᑎᖏᑦ ᓇᑉᐸᖓᑕ ᓇᑉᐸᓪᓗᐊᖏᑦ 
ᐃᓐᓄᒃᓯᒪᓐᖏᖢᑎᒃ. ᐱᒻᒪᕆᐅᖕᒥᔪᖅ ᒐᕙᒪᒃᑯᑦ 
ᐊᐅᓚᔾᔪᑎᖏᑦ ᒪᑭᒪᐅᑎᖏᓪᓗ 
ᑮᓇᐅᔭᖅᑖᖅᑎᑕᐅᕙᖕᒪᑕ 

ᑮᓇᐅᔾᔭᒃᓵᓄᑦ ᐃᑲᔫᑎᓄᓪᓗ. 2019-2020 
ᑮᓇᐅᔭᓕᕆᓐᓇᐅᑉ ᐊᕐᕌᒍᐊᓂ, ᑖᒃᑯᐊ ᐅᓄᕐᓂᖏᑦ 
1 ᐱᓕᐊᓐ ᐅᖓᑎᐊᕐᔪᐊᓃᓚᐅᖅᑐᑦ. ᒐᕙᒪᒃᑯᑦ 
ᑭᒡᒍᖏᑦ ᑎᑎᖅᑲᑎᒍᑦ ᐊᐱᖅᑯᑎᑎᒍᑦ ᐅᖃᓚᐅᖅᑐᑦ 
$28.167 ᒥᓕᐊᓐᓂᒃ ᐆᕗᑕᐃᖅᓯᐅᑎᓂᒃ 
ᐊᑭᓖᓚᐅᕐᓂᕋᖅᖢᑎᒃ 2016-2017  
ᑮᓇᐅᔭᓕᕆᓐᓇᐅᑉ ᐊᕐᕌᒍᐊᓂ. ᐃᓱᒪᓐᓇᖅᑐᖅ 
ᐅᓄᖅᑐᐊᓗᐃᑦ ᐃᖅᑲᓇᐃᔮᑦ 
ᐃᓐᓄᒃᑕᐅᓯᒪᓐᖏᓐᓂᖏᓐᓄᑦ ᒫᓐᓇᐅᔪᖅ 
ᐆᕗᑕᐃᖅᓯᐅᑎᓄᑦ ᐊᒥᓱᐊᓗᖕᓂᒃ 
ᐊᑭᓖᓚᐅᕐᓂᖏᓐᓂᒃ. 
 
2018-19-ᒥ ᒥᓂᔅᑕᐅᑉ ᑎᑎᖅᑲᖏᑦ 
ᓂᕆᐅᖕᓂᕐᒥᓂᒃ ᓇᓗᓇᐃᖅᓯᓯᒪᔪᑦ  
ᐅᖃᖅᓯᒪᓚᐅᖅᑐᑦ ᑕᓪᓕᒪᑦ ᐊᖏᓂᖅᐹᑦ 
ᒐᕙᒪᒃᑯᓐᓄᑦ ᑎᒥᓐᖑᖅᑎᑕᐅᓯᒪᔪᑦ ᐊᒻᒪ 
ᐅᑭᐅᖅᑕᖅᑐᒥ ᑯᐊᐳᕇᓴᐃᑦ ᒪᓕᒐᓕᐅᕐᕕᖕᒧᑦ 
ᓴᖅᑭᑕᐅᓚᐅᖅᓯᒪᔪᑦ ᔫᓂ 14, 2018-ᒥ. ᒥᓂᔅᑕᐅᑉ 
ᑎᑎᖅᑲᖏᑦ ᓂᕆᐅᓐᓂᕐᒥᓂᒃ ᓇᓗᓇᐃᖅᓯᓯᒪᔪᑦ 
ᑭᒡᒍᑎᖏᑦ ᒪᓕᒐᓕᐅᕐᕕᖕᒧᑦ ᓴᖅᑭᑕᐅᓚᐅᖅᓯᒪᔪᑦ 
ᓄᕕᐱᕆ 8, 2018-ᒥ. ᑮᓇᐅᔭᓕᕆᔨᒃᑯᑦ 
ᐱᓕᕆᕕᐊᑕ ᓯᕗᓪᓕᖅᐹᖅᓯᐅᑏᑦ 2019-2022 
ᐱᓕᕆᐊᕆᓂᐊᖅᑕᖏᑦᑕ ᐸᕐᓇᐅᑎᖏᑦ 
ᐅᖃᖅᓯᒪᓚᐅᖅᑐᑦ ᐃᒫᒃ “ ... ᐋᖅᑭᒃᓱᐃᕙᓪᓕᐊᔪᑦ 
ᑐᑭᓯᐅᒪᖃᑎᒌᖕᓂᕐᒧᑦ ᐊᖏᕈᑎᓂᒃ 
ᐊᑎᓕᐅᖅᑕᐅᓂᐊᖅᑐᓂᒃ ᐅᑭᐅᖅᑕᖅᑐᒥ 
ᑯᐊᐳᕇᓴᒃᑯᓐᓄᑦ, ᐃᓚᓕᐅᓪᓗᒋᑦ ᐱᔨᑦᑎᕐᓂᕐᒧᑦ 
ᐊᖏᕈᑏᑦ ᐊᒻᒪ ᓇᓗᓇᐃᖅᓯᓯᒪᒋᓗᓂ ᖃᓄᐃᑦᑐᒥᒃ  
ᐊᑐᕐᓗᑎᒃ ᐋᖅᑭᒃᓯᒪᓂᐊᕐᒪᖔᖏᑦ.” ᐊᑐᓂ 
ᒐᕙᒪᒃᑯᑦ ᑕᓪᓕᒪᑦ ᑎᒥᓐᖑᖅᑎᓯᒪᔭᖏᑦ ᐊᒻᒪ 
ᐅᑭᐅᖅᑕᖅᑐᒥ ᑯᐊᐳᕇᓴᐃᑦ ᓇᖕᒥᓂᖅ 
ᑲᑎᒪᔨᖃᐅᖅᑐᑦ. ᑕᐃᒪᐃᒃᑲᓗᐊᖅᑎᓪᓗᒍ, 
ᓴᓐᖏᓂᖅᑖᖅᑎᑕᐅᓯᒪᓂᖏᑦ ᐱᔪᓐᓇᕐᓂᖏᓪᓗ, 
ᓲᕐᓗ ᐊᖏᖅᑕᐅᓯᒪᔪᑦ ᑮᓇᐅᔭᑦ ᐊᑐᕈᒫᕐᓂᐊᖅᑐᑦ, 
ᐱᓕᕆᐊᖑᓂᐊᖅᑐᑦ ᐸᕐᓇᐅᑎᖏᑦ, ᐱᖁᔭᒃᓴᖅ ᐊᒻᒪ 
ᐊᖏᕈᑏᑦ ᐃᓛᓐᓂ ᓇᓗᓇᖃᑦᑕᖅᑐᑦ 
ᐱᔾᔪᑕᐅᑎᓪᓗᒋᑦ ᒥᓂᔅᑕᐃᑦ ᑲᑎᒪᔨᖏᑦ ᐊᒻᒪ 
ᑮᓇᐅᔭᓕᕆᔨᒃᑯᑦ ᑲᑎᒪᔨᖏᑦ, 
ᐱᔭᕐᓂᓐᖏᔾᔪᑕᐅᓕᖅᐸᒃᖢᓂᓗ ᑕᒪᓐᓇ 
ᒪᓕᒐᓕᐅᖅᑎᓄᑦ ᐊᒻᒪ ᑕᖅᑲᒃᑯᓄᖓ, 
ᓇᓗᓇᐃᖅᓯᒪᓪᓚᑦᑖᓐᖏᒻᒪᑦ ᑭᒃᑯᑦ 
ᐃᓱᒪᓕᐅᖅᑎᐅᖕᒪᖔᖏᑦ. ᑕᐃᒪᐃᓐᓂᖓᓄᑦ, 
ᐱᓕᕆᕕᒃ ᐸᕐᓇᐅᓯᐅᖅᓯᒪᔪᑦ ᐊᑑᑎᖃᑦᑎᐊᖅᑐᒃᑯᑦ 
ᑕᒪᓐᓇ ᐃᓱᒪᓕᐅᕈᑕᐅᓗᓂ ᑐᑭᓯᓇᖅᓯᑎᑕᐅᓗᓂᓗ.  
 

ᒐᕙᒪᒃᑯᑦ 2017-2018 ᐊᕐᕌᒍᑕᒫᖅᓯᐅᑏᑦ 
ᐅᓂᒃᑳᖏᑦ ᐃᑲᔫᑎᓄᑦ ᑐᓐᓂᕐᕈᑎᓄᓪᓗ 
ᐅᖃᖅᓯᒪᕗᑦ 2004-2005 ᐊᒻᒪ 2017-2018  
ᐊᑯᓐᓂᖓᓂ, ᒐᕙᒪᒃᑯᑦ ᐃᑲᔫᑎᓄᑦ ᑐᓐᓂᕐᕈᑎᓄᓪᓗ 
ᑮᓇᐅᔭᖅᑐᕈᑎᖏᑦ ᑕᒫᓂ $4.337 
ᒥᓕᐊᖏᓐᓃᓚᐅᖅᑐᑦ. ᐊᑕᐅᓯᐅᓐᖏᑦᑐᑦ 
ᒪᓕᒐᓕᐅᖅᑏᑦ ᐃᓱᒫᓘᑎᒥᖕᓂᒃ 
ᓇᓗᓇᐃᖅᓯᖃᑦᑕᖅᓯᒪᔪᑦ ᒐᕙᒪᒃᑯᑦ 
ᑐᑭᓯᓯᒪᒐᓗᐊᕐᒪᖔᖏᑦ ᑭᓱᓂᒃ ᑕᖏᓕᖕᓂᒃ 
ᓴᖅᑭᑦᑐᖃᓚᐅᕐᒪᖔᖓ ᑐᓐᓂᕐᕈᑎᑎᒍᑦ 
ᐃᑲᔫᑎᑎᒍᓪᓗ, ᐱᓗᐊᕐᓗᒍ ᐃᖅᑲᓇᐃᔮᑦ ᓄᓇᓕᖕᓂ 
ᓄᐃᑕᐅᖃᑦᑕᕐᓂᑦ ᑖᒃᑯᑎᒎᓇᖅ 
ᑮᓇᐅᔭᓕᐅᕋᓱᐊᖅᑏᑦ 
ᐃᑲᔫᓯᐊᖅᑖᖅᑎᑕᐅᓂᖏᑦᑎᒍᑦ. ᐅᔾᔨᕆᓚᐅᕐᒥᔪᖓ  
ᑕᒪᓐᓇ ᓂᓪᓕᐅᑕᐅᓚᐅᕐᓂᖓᓂᒃ ᑲᓇᑕᒥ 
ᑕᒻᒪᖅᓯᒪᔪᖅᓯᐅᖅᑎᐅᑉ ᑎᑎᕋᕐᕕᐊᓄᑦ ᑲᑎᒪᔨᕋᓛᑦ 
ᑭᖑᓪᓕᕐᒥ ᑕᓚᕖᓴᒃᑯᑦ ᑕᑯᒃᓴᐅᑲᐅᑎᒋᓪᓗᑎᒃ 
ᓈᓚᖕᓂᖃᖅᑎᓪᓗᒋᑦ, ᐱᔾᔪᑎᖃᖅᖢᑎᒃ ᐅᓂᒃᑳᓂᒃ 
ᒪᓕᒐᓕᐅᕐᕕᖕᒧᑦ ᑐᕌᖓᔪᓂᒃ. 
 
ᐱᓕᕆᕕᐅᑉ ᓯᕗᓪᓕᖅᐹᖅᓯᐅᑏᑦ 2018-2021 
ᐱᓕᕆᐊᕆᓂᐊᖅᑕᖏᑦᑕ ᐸᕐᓇᐅᑎᖏᑦ ᐅᖃᖅᓯᒪᔪᑦ 
2018-2019 ᐊᕐᕌᒍᐊᓂ 
ᓯᕗᓪᓕᐅᔾᔨᖃᓯᐅᑎᓯᒪᓂᕋᖅᖢᑎᒃ “ᕿᒥᕐᕈᓇᒡᓗᑎᒃ 
ᖃᓄᖅ ᐋᖅᑭᒃᓯᖃᑦᑕᕐᒪᖔᖏᑦ ᑖᒃᓰᔭᐅᑏᑦ ᖃᓄᖅ  
ᐊᖏᑎᒋᓂᐊᕐᒪᖔᖏᑦ ᐊᒻᒪ ᕿᒥᕐᕈᓇᒃᑕᐅᓗᑎᒃ 
ᒫᓐᓇ ᑖᒃᓰᐅᑎᓕᒫᑦ ᖃᔅᓯᕌᖅᑎᑕᐅᖕᒪᖔᖏᑦ.”  
ᐱᓕᕆᕕᐅᑉ ᓯᕗᓪᓕᖅᐹᖅᓯᐅᑏᑦ 2019-2022 
ᐱᓕᕆᐊᕆᓂᐊᖅᑕᖏᑦᑕ ᐸᕐᓇᐅᑎᖏᑦ 
ᐃᒪᐃᓕᖓᔪᑦ “ ... ᑖᓐᓇ ᐱᓕᕆᐊᖅ 
ᖃᐅᔨᓴᖅᑕᐅᒋᐊᖅᓯᒪᓕᖅᑐᖅ” ᐊᒻᒪ “ ... 
ᐃᖅᑲᓇᐃᔮᕆᔭᐅᖏᓐᓇᕐᓂᐊᖅᖢᓂ 2019-2020-
ᒥ.”  
 
ᑲᑎᒪᔨᕋᓛᑦ ᖃᐅᔨᒪᒐᓗᐊᖅᑎᓪᓗᒋᑦ ᒐᕙᒪᒃᑯᑦ 
ᕿᓗᖅᑭᑖᖅᑐᖅᓯᐅᖃᑦᑕᕐᓂᖏᓐᓂᒃ 
ᐱᔾᔪᑕᐅᑎᓪᓗᒋᑦ ᓇᖕᒥᓂᖅ ᑮᓇᐅᔭᓂᒃ 
ᐃᓯᖅᑎᑦᑎᕙᓪᓕᐊᓂᖅ, ᑲᑎᒪᔨᕋᓛᑦ ᒥᓂᔅᑕᒥᒃ 
ᐊᔭᐅᖅᑐᐃᔪᑦ ᑕᒪᑐᒪᓐᖔᖅᑐᓂᑦ ᑐᑭᓯᔭᐅᔪᑦ 
ᐅᖃᐅᓯᐅᖁᓪᓗᒋᑦ ᒪᓕᒐᓕᐅᖅᑎᓕᒫᓄᑦ. 
 
ᑲᓇᑕᐅᑉ ᒐᕙᒪᒃᑯᖏᑦ ᐃᓯᐊᕿᕐᓗᖕᓄᑦ 
ᐊᑭᓖᑎᑦᑎᖃᑦᑕᕐᓂᐊᕐᓂᖏᑦ ᓄᓇᕗᒻᒥ 
ᐊᑐᓕᖅᑕᐅᓂᐊᖅᑐᑦ ᒐᕙᒪᒃᑯᑦ ᐃᓯᐊᕿᕐᓗᐃᑦ 
ᐊᑭᖏᑕ ᒪᓕᒐᖓ ᐊᑐᕐᓗᒍᑦ. ᐱᓕᕆᕕᐅᑉ 
ᓯᕗᓪᓕᖅᐹᖅᓯᐅᑏᑦ 2019-2022 
ᐱᓕᕆᐊᕆᓂᐊᖅᑕᖏᑦᑕ ᐸᕐᓇᐅᑎᖏᑦ ᐅᖃᖅᓯᒪᔪᑦ 



ᐅᓪᓗᑐᐃᓐᓇᖅ, ᒫᑦᓯ 8, 2019 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

2019-2020 ᐊᕐᕌᒍᐊᓂ 
ᓯᕗᓪᓕᐅᔾᔨᖃᓯᐅᑎᓯᒪᓂᕋᖅᖢᑎᒃ  
 “ᐊᑐᓕᖅᑎᑦᑎᓂᕐᒥᒃ ᑮᓇᐅᔭᓕᐅᕋᓱᐊᕈᑎᓂᒃ 
ᐃᓯᐊᕿᕐᓗᐃᑦ ᐊᑭᖏᓐᓄᑦ ᑮᓇᐅᔭᓕᐅᕈᑎᒃᓴᓂᒃ.” 
ᑲᑎᒪᔨᕋᓛᑦ ᓇᓗᓇᐃᖅᓯᔪᒪᔪᑦ ᑲᓇᑕᐅᑉ 
ᒐᕙᒪᒃᑯᖏᑦᑕ ᐃᓱᒪᓕᐊᖓᓐᓂᒃ 
ᐱᐅᒃᓴᓐᖏᓐᓂᕐᒥᓂᒃ, ᐃᓚᐅᑎᑕᐅᓂᐊᕐᒪᑦ ᐊᖏᕐᕋᒥ 
ᐅᖅᑰᓴᐅᑎᓄᑦ ᐅᖅᓱᐊᓗᖏᑦ ᑖ$ᑯᓄᖓ, ᐊᒻᒪ 
ᒥᓂᔅᑕᒥᒃ ᑲᔪᖏᖅᓴᐃᔪᑦ ᐊᒃᓱᕉᑎᒋᒃᑲᓐᓂᖁᓪᓗᒍ 
ᑕᒪᓐᓇ ᐃᓯᐊᕿᕐᓗᖕᒧᑦ ᐊᑭᓖᑎᑦᑎᓂᖅ 
ᐊᒃᑐᐃᓂᖃᓪᓚᕆᖕᓂᐊᕐᒪᑦ ᓄᓇᕗᒻᒥ 
ᑮᓇᐅᔭᓕᐅᓐᖏᓗᐊᖅᑐᓂᒃ. 
 

ᓄᕕᐱᕆ 8, 2016-ᒥ, ᖃᓄᖅᑑᕈᑎᖃᕐᓂᖅ 
ᐃᒥᐊᓗᒃ ᐱᔾᔪᑎᒋᓪᓗᒍ ᐋᓐᓂᕈᑕᐅᖃᑦᑕᕐᓂᖓ 
ᓄᓇᕗᒻᒥ ᐅᓂᒃᑳᑦ ᒪᓕᒐᓕᐅᕐᕕᖕᒧᑦ 
ᓴᖅᑭᑕᐅᓚᐅᖅᓯᒪᔪᑦ. ᐃᖃᓗᖕᓂ ᐱᐊᑖᕐᕕᒃ 
ᕙᐃᓂᑖᕐᕕᒡᓗ ᒪᑐᐃᓚᐅᖅᓯᒪᔪᖅ ᓯᑎᐱᕆ 6, 
2017-ᒥ. ᐱᓕᕆᕕᐅᑉ ᓯᕗᓪᓕᖅᐹᖅᓯᐅᑏᑦ 2018-
2021 ᐱᓕᕆᐊᕆᓂᐊᖅᑕᖏᑦᑕ ᐸᕐᓇᐅᑎᖏᑦ 
ᐅᖃᖅᓯᒪᔪᑦ 2019-2020 ᐊᕐᕌᒍᐊᓂ 
ᓯᕗᓪᓕᐅᔾᔨᖃᓯᐅᑎᓯᒪᓂᕋᖅᖢᑎᒃ “ ... ᕿᒥᕐᕈᓗᑎᒃ 
ᐃᖃᓗᖕᓂ ᐱᐅᑖᕐᕕᒃ ᕙᐃᓂᑖᕐᕕᐅᓪᓗ 
ᐆᒃᑑᑎᓕᐊᕆᔭᐅᓯᒪᓂᖓᓂᒃ.” ᐱᓕᕆᕕᐅᑉ 
ᓯᕗᓪᓕᖅᐹᖅᓯᐅᑏᑦ 2018-2021 
ᐱᓕᕆᐊᕆᓂᐊᖅᑕᖏᑦᑕ ᐸᕐᓇᐅᑎᖏᑦ ᐅᖃᖅᓯᒪᔪᑦ 
ᓯᕗᓪᓕᐅᔾᔨᖃᓯᐅᑎᓯᒪᓂᕋᖅᖢᑎᒃ ᕿᒥᕐᕈᓗᑎᒃ 
ᐱᐅᓯᒋᐊᖅᑎᑦᑎᒃᑲᓐᓂᕐᓗᑎᒡᓗ ᓄᓇᕗᒻᒥ 
ᐃᒥᐊᓗᓕᕆᓂᕐᒧᑦ ᑲᑎᒪᔩᑦ ᑲᒪᔾᔪᓯᕆᖃᑦᑕᖅᑕᖓᑦ 
ᐊᑐᒃᑲᓐᓂᕈᓐᓇᖅᑐᓂᒃ ᐊᑐᒃᑲᓐᓂᕐᓂᕐᒥᒃ ᐱᐅᓯᖓᑦ.” 
ᐱᓕᕆᕕᐅᑉ ᓯᕗᓪᓕᖅᐹᖅᓯᐅᑏᑦ 2019-2022 
ᐱᓕᕆᐊᕆᓂᐊᖅᑕᖏᑦᑕ ᐸᕐᓇᐅᑎᖏᑦ ᐅᖃᖅᓯᒪᔪᑦ 
ᐃᒫᒃ “ ... ᖃᐅᔨᓴᐃᓗᑎᒃ ᐱᐅᓯᒋᐊᒃᑲᓐᓂᕐᓗᒍᓗ 
ᓄᓇᕗᒻᒥ ᐃᒥᐊᓗᓕᕆᓂᕐᒧᑦ 
ᓱᕐᕋᖕᓇᖅᑐᓕᕆᓂᕐᒧᓪᓗ ᑲᒥᓴᐃᑦ 
ᐊᑐᒃᑲᓐᓂᕈᓐᓇᖅᑐᓂᒃ ᐊᑐᒃᑲᓐᓂᖃᑦᑕᕐᓂᕐᒧᑦ 
ᐱᐅᓯᖓᑦ, ᐱᒋᐊᕐᓗᑎᒃ 2018-19-ᒥ” ᐊᒻᒪ “... 
ᑕᒪᓐᓇ ᐱᓕᕆᐊᖑᔪᖅ ᑲᒪᒋᔭᐅᖏᓐᓇᕐᓂᐊᖅᑐᖅ 
2019-2020-ᒥ.”  
 

ᐅᑭᐅᖅᑕᖅᑐᒥ ᓱᕐᕋᖕᓇᖅᑐᑦ ᒪᓕᒐᖓᑦ ᑲᒥᓴᓇᒧᑦ 
ᐊᖏᖅᑕᐅᓚᐅᖅᓯᒪᔪᖅ ᔫᓂ 14, 2018-ᒥ ᐊᒻᒪ 
ᒫᓐᓇ ᐊᑐᓕᖅᓯᒪᓪᓗᓂ. ᐃᒥᐊᓗᓕᕆᓂᕐᒧᑦ 
ᒪᓕᒐᐃᑦ ᐋᖅᑭᒋᐊᖅᑕᐅᓯᒪᓂᖏᑦ ᒐᕙᒪᒃᑯᑦ 
ᐱᕙᓪᓕᐊᔪᖁᑎᖏᑎᒎᖅᑕᐅᓚᐅᖅᑐᑦ ᓯᑎᐱᕆ 
2018-ᒥ ᐅᐃᒍᖓ II-ᒥ. ᓄᑖᑦ ᒪᓕᒐᐃᑦ 
ᐃᒪᐃᓕᖓᔪᑦ “ ... ᐅᓄᓛᖑᓗᑎᒃ $750,000 
ᐊᕐᕌᒍᑕᒫᖅ, ᒪᓕᒡᓗᒍ ᑮᓇᐅᔭᑦ ᐊᐅᓚᑕᐅᓂᖏᓐᓄᑦ 
ᒪᓕᒐᐅᑉ ᐃᓗᓕᖏᑎᒍᑦ ᓇᓗᓇᐃᖅᑕᐅᓯᒪᓂᖓ,  

ᐃᒥᐊᓗᓕᕆᓂᕐᒧᑦ ᓱᕐᕋᖕᓇᖅᑐᓂᓪᓗ ᑮᓇᐅᔭᒃᑯᕕᒃ 
ᐊᑐᖅᑕᐅᓗᓂ ᐊᑭᓕᐅᑕᐅᓂᐊᕐᓗᓂ 
ᑮᓇᐅᔭᖅᑐᕈᑏᑦ ᐃᓕᓐᓂᐊᖅᑎᑦᑎᓂᕐᒨᖓᔪᑦ, 
ᓴᖅᑭᔮᖅᑎᑦᑎᓗᑎᒃ ᐃᒥᐊᓗᐃᑦ ᓱᕐᕋᖕᓇᖅᑐᓪᓗ 
ᐊᑐᖅᑕᐅᑦᑎᐊᕈᓐᓇᕐᓂᖏᑦ ᐊᑐᕐᓗᒍ ᓈᓴᐅᑎᓕᒃ 
59.1 ᒪᓕᒐᐅᑉ ᐃᓗᐊᓃᑦᑐᖅ.” ᐱᓕᕆᕕᐅᑉ 
ᓯᕗᓪᓕᖅᐹᖅᓯᐅᑏᑦ 2019-2022 
ᐱᓕᕆᐊᕆᓂᐊᖅᑕᖏᑦᑕ ᐸᕐᓇᐅᑎᖏᑦ ᐅᖃᖅᓯᒪᔪᑦ 
“ᖃᕆᓴᐅᔭᒃᑯᑦ ᓱᕐᕋᖕᓇᖅᑐᓂᒃ ᑎᑭᓴᐃᔪᓐᓇᕐᓂᖅ 
ᐱᑕᖃᖅᑐᖅ ᐊᒻᒪ 
ᐃᖅᑲᓇᐃᔮᕆᔭᐅᒃᑲᓐᓂᕆᐊᖃᖅᖢᓂ 
ᖃᕆᓴᐅᔭᒃᑰᖅᑎᑕᐅᔾᔪᑏᑦ. ᒫᓐᓇ 
ᓚᐃᓴᖃᖅᑎᑦᑎᓂᕐᒨᖓᔪᑦ ᐋᖅᑭᒃᓱᖅᑕᐅᕙᓪᓕᐊᔪᑦ 
ᐃᓄᐃᑦ ᓂᐅᕕᐊᒃᓴᖃᖃᑦᑕᕈᓐᓇᖅᓯᓂᐊᕐᒪᑕ 
ᓄᓇᓕᖕᓂ.”  
 
ᒪᓕᒐᓕᐅᖅᑏᑦ ᑕᒪᑐᒥᖓ 
ᓇᐅᑦᑎᖅᓱᐃᓐᓇᕐᓂᐊᖅᑐᑦ.  
 
(ᑐᓵᔨᑎᒎᕈᓐᓃᖅᑐᖅ) ᐃᑦᓯᕙᐅᑖᖅ, ᑖᒃᑯᐊ 
ᐅᒃᑯᐃᕈᑏᑦ ᐅᖃᐅᓯᒃᓴᒃᑲ ᑖᒃᑯᐊ ᑮᓇᐅᔭᐃᑦ 
ᐊᑐᖅᑐᒃᓴᐃᑦ 2019-2020 ᒥᒃᓵᓄᑦ ᐊᒻᒪ 2019-
2022 ᐸᕐᓇᐅᒐᓕᐊᕆᔭᐅᓯᒪᔪᖅ 
ᑮᓇᐅᔭᓕᕆᔨᒃᑯᓐᓄᑦ ᐱᐊᓂᒃᑐᑦ. ᒪ’ᓇ, 
ᐃᒃᓯᕙᐅᑖᖅ. 
 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. (ᑐᓵᔨᑎᒍᑦ) ᑲᑎᒪᔩᑦ 
ᐅᖃᐅᓯᒃᓴᑐᐃᓐᓇᖅᑕᖃᖅᐹᑦ ᑲᔪᓯᓚᐅᓐᖏᓂᑦᑎᓐᓂ 
ᐊᐱᖅᑯᑎᓄᑦ? ᒥᔅ ᑕᐅᑐᓐᖏ. 
 

ᑕᐅᑐᓐᖏ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᑕᑯᔭᓐᓂᒃ ᐅᖃᐅᓯᖃᑐᐃᓐᓇᕐᓗᖓ. ᑲᖏᖅᖠᓂᕐᒥ 
ᐃᖃᓗᑦᑑᑦᑎᐊᕐᓗ ᓂᕈᐊᔪᒻᒪᑎᒃ ᐱᐊᖃᕐᕕᒻᒧᑦ ᐊᒻᒪ 
ᐅᐃᓂᑖᕐᕕᒻᒥᒃ ᐱᔾᔪᑎᖃᖅᑐᑎᒃ. ᓄᓇᓖᒃ ᑕᐃᒫᒃ 
ᑕᐃᒫᔅᓴᐃᓐᓇᖅ ᓂᕈᐊᖅᓯᒪᒻᒥᒻᒪᑎᒃ. 
ᑕᐃᒪᐃᒃᑲᓗᐊᖅᑎᓪᓗᒍᓕ ᑖᒃᑯᐊ ᐅᐃᓂᑖᕐᕖᑦ 
ᒪᑐᐃᖅᑕᐅᓂᐊᖅᑐᒥᓂᐅᓪᓗᑎᒃ ᒪᑐᐃᖅᓯᒪᓐᖏᒻᒪᑕ 
ᓱᓕ. ᖃᐅᔨᒍᒪᑦᑕᕋᓗᐊᖅᑯᖓ ᒐᕙᒪᒃᑯᑦ 
ᓇᒦᓕᕐᒪᖔᑕ ᑕᐃᒃᑯᐊ ᓂᕈᐊᕐᓂᐅᓚᐅᖅᑑᒃ 
ᒪᕐᕉᓐᓂᒃ ᓄᓇᓕᓐᓂ ᐱᓪᓗᒋᑦ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 
ᐅᖃᐅᓯᒃᓴᑐᐃᓐᓇᕐᓃᑦᑐᒍᑦ. ᑲᑎᒪᔩᑦ 
ᐅᖃᐅᓯᒃᓴᑐᐃᓐᓇᖅᑕᖃᖅᐹᑦ? ᐊᑎᖁᑎᖃᕈᓐᓃᕋᒪ 
ᑲᔪᓯᑐᐃᓐᓇᕐᓂᐊᓕᖅᐳᒍᑦ ᓇᓪᓕᑭᑕᕐᓗᒋᑦ ᒪᑉᐱᒐᐃᑦ 
ᕿᒥᕐᕈᓂᐊᓯᕙᕗᑦ ᐱᓕᕆᕕᒻᒧᑦ ᒥᒃᓴᐅᓯᔭᕈᑎᖏᓐᓂ. 
ᐱᒋᐊᕐᓗᑕ 

C-4 ᒪᑉᐱᒐᖅ, C-4 ᑮᓇᐅᔭᓕᕆᔨᒃᑯᑦ, 
ᑮᓇᐅᔭᓕᕆᔨᖏᑦ. ᒥᔅᑕ ᕋᒻᐴᑦ. 
 
ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. 
ᒪᑐᐃᖅᓯᒍᑎᖏᓐᓂ ᒪᑉᐱᒐᖓ 2-ᒥ ᐅᖃᐅᓯᖃᕐᖓᑦ,  
ᐱᕙᓪᓕᐊᑎᑦᑎᓂᐊᕐᓗᓯ ᐊᑐᓕᖅᑎᑦᑎᓗᓯ 
ᐋᖅᑭᒋᐊᕆᓗᓯ ᐃᖅᑲᓇᐃᔭᖅᑎᓄᑦ 
ᐃᓪᓗᓕᕆᓂᕆᕙᑦᑕᓯᓐᓂᑦ ᐊᒻᒪ ᐊᓯᖏᓐᓂᑦ 
ᐃᒡᓗᖃᖅᑎᑕᐅᓂᕐᒧᑦ ᐃᑲᔫᓯᐊᖑᕙᑦᑐᓂᑦ, 
ᐃᖅᑲᓇᐃᔭᖅᑎᓄᑦ ᑕᕝᕙᓂ ᐱᓕᕆᐊᔅᓴᓄᑦ 
ᐸᕐᓇᐅᑎᔅᓯᓐᓂᑦ ᓇᓗᓇᐃᖅᓯᓯᒪᒋᓪᓗᓯ, 
ᕿᒥᕐᕈᔭᐅᓂᖓᒎᖅ ᓄᓇᕗᒻᒥ ᒐᕙᒪᒃᑯᑦ 
ᐃᖅᑲᓇᐃᔭᖅᑎᖏᑕ ᐊᖏᕐᕋᖏᓐᓂᑦ, 
ᕿᒥᕐᕈᔭᐅᓐᓂᕐᖓᑕ 2018, 19-ᒥ. ᐅᓪᓗᒥᒧᑦ 
ᐊᖑᒻᒪᑎᑦᑎᒋᐊᕈᓐᓇᖅᑭᑦ ᓇᓗᓇᐃᖅᓯᓗᑎᒃ ᖃᓄᖅ 
ᖃᐅᔨᓐᓂᕐᒪᖔᑕ ᑕᕝᕙᓂ? ᖁᔭᓐᓇᒦᒃ,  
ᐃᔅᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 
ᕼᐃᒃᔅ. 
 
ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᔅᓯᕙᐅᑖᖅ. ᐃᔅᓯᕙᐅᑖᖅ, ᐱᓇᓱᐊᕈᓯᐅᓚᐅᖅᑐᒥ 
ᑕᐃᒪ ᑲᑎᒪᖃᑎᒋᓯᒪᒐᒃᑭᑦ ᒪᓕᒐᓕᐅᖅᑎᐅᖃᑎᒃᑲ, 
ᒥᓂᔅᑕᐅᖃᑎᒃᑲ. ᓇᓖᕌᔅᓴᓂᑦ 
ᑐᑭᒧᐊᑦᑎᑕᐅᒍᑎᔅᓴᓂᓪᓗ ᐊᐱᖅᓱᖅᑐᒋᑦ  
ᐃᖅᑲᓇᐃᔭᖅᑐᓕᕆᔨᒃᑯᑦ ᑖᒃᑯᐊ 
ᓴᖅᑭᓛᓕᖅᑎᓪᓗᒋᑦ. ᑕᖅᑲᐅᖓ ᐅᖃᐅᓯᕆᔭᔅᓴᓐᓂᑦ 
ᐱᔭᕇᓕᖅᑐᒍᑦ, ᑕᖅᑲᐅᖓ ᓴᖅᑭᕋᔅᓴᓂᑦ 
ᐱᔭᕇᑦᑎᐊᓕᖅᑐᒍᑦ.  
 
ᐱᔭᕇᑦᑎᐊᖅᑳᕋᓱᑐᐃᓐᓇᖅᑕᕗᑦ, ᑭᓯᐊᓂ 
ᓂᕆᐅᑦᑐᖓ ᐋᖅᑭᑦᑕᐅᕙᓪᓕᐊᒻᒪᑕ ᓱᓕ, 
ᓴᖅᑭᑦᑕᐅᕙᓪᓕᐊᓐᖑᓱᒻᒪᑕ 
ᐊᖏᖅᑕᐅᕙᓪᓕᐊᓪᓗᑎᒃ. ᖃᖓᑐᐃᓐᓇᒃᑯᑦ 
ᑕᑯᒐᐃᒐᑦᑕᐃᓛᒃ ᐊᑐᐃᓐᓇᑯᓗᓐᓃᑦ 
ᐋᖅᑭᒋᐊᑦᑕᐅᑎᒋᔪᓐᓇᑕᑦᑎᓐᓂᑦ 
ᑕᐃᒪᐃᑎᒐᓱᐊᖃᑦᑕᕋᒃᑭᑦ, ᑕᐃᒃᑯᐊ 
ᕿᓚᒻᒥᐅᓂᖅᓴᖅ ᐊᓯᔾᔨᕈᓐᓇᐸᑦᑕᕗᑦ 
ᐊᑐᐃᓐᓇᐅᓂᖅᓴᐃᑦ, ᐊᓯᖏᓪᓕ ᑕᐃᒃᑯᐊ 
ᓂᕆᐅᕆᓛᖅᑲᔅᓯᑦ ᓇᓗᓇᐃᖅᑐᓛᓕᕋᑦᑎᒍ 
ᖃᓄᐃᓕᕙᓪᓕᐊᒻᒪᖔᑕ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᕋᒻᐴᑦ. 
 
ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. ᐄ, 
ᑕᐃᒪᐃᓕᕋᑖᕋᔅᓯᓕ, ᑕᐃᒪ 

ᒐᕙᒪᒃᑯᑦ ᑕᐃᒪ ᖃᖓ ᐱᔭᕇᕐᕕᔅᓴᖃᖅᑲᑦ? 
ᒪᓕᒐᓕᐅᕐᕕᒻᒧᓪᓗ ᓴᖅᑮᓗᑎᒃ ᓄᑖᕐᒥᑦ ᐊᑐᐊᒐᕐᒥᑦ 
ᐃᖅᑲᓇᐃᔭᖅᑏᑦ ᐊᖏᕐᕋᖃᕈᑎᔅᓴᖏᓐᓄᑦ. 
ᖁᔭᓐᓇᒦᒃ. 
  
ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᕼᐃᒃᔅ. 
 
ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᔅᓯᕙᐅᑖᖅ. ᒪᐃ ᐊᒻᒪ ᔫᓂᒥ ᐃᔅᓯᕙᓂᖃᓕᕈᑦᑕ 
ᓴᖅᑭᑕᐅᓐᖏᔾᔪᑎᔅᓴᖃᖅᑑᔮᓐᖏᑦᑐᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᕋᒻᐴᑦ. 
 
ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ.  
ᐊᒻᒪᑦᑕᐅᖅ ᐱᓕᕆᐊᔅᓴᓄᑦ ᐸᕐᓇᐅᑎᔅᓯᓂᑦ 
ᓇᓗᓇᐃᖅᓯᓯᒪᒻᒥᒪᑦ, ᑐᑭᓯᐅᒪᖃᑎᒌᓐᓂᕐᒧᒡᒎᖅ 
ᐊᖏᖃᑎᒌᒍᑎᓕᐅᕋᔅᓯ ᓄᓇᕘᒥ ᑯᐊᐳᕇᓴᐅᔪᓂ 
ᐱᔨᑦᑎᕋᕐᓂᐅᖃᑦᑕᖅᑐᓂ ᐊᒻᒪ ᑲᑎᒪᔨᐅᓄᑦ 
ᐊᐅᓚᑕᐅᓂᖏᓐᓂᑦ ᐋᖅᑭᒋᐊᕆᒐᓱᑦᑐᓯ. ᖃᖓ, 
ᑖᓐᓇᓕ ᐱᔭᕇᕐᕕᑦᓴᖃᕆᕙ? ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ):ᖁᔭᓐᓇᒦᒃ. ᒥᓂᔅᑕ ᕼᐃᒃᔅ. 
 
ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᔅᓯᕙᐅᑖᖅ. ᑕᓪᓕᒪᓂᑦ ᑎᒥᐅᔪᓂᑦ ᐅᖃᐅᓯᖃᕋᑦᑕ 
ᐃᓚᖏᑦ ᐃᒻᒥᓂᑦ ᐊᐅᓚᒍᓐᓇᓂᖅᓴᐅᓪᓗᑎᒃ. 
ᐊᑕᐅᑦᑎᒃᑯᐊᓗᒃ ᑖᒃᑯᐊ ᓴᖅᑭᐊᔾᔮᖏᒻᒥᔪᑦ. ᑭᓯᐊᓂ 
ᐊᖏᖃᑎᒌᒐᓱᐊᖃᑎᖃᕋᑦᑕ ᐅᖃᖃᑎᖃᖅᑐᑕᓗ. 
ᐃᓚᖏᑦ ᐱᔭᕆᐊᑭᓐᓂᖅᓴᐅᓂᐊᕐᒥᒻᒪᑕ ᐊᓯᖏᓐᓂᑦ.  
 
ᑖᒃᑯᐊ ᐃᒡᓗᓕᕆᔨᕐᔪᐊᒃᑯᑦ ᐆᑦᑑᑎᒋᓗᒋᑦ. 
ᖃᓂᒋᕕᐅᓐᖏᑦᑐᒋᑦ ᐱᓕᕆᖃᑎᒋᕙᒃᑲᑦᑎᒍ, 
ᑮᓇᐅᔭᖃᑦᑎᐸᑦᑐᑎᒍᓗ ᐊᐅᓚᒍᑎᔅᓴᖏᓐᓂᑦ. 
ᑕᒪᔾᔭᐅᒥᒻᒪᑕᑦᑕᐅᖅ ᖁᓪᓕᖅ 
ᐆᒻᒪᖅᑯᑎᓕᕆᔨᒃᑯᓪᓗ, ᓯᓚᑎᐊᕐᔪᐊᓂ ᒐᕙᒪᒃᑯᑦ 
ᐊᐅᓚᔪᐃᑦ ᐃᒻᒥᓂᑦ ᑮᓇᐅᔭᖃᑎᓲᓐᖓᓪᓗᑏᒃ. 
ᐊᔾᔨᒌᖏᑐᒡᒍᑕᐅᒻᒪᑕᒪᑯᐊ 



ᐅᓪᓗᑐᐃᓐᓇᖅ, ᒫᑦᓯ 8, 2019 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   
 

 

2992 

ᑎᒥᐅᔪᑦ. ᖁᔭᓐᓇᒦᒃ, ᐃᔅᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᕋᒻᐴᑦ. 
 
ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ.  
ᒥᓂᔅᑕ ᓇᓗᓇᐃᖅᓯᒍᓐᓇᕆᕚ ᐅᕙᑦᑎᓐᓄᑦ, ᖃᓄᖅ 
ᐊᓯᔾᔨᔩᓛᕐᒪᖔᑕ, ᐊᓯᔾᔩᒋᐊᖅᓵᕐᒫᖔᑕ ᑖᒃᑯᓂᖓ 
ᐱᓕᕆᕕᐅᔪᓂᑦ. ᖁᔭᓐᓇᒦᒃ, ᐃᔅᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ):ᖁᔭᓐᓇᒦᒃ. ᒥᓂᔅᑕ ᕼᐃᒃᔅ. 
 
ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᔅᓯᕙᐅᑖᖅ. ᐅᖃᖃᑎᒌᒋᐊᓐᖓᓕᑕᐃᓐᓇᕋᑦᑕ ᓱᓕ  
ᒫᓐᓇ ᐃᓗᓕᖏᓐᓂᑦ ᓱᓕ 
ᓇᓗᓇᐃᖅᑐᕋᔅᓴᖃᓗᐊᖏᑦᑐᖓ. ᖁᔭᓐᓇᒦᒃ, 
ᐃᔅᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): C-4, ᑮᓇᐅᔭᓕᕆᔨᒃᑯᑦ 
ᑮᓇᐅᔭᓕᕆᔨᖏᑦ. ᒥᔅᑕ ᒪᐃᓐ. 
 
ᒪᐃᓐ: ᒪ’ᓇ, ᐃᔅᓯᕙᐅᑖᖅ. ᒥᓂᔅᑖ, ᑐᓐᖓᓱᒋᑦ.  
 
ᒪᓕᒐᓕᖑᕐᕕᐅᑉ ᐃᓗᐊᓂ ᐅᖃᐅᕼᐃᕆᓚᐅᕋᑦᑎᒍ 
ᖃᖓᒐᔮᓐᖑᓚᐅᖅᑐᖅ ᐅᑯᐊ ᐃᒥᐊᓗᓕᕆᓂᕐᒧᑦ 
ᑲᑎᒪᔨᐊᓛᖑᑦᑕᔪᔪᑦ ᓄᓇᓕᖕᓂ 
ᐃᒥᐊᓗᖃᑦᑕᐃᓕᔪᓂᑦ. ᒫᓐᓇ ᐱᑕᖃᕼᐃᑦᑑᖕᒪᑕ 
ᑕᐃᐊᑦᑐᓂᑦ ᑲᑎᒪᔨᓂᑦ. ᒥᓂᔅᑕ 
ᐊᐱᖅᕼᐅᓚᐅᖅᕼᐃᒪᒐᑉᑯ ᑕᒪᒃᑯᓂᖓ 
ᕼᐊᒃᑮᔫᓪᓗᐊᕋᔭᓐᖏᒻᒪᖔᑕ, ᓄᓇᓖᑦ 
ᐱᔫᒥᕼᐅᒐᔭᕐᓂᖅᐸᑕ, ᐃᒥᐊᓗᖃᑦᑕᐃᓕᔪᑦ. ᑖᒃᑯᐊ 
ᐃᖏᕐᕋᓂᖏᓐᓄᑦ ᒫᓐᓇᐅᔪᖅ ᐆᑦᑑᑎᒋᓗᒍ ᓄᓇᓕᒃ 
ᐃᒥᐊᓗᖃᖅᑐᖅ ᑲᑎᒪᔨᐊᓛᖃᖅᑐᖅ. 
ᑮᓇᐅᔭᖅᑐᕈᑕᐅᒃᑲᓐᓂᕋᔭᖅᐹ ᐊᒻᒪ 
ᑮᓇᐅᔭᖅᑐᕈᑕᐅᓇᔭᕐᓂᖅᐸᑦ ᓇᑭᑦ ᑕᐃᒻᓇ  
ᑮᓇᐅᔭᖅ ᕼᐊᖅᑭᓐᓇᔭᖅᐸ? ᒪ’ᓇ, ᐃᒃᕼᐃᕙᐅᑖᖅ. 
 
ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᓂᔅᑕ ᕼᐃᒃᔅ. 
 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᔅᓯᕙᐅᑖᖅ. ᒪᑯᐊ ᐃᒥᐊᓘᑉ ᒥᔅᓵᓄᑦ 
ᐃᒥᐊᓗᓕᕆᔨᒧᑦ ᑲᑎᒪᔩᑦ ᑕᕝᕙᓂ 
ᐸᐃᐹᑎᓐᓃᒻᒪᑕᐃᓛᒃ. ᓴᖅᑮᒍᒪᔪᖃᕐᓂᖅᑲᑦ  
ᓴᖅᑮᔪᓐᓇᖅᑐᖃᑦᑎᐊᖅᑐᖅ ᐃᑲᔪᕈᓐᓇᕋᔭᖅᑕᕗᑦ, 
ᑲᑎᒪᔨᓂᑦ ᓴᖅᑮᒍᒪᓐᓂᖅᑲᑕ. ᐊᐅᓚᑦᑎᑎᓪᓗᒋᑦ 
ᐃᑲᔪᕈᓐᓇᕐᒥᔭᕗᑦᑕᐅᖅ.  
 
ᑮᓇᐅᔭᕌᕋᔭᖅᑐᖅ, ᐄ. ᑮᓇᐅᔭᐃᑦ ᓴᓂᕐᕙᑦᑕᐅᓯᒪᔪᑦ 
ᒥᑭᓗᐊᕋᔭᕐᖓᑕ, ᐅᕙᓐᖓᑦ ᐃᓚᒋᐊᕈᑎᔅᓴᓂᑦ 
ᑐᔅᓯᕋᕈᑎᒋᒋᐊᖃᕋᔭᖅᑕᕗᑦ. ᖁᔭᓐᓇᒦᒃ,  
ᐃᔅᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᒪᐃᓐ. 
 
ᒪᐃᓐ (ᑐᓵᔨᑎᒍᑦ): ᐄ. ᐊᐱᕆᒋᐊᒃᑲᓂᕐᓗᖓ 
ᒪᓕᒐᓕᐅᖅᑎᐅᖃᑎᒪ ᐊᐱᖅᑯᑎᒋᖅᑲᐅᔭᖓᓂᑦ. 
ᐃᖅᑲᓇᐃᔭᖅᑏᑦ ᐊᖏᕐᕋᖃᖅᑎᑕᐅᓂᖏᑕ 
ᐊᑐᐊᒐᖏᑦ ᐊᓯᔾᔨᖅᑕᐅᓂᐊᖅᑑᔮᕐᖓᑕ 
ᒫᓐᓇᕈᓘᓛᖅᑐᖅ? ᓂᕆᐅᑉᐱᓰ. ᐱᓕᕆᕕᓰ 
ᑮᓇᐅᔭᓂᑦ ᐃᓚᒋᐊᖅᓯᒍᒪᔾᔪᑎᓂᑦ 
ᓴᖅᑮᓛᕐᓂᐊᖅᑐᒋᓪᓗᓯ, ᖃᓄᖅ ᐋᖅᑮᓂᓯ 
ᒪᓕᓪᓗᒍᐃᓛᒃ? ᑖᓐᓇ ᐃᓱᒪᑖᕆᐊᖃᕋᔅᓯ,  
ᐃᓱᒪᑖᕋᓱᐊᖅᑭᓰ ᖃᐅᔨᒪᑦᑕᐅᑎᒋᓪᓗᓯ 
ᑮᓇᐅᔭᓕᕆᔨᓯ ᒫᓐᓇ ᐊᑐᕋᓱᑐᐃᓐᓇᓂᐊᕐᓗᓯᐅᒃ? 
ᖁᔭᓐᓇᒦᒃ, ᐃᔅᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 
ᕼᐃᒃᔅ. 
 
ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᔅᓯᕙᐅᑖᖅ. ᐊᓯᔾᔩᒐᓱᒃᑯᑦᑖ ᒫᓐᓇ 
ᐊᑭᑦᑐᕆᐊᕋᔭᖅᑐᒋᖏᑕᕗᑦ. ᑕᒪᒃᑯᐊᓕ 
ᐃᖅᑲᓇᐃᔭᖅᑎᓄᑦ ᐊᖏᕐᕋᓕᕆᔾᔪᑏᑦ 
ᐊᐅᓚᒍᑎᖏᓐᓄᑦ ᐋᖅᑭᐅᒪᒍᑎᖏᓐᓄᑦ 
ᑐᕌᖓᓗᐊᖅᐸᒻᒪᑕ. ᐊᑐᐊᒐᖔᓂᖅᑲᐃᑦ 
ᐊᓯᔾᔩᒐᓱᐊᕋᔭᖅᑐᒍᑦ, ᑮᓇᐅᔭᓂᓪᓗ 
ᐊᐅᓪᓛᖅᑎᕆᒐᕐᓗᑕ. ᑭᓯᐊᓂ ᖄᖓᒍᒃᑲᓐᓂᖅ 
ᐊᑭᖃᕐᓂᐊᖅᑐᒋᓐᖏᑕᕗᑦ ᒫᓐᓇ. ᖁᔭᓐᓇᒦᒃ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᒪᐃᓐ. 
 
ᒪᐃᓐ (ᑐᓵᔨᑎᒍᑦ):ᖁᔭᓐᓇᒦᒃ, ᐃᔅᓯᕙᐅᑖᖅ.  
ᐅᖃᐅᓯᑐᐃᓐᓇᖅ. ᐄ, ᐋᖅᑭᑦᑕᒥᓂᖅᓯᓐᓂᑦ 
ᑕᑯᓛᕐᓂᐊᖅᑐᒋᓗᖓ ᓂᕆᐅᑐᐃᓐᓇᕐᓂᐊᓕᖅᑯᖓ. 
ᐃᑲᔪᖅᓯᖅᓯᒋᐊᖃᕋᔅᓰᓛᒃ ᓇᒻᒥᓂᖅ 
ᐊᖏᕐᕋᖃᕋᓱᐊᕐᓂᕐᓂᑦ. ᐃᒪᐃᓕᒐᓱᑦᑐᖓᐃᓛᒃ, 
ᒐᕙᒪᒃᑯᑦ ᐃᖅᑲᓇᐃᔭᖅᑎᖏᑦ ᓇᒻᒥᓂᖅ ᐊᖏᕐᕋᓖᑦ 
ᑕᐃᒫᓪᓕᐊᖅ ᐃᑲᔪᖅᑕᐅᓗᑎᒃ ᒐᕙᒪᒃᑯᑦ  
ᐃᓪᓗᖁᑎᖏᓐᓃᐸᑦᑐᑎᑐᑦ. ᐃᒻᒥᓂᒃ 
ᒪᑭᒪᒍᓐᓇᓂᖅᓴᐅᒻᒪᑕ ᑕᐃᒃᑯᐊ ᓇᒻᒥᓂᖅ 
ᐊᖏᕐᕋᓖᑦ. ᖁᔭᓐᓇᒦᒃ, ᐃᔅᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 
ᐅᖃᐅᓯᔅᓴᑐᐃᓐᓇᖅ. ᑭᖑᓪᓕᐅᓕᕐᒥᔪᖅ, ᒥᔅ 
ᖃᒥᓐᖑᐊᖅ. 
 
ᖃᒥᓐᖑᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᔅᓯᕙᐅᑖᖅ.ᖁᔭᓐᓇᒦᒃ, ᑐᓐᖓᓱᒋᔅᓯ ᒥᓂᔅᑕᐃᑦ 
ᐃᖅᑲᓇᐃᔭᖅᑎᑎᓪᓗ. 
 
ᒪᑐᐃᖅᓯᒍᑎᓐᓂ ᐅᖃᐅᓯᓐᓂ ᐅᖃᖅᑲᐅᒐᕕᑦ. 
ᓄᓇᕗᒻᒥ ᐃᒥᐊᓗᓕᕆᓂᕐᒧᑦ ᓱᕐᕋᓇᖅᑐᓕᕆᓂᕐᒧᑦ 
ᑲᑎᒪᔨᖏᑎᒍᑦ, ᐅᔾᔨᖅᓱᖅᑕᒃᑯᓐᓂᑦ 
ᐊᐅᓚᑦᑎᒐᔅᓯᒎᖅ. ᒪᑯᐊ ᐃᒥᐊᓗᒻᒧᑦ ᓱᕐᕋᓇᖅᑐᒧᓪᓗ 
ᐋᓐᓂᖅᓯᓂᐅᖃᑦᑕᕈᓐᓇᖅᑐᐃᑦ 
ᒥᑭᓪᓕᑎᕐᔫᒥᒐᓱᑦᑐᓯᐅᒃ?  
 
ᐃᒥᐊᓗᓕᕆᔨᒃᑯᑦ ᑲᑎᒪᔨᖏᑦ ᖁᕐᓗᒃᑑᒥ 
ᐲᖅᑕᐅᓯᒪᒻᒪᑕ, ᐃᒥᐊᓗᓕᕆᔨᒃᑯᓪᓕ 
ᖃᓄᐃᓕᐅᖅᓯᒪᕙᑦ ᒥᑭᓪᓕᑎᑦᑎᒋᐊᕋᓱᑦᑐᑎᒃ 
ᐋᓐᓂᖅᓯᒍᓐᓇᕐᓂᕆᖃᑦᑕᖅᑕᖏᓐᓂᑦ ᐃᒥᐊᓗᒃ ᐊᒻᒪ 
ᓱᕐᕋᓇᖅᑐᖅ ᖁᕐᓗᒃᑑᒥ? ᖁᔭᓐᓇᒦᒃ, ᐃᔅᓯᕙᐅᑖᖅ.   
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 
ᕼᐃᒃᔅ. 
 
ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᔅᓯᕙᐅᑖᖅ. ᐄ, ᐅᕙᖓ ᑐᑭᓯᔭᖓᓄᑦ, 
ᓄᓇᓖᓪᓖᒃᑯᐊ ᐃᒻᒥᓂᑦ ᐃᓱᒪᑖᖅᑕᒥᓐᓂᑦ 
ᐲᖅᓯᒍᒪᓪᓗᑎᒃ 

ᐃᒥᐊᓗᓕᕆᓂᕐᒧᑦ ᑲᑎᒪᔨᓂᑦ.  
ᑭᓯᐊᓂ ᓄᓇᔅᓯᓐᓂ ᓄᓇᓕᖓᓂ 
ᖃᓄᐃᓐᖏᑦᑎᐊᕋᓱᐊᕐᓂᕐᒧᑦ ᐃᖅᑲᓇᐃᔭᖅᑎᖃᕋᑦᑕ 
ᑐᑭᒧᐊᑦᑎᑦᑎᔨᒥᑦ. ᑕᕝᕘᓇ ᐱᖃᑦᑕᕈᓐᓇᖅᑐᑦ.  
 
ᓄᓇᓕᓐᓅᑎᑦᑎᖃᑦᑕᕆᓪᓗᑕᓗ, ᑭᐅᔾᔪᑎᒪ 
ᐃᓚᖓᓂᑦ ᑕᐃᒫᒃ ᑭᐅᖅᑲᐅᒐᒪ ᐊᕐᕕᐊᑉ 
ᒪᓕᒐᓕᐅᖅᑎᖓᓄᑦ, ᐊᕐᕕᐊᑦ ᐅᐊᖕᓇᖓᓄᑦ, 
ᐃᑉᐸᔅᓴᖅ. ᓄᓇᓕᓐᓂ ᐃᖅᑲᓇᐃᔭᖅᑏᑦ 
ᐃᓕᓴᕕᓐᓅᖃᑦᑕᖅᑐᑎᒃ ᑐᓂᐅᖅᑲᐃᖃᑦᑕᖅᑐᑎᓪᓗ 
ᓴᖅᑭᔮᖅᑎᑦᑎᒐᓱᐊᕈᑎᓂᒃ 
ᑐᑭᓯᕚᓪᓕᑎᑦᑎᒐᓱᐊᕈᑎᓂᑦ. ᑕᒪᔾᔭ  
ᐃᖏᕐᕋᐃᓇᕐᓂᐊᖅᑐᖅ ᑕᒪᓐᓇ. ᐊᒻᒪ 
ᐊᐅᓪᓚᑎᑦᑎᖃᑦᑕᓲᖑᒻᒥᔪᒍᑦ ᕼᐋᒻᒪᓚᓄᑦ 
ᐅᖃᓕᒫᒐᔅᓴᕈᓘᔭᕐᓂᑦ. ᖃᐅᔨᒪᓚᐅᖅᑕ 
ᐱᔾᔪᑎᓕᓐᓂᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ 
ᖃᒥᓐᖑᐊᖅ. 
 
ᖃᒥᓐᖑᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. 
ᑭᖑᓪᓕᖅ ᐊᐱᖅᑯᑎᒐ. ᖁᕐᓗᒃᑐᒨᑦᑎᑦᑎᓛᖅᑭᓯ 
ᖃᖓ, ᐅᕝᕙᓘᓐᓃᑦ ᖁᕐᓗᒃᑑᒨᖅᑎᑦᑎᓕᖅᑭᓯ 
ᑕᒪᒃᑯᓂᖓ ᐅᖃᐅᓯᕆᕋᑖᖅᑕᓐᓂᑦ 
ᓴᖅᑭᔮᖅᑎᑦᑎᔭᖅᑐᓂᐊᖅᑐᒥᑦ? ᖁᔭᓐᓇᒦᒃ,  
ᐃᔅᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 
ᕼᐃᒃᔅ. 
 
ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᔅᓯᕙᐅᑖᖅ. ᐃᖅᑲᓇᐃᔭᖅᑎᓂᑦ 
ᑕᐃᑲᓃᑦᑎᑦᑎᒐᔭᖅᑐᒥᓂᐅᔪᒍᑦ 
ᓂᕈᐊᓚᐅᓐᖏᓐᓂᖏᓐᓂ. 
ᖃᐅᔨᒪᒐᓱᐊᖅᑎᑦᑎᔨᐅᔪᓂᑦ ᑕᐃᑯᖓ 
ᓇᓗᓇᐃᖅᓯᔭᖅᑐᖅᑐᖃᕋᔭᖅᑐᒥᓂᖅ ᓄᓇᖃᑎᒌᓪᓗ  
ᐅᖃᐅᓯᖃᕐᕕᖃᕈᓐᓇᖅᑐᒥᓃᑦ ᐃᓕᓐᓂᐊᕋᔅᓴᓂᒃ 
ᑭᓱᓂᑦ ᐊᑐᐃᓐᓇᖅᑕᖃᕐᒪᖔᖅ. ᑕᐃᒃᑯᐊᓕ 
ᐊᐱᖅᓱᖅᑕᐅᖃᑦᑕᕈᓐᓇᑦᑎᐊᕋᔭᖅᑐᒥᓃᑦ 
ᐃᒥᐊᓗᒻᒥᑦ ᓂᕈᐊᕈᑎᖃᓚᐅᖅᑎᓐᓇᒋᑦ. ᖁᔭᓐᓇᒦᒃ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. C-4 -
ᒥᑦᑐᒍᑦ ᑮᓇᐅᔭᓕᕆᔨᒃᑯᑦ ᐊᐅᓚᑦᑎᔨᖏᑦ 
ᑮᓇᐅᔭᓂᑦ. ᒥᔅᑕ ᓚᐃᑦᓯᑑᓐ. 
 
ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ. ᐊᒥᓱᑲᓪᓚᓐᓂᑦ 
ᖃᑦᑏᓐᓇᕈᓗᓐᓂᑦ ᐊᐱᖅᑯᑎᔅᓴᖃᖅᑐᖓ.  
ᐱᒋᐊᕈᑎᖃᕐᓄᖓᖃᐃ ᐃᖅᑲᓇᐃᔭᖅᑏᑦ 
ᐊᖏᕐᕋᖃᖅᑎᑕᐅᓂᖏᓐᓂᑦ.  
 
ᑕᑯᓐᓈᖅᑐᒍ ᑲᑎᒪᔾᔪᑎᒥᓃᑦ ᐊᕐᕌᓂᓴᐃᑦ. 
ᑖᓐᓇᓴᐃᓐᓇᖅ ᐊᐱᖅᑯᑕᐅᔪᒻᒥᒻᒫᑦ, ᑖᒃᑯᐊᓴᐃᓐᓇᑦ 
ᕿᒥᕐᕈᔭᐅᒻᒥᑎᓪᓗᒋᑦ. ᒥᓂᔅᑕ ᑭᐅᓚᐅᖅᑐᖅ ᐊᕐᕌᓂ. 
ᐃᒻᒫᒃ, ᒥᓂᔅᑕᐅᓚᐅᖅᑑᑉ  
ᐱᔭᕇᖅᑕᐅᓂᐊᕐᓂᕋᐃᓐᓂᕐᖓᑦ ᐅᓂᒃᑳᓕᐊᖑᔪᓂᑦ, 
ᐅᓂᒃᑳᓕᐊᒥᓂᐅᔪᓂᑦ ᐅᑭᐊᒃᓵᖓᓂ 2018-ᒥ. 
ᑕᐃᒪᓕ ᖃᓄᖅ ᐊᓯᔾᔨᖅᓯᒪᔪᖅᑕᖃᖅᑲ ᐊᕐᕌᓂᓂᑦ? 
ᖃᖓᒃᑰᒋᐊᖃᕐᓂᕆᔪᔭᖓᓂᑦ 
ᑕᐃᒪᐃᓚᕿᑎᑦᑎᓂᐅᔪᔪᒥᑦ ᐊᕐᕌᓂ?  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᕼᐃᒃᔅ. 
 
ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ. 
ᖃᖓᒃᑰᕕᒋᓂᐊᖅᑕᒥᓂᖓᓂᑦ ᓱᓕ ᖃᓂᑦᑐᕈᓘᔪᒍᑦ, 
ᖃᓂᔅᓴᖅᑐᕈᓘᔪᒍᑦ. ᑕᐃᒫᒃ ᐅᖃᐅᓯᖃᖃᑦᑕᕋᑦᑕ 
ᐅᕙᓂ ᓱᒃᑲᐃᓪᓕᔫᒥᓯᒪᔫᒐᓗᐊᖅ ᐃᓚᖓᒍᑦ, ᐊᒻᒪ  
ᑕᐃᒫᒃ ᐋᖅᑭᑦᑕᐅᓚᐅᖅᓯᒪᒻᒪᑦ 
ᐃᖅᑲᓇᐃᔭᖅᑎᓕᕆᔨᒃᑯᑦ ᐃᖅᑲᓇᐃᔭᖅᑐᓕᕆᔨᒃᑯᑦ 
ᐃᓛᒃᑰᓕᕐᓂᐊᕐᓗᑎᒃ. ᑕᐃᓐᓇ ᐅᑕᖅᑭᓯᒪᒐᑦᑎᒍ 
ᐸᕐᓇᑕᐅᓂᖓ. ᑮᓇᐅᔭᓂᑦ 
ᐃᓚᓐᖓᖅᑎᕆᔾᔪᑕᐅᓂᐊᕐᖓᑦ ᐊᓯᐊᖅᑎᓪᓗᒋᑦ. 
ᓱᒃᑲᐃᓕᔾᔪᑕᐅᓯᒪᔪᖅ ᓄᖅᑲᓚᕿᔾᔪᑕᐅᓯᒪᓐᖏᑦᑐᖅ. 
ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 
ᓚᐃᑦᓯᑑᓐ. 
 
ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. 
ᐃᓱᒪᒋᓪᓗᒍ, ᐅᑭᐅᒃᑯᑦ ᐃᔅᓯᕙᓂᕆᓚᐅᖅᑕᕗᑦ 
ᐊᕐᕌᓂ ᐃᔅᓯᕙᓂᕆᔪᔭᕗᑦ. ᐅᕙᖓ, 
ᒪᓕᒐᓕᐅᖅᑎᐅᖃᑎᒐᓗ ᐊᖏᕐᕋᒥ 
ᐃᑲᔫᓯᐊᖑᖃᑦᑕᖅᑐᐃᑦ ᐊᐱᖅᑯᑎᒋᔪᒐᑦᑎᒍ, 
ᐃᖅᑲᓇᐃᔭᑲᐃᓐᓇᖃᑦᑕᖅᑐᐃᑦ 
ᐱᒋᐊᖃᖅᑎᑕᐅᓇᑎᓪᓗ. ᖃᐅᔨᒋᐊᕈᒪᔪᖓᓕ, ᑖᓐᓇ 

ᐱᒍᓐᓇᖏᓐᓂᖅ ᐱᒍᓐᓇᕐᓂᖅ ᐊᖏᕐᕋᒥ 
ᐃᑲᔫᓯᐊᕈᓐᓇᕐᓂᖅ ᕿᒥᕐᕈᔭᐅᓯᒪᓕᕐᒪᖔᖅ? 
ᖁᔭᓐᓇᒦᒃ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 
ᕼᐃᒃᔅ. 
 
ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᔅᓯᕙᐅᑖᖅ. ᐊᖏᕐᕋᒥ ᑕᒪᒃᑯᐊ ᐃᑲᔫᑏᑦ 
ᐃᓚᖏᔭᐅᓚᐅᓐᖏᑦᑐᑦ ᐆᒧᖓ ᕿᒥᕐᕈᓂᕐᒧᑦ.  
ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 
ᓚᐃᑦᓯᑑᓐ. 
 
ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. ᐄ, 
ᑕᐃᒪ ᐅᖃᖅᑕᐅᖃᑦᑕᖅᓯᒪᒻᒪᑦ 
ᐃᖅᑲᓇᐃᔭᑲᐃᓐᓇᖃᑦᑕᖅᑏᑦ 25-ᐳᓴᐸᓗᒋᒻᒪᒋᑦ 
ᐃᖅᑲᓇᐃᔭᖅᑎᑦᑕ. ᐊᕝᕙᖏᑕ ᐊᕝᕙᑲᓐᓂᖏᑦ. 
ᒥᓂᔅᑕ ᐅᖃᖃᑦᑕᖅᑐᓂ ᕿᒥᕐᕈᔭᐅᕙᑦᑐᑎᓪᓗ 
ᑕᐃᒃᑯᐊ ᐃᖅᑲᓇᐃᔭᑲᐃᓐᓇᖃᑦᑕᖅᑏᑦ ᐊᖏᕐᕋᒧᑦ 
ᐃᑲᔫᓯᐊᖃᑦᑕᕈᓐᓇᕋᔭᕐᒪᖔᑕᑦᑕᐅᖅ. ᑭᐅᔪᓐᓇᖅᑮᑦ 
ᑕᐃᒃᑯᐊ ᐱᖃᑦᑕᖅᑎᑕᐅᓛᓕᕐᒪᖔᑕ ᐃᓪᓗᒧᑦ 
ᐃᑲᔫᑎᔅᓴᓂᑦ? ᖁᔭᓐᓇᒦᒃ. ᐃᔅᓯᕙᐅᑖᖅ ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 
ᕼᐃᒃᔅ. 
 
ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᔅᓯᕙᐅᑖᖅ. ᐄ, ᑕᐃᒪᐃᓕᖅᑲᒐᒪᐃᓛᒃ. ᓱᓕ ᒫᓐᓇ 
ᐃᓱᒪᑖᕆᐊᖃᖅᑐᒍᑦ ᓱᓕ. ᖃᓄᓪᓚᑦᑖᖅ 
ᓴᖅᑮᓛᕐᒪᖔᑦᑕ ᒫᓐᓇ 
ᑭᐅᓪᓚᕆᒍᓐᓇᖏᒃᑲᓗᐊᖅᑕᕋ. ᖁᔭᓐᓇᒦᒃ, 
ᐃᔅᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. C-4 
ᑮᓇᐅᔭᓕᕆᓂᖅ ᐊᖏᔪᖅᑳᒃᑯᖏᑦ ᑲᑎᓂᖅ. 
ᓂᕈᐊᒐᒃᓴᐅᔪᓐᓇᖅᑐᑦ ᑮᓇᐅᔭᖅ  $3,899,000. 
ᓈᒻᒪᒃᓴᖅᐱᓰ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. C-5 
ᑮᓇᐅᔭᓕᕆᓂᖅ, ᑮᓇᐅᔭᕐᒥᑦ ᐊᐅᓚᑦᓯᓂᖅ. 



ᐅᓪᓗᑐᐃᓐᓇᖅ, ᒫᑦᓯ 8, 2019 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   
 

 

2995 

ᒥᔅᑕ ᕋᒻᐴᑦ. 
 
ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. 
ᑕᕝᕗᖓ ᐊᐱᖅᑯᑎᖃᓗᐊᓐᖏᒃᑲᓗᐊᖅᑐᖓ. ᑖᒃᑯᐊ 
ᐸᕐᓇᒃᓯᒪᔭᑉᓯᓐᓂ ᓇᓗᓇᐃᖅᓯᒪᒻᒪᑦ ᑮᓇᐅᔭᓄᑦ  
ᐸᕐᓇᒍᑕᐅᔪᖅ ᐅᖃᓕᒫᒐᖅ. ᑕᒪᒃᑯᐊ ᐸᕐᓇᓂᖕᒧᑦ 
ᓇᓗᓇᐃᒃᑯᑕᕆᔭᖏᑦ. ᑖᒃᑯᐊ ᓄᑖᑦ ᐊᑐᖅᑕᐅᔪᐃᑦ 
ᑮᓇᐅᔭᓂᑦ ᐸᕐᓇᒍᑎᖃᖅᑎᒡᓗᒋᑦ 2019-2020  
ᑮᓇᐅᔭᓄᑦ ᐸᕐᓇᒃᑎᒡᓗᒋᑦ. ᑖᒃᑯᐊ 
ᐃᓂᓪᓚᑦᑎᕆᓂᕐᒧᑦ ᑖᒃᑯᓄᖓ ᕿᒥᕐᕈᖁᔭᐅᓚᐅᕐᒪᑕ 
ᑖᒃᑯᐊ ᖃᐅᔨᓴᕈᑕᐅᓚᐅᖅᑐᐃᑦ. ᑕᒪᒃᑯᐊ 
ᐋᖅᑭᒋᐊᕈᑎᒃᓴᐃᑦ ᓇᓗᓇᐃᖅᑕᐅᑉᓗᑎᒃ ᑕᕝᕙᓂ. 
ᑖᒃᑯᐊ ᖃᑯᒍ ᐸᕐᓇᒍᑕᐅᔪᑦ, ᑕᒪᒃᑯᐊ 
ᓇᓗᓇᐃᖅᑕᐅᓂᐊᖅᐸᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 
ᕼᐃᒃᔅ. 
 
ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᑖᓐᓇ ᐅᓂᒃᑳᖅᑕᖓ ᑐᒡᓕᕋ 
ᑭᐅᔪᓐᓇᕐᒪᑦ, ᑖᓐᓇ ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᓴᐅᓐ. 
 
ᓴᐅᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ 
ᐅᖃᓕᒫᒐᖅ ᐅᖃᐅᓯᕆᔭᖓ ᒐᕙᒪᒃᑯᓐᓄᑦ 
ᐸᕐᓇᒍᑕᐅᖃᑦᑕᖅᑐᖅ ᐸᕐᓇᒃᑎᓪᓗᒋᑦ ᑮᓇᐅᔭᑦ 
ᑐᒃᓯᕋᐅᑕᐅᓂᐊᖅᑐᐃᑦ. ᑖᓐᓇ ᓇᒧᑐᐃᓐᓇᖅ 
ᑐᓂᖃᑦᑕᖏᑦᑕᕗᑦ ᑭᓇᑐᐃᓐᓇᒧᑦ. ᖁᔭᓐᓇᒦᒃ, 
ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᕋᑉᐴᑦ. 
 
ᕋᑉᐴᑦ (ᑐᓵᔨᑎᒍᑦ): ᖁᔭᓐᓇᒦ. ᑖᖅᑳᓄᖔᖅ 
ᓴᖅᑭᑕᐅᔾᔮᖏᑎᓪᓗᒍ ᓱᓇ ᐊᓯᔾᔨᖅᓯᒪᕙ 
ᐸᕐᓇᒍᑎᒋᔭᖏᓐᓂᑦ ᐅᖃᓕᒫᒐᖏᓐᓂ? ᑕᒃᑯᐊ 
ᐃᓱᒪᓕᐅᕈᑕᐅᖃᑦᑕᖅᑐᐃᑦ ᒥᒃᓵᓄᑦ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 
ᕼᐃᒃᔅ. 
 
ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᑕᐃᒪᓐᓇ ᐅᓂᒃᑳᖅᓯᒪᔪᒥᑦ  
ᐱᓯᒪᓐᖏᒻᒪᑦ, ᒥᔅᑕ ᑳᓪᓴᓐ ᐅᓂᒃᑳᕈᓐᓇᕐᒪᑦ, ᑖᓐᓇ 
ᐃᓚᐅᖃᑕᐅᓚᐅᕐᒪᑦ. ᖁᔭᓐᓇᒦᒃ 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᑳᓪᓴᓐ. 
 
ᑳᓪᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᒥᓱᑦ 
ᐊᕐᕌᒍᓄᑦ ᐱᖓᓱᓂᑦ ᑕᐅᑐᒐᖃᓚᐅᕋᑉᑕ  
ᐸᕐᓇᒍᑎᖃᖅᖢᑕ ᓇᓕᐊᑦ ᐊᖏᔪᐃᑦ 
ᓯᕗᒻᒧᐊᖅᑎᑕᐅᓂᐊᕐᒪᖔᑕ. ᑖᒃᑯᐊ 
ᐊᕐᓂᐊᖃᕐᓇᓐᖏᑦᑐᓕᕆᓂᖅ, ᐱᕙᓪᓕᐊᔪᓕᕆᓂᖅ 
ᐊᒻᒪ ᐱᔭᕆᐊᖃᖅᑕᕗᑦ. ᑕᒪᓐᓇ ᐸᕐᓇᖅᖢᑎᒍ 
ᑖᒃᑯᐊ ᐃᓱᒪᓕᐅᕈᑏᑦ ᐊᖏᒡᓕᒋᐊᓚᐅᖅᑐᒍᑦ ᑖᒃᑯᐊ 
ᐱᖓᓱᑦ. 13 ᐅᕝᕙᓘᓐᓂᑦ 14-ᖑᓕᖅᑐᐃᑦ ᒫᓐᓇ 
ᐊᑐᖃᑦᑕᓕᖅᑕᕗᑦ, ᐊᑐᓂᑦ. ᑖᒃᑯᐊ 
ᑕᐅᑐᖃᑦᑕᖅᑕᕗᑦ, ᑖᒃᑯᐊᓗ ᓇᓕᕈᓘᔭᖏᑦ 
ᐋᖅᑭᑦᓱᒃᖢᑎᒍ. ᑖᒃᑯᐊ ᓇᓕᐊᑦ 
ᓯᕗᒧᐊᑦᑕᐅᓂᐊᕐᒪᖔᑕ, ᐊᖓᔪᖅᑳᓄᑦ ᐊᒻᒪ FMB-
ᒧᐊᕋᑕᕐᓗᑎᒃ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᕋᒻᐴᑦ. 
 
ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ 
ᑖᒃᓰᔭᕈᑦ ᒥᒃᓵᓄᑦ. ᑖᒃᑯᐊ ᐸᕐᓇᒃᑕᑉᓯᒻᓂ 
ᓇᓗᓇᐃᖅᑕᐅᓚᐅᖅᑐᖅ 18-19, 
ᕿᒥᕐᕈᓂᐊᓚᐅᖅᑐᓯ ᑖᒃᓰᔭᕈᑦ ᖃᓄᖅ 
ᐊᖏᑎᒋᓂᐊᕐᒪᖔᑕ, ᑖᒃᑯᐊ 
ᑖᒃᓰᔭᐃᒍᑕᐅᖃᑦᑕᖅᑐᐃᑦ, ᑖᒃᓰᑦ ᐊᑭᓖᑎᖃᑦᑕᑉᑕᑉᓯ 
ᑖᒃᑯᐊ 2019-22 ᐸᕐᓇᒃᑕᓯ. ᑖᒃᓱᒧᖓ 
ᖃᐅᔨᓴᕐᓂᐅᔪᑦ ᐱᕙᓪᓕᐊᓯᒪᓕᖅᑑᒐᓗᐊᖅ ᑭᓯᐊᓂ 
ᑲᔪᓯᓂᐊᖅᑐᖅ 2019-2020-ᒧᑦ, ᓱᓇᓂᒃ 
ᐊᓯᔾᔩᔪᒪᕕᓯ? ᖁᔭᓐᓇᒦ ᐃᒃᓯᕙᐅᑖᖅ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 
ᕼᐃᒃᔅ.  
 
ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ,  
ᐃᒃᓯᕙᐅᑖᖅ. ᑖᒃᑯᐊ ᐸᕐᓇᒃᑕᑉᑎᓐᓂ ᑕᐃᑲᓂ 
ᑎᑎᕋᖅᓯᒪᔪᖅ. ᐃᓱᒪᒋᓕᓵᖅᐸᓪᓕᐊᓚᐅᖅᑕᕗᑦ 
ᓇᒧᑦ ᑐᕌᖅᐸᓪᓕᐊᓂᐊᕐᒪᖔᑉᑕ ᐆᒃᑑᑎᒋᓗᒍ 
ᑕᒪᒃᑯᐊ ᑖᒃᓰᔭᐃᒍᑏᑦ ᓇᖕᒥᓂᖃᖅᑐᓄᑦ 
ᐊᑭᓖᔭᐅᖃᑦᑕᖅᑐᐃᑦ ᐊᒻᒪ ᒥᑭᑦᑐᓄᑦ 
ᓇᖕᒥᓂᖃᖅᑎᓄᑦ ᐊᑭᑐᓗᐊᖅᐸ? ᐊᓯᔾᔨᕋᔭᖅᐱᑎᒍ?  
ᐊᑭᓗᒃᓯᒋᐊᕋᔭᖅᐱᑎᒍ? ᑖᒃᑯᐊ ᕿᒥᕐᕈᖃᑦᑕᕋᑉᑎᒍ 
ᑖᒃᓰᔭᐃᑎᖃᑦᑕᖅᑕᕗᑦ ᑕᒪᒃᑯᐊ. ᐃᒥᐊᓗᖕᒧᑦ 
ᑖᒃᔅᖃᖅᑐᖅ ᑕᐃᒪᓐᓇ ᑖᒃᓰᔭᐃᒍᑎᖃᓐᖏᑦᑐᒍᑦ 
ᐃᒥᐊᓗᒻᒧᑦ. ᑕᒪᒃᑯᐊ ᓱᓇᑐᐃᓐᓇᐃᑦ ᒪᑐᐃᖓᔪᑦ 
ᑖᒃᔅᓕᕆᓂᐊᕐᓗᓂ ᑮᓇᐅᔭᐃᑦ ᑕᐅᑐᓪᓗᒋᑦ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᕋᒻᐴᑦ. 
 
ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᓴᐅᓐ. 
ᑭᖑᓪᓕᖅᐹᖅ. ᓄᓇᕗᑦ ᐊᑕᐅᓯᑐᐊᖑᒻᒪᑦ 
ᓯᑕᒪᐅᔪᐃᑦ ᑲᓇᑕᒥ ᐃᖕᒥᓂᑦ ᑖᒃᔅᖃᖏᓇᑉᑕ 
ᓂᐅᕕᖃᑦᑕᖅᑐᓄᑦ. ᑖᒃᑯᐊ ᐃᓱᒪᒋᓂᐊᖅᐱᓯᐅᒃ,  
ᑕᒪᒃᑯᐊ ᓂᐅᕕᖃᑦᑕᖅᑐᐃᑦ 
ᑖᒃᓯᖏᔭᕆᐊᒃᓴᖏᓐᓂᑦ?. ᖁᔭᓐᓇᒦᒃ, 
ᐃᒃᓯᕙᐳᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 
ᕼᐃᒃᔅ.  
 
ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᑕᒪᓐᓇ ᑖᒃᓰᖏᔭᖅᑎᑦᓯᓂᖅ 
ᑕᐅᑐᒃᑕᕗᑦ ᑖᓐᓇᑦᑕᐅᖅ ᑕᐅᑐᑦᑕᕗᑦ. ᖁᔭᓐᓇᒦᒃ, 
ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ 
ᑕᐅᑐᓐᖏ. 
 
ᑕᐅᑐᓐᖏ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᐊᐱᖅᑯᑎᖃᐅᖅᑐᖓ ᑖᒃᑯᐊ ᐸᕐᓇᑉᑕᑉᓯᓐᓂᑦ 26 

ᑖᒃᑯᐊ ᐳᔪᕐᓗᖕᒥᑦ ᐊᑭᓖᖃᑦᑕᕆᐊᖃᕐᓂᖏᑦ  
ᑕᒪᒃᑯᐊ ᓱᕈᖅᑕᐃᓕᒪᓂᕐᒧᑦ ᑐᕌᖓᔪᐃᑦ. ᑖᒃᑯᐊ 
2019-2020 ᑐᒃᓯᕋᖅᑕᓯ 26 ᒪᑉᐱᖅᑐᒐᕐᓂ, ᑖᒃᑯᐊ 
ᓇᓗᓇᐃᖅᓯᒪᔭᓯ ᑕᕝᕗᖓ ᐊᕐᕌᒍᒧᑦ 2019-2020 
ᑮᓇᐅᔭᖃᕐᓂᖓᓂ. ᑖᒃᑯᐊ ᑮᓇᐅᔭᖅ ᑲᐃᕕᑦᑐᒥᒃ 
ᑲᑎᖅᓱᐃᔪᒪᒐᑉᓯ. ᖃᓄᖅ ᓂᕆᐅᓐᓂᖃᖅᐱᓯ 
ᑕᕝᕗᖓ ᐊᕐᕌᒎᔪᒧᑦ ᓯᕗᓪᓕᖅᐹᒥᑦ? ᖁᔭᓐᓇᒦᒃ,  
ᐃᒃᓯᕙᐅᑖᖅ.   
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᕼᐃᒃᔅ.  
 
ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᑖᓐᓇ ᐊᕐᕌᒡᒍᑉ ᐃᓗᐊᓂ ᑖᒃᓱᒪ 
ᐊᐅᓪᓛᕐᓂᖃᕐᓂᐊᕐᒪᑦ, ᖁᕝᕙᖃᑦᑕᕐᓗᓂ 
ᐊᒻᒧᖃᑦᑕᕐᓗᓂ. ᑖᒃᑯᐊ $10-ᒥᓕᐊᓐᖑᓪᓗᐊᖅᑐᒥᑦ 
ᑕᕝᕙᓂ ᐊᕐᕌᒎᔪᒥ. ᑕᕝᕙ ᑖᓐᓇᑐᐊᖅ 
ᓇᓚᐅᑦᓵᖅᑕᕗᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ 
ᑕᐅᑐᓐᖏ. 
 
ᑕᐅᑐᓐᖏ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᒥᓂᔅᑕ ᑭᐅᔪᓐᓇᕐᒪᑦ. 26 ᒪᑉᐱᖅᑐᒐᖓᓂ ᑐᒡᓕᖅ 
ᑎᑦᑕᖅ. ᑖᒃᑯᐊ ᓂᐅᕐᕈᑎᖃᕐᓂᖅ ᓱᕐᕋᓇᖅᑐᒥᑦ 
ᓄᓇᕗᑦ ᐃᓗᐊᓂ. ᑕᒪᒃᑯᐊ ᓂᐅᕕᖃᑦᑕᕐᓂᖅ 
ᖃᕆᑕᐅᔭᒃᑯᑎᒍᑦ ᑕᐃᓂᖅ. ᑕᒪᒃᑯᐊ ᑭᓯᐊᓂ 
ᓴᖅᑭᔮᖅᑐᒥᑦ ᓂᐅᕕᕐᕕᖃᕐᓂᖅ. ᓇᓂ, ᑕᒪᒃᑯᐊ 
ᓚᐃᓴᓐᓯᑖᕈᒪᔪᐃᑦ ᐃᓄᐃᑦ ᓄᓇᓕᓐᓂ 
ᓂᐅᕕᕈᓐᓇᖅᓯᓗᑎᒃ, ᓂᐅᕐᕈᑎᖃᕈᓐᓇᕐᓗᑎᒃ? 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᕼᐃᒃᔅ.  
 
ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᖁᔭᓐᓇᒦᒃ ᐊᐱᕆᒻᒪᑦ. 

ᐄ, ᑕᒪᓐᓇ ᖃᐅᔨᒪᒻᒪᑦ, ᐊᑕᐅᓯᑐᐃᓐᓇᖅ 
ᐃᑭᐊᖅᑯᑎᒃᑯᑦ  
ᑎᑭᓴᐃᕕᐅᔪᓐᓇᖅᑐᖅ, ᒪᕐᕉᓕᖅᑑᖅ ᒫᓐᓇ 
ᑎᑭᓴᐃᕝᕖᒃ. ᐊᒻᒪ ᐅᕙᒍᑦᑕᐅᖅ ᐅᐸᑦᑕᐅᓯᒪᒐᑉᑕ 
ᖃᓄᐃᓕᐅᕈᒪᒻᒪᖔᑦᑖ, ᑕᒪᑐᒪ ᒥᒃᓵᓄᑦ 
ᓂᐅᕕᐊᒃᓴᖃᕐᓂᖅ ᓂᐅᕕᕐᕕᒃᑯᑦ ᓄᓇᓕᓐᓂ. 
 
ᑖᒃᑯᐊ ᐱᖁᔭᖏᑦ ᒫᓐᓇ ᐋᖅᑭᑦᓱᒐᐅᒻᒪᑕ. ᒫᓐᓇ 
ᓇᓗᓇᖅᑐᖅ ᖃᖓᐅᓪᓚᕆᒐᔭᕐᒪᖔᑦ. ᑖᒃᑯᐊ  
ᒪᓕᒐᖅ ᒪᓕᒃᖢᒍ ᐊᔪᓐᖏᒻᒪᑦ ᑕᐃᒪᓐᓇ 
ᒪᓕᒐᖏᑦᑎᒍᑦ. ᐊᒻᒪ ᐱᓕᕆᖃᑎᖃᕐᒥᔪᒍᑦ ᑲᓇᑕᐅᑉ 
ᒐᕙᒪᒃᑯᖏᓐᓂᑦ, ᑕᒪᒃᑯᐊ ᓂᕆᔭᐅᔪᓐᓇᖅᑐᐃᑦ 
ᑕᐃᒪᓐᓇᑦᑕᐅᖅ ᐊᑕᐅᑦᑎᒃᑯᑦ. 
 
ᐱᖁᔭᖏᓐᓂᑦ ᐋᖅᑭᐅᒪᑦᓯᐊᖅᑐᒥᑦ ᑕᒪᓐᓇ 
ᓂᐅᕕᐊᑦᓴᖃᕈᓐᓇᕐᓂᖅ ᑖᓐᓇ 
ᑮᓇᐅᔭᓕᐅᕈᑕᐅᓂᐊᖅᑐᖅ ᑕᖅᑳᓂ 
ᓂᐅᕕᖃᑦᑕᖅᑐᐃᑦ ᒐᕙᒪᑎᒎᖏᖢᑎᒃ ᒫᓐᓇ 
ᑕᐃᒪᓐᓇᐃᒻᒪᑕ. ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. C-5. 
ᑮᓇᐅᔭᑦ. ᒥᔅᑕ ᒪᐃᓐ. 
 
ᒪᐃᓐ: ᑖᒃᑯᐊ ᒪᓕᒐᓕᐅᖅᑎᐅᖃᑎᒪ 
ᐅᖃᐅᕼᐃᒋᐊᓂᕼᐋᒐᐃᑦ ᐅᔭᕋᕐᓂᑦ 
ᓂᐅᕕᐊᒃᓴᖃᕐᕕᐅᓇᔭᖅᑐᖅ ᓄᓇᕘ ᐃᓗᐊᓂ. 
ᑎᑎᖅᑲᓕᕆᕝᕕᑦᑎᒎᖏᑦᑐᖅ, ᓄᓇᓕᓐᓂ ᕼᐅᕐᓗ 
ᓇᑉᐸᖓᔪᑦ ᓂᐅᕕᕐᕕᑦ ᑕᑯᕼᐊᐅᔪᑦ. ᐅᑯᐊᖃᐃ 
ᓇᖕᒥᓂᖃᕐᓂᖕᒧᑦ ᐱᓕᕆᑦᑕᕼᐅᕐᒪᑕ 
ᐱᕙᓪᓕᐊᑎᑦᓯᔨᒃᑯᑦ ᐸᕐᓇᐃᑎᒃᖢᒋᑦ 
ᑮᓇᐅᔭᓕᕆᔨᒃᑯᑦ ᐅᑯᐊ ᐅᖃᖃᑎᒋᔭᐅᕙ? ᑖᒻᓇ 
ᐱᔫᒥᓇᕐᓚᕆᒃᑲᓗᐊᕐᒪᑦ ᒥᑭᓂᕼᐊᕐᒥᑦ ᐃᒻᒪᖄ 
ᓇᖕᒥᓂᕆᔭᐅᓇᔭᖅᑐᓄᑦ ᓄᓇᓕᓐᓂ. ᐅᑯᐊ ᐊᖏᔪᑦ 
ᓂᐅᕕᕐᕖᑦ, ᑯᐊᐸᒃᑯᑦ, 
ᐱᔫᒥᕼᐅᓐᓇᕐᓂᐊᕋᓗᐊᖅᖢᑎᒃ ᑭᕼᐃᐊᓂ 
ᐱᕚᓪᓕᕈᑕᐅᒐᔭᕐᓂᖅᐸᑦ 

ᒥᑭᓂᖅᕼᐊᕐᓄᑦ ᓇᖕᒥᓂᖅᑖᓕᕼᐊᖅᑐᓄᑦ 
ᑕᑯᔪᒥᓇᕋᔭᕐᒪᓪᓕ  
ᐅᕙᓐᓄᑦ ᑕᒪᓐᓇ. ᒪ’ᓇ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑕ ᕼᐃᒃᔅ.  
 
ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᑖᒃᑯᐊ ᐱᖁᔭᖏᑦ ᐋᖅᑭᔅᓱᕋᓱᒃᑲᑉᑎᒍ 
ᑕᒪᒃᑯᐊ ᒫᓐᓇ ᐃᓱᒪᒋᔭᕗᑦ, ᖃᓄᖅ. ᑕᒪᒃᑯᐊᓗ  
ᓄᓇᕗᑦ ᑐᓐᖓᕕᒃᑯᓐᓄᑦ ᐊᐱᕆᓚᐅᕐᒥᔭᕗᑦ ᖃᓄᖅ 
ᐃᓱᒪᒻᒪᖔᑕ.. 
 
ᑖᓐᓇ ᐊᑐᐃᓐᓇᐅᖕᒪᑦ ᐃᓄᖕᓄᑦ ᑕᖅᑳᓂ, ᒥᑭᑦᑐᐃᑦ 
ᐃᖅᑲᓇᐃᔭᕐᕖᑦ ᐅᕝᕙᓘᓐᓃᑦ ᓄᑖᑦ. ᑕᒪᒃᑯᐊ 
ᑕᐅᑐᒃᖢᒋᑦ ᐊᕕᑦᑐᖅᓯᒪᔪᐃᑦ  
ᑲᓇᑕᒥ ᑕᒪᒃᑯᐊ ᓂᐅᕕᕈᒪᔪᐃᑦ ᑕᒪᒃᑯᐊ ᐃᒻᒥᒍᑦ 
ᓂᑯᕕᖓᓇᔭᖅᑐᒥᒃ ᑕᐃᒪᓐᓇᐃᑦᑑᓇᔭᕐᒪᖔᑦ 
ᐅᕝᕙᓘᓐᓃᑦ ᒪᓕᒐᖓᓂᒃ ᐋᖅᑭᒃᓯᕙᓪᓕᐊᒐᑉᑕ 
ᐃᓱᒪᔪᒪᓐᓇᖅᑐᖅ ᑕᒪᓐᓇ ᑮᓇᐅᔭᑎᒍᑦ  
ᐱᕈᖅᐸᓪᓕᕈᑕᐅᓂᐊᕐᒪᑦ ᓄᓇᓖᑦᑕᐅᖅ ᑕᒪᓐᓇ. 
 
ᒪᒥᐊᒃᑲᓗᐊᖅᐳᖓ. ᑕᐃᓐᓇ ᑎᑎᖅᑲᒃ 
ᓇᒃᓯᔾᔭᐅᔪᒃᓴᖅ ᓄᓇᕗᑦ ᑐᓐᖓᕕᒃᑯᓐᓄᑦ 
ᐱᓇᓱᐊᕈᓯᐅᓛᖅᑐᒥ ᐊᐅᓪᓚᖅᑎᓐᓂᐊᓕᓵᖅᑕᕗᑦ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᒪᐃᓐ. 
 
ᒪᐃᓐ: ᒪ’ᓇ, ᐃᒃᓯᕙᐅᑖᖅ. ᑐᑭᓯᓇᖅᖢᓂᓗ ᑕᒪᓐᓇ 
(ᑐᓵᔨᑎᒍᑦ) ᐅᑎᕐᕕᒋᓗᒍ ᑕᒪᓐᓇ ᐊᖏᔫᑎᓄᑦ 
ᐸᕐᓇᒍᑎᖓ ᑕᐃᖕᓇ ᐋᖅᑭᒃᓱᖅᐸᓪᓕᐊᔭᓯ 
ᑕᐅᑐᕐᕉᕋᓱᒃᑲᒃᑯ ᖃᓄᖅ ᑕᑯᓂᖅ ᐊᔪᕋᑉᑎᒍᑦ 
ᓇᓕᐊᒃ ᖁᑦᓯᓛᖑᑎᑕᐅᖃᑦᑕᕐᒪᖔᑕ 
ᐃᓱᒪᒋᔭᐅᖃᑦᑕᕐᒪᖔᑕ ᐸᕐᓇᒍᑎᖃᕐᓂᐊᖅᑎᓪᓗᒋᑦ 
ᑮᓇᐅᔭᐃᑦ ᐊᑐᕈᑎᒃᓴᖏᓐᓂᒃ ᒪᒃᐱᖅᑐᒐᖓᓂ 25ᒥ 
ᓇᓗᓇᐃᖅᓯᖕᒪᑦ ᑖᒃᑯᐊ ᐋᖅᑭᒋᐊᕆᐊᓖᑦ 

ᓇᓗᓇᐃᖅᑕᐅᓚᐅᕐᒪᑕ ᑖᒃᑯᐊ ᓱᓇ 
ᐋᖅᑭᒋᐊᕆᐊᖃᖅᑐᖅ ᓇᓗᓇᐃᖅᓯᒪᔪᑦ ᑖᒃᑯᐊ 
ᓱᓇᐅᕙᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 
ᕼᐃᒃᔅ. 
 
ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᐊᔾᔨᒌᖏᑦᑐᑦ, ᓄᓇᓯᐅᑏᑦ ᐱᒋᔭᕗᑦ, 
ᖃᕆᑕᐅᔭᐃᑦ, ᐊᖅᑯᑎᖏᓪᓗ.  
 
ᑕᒪᒃᑯᐊ ᐅᓂᒃᑳᕈᓐᓇᖅᑕᕗᑦ, ᒥᔅᑕ ᑳᓪᓴᓐ ᑕᒡᕙ 
ᐅᓂᒃᑳᕈᓐᓇᖅᑐᖅ ᑖᒃᑯᐊ ᐊᐅᓪᓛᕐᓂᖓᓂᒃ. 
ᓈᒻᒪᒃᐸᑦ, ᓈᒻᒪᒋᒍᖕᓂ ᓈᒻᒪᒃᑐᖅ, ᓈᒻᒪᒋᖏᒃᑯᖕᓂ, 
ᒥᔅᑕ ᑳᓪᓴᓐ ᑭᐅᔪᓐᓇᖅᑐᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒪᐃᓐ, 
ᐅᕝᕙᓘᓐᓃᑦ ᒥᔅᑕ ᑳᓪᓴᓐ. 
 
ᑳᓪᓴᓐ (ᑐᓵᔨᑎᒍᑦ); ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ 
ᒥᓂᔅᑕ ᓇᓗᓇᐃᖅᓯᖕᒪᑦ ᑖᒃᑯᐊ ᐋᖅᑭᒋᐊᕈᑏᑦ 
ᑕᐅᑐᒃᑕᕗᑦ ᐸᕐᓇᐅᑐᐃᔪᐃᑦ ᐊᖏᔪᐃᑦ ᑕᒪᒃᑯᐊ 
ᐃᓱᒪᒋᔭᐅᔪᐃᑦ ᑕᐅᑐᒃᓗᒋᑦ ᑕᒪᒃᑯᐊ 
ᐸᕐᓇᒃᑕᐅᑎᓪᓗᒋᑦ ᐋᖅᑭᒋᐊᕋᓱᒃᑎᓪᓗᑎᒍᑦ 
ᑕᐅᑐᒍᑎᖏᑦ ᐃᓱᒪᒋᓚᐅᖅᑕᕗᑦ ᐃᒡᓗᕐᔪᐊᑦ 
ᐊᖏᓛᖑᖕᒪᑕ ᑮᓇᐅᔭᖅᑐᖃᑦᑕᖅᑐᐃᑦ. ᐊᖏᔪᐃᑦ 
ᑕᐅᑐᒃᖢᒋᑦ ᐃᓚᖏᑦ ᐊᔾᔨᒋᔭᐅᖏᒻᒪᑕᑦᑕᐅᖅ 
ᐃᓚᖏᑦ, ᖃᕆᑕᐅᔭᒃᑯᑦ ᐊᖅᑯᑎᖏᑦ ᑕᒪᒃᑯᐊᓗ 
ᐊᖅᑯᑎᒃᑲᓐᓂᖏᑦ servers ᑕᒪᒃᑯᐊ ᐊᒻᒪ 
ᓄᓇᓯᐅᑏᑦ, ᓂᐅᕕᕐᓂᖏᑦ ᐊᒥᓱᓂᒃ ᓂᐅᕕᕐᓃᑦ 
(ᐃᓗᐃᒃᑲᐅᖅᑕᖅᑐᓂᒃ) ᐃᒡᓗᓂᒃ ᐊᔾᔨᒋᖏᒻᒪᒋᑦ. 
 
ᐊᒻᒪ ᑕᒪᒃᑯᐊ ᒥᑭᑦᑐᐃᑦ ᐃᓱᒪᒋᓗᒍ ᐱᖁᑎᕗᑦ 
ᐊᖏᒡᓕᕙᓪᓕᐊᑎᓪᓗᒍ ᓂᐅᕕᖅᐸᓪᓕᐊᓯᒪᒐᑉᑕ. 
ᒪᕐᕉᒃ ᐊᕐᕌᒍᓂᒃ ᑕᒪᒃᑯᐊ 

ᐱᖁᑎᕗᑦ ᐃᒡᓗᑐᐃᓐᓇᐅᖏᒻᒪᑕ ᐊᖏᓂᖅᓴᐅᓗᒍ 
ᐱᐅᓯᖅᓴᐅᓗᒎᑐᐃᓐᓇᖏᒻᒪᑦ ᑖᒃᑯᐊ ᐸᕐᓇᒃᑕᐅᔪᑦ  
ᐊᖏᔪᑦ ᐱᖁᑎᕗᓪᓗ ᑲᒪᒋᑦᓯᐊᕐᓗᒋᑦ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑕ ᒪᐃᓐ. 
 
ᒪᐃᓐ: ᒪ’ᓇ, ᐃᒃᓯᕙᐅᑖᖅ.  (ᑐᓵᔨᑎᒍᑦ) ᖁᔭᓐᓇᒦᒃ 
ᒥᓂᔅᑕ ᐊᒻᒪ ᒥᔅᑕ ᑳᕈᓴ. ᑐᓴᕈᒪᖕᒥᔪᖓ ᑖᒃᑯᐊ  
ᐊᒃᖢᐃᑦᑐᐃᑦ ᐃᓄᐃᑦ ᐊᒃᓱᕈᖅᑐᐃᑦ ᖃᓄᖅ 
ᐃᓱᒪᒋᔭᐅᖃᑦᑕᕐᒪᑕᖔᑕ ᑖᓐᓇ ᑮᓇᐅᔭᖃᕐᓂᖅ. 
ᓄᓇᓖᑦ ᐊᔾᔨᒌᖏᒻᒪᑕ ᑕᒪᒃᑯᐊ ᓄᓇᓖᑦ 
ᐊᔪᕐᓴᕐᓂᖅᓴᐅᖕᒪᑕ ᐊᓯᖏᓐᓂᒃ 
ᖁᕝᕙᓯᖕᓂᖅᓴᐅᑉᓗᑎᒃ. (ᑐᓵᔨᒃᑰᕈᓐᓃᖅᑐᖅ) 
ᑕᒪᓐᓇ ᐃᓱᒪᒋᔭᐅᖃᑕᐅᓱᕐᒪᖔᑦ ᐊᑭᑐᔫᑎᓂᒃ 
ᐸᕐᓇᐃᓕᕌᖓᑕ ᐃᒃᓯᕙᐅᑖᖅ, ᒪ’ᓇ. 
 
ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᓂᔅᑕ ᕼᐃᒃᔅ. 
 
ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ,  
ᐃᒃᓯᕙᐅᑖᖅ. ᑕᒪᓐᓇ ᑕᐃᒪᓐᓇᓪᓚᕆᒃ ᑭᓯᐊᓂ 
ᓄᓇᓕᒃ ᖃᓄᖅ ᐊᒃᑐᖅᑕᐅᓂᐊᕐᒪᖔᖅ 
ᐃᓱᒪᒋᔭᖃᑦᑕᖅᑕᕗᑦ ᑕᒪᒃᑯᐊ ᑮᓇᐅᔭᓕᐅᕈᑎᒃᓴᑦ 
ᓴᓇᔭᒃᓴᑦ. ᑕᒪᓐᓇ ᐊᒃᑐᖅᓯᖃᑕᐅᓇᔭᕐᒥᔪᖅ ᓄᓇᓕᒃ 
ᖃᓄᖅ ᐊᒃᑐᖅᑕᐅᓂᐊᕐᒪᖔᑦ ᑕᒪᓐᓇ ᐊᔪᖅᓴᕐᓂᖅ 
ᐃᓚᒋᔪᓐᓇᕐᒪᖔᒍ ᐱᕙᓪᓕᐊᔪᓕᕆᓂᕐᓘᓐᓃᑦ ᑖᒃᓱᒪ 
ᐃᓚᒋᖕᒪᒍ ᐊᔪᖅᓴᖅᑐᐃᑦ, ᐱᕙᓪᓕᐊᔪᓕᕆᓂᒃᑯᑦ 
ᐃᑲᔪᕈᓐᓇᕋᑦᑎᒍᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑕ ᒪᐃᓐ. 
 
ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒍᑦ) ᐃ ᑖᓐᓇ 
ᑐᓴᕈᒥᓇᕋᔭᖅᑰᖅᑐᖅ ᑕᑯᔪᒥᓇᕋᔭᖅᑰᖅᑐᖅ 

ᑕᑯᑐᐃᓐᓇᕈᑦᑎᒍᑦ ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ  
ᐊᐱᖅᑯᑎᒃᓴᖃᖅᑐᒻᒪᕆᐅᖃᑦᑕᕋᑦᑕ ᓄᓇᓕᕗᓪᓕ 
ᐋᓐᓂᐊᖃᕐᓇᖏᑦᑐᓕᕆ. ᐃᓱᒪᒋᓪᓗᒍ 
ᖃᓄᐃᓕᖓᕙᑦ ᑕᒪᒃᑯᐊᓗ ᖃᐅᔨᒪᔾᔪᑎᒃᓴᐃᑦ 
ᐊᑐᐃᓐᓇᐅᓇᑎᒃ ᐃᒪᓐᓇ 
ᖃᐅᔨᔾᔪᑎᖃᕈᓘᔭᖃᑦᑕᕋᑦᑕ ᑐᐊᕕᕐᓇᖅᑐᑎᒍᑦ 
ᐊᐃᔭᐅᔪᑦ ᑖᓐᓇ ᐆᒃᑐᕋᐅᑎᒋᓪᓗᒍ ᓇᓕᐊᒃ ᓄᓇᓖᑦ 
ᐋᓐᓂᐊᖃᕐᓂᖅᓴᐅᖕᒪᖔᑕ ᐊᓯᖏᓐᓂᒃ.  
 
ᓲᕐᓗ ᓇᓴᐅᓯᖅ ᒪᑯᐊᓗ ᓂᖃᐃᓲᑎᑕᐅᖃᑦᑕᖅᑐᑦ  
ᐅᓄᕐᓂᑦ ᓄᓇᓕᖕᓂᑦ, ᐃᒪᓐᓇ 
ᓈᓴᐅᑎᕆᔾᔪᑎᒋᔭᕐᓂᖅᑐᑯᓘᖕᒪᑦᑕᐅᖅ 
ᐊᔪᖅᓴᕐᓂᕐᒧᑦ ᑖᓐᓇ ᓯᕗᒧᒋᐊᖅᐸᓪᓕᐊᓗᑕ 
ᐃᓚᓕᐅᔾᔭᒃᓴᐅᒐᔭᖅᑰᕐᒪᑦ ᑕᒪᒃᑯᐊ ᐊ, ᓄᓇᓕᖕᓂ 
ᐃᓄᐃᑦ ᑭᑭᑕᐅᓕᖏᒃᑲᓗᐊᕐᒪᖔᑕ 
ᑭᖑᕙᓕᖏᒃᑲᓗᐊᕐᒪᑕ ᑖᓐᓇ ᐅᖃᐅᓯᑐᐃᓐᓇᖅ. 
 
25 ᑕᐅᓇᓂ ᐃᓱᐊᓂ ᐅᖃᐅᓯᖃᕐᒪᑦ ᑖᒃᑯᐊ 
ᓄᒃᑎᖅᑎᕆᓂᖅ ᑲᔪᓰᓐᓇᕐᓂᐊᕐᒪᑦ ᐊᐅᓚᓂᖓ 
ᒐᕙᒪᒃᑯᑎᒍᑦ ᐅᖃᓪᓚᒡᕕᒋᓗᒍ ᐱᓕᕆᕝᕖᑦ 
ᐃᑲᔪᖅᑕᐅᖃᑦᑕᕐᒪᑕ ᓄᒃᑎᖅᑕᐅᓂᖏᓐᓂᒃ  
ᐊᑭᑐᔪᖅᑐᖅᑐᑦ ᐊᕐᕌᒍᒧᑦ ᓄᒃᑎᖅᑕᐅᓂᖏᓐᓄᑦ. 
 
ᓲᕐᓗ ᓄᓇᓕᖕᓂ ᒐᕙᒪᒃᑯᓐᓂᓗ ᐱᔨᑦᑎᖅᑎᒃᑯᑦ 
ᐅᖃᖃᑎᖃᖃᑦᑕᖅᓯᒪᖕᒪᑕ ᐊᕐᕌᒍᒧᑦ 
ᓄᒃᑎᖅᑎᕆᓂᕐᒧᑦ ᐊᑭᑐᔪᖅᑐᕈᑎᓂᒃ. ᑖᒃᑯᐊ 
ᐱᐅᓯᕚᓪᓕᖅᑎᑦᑎᓂᖅ ᐊᑐᖅᑕᒥ ᑕᑯᓂᐊᖅᐸᑦ 
ᑖᓐᓇ ᒐᕙᒪᓕᒫᖅ ᑕᑯᓗᒍ ᑖᒃᑯᐊ 
ᓄᒃᑎᖅᑎᖅᑕᐅᖃᑦᑕᕐᓂᖏᑦ ᒥᒃᖠᒋᐊᕐᓂᐊᖅᐹᑦ? 
ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 
ᕼᐃᒃᔅ. 
 
ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᐃ, ᐊᖏᕈᓐᓇᖅᑐᖓ. ᑐᕌᒐᑦ ᑭᓯᐊᓂ 
ᐊᓯᖏᓐᓂᒃᑕᐅᖅ ᐃᓱᒪᒋᔭᖃᕆᐊᖃᕐᒥᒐᑦᑕ 
ᑐᑭᓕᐅᑎᓗᒍ ᓄᓇᓕᖕᓂ ᒐᕙᒪᒃᑯᓂᓗ ᐱᔨᑦᑎᖅᑏᑦ 

ᐊᖏᔫᑎᒻᒪᕆᖕᓄᑦ ᐱᓕᕆᐊᒃᓴᖃᕐᒪᑕ ᓄᓇᕗᓕᒫᒧᑦ. 
ᐊᔾᔨᒌᖏᑦᑑᓂᐊᕐᒪᑕ ᑕᐃᒪ ᐃᒡᓗᓕᐅᕐᓃᑦ ᐃᒪᓐᓇ  
ᓇᑉᐸᖅᑎᕆᕙᓪᓕᐊᑎᓪᓗᒋᑦ 
ᓄᒃᑎᖅᑎᕆᓂᖅᑕᖃᐃᓐᓇᐅᔭᕐᓂᐊᕐᒪᑦ 
ᐊᑭᑐᔪᖅᑐᖅᑐᑦ ᓄᒃᑎᖅᑎᕆᖏᑦᑎᐊᒻᒪᕆᖕᓂ 
ᐱᑕᖃᕈᓐᓃᑦᑎᐊᒻᒪᕆᔾᔮᖁᖅ. 
 
ᐅᖃᓚᐅᕈᓗᐊᖅᑎᓪᓗᒍ ᐊ, ᐊᑐᑦᑎᐊᖅᓯᒪᓂᖏᑦ 
ᐱᓕᕆᖃᑎᖃᑦᑎᐊᖅᑐᒍᑦ ᐱᓕᕆᕝᕕᓕᒫᓂᒃ ᑕᒪᓐᓇ 
ᐊᑭᑐᔪᖅᑐᖅᑐᓄᑦ ᐸᕐᓇᒃᐸᓪᓕᐊᓂᖅ  
ᒪᓕᒃᑕᐅᑦᑎᐊᕋᓗᐊᕐᒪᑦ ᐊᒻᒪᓗ ᐱᓪᓗᒍ ᑕᒪᒃᑯᐊ 
ᐱᖁᑎᕐᔪᐊᑦ ᓇᑉᐸᑎᖅᑕᐅᕙᔨᐊ… 
ᖃᖓᒃᑰᕐᓂᐊᕐᓂᖏᓪᓗ ᐊᑐᖅᑕᐅᖃᑦᑕᕐᓂᖏᑦ 
ᑭᖑᕙᕆᐊᕐᓂᖏᓪᓗ ᐅᓯᑲᖅᑕᖅᑕᐅᓂᑦᑕ ᑕᐃᒪ 
ᐱᔾᔪᑎᖃᐅᕐᓂᐊᕐᒪᑦ ᐊᔾᔨᒌᖏᑦᑐᓂᒃ ᓄᒃᑎᖅᑐᑦ 
ᑭᓯᐊᓂ ᑐᕌᒐᖃᖅᑐᓄᑦ ᒥᒃᖠᒋᐊᕋᓱᖕᓂᐊᕐᓗᒍ 
ᑕᒪᓐᓇ ᑕᐃᒪᓐᓇ ᐱᓕᕆᑦᑎᐊᒃᑲᓐᓂᕈᓐᓇᕐᓂᖅ 
ᖃᐅᔨᒪᓗᒍ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᒪᐃᓐ. 
 
ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒍᑦ) 
ᐅᔾᔨᕆᔭᕋᓗᐊᕋ ᑕᒪᒃᑯᐊ ᐊᕐᕌᒍᒐᓴᖕᓂᑦ 
ᓯᐊᒻᒪᒃᑎᓯᒪᖃᑕ ᐃᒪᓐᓇ ᑮᓇᐅᔮᕐᔪᑯᓗᖏᑦᑎᒍᑦ ᐊ, 
ᐊᒻ, ᐅᖃᐅᓯᕆᔪᒪᖏᑕᕋᓗᐊᕗᑦ ᑭᓯᐊᓂ 
ᐱᔪᓐᓇᕐᓂᖅ ᑕᒪᒃᑯᓂᖓ ᐊᑭᑐᔪᖅᑐᖅᑐᓂᒃ 
ᐱᓕᕆᔪᓐᓇᕐᓂᖅ ᑭᓯᐊᓂ, ᑭᓯᐊᓂ ᓇᐅᒃᑯᑦ 
ᐋᖅᑭᒋᐊᑦᑎᐊᕐᓂᕆᔪᓐᓇᖅᑕᖏᓐᓂᒃ 
ᕿᓂᕆᐊᖃᖅᑰᕋᑦᑕ ᑮᓇᐅᔭᕐᔪᐊᖃᕐᓗᑕ ᐃᒪᓐᓇ 
ᐅᐃᔾᔮᑐᐃᓐᓇᖅᑐᓂᒃ ᑕᐃᒪᓐᓇ 
ᓱᖁᑎᒋᔭᐅᔪᓐᓃᑐᐃᓐᓇᕐᓗᓂ ᐊ, ᒥᓂᔅᑕ 
ᑐᑭᓯᖅᑰᕐᒪᑦ ᐅᖃᐅᓯᕆᓇᓱᒃᑕᓐᓂᒃ.  
 
ᑕᐃᒪᓕ ᐅᕗᖓ … ᐅᐊᑦᑎᐊᕈᐃ ᒪᒥᐊᓇᐅᒐᓗᐊᖅ. 
ᐳᐃᒍᖅᑰᕋᒪ ᐊᐱᖅᑯᑎᒋᓂᐊᖃᐅᔭᓐᓂᒃ. ᒪᒃᐱᒐᖅ 
26−ᒥ ᑕᒃᑯᐊ ᓯᕗᓪᓕᐅᑎᓯᒪᔭᖏᑦ 2020-2021ᒧᑦ 
ᐅᖃᐅᓯᖃᖅᓯᒪᖕᒪᑦ ᐸᕐᓇᐅᑕᐅᕙᓐᓂᕋᖅᑕᐅᔪᖅ 
ᐊᓯᔾᔨᖅᑐᑦ ᑐᓴᐅᒪᑎᓪᓗᒍ ᓂᕈᐊᕐᓇᐅᑉ ᐊᕐᕌᒍᐊᓂᒃ 
ᑮᓇᐅᔭᓕᕆᓂᕐᒧᑦ ᒥᓂᔅᑕᖃᐃ ᐅᖃᐅᓯᕆᔪᓐᓇᖅᐹ 
ᑖᒃᑯᐊ ᐱᔭᕆᑐᔫᓂᖏᑦ 

ᐊᕐᕌᒍ ᓂᕈᐊᕐᓇᐅᓂᐊᖅᑎᓪᓗᒍ ᑮᓇᐅᔭᐃᑦ  
ᓴᓂᕐᕙᒃᓴᖅᑕᐅᓂᖏᓐᓄᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 
ᕼᐃᒃᔅ. 
 
ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᐃᒃᓯᕙᐅᑕᖅ ᐊᕐᕌᓂ ᑕᐃᒪ 
ᖃᐅᔨᔪᐃᓐᓇᐅᓚᐅᕋᑦᑕ ᑖᓐᓇ ᐊᒃᓱᕈᕐᓇᖅᑑᓚᐅᕐᒪᑦ 
ᓯᕗᓪᓕᖅᐹᒥᓗ ᒪᕐᕉᓕᖅᑲᖓᔪᒥᒃ 
ᐱᓕᕆᔭᕆᐅᓚᐅᕋᑦᑎᒍᑦ ᑕᐃᒪ ᐱᐅᒋᓚᐅᖅᑐᒍ. 
ᐅᖃᓚᐅᕈᓗᐊᖅᑐᒍᑦ ᐊᒃᓱᕈᕐᓇᕐᓂᖃᐅᓚᐅᕐᒪᑦ 
ᐊᕐᕌᓂ ᒪᓕᒐᓕᐅᖅᑏᑦ ᐱᖁᔭᔨᕗᖔᓚᐅᕐᒪᑦ 
ᐊᑭᑐᔪᖅᑐᖅᑐᑦ ᑮᓇᐅᔭᖅᑐᕈᑎᑦ ᐊᒃᑐᖅᓯᓪᓗᓂ 
ᒐᕙᒪᓕᒫᒥ ᐱᓕᕆᕝᕖᑦ ᐃᒪᓐᓇ 
ᐊᖏᖅᑕᐅᓂᐊᖅᑐᕐᖑᓈᖅᓯᒪᑐᐃᓐᓇᖅᑎᓪᓗᒋᑦ 
ᑎᑭᓴᐃᕙᒌᖅᓯᒪᓪᓗᑎᒃ. ᑖᓐᓇ ᐃᓚᒋᖤᕐᒪᒍ. 
 
ᖃᖓᒃᑰᕐᓂᐊᕐᓂᖏᓪᓕ ᐅᑭᐊᒃᓵᒃᑯᑦ 
ᓂᕈᐊᕐᓇᐅᖃᑦᑕᖅᑎᓪᓗᒍ ᓄᕙᒻᐸ ᓄᕐᖑᐊᓂ 
ᐊᕐᕋᒍᑦ ᑎᓴᒪᑕᒫᑦ ᑕᐃᒪ ᐊᑭᑐᔪᖅᑐᖅᑐᓂᒃ 
ᑮᓇᐅᔭᓕᕆᔾᔪᓯᑦᑕ ᐊᑯᓐᓂᓪᓗᐊᖓᓃᒻᒪᑦ. ᖃᓄᖅ 
ᓯᕗᒧᐊᒍᑎᒋᑦᑎᐊᕈᓐᓇᕐᒪᑕ ᑖᓐᓇ 
ᖃᓄᖅᑑᖃᑎᒌᖕᓂᐅᔭᕆᐊᖃᕐᓂᐊᖅᑐᖅ 
ᓂᕆᐅᑦᑎᐊᖅᐳᖓᓗ ᐃᓗᓕᑯᓘᔭᖏᓐᓂᒃ  
ᐱᓕᕆᓂᖃᕐᓂᕐᒥᒃᓗ ᓂᕆᐅᑦᑎᐊᖅᐳᖓ 
ᒪᓕᒐᓕᐅᖅᑎᓕᒫᓂᒃ ᒪᓕᒐᓕᐅᕐᕕᖕᒦᑦᑐᒪᑯᐊ 
ᐊᑐᓕᑦᑎᐊᒃᑲᓐᓂᕐᓗᒋᑦ ᑖᒃᑯᐊᓗ ᐃᖅᑲᓇᐃᔭᖅᑏᑦ 
ᐃᓄᐃᓪᓗ ᐱᔪᒪᔭᖏᑦ ᐃᒪᓐᓇ 
ᐱᔭᕆᑦᑐᖅᑎᑖᓗᑐᐃᓐᓇᕆᖏᓪᓗᒍ ᐃᒪᓐᓇ 
ᐊᑦᑕᕐᓇᖏᑦᑐᒥᒃ ᐊᖏᕈᓐᓇᕐᓗᑎᒍᑦ, 
ᐊᖏᖏᓪᓗᑎᒍᓘᓐᓃᑦ ᑮᓇᐅᔭᖁᑎᕗᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᒪᐃᓐ. 
 
ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒍᑦ) ᑕᐃᒪᓗ 
ᐆᒥᖓ ᐃᓯᐊᕿᓂᕐᓗᑦ ᐊᑭᓕᖅᓱᕐᓇᐅᓂᕐᒧᑦ 
ᐱᓕᕆᕝᕖᑦ ᖃᓄᐃᓕᕐᒪᖔᑕ ᐊᔭᐅᖅᑐᖅ … 
ᐃᓱᒪᒃᓴᖅᓯᐅᕈᑎᖃᑦᑎᐊᖁᓪᓗᒋᑦ 
ᐃᓱᖃᖅᑎᑦᑐᓐᓇᓕᒫᒥᖕᓂ ᐃᓱᖃᖅᑎᓪᓗᒋᑦ 
ᐸᐃᑉᐹᓕᕆᔭᕆᐊᖃᕐᓂᖓ 

ᖃᓄᑐᐃᓐᓇᖅ ᐋᖅᑭᒃᓱᖅᑕᐅᒍᓗᐊᖅᐸᑦ 
ᑐᑭᓕᐅᑎᓗᒍ ᑮᓇᐅᔭᐃᑦ  
ᑖᒃᑯᐊ ᐃᓐᓇᕐᓄᑦ ᐅᖅᓱᐊᓗᖕᒧᑦ ᐃᑲᔪᖅᑕᐅᔾᔪᑎᖏᑦ 
ᐃ, ᑖᓐᓇ ᐱᐅᔫᒐᓗᐊᖅ ᑐᕌᒐᕆᔭᐃᑦ ᑭᓯᐊᓂ 
ᐊᑐᓕᖅᑎᑕᐅᓂᖓ ᐱᔭᕆᑦᑐᑐᐃᓐᓇᓕᖃᑦᑕᕐᒪᑦ 
ᓲᕐᓗ ᐅᖃᐅᓯᖃᑎᒌᖏᓐᓂᖅ ᐊᒃᖢᓂᕐᓗ, ᑖᓐᓇ 
ᐅᖃᐅᓯᑐᐃᓐᓇᖅ. ᑖᓐᓇ ᐅᖃᐅᓯᑐᐃᓐᓇᒍᓗᐊᖅ. 
 
ᑭᓯᐊᓂ ᑐᓴᕈᒪᒐᒪ, ᑖᓐᓇ ᐱᓕᕆᕝᕕᒃᓯ ᒪᑐᒧᖓ 
ᐱᓕᕆᔾᔪᓯᓕᒫᑎᒃᑯᑦ ᐊᑐᓕᖅᑎᑦᑎᓂᕐᒥᒃ ᓄᓇᕗᒥ  
ᐃᖅᑲᓇᐃᔭᖅᑏᑦ ᐅᐸᖃᑦᑕᕐᓃᑦ ᑖᓐᓇ 
ᒪᓕᒐᓕᐅᕐᕕᖕᒥ ᑭᐅᖃᑦᑕᐅᑎᑲᐃᓐᓇᓚᐅᕋᓐᓄᒃ 
ᒥᓂᔅᑕᓗ ᑭᓯᐊᓂ ᐃᒃᐱᒋᒻᒪᕆᒃᑲᒃᑯ ᓱᓕ ᐃᒪᓐᓇ 
ᐃᖅᑲᓇᐃᔭᑦᑎᐊᕐᓂᕐᒥᒃ ᐱᓕᕆᓂᐅᖕᒪᑦ ᑖᒃᑯᐊ 
ᐃᖅᑲᓇᐃᔭᖅᑎᓯ ᐃᖅᑲᓇᐃᔭᕐᕕᖕᒦᒻᒪᑕ ᐃᒪᓐᓇ 
ᐊᓂᓚᐅᑲᖃᑦᑕᕆᐊᖃᕐᓂᖏᑦ ᐄ, 
ᓇᓗᓇᖏᑦᑑᒐᓗᐊᖅ ᖃᖓᑕᓲᒃᑯᓪᓗ 
ᐊᐅᓪᓚᑲᐃᓐᓇᖅᑐᑦ ᑕᒪᓐᓇ ᖃᓄᐃᖏᑦᑑᒐᓗᐊᖅ. 
 
ᑐᑭᓯᓇᕆᐊᕐᓗᒍ ᐃᒪᓐᓇ 
ᓇᕿᑦᑎᖃᑦᑕᐃᓐᓇᕆᐊᖃᕐᓇᕐᓗᒋᑦ ᐅᖃᖏᑦᑐᖓ, 
ᐊᓂᑲᐃᓐᓇᕌᖓᒥᒃ, ᐅᓪᓛᒃᑯᑦ 
ᐃᖅᑲᓇᐃᔭᕐᓇᐃᔭᕇᖅᐸᓪᓗ ᖄᖏᐅᔾᔭᐅᖏᒃᑲᓗᐊᖅ  
ᐃᓛᒃ 5-ᒥᓗ ᐊᓂᑦᑎᐊᕋᓗᐊᖅ 4:30-ᒥᐅᖏᑦᑐᖅ. 
4:45-ᒥᐅᖏᑦᑐᖅ 5-ᒥᓪᓚᑦᑖᖅ ᐊᓂᓗᑎᒃ 
ᐃᖅᑲᓇᐃᔭᕇᕈᑎᒃ. 
 
ᒥᓂᔅᑕ ᐅᖃᖅᓯᒪᓚᐅᕐᒪᑦ ᐆᒃᑐᕋᐅᑕᐅᔪᒥᒃ 
ᐸᕐᓇᒃᓯᒪᕙᖃᐃ ᓇᓃᒃᑲᔭᕐᒪᖔᑕ ᑖᒃᑯᐊ 
ᐆᒃᑐᕋᐅᑕᐅᔪᑦ ᐱᓗᒍ ᒐᕙᒪᒃᑯᑦ ᑎᑎᕋᕐᕕᖏᑦ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 
ᕼᐃᒃᔅ. 
 
ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᑮᓇᐅᔭᓕᕆᔨᒃᑯᑦ ᐱᓕᕆᕕᖓ 
ᐃᖅᑲᓇᐃᔭᖅᑐᓕᕆᔨᒃᑯᑦ ᐱᓕᕆ’ᐅ’ᓴᒪᑕ ᒪᑯᓂᖓ 
ᖃᖓᒃᑰᖃᑦᑕᕐᓂᖏᓐᓂᒃ ᐃᒻᒥᓂᒃ ᖃᐅᔨᒪᔪᓄᑦ. ᐄ,  

ᑖᓐᓇ ᒥᓂᔅᑕᖓᓐᓄᑦ ᐃᖅᑲᓇᐃᔭᖅᑐᓕᕆᓂᕐᒧᑦ 
ᐊᑐᓕᖅᑎᑕᐅᓂᖓ ᑲᒪᒋᒐᔭᖅᑕᖓ. ᑕᐃᒪ 
ᓯᕗᒧᐊᒃᐸᓪᓕᐊᓗᒍ ᐱᓕᕆᐊᖅ ᓇᓃᓕᕐᒪᖔᓪᓗ 
ᐱᓕᕆᐊᖑᔪᖅ ᖃᓄᖅ ᐊᑐᓕᖅᑎᑕᐅᓂᐊᕐᒪᑦ 
ᓇᓕᐊᖕᓂ ᓄᓇᓕᖕᓂ ᑕᐃᒃᑯᓇᖓᓪᓕ 
ᐋᖅᑭᒃᑕᐅᔭᕆᐊᖃᕋᔭᖅᑐᖅ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᒪᐃᓐ. 
 
ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒍᑦ) 
ᐃᖅᑲᓇᐃᔭᖅᑐᓕᕆᓂᕐᒧᖃᐃ ᒥᓂᔅᑕᒧᑦ 
ᐃᖅᑲᓇᐃᔭᖅᑐᓕᕆᔨᒃᑯᓐᓄᑦ ᑕᐃᒪ 
ᐊᑑᑎᖃᑦᑎᐊᕋᔭᖅᑰᕐᒪᑦ ᐃᖅᑲᓇᐃᔭᖅᑎ 
ᐊᑕᐅᓯᐅᒃᐸᑦ, ᐊᑕᐅᓯᕐᒥᒃ ᐃᖅᑲᓇᐃᔭᖅᑎᖃᕈᔅᓯ 
ᑎᑎᕋᕐᕕᖕᒥ ᑭᓇᓕ ᖃᐅᔨᒪᒐᔭᕐᒪᑦ 830ᒥ 
ᐅᐸᒃᑲᓗᐊᖅᐸᑦ ᐅᕝᕙᓘᓐᓃᑦ 1030ᒥᐅᒐᓗᐊᖅ 
ᖃᐅᔨᒪᖏᓐᓇᒪ. ᐃᒪᓐᓇ ᑲᖐᓱᖏᒃᑲᓗᐊᖅᑐᖓ 
ᑭᓯᐊᓂ (ᑐᓵᔨᒃᑰᕈᓐᓃᖅᑐᖅ) 
ᐊᐱᖅᑯᑎᒃᓴᖃᕈᓐᓃᖅᖢᖓ ᒫᓐᓇᐅᔪᖅ. ᒪ’ᓇ, 
ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 
ᐅᖃᐅᓯᓗᐊᑐᐃᓐᓇᖅ ᐊᑎᖁᑎᒃᑲ ᒪᓕᒡᓗᒋᑦ. ᒥᔅᑕ 
ᓚᐃᑦᓯᑑᓐ. 
 
ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᓇᓗᓴᐃᖅᓯᔪᒪᑐᐃᓐᓇᖅᑐᖓ ᑮᓇᐅᔭᓕᕆᔨᒃᑯᑦ 
ᐃᑭᐊᖅᑭᕕᖓᓄᑦ ᐱᖃᓯᐅᔾᔨᓯᒪᖕᒪᑦ 
ᐊᑭᑐᔪᖅᑐᖅᑐᓂᒃ ᐸᕐᓇᐅᑎᓂᒃ ᐅᖃᓕᒫᒐᕐᓂᒃ, 
ᐱᖃᓯᐅᔾᔨᓯᒪᖁᔨᓇᓂᓗ ᓄᑖᑦ 
ᐅᓪᓗᒥᓕᓴᖑᖅᑎᒋᐊᖅᓯᒪᖏᑦᑐᓂᒃ ᐊᐱᕆᔪᒪᓪᓗᖓ 
ᑖᓐᓇ ᓄᑖᖑᖅᑎᑕᐅᒋᐊᕐᓂᐊᕋᓗᐊᖅᐳᖃᐃ 
ᒪᓕᒐᕐᓂᒃ ᐊᑐᕆᐊᓕᖕᓂᑦ ᓄᑖᓄᑦ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ 
ᕼᐃᒃᔅ. 
 
ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᒪᒥᐊᖢᖓᓗ ᑖᓐᓇ 
ᑐᑭᓯᑎᑦᑎᐊᕐᓂᖏᓐᓇᑯᓗ ᑕᒫᓂ  

ᐃᑭᐊᖅᑭᕕᖕᒦᒃᑲᓗᐊᕐᒪᖔᑦ 
ᑎᑎᕋᕐᕕᖕᒥᑐᐃᓐᓇᕐᓘᓐᓃᑦ ᐃᖅᑲᓇᐃᔭᖅᑎᓂᒃ 
ᐊᑐᐃᓐᓇᐅᒃᐸᑦ ᑕᖅᑲᐅᖓᑐᐃᓐᓇᕐᓗᓂ ᑖᓐᓇ 
ᐃᑭᐊᖅᑭᕕᑦᑎᓐᓃᑦᑐᖅ ᓄᑖᖑᕆᐊᖅᓯᒪ 
ᑕᐃᒪᐃᓕᖓᖏᑉᐸᑦ ᑕᐃᒪᐃᓕᖓᑎᒋᐊᕐᓂᐊᖅᐸᕗᑦ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 
ᓚᐃᑦᓯᑑᓐ. 
 
ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ.  
ᒪᓕᒐᓕᐅᖅᑎᐅᖃᑎᒐ ᐅᖃᐅᓯᖃᖅᑲᐅᖕᒥᖕᒪᑦ 
ᒪᑐᒧᖓ ᑮᓇᐅᔭᓕᕆᔨᒃᑯᑦ ᐱᓕᕆᕝᕕᖓᑕ ᖃᓄᕐᓗ 
ᕿᒥᕐᕈᓂᖃᕐᒪᖔᔅᓯ ᑖᒃᓯᔭᖅᑎᑦᑎᓂᕐᒧᑦ 
ᐃᓯᖅᐸᓪᓕᐊ, ᐅᕙᖓᓕ ᑖᓐᓇ ᐃᑲᔪᖅᓱᖏᑦᑎᐊᕋᒃᑯ 
ᑖᓐᓇ ᓂᐅᕕᐊᒃᓴᓄᑦ ᒫᓐᓇ ᐊᑭᑐᕙᒌᕐᒪᑕ. ᑕᐃᒪᓕ 
ᑭᓯᐊᓂ ᐊᑐᓕᕆᑦᑎᐊᕋᔭᕋᒪ ᖃᐅᔨᔪᒪᒐᒪ ᒥᓂᔅᑕ 
ᐃᓱᒪᒃᓴᖅᓯᐅᕈᑎᖃᖅᓯᒪᖕᒪᖔᑦ ᑕᑯᓇᖕᓂᕐᒥᒃ 
ᓱᑲᖅᒥ ᑖᒃᓯᔭᖅᑎᑦᑎᓂᕐᒧᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 
ᕼᐃᒃᔅ. 
 
ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ,  
ᐃᒃᓯᕙᐅᑖᖅ. ᑖᒃᓯᔭᖅᑎᑦᑎᓂᕐᒧᓪᓗ ᑖᓐᓇ 
ᑕᑯᓚᐅᖅᓯᒪᖏᑦᑎᐊᒻᒪᕆᒃᑕᕋ ᑎᑎᕋᖃᑦᑕᖅᑕᓂ 
ᖃᐅᔨᒪᔾᔪᑎᓂᒃᓗ ᓱᑲᕐᒥᒃ ᑖᒃᓯᔭᖅᑎᑦᑎᓂᖅ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 
ᓚᐃᑦᓯᑖᓐ. 
 
ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᖃᐅᔨᓴᖅᑐᖓᓕ ᐊᕕᒃᑐᖅᓯᒪᔪᑦ ᐃᓚᖏᓐᓂᒃ 
ᑕᕝᕗᖓ ᑐᕌᖅᐸᓪᓕᐊᖕᒪᑕ ᐊᑐᓕᖅᑎᑦᑎ … ᐃᓚᒋ 
… ᒪᑯᓄᖓ ᓱᑲᖃᖅᑐᒻᒪᕆᖕᓂᒃ ᐃᒥᒐᕐᓂᒃ 
ᑖᒃᓯᔭᖅᑎᑦᑎᓗᑎᒃ ᐃᒥᒐᕐᓄᑦ ᐊᓯᖏᓐᓄᓪᓗ 
ᓱᑲᓕᖕᓄᑦ ᐃᒥᒐᒃᓴᓄᑦ. ᐃᒪᓐᓇ ᑎᒥᒧᑦ 
ᐱᐅᔾᒨᒥᔪᓂᒃ ᐃᓅᓯᖃᖁᓪᓗᒋᑦ ᑕᐃᒪᓕ 
ᐊᑐᓕᖁᒐᔭᖅᐸᒋᑦ ᑖᓐᓇ ᒥᓂᔅᑕᒧᑦ  
ᐃᓱᒪᒃᓴᖅᓯᐅᕈᑎᒋᖁᓪᓗᒍ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 
ᕼᐃᒃᔅ. 
 
ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᐃ, ᑖᓐᓇ ᑕᑯᓇᒍᓐᓇᖅᑕᕋᓗᐊᕗᑦ 
ᑭᓯᐊᓂ ᓄᓇᓖᑦ ᐃᒥᒐᐃᑦ $5-ᕌᖅᑲᑕ ᐃᓄᖕᓂᓪᓗ 
ᑖᓐᓇ ᐊᑭᑐᓂᖓ ᓄᖅᑲᖓᔾᔪᑕᐅᖅᑰᖏᒻᒪᑦ ᑕᒪᓐᓇ 
ᐊᔪᓕᕈᑕᐅᓯᒪᓂᖓ ᐃᒪᓐᓇ 
ᐃᓕᓐᓂᐊᖅᑎᑦᑎᖔᕆᐊᖃᖅᑰᕋᑦᑕ ᖃᓄᖅ  
ᐱᒻᒪᕆᐅᓂᖓ ᐃᒥᖅᑐᑐᐃᓐᓇᕐᓂᖅ 
ᐃᒥᒐᖏᖔᕐᓗᓂ ᑖᓐᓇ 
ᑕᑯᓇᒍᓐᓇᕐᓂᐊᖅᑕᕋᓗᐊᕗᑦ ᑭᓯᐊᓂ ᓇᖕᒥᓂᖅ 
ᐃᓱᒪᒋᖏᓐᓇᒃᑯ, ᐃᓱᒪᒋᓂᐊᕐᒪᖔᑦᑎᒍᑦ ᒫᓐᓇᒫᒃᑯᑦ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 
ᓚᐃᑦᓯᑑᓐ. 
 
ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᑖᓐᓇ ᑭᐅᒋᐊᕈᒪᑐᐃᓐᓇᖅᖢᒍ ᑕᐃᒪ ᒐᕙᒪᒃᑯᑦ 
ᐃᓱᒪᒋᓂᐊᖅᐸᒍ ᑕᒪᑐᒪ ᒥᒃᓵᓄᑦ ᖃᓄᐃᒻᒪᓪᓕ 
ᑐᐹᑯ ᑖᒃᓯᔭᖅᑕᐅᓂᖓ ᐲᑦᑎᐊᒻᒪᕆᒃᓗᒍ 
ᑕᐃᒪᓐᓇᓘᓐᓃᑦ ᓱᑲᕐᒧᑦ ᑖᒃᓯᔭᖅᑎᑦᑎᓂᕐᒧᑦ 
ᐊᔾᔨᑐᐃᓐᓇᕆᖕᒪᒍ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 
ᕼᐃᒃᔅ. 
 
ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᑖᓐᓇ ᐊᑐᓕᖁᔨᕗᖔᕈᑎᖃᐃ? 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
>>ᐃᓪᓚᖅᑐᑦ 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 
ᓚᐃᑦᓯᑑᓐ. 
 
ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᐋᒃᑲ. ᑖᓐᓇ ᐊᑐᓕᖁᔨᔾᔪᑕᐅᖏᑦᑐᑦ ᑭᓯᐊᓂ ᑖᒃᑯᐊ 
ᑕᐅᑐᑐᐃᓐᓇᕋᑖᖅᑕᒃᑲ ᑐᐹᑯᒧᑦ ᑖᒃᓯᔭᖅᑎᑦᑎᓂᖅ 
ᑮᓇᐅᔭᓂᒃ ᐃᓯᖅᑎᑦᑎᓇᓱᖕᓂᐅᖕᒪᑦ ᐊᒻᒪᓗ  

ᑲᑦᑐᕐᔫᒥᔾᔪᑕᐅᓇᓱᒃᖢᓂ ᓯᒡᒐᓕᐊᖅᑖᖃᑦᑕᕐᓂᕐᒥᒃ 
ᑕᐃᒪ ᒐᕙᒪᒃᑯᑦ ᑎᑎᖃᖁᑎᖏᑦ ᒪᓕᒃᓗᒋᑦ 
ᑖᓐᓇᒎᖅ ᑕᐃᒪᓐᓇ ᐊᑑᑎᖃᕐᒪᑦ. ᑕᐃᒪᓐᓇ ᓱᑲᕐᒥᒃ 
ᑖᒃᓯᔭᖅᑎᑦᑎᓂᖅ ᑕᐃᒪᓐᓇᑦᑕᐅᖅ 
ᐊᒃᑐᖅᓯᓂᖃᑐᐃᓐᓇᕐᒪᑦ. 
 
ᑕᐃᒪᓕ ᑲᔪᓯᒋᐊᕈᒪᓕᕋᒪ 
ᐅᖃᐅᓯᕆᒃᑲᓐᓂᕈᒪᔭᓐᓄᑦ. ᑕᐃᒪ 
ᐅᖃᐅᓯᕆᓚᐅᖅᓯᒪᖕᒥᔭᕗᑦ ᐊᕐᕌᓂ 
ᑮᓇᐅᔭᓕᕆᔨᒃᑯᓐᓄᑦ ᑖᓐᓇ ᑮᓇᐅᔭᓂᒃ  
ᑲᒪᒋᔭᖃᕐᓂᖓ ᒐᕙᒪᒃᑯᑦ ᑖᒃᑯᐊ ᒐᕙᒪᒃᑯᑦ 
ᑮᓇᐅᔭᖁᑎᖏᑦ ᑕᑯᓪᓗᒋᑦ ᐱᓕᕆᕝᕕᐅᓪᓗ, 
ᐱᓕᕆᕝᕕᓕᒫᑦ ᐊᑐᖏᓗᐊᕐᓂᖃᖃᑦᑕᕐᒪᑕ 
ᐊᑐᓗᐊᕐᓂᖃᖅᖢᑎᒃᓗ ᐊᒻᒪᓗ ᑮᓇᐅᔭᖅᑐᕈᑎᒃᓴᓂ 
ᖄᒃᑲᓐᓂᐊᒍᒃ ᑐᒃᓯᕋᖅᐸᒃᖢᑎᒃ ᐊᐱᕆᔪᒪᕙᕋᓕ 
ᒫᓐᓇ ᒥᓂᔅᑕᐅᓕᖅᑐᖅ ᑖᔅᓱᒥᖓᑦᑕᐃᓐᓇᖅ 
ᐊᐱᕆᓗᒍ ᓈᒻᒪᒋᕕᐅᒃ ᑖᓐᓇ ᓄᓇᕗᑦ ᒐᕙᒪᒃᑯᑦ 
ᑮᓇᐅᔭᔾᔪᓯᖓ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐅᖃᖅᑎ: ᖁᔭᓐᓇᒦᒃ. ᒥᓂᔅᑕ ᕼᐃᒃᔅ. 
 
ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᐄ, ᑕᐃᑯᖓ ᑐᕌᑦᑎᐊᖅᑐᕈᓘᖁᔨᔪᒍᑦ  
ᐊᒻᒪᓗ ᑖᓐᓇ ᒪᓕᒐᓕᐅᖅᑎ ᐊᐱᕆᔪᖅ, 
ᐋᖅᑭᒋᐊᕈᑎᒐᓚᖕᓂᑦ ᐱᑕᖃᓚᐅᕐᒪᖔᑦ ᑮᓇᐅᔭᑦ 
ᐊᑐᕈᒫᕐᓂᐊᖅᑐᓂᒃ ᐃᓱᒪᒋᓗᒋᑦ 
ᑮᓇᐅᔭᖅᑐᓪᓚᕆᖕᓂᑯᕕᓃᑦ ᐊᒻᒪᓗ 
ᓇᓕᖅᑯᑕᖅᑕᐅᓯᒪᔪᑦ 
ᖃᓂᒋᓂᖅᐹᖏᑎᒎᖅᑎᑕᐅᓯᒪᓗᑎᒃ. ᐃᓚᖏᑦ 
ᐱᓕᕆᕝᕖᑦ ᐱᔭᕐᓂᕐᓂᖅᓴᐃᑦ. 
 
ᑕᕝᕙᓃᓯᒪᓕᖅᑐᖓ ᐃᒃᓯᕙᐅᑕᓐᓂ 8-ᓄᑦ ᑕᖅᑭᓄᑦ 
7-ᓄᓪᓘᓐᓃᒃᑭᐊᖅ. ᐊᒻᒪᓗ ᐊᑐᕈᒫᕐᓂᐊᖅᑐᓂᒃ 
ᐊᑕᐅᓯᕐᒥᒃ ᐊᑐᖅᓯᒪᓪᓗᑕ ᒪᑯᐊᓗ  
ᓱᑲᑎᕆᐊᓖᑦ ᑕᒪᔾᔭᐅᖕᒪᑕ. ᒪᑯᐊᓗ 
ᐊᐳᖅᑕᐅᑎᒋᖃᑦᑕᖅᑕᕗᑦ ᐊᔾᔨᒌᒃᑎᓐᓇᓱᒃᑲᑦᑎᒍᑦ 
ᐊᑐᕈᒫᕐᓂᐊᖅᑐᑦ ᐋᖅᑭᒃᓱᖅᑕᐅᖃᑦᑕᕐᓂᖏᑦ 
ᐱᓕᕆᕝᕕᓕᒫᓄᑦ 

ᐊᒻᒪᓗ ᓴᓇᕐᕈᑎᖃᐅᑦᑎᐊᕐᓗᑎᒃ ᑮᓇᐅᔭᑦ 
ᐊᑐᕈᒫᕐᓂᐊᖅᑐᓂᒃ ᐋᖅᑭᒃᓯᔪᓐᓇᕐᓂᐊᕐᒪᑕ, ᐄ, 
ᐋᖅᑭᒃᓯᒪᑦᑎᐊᖅᑰᖅᑐᖅ ᒫᓐᓇ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 
ᓚᐃᑦᓯᑑᓐ. 
 
ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ 
ᐊᒻᒪᓗ ᖁᔭᓐᓇᒦᖅᖢᒍ ᑭᐅᖕᒪᑦ ᐊᒻᒪᓗ  
ᖁᕕᐊᓱᒃᑐᖓ ᑕᒪᓐᓇ ᑐᕌᖅᑕᐅᑦᑎᐊᕐᒪᑦ. 
 
ᐊᓯᐊ ᐅᖃᐅᓯᕆᓚᐅᕐᒥᔭᕗᑦ ᐊᕐᕌᓂ. ᒪᑦᓯ 
madness ᑕᐃᔅᓱᒪᓂ ᒥᓂᔅᑕᕆᔭᐅᓚᐅᖅᓯᒪᔪᖅ 
ᐅᖃᓚᐅᖅᓯᒪᔪᖅ. ᒥᓂᔅᑕᖃᐃ ᑕᒪᑐᒥᖓ 
ᐅᓂᒃᑲᐅᓯᖃᕈᓐᓇᖅᐳᖅ ᐃᒃᐱᒍᓱᖃᑎᒌᑦᑎᐊᕐᓂᖅ 
ᑐᓐᖓᕕᒋᓗᒍ ᐃᓱᒪᓕᐅᕈᓐᓇᕐᓂᖅ. ᖁᔭᓐᓇᒦᒃ, 
ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 
ᕼᐃᒃᔅ. 
 
ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᒪᒥᐊᓇᖅ ᑭᖑᕙᖅᓯᒪᓂᖓᓄᑦ. 
 
ᓇᐅᑦᑎᖅᓱᖅᑎᓂᒃ ᐱᑕᖃᓪᓚᕆᖏᑦᑐᖅ ᑐᖏᓕᕋ 
ᐅᖃᓪᓚᖃᑎᖃᓲᖅ ᒥᓂᔅᑕᐅᑉ ᑐᖏᓕᖃᑎᒋᔭᒥᓂᒃ 
ᒫᑦᓯ madness-ᖑᓂᕋᖅᑕᖓᐅᓇ. 
 
ᐱᔾᔪᑎᖃᓲᖑᔪᖅ ᓲᕐᓗ ᒫᑦᓯ ᑎᑭᓐᓂᐊᓕᕌᖓᑦ 
ᒐᕙᒪᒃᑯᑦ ᐅᓄᕈᓘᔭᖅᑐᐊᓗᖕᓂᒃ 
ᓂᐅᕕᕋᓱᓕᓲᖑᖕᒪᑕ ᑮᓇᐅᔭᑦ ᓄᖑᓐᓇᓱᒃᖢᓂᔾᔪᒃ.  
ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᐆᒃᑐᑎᒋᓗᒋᑦ ᐃᒻᒪᖃ 
ᓱᓇᒃᑯᑖᓂᒃ ᐅᐊᔭᓅᖅᑐᓂᒃ ᓂᐅᕕᕈᒪᓐᓂᕈᑎᒃ 

ᑐᐊᕕᕐᓇᖅᑐᖅᑕᓯᑲᓪᓚᒃ … ᑕᐃᒪᓐᓇ  
ᐃᓱᒪᓚᐅᕋᓗᐊᖅᖢᑎᒃ ᑐᐊᕕᕐᓇᖅᑐᑲᓪᓚᒃᓯᒪᓕᕐᒪᑦ 
ᑕᐃᒃᑯᐊ ᑮᓇᐅᔭᑦ ᐊᑐᖅᑕᐅᖔᓕᖅᖢᑎᐅᓲᖑᖕᒪᑕ 
 
ᐊᑭᑐᔪᖅᑐᕈᑏᑦ ᐱᓕᕆᐊᕆᔭᐅᕙᒃᑐᑦ ᓈᓴᐅᑎᓪᓗ 
ᑕᑯᕙᒃᑕᕗᑦ ᐃᒃᑯᐊ, ᖁᕝᕙᓯᖕᓂᖅᐹᑦ 
ᐊᑯᓐᓂᖅᓱᖅᑐᑦ ᐊᑦᑎᖕᓂᖅᐹᓪᓗ ᑕᐃᒪᓐᓇ 
ᐋᖅᑭᒃᓱᖅᑕᐅᓯᒪᓲᖑᖕᒪᑕ ᓂᐅᕕᖅᑕᐅᓂᐊᖅᑐᑦ. 
ᐃᒪᐃᓕᒐᔭᖅᑐᖓᓕ, ᐄ, ᓇᓗᓇᐃᔭᐃᓯᒪᔪᖅ ᑭᓱᓂᒃ 
ᑭᓐᖒᒪᔭᖃᕐᒪᖔᑦ ᐱᓕᕆᕝᕕᐊᓂ, ᑕᒪᓐᓇ 
ᔭᒐᓪᓚᕆᓚᐅᖅᓯᒪᔾᔮᖅᑯᖏᑦᑐᖅ 
ᓇᐅᑦᑎᖅᓱᑦᑎᐊᒃᑲᓐᓂᕐᓂᐊᓕᖅᐸᕗᑦ. ᒥᓂᔅᑕᐅᑉ 
ᑐᖏᓕᐊ ᐊᖅᑯᑎᒋᓗᒍ ᐃᒪᐃᑦᑐᖅᑖᕈᒪᖦᖤᖅᐳᖓ 
ᐃᒪᐃᑦᑐᖅᑖᕈᒪᒍᒪ ᑕᐃᒪᐃᑦᑐᖅᑖᕐᓂᐊᓕᖅᐳᖓ 
ᒫᑦᓯ ᐃᓱᓕᑉᐸᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 
ᓚᐃᑦᓯᑑᓐ. 
 
ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
2018−19 ᓯᕗᓪᓕᐅᔾᔭᐅᖃᑕᐅᔪᖅ ᐃᓚᖓᑦ 
ᓄᓇᕗᒻᒥ ᐃᒃᑯᐊ ᐃᒥᐊᓗᓕᕆᔨᒃᑯᑦ 
ᐊᑐᖅᑕᐅᓯᒪᔪᕕᓂᕐᓂ ᐊᑐᒃᑲᓐᓂᕈᓐᓇᕐᓂᕐᒥᒃ  
ᐱᓯᒪᖕᒪᑕ 2019−2020ᒥ. ᒥᓂᔅᑕ ᐊᐱᕆᔪᒪᔭᕋ 
ᑕᒪᓐᓇ ᐃᓗᓕᖃᐅᒃᑲᓐᓂᕐᓗᒍ 
ᐅᓂᒃᑲᐅᓯᕆᔪᓐᓇᕐᒪᖔᒍ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 
ᕼᐃᒃᔅ. 
 
ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᖃᓄᖅᑑᕈᑎᒋᓗᐊᖅᓯᒪᖏᑕᕗᑦ 
ᓵᖓᔾᔫᒥᓕᕐᒥᔪᒍᑦ ᒪᑯᓄᖓ ᓱᕐᕋᖕᓇᐅᑏᑦ  
ᐊᑐᒃᑲᓐᓂᕈᓐᓇᖅᑐᑦ ᑕᒪᒃᑯᐊ ᐱᔾᔪᑎᒃᓴᖃᖅᖢᓂ. ᐄ, 
ᐊᒃᑐᓗᐊᖅᓯᒪᖏᑕᕗᑦ. ᖃᐅᔨᒪᔭᒃᑯᑦ 
ᖃᓄᖅᑑᕈᑎᒋᒃᑲᓐᓂᕆᐊᖃᖅᑕᕗᑦ ᑖᓐᓇ ᐃᖃᓗᐃᑦ 
ᓄᓇᓕᐸᐅᔭᖓᑦ 

ᐊᒃᑕᕐᕕᒃ ᐃᖕᓇ ᐱᓕᕆᐊᕆᔭᐅᓯᒪᖕᒪᑦ ᐊᕐᕌᒍᒥ 
ᐃᒪᐃᓕᐅᕐᓂᖏᑦ ᐋᖅᑭᒃᓱᖅᓯᒪᓪᓗᒋᑦ. 
ᐊᑐᒃᑲᓐᓂᕈᓐᓇᖅᑐᑦ ᒪᑯᐊ 
ᕿᓈᒃᑲᓐᓂᕆᐊᖃᖅᑰᖅᑕᕗᑦ. 
 
ᐱᕐᔪᐊᕌᓗᖕᒪᑦ ᑖᓐᓇ. ᓱᓇᐅᖏᑦᑑᓚᖏᑦᑐᖓ. 
ᑭᓯᐊᓂ ᖃᓄᖅ ᐱᓕᕆᐊᕆᓗᐊᖅᓯᒪᑕᕗᑦ 
ᐱᕐᔪᐊᕌᓗᓱᕆᓪᓗᒍᓗ ᐊᑐᒃᑲᓐᓂᕈᓐᓇᖅᑐᑦ ᑕᒪᒃᑯᐊ 
ᐊᑐᖅᑕᐅᒃᑲᓐᓂᖃᑦᑕᖁᓪᓗᒋᑦ. ᖁᔭᓐᓇᒦᒃ,  
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 
ᓚᐃᑦᓯᑑᓐ. 
 
ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᐃᒥᐊᓗᓕᕆᔨᒃᑯᑦ ᑲᑎᒪᔨᖏᑦ ᐊᕐᕌᓂ 
ᐅᖃᐅᓯᕆᖃᑦᑕᖅᓯᒪᒐᒃᑯ ᐃᒃᑯᐊ ᐊᓕᒍᐃᑦ 
ᐊᑭᖃᖅᑎᑕᐅᖃᑦᑕᖅᖢᑎᒃ ᐅᑎᖅᑎᑕᐅᔭᕌᖓᑕ 
ᑕᐃᒃᑯᐊ ᐊᑭᓕᖅᑕᕕᓂᖏᑦ ᐅᑎᖅᑎᑕᐅᕙᒃᖢᑎᒃ. 
ᓇᑉᐸᐃᓐᓇᑯᓗᖏᒡᒎᖅ ᐅᑎᖅᑎᑕᐅᖃᑦᑕᕐᒪᑕ 
ᑕᐃᒃᑯᐊ ᐊᓕᒍᑦ. 
 
ᐊᐱᖅᑯᑎᒃᓴᖃᕐᕕᒋᓗᒍ ᐊᑕᐅᓯᐅᓐᖏᑦᑐᑦ ᐊᓕᒍᐃᑦ 
ᐱᔾᔪᑎᒋᓪᓗᒋᑦ. ᑕᐃᓐᓇ ᓂᐅᕕᕈᕕᑦ ᐊᓕᒍᖅ ᑖᓐᓇ 
ᐅᑎᖅᑎᑕᐅᓂᐊᕐᓂᖓᓄᑦ ᐊᑭᓖᖃᑦᑕᕋᔅᓯᐅᒃ,  
ᐊᑭᓖᖃᑦᑕᕋᔅᓯ ᐱᖁᔭᕐᔪᐊᑎᒍᓄᓇ 
ᓇᓗᓇᐃᖅᑕᐅᓯᒪᖕᒪᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 
ᕼᐃᒃᔅ. 
 
ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᐱᖁᔭᕐᔪᐊᖅᑎᒎᑎᑦᑐᖅ. 
ᑐᕌᒐᖃᓪᓚᕆᓐᖏᑦᑐᕐᓘᓐᓃᑦ ᑭᓯᐊᓂ  
ᓄᑖᓐᖑᕆᐊᖅᑎᑕᐅᔭᕆᐊᖃᕐᓂᖓᑦ ᑐᑭᓯᓯᒪᔭᕗᑦ. 
ᐊᑐᐊᒐᓕᐅᖅᓯᒪᓐᖏᒻᒧᑦ ᒪᓕᒐᓕᐅᖅᓯᒪᓐᖏᒧᓪᓗ 
ᑕᒪᓐᓇ ᐱᓕᕆᐊᕆᓪᓚᕆᒃᓯᒪᓐᖏᑦᑕᕗᑦ.  
 

ᑭᖑᕙᕆᐊᒃᑲᓐᓂᖁᒍᓐᓃᕋᒃᑯ ᐱᓕᕆᐊᕆᔪᓐᓇᖅᑐᑦ 
ᐊᑐᐊᒐᓕᐅᕐᓗᑎᒃᑯᓪᓘᓐᓃᑦ ᒫᓐᓇ 
ᐸᐃᑉᐹᖅᑎᒎᖓᑐᐃᓐᓇᖅᐳᖅ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 
ᓚᐃᑦᓯᑑᓐ. 
 
ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᐊᓕᒍᐃᑦ ᐊᑭᓖᖃᑦᑕᕋᑦᑎᒃᑯᑦ ᑐᑭᓯᐅᒪᓂᕋ 
ᒪᓕᒃᖢᒍ ᐊᑕᐅᓯᕐᒥᒃ ᑳᓐᑐᕌᒃᑦ-ᖃᖅᑐᖅᑕᓕᒃ 
ᓂᐅᕕᖅᐸᒃᑐᑦ ᓂᐅᕕᖅᐸᒃᑐᖅ ᐃᓛᒃ ᑐᓂᔭᐅᕙᑦᑐᖅ 
ᐊᓕᒍᕐᓂᑦ ᐊᒻᒪ ᑕᐃᓐᓇ ᐃᓕᓚᐅᖅᑕᑯᓗᐃᒃ 
ᐅᑎᖅᑎᒃᖢᓂᐅᒃ. ᓄᓇᓕᖕᓂᓕᑭᐊᖅ ᐊᓯᖏᓐᓂᒃ 
ᐃᖃᓗᐃᑦ ᓯᓚᑖᓂ ᑕᐃᒪᓐᓇ ᐊᓕᒍᕐᓂᑦᑕᐅᖅ 
ᐃᒪᖃᓐᖏᑦᑐᓂᒃ ᐅᑎᖅᑎᕕᐅᕕᖃᕆᕚ? ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 
ᕼᐃᒃᔅ. 
 
ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ,  
ᐃᒃᓯᕙᐅᑖᖅ. ᐄ. ᑕᒪᓐᓇ ᐱᓕᕆᐊᕆᔪᒪᔭᕗᑦ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᓚᐃᑦᓯᑑᓐ 
 
ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᓂᒍᕈᒪᓇᒍ ᐊᒻᒪᓗ ᑐᑭᓯᐅᒪᓪᓗᖓ ᐊᓕᒍᐃᑦ 
ᑕᐃᒃᑯᐊ ᐃᒪᖃᓐᖏᑦᑐᖅ ᑐᓂᔭᐅᖃᑦᑕᕐᓂᖏᑦ 
ᐊᑐᒃᑲᓐᓂᕈᓐᓇᖅᑐᑦ ᒪᑯᐊ 
ᐊᑐᒃᑲᓐᓂᕈᒥᓇᑐᐃᓐᓇᕐᒪᑕ ᐃᑲᔪᖅᓯᑦᑎᐊᕋᒃᑯ. 
ᑭᓯᐊᓂ ᑕᒫᓂ ᐊᑐᒃᑲᓐᓂᕈᓐᓇᖅᑐᓄᑦ ᑐᕌᖓᔪᓂᒃ 
ᐱᑕᖃᓐᖏᒻᒪᑦ ᒪᑯᐊ ᐊᓕᒍᐃᑦ  
ᑐᓂᔭᐅᔪᓐᓇᕋᓗᐊᖅᑎᓪᓗᒋᑦ. ᓄᓇᓕᖕᓃᒃᑯᐊ 
ᓄᐊᑦᑎᖃᑦᑕᕐᒥᔪᑦ ᕕᐊᖃᐅᑎᕕᓂᕐᓂᒃ.  
 
ᒥᓂᔅᑕ ᐊᐱᕆᔪᓐᓇᖅ 



ᐅᓪᓗᑐᐃᓐᓇᖅ, ᒫᑦᓯ 8, 2019 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   
 

 

3005 

ᐅᕝᕙᓘᓐᓃᑦ ᐃᒥᒐᐅᓯᖃᕐᕕᕕᓂᕐᓂᒃ ᐃᖃᓗᐃᑦ, 
ᐃᖃᓗᐃᑦ ᓯᓚᑖᓃᑦᑐᑦ ᐅᑎᖅᑎᑦᑎᔭᕌᖓᑕ 
ᐊᑭᓕᖅᑕᐅᔪᓐᓇᕆᐊᓖᑦ ᐊᑭᓕᖅᑕᐅᔪᓐᓇᕆᐊᓖᑦ 
ᐊᓕᒎᑎᓪᓗᒋᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 
ᕼᐃᒃᔅ. 
 
ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ,  
ᐃᒃᓯᕙᐅᑖᖅ. ᐊᖏᕈᓐᓇᓐᖏᑕᕋ. ᐃᓛᒃ 
ᐃᒪᐃᓐᓂᐊᖅᑐᒎᓚᒍᓐᓇᓐᖏᑦᑐᖓ 
ᐊᑐᒃᑲᓐᓂᕈᓐᓇᖅᑐᑦ ᑕᒪᓐᓇ ᐱᓕᕆᐊᕆᒐᑦᑎᒃᑯ 
ᒫᓐᓇ. ᐊᓕᒍᕐᓂᒃ ᐅᑎᖅᑎᑕᐅᓂᐊᖅ ᑭᓯᐊᓂ ᒫᓐᓇ 
ᑲᒪᒋᔪᓐᓇᓐᖏᑕᕋ. 
ᐱᓕᕆᐊᕆᓂᐊᖅᑕᒎᓚᒍᓐᓇᓐᖏᑦᑐᖓ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᓚᐃᑦᓯᑑᓐ 
 
ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᒐᕙᒪᒃᑯᑦ ᑮᓇᐅᔭᓂᒃ ᐱᓇᓱᒋᐊᖃᕋᓱᒋᓐᖏᑕᕗᑦ 
ᐅᑎᖅᑎᑕᐅᔾᔮᓐᖏᑎᓪᓗᒍ ᑕᐃᒪᐃᒻᒪᑦ ᒥᓂᔅᑕ  
ᐊᐱᕆᓯᒪᔭᕋ ᑕᒪᓐᓇ ᓄᖅᑲᖅᑎᑕᐅᖁᓪᓗᒍ. 
 
ᐄ, ᑕᐃᒃᑯᐊ ᐊᓕᒍᐃᑦ ᐱᒋᐊᖅᑕᐅᓚᐅᖅᓯᒪᑎᓪᓗᒋᑦ 
ᐃᓱᓕᑎᑕᐅᑲᐅᑎᒋᔪᓐᓇᖅᑐᑦ. ᑐᑭᓯᔪᓐᓇᓐᖏᑦᑐᖓ 
ᓱᒻᒪᑦ ᒥᓂᔅᑕ ᐱᓕᕆᕝᕕᐊᓗ 
ᐃᓱᓕᑦᑎᔪᓐᓇᓐᖏᒻᒪᖔᖓ ᐊᖅᓵᖅ ᐃᓛᒃ 
ᑮᓇᐅᔭᓂᒃ ᑎᒍᓇᐅᑎᒋᔭᐅᑐᐃᓐᓇᕐᒪᑦ 
ᒐᕙᒪᒃᑯᓐᓄᐊᖅᑕᐅᓗᑎᓪᓗ ᑮᓇᐅᔭᑦ. ᑕᐃᒃᑯᐊ 
ᐃᒃᑯᐊ ᓂᐅᕕᕌᖓᕕᑦ ᐊᓕᒍᕐᒥᒃ, ᐃᒪᓐᓇ 
ᐊᑭᖃᒃᖤᖅᐳᖅ ᖄᒃᑲᓐᓂᐊᒍᓪᓗ ᑮᓇᐅᔭᖅ  
ᐊᑭᖃᒃᑲᓐᓂᒐᓛᒃᖤᖅᐳᖅ ᐅᑎᖅᑎᒍᖕᓂ ᑕᐃᓐᓇ 
ᐅᑎᖅᑎᑕᐅᓂᐊᑐᐃᓐᓇᕐᓗᓂ ᐊᑭᓕᒐᓛᓚᐅᖅᑕᐃᑦ 
ᑕᒪᓐᓇ ᓄᖅᑲᖅᑎᑕᐅᔭᕆᐊᓕᒃ 
ᑕᐃᒪᐃᑦᑐᖅᑕᖃᓐᖏᒻᒪᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  
 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᓂᔅᑕ ᕼᐃᒃᔅ. 
 
ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᕿᒥᕐᕈᓇᒍᓐᓇᖅᑕᕗᑦ, ᐃᒃᓯᕙᐅᑖᖅ. 
ᐊᓪᓚᕕᓕᕆᓂᕐᒧᑦ ᐅᖁᒪᐃᓪᓕᒋᐊᒃᑲᓐᓂᑐᐃᓐᓇᕗᖅ  
ᓱᑲᑎᕋᓱᒃᐸᓪᓕᐊᕋᓱᒃᑲᓗᐊᕋᑦᑎᒃᑯᑦ ᒪᑯᐊ ᐊᓕᒍᐃᑦ 
ᐅᑎᖅᑎᑕᐅᔭᕌᖓᑕ ᐊᑭᓖᖃᑦᑕᕐᓃᑦ. ᑭᓯᐊᓂ 
ᓇᓖᕌᕈᑎᒃᓴᑦ ᑕᒪᒃᑯᐊ ᕿᒥᕐᕈᓇᒍᓐᓇᖅᑕᕗᑦ.  
 
$400,000-ᓕᐅᕈᑎᒋᖃᑦᑕᕋᑦᑎᒃᑯᑦ ᑕᒪᒃᑯᐊ 
ᐊᓕᒍᐃᑦ ᐅᑎᖅᑎᑕᐅᑎᓪᓗᒋᑦ ᐊᒻᒪᓗ ᒪᑯᐊ 
ᐃᐳᐃᑦᑐᑦ ᐃᒪᒐᖃᐅᑏᑦ, ᖃᓄᖅ ᐊᒃᑐᐃᓂᖃᕐᒪᖔᑦ.  
 
ᐃᓛᒃ ᐊᑭᓖᒐᓚᒃᑎᑕᐅᖃᑦᑕᖅᑐᓂᒃᑯᐊ 
ᐅᑎᖅᑎᑕᐅᔪᓐᓇᕐᓂᐊᕐᒪᑕ ᐃᒪᖃᕈᓐᓃᖅᑎᓪᓗᒋᑦ.  
ᐊᒻᒪᓗ ᒐᕙᒪᒃᑯᑦ. ᐊᒃᑕᕐᕖᑦ ᑕᑕᑉᐸᓪᓕᐊᓂᖏᑦ 
ᕿᒥᕐᕈᓇᒍᓐᓇᖅᑕᕗᑦ ᐊᑐᒃᑲᓐᓂᕈᓐᓇᖅᑐᑦ ᑕᒪᒃᑯᐊ 
ᒫᓐᓇ ᐱᓕᕆᐊᕆᔭᐅᑎᓪᓗᒋᑦ. ᑭᓯᐊᓂ ᐅᓪᓗᒥ 
ᑭᐅᓪᓚᕆᒍᓐᓇᓐᖏᑕᒋᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 
ᓚᐃᑦᓯᑑᓐ. 
 
ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᐊᒻᒪᓗ ᖁᔭᓐᓇᒦᖅᖢᒍ ᒥᓂᔅᑕ ᑭᐅᖕᒪᑦ. ᐄ, 
ᐃᓱᒪᒃᓴᖅᓯᐅᕈᑕᐅᓂᐊᕐᒪᑦ ᖁᕕᐊᒋᔭᕋ.  
 
ᐊᒻᒪᓗ ᐊᓯᐊᓄᑦ ᐊᐱᖅᑯᑎᒋᒃᑲᓐᓂᕐᓂᐊᖅᑕᕋ ᐅᓇ, 
ᒪᑯᓄᖓ ᓄᓇᓄᑦ 

ᐃᓐᑲᒻᑖᒃᓯᔅ ᐃᓛᒃ ᑖᒃᓰᔭᐃᓂᕐᒧᑦ ᐃᓐᓇᐃᑦ 
ᑖᒃᓰᔭᐃᑎᑕᐅᕙᓐᖏᒻᒪᑕ. ᐅᑎᖅᑎᑕᐅᕙᒃᖢᑎᓪᓗ 
ᑖᒃᓰᔭᐅᑎᕕᓃᑦ ᒪᑯᓄᖓ ᐃᓐᓇᕐᓄᑦ 
ᐅᖅᓱᐊᓗᒃᑖᕈᑎᖏᓐᓄᑦ ᐊᑭᓪᓕᒋᐊᕈᑕᐅᓂᐊᕐᒪᑕ. 
ᑮᓇᐅᔭᓕᕆᔨᒃᑯᑦ ᖃᓄᐃᓕᖓᕙᑦ ᐃᓐᓇᓕᒫᑦ 
ᐅᑎᖅᑎᑕᐅᔪᓐᓇᖅᑐᑦ ᐅᑎᕐᕕᐅᖃᑦᑕᕐᓂᐊᕐᒪᑕ? 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 
ᕼᐃᒃᔅ. 
 
ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᕼᐋᒻᓚᒃᑯᑎᒎᓲᖑᔪᑦ ᐊᒻᒪᓗ ᒫᓂ 
ᓄᓇᓕᐸᐅᔭᒃᑯᑦ. ᑕᐃᒃᑯᐊ ᐊᖅᑯᑎᒋᓪᓗᑎᒃᑯᑦ 
ᐊᑭᓪᓕᒋᐊᕈᑏᑦ ᐅᕝᕙᓘᓐᓃᑦ ᑖᒃᓰᔭᐅᑏᑦ ᐃᓐᓇᕐᓄᑦ 
ᑐᕌᖓᔪᑦ ᐊᑭᓖᖃᑦᑕᖅᑕᕗᑦ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ.  3 
ᓴᑲᓐᔅᖃᓕᖅᑐᑎᑦ. ᒥᔅᑕ ᓚᐃᑦᓯᑑᓐ. 
 
ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᑮᓇᐅᔭᓕᕆᔨᒃᑯᓄᑯᐊ ᐊᒃᓱᕈᖁᕋᑦᑎᒃᑯᑦ ᑕᐃᒃᑯᐊ 
ᑖᒃᓰᔭᐃᓐᖏᑎᑕᐅᔪᓐᓇᖅᑐᑦ ᐃᓐᓇᐃᑦ 
ᑖᒃᓰᔭᐃᑎᑕᐅᖃᑦᑕᓐᖏᓪᓗᑎᑦ. ᐄ, 
ᐊᒃᓱᕉᑎᒋᔭᐅᓪᓗᓂᓗ ᑕᒪᓐᓇ ᑕᐃᒃᑯᐊ 60-
ᓐᖑᖅᓯᒪᔪᑦ ᐅᕝᕙᓘᓐᓃᑦ ᓇᒧᑦ 60-ᓐᖑᖅᓯᒪᔪᑦ 
ᑖᒃᓰᔭᐃᖃᑦᑕᓐᖏᓪᓗᑎᒃ ᓄᓇᒥᖕᓄᑦ. 
 
ᐃᑲᔪᕐᓂᖃᕐᓂᖅᓴᐅᒐᔭᖅᑐᖅ ᐱᓕᕆᕝᕖᑦ  
ᑎᒥᓐᖑᖅᑎᑕᐅᓯᒪᔪᓪᓗ 
ᐃᑲᔫᓯᐊᖅᑖᖅᑎᑦᑎᖃᑦᑕᖅᑐᑦ ᐃᓐᓇᕐᓂᒃ 
ᐱᓕᕆᖃᑎᒌᖁᓪᓗᒋᑦ. ᒪᑯᐊᓗ ᐅᖅᓱᐊᓗᖕᓄᑦ 
ᐊᑭᓕᐅᑏᑦ ᐅᑎᖅᑎᑕᐅᕙᒃᖢᑎᒃ ᐃᓚᖓᒍᑦ. 
ᐱᓐᖏᑦᑑᖅᑕᖃᕈᒥᓇᓐᖏᒻᒪᑦ.  

ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 
ᕼᐃᒃᔅ. 
 
ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᐱᖃᑕᐅᖃᑦᑕᖅᑐᒍᑦ ᐃᓚᖓᒍᑦ. 
ᑕᐃᒃᑯᐊ ᑖᒃᓯᔅᒧᑦ ᐃᑲᔪᖅᑕᒥᓃᑦ ᐊᕐᕌᓂ 
ᑎᑎᖅᑲᐅᓯᐊᖅᓯᒪᔪᐃᑦ. ᐊᐱᕆᓯᒪᔪᓂᑦ 
ᐊᖏᕐᕋᖃᕋᓗᐊᕐᒪᖔᑕ ᓱᓕ ᓇᒻᒥᓂᖅ.  
 
ᑕᐃᒪ ᐅᖅᓱᐊᓗᒻᒧᑦ ᐅᑎᖅᑐᓴᖅᑖᕈᓐᓇᑕᖅᐸᑉᐳᑦ 
ᐊᖏᕐᕋᖃᕋᒥᒃ ᐊᒻᒪᓗ 
ᐊᑐᖅᑐᐊᕈᓐᓇᑐᐃᓐᓇᕆᐊᖃᕐᒥᒻᒪᑕᑦᑕᐅᖅ 
ᐃᓐᓇᑐᖃᐃᑦ ᖃᓄᖅ ᑖᒃᑯᐊ 
ᓇᓕᕇᑎᑕᐅᒍᓐᓇᕋᔭᕐᒪᖔᑕ ᖃᐅᔨᒋᐊᕈᓐᓇᖅᑕᕗᑦ. 
ᐊᑯᓐᓂᑖᖅᑎᑐᐃᓐᓇᕋᓱᓐᖏᓪᓗᒋᑦ. 
ᐊᐱᖅᑯᑎᐅᕋᑖᖅᑐᖅ ᑖᓐᓇ ᖁᔭᒋᑐᐃᓐᓇᓕᖅᑲᕋ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. C-5, 
ᑮᓇᐅᔭᓕᕆᔨᒃᑯᑦ. ᑮᓇᐅᔭᓂᑦ ᐊᐅᓚᑦᑎᓂᖓᑦ 
ᑲᑎᑦᑐᒋᑦ ᓂᕈᐊᖅᑕᐅᒋᐊᓖᑦ $7,706,000. 
ᐊᖏᖅᑭᓯᐅᒃ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 
ᑮᓇᐅᔭᓕᕆᔨᒃᑯᑦ. ᑮᓇᐅᔭᓕᕆᔨᒃᑯᓐᓂᐅᒋᕗᕐᖏᓛᒃ. 
ᒥᔅᑕ ᒪᐃᓐ. 
 
ᒪᐃᓐ: ᒪ’ᓇ, ᐃᒃᕼᐃᕙᐅᑖᖅ. ᐄᖑᒐᓗᐊᖅ. 
(ᑐᓵᔨᑎᒍᑦ) ᒪᑉᐱᒐᖓ 29 ᐱᓕᕆᐊᔅᓴᓄᑦ 
ᐸᕐᓇᐅᑎᔅᓯᖕᓂ ᐅᖃᐅᓯᖃᖅᓯᒪᖕᒪᑦ ᑖᔅᓱᒥᖓ 
ᐃᓗᐊᓂ ᐊᓪᓚᕝᕕᐅᑉ ᑮᓇᐅᔭᓕᕆᓂᕐᒧᑦ 
ᐃᓕᓐᓂᐊᑎᑦᑎᓂᐅᒐᔭᖅᑐᑦ ᓄᓇᕗᑦ ᒐᕙᒪᒃᑯᖏᑕ 
ᐃᖅᑲᓇᐃᔭᖅᑎᖏᓐᓂ. ᖃᓄᕐᖑᑯᐊ 
ᑮᓇᐅᔭᓕᕆᔨᒃᑯᓂᓛᒃ ᑕᕝᕙᓂᔅᓴᐃᓐᓇᖅ 
ᐊᕐᕌᒍᑦᑎᓐᓂ ᑖᔅᓱᒥᖓ ᑲᔪᓯᑎᑦᑏᓐᓇᓐᖑᓱᒻᒪᒡᒎᖅ 
ᑮᓇᐅᔭᓕᕆᓂᕐᒥᒃ ᐃᓕᓐᓂᐊᑎᑦᑎᓂᕐᒥᒃ. ᖃᓄᖅ 
ᐋᖅᑭᓂᖅᑭᓯᐅᒃ ᐃᓕᔅᓯ ᐊᓪᓚᕝᕕᖏᓐᓂᑐᐊᖅ 
ᑲᒪᒋᔭᒥ ᐱᓕᕆᐊᖑᓂᐊᕐᓗᓂ? ᓄᓇᕗᒻᒥ 
ᓯᓚᑦᑐᓴᕐᕕᑯᓐᓄᓪᓗ ᓴᖅᑭᖅᑕᐅᒍᓐᓇᖅᑑᔮᕐᖓᑦ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 
ᕼᐃᒃᔅ. 
 
ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᔅᓯᕙᐅᑖᖅ. ᑖᓐᓇ ᐱᓕᕆᓂᖅ ᐱᓪᓗᒍ 
ᑕᐃᒫᓪᓚᕆᒃ ᐊᔪᕆᖅᓱᐃᔾᔨᓪᓚᕆᒍᓐᓇᖃᑦᑕᖅᑐᒍᑦ 
ᐃᓕᓴᑎᑦᑎᓪᓚᕆᒍᓐᓇᖅᑐᑕᓗ ᐃᖅᑲᓇᐃᔭᖅᑎᓂᑦ. 
ᑭᒃᑯᑐᐃᓐᓇᐃᑦ ᐊᔾᔨᒌᓐᖏᑦᑐᒥᒃ 
ᐃᓕᑉᐸᓪᓕᐊᓂᖃᓲᖑᖕᒪᑕ ᐊᒻᒪ 
ᖃᐅᔨᒪᓂᖃᓲᖑᓪᓗᑎᑦ ᐊᔾᔨᒌᓐᖏᑦᑐᓂᑦ ᑕᐃᒫᒃ  
ᑕᕝᕙ ᖃᓄᒃᑲᓐᓂᖅ 
ᐃᓕᓐᓂᐊᖅᑎᑕᐅᒋᐊᖃᕋᔭᖅᑑᔮᕐᒪᖔᑕ 
ᖃᐅᔨᓲᖑᕗᒍᑦ. ᑕᐃᒪ ᐃᓕᓐᓂᐊᕋᓱᑦᑐᖃᖅᑲᑦ 
ᑐᑭᓯᑦᑎᐊᖅᓯᒪᑉᐸᑕ ᑮᓇᐅᔭᓂᒃ ᐃᓯᖅᐸᓪᓕᐊᔪᓂᒃ 
ᑕᐃᒪᖃᐃ ᐃᓕᒃᑲᓂᐊᕐᔪᒋᐊᖃᖅᑯᖅ ᑮᓇᐅᔭᓂᑦ 
ᐊᓂᕙᓪᓕᐊᔪᓂᒃ.  
 
ᑕᐃᒫᒃ ᐃᖅᑲᓇᐃᔭᖅᑎᓂᑦ 
ᓇᓗᓇᐃᖅᑐᐃᒐᓱᒍᑎᒋᖃᑦᑕᖅᑕᕗᑦ 
ᑮᓇᐅᔭᓕᕆᓂᕐᒥᒃ ᐸᐅᖓ ᐃᖅᑲᓇᐃᔮᖏᑦ  
ᖁᕝᕙᓯᔅᓯᕚᓪᓕᕈᓐᓇᖅᑐᑦ ᐊᒻᒪᑦᑕᐅᖅ ᓯᓚᑎᑦᑎᓐᓂ 
ᐃᓕᓐᓂᐊᕋᔅᓴᓂᑦ ᐊᑐᐃᓐᓇᖅᑕᖃᕋᐃᒻᒪᑦ 
ᐅᖃᐅᔾᔨᓲᖑᒋᓪᓗᑕ ᓯᓚᑦᑐᓴᕐᕕᒻᒥᑎᒍᑦ. 
ᑮᓇᐅᔭᓕᕆᓂᕐᒥᒃ ᐊᔾᔨᒌᓐᖏᑦᑐᕈᓘᔭᕐᓂᒃ 
ᐃᓕᓐᓂᐊᕈᓐᓇᕐᓗᑎᒃ. ᖁᕝᕙᕆᐊᕈᓐᓇᕐᓗᑎᑦ 
ᐊᓪᓚᕕᑦᑕ ᐃᓗᐊᓂ. ᓄᓇᕗᑦ ᒐᕙᒪᒃᑯᖏᑕ 
ᐊᐅᓚᓂᖏᓐᓂᒃ ᐃᓕᓴᑎᑕᐅᓗᑎᑦ. ᑕᒪᓐᓇ 
ᓱᒃᑲᐃᓕᕈᑎᐅᓱᒋᒐᔭᖅᑐᒋᒐᒃᑯ 
ᐃᖅᑲᓇᐃᔭᖅᑎᑐᐃᓐᓇᐃᓂᓛᒃ ᐃᓕᓴᑎᑕᐅᒐᔭᕐᖓᑕ 
ᒐᕙᒪᒃᑯᑦ ᐊᐅᓚᓂᖏᓐᓂᒃ. ᓯᓚᑦᑐᓴᕐᕕᒻᒥ 
ᐃᓕᓴᑎᑕᐅᑉᐸᑕ ᑮᓇᐅᔭᓕᕆᓂᕐᒥᑦ ᖃᓄᓕᒫᖅ 
ᐃᓕᓴᑎᑕᐅᒐᔭᕐᖓᑕ ᓇᒻᒥᓂᖃᐅᑎᓕᕆᓂᕐᒥᓪᓗ 
ᒐᕙᒪᒃᑯᓪᓗ ᑮᓇᐅᔭᓕᕆᓂᖏᓐᓂᒃ.  
 
ᐃᖅᑲᓇᐃᔮᖓᓄᑐᐃᓐᓇᐅᓐᖏᑦᑐᖅ 
ᐃᓕᓴᑎᑕᐅᖃᑦᑕᖅᑐᐃᑦ ᐃᓅᓂᖓᓗᑦᑕᐅᖅ 
ᖁᕝᕙᕆᐊᖅᑎᑕᐅᒐᓱᒃᑐᓂ. ᖁᔭᓐᓇᒦᒃ, 
ᐃᔅᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᒪᐃᓐ. 
 
ᒪᐃᓐ: ᒪ’ᓇ, ᐃᒃᕼᐃᕙᐅᑖᖅ. (ᑐᓵᔨᑎᒍᑦ) 
ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᑑᑎᒋᔪᓐᓇᖅᑕᖓ 
ᑖᔅᓱᒪᑉ ᑕᑯᔅᓴᐅᔪᕐᖏᓛᒃ. ᑕᐃᒪᓕ 
ᐃᓕᓐᓂᐊᖅᑎᑕᐅᓂᐊᖅᑲᑕ 

ᑮᓇᐅᔭᓕᕆᔨᒃᑯᓐᓄᑦ ᑭᓯᐊᓂ 
ᐃᖅᑲᓇᐃᔮᖅᑖᖅᓯᒪᑦᑕᐅᑎᒋᔭᕆᐊᖃᖅᑐᖅ? 
ᑕᐃᒪᒐᓛᓘᒻᒥᒻᒪᑕᑦᑕᐅᖅ ᐃᓄᒐᓛᓗᐃᑦ 
ᒐᕙᒪᒃᑯᓐᓄᑦ ᐃᖅᑲᓇᐃᔭᖅᑎᐅᓐᖏᑦᑐᑦ. 
ᑕᐃᒪᐃᑦᑐᓂᒃ ᑮᓇᐅᔭᓕᕆᒍᓐᓇᖅᑐᓂᒃ 
ᐱᑕᖃᕆᐊᖃᓪᓚᕆᒻᒪᑦ ᓄᓇᕗᒻᒥ. ᕼᐊᒻᓚᓂᑦ 
ᐊᒻᒪᑦᑕᐅᖅ ᓇᒻᒥᓂᖃᐅᑎᓕᓐᓂ ᐊᒻᒪ ᓯᓚᑦᑐᓴᕐᕕᐅᑉ 
ᒥᓂᔅᑕᖓ ᐅᖃᓚᐅᖅᑐᖅ ᑕᒪᓐᓇ 
ᓴᖅᑭᕆᐊᖅᑕᐅᒍᒪᒋᐊᖓ. 
 
ᓇᓗᓇᐃᖅᓯᑦᑎᐊᖁᑐᐃᓐᓇᕆᒃᑭᑦ ᒪᑉᐱᒐᖓ 28 
ᑮᓇᐅᔭᓂᑦ ᐊᐅᓚᑦᑎᓂᕐᒧᑦ ᐱᕙᓪᓕᐊᑎᑦᑎᓂᖅ 
$430,000. ᑖᓐᓇ ᐱᕙᓪᓕᐊᑎᑦᑎᓂᐅᒐᔭᖅᑐᕉᖅ, 
ᑮᓇᐅᔭᓕᕆᓂᕐᒥᒃ. ᐊᔾᔨᖓᐃᓈ ᑕᐃᓐᓇ 
ᓯᕗᓪᓕᐅᑎᑕᔅᓯᖕᓂᑦ ᐅᖃᐅᓯᐅᓯᒪᔪᖅ ᐅᕝᕙᓘᓐᓃᑦ 
ᐊᓯᒋᕙᐅᒃ? ᖁᔭᓐᓇᒦᒃ, ᐃᔅᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 
ᕼᐃᒃᔅ. 
 
ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ,  
ᐃᔅᓯᕙᐅᑖᖅ. ᐄ, ᑖᓐᓇ ᑕᕝᕙ 
ᑮᓇᐅᔭᖅᑐᕈᑎᔅᓴᓃᑦᑐᖅ. ᖁᔭᓐᓇᒦᒃ, ᐃᔅᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᒪᐃᓐ. 
 
ᒪᐃᓐ: ᒪ’ᓇ, ᐃᒃᕼᐃᕙᐅᑖᖅ. (ᑐᓵᔨᑎᒍᑦ)  
ᖁᔭᓐᓇᒦᒃ, ᐃᔅᓯᕙᐅᑖᖅ. ᑕᐃᒪᓕ ᐅᕙᓂ 
ᕿᒥᕐᕈᐊᕋᒃᑯ ᐅᖃᓕᒫᕋᒃᑯ. ᓄᑖᖅ 
ᑮᓇᐅᔭᖃᖅᑎᑕᐅᔪᖅ $430,000-ᓂᑦ ᑕᕝᕙᓂ 
ᐊᕐᕌᒍᑦᑎᓐᓂ ᐱᒋᐊᕐᓂᐊᕐᓗᓂ. 
ᐱᕙᓪᓕᐊᑎᑕᐅᓪᓗᓂ ᐊᕐᕌᒎᓛᖅᑐᒥ 2020-ᐅᓕᖅᑲᑦ 
ᐱᔭᕇᖅᑕᐅᓗᓂ ᐊᑐᓕᖅᑎᑕᐅᓕᕐᓗᓂᓗ ᑕᐃᒪᓕ 
ᐊᑭᖓ ᐊᑐᓕᖅᑎᑕᐅᓂᖓᑕ 
ᐊᔾᔨᑐᐃᓐᓇᕆᓂᐊᖅᑕᖔ 
ᐱᕙᓪᓕᐊᑎᑕᐅᓂᕆᓚᐅᖅᑕᖓᑕ ᐊᑭᖓᑕ? 
 
ᑐᑭᓯᒃᑲᓂᐊᕐᔪᑦᑎᒍᓐᓇᕿᓐᖔ ᖃᓄᖅ ᑐᑭᖃᕐᒪᖔᖅ 
ᐱᕙᓪᓕᐊᑎᑦᑎᓂᖅ ᑖᔅᓱᒥᖓ ᐃᓕᓐᓂᐊᕋᔅᓴᒥᒃ? 
ᑳᓐᑐᕌᒃᑦ-ᑕᐅᒐᔭᖅᑳ ᓯᓚᑎᑦᑎᓐᓄᑦ $430,000-ᓂᑦ? 
ᐱᓕᕆᐊᖑᔭᕇᖅᑳ ᑖᓐᓇ ᒫᓐᓇ? ᖁᔭᓐᓇᒦᒃ, 
ᐃᔅᓯᕙᐅᑖᖅ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 
ᕼᐃᒃᔅ. 
 
ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᔅᓯᕙᐅᑖᖅ. ᓯᓚᑎᑦᑎᓃᓐᖔᖅᑐᓄᑦ 
ᐃᑲᔪᖅᑕᐅᓚᐅᕋᓗᐊᖅᑐᒍᑦ ᐱᕙᓪᓕᐊᑎᑦᑎᑎᓪᓗᑕ 
ᑖᓐᓇᓕ ᐃᖅᑲᓇᐃᔮᓂᑦ 
ᐊᒥᓱᕈᕆᐊᖅᓯᔾᔪᑎᒋᒐᓱᐊᕋᑦᑎᒍᑦ. 
ᐃᓕᓐᓂᐊᕋᔅᓴᑲᓐᓂᕐᓂᑦ ᓴᖅᑭᖅᑐᖃᖁᓐᓇᖁᓪᓗᒍ.  
 
ᖃᐅᔨᒪᓪᓚᕆᒻᒪᑦ ᑖᓐᓇ ᐊᓪᓚᕕᒻᒨᖅᑐᖃᓲᖑᖕᒪᑦ  
ᐱᔭᔅᓴᓕᕕᔾᔪᐊᕌᓘᓪᓗᑎᒃ 
ᐃᓕᓐᓂᐊᕐᕕᔅᓴᖃᓲᖑᓐᖏᒻᒪᑕ 
ᐱᕕᔅᓴᑭᓗᐊᓲᖑᖕᒪᑕ. ᑕᐃᒫᒃ ᑕᕝᕙ 
ᐱᓕᒻᒪᔅᓴᖅᑎᑦᑎᑲᐃᓐᓇᖃᑦᑕᕈᒪᕗᒍᑦ 
ᐊᔾᔨᒌᓐᖏᑦᑐᕈᓘᔭᕐᓂᑦ ᐃᖅᑲᓇᐃᔮᓂᑦ 
ᓇᓗᓇᐃᖅᑐᕈᑎᓕᓐᓂᒃ. ᖁᔭᓐᓇᒦᒃ, ᐃᔅᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᒪᐃᓐ. 
 
ᒪᐃᓐ: ᒪ’ᓇ, ᐃᒃᕼᐃᕙᐅᑖᖅ. (ᑐᓵᔨᑎᒍᑦ) 
ᖁᔭᓐᓇᒦᒃ, ᐃᔅᓯᕙᐅᑖᖅ. (ᑐᓵᔨᑎᒎᕈᓐᓃᖅᑐᖅ) 
ᑕᒪᓐᓇ ᕼᐊᖅᑭᒍᒫᕐᓂᖅᐸᑦ ᐱᐅᒋᔭᕋ ᐃᓄᖕᓂᒃ 
ᐊᒥᕼᐆᓂᖅᕼᐊᓂᒃ ᑮᓇᐅᔭᓕᕆᓂᐅᑉ ᐃᓗᐊᓂ 
ᐃᓛᒃ ᒥᒃᕼᐋᓄᑦ ᐱᓕᕆᐊᒃᕼᐊᓄᑦ 
ᐊᑐᐃᓐᓇᐅᑎᑦᓯᒋᐊᕐᓂᐊᕐᒪᒡᒎᖅ ᐊᒻᒪᒎᖅ 
ᒐᕙᒪᓗᒃᑖᒧᑦ ᐊᕕᒃᑐᖅᕼᐃᒪᓂᓗᒃᑖᓄᒎᖅ  
ᑐᕌᖓᓂᐊᕐᓂᕋᖅᑕᐅᖕᒪᑦ. ᑕᐃᒪ ᐅᓇ $430,000 
ᐊᖏᓗᐊᓐᖏᒻᒪᑦ. ᑖᒃᑯᐊᓘᕝᕙ ᐊᕕᒃᑐᖅᕼᐃᒪᔪᑦ 
ᐊᑐᓂᑦ ᑮᓇᐅᔭᖅᑑᑕᐃᓂᒃ ᐋᖅᑭᒃᕼᐅᐃᒍᒫᖅᐸᑦ? 
ᑐᑭᕼᐃᓐᓇᕐᓂᕈᒪ. ᒪ’ᓇ, ᐃᒃᕼᐃᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 
ᕼᐃᒃᔅ. 
 
ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᔅᓯᕙᐅᑖᖅ. ᐄ, ᐱᒻᒪᕆᐊᓗᒻᒥᒃ ᐊᐱᖅᑯᑎᖃᖅᑐᑎᑦ 
ᒪᓕᒐᓕᐅᖅᑎ. ᐃᖅᑲᓇᐃᔭᖅᑏᑦ 
ᑮᓇᐅᔭᓕᕆᔨᒃᑯᓐᓃᓲᑦ ᐱᕕᖃᓲᖑᖕᒪᑕᑦᑕᐅᖅ 
ᐊᓯᑦᑕ ᐱᓕᕆᕕᖏᓐᓂ 
ᐃᓕᓐᓂᐊᖅᑎᑕᐅᒍᓐᓇᕐᓗᑎᒃ. ᓄᓇᕗᑦ 
ᒐᕙᒪᒃᑯᖏᓐᓄᑦ ᑖᓐᓇ ᓯᐊᒻᒪᖅᑕᐅᖃᑦᑕᖅᑐᓂ.  

ᐱᒋᐊᓕᕋᑖᑕᐃᓐᓇᓐᖑᓱᒻᒪᑦ ᑕᐃᒫᓪᓕ 
ᐃᖏᕐᕋᔫᒥᓕᖅᑲᑦ ᑖᓐᓇ ᑮᓇᐅᔭᖅ 
ᐊᖏᓪᓕᒋᐊᕋᔭᖅᑐᔅᓴᐅᔪᖅ. ᐊᒥᓲᓂᖅᓴᓂᑦ 
ᐃᓕᓐᓂᐊᕋᔅᓴᓂᒃ ᓴᖅᑭᖅᑐᖃᖅᐸᓪᓕᐊᑎᓪᓗᒍ.  
 
ᐃᓚᖓ ᐅᖃᐅᓯᕆᕋᑖᖅᑕᖓ ᑭᐅᑲᐃᓐᓇᕈᒪᒐᒃᑯ 
ᒫᓐᓇ. ᑕᑯᓐᓈᕋᐃᒐᑦᑕ ᒐᕙᒪᒃᑯᑦ 
ᐊᐅᓚᓂᓕᒫᖏᓐᓂᒃ ᑮᓇᐅᔭᖅᑎᒍᓪᓗ  
ᖃᓄᐃᓕᖓᒻᒪᖔᑕ ᐊᑐᐊᒐᖅᑎᒍᓪᓗ 
ᖃᓄᐃᓕᖓᒻᒪᖔᑕ ᐱᒻᒪᕆᐊᓘᒻᒪᑎᒃ. 
ᓄᓇᕗᒻᒥᐅᓄᑦ ᐱᖃᑕᐅᕕᐅᒃᑲᓐᓂᕆᐊᖃᓪᓚᕆᑦᑐᑦ. 
ᑕᐃᒫᒃ ᑖᓐᓇ ᐱᔾᔪᑎᒋᓪᓗᒍ ᑐᕌᖅᑎᒐᓱᑉᐸᕗᑦ 
ᑖᒃᑯᐊ. ᑭᓇᑐᐃᓐᓇᖅ ᑲᔪᖏᖅᓴᖅᑕᕋ ᒐᕙᒪᒃᑯᑦ 
ᐊᐅᓚᓂᖏᓐᓂᑦ ᐃᓕᓴᒍᒪᔪᖅ 
ᑮᓇᐅᔭᓕᕆᓂᕐᒥᓘᓐᓃᑦ ᐃᓕᓐᓂᐊᕋᔅᓴᓂᒃ 
ᐊᑐᐃᓐᓇᖅᑕᖃᕋᐃᑉᐸᑦ ᐱᒐᓱᐊᖃᑦᑕᕆᔅᓯ. 
ᐃᓄᒃᑖᑲᓐᓂᕆᐊᖃᕋᑦᑕ. ᖁᔭᓐᓇᒦᒃ, ᐃᔅᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᒪᐃᓐ. 
 
ᒪᐃᓐ: ᒪ’ᓇ, ᐃᒃᕼᐃᕙᐅᑖᖅ. ᐄᑯᓗᒃ 
ᐊᐱᖅᕼᐅᓗᐊᓕᕐᓂᕈᒪ. 
 
ᐅᓇ ᒪᑉᐱᒐᖅ 28-ᒥ ᐅᖃᖅᕼᐃᒪ’ᒪᑦ ᐅᑯᐊ 
ᑎᑎᕋᕐᕖᑦ ᐊᕕᒃᑐᖅᕼᐃᒪᔪᓂᒃ, ᐊᕕᑦᑐᖅᓯᒪᔪᓂᒃ 
ᐊᐅᓚᑦᑎᔩᑦ ᑎᑎᕋᓪᕕᖃᖅᖢᕼᐃᒎᖅ 
ᐃᖃᓗᒃᑑᑦᓯᐊᕐᒥ, ᑲᖏᖅᖠᓂᕐᒥ, ᐃᒡᓗᓕᖕᒥ. ᑖᒃᑯᐊ 
ᓯᐊᒻᒪᖅᑕᐅᓯᒪᑉᓗᑎᑦ ᐊᓪᓚᕝᕕᖏᑦ. ᒫᓐᓇᒧ ᑎᒃᖢᒍ 
ᑕᒪᓐᓇ ᐊᕕᒃᑐᖅᕼᐃᒪᔪᓂᒃ ᑎᑎᕋᓪᕕᖃᕐᓂᖅ 
ᐃᖢᐃᓪᓗᑕᐅᕼᐃᒪᕚ? ᑕᒪᒃᑯᐊ ᑮᓇᐅᔭᓕᕆᔨᒃᑯᑦ 
ᐱᓕᕆᓂᖏᓐᓄᑦ? ᐅᕝᕙᓘᓐᓃᑦ ᐃᓄᐃᑦ 
ᐊᒥᕼᐆᓂᖅᕼᐊᑦ ᐱᓕᕆᔪᖅᑭᑕᖅᐸᑦ ᑖᒃᑯᓂᖓ? 
ᑐᕼᐊᕈᐊᖅᑐᖓ ᑕᒪᓐᓇ ᓯᐊᒻᒪᖅᑕᐅᓯᒪᔪᑦ 
ᐊᓪᓚᕝᕖᑦ ᖃᓄᖅ ᐃᖢᐃᒋᔭᐅᖕᒪᖔᑦ 
ᐱᕚᓪᓕᖅᑎᑦᓯᓐᖏᒻᒪᖔᑦ ᖃᓄᖅ 
ᐃᕼᐅᒪᒋᔭᐅᖕᒪᖔᑦ ᑮᓇᐅᔭᓕᕆᔨᒃᑯᓐᓄᑦ? ᒪ’ᓇ, 
ᐃᒃᕼᐃᕙᐅᑖᖅ. 
 
ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᓂᔅᑕ ᕼᐃᒃᔅ. 
 
ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᔅᓯᕙᐅᑖᖅ. ᑖᓐᓇ ᖃᓄᕈᓘᔭᖅ ᑭᐅᔭᔅᓴᐅᖕᒪᑦ.  
 
ᐊᐅᓚᑦᑎᐊᑎᑦᑎᕚ? ᐋᒡᒐᐃ. ᐃᖅᑲᓇᐃᔭᖅᑎᖃᕋᑦᑕ 
ᐊᖏᔪᖅᑳᖃᐅᓲᖑᖕᒪᑕᓗ ᐃᖅᑲᓇᐃᔭᖅᑏᑦ 
ᐱᒡᒐᓇᓲᖑᓪᓗᓂᓗ. ᑕᕝᕙᑦᓴᐅᑎᒋᑦᑕᐅᖅ 
ᐱᒻᒪᕆᐊᓘᒋᓪᓗᓂ ᒐᕙᒪᒃᑯᑦ ᐋᖅᑮᓚᐅᖅᓯᒪᒻᒪᑕ 
ᓯᐊᒻᒪᐃᓂᕐᒥᒃ. ᑕᐃᒫᓪᓗ ᑕᕝᕗᖓ  
ᓄᖅᑲᑲᐃᓐᓇᕐᓗᖓ. ᐊᐃᑉᐸᖓ ᐊᐱᖅᑯᑎᐅᑉ 
ᑭᐅᖅᑳᕋᓱᓪᓗᒍ.  
 
ᐄ, ᐃᖅᑲᓇᐃᔮᖅᑖᑎᑦᑎᑲᓐᓂᓲᑦ ᓄᓇᓕᓐᓂ 
ᓄᓇᕗᒻᒥᐅᑕᕐᓂᑦ ᐅᕝᕙᓘᓐᓃᑦ ᐃᓄᖕᓂᑦ. ᐃᓄᖕᓂᑦ 
ᐃᖅᑲᓇᐃᔭᖅᑎᑕᑦᑎᓐᓂ ᓈᓴᐅᑎᖏᑦ 
ᑕᑯᒐᐃᒐᑦᑎᒍᑦ ᐊᕕᑦᑐᖅᓯᒪᔪᓂᑦ 
ᐊᒥᓲᓂᖅᓴᐅᖃᑦᑕᖅᑐᐃᑦ  
 ᐃᖃᓗᓐᓂ ᐃᖅᑲᓇᐃᔭᖅᑐᓂᑦ. ᑭᐅᑐᐃᓐᓇᕐᓗᒍ ᐄ, 
ᐊᒥᓲᓂᖅᓴᓂᑦ ᐃᓄᓐᓂᑦ ᐃᖅᑲᓇᐃᔮᓪᓚᕿᑎᑦᑎᔪᖅ  
ᑮᓇᐅᔭᓕᕆᔨᒃᑯᓐᓂ. ᐊᐅᓚᑦᑎᐊᖏᓐᓇᖅᑳ? ᐋᒡᒐᐃ.  
ᑕᕝᕘᓇ ᑕᕝᕙ ᐱᓕᒻᒪᔅᓴᐃᓂᖅ ᐊᒻᒪ 
ᐊᔾᔨᒌᑎᑦᑎᒐᓱᐊᕐᓂᖅ ᐱᓕᕆᑦᑎᐊᖅᑐᐃᑦ 
ᒪᓕᔅᓴᑦᑕᐅᒋᐊᖃᑦᑕᕐᓗᑎᑦ ᕿᒥᕐᕈᔭᐅᖃᑦᑕᕐᓗᑎᓪᓗ 
ᑕᕝᕙ ᑕᐃᒫᒃ, ᐋᖅᑭᒋᐊᖏᓐᓇᖃᑦᑕᕐᓗᑕᓗ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑕ ᒪᐃᓐ. 
 
ᒪᐃᓐ: ᒪ’ᓇ, ᐃᒃᕼᐃᕙᐅᑖᖅ. (ᑐᓵᔨᑎᒍᑦ) 
ᖁᔭᓐᓇᒦᒃ, ᐃᔅᓯᕙᐅᑖᖅ. ᐃᑲᔫᑎᖃᕋᔭᖅᑐᖃᐃ 
ᐊᐅᓚᑦᑎᐊᓂᕐᒧᑦ ᐃᓯᕋᐃᑉᐸᑕ ᓇᕿᒋᐊᖃᕐᓗᑎᒃ 
ᖃᑦᑎᒥᒃ ᐃᓯᕐᒪᖔᑕ? 
 
>>ᐃᓪᓚᖅᑐᑦ 
 
ᑖᓐᓇ ᐃᓱᒪᒋᒃᑲᓐᓂᑐᐃᓐᓇᖅᑕᕋ. 
 
ᖁᕕᐊᒋᓪᓚᕆᑦᑕᕋ ᑕᑯᒋᐊᖓ ᐱᓕᒻᒪᔅᓴᐃᔾᔪᑎᔅᓴᓂᒃ 
ᑮᓇᐅᔭᖅᑕᖃᕐᓂᐊᕐᖓᑦ. ᑲᔪᓯᖁᑐᐃᓐᓇᓕᖅᑲᓯ 
ᑕᐃᒫᒃ ᐱᐅᓪᓚᕆᒻᒪᑦ 

ᑖᓐᓇ ᑕᑯᒋᐊᖓ. ᑖᓐᓇ ᐊᕙᑎᑦ ᐊᕐᕌᒍᑦ 
ᓯᕗᓂᑦᑎᓐᓂᖔᖅ ᓴᖅᑭᖁᓇᖅᑐᒥᓂᐅᒐᓗᐊᑦ. 
ᑮᓇᐅᔭᓕᕆᓕᔨᕕᔾᔪᐊᕌᓘᒐᔭᓕᖅᐸᓪᓚᐃᔪᒍᑦ 
ᖃᑦᑎᓂᒃᑭᐊᖅ (ᑐᓵᔨᑎᒎᕈᓐᓃᖅᑐᖅ) ᑕᑯᔪᒥᓇᕐᒪᑦ. 
ᐊᐱᖅᑯᕼᐃᒃᕼᐊᓐᖏᒻᒫᖅᖢᓂ. ᒪ’ᓇ, ᐃᒃᕼᐃᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐊᒻᒪ 
ᓯᕿᓐᖑᔭᐃᑦ ᒪᓕᑦᑐᒍ 4 ᒥᓂᔅᓯᖃᖅᑲᐅᒐᕕᑦ ᓱᓕ  
ᑕᐃᒪᐃᓕᕋᑖᕋᕕᑦ ᑕᕝᕗᖓ ᐃᓱᓕᑉᐳᖅ.... 
 
>>ᐃᓪᓚᖅᑐᑦ 
 
ᒥᓂᔅᑕ ᕼᐃᒃᔅ.  
 
ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑎᒍᓐᓇᕋᕕᓐᖓ 
ᐅᖃᐅᓯᑐᐃᓐᓇᐅᕋᑖᕋᓗᐊᖅᑎᓪᓗᒍ. 
ᓂᓪᓕᕐᕕᒋᔪᒪᒻᒥᒐᒃᑯ.  
 
>>ᐃᓪᓚᖅᑐᑦ 
 
ᐱᓕᒻᒪᔅᓴᐃᓂᐅᖃᑦᑕᖅᓯᒪᔪᖅ 
ᑎᑎᕋᖅᑕᐅᓯᒪᓗᐊᕋᓂ. ᒫᓐᓇ ᐱᐅᓕᖅᑐᖅ 
ᐃᓕᓴᕆᓯᒪᓂᐊᓕᕋᑦᑎᒍᑦ. ᐃᒫᒃ 
ᐊᔅᓱᕈᕐᓇᕐᓂᖓᐅᓐᖏᑦᑐᖅ. ᐃᓛᒃ  
ᐱᔭᔅᓴᑖᖅᑎᑎᒃᑲᓂᕐᓂᐊᕐᒥᔫᒐᓗᐊᕐᖏᓛᒃ. ᑭᓯᐊᓂ 
ᐃᓕᓴᑎᑦᑎᓂᐅᓂᐊᕐᖓᑦ ᐃᖅᑲᓇᐃᔭᖅᑎᓂᒃ. 
ᑕᐃᒃᑯᐊ ᐃᓕᓐᓂᐊᕋᔅᓴᓪᓚᕆᖕᓂᒃ 
ᐋᖅᑭᑦᑕᐅᒐᔭᕐᓗᓂ.  
 
ᖁᔭᒋᔭᕋ ᑖᓐᓇ ᐅᖃᐅᓯᐅᕋᑖᖅᑐᖅ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᑭᖑᓪᓕᐅᓕᕐᒥᔪᖅ, ᒥᔅ 
ᑕᐅᑐᓐᖏ. 
 
ᑕᐅᑐᓐᖏ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. 
ᐊᐱᖅᑯᑎᒐᓕ ᒐᕙᒪᒃᑯᓐᓄᑦ ᒫᓐᓇᓕᓴᐅᓂᖅᐹᓂ 
ᐊᕐᕌᒍᑕᒫᖅᓯᐅᑎᓂᑦ ᐅᓂᒃᑳᓕᐊᒥᓂᕐᓂᑦ 
ᑐᓂᕐᕈᑎᒋᖃᑦᑕᑕᔅᓯᖕᓄᑦ ᐃᑲᔫᑎᒋᖃᑦᑕᑕᖅᓯᖕᓄᑦ. 
ᒪᓕᒐᓕᐅᕐᕕᒻᒧᑦ ᓴᖅᑭᖅᑕᐅᔪᒻᒪᑦ ᓄᕖᕝᕙ 2017-
ᖑᑎᓪᓗᒍ. 

ᐅᓪᓗᒥᓕ ᑕᐃᒪ ᑕᐃᒃᑯᐊ 2017-18 
ᐊᕐᕌᒍᑕᒫᖅᓯᐅᑏᑦ ᐊᑐᐃᓐᓇᐅᓕᖅᑑᒐᓗᐊᑦ ᑕᔅᓱᒪᑉ 
ᐱᓕᕆᕕᐅᑉ ᐃᑭᐊᖅᑭᕕᖓᓂ. ᑭᓯᐊᓂᓕ 
ᒪᓕᒐᓕᐅᕐᕕᒨᖅᑕᐅᓚᐅᓐᖏᒻᒪᑕ ᓱᓕ. ᖃᖓᐃᒃᑯᐊ 
ᐅᓂᒃᑳᓕᐊᒥᓃᑦ ᒪᓕᒐᓕᐅᕐᕕᒨᖅᑕᐅᓛᖅᑲᑦ? 
ᖁᔭᓐᓇᒦᒃ, ᐃᔅᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 
ᕼᐃᒃᔅ.  
 
ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᐅᑉᐱᕈᓱᑉᐳᖓ ᑭᖑᕙᖅᑐᑕ  
ᐊᓯᔾᔩᓚᐅᕋᑦᑕ. ᑕᐃᒪᐃᓐᓂᖓᓄᑦ 
ᓴᖅᑭᑦᑎᒍᓐᓇᓚᐅᓐᖏᑕᕗᑦ ᑭᖑᓪᓕᖅᐹᒥ 
ᐃᒃᓯᕙᑎᓪᓗᑕ, ᑭᓯᐊᓂᓕ ᑕᕝᕙᓂ ᑲᑎᒪᓂᑦᑎᓐᓂ 
ᓴᖅᑭᑦᑎᓛᖅᑕᕗᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ 
ᑕᐅᑐᓐᖏ. 
 
ᑕᐅᑐᓐᖏ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. 
ᖃᓄᖅ ᒐᕙᒪᒃᑯᑦ ᖃᐅᔨᓴᓲᖑᕙᑦ 
ᐱᑦᑎᐊᖅᓯᒪᒐᓗᐊᕐᒪᖔᕐᒥᒃ ᖃᐅᔨᓴᕐᓗᑎᑦ 
ᓴᖅᑭᓯᒪᔪᑦ ᐊᐃᑦᑑᓯᐊᓂᒃ ᑐᓂᖅᑯᓯᐊᖏᓐᓂᓪᓗ 
ᑐᓂᕙᑦᑕᖏᓐᓂᒃ ᖃᑭᒍᑎᒃᓴᓕᐅᖅᑐᓄᑦ 
ᓇᒻᒥᓂᖃᖅᑐᓄᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒪ’ᓇᓪᓗᐊᕕᒃ. ᒥᓂᔅᑕ 
ᕼᐃᒃᔅ.  
 
ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᖁᔭᓐᓇᒦᒃ ᐊᐱᕆᖕᒪᑦ. ᑕᒪᒃᑯᐊ  
ᐊᕕᑦᑐᖅᓯᒪᔪᐃᑦ ᑐᕌᒐᖃᐅᕐᒪᑦ ᐃᖕᒥᓂᒃ 
ᐃᓕᖅᑯᓯᓕᕆᓂᖅ ᑕᐅᑐᓪᓗᒍ 
ᐅᓂᒃᑳᖃᑦᑕᖅᑕᐅᖕᒪᑕ ᐊᔾᔨᒌᓐᖏᑦᑐᑦ 
ᑮᓇᐅᔭᖁᑎᖏᑦ ᑐᓂᕐᕈᑎᒋᖃᑦᑕᖅᑕᐃᑦ ᒪᒃᑯᑦᑐᓄᑦ 
ᐃᓐᓇᕐᓄᑦ ᑐᕌᖓᔾᔪᑎᖃᕐᒪᑕ. 
ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᐃᖢᐊᖅᓴᐃᓂᕐᒧᑦ 
ᐃᓅᓯᓕᕆᓂᕐᒧᑦ ᑐᓂᓯᖃᑦᑕᖅᑐᐃᑦ. ᑖᒃᑯᐊ 
ᐊᔾᔨᒌᓐᖏᑦᑐᑦ ᑐᕌᒐᖃᕐᒪᑕ ᐱᓕᕆᓂᕐᒥᒃ ᐃᓗᐊᓂ.  
 
ᑖᒃᑯᐊ ᐱᕚᓪᓕᕆᐊᖃᖅᑐᖅ ᖃᓄᖅ ᑮᓇᐅᔭᑦ 
ᐊᑐᖅᑕᐅᖕᒪᖔᑦ,

ᑖᒃᑯᐊ ᖃᓄᐃᓕᐅᕐᒪᖔᑕ ᑐᓴᕈᒥᓇᕋᔭᖅᑐᖅ. 
ᑕᒪᒃᑯᐊ ᓇᓗᓇᐃᖅᓯᓗᑎᒃ ᖃᑉᓯᓂᒃ 
ᐃᖅᑲᓇᐃᔮᒃᓴᓂᒃ. ᐱᑎᑦᓯᓚᐅᕐᒪᖔᑕ ᑭᓯᐊᓂ 
ᑖᒃᑯᐊ ᐊᔾᔨᒌᓐᖏᑦᑐᓂᒃ ᓂᕆᐅᖕᓂᖃᖃᑦᑕᕐᒪᑕ 
ᐊᕕᒃᑐᖅᓯᒪᔪᐃᑦ ᑮᓇᐅᔭᖏᓪᓗ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ 
ᑕᐅᑐᓐᖏ. 
 
ᑕᐅᑐᓐᖏ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. 
ᐃᓱᒫᓘᑎᒋᔭᕋ ᑖᒃᑯᐊ ᓇᖕᒥᓂᖃᖅᑐᓂᒃ 
ᐅᖃᐅᓯᖃᕋᑉᑕ. ᑕᒪᒃᑯᐊ ᐃᑲᔫᓯᐊᓂᒃ 
ᑐᓂᓯᖃᑦᑕᕈᑦᑎᒍᑦ ᑖᒃᑯᐊ ᐱᓕᕆᐊᒃᓴᓂᒃ 
ᓴᖅᑭᑎᑦᓯᓐᖏᑐᐃᓐᓇᕆᐊᖃᕐᒪᑕ ᓴᓇᔭᒃᓴᓂᒃ.  
ᑭᓯᐊᓂ ᑕᒪᓐᓇ ᑭᐅᔾᔪᑎᒋᔭᖓ ᑖᒃᑯᐊ ᑕᐃᒪᓐᓇ 
ᖃᐅᔨᓴᕈᑎᒃᓴᖏᓐᓂᒃ ᑖᒃᑯᐊ ᑮᓇᐅᔭᑦ ᖃᓄᖅ  
ᐊᑐᑦᓯᐊᕐᒪᖔᑕ ᐃᖅᑲᓇᐃᔭᒃᓴᕐᓂᕐᒧᑦ 
ᓴᖅᑭᔮᕈᓐᓇᕐᒪᖔᑕ.  
 
29 ᒪᑉᐱᒐᖓᓂ ᓇᓗᓇᐃᖅᓯᔪᒪᔪᖓ ᐃᓛᒃ 
ᑐᑭᓯᕚᓪᓕᕈᒪᔪᖓ ᑖᒃᑯᐊᒎᖅ ᑖᒃᓯᔅᓕᕆᔩᑦ 
ᖃᕆᑕᐅᔭᖅ ᐊᑐᖃᑦᑕᖅᑕᖏᑦ. 2018-ᒥ 
ᐱᒋᐊᖅᑕᐅᓚᐅᕐᒪᑦ  
ᑕᒪᒃᑯᐊ ᑖᒃᓯᔅᒧᑦ ᖃᐅᔨᓴᕈᑎᖏᓐᓂᒃ 
ᑲᑎᖅᓱᐃᓂᐊᓚᐅᕐᒪᑕ ᑕᒡᕙᓂ ᐊᕐᕌᒎᔪᒥᒃ 2019-ᒥ 
ᐃᓱᓕᓐᓂᐊᕐᒪᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᕼᐃᒃᔅ.  
 
ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᓐᓇᒦᒃ. 
ᑖᓐᓇ ᒥᔅᑕ ᑳᓪᓴᓐ ᐃᓚᐅᒋᔭᐅᒻᒪᑦ ᐊᔾᔨᒌᓐᖏᑦᑐᓂᑦ 
ᐱᓕᕆᐊᕆᔭᐅᖕᒪᑦ ᑖᓐᓇ ᑐᑭᓯᐅᒪᓂᖅᓴᐅᖕᒪᑦ. 
ᐃᒃᓯᕙᐅᑖᖅ ᒥᔅᑕ ᑳᓪᓴᓐ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑭᐅᓐᖏᓂᕐᓂ 
ᒥᔅᑕ ᑳᓪᓴᓐ

ᐅᔾᔨᕆᓗᒍ ᑐᓵᔩᑦ. ᒥᔅᑕ ᑳᓪᓴᓐ 
 
ᑳᓪᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᖁᔭᓐᓇᒦᒃ ᐊᐱᕆᒐᕕᑦ. ᐊᕐᕌᓂ 2018-ᒥ 
ᐋᖅᑭᒃᓯᓚᐅᕋᑉᑕ ᑖᒃᓯᔅᓕᕆᓂᕐᒧᑦ ᓄᓇᐃᑦ ᒥᒃᓵᓄᑦ. 
ᑕᒪᒃᑯᐊ ᓄᓇᒥ ᐊᒻᒪ ᒐᕙᒪᒃᑯᓐᓂ ᐱᔨᑦᓯᕋᖅᑐᓂ. 
ᑖᒃᑯᐊ ᐊᔾᔨᒋᔭᐅᓐᖏᑦᑐᐃᑦ ᑖᒃᓯᔅ. ᑖᒃᓯᔅ ᐅᖅᓱᐊᓗᒃ 
ᐊᒻᒪ ᑮᓇᐅᔭᑎᒍᑦ ᑮᓇᐅᔭᓕᐅᖅᑐᑦ ᑖᒃᓯᔅᖓᑦ.  
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐊᑏ. ᒥᔅ 
ᓚᐃᑦᓯᑑᓐ.  
 
ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. 
ᑕᒪᓐᓇ ᑮᓇᐅᔭᓕᕆᓂᕐᒥᒃ ᐊᐱᖅᓱᕈᒪᔪᖓ. ᑕᒪᒃᑯᐊ 
ᑖᒃᓯᔅᒧᑦ ᖃᐅᓴᕈᑏᑦ ᑲᑎᖅᓱᕈᑎᖏᑦ ᑕᒪᒃᑯᐊ 
ᓇᓗᓇᐃᖅᓯᖃᑦᑕᖅᐸᑦ ᖃᓄᖅ ᐅᑭᐅᖃᕐᒪᖔᑦ  
ᑖᒃᓯᔅᖏᔭᖅᑐᑦ? ᖁᔭᓐᓇᒦᒃ, ᐃᔅᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᕼᐃᒃᔅ.  
 
ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᑕᐃᒪᓐᓇ ᐅᓂᒃᑳᖅᓯᒪᔪᑦ ᐱᔪᖓ 
ᐱᓯᒪᓐᖏᓐᓇᒪ. ᒥᔅᑕ ᑳᓪᓴᓐ ᑭᐅᔪᓐᓇᖅᐸᑦ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᑳᓪᓴᓐ 
 
ᑳᓪᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᖁᔭᓐᓇᒦᒃ ᐊᐱᕆᒐᕕᑦ. ᑕᒪᒃᑯᐊ ᑲᑎᖅᓱᕌᖓᑉᑎᒍᑦ 
ᓱᓇᑐᐃᓐᓇᐃᑦ ᑲᑎᖅᓱᖅᑕᕗᑦ ᓱᓇᓂᑦ 
ᑲᑎᖅᓱᐃᒻᒪᖔᑉᑕ, ᑐᑭᓯᔪᒪᔭᕗᑦ ᐱᓇᓱᒃᑕᕗᑦ 
ᑕᒪᒃᑯᐊ ᒪᓕᒐᐃᑦ ᒪᓕᓪᓗᒋᑦ ᑕᐃᒪᓐᓇ ᑖᒃᑯᐊ 
ᐱᖁᔭᒐᖓ ᑕᑯᒋᐊᖃᕋᔭᖅᑕᕗᑦ 
ᑲᑎᖅᓱᐃᔪᓐᓇᕐᒪᖔᑉᑕ ᐊᑐᓂ ᑖᒃᑯᐊ 
ᐊᑐᖅᑕᐅᖃᑦᑕᖅᑐᐃᑦ ᑲᓐᖑᓇᕐᓂᒃᑯᑦ 
ᑲᒪᒋᔭᐅᓂᖃᖃᑦᑕᕐᒪᑕ ᐃᓚᖏᑦ. 

ᑖᒃᑯᐊ ᐅᖃᐅᓯᕆᖅᑲᐅᔭᕗᑦ ᐊᑐᓂ ᑐᒃᓯᕋᖅᑐᐃᑦ 
ᐃᖕᒥᓂᒃ ᐱᓯᒪᔪᓐᓇᖅᑕᕗᑦ ᑲᑎᖅᓱᕈᓐᓇᕐᒪᖔᑉᑎᒍᑦ 
ᑖᓐᓇ ᑕᐃᒎᓯᖓ ᐅᖃᐅᓯᖏᓪᓗ 
ᐃᓱᒪᒋᔭᕆᐊᖃᖅᑕᕗᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 
ᓚᐃᑦᓯᑑᓐ. 
 
ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. 
ᑖᓐᓇ ᖁᔭᓐᓇᒦᒃ ᑭᐅᑦᓯᐊᕐᒪᑦ ᑖᒃᑯᐊ ᓄᓇᒧᑦ 
ᑖᒃᓯᔅᖏᔭᕐᓃᑦ ᑕᒪᒃᑯᐊ ᐃᓐᓇᐃᑦ 
ᐊᑭᓖᑎᑕᐅᒋᐊᖃᓐᖏᓐᓂᖓᓄᑦ ᑕᒡᕘᓇ ᑕᒪᓐᓇ 
ᓇᓗᓇᓐᖏᑦᑐᖅ ᑭᓇ ᐆᒃᑐᕐᒪᖔᑦ ᑖᒃᑯᓄᖓ 
ᑲᑎᖅᓱᐃᔭᑉᓯᖕᓂ ᐊᕐᕌᒍᒋᔭᖏᑦ ᑕᒪᒃᑯᐊ ᐃᓐᓇᐃᑦ  
ᐱᔭᕆᐊᖃᖅᑕᒥᓐᓂᒃ ᐱᔪᓐᓇᑦᓯᐊᖁᓪᓗᒋᑦ. 
 
ᐊᓯᐊᓄᑦ. ᑖᒃᑯᐊ ᑮᓇᐅᔭᐃᑦ ᐋᖅᑭᒃᓯᒪᓂᖏᑦ 
ᐊᑕᐅᓯᖅ ᑕᑯᔭᕋ ᐃᖅᑲᓇᐃᔮᒃᓴᖅ ᐊᑕᐅᓯᖅ 
ᐊᒥᓲᔪᓐᓃᖅᐹᓪᓕᕐᓂᖓ. ᑖᒃᑯᐊ ᑮᓇᐅᔭᐃᑦ 
ᐊᕕᑦᑐᐃᕙᓪᓕᐊᑎᓪᓗᒋᑦ 
ᐃᖅᑲᓇᐃᔭᖅᑐᖅᓯᐅᕐᓂᕐᒧᑦ 
ᐱᓕᕆᐊᕆᓚᐅᖅᑕᒥᖕᓂᒃ ᑖᒃᑯᐊ ᖃᕆᑕᐅᔭᒃᑯᑦ  
ᐊᕕᒃᐸᓪᓕᐊᑎᓪᓗᒋᑦ ᖃᓄᐃᓕᖅᐹᑦ? ᖁᔭᓐᓇᒦᒃ, 
ᐃᔅᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᕼᐃᒃᔅ.  
 
ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᐄ, ᑕᒪᒃᑯᐊ ᑲᑎᖅᓱᖃᑦᑕᖅᑕᕗᑦ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 
ᓚᐃᑦᓯᑑᓐ.  
 
ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. 
ᑖᒃᑯᐊ ᐃᖅᑲᓇᐃᔭᖅᑐᓕᕆᔨᒃᑯᑦ ᐊᒻᒪ 
ᑮᓇᐅᔭᓕᕆᔨᒃᑯᑦ ᑖᒃᑯᐊ ᐃᒻᒥᒍᑦ 
ᑲᑎᓐᖏᓐᓂᖏᓐᓂᒃ ᑖᒃᑯᐊ ᐃᒻᒥᒎᓚᐅᖅᓯᒪᖕᒪᑦ 

ᖃᐅᔨᓴᕈᑎᖏᑦ? ᖁᔭᓐᓇᒦᒃ, ᐃᔅᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᕼᐃᒃᔅ.  
 
ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᐄ, ᑖᒃᑯᐊ ᐃᖅᑲᓇᐃᔭᖅᑐᓕᕆᔨᒃᑯᑦ 
ᖃᐃᓛᖅᓯᒪᒻᒪᑦ ᐃᒻᒥᒎᓚᐅᖅᓯᒪᔪᐃᑦ. ᖁᔭᓐᓇᒦᒃ, 
ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 
ᓚᐃᑦᓯᑑᓐ.  
 
ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᑐᑭᓯᐊᔭᒃᑯᑦ ᒫᓐᓇ ᐃᖅᑲᓇᐃᔭᖅᑐᓕᕆᓂᕐᒧᑦ 
ᖃᐅᔨᓴᕈᑎᖏᑦ ᐊᒻᒪ ᑖᒃᑯᐊ ᑮᓇᐅᔭᑎᒍᑦ 
ᐱᓕᕆᓂᐅᔪᑦ ᐅᖃᖃᑎᒌᑦᑎᐊᖃᑦᑕᓐᖏᒻᒪᑕ. ᑖᒃᑯᐊ 
ᐊᕕᑦᑐᖅᓯᒪᔪᐃᑦ ᑲᓇᑕᒥ ᑲᑎᑦᑎᓯᒪᒻᒪᑕ 
ᐊᑕᐅᓯᕐᖑᖅᑎᒃᖢᒍ ᑕᒪᓐᓇ ᒐᕙᒪᒃᑯᓐᓂ 
ᖃᐅᔨᒪᑎᑦᑎᔪᓐᓇᕐᓗᖓ ᑲᑎᓪᓗᒋᑦ ᑖᒃᑯᐊ  
ᐊᑕᐅᓯᕐᖑᖃᑦᑕᕐᒪᑕ. ᑕᐃᒪᓐᓇ ᐃᓱᒪᓯᒪᒻᒪᖔᑕ 
ᑖᒃᑯᐊ ᒐᕙᒪᒃᑯᑦ ᑕᒪᑐᒪ ᒥᔅᓵᓄᑦ ᑕᒪᒃᑯᐊ 
ᖃᐅᔨᓴᕈᑎᒋᔭᐅᔪᖅ ᖃᐅᔨᓴᕐᓂᕐᒧᑦ 
ᑮᓇᐅᔭᓕᕆᔨᒃᑯᓃᓐᓂᐊᕐᒪᑕ? ᖁᔭᓐᓇᒦᒃ, 
ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 
ᕼᐃᒃᔅ.  
 
ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ,  
ᐃᒃᓯᕙᐅᑖᖅ. ᐄ, ᑐᕌᒐᕆᔭᕗᑦ ᑕᐅᕗᖓ 
ᐅᖓᓯᑦᑐᒧᑦ. ᐊᑯᓂ ᐱᔭᕆᐊᑐᕋᔭᖅᑐᖅ 
ᑮᓇᐅᔭᑐᕐᓗᓂ ᐱᔭᕆᐊᑐᓗᓂ. ᑭᓯᐊᓂ ᑕᐃᑲ 
ᑐᕌᖅᑕᕗᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 
ᓚᐃᑦᓯᑑᓐ.  
 
ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᐊᓯᐊᓄᑦᑕᐅᖅ, 2018−19 ᑐᕌᒐᕆᔭᐅᓚᐅᖅᑐᐃᑦ 
ᓇᓗᓇᐃᖅᑕᐅᓯᒪᔪᑦ ᑖᒃᑯᐊ ᐋᖅᑭᓯᕙᓪᓕᐊᔪᒪᒻᒪᑕ 
ᐅᖃᓕᒫᒐᕐᒥᑦ ᑐᕌᖓᔪᖅ ᑮᓇᐅᔭᓕᕆᓂᕐᒧᑦ. 
ᑕᒪᒃᑯᐊ ᖃᑉᓯᑦ 

ᑕᐃᒪᓐᓇᐃᑦᑐᑦ ᑮᓇᐅᔭᓄᑦ ᓇᓗᓇᐃᒃᑯᑕᑦ 
ᐋᖅᑭᒋᐊᖅᑕᐅᓚᐅᖅᐸᑦ ᐊᒻᒪ ᓱᓇᒥ 
ᕿᒥᕐᕈᔾᔪᑎᖃᓚᐅᖅᐱᓯ? ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 
ᕼᐃᒃᔅ.  
 
ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᑕᐃᒪᓐᓇ ᐅᓂᒃᑳᖅᓯᒪᔪᒥᒃ ᐅᑉᓗᒥ  
ᐱᓯᒪᓐᖏᑦᑐᒍᑦ. ᖃᐅᔨᒋᐊᕌᓪᓚᑉᐳᒍᑦ ᐅᓇ 
ᐅᑕᖅᑭᐊᓪᓚᒍᓐᓇᖅᐸᑦ?  
 
ᖁᔭᓐᓇᒦᒃ. ᒪᒥᐊᓇᖅ. ᐱᓯᒪᔭᕗᑦ ᑕᒫᓂ. ᑖᒃᑯᐊ 
ᓯᑕᒪᐅᓚᐅᖅᑐᑦ FAM Directives-ᖑᓚᐅᖅᑐᐃᑦ 
ᑖᒃᑯᐊ ᑮᓇᐅᔭᐃᑦ ᐊᐅᓚᑎᑕᐅᓂᖏᑦ 
ᕿᑐᕐᖏᐅᓂᖅ, ᐊᐅᓪᓛᖅᑐᓕᕆᓂᖅ, ᑕᒪᑯᐊᓗ 
ᑮᓇᐅᔭᑦ ᐊᑮᑦᑐᖃᕐᕕᐅᔪᑦ ᒐᕙᒪᒃᑯᓐᓄᑦ. 18 ᑖᒃᑯᐊ  
ᓇᓗᓇᐃᖅᓯᒪᔪᑦ ᕿᒥᕐᕈᔭᕗᑦ ᐊᒻᒪ 13 ᓱᓕ ᒫᓐᓇ 
ᐋᖅᑭᐸᓪᓕᐊᔪᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 
ᓚᐃᑦᓯᑑᓐ.  
 
ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᖁᔭᓐᓇᒦᒃ ᑭᐅᖅᑲᐅᒐᕕᑦ. ᑖᓐᓇ ᑕᐃᔭᑎᑦ 
ᐋᖅᑭᒋᐊᖅᓯᒪᔭᓯ ᑮᓇᐅᔭᖁᑎᑉᓯᒍᑦ ᐃᑭᐊᖅᑯᑖᒍᑦ 
ᓄᐃᑕᕙ? ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᕼᐃᒃᔅ.  
 
ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᐄ, ᑖᓐᓇ ᐋᖅᑭᑦᑕᐅᓐᖏᓐᓂᖓᓂ 
ᑕᐃᒪᓐᓇᐃᓕᓚᐅᖅᑐᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 
ᓚᐃᑦᓯᑑᓐ.  
 
ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᐊᐱᖅᓱᕈᒪᓕᕐᒥᔪᖓ ᑕᒪᑐᒪ

ᒥᔅᓵᓄᑦ ᖃᐅᔨᓴᕐᓂᐅᑉ ᖃᐅᔨᓴᖅᑎᐅᖃᑦᑕᖅᑐᐃᑦ. 
ᑭᒡᓕᓯᓂᐊᖅᑏᑦ 2018-19 ᐊᕐᕌᒍᒋᔭᒥ ᑖᒃᑯᐊ 
ᖃᐅᔨᓴᓚᐅᕐᒪᑕ ᑕᒪᒃᑯᐊ ᖃᐅᔨᓴᖅᑏᑦ ᖃᓄᖅ 
ᐱᐅᑎᒋᒻᒪᖔᑕ. ᑖᒃᑯᐊ ᖃᐅᔨᓴᖅᑏᑦ 
ᖃᐅᔨᓴᖅᑕᐅᑎᓪᓗᒋᑦ ᑖᓐᓇ 2019-2020 
ᖃᐅᔨᓴᖅᑏᑦ ᑖᒃᑯᐊ ᑮᓇᐅᔭᖏᑦ 
ᒥᑭᓪᓕᒋᐊᓚᐅᕐᖓᑕ ᐃᒻᒥᓂᒃ 
ᖃᐅᔨᓴᓚᐅᖅᑳᖅᖢᑎᒃ? ᖁᔭᓐᓇᒦᒃ, ᐃᒃᓯᕙᐅᑖᖅ.  
 
>>ᐃᓪᓚᖅᑐᑦ 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 
ᕼᐃᒃᔅ.  
 
ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᑖᒃᑯᐊ ᐊᑯᓂ 
ᐃᖅᑲᓇᐃᔭᖅᑐᖃᓐᖏᓚᐅᕐᒪᑦ. ᑕᕝᕙ 
ᑕᐃᒪᓐᓇᐃᓕᖓᓚᐅᖅᑐᖅ. ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 
ᓚᐃᑦᓯᑑᓐ.  
 
ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᒥᑖᖃᑎᒌᓚᐅᐱᓪᓚᑉᐳᒍᑦ.  
 
ᑭᖑᓪᓕᖅᐹᖅ, ᑕᒪᒃᑯᐊ. 
ᑮᓇᐅᔭᐃᑦ ᓇᓗᓇᐃᖅᑕᐅᓂᖏᑦ ᐊᕐᕌᓂ, ᑕᒪᒃᑯᐊ 
ᐊᖓᔪᖅᑳᑦ ᐅᖄᓚᓐᓂᖏᑦ ᐃᓱᒫᓗᓐᓂᖏᑦ ᑕᒪᒃᑯᐊ 
ᑯᐊᐱᕇᓴᒋᔭᕗᑦ ᓇᒻᒥᓂᖁᑎᒋᔭᕗᑦ ᒥᔅᓵᓄᑦ. ᑖᓐᓇ  
ᒥᓂᔅᑕᖃᐃ ᓇᓗᓇᐃᖅᓯᔪᓐᓇᖅᐳ ᑕᒪᑐᒪᓄ 
2019−2020-ᒥᒃ ᓇᓗᓇᐃᖅᓯᒪᔫᒐᓗᐊᖅ, ᑖᓐᓇ 
ᖃᑯᒍ ᓂᕆᐅᒍᓐᓇᕐᒪᖔᑉᑕ ᑖᒃᑯᓂᖓ MDNA-
ᖑᓂᕋᖅᑕᐅᔪᒥᒃ 2018−19 ᐊᕐᕌᒍᐊᓂ? ᖁᔭᓐᓇᒦᒃ, 
ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 
ᕼᐃᒃᔅ.  
 
ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᖁᔭᓐᓇᒦᑦᑕᐅᖅ ᐊᐱᕆᒻᒪᑦ. ᐊᕐᕌᓂ 
ᐱᐅᓪᓚᕆᓚᐅᖅᑐᖅ ᑕᒪᓐᓇ ᐱᓕᕆᓂᕆᓯᒪᔭᕗᑦ 
ᓱᓕ. 

ᓴᖅᑭᑎᑦᑎᓯᒪᒐᓗᐊᖅᑐᒍᑦ ᐃᓱᓕᓂᓐᖏᒻᒪᑕ ᑖᒻᓇ 
ᓱᓕ ᐋᖅᑭᐸᓪᓕᐊᔪᖅ. ᑕᒪᓐᓇ ᖃᓄᖅ ᐊᒻᒪ 
ᖃᓄᐃᓕᖓᓂᐊᕐᒪᖔᖅ ᐊᕐᕌᒍᒧᑦ 
ᐃᓚᒃᑯᖃᕐᓂᐊᕐᒥᔪᖅ. ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 
(ᑐᓵᔨᑎᒎᕈᓐᓃᖅᑐᖅ) 
ᑭᖑᓪᓕᖅᐹᕆᓂᐊᕐᓂᕋᓚᐅᖅᖢᑎᐅᒃ, ᒥᔅᑕ 
ᓚᐃᑦᓯᑑᓐ.  
 
ᓚᐃᑦᓯᑑᓐ (ᑐᓵᔨᑎᒍᑦ): ᑕᕝᕗᖓ ᓱᓕ ᑐᕌᖓᔪᒥᒃ 
ᑕᒪᒃᑯᐊ ᖃᐅᔨᓴᕈᑏᑦ ᒐᕙᒪᒃᑯᑦ ᑭᒡᓕᓯᓂᐊᖅᑎᖏᑦ  
ᑕᒪᒃᑯᐊ ᒪᑐᐃᖓᓂᖅ ᓴᖅᑭᔮᕐᓂᖅ ᐅᓂᒃᑳᕐᓂᖅ 
ᑕᒪᒃᑯᓂᖓ ᐊᕐᕌᒎᔪᓂᒃ ᑮᓇᐅᔭᑦ ᐊᐅᓚᓂᖏᓐᓄᑦ. 
ᑕᒪᓐᓇ ᒐᕙᒪᒃᑯᑦ ᓅᑉᐸᓪᓕᐊᓂᐊᕐᒪᖔᑕ 
ᒪᑐᐃᖓᓂᕐᒧᑦ. 
 
ᑕᒪᒃᑯᐊ ᐊᕕᒃᑐᖅᓯᒪᔪᐃᑦ ᑲᓇᑕᒥ ᐱᓕᕆᓯᒪᓕᕐᒪᑕ 
ᑕᒪᒃᑯᓂᖓ ᓴᖅᑭᔮᖅᑎᑦᑎᖃᑦᑕᕐᒪᑎ ᐅᑭᐅᖅ 
ᓯᑕᒪᐃᑦᑕᖅᖢᒍ ᑕᐃᒪᓐᓇ. ᒥᓂᔅᑕ  
ᑕᐃᒪᓐᓇᐃᓕᓇᔭᕐᒪᖔᑦ ᑕᒪᓐᓇ ᐃᓱᒪᒋᓯᒪᒻᒪᖔᒍ 
ᖃᓄᖅ ᑖᒃᑯᐊ ᑕᖅᑳᓂ ᐊᕐᕌᒍᑦ ᓯᑕᒪᐃᑦᑕᕐᓗᒍ 
ᑐᓴᕈᒪᓇᔭᖅᑐᐃᑦ ᒐᕙᒪᒃᑯᓐᓂ? ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 
ᕼᐃᒃᔅ.  
 
ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᐄ, ᒪᑐᐃᖓᓇᓱᐃᓐᓇᖅᑐᒍᑦ 
ᓴᖅᑭᔮᕋᓱᐃᓐᓇᖅᑐᒍᑦ ᑖᒃᑯᐊ ᐊᕐᕌᓂ 
ᐅᖃᐅᓯᕆᓚᐅᖅᑕᖏᑦ ᐱᒻᒪᕆᐅᔪᑦ ᐊᒻᒪ 
ᐱᕚᓪᓕᖅᓯᒪᔪᑦ. ᑕᒪᒃᑯᐊ 
ᕿᒥᕐᕈᔭᕆᐊᖃᖃᑦᑕᕋᑦᑎᒍ. ᐅᕙᖓᓘᓐᓃᑦ 
ᐅᓂᒃᑳᑲᓐᓂᖅᐸᕋ ᑕᒪᒃᑯᐊ ᓴᖅᑭᔮᕐᓃᑦ 
ᓄᐃᑦᑕᑎᑦᑎᓂᖅ ᐱᔭᕆᐊᑐᖃᑦᑕᕐᒪᑦ 
ᑮᓇᐅᔭᑐᖃᑦᑕᒪᓪᓗ ᐊᒻᒪ ᑕᒪᒃᑯᐊ ᑮᓇᐅᔭᑦ 
ᐊᑐᖅᑕᕗᑦ ᐊᑐᑦᑎᐊᕋᓗᐊᕐᒪᖔᑕ ᓄᓇᕗᒻᒥᐅᑦ 
ᑐᑭᓯᔪᒪᖃᑦᑕᕐᒪᑕ ᓇᓃᒻᒪᖔᑕ. ᐄ, ᐅᖃᐅᓯᕆᔭᐃᑦ 
ᐱᐅᔪᖅ ᑭᓯᐊᓂ ᓯᕗᓪᓕᖅ ᑕᒪᓐᓇ ᑲᒪᒋᔭᕗᑦ 
ᑕᑯᐊᓪᓚᓚᐅᕐᓚᕗᑦ ᓄᑖᒥᒃ ᐱᒋᐊᓐᖏᓐᓂᖏᓐᓂ. 
ᖁᔭᓐᓇᒦᒃ, 

ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. C-6 
ᑮᓇᐅᔭᓕᕆᔨᒃᑯ. ᑮᓇᐅᔭᓕᕆᔨᒻᒪᕇᑦ. 
ᐊᐅᓪᓛᕈᑎᖏᑦ ᑲᑎᒃᖢᒍ $18,840,000. 
ᓈᒻᒪᓴᖅᐱᓯ?  
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. C-7 
ᑮᓇᐅᔭᓕᕆᔨᒃᑯᑦ. ᒥᔅᑕ ᕿᓐᖑᖅ.  
 
ᕿᓐᖑᖅ: ᖁᔭᓐᓇᒦᒃ, ᐃᒃᓯᕙᐅᑕᓖᒃ. 
ᐊᑕᐅᓯᓐᓄᐊᖢᒥ ᐊᐱᖅᑯᑎᔅᓴᖃᕐᓂᐊᕋᒪ ᑖᑉᓱᒪ, 
ᐅᓇ ᖃᑉᓗᓈᑐᕐᓗᒍ ᑐᑭᓯᓇᑦᑎᐊᕐᓂᐊᕋᒪ. 
(ᑐᓵᔨᑎᒎᓕᖅᑐᖅ) ᐊᖏᔫᑎᓄᑦ ᐊᑐᖅᑐᐊᕐᓂᖅ 
ᑖᒃᑯᐊ ᐊᖏᔫᑎᓄᑦ ᐊᑐᖅᑐᐊᕐᓂᖅ 
ᓇᓗᓇᐃᖅᓯᖃᑦᑕᕐᒪᑕ ᑕᒪᒃᑯᐊ ᒐᕙᒪᑦ 
ᐊᑐᖅᑐᐊᖅᑕᖏᑦ ᒐᕙᒪᒃᑯᓐᓄᑦ ᐊᑭᓕᒋᐊᖃᖅᑕᖏᑦ 
ᐃᒡᓗᓂᑦ ᐊᑐᖅᑐᐊᕌᖓᑕ ᑎᑎᕋᕐᕕᒃᓴᒧᑦ. ᑕᒪᒃᑯᐊᓗ 
ᓄᓇᕗᒻᒧᑦ ᐱᕈᖅᐹᓕᖅᓯᒪᔪᐃᑦ ᐱᖁᑏᑦ 
ᐊᐅᓪᓛᕐᓂᕆᔭᖓ ᐊᒻᒪ ᐊᕐᕕᐊᑦ ᐋᓐᓂᐊᕐᕕᖓ ᐊᒻᒪ 
ᐅᐃᓂᐸᐃᒡᒥ ᑐᔪᕐᒥᕕᐅᔪᖅ ᐋᓐᓂᐊᕕᓕᐊᖅᑐᓄᑦ  
ᑖᒃᑯᐊᓗ ᕿᑐᕐᖏᐅᓂᖓ ᓯᕗᒧᑦ ᐃᒡᓗᖅᔪᐊᖅ 
ᐃᖃᓗᓐᓂ.  
 
(ᑐᓵᔨᑎᒎᕈᓐᓃᖅᑐᖅ) ᐃᒃᓯᕙᐅᑕᓖᒃ, ᑖᒻᓇ 
ᑐᑭᓯᔪᒪᓪᓗᒍ ᐊᐱᖅᑯᑎᒋᕙᕋ ᑖᒃᑯᐊ ᑕᕝᕙ 
ᐃᒡᓗᖁᑕᐃᑦ ᐊᑐᖅᑐᐊᖅᑕᐅᓪᓗᑎᑦ ᐅᑭᐅᓄᑦ  
ᖃᑉᓯᓄᑦ ᐊᑭᓕᖅᑐᒐᐅᓂᐊᕐᒪᑕ ᐊᑭᐊ ᓈᑉᐸᑦ 
ᐊᑭᓕᖅᑕᐅᑐᐊᖅᐸᑦ. ᐅᓇ ᑐᑭᓯᔪᒪᓪᓗᒍ,  
ᐊᓯᐊᖑᖅᑕᐅᒋᐊᖃᕐᓂᐊᖅᐸ ᐅᕝᕙᓘᓐᓃᑦ 
ᐱᖁᑎᒋᔭᐅᓕᕐᒪᑦ. ᑖᒻᓇ ᑐᑭᓯᐅᒪᓐᖏᓇᑉᑯ 
ᑐᑭᓯᔪᒪᓪᓗᒍ ᐊᐱᖅᑯᑎᒋᕙᕋ, ᐃᒃᓯᕙᐅᑕᓖᒃ. 
ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 
ᕼᐃᒃᔅ.  
 
ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᑖᒃᑯᐊ ᑎᑎᕋᕐᕕᒻᒧᑦ 

ᐊᔾᔨᒌᓐᖏᑦᑐᐃᑦ ᐊᔾᔨᒌᓐᖏᑦᑐᓂᒃ ᑕᑭᓂᖃᐅᕐᒪᑕ. 
ᑕᒪᒃᑯᐊ ᑕᕝᕙᓂ ᐊᕐᕌᒎᔪᒥ ᑮᓇᐅᔭᑎᒍᑦ 
ᐊᑐᓐᖏᓂᖅᓴᐅᓂᐊᖅᑐᒍᑦ ᑕᒪᒃᑯᐊ NCC 
ᐱᖓᓱᐃᑦ ᐃᒡᓗᖅᔪᐊᑦ ᐊᑭᓗᓐᓂᖅᓴᒥᑦ 
ᐊᑭᓖᕙᓪᓕᐊᓂᐊᓕᕋᑉᑕ. ᑖᒃᑯᐊ ᐊᑭᓕᕆᐊᖃᕐᓂᕗᑦ 
ᒥᑭᓪᓕᕚᓪᓕᖅᑐᖅ. 
 
ᑖᓐᓇ ᑐᑭᓯᑦᑎᐊᖅᑲᐅᒍᒃᑯ ᐊᐱᖅᑯᑎᒋᖅᑲᐅᔭᐃᑦ 
ᑖᒃᑯᐊ ᐃᒡᓗᖃᖅᑎᑦᑎᓂᕗᑦ ᑕᐃᒃᑯᐊ 
ᐊᑭᓕᖅᑐᖃᑦᑕᓐᖏᑦᑕᕗᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᕿᓐᖑᖅ.  
 
ᕿᓐᖑᖅ: ᖁᔭᓐᓇᒦᒃ, ᐃᒃᓯᕙᐅᑕᓖᒃ. ᑖᓐᓇ 
ᑮᓇᐅᔭᖅᑖ 2018-19 $10 ᒥᓕᐊᒦᓪᓗᓂ 2019 
$6 ᒥᓕᐊᓐ. ᑖᒃᑯᐊ 2021-2022 ᐅᓐᓂᓯᒪᓐᖏᒻᒪᑕ 
ᑮᓇᐅᔭᑦ ᐊᑭᓕᑦᑖᖅᓯᒪᓂᐊᖅᐸ ᑕᐃᒪᓐᓇ? 
ᑕᐅᑐᖅᑰᒐᐅᕕᑦ ᐅᓐᓂᓯᒪᓕᖁᖏᑦᑐ ᑮᓇᐅᔭᒥᒃ? 
ᑖᔅᓱᒥᖓ ᑐᑭᓯᔪᒪᔪᖓ, ᐃᒃᓯᕙᐅᑕᓖᒃ. ᖁᔭᓐᓇᒦᒃ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 
ᕼᐃᒃᔅ.  
 
ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᐅᓄᕐᓂᖅᓴᐃᑦ NCC-ᑯᓐᓄᑦ 
ᐊᑐᖅᑕᐅᕙᑦᑐᑦ ᐊᕐᕌᒍ ᐃᓱᓕᓐᓂᐊᕐᒪᑦ 2020-ᒥ.  
ᑖᒃᑯᐊ ᑕᕝᕙ ᓄᖅᑲᐸᓪᓕᐊᓂᐊᕐᒪᑕ ᐱᖃᓯᐅᑎᓪᓗᒍ 
ᓯᕗᒧᑦ ᐃᒡᓗᕗᑦ ᒪᕐᕈᐃᓈᓐᓂᒃ ᐊᕐᕌᒍᖃᕐᒪ ᓱᓕ 
ᐊᑭᓕᔅᓴᖏᓐᓂ ᐊᑭᓕᔅᓱᐃᓂᕐᒧᑦ. ᑖᒃᑯᐊ 
ᐊᑭᑭᓪᓕᒋᐊᖅᓯᒪᔪᒻᒪᕆᐅᔪᑦ, ᑐᑭᓯᑦᑎᐊᕈᒃᑯ 
ᐊᐱᖅᑯᑎᖓ. ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᕿᓐᖑᖅ.  
 
ᕿᓐᖑᖅ: ᖁᔭᓐᓇᒦᒃ, ᐃᒃᓯᕙᐅᑕᓖᒃ. ᑖᓐᓇ 
ᐊᑭᓕᖅᑐᕐᓂᖓ ᓈᑉᐸᑦ ᓄᑖᓐᖑᕆᐊᖃᕐᓂᐊᕆᕙ 
ᐊᑭᓕᒃᑐᕆᐊᖃᕐᓂᐊᖅ ᐅᕝᕙᓘᓐᓃᑦ ᖃᓄᖅ 

ᖃᓄᑭᐊᖅ? ᑐᑭᓯᔪᒪᓪᓗᒍ ᐊᐱᖅᑯᑎᒋᕙᕋ, 
ᐃᒃᓯᕙᐅᑕᓖᒃ. ᖁᔭᓐᓇᒦᒃ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 
ᕼᐃᒃᔅ.  
 
ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᑖᒃᑯᐊ ᐊᑐᖅᑐᐊᕈᑏᑦ 
ᐃᓱᓕᑉᐸᓪᓕᐊᑎᓪᓗᒋᑦ ᐊᔾᔨᒋᓐᖏᑦᑐᓄᑦ 
ᑎᑎᕋᕐᕕᓐᓄᑦ ᕿᒥᕐᕈᔭᐅᖃᑦᑕᖅᑐᑦ. ᑕᐃᒪᓕ 
ᐊᑐᖅᑐᐊᕈᑎᓄᑦ ᐱᐅᓂᕆᒻᒪᒍ ᐱᕙᖃᕐ ᐃᒪᓐᓇ 
ᓯᕗᒧᑦ ᒥᔅᓴᐅᓴᑦᑎᐊᕈᓐᓇᖃᑦᑕᕋᑦᑎᒍ 
ᓈᓴᐅᑎᖁᑎᑦᑎᓐᓂ. ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᕿᓐᖑᖅ.  
 
ᕿᓐᖑᖅ: ᖁᔭᓐᓇᒦᒃ, ᐃᒃᓯᕙᐅᑕᓖᒃ. ᑖᓐᓇ  
ᐊᑭᓕᖅᑑᑕᐅᓂᐊᖅᑐ ᐊᔾᔨᒋᓂᐊᖅᐸᐅᒃ ᐅᕝᕙᓘᓐᓃᑦ 
ᑖᒃᔅ ᒪᓕᓪᓗᒍ ᐊᕕᑦᑐᖅᐹᓕᕐᓂᐊᖅᐸ? ᖃᓄᖅ 
ᖃᓄᐃᓐᓂᐊᖅᐸᓕᑭᐊᖅ? ᖁᔭᓐᓇᒦᒃ, ᐃᒃᓯᕙᐅᑕᓖᒃ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 
ᕼᐃᒃᔅ.  
 
ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᐃᒪᓐᓇ ᐃᓯᐊᕿᓕᕐᓂᕐᒧᑦ 
ᐊᑐᖅᓯᒋᔪᒪᖓ ᐊᒃᑐᖅᓯᒐᔭᓐᖏᑦᑐᖓ. ᑭᓯᐊᓂ 
ᐅᖅᑰᑎᑕᐅᓇᓱᓐᓂ ᐊᒃᑐᖅᓯᓯᒪᒐᔭ ᑕᕝᕙᓂ 
ᐊᑐᖅᑐᐊᕐᓂᐅᑉ ᐊᑐᖅᑐᐊᕈᑎᖏᓐᓂ 
ᐱᖃᓯᐅᑎᓯᒪᓐᖏᑦᑐᒥᒃ ᑭᓱᒥᒃ  
ᓂᕆᐅᒋᔭᖃᓐᖏᑦᑐᒍᑦ ᑖᒃᓰᔭᖅᑎᑦᑎᓂᒃᑯᑦ 
ᐊᒃᑐᖅᓯᒐᔭᕋᓗᐊᕐᒪᖔᖅ ᐊᑐᖅᑐᐊᕈᑎᕗᑦ. 
ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐊᑎᖁᑎᒃᑲ 
ᒪᓕᓪᓗᒋᑦ. ᒥᔅᑕ ᒪᐃᓐ.  
 
ᒪᐃᓐ: ᒪ’ᓇ, ᐃᒃᕼᐃᕙᐅᑖᖅ. ᑖᒃᑯᐊ ᓇᓪᓕᐅᒃᑯᒫᑦ 
ᐊᑭᑦᑐᐸᓪᓕᐊᓂᖏᑦ ᑕᕝᕙᓂ ᒥᓂᔅᑕᐅᑉ 
ᐅᖃᐅᕼᐃᕆᓚᐅᒑᓂᒃ. ᐅᖃᖅᕼᐃᒪᔪᖃᕐᒪᑦ 
$796,000-ᒥᒃ ᐊᑭᑦᑐᕆᐊᕐᓂᖓᓂ 
ᐱᔾᔪᑕᐅᓂᕋᖅᑕᐅᖢᓂ ᑖᓐᓇ ᐃᖃᓗᓐᓂ 
ᒥᑦᑕᕐᕕᔾᔪᐊᕌᓗᒃ. ᑖᓐᓇ $300,000 

ᐅᖃᐅᕼᐃᐅᓐᖏᑦᑐᖅ ᕼᐅᓇᒧᑦ 
ᐊᑭᑦᑐᕆᐊᓚᐅᕐᒪᖔᖅ ᑐᑭᕼᐃᒍᐊᖅᑐᖓ. ᒪ’ᓇ, 
ᐃᒃᕼᐃᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 
ᕼᐃᒃᔅ.  
 
ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᒪᑯᓄᖓ ᐱᖁᑎᖅᔪᐊᓄᑦ 
ᐊᑭᑦᑐᕆᐊᕐᓂᖏᓐᓄᑦ ᓇᓪᓕᐅᒃᑯᒫᑦ. ᖁᔭᓐᓇᒦᒃ, 
ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᒪᐃᓐ.  
 
ᒪᐃᓐ: ᒪ’ᓇ, ᐃᒃᕼᐃᕙᐅᑖᖅ. (ᑐᓵᔨᑎᒎᓕᖅᑐᖅ) 
ᐊᕙᑎᒧᖃᐃ ᓇᓪᓕᐅᒃᑯᒫᖃᖅᑭᑕ ᒪᑯᓄᖓ ᓲᕐᓗ 
ᐅᖅᓱᐊᓗᖃᐅᑎᐊᓗᖁᑎᖃᕈᑎ  
ᑯᕕᔪᖃᖅᔪᐊᓂᖅᐸᑦ. ᑕᐃᒫᒃ ᓇᓪᓕᐅᒃᑯᒫᖃᖅᐱᑖ 
ᒐᕙᒪᐅᓪᓗᑕ? ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 
ᕼᐃᒃᔅ.  
 
ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᒪᒥᐊᓇᖅ. ᓇᕿᑦᑎᐊᕋᑖᓐᖏᓇᒃᑯ 
ᒪᒥᐊᓇᐅᒐᓗᐊᖅ. 
 
ᓇᒻᒥᓂᖅ ᐊᑭᓖᔪᓐᓇᓲᖑᔪᒍᑦ ᐊᕙᑎᒧᑦ 
ᐊᑭᓕᒃᓴᑎᓐᓂ ᐊᔾᔨᒌᓐᖏᑦᑑᒐᓗᐊᑦ  
ᐊᔾᔨᒌᓐᖏᑦᑐᓄᑦ ᑭᓯᐊᓂᓕ ᐊᕙᑎᒧ ᓇᒻᒥᓂᖅ 
ᐊᑭᓖᓲᖑᔪᒍᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᒪᐃᓐ.  
 
ᒪᐃᓐ: ᒪ’ᓇ, ᐃᒃᕼᐃᕙᐅᑖᖅ. ᑕᒪᓐᓇ 
ᐃᕼᐅᒪᒋᓕᖅᖢᒍ ᐅᓗᕆᐊᓇᖅᑑᒐᓗᐊᕐᒪᑦ ᐃᓛᒃ 
ᑮᓇᐅᔭᖅᑐᕐᓇᓛᖑᖁᖅᕼᐅᖅᖢᑎᓪᓗ ᑕᒪᒃᑯᐊ 
ᐅᖅᕼᐅᐊᓗᐃᑦ ᐆᑦᑑᑎᒋᓗᒋᑦ ᑯᕕᔪᖃᕌᖓᑦ. ᑖᒃᑯᐊ 
ᑮᓇᐅᔭᓕᕆᔨᒃᑯᑦ ᐃᕼᐅᒪᒃᕼᐊᒃᕼᐃᐅᒃᒪᕙᑦ ᖃᓄᖅ 
ᐊᑭᖃᕋᔭᕐᒪᖔᑕ ᐊᕙᑎᓕᕆᓂᕐᒧᑦ 



ᐅᓪᓗᑐᐃᓐᓇᖅ, ᒫᑦᓯ 8, 2019 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐸᓯᔭᒃᓴᐅᓂᕐᒧᑦ ᓇᓪᓕᐅᒃᑯᒫᑦ? ᖃᓄᖅ ᐊᕐᕌᒍᑕᒫᖅ 
ᖃᓄᖅ ᑮᓇᐅᔭᖅᑐᕋᔭᕐᒪᖔᖅ ᑏᑦᑐᒥᒃ 
ᓇᓪᓕᐅᒃᑯᒫᖅᑕᕋᔭᕈᑉᑕ? ᒪ’ᓇ, ᐃᒃᕼᐃᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 
ᕼᐃᒃᔅ.  
 
ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᐄ, ᕿᒥᕐᕈᐊᖅᑐᒍᓪᓕ 
ᐅᓗᕆᐊᓇᖅᑐᓂᒃ ᑲᒪᓂᕐᒧᑦ ᐱᓕᕆᔾᔪᑕᑦ. ᑕᐃᒪᓕ 
ᐃᓚᒋᓚᐅᕐᒪᒍ ᓇᓪᓕᐅᒃᑯᒫᓕᕆᔩᑦ ᐅᖅᓱᐊᓗᒻᒧᑦ 
ᐅᖅᑯᐃᓴᖅᑐᐃᓐᓇᐅᒻᒪᑕ ᐃᒪᓐᓇ 
ᐃᕐᖓᖅᑐᖃᑐᐃᓐᓇᕆᐊᖃᕐᓗᓂ ᑖᒃᑯᐊ 
ᐱᖁᑎᖅᔪᐊᖁᑎᓕᒫᕗᑦ ᐃᒪᓐᓇ 
ᓂᓪᓚᓱᑦᑑᓐᖏᑐᐊᖅᐸᑕ ᑖᓐᓇ ᐅᓗᕆᐊᓇᖅᑐᒥ 
ᑲᒪᔨᐅᔪᑦ ᐃᖅᑲᓇᐃᔭᕐᕕᓂ ᕿᒥᕐᕈᑎᓪᓗᒋᑦ 
ᑕᑯᓇᒃᑎᓪᓗᒋᑦ ᐃᒪᓐᓇ  
ᐊᑭᑭᓐᓂᖅᓴᐅᒐᔭᖅᑐᕆᔭᐅᓚᐅᕐᒪᑦ ᓇᒻᒥᓂᖅ 
ᐊᑭᓖᑦᑎᐊᒻᒪᕆᖃᑦᑕᕈᑦᑕ. ᖁᔭᓐᓇᒦᒃ, 
ᐃᕐᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᒪᐃᓐ.  
 
ᒪᐃᓐ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ 
ᐃᖅᑲᓇᐃᔭᖅᑏᑦ ᐃᑲᔫᓯᐊᖏᓐᓄᑦ ᒪᒃᐱᒐᖅ 30-ᒥ 
ᐅᖃᖅᓯᒪᒐᕕᑦ ᒪᑐᐃᕈᑎᓐᓂ ᑖᓐᓇ ᐊᕐᕌᒍᒥ ᐅᕗᖓ 
ᐊᕐᕌᒍᒧ $4 ᒥᓕᐊᓂᒃ ᖃᓂᒋᔮᓂ ᐊᑭᑦᑐᕆᐊᕐᒪᑦ. 
ᐅᔾᔨᕆᓪᓗᒍᓗ ᐊᕐᕌᒍᓂᐊᖅᑐᒥ ᐃᒪᓐᓇ 
ᐊᑭᑦᑐᕆᐊᖅᐸᓪᓕᐊᓂᐊᖅᑐ ᑐᑭᓯᔪᒪᒐᒪ  
ᖃᓄᐃᒻᒪᓄᓇ ᐳᖅᑐᓯᒋᐊᖅᑐᒻᒪᕆᐅᕙ ᐊᕐᕌᒍᒥ 
ᐊᑕᐅᓯᕐᒥ? ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 
ᕼᐃᒃᔅ.  
 
ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᐱᖓᓱᑦ ᐅᖃᐅᓰᑦ, ᐃᖅᑲᓇᐃᔭᖅᑏᑦ 
ᐃᓅᓕᓴᖅᑕᐅᔭᖅᑐᕐᓂᖏᓐᓄᑦ ᐊᐅᓪᓚᕐᓂᖏᓐᓄᑦ. 
ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᒪᐃᓐ.  
 
ᒪᐃᓐ: ᒪ’ᓇᓗᐊᕕᒃ, ᐃᒃᕼᐃᕙᐅᑖᖅ. 
(ᑐᓵᔨᑎᒎᓕᖅᑐᖅ) ᑕᐃᒪᓕ 

ᖃᐅᔨᔪᒪᒐᒪ ᑐᑭᓯᓐᖏᓇᒃᑯ ᓱᓕ $4 ᒥᓕᐊᓂᒃ 
ᐊᑭᑦᑐᕈᕝᕙ ᖃᓄᐃᒻᒪᓪᓕ $4 ᒥᓕᐊᓂᒃ 
ᐊᑭᑦᑐᕆᐊᓐᖏᓚᖅ ᐊᕐᕌᒎᓂᐊᖅᑐᓄᑦ? 
ᑐᑭᓯᓇᓱᑐᐃᓐᓇᖅᑕᕋ ᑖᓐᓇ ᐊᐅᓚᓂᖓ. 
ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 
ᕼᐃᒃᔅ.  
 
ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᐃᒃᓯᕙᐅᑖᖅ, ᑖᒃᑯᐊ 
ᐊᑭᑦᑐᕆᐊᖅᐸᓪᓕᐊᖏᓐᓇᐅᔭᕐᒪᑕ ᐊᕐᕌᒍᕋᑖᖅᑐᒥ 
ᑖᓐᓇ ᑮᓇᐅᔭᖁᑎᑦᑎᓐᓄ ᓇᒻᒥᓂᖅ 
ᐊᑭᓕᕈᓐᓇᓚᐅᖅᑐᕐᓕ ᑭᓯᐊᓂ 
ᐋᖅᑭᒋᐊᕆᐊᖃᓕᓚᐅᕋᑦᑎᒍ ᑮᓇᐅᔭᖁᑎᕗᑦ. 
ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᒪᐃᓐ.  
 
ᒪᐃᓐ: ᒪ’ᓇ, ᐃᒃᕼᐃᕙᐅᑖᖅ. ᑕᒪᓐᓇ 
ᐊᐱᕆᔭᐅᕌᓂᓐᓂᖅᐸᑦ ᐅᖃᐅᑎᓂᐊᖅᐸᒻᒪ. ᐅᓇ 
ᓄᑕᖅᑲᓅᖑᓐᓂᕐᒧᑦ ᑐᕌᖓᔪᑦ Nunavut Child 
Benefit ᐊᒡᓕᒋᐊᖅᕼᐃᒪᓐᖏᒻᒪᑦ ᕼᐅᓕ. 
ᕼᐅᓇᓗᒃᑖᑦ ᖃᐅᔨᒪᒐᑉᑕ ᐊᑭᑦᑐᖅᐸᓪᓕᐊᕼᐅᒻᒪᑕ 
ᐅᑭᐅᑕᒫᑦ ᑕᒪᓐᓇ ᑕᐅᑐᒃᖢᒍ ᐅᓇ ᑮᓇᐅᔭᖅ 
ᒥᒃᖠᕙᓪᓕᐊᔪᖅ. ᖃᑯᒍᑭᐊᖅ ᓂᕆᐅᑦᑑᓪᓗᐊᖅᐸᑦ 
ᓄᓇᕗᒻᒥᐅᑦ ᑖᑉᕼᐅᒪ ᐊᒡᓕᑲᓐᓂᕋᔭᕐᓂᖓᓂ 
ᐊᒡᓕᒋᐊᕋᔭᕐᓂᖓᓂ? ᒪ’ᓇ, ᐃᒃᕼᐃᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᕼᐃᒃ.  
 
ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᐃᒃᓯᕙᐅᑖᖅ, ᒐᕙᒪᑐᖃᒃᑯᑦ ᓇᒻᒥᓂᖅ 
ᓱᕈᓯᐊᕿᓄᑦ ᓇᒻᒥᓂᖅ ᓴᖅᑭᑎᒻᒪᑕ. ᑖᓐᓇ 
ᕿᒥᕐᕈᒐᑦᑎᒍ ᒫᓐᓇ ᑕᑯᓇᒃᑲᑦᑎᒍ. 
ᐅᖃᐅᓯᕆᕋᑖᑦᑎᐊᓚᐅᖅᑕᕗᑦ ᖃᓄᓪᓚᑦᑖᖅ ᑖᒃᑯᐊ 
ᑮᓇᐅᔭᐃᑦ ᐅᓗᕆᐊᓇᖅᑐᒦᓐᓂᖅᐹᓄᑦ 
ᑐᕌᕈᓐᓇᕐᒪᖔᑕ. ᑕᐃᒪᓕ ᒪᓕᒐᓕᐅᖅᑏᑦ ᑕᐃᒫᒃ 
ᐊᓯᔾᔨᕐᓂᖓᓂ ᓂᕆᐅᖁᓂᐊᖅᑕᒃᑲ ᐊᕐᕌᒎᓂᐊᖅᑐᒥ. 
ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᒪᐃᓐ.  

ᒪᐃᓐ (ᑐᓵᔨᑎᒍᑦ): ᒪ’ᓇ, ᐃᒃᕼᐃᕙᐅᑖᖅ. ᒪ’ᓇ 
ᒥᓂᔅᑕ ᓂᕆᐅᒋᓂᐊᖅᐸᕗᑦ ᑕᒪᓐᓇ 
ᐃᑲᔪᖅᑐᕐᓇᕋᓗᐊᕐᒪᑦ ᐱᓇᕼᐅᒃᑐᑦ ᐊᔪᖅᕼᐊᒃᑐᑦ 
ᓄᓇᕗᑦ ᐃᓗᐊᓂ ᐊᒥᕼᐅᓂᖏᑦ ᐃᕼᐅᒪᒋᑉᓗᒋᑦ. 
ᐅᖃᐅᕆᒃᕼᐊᑐᐃᓐᓇᖅ. ᒪ’ᓇ, ᐃᒃᕼᐃᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 
ᐅᖃᐅᓯᑐᐃᓐᓇᖅ. ᐊᑎᖁᑎᒃᑲ ᒪᓕᓪᓗᒋᑦ, ᒥᔅ 
ᑕᐅᑐᓐᖏ.  
 
ᑕᐅᑐᓐᖏ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᓇ 
ᓄᑕᖅᑲᓄᑦ ᐱᑖᕆᔭᐅᕙᑦᑐᖅ ᓄᓇᕗᒃᑯᓐᓄᑦ ᑭᓯᐊᓂ 
ᐃᓐᓇᓄᑦ ᐱᑕᕆᔭᐅᕙᑉᑐᖅ ᖃᑉᓗᓈᑎᑐᑦ Senior 
Citizens Supplementary Benefit. ᐊᐱᖅᑯᑎᒐᓕ 
ᑕᐃᒃᑯᐊ ᒫᓐᓇ ᐅᑐᖅᑲᐅᔪᑦ ᑕᖅᑭᖅ ᐊᑕᐅᓯᖅ 
ᑮᓇᐅᔭᖅᑖᖃᑦᑕᕐᒪᑕ ᐅᑐᖅᑲᐅᔾᔪᑎᒥᓐᓂᒃ. ᑖᓐᓇ 
ᐊᐅᓚᑕᐅᒻᒪᑦ ᑲᓇᑕᐅᑉ ᒐᕙᒪᒃᑯᖏᓐᓄᑦ ᐊᒻᒪ  
ᓄᓇᕗᑦ ᐅᑐᖅᑲᓄᑦ ᐃᑲᔪᑕᐅᕙᒃᖢᑎᒃ Nunavut 
Senior Citizens Supplementary Benefit. ᓲᖅ 
ᑕᕝᕙᓃᓐᖏᒻᒪᖔᖅ ᐊᐱᖅᑯᑎᒐ ᐅᕝᕙᓘᕝᕙ 
ᐊᓯᐊᓃᑉᐸ ᒐᕙᒪᒃᑯᑦ ᐱᓕᕆᔨᖁᑎᖏᓐᓂᒃ? ᓲᕐᓕ 
ᐅᑐᖅᑲᓄᑦ ᐱᑖᕆᔭᐅᕙᑦᑐᖅ ᐅᕙᓃᓐᖏᓚᖅ? 
ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 
ᕼᐃᒃᔅ.  
 
ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᑕᐃᓐᓇ ᐱᓕᕆ ᐃᓄᓕᕆᔨᒃᑯᓐᓂ 
ᐃᑲᔪᖅᓯᑕᐅᖃᑦᑕᖅᑐᖅ. ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ 
ᑕᐅᑐᓐᖏ.  
 
ᑕᐅᑐᓐᖏ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᓇᑦᑕᐅᖅ 
ᐊᐱᖅᑯᑎᒋᔭᕋ ᓄᓇᕗᒻᒧᑦ ᓇᓪᓕᐅᒃᑯᒫᖅ 
ᐅᖃᖅᑲᐅᒻᒪᑦ ᐃᓗᐊᓂᒎᖅ ᓄᓇᕗᒃᑯᑦ 
ᓇᓪᓕᐅᒃᑯᒫᕐᒥ ᐃᒻᒥᓂᒃ ᐱᖃᑦᑕᕐᒪᑕ 
ᑐᕌᖅᑎᑕᐅᖃᑦᑕᕆᕚ ᐃᓕᓐᓂᐊᕕᓐᓄᑦ? ᑖᓐᓇ 
ᑐᑭᓯᑦᑎᐊᕈᒪᔭᕋ ᑭᖑᓪᓕᖅᐹᖅ ᐊᐱᖅᑯᑎᒐ. 
ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 
ᕼᐃᒃᔅ.  
 
ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᑐᑭᓯᓇᑦᑎᐊᖅᑲᐅᓐᖏᓐᓇᒪᖃᐃ, 

ᑖᒃᑯᐊ ᐃᒡᓗᖁᑎᕗᑦ ᓇᓪᓕᐅᒃᑯᒫᖃᑦᑕᕐᖓᑕ 
ᑕᐃᒪᓐᓇ ᐊᑭᓕᖅᓱᐃᓕᕇᖅᑲᑕ ᑕᐃᒪᓕ ᓇᒻᒥᓂᖅ 
ᐊᑭᓖᓂᐊᖅᑲᑕ ᑖᒃᑯᐊ ᐊᕙᑎᒧᑦ 
ᐊᑭᓕᒃᓴᕆᒐᔭᑦᑕᑎᓐᓂᑐᐊᖅ ᓇᒻᒥᓂᖅ 
ᐊᑭᓖᖃᑦᑕᖅᑐᒍᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 
ᑮᓇᐅᔭᓕᕆᔨᒃᑯᑦ ᐊᐅᓚᑕᐅᔪᑦ ᑮᓇᐅᔭᐃᑦ. ᒥᔅᑕ 
ᓚᐃᑦᓯᑑᓐ.  
 
ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᑐᐊᕕᕐᓗᖓ ᐊᐱᖅᑯᑎᒋᓂᐊᖅᑕᒃᑲ.  
 
ᐃᓚᖓᑦ ᑲᑎᒪᔨ: ᐄ, ᑕᑯᓂᐊᖅᐸᕗᑦ. 
 
>>ᐃᓪᓚᖅᑐᑦ 
 
ᓚᐃᑦᓯᑑᓐ (ᑐᓵᔨᑎᒍᑦ): ᑕᑯᓪᓗᒍ ᑖᒃᑯᐊ 
ᐆᒻᒪᖅᑯᑎᓄᑦ ᐃᑲᔫᑏᑦ ᑖᒃᑯᐊ ᐱᓕᕆᕝᕕᐅᑉ 
ᐊᑐᐃᓐᓇᐅᑎᑕᖏᑦ ᖁᕐᓯᓚᒃᑲᒪ 
ᑕᑯᓚᐅᓐᖏᓂᑦᑎᓐᓂ ᐊᑭᑦᑐᕆᐊᕐᓂᖓᓂ. ᑕᕝᕘᓇ 
ᑮᓇᐅᔭᖏᑎᒍᑦ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ 
ᒫᓐᓇᕋᑖᖅ ᐊᑭᑦᑐᕆᐊᕆᓚᐅᖅᑎᓪᓗᒋᑦ ᓄᓇᕗᒻᒥ 
ᐊᑭᓕᖅᓱᐃᓂᕐᒧᑦ ᖄᒃᑲᓐᓂᐊᒍᑦ ᐅᖅᓱᐊᓗᓕᕆᔨᒃᑯᑦ 
ᒫᓐᓇᕋᑖᖅ ᐊᑭᑦᑐᕆᐊᕋᑖᓚᐅᕐᒥᑎᓪᓗᒋᑦ. ᑖᒃᑯᐊ 
ᒪᕐᕉᒃ ᐊᑭᑦᑐᕆᐊᖅᑐᒋ ᑲᑎᑦᑐᒋᒃ ᖁᕐᓯᓪᓚᒃᑲᒪ 
ᑖᒃᑯᐊ ᑮᓇᐅᔭᐃᑦ ᐅᓄᖅᓯᒋᐊᖅᑕᐅᓐᖏᓐᓂᖏ 
ᐃᑲᔫᑕᐅᔪᑦ ᐃᓱᒪᒋᓪᓗᒍ ᐊᕐᕌᒎᒃ ᒪᕐᕉᕋᑖᖅᑐᓐᓄᑦ 
ᓯᕗᓂᖓᒍᑦ ᐊᑭᑦᑐᕆᐊᓚᐅᖅᑎᓐᓇᒋᑦ 
ᑮᓇᐅᔭᐃᔭᖅᐸᒌᓚᐅᕐᒪᑕ ᑖᔅᓱᒪ ᖃᓂᒋᔮᓄᑦ?  
ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 
ᕼᐃᒃᔅ.  
 
ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᑐᑭᓯᓇᕆᐊᑐᐃᓐᓇ. ᑖᓐᓇ 
ᓱᑲᓐᓇᖅᑐᒧᑐᐊᖅ ᐅᖅᓱᐊᓗᒻᒧᑦ ᑐᕌᖓᓐᖏᑦᑐᖅ. 
ᑕᐃᒪ ᐅᖃᓚᐅᕋᓗᐊᖅᑎᓪᓗᖓ ᖃᐅᔨᒪᔪᖓ ᑕᐃᒪ 
ᐊᑭᑦᑐᕆᐊᖃᑦᑕᖅᓯᒪᓂᖏᑦ ᓄᓇᕗᓕᒫᒥ ᑭᓯᐊᓂ 
ᑖᒃᑯᓄᖓ 700 ᑭᓗᐊᑦ ᐃᑲᕐᕋᒧᑦ ᓱᑲᓐᓇᖅᑐᓄᑦ. 

ᑖᓐᓇ ᐃᑲᔪᖅᑕᐅᔾᔪᑎ ᓱᑲᓐᓇᖅᑐᒧᑦ 
ᐊᔾᔨᒌᓐᖏᓐᓇᖅᑑᒐᓗᐊᖅ ᑭᓯᐊᓂ 
ᐊᑭᑦᑐᕆᐊᕌᖅᔪᑦᑐᕕᓂᐅᔪᔅᓴᐅᔫᒐᓗᐊᖅ. ᑭᓯᐊᓂ 
ᑮᓇᐅᔭᖃᖅᑎᑐᓐᓇᖅᓯᒪᒐᑦᑎᒍ ᒫᓐᓇ 
ᑮᓇᐅᔭᖅᑐᕐᓂᕆᔪᒪᔭᑦᑎᓐᓂ. ᖁᔭᓐᓇᒦᒃ, 
ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 
ᓚᐃᑦᓯᑑᓐ.  
 
ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᑐᑭᓯᐅᒪᒐᒪ ᑐᓴᖅᓯᒪᔭᑦᑎᓐᓂ ᖁᓪᓕᖅ 
ᐆᒻᒪᖅᑯᑎᓕᕆᔨᒃᑯᓐᓂ ᑖᒃᑯᐊ 500 ᑭᓗᐊᑦ 
ᐃᑲᕐᕋᒧᑦ ᓱᑲᓐᓇᖅᑐᓂᒃ ᐊᑐᖃᑦᑕᕐᒪᑕ ᑕᖅᑭᑕᒫᑦ. 
ᑖᔅᓱᒪᓕ ᐃᑲᔫᓯᐊᖅᑕᐅᕕᒋᓂᐊᖅᑕᖓᑕ ᐊᑖᓃᑦᑐᖅ 
ᑐᖔᓃᑦᑐᓂ 2019-2020 ᖃᓄᐃᒻᒪᑦ 
ᐊᑭᑦᑐᕆᐊᓐᖏᒻᒪᖔᖅ.  
 
ᐊᒻᒪᓗ ᖄᒃᑲᓐᓂᐊᒍᑦ ᐃᖅᑲᐅᒪᒐᒪ ᖁᓪᓕᖅ 
ᐆᒻᒪᖅᑯᑎᓕᕆᔨᒃᑯᑦ ᑐᓴᖅᑎᑦᑎᕋᑖᓚᐅᖅᑎᓪᓗᒋᑦ 
ᐊᑭᑦᑐᕆᐊᕐᓂᕐᒥᒃ ᑮᓇᐅᔭᓕᕆᔨᒃᑯᑦ 
ᑐᓴᖅᑎᑦᑎᔪᒻᒪᑕ ᕿᒥᕐᕈᓂᖃᓐᓂᐊᒻᒪᑕ ᓄᓇᕗᒻᒥ 
ᐆᒻᒪᖅᑯᑎᓄᑦ ᐃᑲᔫᓯᐊᒃᓴᓂ, ᑖᓐᓇ 
ᖃᓄᐃᓕᖓᓕᕐᒪᖔᑦ ᑐᓴᕈᒪᔪᖓ ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 
ᕼᐃᒃᔅ. 
 
ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᑕᐃᒃᑯᐊ ᐆᒻᒪᖅᑯᑎᓄᑦ ᐃᓛᒃ 
ᖃᐅᒻᒪᖅᑯᑎᓄᑦ ᐊᑭᒡᓕᒋᐊᕈᑏᑦ  
ᑖᒃᓯᐅᔭᑎᑎᒎᖅᑎᑕᐅᖃᑦᑕᕐᒪᑕ, ᑭᖑᓪᓕᕐᒥᒃ ᐃᓛᒃ, 
ᑲᑎᒪᔾᔪᐊᒃᑲᓐᓂᓕᕈᑦᑕ ᑐᑭᓯᒃᑲᓐᓂᕐᓂᐊᖅᑐᒍᑦ 
ᐃᓗᓕᖏᓐᓂᒃ ᐱᔪᓐᓇᓕᕈᑦᑎᒍᑦ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 
ᑮᓇᐅᔭᓕᕆᔨᒃᑯᑦ, ᐊᐅᓚᑕᐅᔪᑦ ᑲᑎᓕᒫᖅᖢᒋᑦ 
ᐊᐅᓚᔾᔪᑏᑦ ᒪᑭᒪᐅᑏᓪᓗ ᓂᕈᐊᕈᑕᐅᓂᐊᖅᑐᑦ, 
$55,918,000. ᐊᖏᖅᐱᓯᐅᒃ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒪᒃᐱᖅᑐᒐᖅ 
C-3-ᒧᑦ, ᓇᐃᒡᓕᑎᖅᓯᒪᔪᑦ ᑮᓇᐅᔭᓕᕆᔨᒃᑯᑦ, 
ᑲᑎᓕᒫᓪᓗᒋᑦ 

ᐊᐅᓚᔾᔪᑏᑦ ᒪᑭᒪᐅᑏᓪᓗ ᓂᕈᐊᕈᑕᐅᓂᐊᖅᑐᑦ 
$86,363,000. ᐊᖏᖅᐱᓯᐅᒃ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 
ᒪᓕᒐᓕᐅᖅᑏᑦ ᐊᖏᖅᐱᓰ ᑖᒃᑯᐊ ᐱᔭᕇᕋᑦᑎᒍᑦ 
ᑮᓇᐅᔭᓕᕆᔨᒃᑯᑦ ᐱᓕᕆᕝᕕᖓ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ: ᒪ’ᓇ. (ᑐᓵᔨᑎᒍᑦ) ᒪᑐᓯᔾᔪᑏᑦ, ᒥᔅᑕ 
ᕼᐃᒃᔅ. 
 
ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ,  
ᐃᒃᓯᕙᐅᑖᖅ. ᓇᐄᓈᕐᓗᒍ, ᐅᐸᒐᒃᓴᖃᕐᒪᓄᓇ ᐃᓚᒐ. 
 
ᖁᔭᓐᓇᒦᕈᒪᓪᓗᓯ ᐊᒃᓱᕉᑎᒋᓪᓗᒍ ᑕᒪᓐᓇ  
ᐱᓕᕆᓯᒪᒐᔅᓯᐅᒃ ᐊᒻᒪᓗ ᑕᐃᒃᑯᐊ 
ᐃᖅᑲᓇᐃᔭᖅᑐᓕᕆᔩᑦ ᐃᒻᒥᒃᑰᕐᓂᐊᓕᖅᑎᓪᓗᒋᑦ 
ᒪᓕᒐᓕᐅᖅᑏᑦ ᐅᖃᐅᓯᖃᖃᑦᑕᖅᓯᒪᕗᑦ 
ᖃᓄᐃᑉᐸᓪᓕᐊᖕᒪᖔᑦ ᑕᐃᒃᑯᐊ 
ᐱᓐᖑᖅᑎᑕᐅᓇᓱᖕᓂᖏᑦ. 
ᐅᕙᓐᓄᑦ ᐊᒻᒪ ᐃᖅᑲᓇᐃᔭᖅᑐᓕᕆᔨᒃᑯᑦ 
ᒥᓂᔅᑕᒋᓂᐊᖅᑕᖓᑦ. ᐅᑕᖅᑭᑦᑎᐊᕆᔅᓯ 
ᖁᔭᓐᓇᒦᖅᐳᒍᑦ ᑕᒪᒃᑯᐊ ᐋᖅᑭᒃᓱᕋᓱᒡᓗᒋᑦ 
ᑐᑭᓯᓇᖅᓯᑎᓐᓇᓱᒃᖢᒋᓪᓗ. 
 
ᖁᔭᓐᓇᒦᕈᒪᔪᖓ 
ᐃᓱᒻᒥᐅᑎᒃᓴᖅᑖᖅᑎᑕᐅᒃᑲᓐᓂᕋᑦᑕ ᐅᓪᓗᒥᒧᑦ 
ᐊᒻᒪᓗ ᑭᖑᓂᑦᑎᓐᓄᑦ ᐅᖃᐅᓯᕆᔭᓯ ᑕᒪᒃᑯᐊ  
ᐃᓱᒪᒋᔭᐅᑦᑎᐊᕐᓂᐊᖅᑐᑦ ᐱᐅᓯᒃᑲᓐᓂᕈᓐᓇᕐᓂᕗᑦ 
ᖃᐅᔨᒪᒐᑦᑎᒍᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ 
(ᑐᓵᔨᒃᑰᕈᓐᓃᖅᑐᖅ) 

ᐃᖅᓱᒃᑏ ᐃᖅᑲᓇᐃᔭᖅᑎᖏ ᐊᓂᑎᑦᑑᓪᓗᐊᕋᕕᒋᑦ. 
 
(ᑐᓵᔨᑎᒍᑦ) ᖁᔭᓐᓇᒥᒃ. ᓄᖅᑲᖓᓚᐅᑲᖕᓂᐊᖅᐳᒍᑦ 
ᐋᖅᑭᒃᓱᕐᓂᐊᕋᑦᑎᒃᑯᑦ ᐱᓕᕆᕕᒃ ᐊᓯᐋ. ᒥᔅᑕ ᒪᐃᓐ. 
 
ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔩᒃᑯᑦ) ᐃᒃᓯᕙᐅᑖᖅ 
ᓄᖅᑲᖅᐸᓪᓕᐊᔪᒪᓕᖅᑐᖓ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐱᖁᔨᕗᖔᖅᑕᖃᕐᒪᑦ ᓄᖅᑲᖅᐸᓪᓕᐊᔪᒪᓕᖅᖢᓂ 
ᐊᒻᒪᓗ ᑖᓐᓇ ᐱᖁᔨᕗᖔᕈᑦ 
ᐊᐃᕙᐅᑕᐅᔪᓐᓇᖏᖢᓂ, ᐊᖏᖅᑐᓕᒫᑦ 
ᐱᖁᔨᕗᖔᕐᒧᑦ?  
ᐊᑭᕋᖅᑐᖅᑐᑦ? ᐱᖁᔨᕗᖔᕈᑦ ᑲᔪᓯᕗᖅ. 
ᓇᖏᖅᓯᓂᐊᓕᕋᒪ ᓄᖅᑲᖅᐸᓪᓕᐊᓂᐊᓕᕋᑦᑕ.  
 
ᐅᖃᖅᑎ: ᑲᑎᒪᔾᔪᑎᑦᑎᓐᓄᑦ. 
ᑲᑎᒪᑐᐃᓐᓇᓚᐅᖅᑎᓪᓗᒋᑦ ᐅᓂᒃᑳᓕᐊᑦ. ᒥᔅᑐ 
ᒥᑭᓐᖑᐊᖅ. 
 

ᑲᑎᒪᔾᔪᑎᒃᓴᖅ 20: ᑲᑎᒪᔨᕋᓛᑦ 
ᑲᑎᒪᑐᐃᓐᓇᓚᐅᖅᑎᓪᓗᒋᑦ ᐅᓂᒃᑳᖓᑦ 

 
ᒥᑭᓐᖑᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
ᑲᑎᒪᔨᕋᓛᖁᑎᑎᑦ ᐃᓱᒪᒃᓴᖅᓯᐅᕈᑎᖃᖅᑲᐅᔪᑦ 
ᒪᓕᒐᒃᓴᓂᒃ ᐊᒻᒪᓗ ᑮᓇᐅᔭᑦ ᐊᑐᕈᒫᓐᓂᐊᖅᑐᑦ ᐊᒻᒪ 
ᓄᖅᑲᖅᐸᓪᓕᐊᔪᒪᓕᖅᖢᑎᒃ ᐊᒻᒪᓗ ᐅᖃᖅᑏ, 
ᐱᖁᔨᕗᖓ ᑖᒃᑯᐊ ᑲᑎᒪᑐᐃᓐᓇᕐᓂᒻᒧᑦ ᐅᓂᒃᑳᑦ 
ᐊᖏᖅᑕᐅᖁᓪᓗᒋᑦ. ᖁᔭᓐᓇᒦᒃ ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ. ᐱᖁᔨᕗᖔᕈᑎᑕᖃᕐᒪᑦ 
ᐊᐃᑉᐱᖅᑕᐅᕚ? ᖁᔭᓐᓇᒦᒃ ᒥᔅᑕ ᐋᖁᐊᖅ.  
 
>>ᐃᓪᓚᖅᑐᑦ 
 
ᐱᖁᔨᕗᖔᕈᑦ ᓇᒻᒪᖕᒪᑦ, ᐱᖁᔨᕗᖔᕈᒻᒥᒃ 
ᓈᒻᒪᒃᓴᖅᑐᑦ ᐃᓵᒡᓕᑦ. ᖁᔭᓐᓇᒦᒃ. ᓈᒻᒪᒃᓴᖏᑦᑐᑦ. 
ᐱᖁᔨᕗᖔᕈᑦ ᑲᔪᓯᔪᖅ. 
 

ᐱᖓᔪᖓᓐᓂᒃ ᐅᖃᓕᒫᖅᑕᐅᓂᖏᑦ ᐱᖁᔭᒃᓴᑦ. 
ᑲᑎᒪᔾᔪᑎᒃᓴᑦ. ᑎᑎᕋᖅᑏ. 
 

ᑲᑎᒪᔾᔪᑎᒃᓴᖅ 22: ᑲᑎᒪᔾᔪᑎᒃᓴᐃᑦ 
 
ᑎᑎᕋᖅᑎ (ᑯᐊᒃ)(ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
ᒫᑦᓯ 9-ᒥᑦ ᑲᑎᒪᔾᔪᑎᔅᓴᐃᑦ: 
 

1. ᑐᒃᓯᐊᕐᓂᖅ 

2. ᐊᖓᔪᖅᑳᑦ ᐅᖃᐅᓯᖏᑦ 

3. ᒪᓕᒐᓕᐅᖅᑏᑦ ᐅᖃᐅᓯᖏᑦ 

4. ᑭᐅᔾᔪᑎᒃ ᐅᖃᐅᓯᒃᑯᑦ ᐊᐱᖅᑯᑎᓄᑦ 

5. ᐃᓕᑕᖅᓯᓂᖅ ᐳᓛᖅᑎᓂᑦ 

6. ᐅᖃᐅᓯᒃᑯᑦ ᐊᐱᖅᑯᑎᑦ 

7. ᑎᑎᖅᑲᒃᑯᑦ ᐊᐱᖅᑯᑎᑦ 

8. ᑭᐅᔾᔪᑎᑦ ᑎᑎᖅᑲᒃᑯᑦ ᐊᐱᖅᑯᑎᓄᑦ 

9. ᑭᐅᔾᔪᑎᑦ ᒪᑐᐃᕈᑎᒧᑦ 

10. ᐊᑎᓕᐅᕈᑕᐅᓯᒪᔪᑦ 

11. ᑭᐅᔾᔪᑎᑦ ᐊᑎᓕᐅᕈᑕᐅᓚᐅᖅᑐᓄᑦ 

12. ᑲᑎᒪᔨᕋᓛᑦ ᑲᑎᒪᔨᕋᓛᖑᑲᐃᓐᓇᖅᑐᓪᓗ 

ᒪᓕᒐᒃᓴᓂᑦ ᐊᓯᖏᓐᓂᓪᓗ ᐅᓂᒃᑳᖏᑦ 

13. ᑎᑎᖅᑲᓂᑦ ᓴᖅᑭᑎᕆᓂᖅ 

14. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ 

15. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ 

ᒪᓕᒐᒃᓴᐃᑦ ᐅᖃᓕᒫᕐᓂᒃᓴᒥᒃ  

ᓯᕗᓪᓕᖅᐹᖓᓐᓂᒃ 

16. ᐱᒋᐊᖅᑎᑕᐃᑦ 

17. ᓯᕗᓪᓕᖅᐹᒥᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

18. ᐊᐃᑉᐹᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

19. ᑲᑎᒪᔨᕋᓛᑦ ᑕᒪᐃᓐᓄᑦ ᒪᓕᒐᒃᓴᓄᑦ 

ᐊᓯᖏᓐᓂᓪᓗ ᐃᓱᒪᖅᓴᖅᓯᐅᕐᓂᖏᑦ 

20. ᑲᑎᒪᔨᕋᓛᑦ ᑕᒪᐃᓐᓄᑦ ᐅᓂᒃᑳᖓᑦ 

• ᒪᓕᒐᒃᓴᖅ 13 

• ᒪᓕᒐᒃᓴᖅ 15 

• ᒪᓕᒐᒃᓴᖅ 16 

• ᒪᓕᒐᒃᓴᖅ 17 

• ᒪᓕᒐᒃᓴᖅ 18 

• ᒪᓕᒐᒃᓴᖅ 20 

• ᒪᓕᒐᒃᓴᖅ 21 

21. ᐱᖓᔪᐊᓐᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

22. ᑲᑎᒪᔾᔪᑎᒃᓴᐃᑦ 

 
ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ, ᐅᓇ ᑲᑎᒪᓂᕆᔭᕗᑦ  
ᓄᖅᑲᖔᑲᐃᓐᓇᕐᓂᐊᖅᑐᖅ ᐊᒻᒪᓗ 
ᐱᖁᔨᕗᖔᕈᑎᒧᑦ ᓇᐄᓴᐅᑎᓕᖕᒧᑦ 17-5(2) 
ᐱᔪᓐᓇᖅᓯᑎᑕᐅᓯᒪᓂᕋ ᒪᓕᒡᓗᒍ 
ᑲᑎᒪᒋᐊᕐᓂᐊᕐᒥᔪᑦ ᓯᕙᑖᕝᕕᖕᒥᒃ, ᒫᔾᔨ 9, ᐅᓪᓛᒃᑯᑦ 
10-ᒧᐊᖅᐸᑦ. 
 
ᐃᖅᓱᖅᑎ. 
 
>>ᑲᑎᒪᓂᖅ ᓄᖅᑲᖅᑐᖅ 17:35ᒥ



 

 

 


